
Mataivo ooja istumaasi ivuaadana aSuusi Cristo aidasi
aimaraitadai tami oidigi daama

1Potastagiducatadai aaqui aadufidacaruda Suusi Cristo ismaacada arcajiudada arai Davi-
caru dai Davicaru arcajiudada Avraafiicaru.

2 Avraafiicaru aroogada Isaacaru, Isaacaru aroogada Jacocaru, Jacocaru aroogada Ju-
dacaru dai aaismaacada maamaraiagai. 3Judacaru aroogada Paaresicaru daida Saaracaru
daida adaada Tamara taagiducatadai, Paaresicaru aroogada Esinomicaru, Esinomicaru
aroogada Aramacaru. 4 Aramacaru aroogada Aminadabacaru, Aminadabacaru aroogada
Naasonacaru, Naasonacaru aroogada Salmonacaru, 5 Salmonacaru aroogada Boosocaru
daida adaada Raaba taagiducatadai, Boosocaru aroogada Obedicaru daida adaada Ruuta
taagiducatadai, Obedicaru aroogada Isaicaru. 6 Isaicaru aroogada arai Davicaru, daida arai
Davicaru aroogada Salomofiicaru daida adaada arUriiasicaru oofiigada.

7 Daida Salomofiicaru aroogada Roboamicaru, Roboamicaru aroogada Aviiasicaru, Avi-
iasicaru aroogada Asacaru, 8 Asacaru aroogada Josapaatacaru, Josapaatacaru aroogada
Joramacaru, Joramacaru aroogada Usiasicaru, 9 Usiasicaru aroogada Jotamacaru, Jo-
tamacaru aroogada Acasicaru, Acasicaru aroogada Esequiiasicaru, 10 Esequiiasicaru
aroogada Manaseesicaru, Manaseesicaru aroogada Amofiicaru, Amofiicaru aroogada Josi-
iasicaru, 1! Josiiasicaru aroogada Jeconiiasicaru dai aa ismaacada maamarai agai. Agai
oidacatadai aidasi araigada Bavilooniana oidacami divia davaaragadaana ajudidiu dai
maisapicami vuucai mui gadavaaragamu.

12 Dai gooquiara Jeconiiasicaru aroogada Salatielicaru, Salatielicaru aroogada
Sorovaveelicaru, 13 Sorovaveelicaru aroogada Aviudicaru, Aviudicaru aroogada
Eliaquiimicaru, Eliaquiimicaru aroogada Asoracaru, 14 Asoracaru aroogada Sodocaru,
Sodocaru aroogada Aquimicaru, Aquimicaru aroogada Eliudacaru, 15 Eliudacaru aroogada
Eleasaracaru, Eleasaracaru aroogada Matanacaru, Matanacaru aroogada Jacocaru,
16 Jacocaru aroogada Osee ismaacada arcunada Maria dai Maria ardaada Suusi ismaacada
araCristo.

17 Tami gaaagai baivustaama dan maacova oodami ismaacada oidacatadai aidasi oida-
catadai Avraafiicaru abiaadara asta aidasi oidacatadai Davicaru uucami tomasi maivaasi
aapana oidacatadai dai aapa baivustaama dan maacova Davicaru abiaadara asta aidasi
aral Bavilooniara oidacami maisapicami vuucai ajudidiu Bavilooniamu agai maivaascatai
aapana oidacatadai dai aapa baivustaama dan maacova aida abiaadara asta aidasi vuusai
ACristo, agai maivaascatai aapana oidacatadai.

18 Aduucai apadui tai divia Suusi Cristo: Maria ardaada dai casi
argancuucunacamicatadai agai aamadu aOsee damos maiquia amapai oidacatadai,
taida Maria nonoatu guvucadadacada Diuusi Ibaada. 19 AOsee aramo caali canga tuigacami
dai maitipaliditadai ismatiagi noodami isnonoacatadai AMaria, baiyoma ipaliditadai agai
isastocai dagituagi sai maisoimaa taatatuldana atataaanadamigada. 20 Dai aidasi quiaa
tatagitoitadai AOsee gomaasi, tai coosigadara gamaasitu amo Diuusi taaafiicaruda daida
itatadai:

—Osee Davicaru cajiudada, maitiduaadicuda vaanafii AMaria vaida argaoofiiacana, Diu-
usi Ibaada guvucadadacada viaaca agai agai aali oodami. 21 Agai marata agai amo ali gaali
pai Suusi taata. ASuusi caagacara vuvaida agai oodami soimaascamigadaaifidara ismaacada
vaavoitudagi cascada potaagiduca agai agai —astatadai.

22 Aidasi apadui gomaasi aida apadui ismaacada aagai Diuusi gafiiooquituldiadamigacada
saida icaiti:

23 Amo ali taji nonoatumu dai maratamu amo ali gaali dai Emanuel aagadamu oodami.
Ascaiti Diuusi. Emanuel itaiya alidi: Diuusi garaamadu daacana.

24 Dai aidasi nanaa aOsee poduucai idui isducatai aagidi aDiuusi taaafiicaruda, vaana agai
aMaria. 25Damos maiaabana voo agai asta aidasi marai aMaria. Agai artuucamidara marada
tai Suusi taata.

2

1 ASuusi Beleenara vuusai Judeea davaariara, aidasida aEroodasi arraicatadai ami
davaariara. Tai ami Jerusaleenara Judeea davaariara dada chiaaqui cacaali. Jerusaleenara

siooma muidu oidacami siaa asmapacara Judeea davaariara. Acacaali ismaacada ami dada
caa maata naidi sisiaavugai. Siaalico padara dada acacaali, 2dai gatacacaimi daida icaitimi:

—Vaaco daja aapima judidiu ganraiga ismaacada vuusai, naidi aatama siaavugaigada
cascada dada aatama dai siaa duutuda ragai —ascaiti acacaali.

3 Dai aidasida arai Eroodasi mai gomaasi alia duaadimu agai. Agai poaliditadai
isoidaca agai amai rai siagai camaitataaanada agaitadai. Dai vaasi aoodami Jerusaleenara
oidacami alia duduaadimu aapa.  Agai poaliditadai isatataaanadami istutuiditadai
isgancocodagi. 4 Taida aEroodasi ampagi vaasi apapaali baitaguucacamigada, aamadu
amamaatatuldiadami Diuusi saalicamigada dai tacacai saaco vuusia agaitadai aCristo. 5 Tai
agai aa noragi daida itatadai:

—Beleenara tami Judeea davaariara, dai Diuusi fiiooquituldiadamigada ooja sai pocaiti
Diuusi:

6 Ismaacada Beleenara oidaca agai Judeea davaariara aa judidiu vaamioma siaa duutu-
adamu siaa judidiu.

Agai saagida vuusia agai amo gaa taaanadami.

Dai agai taaanadamu ajudidiu.

Ascaiti Diuusi —astatadai agai.

7Taida aAEroodasi astocai vai acacaali ismaacada dada siaalico padara, dai caaga tacacai
suu duucu gamaasitu asiaavugai. 8 Dai gooquiara ootoi aAEroodasi acacaali Beleenamu daida
itatadai:

—Iimivurai dai gaaga aali siaafii dai masiaascada tagiagi varai dadacai gifiaagida nai aana
AAPA Maa siaa duutudagi —astatadai aAEroodasi.

9-10 Potatadai arai taida acacaali iji. Daida asiaavugai ismaacada taa agai vaasaquioma
mosbaitaqui imaitadai. Taida caquiva asiaavugai daama siaaco daacatadai aali siaafii.
Dai aidasi acacaali taa asiaavugai alia baiganaali. 11 Dai vaapacacai ami quiiyara taa agai
aali siaafii anmadu adaada. Dai gantootonacada guuquiva dai siaa duutuli agai aali siaafii
dai gooquiara cuupioco agai gancajojoofiiga dai oi ooro, dai cubimadali dai mirra. Mirra
Aramo istumaasi chigian uuvadami. 12 Dai gooquiara Diuusi aagidi acacaali coosigadara sai
camaiiimana siaaco daacatadai AEroodasi tai cascada amai voiyamu saali noonora agai.

13 Dai aidasi canoonora acacaali, amo Diuusi taaafiicaruda gamaasitu coosigadara aOsee
daida itatadai:

—Vafiigifii dai vaidacai goali siaafii axmadu godaada voopoivurai Ejiipituamu dai
momaaca avar daraaja asta siaascada ganaagida aana. AEroodasi gaaga agai goali siaafii dai
muaa alidi —astatadai aDiuusi taaafiicaruda.

14 Taida aOsee vafii dai tucara vaidacai aali siaafii axmadu adaada Ejiipituamu. 15 Dai
anaasi daraaja agai asta aidasi muu aEroodasi. Aidasi poduucai idui agai poduucai apadui
ismaacada aagai Diuusi aaquioma gafiiooquituldiadamigacada dai pocaiti: “Aagidamu aana
gifimara sai vuusaifia Ejiipituaifidara”, ascaiti Diuusi.

16 Dai aidasi mai aEroodasiisyaatagi acacaali alia baamu, dai gatajai coodaragai vaasi aali
ismaacada viaacatadai googo uumigi coidamacoga ismaacada Beleenara oidacatadai dai
vaasi sicoli Beleena oidacami. Acacaali sastuduacada caaagidi AEroodasi siaaquida taatadai
agai asiaavugai dai poduucai aasitu aEroodasi sisjudidiu raigada ismaacada gaagai agai
cayoga viaacatadai gooca uumigi. Dai cascada gatajai coodaragai vaasi aali ismaacada
viaacatadai googo uumigi coidamacoga. 17 Poduucai apadui ismaacada ooja garadufiicaru
Jeremiiasi Diuusi fiiooquituldiadamigada dai poduucai ooja:

18 Muidutai judidiu ooqui suaanada agai muiyapara oidacami.
Aooqui suaanada agai gacooditudacai maamarada.

Dai maitipaliadamu aooqui isaa baiaaliatudagi.

Cacoimu maamarada cascada.

Ascaiti Jeremiiasicaru.

19 Dai aidasi camuu aEroodasi, tai amo Diuusi taaafiicaruda gamaasitu aOsee coosigadara
Ejiipitara daida itatadai:

20 —Vafiigifii dai vaidacai goali siaafii aamadu daada apamu avar iimi gandavaaragamu
casi atcoi agai ismaacada muaa aliditadai goali siaafii —astatadai aADiuusi taaafiicaruda.

21Taida aOsee vaiii dai vuaa aali siaafii axmadu adaada tami Isireli davaariara. 22 Damos
aidasi mai aOsee sianArquelao artaaanadamicatadai Judeeara gaooga Eroodasi vaatara,
duaadicuitadai agai isimiagi gaamucu, tai coosigadara aagidi Diuusi taaafiicaruda sai
Galileeamu iimana. 23 Dai aacai Galileeara davaariara Nasareeta oidatu. Aidasi poduucai

idui agai poduucai apadui ismaacada aagai Diuusi fiifiiooquituldiadamigada saida noodami
pocaitiada agai saida aASuusi arNasareetara oidacami.

3

1 Aida tuigaco oidigana Judeea davaariara divia AVuaana ismaacada vapaconai aoodami,
2daida itatadai:

—Ama duucai avar gantatagito dai camaisoimaasi ivuaada casia miaadaimi istuigaco
Diuusi soifia agai oodami sai caagacara oidacana —astatadai.

31di Vuaana agai ismaacada aagai aDiuusi fiiooquituldiadamigada Isaiacaru aduucai ooja
Agai:

Diuusi ootosa agai amo caali sai oidigana gamamaatatuldifia dai poduucai gaaagidamu
agai:

“Caotoma divia agai gartaaanadamiga cascada ama duucai avar gantatagito dai ca-
maisoimaasiivuaada”.

Asduu ooja Isaia.

4 AVuaana yuucusida cameyu vopodacada dufiisicatadai dai givurada ogicada dufiisicatadai,
dai soosoyi cuaadana aVuaana aamadu saivoli. 5 Vai daivaifia oodami vaasi Judeea
davaariaifidara Jerusaleenaifidara dai aa aamapacaraaifidara caaca aliditai istumaasi aagai
aVuaana dai ismaacada miaanai oidacatadai aaqui Jordén aapa. 8 Dai ismaacada daanaifia
Diuusi sai oigaldana soimaascamigada aAVuaana vapaconaifia ami agaa Jordan aquiara.

7Damos aidasi taa AVuaana ismuidutai fariseo aamadu saduseo daivimi sai agai vapaco-
nana tai agai itatadai:

—Aapimaismaacada daivaitamiansaiganvapaaconana apan ducamicoocoyiismaacada
vopooyi siuu duucu camaajidagi vasoi, poaliditai sai poduucai Diuusi camaisoimaasi
gantaatatulda agai. Aapaga gaaagai issaalicada ama duucai gantatagituagi aapima dai ca-
maisoimaasi ivuaadagi. 8 Cangacaraavar oidaca vai naidifia aa massaalicada caama duucai
gantatagito dai camaisoimaasi ivuaada agai. 9 Dai maitavar povanaliada aapima masaida
arAvraafiicaru cajiudada sai cascada caagacara gannaidi Diuusi. Saalicada anganaagidi
sai Diuusi istutuidi isidufiiagi Avraafiicaru cajiudada asta idi ojoodiaifidara isipaliadagi.
10 Diuusi cabaigaduu issoimaa taatatuldagi maicaaga tuutiacada apan duucai amo caali
ismaacada guicutai uusi ismaacada maicasgadu iibiada dai mamaidi. Poduucai Diuusi
ootosamu aoodami ismaacada soimaasi ivueeyi maaca siaaco tomastuigaco maacana tai.
11 Aana gia suudagicada ganvapaconai sai naidifia aa masai caama duucai gantatagito
dai camaisoimaasi ivuaada agai. Damos divia agai amai ismaacada ganvapacona agai
Diuusi Ibaadacada sai ganaamadu daacana Diuusi Ibaada. Dai agai vaa naida agai oodami
ismaacada arcaaga ivuaadami dai ismaacada armaicaaga ivuaadami. Agai vaamioma viaa
guvucadagai ifisaana. Aana maitistutuidi siaasi istutuidi agai. 12 Amo caali ismaacada
calivai taligi bai tueeyi ataligi daida acosada mamaidi. Poduucai idufiia agai agai is-
maacada divia agai aoodamicada. Ismaacada vaavoitudai agai iimia agai tavaagiamu dai
ismaacada maivaavoitudai Diaavora aamadu iimia agai agai siaaco tomastuigaco maacana
tal —astatadai AVuaana aoodami.

13 Vaida aSuusi Galilea davaari amaadara imaitadai dai aayi ami agaa Jorddn aquiara
siaaco daacatadai AVuaana sai agai vacuaanana. 14 AVuaana maitipalidimi tuucamidara
isvacuaanagi daida itatadai agai aASuusi:

—Aanaava agai dai gaaagai pasgifivacuaanagi. ¢ Tuipasi aapi ipalidi isaana gavacuaanagi?
—astatadai AVuaana.

15 Damos aSuusi itatadai:

—Casi maifiioocada siooma arcaagai tasidufiiagi istumaasi Diuusi ipalidi —astatadai
ASuusi.

Taida aVuaana ipali. 16 Dai aidasi mosvacoi aVuaana aSuusi taida aSuusi vuusai suuda-
giaifidara. Tai otoma gacupiooco atavaagi taida aSuusi taa Diuusi Ibaada vai tavai siaaco
uucami daacatadai agai apa maasi amo tugu. 17 Tai caidatu amo fiiooqui tavaagiaifidara
daida icaiti:

—Idiavar gifimara nai alia oigadai aana. Dai aana alia baigifialidi goocada —ascaiti
Afiooqui.

4

1 Taida Diuusi Ibaada vaidacai aSuusi oidigamu, sabai aDiaavora iduifituldana amo
istumaasi istumaasi Diuusi maitipalidi.

2 Daida Suusi maitauu goo coobai tasai dai goo coobai tucagi dai cascada biuugimu-
catadai. 3 Taida aDiaavora miaadara caquiva siaaco daacatadai aSuusi naida aliditai sabai
iduifituldana amo istumaasi istumaasi Diuusi maitipalidi daida itatadai:

—Pasaapi arDiuusi marada di, taaafifii goojoodai vai tascali ganaatona —astatadai
aDiaavora.

4Damos aSuusi itatadai:

—Diuusi fiicoquidara icaiti: “Maisiu mosaca tascalicada istutuidi oodami isoidacagi,
gaaagiava Diuusi fliooquida aapa”, ascaiti Diuusi fliooquidara —astatadai aSuusi.

5Taida aDiaavora vaidacai aASuusi Jerusaleenamu dai ami agaa quinupaigadara ajudidiu
daama tasagi, ¢ daida itatadai:

—Pasaapi arDiuusi marada di, tabiaadara matana gaasi tuduida. Pocaiti Diuusi
fiiooquidara di:

Diuusi ootosamu gatataaafiicaru vaida ganuucaticana.
Sigadaagiadamu agai gannoonovicada pai maisaraana aapi gaaacaso amo odiana.
Ascaiti Diuusi fliooquidara —astatadai aDiaavora.

7Taida aSuusi itatadai:

—Pocaiti aapa Diuusi fiiooquidara di: “Maitaaagai pasaagiadagi Diuusi saida iduuna amo
istumaasi mosnaida aliditai sabai giduuna”, ascaiti Diuusi fiicoquidara —astatadai aASuusi.

8Tai apamu aDiaavora vaidacai aSuusi amo gaa tuvidacamu dai abiaadara tataagidi vaasi
gagar tataaanadami ismaacada oidaga oidigi daama dai vaasi oodami ismaacada taaanai
atataaanadami, 9 daida itatadai:

—Aana angamaquiagi oigaragai pai taaanada vaasi goovai pasgifivuidara gatootonacada
caquivagi dai gifisiaa duutudagi —astatadai aDiaavora.

10 Taida aSuusi itatadai:

—Imadafii tabiaadara Diaavora, pocaiti Diuusi fiiooquidara: “Aliasi gaaagai issiaa duutu-
adagi Diuusi dai mosaca agai angiadagi”, ascaiti Diuusi fliooquidara —astatadai aSuusi.

11Taida aDiaavora ii abiaadara, tai dada Diuusi tataaafiicaruda dai nuucagi aSuusi.

12 Aidasi mai ASuusi ismaisapicatadai AVuaana ii Galilea davaariamu. 13 Damos camaivii
agai Nasareetara baiyoma Capernauumamu ii agai dai maaca oidaca agai. Capernauuma
argaa suudagi ugidiana. Agaa suudagi ugidiana arNepatalicaru davaaragadacatadai dai
abaana Nepatalicaru davaaragada arSebulonacaru davasragadacatadai. 14 Aidasi aSuusi
ii gamucu aida apadui ismaacada ooja Diuusi fiicoquituldiadamigada Isaiacaru daida icaiti:

15 Mui oodami sibaaadara oidacami oidaca agai Galileeara

Sebulonacaru davaaragadara dai Nepatalicaru

davaaragadara agaa suudagi abaana Jordan aqui maigovai.

16 Dai agai maimaatacamu Diuusi fiiooquida dai alia soimaasi ivuaadamu.

Damos gooquiara caacamu agai istumaasi gamamaatatulda agai acaagacara vuviaadami
dai baiganaliadamu agai.

Ascaiti Isaiacaru.

17 Aida abiaadara aASuusi potatadaifia aoodami:

—Ama duuquiavar gantatagito dai camaisoimaasi ivuaada. Casia miaadimi istuigaco
soifia agai Diuusi oodami sai caagacara oidacana —astatadaifia ASuusi.

18 ASuusi gaa suudagi ugidiamu saali imaitadai Galileeara, dai taa gooca gansiaagama.
Amoco Simufii Piiduru taagidu, dai agamai Aandarasi. Agai arvatopa vuudamicatadai, dai
suudara dadaitudai ganvatopa vuicaru. 19 Taida aSuusi itatadai:

—Gifloiddvurai nai aana ganmaatatuldana masducatai gaagada aapima oodami vaida
gifivaavoitudana —astatadai aSuusi.

20 Tai agai otoma anaasi viaa ganvatopa vuicaru dai oi aSuusi.

21Dai baitaquiooma taa ASuusi aapa gooca gansiaagama. Jacovo aamadu Vuaana Sevedeo
maamarada. Vai amo vaarcu araana daraajatadai aamadu oogada dai daraasdi ganvatopa
vuicaru. Taida aSuusi vai. 22 Tai agai otoma anaasi viaa avaarcu asmadu ganooga dai oi
ASuusi.

23 ASuusi vaasi Galilea davaariana aimaraitadai, dai vaasi judidiu quiquiuupaigadara
gaaagidimi isDiuusi soifia agai oodami sai cangacara oidacana. Vaasi istumaasi gaaagidifia
aSuusi saalicada arcaagaducami. Dai Suusi duduaaidimi mui oodami naana maasi



MATAIVO 4:24 5 MATAIVO 5:20

coocodagai viaacami. 24 Tai otoma mai vaasi Siria davaariara oidacami istumaasi
ivuaadana aSuusi, dai otoma vuaapi agai aSuusi vaasi acoococoidada sai duduaaidana
tomastuma coocodagai viaacami dai ismaacada maitistutuiditadai isoifiadagi vaida
aSuusi duduaaidifia vaascatai dai vuvaitu Diaavora tataaafiicaruda oodamiaifidara.
25 Tai of mui oodami aSuusi Galileeaifidara, dai Decapolisi davaariaifidara, dai vaasi
Judeea davaariaifidara Jerusaleenaifidara dai aa aamapacaraaifidara, agaa aqui Jordan
vasofiiomaifidara.

5

1 Dai aidasi taa aSuusi vaasi aoodami, tasai amo giidiana dai ami daiva. Taida
amamaatardamigada ganampagi aSuusi sicoli dai vaasi aoodami. 2 Vaida aSuusi ma-
maatatuldi daida itatadai:

3 —Diuusi caagacara naidi vaascatai ismaacada maata istagito isDiuusi soifiagi vaida
ivuaada agaiistumaasi Diuusi ipalidi. Diuusi soifiamu vai agai ivuaadana istumaasi Diuusi
ipalidi.

4Diuusi caagacaranaidi agaiismaacada sivi soigaalidi soimaasiivuaadatai agai Diuusi bai
anliatudamu.

SDiuusi caagacaranaidi agaiismaacada maigagarducada ganalidi, agai taaanadamu oidigi
utudiara siaascada ugitiagi idi oidigi.

6 Diuusi cangacara naidi agaiismaacada saalicada caagacara oidaca alidi, Diuusi soifia agai
Agai vai poduucai oidacana.

7 Diuusi caagacara naidi agai ismaacada soiganalidi aacada, Diuusi soigaaliadamu
Agaicada aapa.

8 Diuusi caagacara naidi agai ismaacada maisoimaasi ivuaada alidi. Agai Diuusi aamadu
iimimu.

9Diuusi cangacaranaidi agaiismaacada soicai acocoadamisai camaitancocodaifia. Diuusi
gamaamara duucai naijjadamu.

10 Diuusi caagacara naidi agai ismaacada aa soimaa taatamituldi ivuaadatai agai istu-
maasi Diuusi ipalidi. Diuusi soifiamu vaida apiaivuaada agai istumaasi Diuusi ipalidi.

11 Diuusi caagacara gannaijadamu aapima siaascada aoodami ganaagiadagi
soimaasi fiiooqui dai soimaasi gantaatamituldiadagi dai masiaascada ganyaatagadagi,
gifivaavoitudaitai aapima. 12 Damos baigavar analiada aapima Diuusi ganmaaquimu
Amo istumaasi casgaducami tavaagiara, poduucai aapa soimaa taata aDiuusi
fifiiooquituldiadamigada ismaacada aapaga dada isaapima.

13 Ismaicaagacara oidaca aapima oodami maitipaliadamu isvaavoitudagi Diuusi
fliooquida poduucai isduucai amo oodami maitipalidifia iscuaadagi cuaadagai
maiyoovicami. Cascada aliasi gaaagai iscaagacara oidaca aapima. Naiditai aa iscaagacara
oidaga aapima poduucai ipaliadamu agai isvaavoitudagi Diuusi fiooquida damos
ismaicaagacara oidaca aapima aida gia maisoicai aapima oodami dai Diuusi gajiaadara
ganviaamu aapima.

14-16 Aliasi arsoifii cuudagi tucara. Poduucai aapa aliasi arsoifii aapima caagacara oida-
catai vai poduucai maatana aa isducatai Diuusi ipalidi isoidacagi. Vaasi oodami gantagito
naidi isaapima arvaavoitudadami. Daida aoodami naiditai iscaagacara oidaga aapima siaa
duutuadagi Diuusi garooga ismaacada tavaagiara daja.

17Maitavar povanaliada aapima ifisaana divia dai maiaagiada ifiagai Diuusi saalicamigada
dai mamaatatuldiaragada ismaacada aagidi agai Moseesacaru dai gafiifiiooquituldiadamiga,
baiyoma divia aana dai asgiada ifiagai. 18 Saalicada anganaagidi sai siaasi uucami
caaacagi oidigi vaasi istumaasi aagai Diuusi moduucai imada agai maitaviaa agai toma-
laachi tomali amo oojai maimaigovai gadaasa agai asta siaascada apadui vaasi is-
maacada viaa siapadufiiagi. 19 Cascada sioora amapiadara viaagi amo istumaasi Diu-
usi saalicamigadaaifidara, tomasi agai poalidi ismaisi gaaagai isidufiiagi dai poduucai
mamaatatuldiadagi aoodami sai poduucai ivuaadana agai maicaaga ivueeyi istumaasi
Diuusi ipalidi. Damos agai ismaacada aagiadagi Diuusi saalicamigada dai poduucai
mamaatatuldiadagi aoodami sai poduucai ivuaadana agai gia caaga ivueeyi istumaasi
Diuusi ipalidi. 20 Aana anganaagidi aapima sai amamaatatuldiadami Diuusi saalicamigada
aamadu afariseo poalidi iscaagacara oidaga damos maitarvaavoi. Aapima aliasi gaaagai

issaalicada caagacara oidacagi maisiu apan duucai agai. Damos istatagitoda aapima apan
duucai agai, Diuusi maitansoifiamu iscaagacara oidaca aapima.

21 Aapima cajioma masaida itatadai ganaaqui aadufiicaru: “Maitavar gacoodada,
isamaadutai gamuaagi adudunucami gaaagaiisgataaafiiagi muaaragai agai aapa”. 22Damos
aana anganaagidi sai tomasioora sioora baamuagi gaadufii vui, dai sioora galnaasi
fioocadagi gaadufii vui, dai sioora vuiirugami aagadagi gaadufii Diuusi soimaa taatatul-
damu tomasi ganmamaatatuldiadamiga maipoduucai ganmamaatatuldiadagi.

23 Poduucai isamaadutai imiagi agaa quiuupiamu dai siaa duutuda agadagi Diuusi dai
ami tagituagisaidaidui amo istumaasi soimaascami gaadufii vui vai cascada vui baamucagi
aadufida, 24 gaaagai isvuusia agai abiaadara dai maa naidagi gaaduiii dai baidufiiagi fiiooqui
agai anmadu. Dai aida gia apamu imiagi agai agaa quinupiamu dai ami siaa duutudagi
Diuusi.

25Isamaadutai soimaasiidufiiagi gaadufii vui vaida aadufida vaidaquiagi dudunucamiara
damos baiyoma gaaagai isbai dufiia agai fiiooqui agai aamadu voiyamu vai agai
maivaidaquiagi dudunucamiara vaida adudunucami taagidan tada asandaaru vaida
asandaaru maisagi. 26 Aana gia ganaagidi sai maivuusian tada agai abiaadara asta
siaascada gaaa namaqui vaasi masiaasi tafiiagi.

27 Aapima cajioma sai aaqui abiaadara aduucai gaaa: “Sai maitaaagai isgoogosi
ganducamicagi oodami”. 28 Damos aana anganaagidi sai tomasioora sioora galnaasi
gantatagitodagi Amo ooqui vui tomasi maacasdara naidi agai, agai caapan aasi soimaasi
ivueeyi isaamadu voimudai.

29Isamaadutai naijadagi amo istumaasi dai gasasida aliadagi siaapa ama maasi soimaas-
cami baiyoma gaaagai ismainaijadagi dai Diuusi asmadu imiagi dai maisiu aDiaavora
aamadu imiagi. 30Isamaadutai idufiia aliadagi amo istumaasi soimaascami ganoonovicada
baiyoma gaaagai ispoaliadagi agai ismainoonova dai Diuusi aamadu imiagi dai maisiu
aDiaavora aamadu imiagi. Poduucai aagai aSuusi sai aoodami camaisoimaasi ivuaadana.

31 Aaqui aduucai gaaagai aapa: “Tomasioora sioora dagituagi gaoofiiga gaaagai is-
magquiagi amo oojai siaaco aagadagiiscadagito”. 32Damos aana anganaagidi saiisamo caali
dagituagi gaoofiiga, maiviaacatai istuisida dagituagi, oodami poaliadamu isaooqui gogoosi
gaducami sai cascada dagito acaali damos acaali ardufiida ispoduucai tatagitodagi aoodami,
dai sioora vaanagi amo ooqui dagitobarui agai soimaasi ivueeyi aapa.

33 Aapima cajioma aapa masaida itatadai ganaaqui aadufiicaru: “Siaascada amaadutai
pocaitiadagi sai maata Diuusi sai saalicada idufiia agai amo istumaasi Diuusi vaatara aliasi
gaaagai isidufiiagi”. 34 Damos aana anganaagidi sai maitaaagai isaagadagi Diuusi tomas-
tumaasicada. Gaaagai isaagadagi Diuusi mosacaasi siaascada saalicada graagadagi dai sai
siaascada aagadagiisamo istumaasi arvaavoi maiaagadagi tavaagi maaca gataaanai Diuusi
cascada, 35 tomali maiaagadagi davaarai ami daja Diuusi cascada, tomali Jerusaleena ami
gataaanada agai Diuusi garbaitacaaacamiga cascada. 36 Daitomali maiaagadagi ganmoomo
aapima maitistutuidi istojatudagi siaapa tucutudagi tomali amo cuupai. 37 Mosavar cho
caitiada siaapa aja dai maitarcaagai isvaamioma aagadagi.

38 Aapima cajioma isaaqui gaaagai aduucai: “Isamaadutai gagagaaviagi gavuji pai
camainaaada aapi gavujicada adudunucami viaa ispoduucai idufiiagi agaicada aapa dai
isamaadutai gagagaaviagi dai daitudagi gataatamu adudunucami viaa ispoduucai iduifiiagi
Anpa agaicada”. 39 Damos aana anganaagidi: Maitaaagai pasvui gasia aapi aoomaligami
baiyoma isamoco gagagaaviagi gavuivasana dagitofii vai ajadara gagagana aapa. 40Isamoco
vaama gacaasagi dai gayaatagadagi gavoopoida aliditai gavaasaraga dagitofii vai baacaifia
gadaan vaasaraga aapa. 4! Isamaadutai gaaagidagi issoifia baaquia aapi cusuvida tomasi
daan duucu uucami soifiafii asta uruunoco uucami. 42 Tomasioora sioora gataanadagi amo
istumaasi maacafii aapi, dai sioora gataanadagi amo istumaasi tafiiuvidicami tafiiuvidafii.

43 Aapima cajioma aapa sai aduucai gaaa aaqui: “Oigaadafii gaaduufii dai candada
gasaayu”. 4 Damos aana anganaagidi: Oigaadavurai gansasayu, caagavar fiioocada vui agai
ismaacada ganfiiooquidi, cangavar ivuiidiada sioora gancaadadagi, gamamadadavurai agai
vaatara ismaacada soimaasi fliooqui gansuuligiadagi dai soimaasi gantaatamituldiadagi.

45Poduucai gamaata isaapima armaamarada garooga ismaacada tavaagiara daja. Agai ooto-
sdi tonoli caaga tuutiacami dai maicaaga tuutiacami, dai agai ootosdi duuqui ismaacada
siaa duutudai dai ismaacada maisiaa duutudai. 46 Dai isaapima oigaadagi mosaca agai
ismaacada ganoigadai aapima poduucai siaadara ganoidana Diuusi amo istumaasi. Asta
maicaaga tuutiacami aapa poduucai ivueeyi di. 47 Dai isviaatuldiada aapima mosaca
ganaadufli tuma caaga ivueeyi aapima asta agai ismaacada maivaavoitudai Diuusi aapa po-
duucai ivueeyi di. 48 Caagavar ivuaada aapima apan duucai garooga ismaacada tavaagiara
daja.

6

1 Siaascada aapima siaa duutuadagi Diuusi maitavar poduucai ivuaada mosipaliditai
isgannaijadagi aoodami dai caaga flicocadagi aapima ganvui, maspovuaada aapima
aida gia garooga ismaacada tavaagiara daja maitanoidamu tomali amo istumaasi.
2 Cascada masiaascada oidiadagi soituutuigami amo istumaasi maitavar poduucai ivuaada
mosipaliditai isgannaijadagi oodami poduucai isduucai ivueeyi agai ismaacada aagaifia
Amo istumaasi dai ama maasi ivuaadana. Quiquiuupiara dai cacaayana poduucai
ivuaadana agai sai caaga fiioocaifia oodami agai vaatara. Damos aana anganaagidi sai
agai ismaacada povuaadagi garooga ismaacada tavaagiara daja maioidamu tomali Amo
istumaasi. 3 Damos masiaascada aapima oidiadagi amo istumaasi soituutuigami maitavar
poduucai ivuaada ipaliditai isgannaijadagi aa. 4 Dai Diuusi garooga ismaacada naidi
mastumaasi ivueeyi agai ganoidamu amo istumaasi aapima.

5 Dai masiaascada gamamadada aapima, maitavar apan duucai ivuaada agai ismaacada
aagai amo istumaasi dai ama maasi ivueeyi, agai oojoidi isgugucaitai gamamadadagi
quiquiuupiara dai cacaayana sai naidifia aoodami. Saalicada anganaagidi sai garooga
ismaacada tavaagiara daja maitanoidamu tomali amo istumaasi. ¢ Damos aapima
masiaascada gamamadadagi iimivurai siaaco maitiipu oodami dai gamamadada. Dai
Diuusi garooga ismaacada naidi mastumaasi ivueeyi astocai agai gansoicadamu.

7TMasiaascada gamamadadagi maitavar muiyoco aagada amo istumaasiisduucaiivueeyi
agai ismaacada maivaavoitudai Diuusi dai poalidifia agai sai amomoono caaca agai alia
tavapi fiioocaitai agai tomasi maicaa. 8 Maitavar potuutiaca aapima, Diuusi garooga
maiquiaa aagidacai aapima abiaadara camaatacana mastumaasi tagito aapima. 9 Cascada
aduuquiavar gamamadada:

Garooga aapi pasmaacada tavaagiara daja, aatama ipalidi isnoodami gasiaa duutuadagi.

10Vai otoma aana istuigaco gataaanada agai aapi aagi tami oidigi daama.

Vaida apaduuna pastumaasi aapi ipalidi tami oidigi daama poduucai isduucai apavueeyi
tavaagiara.

11 Garsoifiafii tatai viaaca aatama cuaadagai tasiaasi tagito sivi vaatara.

12 Garoigaldafii garsoimaascamiga tasmaacada ivueeyi poduucai tasduucai oigaldi aatama
agaiismaacada soimaasi garvuiididi.

13 Maiti dagito isaDiaavora garaagiadan taadacagi isidufiia aatama soimaasi.

Can maata aatama isaapi aragaa baitacaaacami tavaagiara dai oidi daama tomastuigaco,
dai aapi vaamioma viaa guvucadagai tomastuigaco istomali amo amai dai isaliasi
gaaagai isvaasi oodami gasiaa duutuadagi tomastuigaco.

Vaasi gomaasi saalicada apadufiia agai poduuquiavar gamamadada.

14 Masaapima oigaldiadagi aa siaascada soimaasi ganvuiidiada agai, Diuusi garooga
ismaacada tavaagiara daja ganoigaldiadamu aapima gansoimaascamiga aapa, 15 dai
masaapima maioigaldiadagi aa aida gia tomali Diuusi garooga maitanoigaldiadamu
gansoimaascamiga.

16 Masiaascada aapima gayunandudagi maitavar soiganaliadan vuaada apan duucai agai
ismaacada aagai amo istumaasi dai ama maasi ivueeyi, agai soiganaliadan vuaadana sai
naidifia oodami isyunandui agai. Saalicada anganaagidi sai garooga ismaacada tavaagiara
daja maioidamu tomali nmo istumaasi. 17 Damos aapima masiaascada gayunandudagi
maitaaagai massoiganaliadan vuaadagi, 18 vai maimaatana oodami masgayunandui.
Vai mosaca Diuusi garooga maatacana dai poduucai agai ganoidamu amo istumaasi
casgaducami.

19 Maitaaagai istatagitodagi oodamiissmpaidiadagi mui naana maasi tami oidigi daama
siaaco maamarada uugiugai dai siaa gavueeyi istumaasi dai tami siaaco aasivogami
vapacai dai gaaasidi. 20 Baiyoma gaaagai isivuaadagi vaasi istumaasi Diuusi ipalidi
dai agai maaquimu istumaasi tagito tavaagiara. 21-23 Issmpaidiada oodami mui naana
maasi dai riricutuagi aida gia mostatagitodamu agai ganvustuidaga dai poduucai aagi
ganvupuiirumadai dai maisoicai aa dai maitistutiadamu istatagitodagi istumaasi Diuusi
ipalidi isivuaada agai. Dai camaitatagitoi istumaasi aagai Diuusi fiiooquidara dai apia-
soimaasi ivuaadana. Baiyoma gaaagai istatagitodagi oodami istumaasi Diuusi ipalidi
isivuaadagi poduucai gia soicai agai aa.

24 Sjoora mostatagitodagi isducatai gamaitacadagi mui tumifisi agai gia maitistutuidi
isaagiadagi Diuusi.

25 Ganaagidiana maitavar vuam analiada cuaadagaicada masmaacada ugia agadagi
siaapa mastumaasi iiya agadagi dai oidacagi, tomali yuucusicada masmaacada ganaada
agadagi. Diuusi gandui aapima Diuusi ganmaa iibadagai agai gansoifiamu isviaacagi
cuaadagai dai yuucusi. 26 Naidavurai ujuurugi. Goovai maita asai tomali maita yoovai,
tomali maibai tueeyi ganyoova troojara, vai vaascara Diuusi garooga ismaacada tavaagiara
daja maacai cuaadagai. Aoodami vaamioma namaga siujuurugi. 27 Cascada maitarsoifii
isnaana maasi tatagitodagi oodami. Tomali maitistutuidi istaajucami metro vaamioma
gatacavaldiagi, tomasi naana maasi gatatagitoi.

28 ;Tuisida mosaasi tatagitoifia oodami yuucusi? aoodami gaaagai isnaijadagi isducatai
gaarai yoosigai oidigana maita aata vuaadatai dai tomali maita iilutaitai. 29 Dai vaascara
ganaagidi aana sai tomali arai Salomofiicaruismaacada viaacatadai yuucusi cacaagaducami
vaascara yuucusida maiapan aasi chigiamaasi yoosigai. 30 Gaaagai isgantagito naijadagi
oodami vasoi. Chiaaqui tasai dajiana guucacana dai gaacacai gamamaidi oorofiiara maiti-
ipucatai cuaagi vai vaascara Diuusi sigia maastudai, vaasi vaamioma soifiana agai oodami
isyuucustada. Vaascara aoodami maicaaga vaavoitudai isDiuusi nuucada. 3! Cascada
gaaagai ismaivuam analiadagi oodami dai maitaaagai ispocaitiadagi: “;Istumaasi ugimu
aatama?”  Siaapa: “¢Istumaasi iimu aatama?” Siaapa: “¢Istumaasi garaadamu aatama?”
32Vaasi aoodamiismaacada maivaavoitudai Diuusi mosaca gomaasi gantatagitoifia, damos
garooga ismaacada tavaagiara daja camaata isvaasi gomaasi tagito aatama. 33 Baiyoma
gaaagai isipaliadagi oodami sai Diuusi soifiana vai caagacara oidaca agai isducatai Diuusi
ipalidi, siDiuusi soicadamu siviaacamu agai istumaasi tagitocagi. 3¢ Maitaaagai issoimaasi
gantaatamituldiadagi oodami naana maasi gantatagitoitai. Vaas tasai naana maasi oida-
cana dai vaascara Diuusi garnuucada aatama.

7

1 Maitavar pocaitiadai: “Dafii taan soimaasi idui agai maiviaacatai istuisida pocaiti-
adagi”. Ispocaitiada aapima Diuusi potaimu sai maicaaga ivueeyi aapima pocaititai.
2Isamaadutai gatagito naijadagi asoimaasi ismaacada ivuaadagi aadufida aida gia Diuusi
gatagito naijadamu asoimaasi ismaacada ivuaadana agai aapa. 3 ¢Tuipasi gatagito naidi
issoimaasi ivueeyi gaadufii dai maitatagito naidi isaapi vaamioma soimaasi ivueeyi?
4 ;Tuipasi maisiaa arai aapi?, sai potatadai gaadufii: “Dafii alix soimaasi ivueeyi aapi”,
tatadai.

Daimaitatagito naidiisvaamioma soimaasiivueeyi aapi. 35 Aapiaramocoismaacada aagai
amo istumaasi dai ama maasi ivueeyi. Aapaga gaaagai iscamaisoimaasi ivuaada aapi dai
gooquiara aagidagi gaadufii sai camaisoimaasiivuaadana. Masapiaaagiadamudai aapima
Diuusi fiiooquida aoodami ismaacada caadai Diuusi mosgalnasi fiioocadamudai agai Diuusi
vui dai soimaasi ivuiidiadamudai Diuusi fiifiiooquituldiadamigada.

6 Cascada maitaaagai masapiaaagiada Diuusi fiiooquida aoodamiismaacada caadai Diuusi
dai maivaavoituda alidi.

7 Aliasi gaaagai masiapiataanadagi Diuusi istumaasi tagitocagi siagai gansoicadamu sai
viaacana istumaasi tagitocagi. 8 Sioora apiataanadagi Diuusi istumaasi tagitocagi Diuusi
saalicada soicadamu agai sai viaacana istumaasi tagitocagi.

9 ¢Baisoidaga namaadutai aapima isgantaafiiagi ganmara amo paana baisoidana aapima
amo odai? 10 ;Siaapa isbaioidana aapima amo cooyi isgantaafiia agai vatopa? 11 Masaapima

ismaacada maicaa tuutuiga maata oidi ganmaamara istumaasi caagaducami, siooma caaga
garooga ismaacada tavaagiara daja agai maacaiistumaasi cacaagaducami sioora taanadagi.

12 Pocaiti Diuusi saalicamigadara dai pocaiti aapa Diuusi fiifiiooquituldiadamigada.
Mastumaasi ipaliada aapima isganvuiidiadagi aa poduuquiavar ivuiidiada aapima agai
AAPA.

13-14 Sanlicada avar ipaliada aapima isDiuusi gansoicadagi isaagiada aapima. Muidutai
maitipalidi isDiuusi soicadagi. Siooma maisijaiga isagai ivuaadagi istumaasi ipalidi damos
agai gia iimimu Diaavora aamadu. Alia sijaiga oodami vaatara isipaliadagi isDiuusi
soicadagi isaagiada agai Diuusi, dai vaamioma chiaaquidu sioora aagidi Diuusi dai agai gia
iimimu Diuusi axmadu.

15 Gannuucadacavurai dai maitivuaada istumaasi ganaagiadagi amamaatatuldiadami
yaatavogami. Agai ganaamadu ganampaidi ducami isvaavoitudadagi Diuusi fiiooquida
damos maitarvaavoi isvaavoitudai agai. Agai ipalidi isganvupuiirumadagi masaida
armamaatardamigadacana dai oidifia mui naana maasi mastumaasi viaacagi. 16 Aapima
istutuidi ismatiagi isbai saalicada arDiuusi fiifiicoquituldiadamigada agai ischo aapa, agaicada
ismaacada ivuaada agai. Caaga maata aapima ismaitayoovai uuvasi uupariaifidara,
tomali iigosi uuvasi daadadaaifidara, poduucai aapa aoodami yaatavogami maitistutu-
idi iscaagacara oidacagi. 17 Poduucai aapa oidaga uusi ismaacada yoovi iibiada dai
oidaga aa uusi ismaacada maiyoovi iibiada. 18 Amo uusi casgaducami maitistutuidi
issoimaascagi iibiada, dai Amo uusi maicaagaducami maitistutuidi iscaagaducagi iibiada.
19 Vaasi uusi ismaacada maicacangaducagi iibiada tami gardavaaragara gaguicumai dai
taiyara gamamaidi. Poduucai aapa Diuusi soimaa taatatuldamu amamaatatuldiadami
yaatavogami agaa taiyara aDiaavora aamadu. 20 Naiditai issoimaasi ivueeyi agai poduucai
gamaata isagai aryaatavogami.

21 Maisiu vaascatai ismaacada pocaitiadagi sai aana artaaanadamigada iimia agai siaaco
gataaanai Diuusi mosaca agai ismaacada ivueeyi istumaasi ipalidi Diuusi garooga is-
maacada tavaagiara daja. 22 Siaascada ajiagi istuigaco naida ifiagada aana vaasi oodami is-
maacada arcaaga ivuaadami dai ismaacada armaicasga ivuaadami amaasi muidutai povai
ifitataadamu: “Taaanadami aatama gamamaatatuldifia gafiiooqui, dai gaguvucadagacada
vuvaidifia Diaavora tataaafiicaruda oodamiaifidara, dai gaguvucadagacada ivuaadana
aatama mui naana maasi gagarducami”, iscaitiadamu agai. 23 Damos aana potaadamu:
“Aapima tomali amo imidagai maitifivaavoitu. Iimivurai tabiaadara. Aapima arsoimaasi
ivuaadami”, antandamu aana —astatadai Suusi.

24 Daida itatadai aapa:

—Sioora gificaacagi daida ivuaadagi istumaasi aagai aana agai arapan ducami amo caali
ismaacada alia saituduga daida idui amo vaaqui damos aapaga caaga cooco davaarai dai
caagaducami darai simientogada. 25 Tai duudu dai gaapi daivusai suudagi dai cavami
AVA tai vaascara maigai avaaqui cangaducatadai agai simientogada cascada. 26 Damos
sioora gificancagi dai maitivuaadagi istumaasi aagai aana agai arapan ducami amo caali
vuiirugami ismaacada mosoorai daama idui amo quii. 27 Tai duudu dai gaapi daivusai
suudagi dai cavami ava tai gai avaaqui dai camaitarsoifii —astatadai aSuusi.

28 Aidasi canaatocai fiioo aSuusi, vaida aoodami camaitaa isducatai gantatagituagi
caacatai siaa caaga fiioocai aASuusi. 29 Amo saalicami viaacami duucai mamaatatuldi agai dai
maisiu apan duucai amo mamaatatuldiadami Diuusi saalicamigada ismaacada aagai Amo
istumaasi dai ama maasi ivueeyi cascada.

8

1 Aidasi aSuusi tavai giidiaifidara tai ol mui oodami. 2 Tai miaadara caquiva amo caali
ismaacada viaacatadai amo coocodagai ismaacada duvaaldi gatuucuga dai siaa duutuli
ASuusi, daida itatadai:

—Taaanadami pasipaliadagi istutuidi aapi isgifiduaaidagi —astatadai acaali.

3Taida aSuusi taata ganovicada daida itatadai:

—Ipalidiana isgaduaaidagi, duaadicami ivii —astatadai aASuusi.

Mospotai aSuusi taida acoocoada duaadicami vii. 4 Taida aSuusi itatadai:

—Daifli, maitiaagiada tomali amaadutai pasducatai dueeyi mosaiimi dai maa vuidara
caquiva apaali dai oida istumaasi aagai Moseesacaru saalicamigada vai naidifia noodami
pascadueeyi —astatadai aASuusi.

5 Aidasi mosaayi aSuusi Capernauumara tai miaadara caquiva amo sandaaru
taaanadamigada. Agai arromanu dai daafiimi, 6 daida itatadai:

—Taaanadami gifimara quiiyara caata maitistutuidi isaimardagi dai alia soimaa taataca
coocodagai —astatadai.

7Taida aSuusi itatadai:

—Aana gaamu imimu dai duaaidamu —astatadai.

8Taida asandaaru taaanadamigada aa noragi daida itatadai:

—Taaanadami aapi vaamioma taaanai ifisaana cascada maitaaagai passoigavuaadagi
mosai potai sai duaadana gifimara siagai duaadimu. 9 Aana viaa gifitaaanadamiga, dai aana
viaa aapa gifisandaaruga ismaacada taaanai aana, siaascada aagida aana amoco saiimana vai
aimarai, dai siaascada aagida aana amai sai diviana vai didivai, dai siaascada taaafiia aana
AmMo istumaasi gifipioofliga vaida ivueeyi —astatadai asandaaru taaanadamigada.

10 Aidasi caa aSuusi imaasi, maitaa istumaasi gatagituagi daida itatadai ajudidiu is-
maacada oiditadai:

—Saalicada anganaagidi, sai garaadufii saagida maiquiaa naidi aana tomali amoco
ispocaasi vaavoitudadagi siaasi vaavoitudai idi caali. 1! Aana anganaagidi sai mui is-
maacada maitarjudidiu aipaco oidacami vaavoituda agai Diuusi fiiooquida. Dai agai iimia
agal tavaagiamu maaca siaaco gataaanai Diuusi dai aamadu daraaja agai Avraafiicaru dai
Isaacaru, daiJacocaru. 12Damos ajudidiu agaiismaacada poalidi sai iimia agai maaca siaaco
gataaanai Diuusi Avraafiicaru cajiudadacatai, agai gia maiviaacamu oigaragai isiimiagi.
Diuusi ootosa agai agai maaca siaaco tomastuigaco tucamuga dai suaanada agai agai dai
alia soimaa taataca agai —astatadai aSuusi.

13Dai amaasi aSuusi itatadai asandaaru taaanadamigada:

—Imadafii gaquiiyamu dai pastumaasi vaavoitudai poduucai apaduufiimu —astatadai.

Dai mospotai aSuusi tai dueeyi marada asandaaru taaanadamigada.

14Taida aSuusiii Piiduru quiidiamu vai ami caatacatadai aPiiduru tuumuda alia oiditadai
toifidagai. 15 Taida ASuusi mostaata novida tai dagito toifidagai tai otoma vafii agai dai bibi
gadadidacami.

16 Dai aidasi catuca taida aoodami vuaapi aSuusi mui oodami ismaacada viaacatadai
Diaavora tataaafiicaruda, taida aSuusi mosali amo fiooquicada vuvaitu vaasi aDiaavora
tataaafiicaruda dai duduaadi vaasi acoococoidada. 17 Aidasi apadui imaasi poduucai apadui
ismaacada aagaiIsaia Diuusi fiiooquituldiadamigada dai poduucai ooja aagaitai aCristo: “Agai
garduduaaidamu”, ascaiti Isaia.

18 Aidasi taa aSuusi isalin muidu oodami agai sicoli, aagidi agai gamamaatardamiga
sai daivufidana vaasadara agaa suudagi Galilea. 19 Tai namo mamaatatuldiadami Diuusi
saalicamigada miaadara caquiva daida itatadai aASuusi:

—Mamaatatuldiadami aana gaoidatucuda ifialidi tomasiaaco siaaco aimarda aapi
—astatadai.

20 Taida aSuusi aa noragi daida itatadai:

—~Cacaasiocai viaa gantaatajoga dai ujuurugi viaa gancoocosa, damos aana ismaacada
viaa amo saalicami maivaaca —astatadai aASuusi.

21Dai amai ismaacada araSuusi mamaatardamigadacatadai potatadai agai aASuusi:

—Taraanadami gifidagitofii nai aapaga maa yaasa aana giflooca dai gooquiara
gnoidatucudagi —astatadai.

22Taida aSuusi aa noragi daida itatadai:

—Gifloidafii dai dagito vai agai ismaacada arapan ducami coidada maitifiaagiditai
yaasana gancoidadaga —astatadai aSuusi.

23 Amaasi aSuusi tasai amo vaarcuara aamadu aatama mamaatardamigada agai. 24 Dai
aidasi gaa suudagi daama iimaitadai agai tai alia cavami ava vai tai taasadai suudagi dai
vaarcu araana vaacai. Vaida aSuusi coosocatadai. 23 Tatai aatama mamaatardamigada agai
iji dai maa nanaitu daida itatadai:

—Taaanadami caagacara igarvuvaida casiata yooga duudupi —astatadai aatama.

26 Taida aASuusi aa noragi daida itatadai:

—¢Tuimasi duduaadimuca? Aapima maivaavoitudai ifisaana istutuidi isgannuucadacagi
—gartatadai aASuusi.

Dai vafii dai dodoligitu aavaali axmadu agaa suudagi tai vaasi dodoli vii. 27 Tatai aatama
maitaa isducatai gartatagituagi daida icaiti:

—¢Istuma caali idi vai asta aavaali dai gogaa suudagi aagidi? —caiti aatama.

28 Dai amaasi vaasadara dagavusai agai agaa suudagi dai aayi Gadara davaariara, tai
vuvaaja gooca cacaali camposantuaifidara agai viaacatadai Diaavora tataaafiicaruda dai alia
oomaliga tomali oodami maitistutuidifia ismiaanai dagavuscadagi. 29 Amaasi miaadara
guuquiva agai siaaco caaacatadai aSuusi dai iiflaquimi daida icaitimi:

—¢Tuipasi garaamadu vapacai aapi Suusi Diuusi marada maitiquiaa aacai istuigaco
soimaasi gartaatatulda agai aapi? —ascaiti agai.

30 Dai bai miaanai abiaadara ajioopaitadai mui tataisoli, 31 vaida aDiaavora
tataaafiicaruda daafiimi ASuusi daida itatadai:

—Pasgarvuvaidagi idi cacaaliaifidara pai gardagito tatai vaapaquia aatama gotataisoliara
—astatadai aADiaavora tataaafiicaruda.

32 Taida aSuusi itatadai:

—Iimivurai tudu —astatadai.

Taida aDiaavora tataaaflicaruda vuvuaaja acacaaliaifidara dai tataisoliara vaapa, taida
atataisoli koidam voopoi dai gaa suudara suuli dai vaasi baicoi.

33 Taida anuucadacami tataisoli voopoi dai duduaadimutugai, dai maaca gaaagidi qui-
iquiana vaasi istumaasi apadui, dai isducatai apadui acacaalicada ismaacada viaacatadai
aDiaavora tataaafiicaruda. 34 Tai vaascatai aoidacami iji siaaco daacatadai aSuusi, dai
taagacai daafiimi sai imana ami davaariaifidara.

9

1Tai amaasi aSuusi tasai amo vaarcuara, dai daivusai vaasadara agaa suudagi dai apamu
aayi aagi gadavaaragara. 2 Matai uusiara vuaapi amo caali ismaacada maitistutuiditadai
isoifiadagi. Dai aidasi taa aSuusi isalia vaavoitudai noodami potatadai agai acaali coocoada:

—Maiti soigaaliada gifiadufii, casiant oigali aana vaasi istumaasi soimaascami ismaacada
ivuaadana aapi —astatadai aSuusi.

3 Amaasi aamoco amamaatatuldiadami Diuusi saalicamigada aduucai gantatagitoitadai:
“Idi caali poalidi isarDiuusi”, asanalidi. 4 Vaida aSuusi maatacatadai istumaasi gantatagitoi
agai daida itatadai:

—¢Tuimasi mosaa soimaasi gantatagitoi? 56 Aana viaa amo saalicami dai cascada viaa
guvucadagai isoigaldiadagi vaasi soimaascamigada oodami. Damos maisijaiga ispoduucai
aagagi tomasioora cascada sivi gantasgidamu aana issaalicada viaa aana guvucadagai
isduaaidagi idi caali —astatadai aASuusi amamaatatuldiadami Diuusi saalicamigada.

Dai amaasi itatadai aSuusi acaali coocoada:

—Vanigifii dai bai gavaacosi dai noragi gaquiiyamu —astatadai.

7 Taida acoocoada vafii dai nora gaquiiyamu. 8 Aidasi taa aoodami imaasi, alia dudu-
aadimu dai siaa duutuli Diuusi, maacacai agai guvucadagai amo caali.

9 Taida aSuusi ii abiaadara dai gifitaa ifisaana daacatai gavuuyi tumifisi, dai povai
ifitatadai:

—Mataivo, gifioidafii —ifitatadai.

Antai aana caquiva dai oi.

10 Dai amo imidagai gacuaadatadai aSuusi amo quiiyara tai mui tumifisi vaudami dai
aa soimaasi ivuaadami dada dai ami meesa vuidara daraaja Suusi anmadu dai aatama
mamaatardamigada aSuusi aapa. 11 Damos taagacai afariseo gartacacai aatama aSuusi
mamaatardamigada dai povartatadai:

—¢Tuisida gacueeyi ganmamaatatuldiadamiga tumifisi vuudami dai soimaasi ivuaadami
asmadu? —gartatadai.

12Vaida aSuusi caa gomaasi daida itatadai:

—Aagi coococoidada tagito gaduduaaidiadami amaicoococoidada maitagito.
13 Maatavurai aapima istaiya alidi idi fiiooqui Diuusi flicoquidara: “Aana maitipalidi
isnoodami gifioidiadagi naana maasi tomali maitipalidi aana isaoodami coodadagi tutuuru
tomali sisiivatu aana gifivaatara, baiyoma ipalidi aana sai soiganalidifia oodami aacada”.
Aana andivia tami oidigi daama vai asoimaasi ivuaadami ama duucai gantatagitona dai

camaisoimaasi ivuaadana. Ismaacada poalidi ismaisoimaasi ivueeyi siaadara ama duucai
gantatagitona —astatadai aSuusi.

14 Amaasi amamaatardamigada aAVuaana miaadara guuquiva siaaco daacatadai aSuusi
dai potatadai:

—Aatama aamadu afariseo duudatai maitacueeyi. ¢Tuisida aapi gamamaatardamiga
gacueeyi? —astatadai.

15 Taida aSuusi aa noragi daida itatadai:

—Aana gia asmadu aimarai gifimamaatardamiga cascada gacueeyi goovai,
damos siaascada agai ismaacada gifivuidara vaata gifimuaagi aida gia maitaugimu
gifimamaatardamiga.

16-17 Tomali amaadutai maitistutuidi isvaavoitudagi istumaasi gamamaatatuldi aana dai
apiavaavoitudadagi gavaavoidaraga —astatadai aSuusi.

18 Aidasida aSuusi aagaitadai imaasi tai ami divia amo judidiu taaanadamigada dai
gatootonacada caquiva aSuusi vuidara daida itatadai:

—Gifimara ooqui utudama muu dai isaapi imiagi dai daama daasagi ganovi apamu
duaacan tada agai —astatadai ajudidiu taaanadamigada.

19 Taida aSuusi caquiva dai ii agai aamadu dai aatama mamaatardamigada aapa
oi. 20 Amaasi amo ooqui ismaacada cabaivustaama dan gooca uumigi soimaascatadai
masaadaigada miaadara caquiva agai aSuusi abaana dai gooquiamadara mostaata ugidi-
ana daama vaasarada. 21 Povaaliditadai agai: “Tomasi mosaca daama vaasarada taata aana
cascada caduaadian tada aana”, asaalidi aooqui. 22 Damos aSuusi gooquiamaco nanaava
daida itatadai aooqui:

—Baigi gaaliada gifimara gifivaavoitu aapi cascada dueeyi —astatadai.

Dai aida todian duucai aooqui dueeyi.

23 Aidasi aayi aSuusi quiidiara ataaanadami taa agai aiivadami cabaiganducacatadai
dai iivitulda agaitadai aidamasi yaasa agaitadai aali taji dai tax mui oodami vai gagara
suaanaitadai. 24 Taida aSuusi itatadai:

—Vuvaaquivurai tabiaadara, goali taji maitarmuuquiada mosacooso goovai —astatadai
ASuusi.

Damos aoodami mosasai pocaititai aASuusi. 25 Aidasi cavaasi vuvaja aoodami taida aSuusi
vaa dai bai amuuquiada novida tai agai vafii. 26 Dai vaasi aipacoga sicoli oidacami mai
istumaasi apadui.

27 Aidasi vuusai aSuusi abiaadara gooca mainanasaadami oi agai dai iifiaquimi daida
icaitimi:

—AapiDavicaru cajiudada ismaacada Diuusi maa amo saalicami soigi gaalda aatamacada
—tatadai amainanaaicada.

28 Dai aidasida aSuusi vaa amo quiiyara taida amainanaaicada abaana guuquiva taida
aSuusi tacacai daida itatadai:

—¢Vaavoitudaimasi aapima ifisaana istutuidi isganduduaaidagi? —tatadai.

Tai agai aa noragi daida itatadai:

—Aja —tatadai.

29 Amaasi aSuusi taata agai vuupuida daida itatadai:

—Povadufiia agai isducatai vaavoitudai aapima —tatadai.

30 Tai povadui caduduaadicami vii. Amaasi aSuusi caaga aagidi daida itatadai:

—Maitavar aagiada aapima tomali amaadutai istumaasi idui aana —tatadai aSuusi.

31 Dai mosutudama vuvacacai abiaadara tomasioora aagidimi aipacoga istumaasi
iduitadai aSuusi.

32 Aidasi quiaa vuvaquimi acacaali tai aa vuaa amo caali muudugami sai duaaidana
aSuusi. Agai viaacatadai amo Diaavora taaafiicaruda. 33 Dai vuvaidacai aSuusi aDiaavora
tataaafiicaruda tai bovasdara gaaagacai fiioo acaali. Taida ajudidiu maitaa istumaasi
gantatagituagi daida icaiti:

—Tomali amo imidagai maitanaidifia amo istumaasi pomaasi vaasi gardavaaragara
—caiti ajudidiu.

34 Damos afariseo vui fiioocai ASuusi daida icaiti:

—Gocaali vuvaidi Diaavora tataaafiicaruda guvucadadacada abaitacaaacamigada
aDiaavora tataaafiicaruda —caiti.

35 Vaida aSuusi aimaraifia vaasi aali quiiquiana dai aipaco ami davaariara uugidiana
mamaatatuldifia agai aoodami judidiu quiquiuupaigadara. ASuusi aagidifia noodami sai
Diuusi soicada alidi oodami sai caagacara oidacana. Dai duduaaidifia ASuusi tomastuma
coocodagai viaacagi oodami. 36 Taagacai aSuusi mui oodami alia soigaali agaicada. Agai
alia soigaali vaamioma gataaanaitai aromamano dai maitiipu sioora soifiagi vai aagi
gataaanadagi agai. Agai apan ducami cafiiiru maipastutuuruacami, maiviaacatai sioora
nuucadacagi. 37 Amaasi aASuusi povartatadai aatama ismaacada armamaatardamigada:

—Tami oidigi daama oidaga mui oodami ismaacada vaavoituda alidi Diuusi fiiooquida,
damos maitiipu sioora aagidagi, chiaaquidu oodami ismaacada gaaagidi Diuusi fiiooquida
cascada. Vai ismaacada caaca alidi apan ducami gaapi yoovaragai dai yoovadami
chiaaquidu. 38 Cascada daanadavurai aapima Diuusiismaacada artaaanadamivai ootosana
aa gafiifiiooquituldiadamiga vai aagidana agai fiiooquida aAoodami —gartatadai aSuusi.

10

1 Amaasi aSuusi garvai aatama  baivustaama dan gooca  tasaida
armamaatardamigadacana dai garmaa saalicami sai vuvaidifia aatama Diaavora
tataaafiicaruda oodamiaifidara dai duduaaididana oodami tomastuma coocodagai
viaacami.

2 Dai potaatagidu aatama baivustaama dan gooca aSuusi ojootosada. Aapagadada
arSimufii masmaacada Piiduru aagaifia aapa, dai Aandarasi Piiduru suculida, dai Ja-
covo aamadu Vuaana Sevedeo maamarada, 3 dai Piili, dai Bartolomé, dai Tomads, dai
aana Mataivo ismaacada arvuudamicatadai tumifisi, dai Jacovo Alfeo marada, dai Leveo
masmaacada Tadeo aagaifia aapa, 4 dai Simufii agai aramoco ismaacada vuidara caatacana
aromamano, dai Uudasi Iscaliote ismaacada gooquiarioma gataagi ASuusi.

5 Daida aSuusi garootoi vaascatai aatama tasai gaaagidana Diuusi fiooquida dai
povartatadai agai:

—Maitavar iimi siaaco oidaga agai ismaacada maitarjudidiu, tomali maivapacada qui-
iquidara Samaalia davaariara oidacami, 6 baiyomavar iimi garaadufii judidiu aamadu.
Ajudidiu camaiaagidi Diuusi fiiooquida cascada ajudidiu arapan ducami cafiiiru siba
iimiada. 7 Iimivurai dai aagida sai camiaadimi istuigaco Diuusi soicada alidi oodami
sai caagacara oidacana. 8 Aana ganmaa guvucadagai masai duduaaidifia ismaacada vi-
aacagi acoocodagai ismaacada duvaldi gatuucuga dai ismaacada ama maasi coocodagai
viaacagi aapa dai duduaacaldavurai coidada dai vuvaidavurai Diaavora tataaafiicaruda
oodamiaifidara. Aana ganmaa idi guvucadagai dai maitantai tumifisi, cascada aapima avar
maitaanada aapa masmaacada duduaaidagi.

9 Dai maitavar vuucai tumiiisi, 10 tomali maivuucai ganmoraraaliga gaamu voiyamu.
Mosali aamo vaapasaragai avar vuucai dai maitavar vuucai aa susuusacai tomali giicai.
Aaata vuaadami viaa saalicami masbibiaadagi.

11 Masiaascada ajiagi aapima amo ali quiiyara varai gaaga amo oodami caa tuiga-
cami ismaacada vaasi oodami siaa duutuadagi dai ami quiidiara agai avar ganuulifia
asta masiaascada iji aapima abiaadara. 12 Masiaascada aiya amo quiiyara varai aagida
aoidacami sai Diuusi ipalidi isiibastudacan taadacagi agai iibaada. 13 Dai isami oidacami
caaca aliadagi Diuusi fiiooquida dai saalicada ipaliadagi isDiuusi soifiagi vai ganiibastacan
tadacagi agai aida gia ganiibastacan tadacamu agai. Dai ismaicaaca aliada agai aida gia
maitaniibastacan tadacamu agai. 14 Dai masiaaco maitanmiaadagida agadagi dai tomali
maitancaaca aliadagi varai vuvaaqui abiaadara dai gigigida adavaarai ganaacasuaifidara
vaipoduucai maatana aoodamiismaicaaga idui. 15 Saalicada anganaagidi sai siaascada Diu-
usinaidagiismaacada arcaagaivuaadamidaiismaacada armaicaaga ivuaadami vaamioma
soimaasi taatatuldamu agai aoodami ismaacada maitanmiaadagidagi sinoodami is-
maacada Sodoomara dai Gomoorara oidacatadai.

16 Ganootosai aana aoodami saagida dai aamoco alin oomaliga dai soimaasi
gantaatatulda agai poduucai isduucai saasayi soivueeyi cafiiiru. Caaga avar gantataagitoca
dai canga tuutiaca vaascatai vui. 17 Damos aapima gaaagai masajaagi gannuucadacagi,
gantaagida magai dudunucami dai gangagaagatudamu aapima quiquiuupiara. 18 Dai asta
vaama gantutusadamu oodami tataaanadami vuidara dai rarai vuidara gifivaavoitudaitai
aapima, poduucai istutiadamu aapima isgifiaagadagi agai vuitapi dai agai ismaacada
maitarjudidiu vuitapi aapa. 1920 Damos masiaascada vaama gantutusadagi aapima

dudunucamiara maitavar vuaam analiada maimaatacatai istaiyagi. Diuusi Ibaada
gansoicadamu varai aagada mastumaasi tagitocagi amaasi.

21Dai oodami gatatagiada agai aagi gansusuuculi dai gansiisiagi dudunucamiara masai
coodaifia, dai daadada gatatagiada agai aagi ganmaamara, dai maamarada vuidara vaataca
agai gandaada dai gataaanadamu coodaragai aapa. 22 Dai vaasi oidigi daama oidacami
gancandada agai gifivaavoitudaitai aapima. Damos sioora apiagifivaavoitudadagi siaascada
uucami oidacagi oidigi daama agai caagacara vuvaaquimu. 23 Masiaascada soimaasi
gantaatamituldiadagi amo ali quiiyara iimivurai sibaaacoga amai ali quiiyara. Saalicada
anganaagidi sai maiquiaa naatocai iimia agai aapima vaasi aali quiiquidara ajudidiu
sidivimu aana ismaacada viaa amo saalicami.

24Tomali Amo mamaatardami maivaamioma maata siamaata gamamaatatuldiadami dai
tomali amo pioofii maivaamioma gataaanai siaasi gataaanai gataaanadami. 25 Isoimaasi
taatamadagi amamaatatuldiadami amamaatardamigada aapa soimaa taatamaifia. Dai
issoimaasi taatamadagi gataaanadamiga apioofiigada soimaasi taatamaifia aapa cascada
aapima soimaasi taatamadamu aapa apan duucai aana. Aoodami Diaavora gifiaagaifia dai
vaamioma galnaasi fiiooqui ganaagiadamu agai aapima gifimamaatardamiga.

26 Damos maitavar aabiada aoodami ismaacada soimaasi ganduifida aliadagi. Caa maata
Diuusi vaasi istumaasi idufiia aliada agai aapima ganvui dai Diuusi maasiuldamu vaasi
gomaasi siaascada naidagi agai ismaacada arcaaga ivuaadami dai ismaacada armaicaaga
ivuaadami. 27 Vaasi ismaacada ganaagidi aana aagi daraajatai aatama aagidavurai aapima
aoodami vaasi aipacoga oidacami. 28 Maitavar aabiada agai ismaacada mumueeyi gatu-
ucuga damos maitistutuidi ismuaagi gaibadaga. Baiyomavar aabiada Diuusi ismaacada
istutuidi isootosagi gaibadaga asmadu gatuucuga maaca siaaco oidaga aDiaavora.

2931 Can maata aapima isgagaagarai gooca ujuurugi amo sintaavucada damos Diuusi
vaascara nuucadacana. Aoodami maitistutuidi ismuaagi tomali amo urugi maimaacacai
oigaragai Diuusi. Dai Diuusi vaamioma gannuucada aapima sia ujuurugi cascada maitavar
duduaadicuda Diuusi gannuucadaca agai. Diuusi maata vaascatai asta siaajaquidu
aamadutai cuucupada.

32 Vaascatai ismaacada ganmaasiuldagi oodami vuitapi isgifivaavoitudai aana aapa
aagamu gifiooga vuitapi ismaacada tavaagiara daja isagai argifimaamara. 33 Dai ismaacada
gifiastocadagi oodami vuitapi aana aagamu Diuusi garooga vuitapi ismaacada tavaagiara
daja sai agai maitargifimaamara.

34 Maitavar povanaliada aapima ansai aana divia sai siooma oidacana vaasi oodami
maitavar vaavoi baiyoma divia aana vai oidacana cocodi. Ismaacada maitifivaavoitudai
cocoadamu agai ismaacada gifivaavoitudai. 35 Isamo caali gifivaavoitudagi marada vuidara
caatacamu. Dai isamo ooqui gifivaavoitudagi ooqui marada vuidara caatacamu. Dai isamo
ooqui gifivaavoitudagi caasdaada vuidara caatacamu. 36 Dai poduucai aipaco ganvupui
vaatacamu aoodami aagi ganaadunuma.

37 Tomasioora sioora maitifivaavoituda aliadagi baamucai daada maimaaquimu aana
oigaragai isargifimamaatardamicagi dai tomasioora sioora maitifivaavoituda aliadagi
baacoicai maamarada maitipaliditai isgifivaavoitudagi oogada maimaaquimu aana
oigaragai isargifimamaatardamicagi. 38 Dai sioora maibaigaducagi isoimaa taatagi dai
asta muquiagi amo curusiaba gifivaavoitudaitai maimaaquimu aana oigaragai isagai
argifimamaatardamicagi. 39 Dai sioora gifivaavoitudadagi vai cascada aoodami muaagi
agai Diuusi anmadu oidacamu tomastuigaco damos sioora duaadicudagi masmuaagi dai
cascada pocaitiadagi sai maitifivaavoitudai agai gia maiimimu Diuusi aamadu tavaagiamu.

40 Dai sioora aagiditai gancaacagi aapima agai aagiditai gificax aana aapa dai sioora
angiditai gificaa aana agai aagiditai caa garooga ismaacada gifiootoi. 41 Dai sioora aagiditai
caa amo Diuusi fiiooquituldiadamigada Diuusi ootosadacatai agai, agai ismaacada aagiditai
caa Diuusi maaquimu amo istumaasi apan duucai gafiooquituldiadamiga. Dai sioora
angiditai caa amoco ismaacada siaa duutudai Diuusi, siaa duutudaitai agai Diuusi, Diu-
usi maaquimu amo istumaasi caagaducami poduucai isduucai maa agai ismaacada siaa
duutudai Diuusi. 42 Dai tomasioora sioora baigaaliaracada vasidagi amo avasi suudagi
Amoco ismaacada gifivaavoitudai, gifiaagiditai caa agai saalicada Diuusi maaquimu agai amo
istumaasi caagaducami, tomasi mosvasidagi amo avasi suudagi —gartatadai aASuusi.

1Dai aidasi naatocai garmaamatatuli ASuusi aatama mamatardamigada iji abiaadara dai
aagida ragai Diuusi fiiooquida vaasi aipaco sicoli oidacami.

2 AVuaana ismaacada vapaconaitadai aoodami agaa aqui Jordafiiara maisacariara
daacatadai dai mai vaasi istumaasi ivuaadatadai aSuusi. Amaasi ootoi gooca
gamamaatardamiga siaaco daacatadai aSuusi 3 sai tacacana sabai agai saalicada araCristo
ismaacada viaacatadai isdiviagi sabai gaaagai isnanaracagi amai.

4Taida aASuusi aa noragi daida itatadai:

—Maacavar aagida aVuaana vaasi mastuma naidi dai caa. 5 Dai aagidavurai isducatai
ismaacada mainanaaitadai casi istutuidi isnaaadagi dai ismaacada maiajioopaitadai caa-
jioopai, daiismaacada viaacatadai gocoocodagaiismaacada duvaldi gatuucuga duduaadai,
dai ismaacada maitatacaidacatadai catatacaidaga, dai coidada duduaacarai dai soituu-
tuigami vaasi gamamaatatuldi isducatai caagacara gavuvacai. 6 Baigaaliadamu sioora
apiagifivaavoitudadagi —tatadai ASuusi.

7 Dai aidasi caiji agai ismaacada ootoi AVuaana taida aSuusi gaaagacai aagidi aoodami
aagaitai AVuaana dai potatadai agai noodami:

—Aapima iji maa oidigana siaaco daacatadai AVuaana. Aapima maatacatadai sai agai
maitaramoco ismaacada aagai amo istumaasi dai ama maasi ivueeyi. 8 Aapima iji maaca
siaaco daacatadai AVuaana. Aapima maatacatadai sai agai maitaramoco ismaacada caaga
dadapacami yuucustai. Aapima caaga maata sai ismaacada caaga dadapacami yuucustai
cacangaducami quiiquiara oidaga gagar rai baabaquidara. 9 Aapima iji maa oidigana naida
aliditai amo Diuusi fliooquituldiadamigada dai saalicada anganaagidi sai Vuaana aa duifidada
vaamioma namaga sia aa duifidada vaasi agaa Diuusi fiifliooquituldiadamigada. 10 Diuusi
fiiooquidara pocaiti aagaitai AVuaana:

Ootosamu aana Amo ootosicami aapi Cristo gabaitaqui vai agai aagidana aoodami sai divia

agai aapi daida aoodami ama duucai gantatagitomu dai camaisoimaasi ivuaadamu.
Ascaiti Diuusi. 11Saalicada anganaagidi sai vaasi oodamisaagidaifidara aVuaanaismaacada
vapaconaitadai aoodami viaa goaa duifidagai ismaacada vaamioma namaga sitomas-
maascada oodami aa duifidada, damos vaamioma baiganalidi agai ismaacada gifinaidi dai
gifivaavoitudai siaVuaana.

12 Aidasi divia aVuaana ismaacada vapacoi aoodami abiaadara aoodami ganaajagai
vaavoituda aliditai gocaagaducada fiiooqui isducatai Diuusi soicai oodami sai caaga
gantatagitocana. 13 Aidasi maiquia divia aAVuaana Moseesacaru aamadu agaa Diuusi
fiifliooquituldiadamigada aagidi garaaqui aadufiicaru dai ooja liivruara isducatai Diuusi divia
agaitadai dai gataaanada agaitadai tami oidigi daama amo imidagai. 14 Dai isaapima
vaavoitudagi istumaasi ganaagidi aana aida gia maatamu aapima isarvaavoi isaVuaana
anpaga divia ifisaana dai gaaagidimi ansai aana gooquiarioma divia ifiagaitadai. Agaiiduiaaa
duifidagai ismaacada Diuusi fiifiiooquituldiadamigada aagidi aaquioma Eliiasicaru isidufiia
agaitadai. 15 Caagavar gantagito caaca aapima istumaasi ganaagidi aana.

16 Sivi ganaagidamu aana istumaasi apan ducami aoodami sividada. Agai apan ducami
aaali ismaacada plaasara gatatavaifia dai iifioquidifia gaaaduifii daida itatadaifia: 17 “liva
aatama muusicocada matai maitatuutudai. Susuafii aatama matai aapima maisoiganaali”,
astatadaifia. 18 Diviacai Vuaana agai ismaacada vapaconai aoodami dai agai alia du-
udatai gayunanduifia dai tomali amo imidagai maitayaadana istumaasi navamudaga.
Mai aapima pocaitifia sai agai viaa amo Diaavora taaafiicaruda. 19 Dai diviacai aana
ismaacada viaa amo saalicami dai maiduudatai gayunandui dai gayiaayi mai pocaiti
aapima gifiparunaitai ansaida artuu naacadami dai iitaracami tomasi tomali amo imida-
gal mainavamucurui aana, dai ansaida araduufida tumifisi vuudami dai aa soimaasi
ivuaadami. Vaascara maimaata naidi aapima isducatai Diuusi garsoi Vuaana aamadu aana
sai maatana aatama istumaasi gaaagai tasidufiiagi —tatadai aSuusi.

20 Amaasi aSuusi gaaagacai aagidi aoodami siaa soimaasi ivuaadana Corasiifiiara oida-
cami dai Betasaidara oidacami dai siaa soimaa taata agai agai. Asuusiivuaadana muinaana
maasi gagarducami Corasiifiiara dai Betasaidara tai vaascara maiama duucai gantatagito
dai apiasoimaasi ivueeyi ami oidacami cascada aSuusi bagaimi daida itatadai:

21 —Soogigi aapima Corasiifiiara oidacami dai Betasaidara oidacami siaa soimaa
taatamu aapima. Aoodami ismaacada Tiiroara dai Sidooniara oidacatadai maitarjudidiu
dai maivaavoitudai Diuusi. Istaagimudai agai istumaasi gagarducami masmaasi taa
aapima agai gia ama duucai gantatagitomudai dai camaisoimaasi ivuaadamudai dai

ganaadamudai yuucusi tutuucucami dai gancocomaivadamudai mataicada dai podu-
ucai taagidamudai aa oodami iscaama duucai gantatagito dai camaisoimassi ivuaada
agai. 22 Damos siaascada Diuusi naidagi ismaacada arcasga ivuaadami dai ismaacada
Armaicaaga ivuaadami vaamioma soimaasi gantaatatuldamu agai aapima siaTiiroara dai
Sidooniara oidacami. 23 Dai aapima judidiu Capernauumara oidacami povai analidi masai
iimia agai Diuusi aamadu baiyoma maiimia agai Diaavora aamadu. Aoodami ismaacada
Sodoomara oidaga maitarjudidiu dai maivaavoitudai Diuusi damos isagai taagimudai istu-
maasi gagarducami masmaasi taa aapima aida gia Diuusi maiugititudamudai Sodoomara
oidacami quiaa oidacamudai oodami Sodoomara. 24 Damos siaascada Diuusi naidagi
ismaacada arcaaga ivuaadami dai ismaacada armaicaaga ivuaadami vaamioma soimaasi
gantaatatuldamu agai aapima siaSodoomara oidacami —tatadai aASuusi.

25 Amaasi aSuusi potatadai Diuusi gaooga:

—Gifiooca aana gia saalicada siaa gaduutudai aapi aparbaitacaaacami tavaagiara dai
oidigi daama. Aapi apatmaimaatatuli idi maasi ismaacada poalidi isarsastudugami, aapi
maatatuli mosaca agaiismaacada maatia alidi gamamaatatuldaraga. 26 Caagaduava gifiooca
poduucai ipali aapi dai poduucai idui —tatadai aSuusi gaooga.

27Dai apiamamaatatuldi aASuusi aoodami dai potatadai:

—Gifiooca gifimaa vaasiaacatai. Aana arDiuusi marada dai tomali amaadutai maicaaga
gifimaata mosaca gifiooca dai tomali amaadutai maicaaga maata gifiooca mosaca aana
ismaacada armarada agai. Dai vaascara oidaga aa ismaacada maata gifiooca mosaca
agai ismaacada aana ipalidi sai maatana. 2829 Vaascatai aapima ismaacada caoo-
jogi aagiditai mamaatatuldaragada ismaacada gamamaatatuldi quiquiuupiara, aapima
maitaniibastacan tadaga ganiibadaga gomaasicada, gifivaavoitudavurai dai gifidagito nai
aana ganmamaatatuldiadagi dai aagiadavurai istumaasi ganmamaatatuldiada aana. Aana
maioojodai gifimamaatardamiga dai maigaaducada gifialidi aana dai ganiibastacan taada-
camu aapima. 30 Maisijaiga isaagiada aapima gifimamaatatuldaraga —tatadai aSuusi.

12

1 Amo imidagai ibastaragai tasara asicami saagida imaitadai aSuusi tatai aatama ma-
maatardamigada vaificumaimi taligi muurada dai garnoonovicada calivaimi aatama dai
cuumimi. 2 Vai anmoco afariseo taagacai gomaasi potatadai agai aSuusi:

—Dafii gamamaatardamiga ivueeyi aa duifidagai ismaacada maitiipu oigaragai
isivuaadagi ibastaragai tasara —tatadai afariseo.

3Damos aSuusi potatadai:

—~Canaidi aapima aoojai siaaco aagai ismaasi idui Davicaru amo imidagai aidasi
agai aamadu aadufida biuugicoi. 4 Vaa agai aquiiyara siaaco siaa duutudaifia garaaqui
aadufiicaru Diuusi dai uu apaana daasdarada Diuusi ismaacada aagi papaali viaacatadai
oigaragai iscuaadagi aagi poduucai viituli Moseesacaru cascada. Tai vaascara vui Davi-
caru dai uu dai gomaasi maitarsoimaascami. 5 Siapa canaidi aapima oojai siaaco oojisi
Moseesacaru saalicamigada saida apapaali agaa quiuupaigadara judidiu aata vuaadana
ibastaragai tasara dai gomaasi maitarsoimaascami. & Damos aana anganaagidi sai
aana cadivia dai vaamioma gaaagai aana siadudunucami agaa quiuupiara. 7 Aapima
maimaata caa istaiya alidi idi fliooqui Diuusi fiiooquidara ismaacada pocaiti: “Aana
ipalidi isaapima soiganaliadagi aacada maisiu mosacaasi gifidadaadiadagi naana maasi
istumaasi dai coodadagi tutuuru dai sisiivatu dai gifidadasdiadagi”, ascaiti Diuusi. Ismaata
caacamudai aapima gomaasi aida gia maigaapiara vuupadamudai gifimamaatardamiga.
Goovai maitivueeyi tomali amo istumaasi soimaascami. 8 Aana viaa amo saalicaami
cascada viaa aana saalicami isaagagi istumaasi apadufiiagi ibastaragai tasara —tatadai
ASuusi.

9 Amaasi ii ASuusi abiaadara dai vaa agaa quiuupaigadara judidiu. 10Vai ami caaacatadai
amo caali ismaacada gaquisapicatadai amo novida, vaida afariseo gaagaitadai istuucada
gaapiara vuaajagi aSuusi dai tacacai dai potatadai:

—¢Oidagasi oigaragai isduaaidagi amo coocoada ibastaragai tasara cho sio? — tatadai
afariseo.

11Taida aSuusi aa noragi dai potatadai:

—¢Maacada aapima maiotoma vafiigidana gansoiga cafiiiru issibacai daacara gasiagi agai
tomasiaribastaragaitasara? 12Dai amo oodamivaamioma namaga isamo cafiiiru. Poduucai
tudu oidaga oigaragaiisivuaadagi amo istumaasi casngaducami ibastaragai tasara —tatadai
ASuusi.

13 Amaasi potatadai aSuusi acaali:

—Gifiuulifidafii ganovi —atadai.

Dai mosuulifii agai ganovi tai cacaaga duaadicami vii apan duucai agamai novida.
14 Amaasi vuvaaja afariseo abiaadara daida icaiti:

—Isducatai iduufiimu aatama dai muaamu goSuusi —ascaiti.

15 Dai aidasi mai aSuusi gomaasi, ii abiaadara tai mui oodami oi. Taida aSuusi duduaadi
vaasiacoococoidada. 16 Dai aagidi agai aoodami sai maiaagaifia sioora agai. 17 Aidasi apadui
gomaasi aida apadui ismaacada ooja Isaia sai pocaiti Diuusi:
181di argifipioofliga ismaacada aco vuusaitu aana.

Dai alia oigadai aana goovai dai baigifialidi goocada.

Gifilbadaga imia agai goovai axmadu.

Dai goovai aagida agai aoodami ismaacada maitarjudidiu sai Diuusi oigaldi asoimaasi
ivuaadami.

19Dai goovai maicocoaada agai oodami dai maiiifiacada agai caayana.

20 Dai duduaaidiada agai acoococoidada dai caagacara vuvaida agai asoimaasi ivuaadami.

Dai amo imidagai goovai taiyara daituda agai aDiaavora siaaco tomastuigaco maacana.

21Dai agai ismaacada maitarjudidiu vaavoituda agai istumaasi aagai gifipioofliga dai podu-
ucai tomastuigaco Diuusi aamadu daraaja agai.

Ascaiti Diuusi, asduu ooja Isaia.

22 Amaasi matai vaidacai amo caali mainaaadami dai muudugami maaca siaaco daa-
catadai aSuusi. Acaali viaacatadai amo Diaavora taaafiicaruda taida aSuusi duaadi amuudu
tai agai istui isfliooquiagi. 23 Taida aoodami maitaa isducatai gantataagituagi taagacai
gomaasi, daida icaiti:

—Davicaru cajiudada liena goovai ismaacada catavapi apadui isnanara aatama, is-
maacada Diuusi daasa agai saida arraicana apan duucai garaduufii Davicaru arraicatadai
—ascaiti noodami.

24 Damos aidasi afariseo caa gomaasi pocaiti:

—Idi caali vuvaidi Diaavora tataaafiicaruda Diaavora guvucadadacada —ascaiti afariseo.

25 Damos aSuusi maatacatadai istumaasi gantatagitoitadai agai dai potatadai:

—Isadudunucami mosaipaco gancocoadagi camaitistutuidi isapiagataaanadagi,
isaipaco gancocoadagi amapacara oidacami ugitimu aoodami dai baabaquida suuligimu.
Daiisaipaco gancocoadagi amo adunuma vaasi ugitimu agai. 26 Poduucai aapa isaDiaavora
aagi vuvaidagi Diaavora tataaafiicaruda poduucai isduucai icaiti aapima agai poduucai
angi gacocodagi otoma camaitataaanadan tada agai. 27 Aapima pocaiti ansai aana vuvaidi
Diaavora tataaafiicaruda Diaavora guvucadadacada.  Siarvaavoicamudai isDiaavora
guvucadadacada vuvaidi aana Diaavora tataaaflicaruda aida gia aapima ganaadufii
vuvaidi Diaavora tataaafiicaruda Diaavora guvucadadacada aapa. Aagi agai ganaagidamu
ismaitarvaavoi isDiaavora guvucadadacada vuvaidi Diaavora tataaafiicaruda aana axmadu
agai. 28 Baiyoma Diuusi Ibaada guvucadadacada vuvaidi aana Diaavora tataaafiicaruda dai
poduucai caa maata aapima iscaaayi istuigaco Diuusi soicada agai oodami sai caagacara
oidacana.

29 Suusi Cristo vaamioma viaa guvucadagai isaDiaavora cascada istui isvuvaidagi Diaa-
vora tataaafiicaruda oodamiaifidara.

30Sioora maitifivaavoitudadagi agai gifivuidara vaata, sioora maitifisoifia aagiadagi noodami
isducatai caagacara vuvaquia agai, agai sobicai sai maivaavoitudana dai maicaagacara
vuvacana.

31 Cascada aana anganaagidi sai vaasi istumaasi soimaascami ismaacada ivueeyi
roodami gaoigaldi dai vaasi istumaasi galnaasi ismaacada aagadagi oodami gaoigaldi
damos sioora soimaasi fiiooqui aagadagi Diuusi Ibaada vui agai gia maiviaa gaoigaldaraga.
32 Dai tomasioora ismaacada gifivui fiioocadagi aana ismaacada viaa nmo saalicami agai
gnoigaldi damos sioora soimaasi flicoqui aagadagi Diuusi Ihaada vui agai gia maiviaa
gaoigaldaraga tomali amo imidagai.

33Ispoalidi aapima ansai aana ivueeyi Diaavora aa duifidada mosavar gantagito naijada
aapima istumaasi ivueeyi aana dai poduucai maatamu aapima sai istumaasi ivueeyi
aana arDiuusi aa duifidada maisiu aDiaavora aa duifidada. Poduucai isduucai namo uusi
casgaducamicasgaducamiiibiatai dai amo uusi maicaagaducamimaicaagaducamiiibiatai.
Vaasi uusi caaga gamaata iibiadara. 34 Aapima ivuaadana naana maasi soimaascami.

Siaadara istuidana aapima isaagagi amo istumaasi caagaducami soimaasi ivuaadatai.
Vaasi ismaacada aagai amo oodami ibaadaaifidara vusacai. 35 Amo caali caa tuigacami
viaa naana maasi cacaagaducami gaibadagara cascada aagai naana maasi cacaagaducami.
Dai amo caali maicaa tuigacami viaa naana maasi soimamaascami gaibadagara cascada
aagaifia agai naana maasi soimamaascami. 36-37 Dai aana anganaagidi sai siaascada Diuusi
naidagi ismaacada arcaaga ivuaadami dai ismaacada armaicaaga ivuaadami agai soimaa
taatatuldamu vaascatai ismaacada galnaasi fiioocai, dai Diuusi maisoimaa taatatuldamu
ismaacada caaga fiioocai —tatadai aSuusi.

38 Amaasi aamoco afariseo aamadu amamaatatuldiadami Diuusi saalicamigada potatadai
agai aASuusi:

—Mamaatatuldiadami naida aralidi aatama sidufiia aapi amo istumaasi gaducami
—tatadai.

39 Taida aSuusi aa noragi daida itatadai:

—Aoodami maicaaga tuutiacami gifiaagidi ansaida iduuna amo istumaasi gaducami agai
vuitapi damos maitaagimu agai amai istumaasi gaducami mosaca aistumaasi gaducada
ismaacada idui Diuusi ootosacai Joonasi gaamu Nifiiviamu. 40 Dai poduucai isduucai Joonasi
araana daacatadai avatopa gaducada vaica tasai dai vaica tucagi poduucai aana ismaacada
viaa amo saalicami yaasapicamu vaica tasai dai vaica tucagi. 41 Dai siaascada caaiyagi istu-
igaco Diuusi naida agadagi oodami sividada ismaacada arcaaga ivuaadami dai ismaacada
Armaicaaga ivuaadami amaasi aagamu Diuusi sai ismaacada Nifiiviara oidacatadai aaqui
maitargapiara vastacami damos aapima gia saalicada gapiara vaata, aNifiiviara oidacami
ama duucai gantatagito dai camaisoimaasi ivuaada agai aidasi Joonasi aagidi Diuusi
fiiooquida cascada. Dai tami daja aana sivi dai vaamioma artaaanadami aana sijoonasi
dai aapima maitifiaagiditai caa. 42 Dai siaascada caaiyagi istuigaco Diuusi naida agadagi
oodami sividada ismaacada arcaaga ivuaadami dai ismaacada armaicaaga ivuaadami
amaasi aagamu Diuusi isaooqui aaquida ismaacada arbaitacaaacamicatadai maa Siipara
canga gatagito agai maacasdara divia dai caaca agai istumaasi aagai aSalomofii ismaacada
Aaramo taaanadami saitudugami. Dai tami daja aana sivi dai vaamioma artaaanadami aana
siaSalomofii mai aapima maitifiaagiditai caa —tatadai aASuusi.

43-45 Aoodami sividada soimaasi ivuaadami arapan ducami amo caali ismaacada ibaadara
daja amo Diaavora taaafiicaruda. Siaascada aDiaavora taaafiicaruda vuusiagi acaaliaifidara
oidigana aimaraifia dai gaagaifia siaaco gaibastagi dai sinascada maitaagia agai siaaco pova
aalidifia: “Apamu animiagi gifiquiiyamu ifisiaadara vuusai”, asaalidifia. Dai siaascada apamu
ami divia agai dai tataagaifia acaali apan duucai amo quii siaaco maitiipu oidacami dai
caaga voisiquicami dai caaga baidufiisicami. Dai amaasi agai aimaraifia dai vuaapaifia
aApa cuvaracamiDiaavora tataaafiicaruda, ismaacada arvaamioma soimaascami siagai. Dai
agai aamadu vaasi agaa vapacaifia ami caaliara dai ami oidacana dai poduucai vaamioma
soiga vuaadana agai isvaasaquioma. Poduucai apaduufiimu aapa idi oodamicada sividada
soimaasi ivuaadami, agai maitifiaagiditai caa cascada —tatadai aSuusi.

46 Daida aSuusi quiaa fiiooquiditadai noodami aidasi ami dada aSuusi daada aamadu
susuuculida. Damos quiidigana guucacatadai agai dai naida aliditadai aASuusi. 47 Tai namoco
aagidi aSuusi dai potatadai:

—Gadaada aamadu gasusuuculi quiidigaifidara guuca dai gaaatagida alidi —tatadai.

48 Taida aASuusi aa noragi dai potatadai:

—Vaascatal caagacara vuvacal gifivaavoitudaitai tomasi argifidaada dai gifisusuuculi
—tatadai aSuusi.

49 Amaasi garvui nanaava aSuusi aatama mamaatardamigada daida itatadai aoodami:

—Idi aapa argifiaadufii. S50 Tomasioora sioora ivuaadagi istumaasi ipalidi garooga is-
maacada tavaagiara daja agai aapa argifiaadufii —tatadai aSuusi.

13

1 Agai vaa tasara ii agai ami quiiyaifidara dai maa gaa suudagi ugidiana daiva. 2 Tai mui
oodami ganampagi ami siaaco daacatadai aSuusi. Taida ASuusi Amo vaarcu araana vaa dai
ami daiva. Tai vaasi aoodami anaasi gaa suudagi ugidiana vii. 3 Tai naana maasi istumaasi
mamaatatuli ASuusi cuentocada dai potatadai:

—Amo asadami gaasimu 4 dai gaasaimi agai tai chiaaqui taligi voiyara suuli tai dada
ujuurugi dai uu. 5Tai aa taligi ojoodai saagida suuli siaaco maitiipucatadai gaapi davaarai.
Tai otoma vuvaja ataligi maituucavi davaaracatadai adavaarai cascada. ¢ Tai mosvuusai
tasai tai gaquisa maitatacatadai agai cascada. 7 Aa taligi vasoi saagida suuli taida avasoi
maidagito isgaaliagi. 8 Tai aa taligi cangaducami davaariara suuli dai gaa dai caaga iibaji asta
amo siento litro vuvaja ali amo litroaifidara. Dai aa vaicobai litro vuvaja amo litroaifidara.
Dai aa asta amo coobai dan baivustaama litro vuvaja amo litroaifidara. 9 Caagavar gantagito
caaca aapima istumaasi ganaagidi aana —tatadai aSuusi.

10 Amaasi aatama mamaatardamigada aSuusi miaadara guuquiva dai tacacai daida
itatadai:

—¢Tuipasi fiiooquidi gooodami cuentocada? —tatadai aatama mamaatardamigada.

11Tai agai garaa noragi dai povartatadai:

—Diuusi ganmaatatuldamu aapima mastumaasi maimaata isducatai ipalidi Diuusi
issoicadagi oodami sai caagacara oidacana damos gogaa maiviaa oigaragai ismati-
agi. 12 Sioora baajai gififiiooqui dai gifiaagidi agai vaamioma maatatuldamu aana, dai
sioora maibaajai gififliooqui dai maitifiaagidi tomasi palaapi maata agai aana vaascara
maitagitoldamu istumaasi maata agai. 13 Cascada ganiiiooquidi aana cuentocada. Agai
canaidifia istumaasi ivuaadana aana dai maitipalidi isgifivaavoitudagi dai cacaacana is-
tumaasi gamamaatatuldi aana dai maitipalidi ismaata caacagi. 14 Agaicada casi apadui
ismaacada ooja Isafacaru Diuusi fiiooquituldiadamigada dai pocaiti:

Caacamu aapima Diuusi fiicoquida damos tomali amo imidagai maimaata caacamu.

Naijadamu aapima istumaasi ivueeyi Diuusi damos maimaata naijadamu.

Ducami iscuupicagi ganvuupuji. Aapima maitipalidi isvaavoitudagi cascada.

15 Aapima vuidara vaata Diuusi.

Tomali maitantagito caa aapima Diuusi fliooquida.

Mainaijada alidi aapima tomali maicaaca alidi tomali maiama duucai gantatagitua alidi dai
camaisoimaasi ivuaadagi isaana caagacara ganvuvaidana.

Astatadai Diuusi Ibaada alsaia sai potaana.

16 Damos Diuusi ganmaa oigaragai masai aapima gifimamaatardamiga gia naidifia
naana maasi istumaasi ismaacada ivueeyi aana dai masai caacana istumaasi gama-
maatatuldi aana cascada baiganalidi aapima. 17 Saalicada ganaagidi aana sai mui Diuusi
fiifliooquituldiadamigada dai aa oodami caa tuutiacami naida aliditadai istumaasi naidi
aapima damos mainaidi. Agai caaca aliditadai damos maicaa.

18 Caacavurai aapima istaiya ifialidi aana aagaitai asadami. 19 Ismaacada caa Diuusi
fiiooquida ismaacada aagai istumaasi Diuusi ipalidi issoifiagi oodami sai caagacara oida-
cana dai maimaata caa agai vaa aragai daida arapan ducami ataligi ismaacada voiyara
suuli. ADiaavora didivai dai maitagitoldi Diuusi fiiooquida. 20 Daida ataligi ismaacada
ojoodai saagida suuli apan ducami noodami ismaacada caacana Diuusi fiiooquida dai caaga
baiganaliaracada aagidifia, 21 damos maisiguupuacana agai vaavoidaragada. Vaavoitu-
daifia chiaaqui tasai dai siaascada parunadagi aa vaavoitudaitai agai Diuusi fiiooquida vai
cadadagitoi ganvaavoidaraga. 22 Daida ataligi ismaacada vasoi saagida suuli agai apan
ducami aoodami ismaacada caacana Diuusi fiiooquida dai mostagitocana tumifisiara dai
istumaasi tagito vaasi tasai dai mui aa naana maasiara dai poduucai maitivueeyi agai
istumaasi Diuusi ipalidi dai apan ducami ataligi ismaacada maiiibiatai. 23 Damos ataligi
ismaacada caaga davaariara suuliagaiarapan ducamiaoodamiismaacada maata caa Diuusi
fiiooquida dai mamaatatuldi aa agai ismaacada vatama mamaatarai agai agai daida arapan
ducami iibiada. Aamoco arapan ducami ataligi ismaacada caaga iibaji asta amo siento litro
vuvaja amo litroaifidara dai aa arapan ducami ataligi ismaacada iibaji vaicobai litro dai
aa arapan ducami ataligi ismaacada iibaji amo coobai dan baivustaama litro —gartatadai
ASuusi.

24 Daida aSuusi garaagidi amai fiiooqui cuentocada dai potatadai:

—Diuusi soicai oodami sai caaga gantatagitocana. Gomaasi apan ducami aidasi amo
oodami ai taligi cangaducami gadavaaragara. 25 Dai gooquiara coi agai anmadu gapipiooiiiga
tai tucara divia amo saayuda aasacami dai taligi saagida ai agai vasoi dai Apamu nora.
26 Dai aidasi cagaa ataligi dai muuradagai moguucacatadai avasoi aapa. 27 Amaasi iji
Apipioofiigada dai maa aagidi ganaamu dai potatadai: “Caliodami ai aapi taligi cangaducami.
¢Siaadara vuvaja idi vasoi?” astatadai. 28 Taida aaamuda itatadai: “Amoco gifisaayu

Al gomaasi”, astatadai. Amaasi apipioofiigada itatadai: “¢Ipalidipasi isiimia aatama dai
vooponagi avasoi?” astatadai apipioofiigada. 29 “Cho”, astatadai agai. “Isvoopona aapima
avasoivooponan tada aapima ataligi aapa. 30 Baiyomavar dagito vai vaasi baigaduuna varai
amaasi iimi dai aapaga voopona avasoi dai maida dai gooquiara voopona ataligi dai baitua
gifitroojogara”, astatadai aaamuda gapipioofiiga —tatadai aSuusi.

31 Daida aSuusi garaagidi amai fiiooqui cuentocada sai poduucai maatana aoodami isdu-
catai Diuusi fiiooquida aipacoga imai oidigi daama dai potatadai:

—Diuusi soicai oodami sai caaga gantatagitocana. Gomaasi arapan ducami istumaasi
apavueeyi acaida amo uusi ismaacada apa maasi coravi caida ismaacada ai amo oodami
gadavasragana. 32 Goovai araliducadioma uusi caida oidigi daama ismaacada gaasai. Vai
gagara dai gagara mamartai. Dai asta ujuurugi daivai dai ami maamaradara coocosatai
—gartatadai aASuusi.

33 Daida aSuusi garaagidi amai fiiooqui cuentocada aapa sai poduucai maatana aoodami
isducatai Diuusi fiiooquida aipaco imai oidigi daama, dai potatadai:

—Diuusi soicai oodami sai caaga gantatagitocana, gomaasi arapan ducami navaiti is-
maacada vaanagi amo ooqui vaica muuli taligi tuicami tai copoda. Vaasi tui saagida
ii anavaiti dai poduucai vaasi aipacoga oidigi daama imai Diuusi fliooquida —gartatadai
ASuusi.

34 Vanasi gomaasi aagidi aASuusi aoodami cuentocada dai tomastuigaco mamaatatuldifia
aSuusi aoodami cuentocada. 35 Aidasi poduucai ivuaadana aSuusi poduucai apadui is-
maacada ooja Diuusi fiifliooquituldiadamigada istumaasi aagai Diuusi dai pocaiti:
Niooquidamu aana aoodami cuentocada.

Aagidamu aana naana maasi istumaasi ismaacada maimaata tomali amo oodami mosaagi
aana.
Ascaiti Diuusi.

36 Amaasi aSuusi diosagi noodami dai vaa amo quiiyara tatai ami miaadara guuquiva
aatama mamaatardamigada daida itatadai aatama:

—Gnaraagidaifii aapi istaiya alidi gocuento avasoi ismaacada gaai taligi saagida —tatadai
aatama.

37 Amaasi aSuusi povai gartatadai:

—Aana ismaacada viaa amo saalicami arapan ducami agai ismaacada ai ataligi. 38 Daida
adavaarai arapan ducami aoidigi. Daida ataligi arapan ducami aoodami ismaacada
gandagito sai Diuusi soicaifia iscaaga gantatagitoca agai daida avasoi arapan ducami agai
ismaacada iimia agai maaca siaaco oidaga aDiaavora. 39 Daida gifisaayu ismaacada ai
avasoi arapan ducami aDiaavora. Ayoovaragai arapan ducami siaascada ugitiagi oidigi. Dai
apipioofii ismaacada voopoi ataligi arapan ducami Diuusi tataaafiicaruda. 40 Poduucai isdu-
ucai avasoi gavoopo dai gamamaji poduucai aapa apadufiia agai siaascada ugitiagi oidigi.
41 Aana ismaacada viaa amo saalicami ootosamu gifitataaafiicaru siampaidamu agai vaasi
soimaasi ivuaadami dai vaascatai ismaacada soimaasi iduifituldi aa vai acovai vuvaidana
agai sal camaiaamadu daraajana agai ismaacada aana soicai sai caaga gantatagitocana.
42 Dai maaca taiyara siaaco oidaga aDiaavora ootosamu Diuusi agai sisuaanadamu agai
dai alia soimaa taatacamu. 43 Amaasi vaascatai ismaacada ivueeyi istumaasi Diuusi ipalidi
dadadacada agai agai apan duucai tasai maaca siaaco gataaanai Diuusi garooga. Caagavar
gantagito caaca istumaasi ganaagidi aana dai aagiadavurai.

44 Agai ismaacada ipalidi sai Diuusi soicaifia sai caaga gantatagitocana arapan ducami
acaali ismaacada taa tumifisi yaasapicami amo davaariara, dai apamu yaasa anaasi. Dai
baigaaliditai imai dai gagara vaasi istumaasi viaacatadai dai gasavaali adavaarai.

45 Agai ismaacada ipalidi sai Diuusi soicaifia sai caaga gantatagitocana arapan ducami amo
riicugami ismaacada gaagaimi soora viaa aali ojoodai namaacami. 46 Dai aidasi taa amoco
ismaacada viaacatadai namo odai vaamioma namaacami sivaasi agaa ii agai dai gagaara
vaasi gavustuidaga dai gasavali aali odai.

47 Diuusi soicai oodami sai caaga gantatagitocana dai gomaasi arapan ducami amo gaa
vatopa vuicaruiismaacada dadaitudaiavatopa vuudamiagaa suudara dai vuuyi muinaana
maasi vatopa. 48 Siu duucu suudagi avatopa vuicarui avatopa vuudami baa ajioopai
gaa suudagi ugidiana dai ami dadarai dai acovai vuvaidi avatopa cacaagaducada dai
asarara tueeyi dai maigovai suuligai avatopa maicacaagaducada. 4% Poduucai apaduifiia
agaiugitacai oidigi. Diuusi tataaafiicaruda dadimu dai acovai vuvaidamu aoodami soimaasi
ivuaadami dai agai ismaacada camaitarsoimaasi ivuaadami. 50 Dai maigovai suuligamu
asoimaasi ivuaadami taiyara siaaco oidaga aDiaavora sisuaanadamu agai dai soimaa
taatacamu —gartatadai aASuusi.

51 Amaasi aSuusi gartacacai dai povartatadai:

—¢Maatamas caa aapima vaasi gomaasi? —gartatadai aSuusi.

Taiaa noragi aatama daida itatadai:

—Aja taaanadami —tatadai aatama.

52 Amaasi aSuusi garaa noragi dai povartatadai:

—Amoco ismaacada caa maata istumaasi aagaijudidiu saalicamigadara dai caa maata aapa
ismaacada gamamaatatuldi aana isducatai Diuusi soicai oodami sai caaga gantatagitocana
agai gia cabai ganduuduna isaagidagi aa Diuusi fiiooquida —gartatadai aSuusi.

53 Aidasi naato garaagidi aSuusi acuento ii abiaadara 54 gaamucu siaaco gaa agai. Dai
judidiu quiuupaigadara gaaagacai gamamaatatuldi agai Diuusi fiiooquida. Taida aoodami
camaitaa isducatai gantatagituagi daida icaiti:

—¢Ducatai istutuidi goovai ismosaa caaga tatagitodagi daida ivueeyi goovai istumaasi
gagarducami? 55 Idiavar auusi ivisumadami marada dai Maria ardaada. Dai susuuculida
arJacovo, dai Osee, dai Simuiii, dai Uudasi. 56 Dai susuuculida ooqui aapa tami garsaagida
oidaga. ¢Siaacoga mai goovai vaasi imaasi? —caiti aoodami.

57 Alia mui naana maasi maatacatadai aSuusi cascada baacoican tada aoodami agai vui.
Damos aSuusi itatadai:

—Vaasi oodami casgacara naidifia amo Diuusi fiooquituldiadamigada mosaca aagi
davasragadaana oidacami gia maisiaa duutudaifia tomali aadufida —tatadai aASuusi.

58 Daida aSuusi maitidui mui naana maasi gagarducami ami. Acodami maivaavoitudaifia
agai cascada.

14

1Aidatuigaco aEroodasiarcaigicatadai Galileeara dai maiistumaasiivuaadatadaiaSuusi.
2Daida aEroodasi aagidi agai ismaacada axmadu daraajatadai dai potatadai:

—Gooviava arVuaana ismaacada vapaconaitadai aoodami dai caduaaca agai coidada
saagidaifidara cascada viaa agai guvucadagai daida ivueeyi naana maasi gagarducami
—astatadai AEroodasi.

3 AEroodasi aaquioma gatajaitadai masai baacaifia AVuaana dai maisacarui vuurana
cadeenacada. AErodiiasi ardufiidacatadai. AErodiiasi aroofiigadacatadai aPiili aAEroodasi
suculida. Damos aEroodasi aasi gasuculi oofiigada. 4 Taida aAVuaana itatadai AEroodasi:

—Maitavaaagai pasaasiadagi gasuculi Piili oofiigada —astatadai AVuaana.

5 Eroodasi aida otoma muaa aliditadai AVuaana damos aabaiditadai agai aoodami.
Aoodami vaavoitudaiisaVuaana arDiuusi fiicoquituldiadamigada cascada. 8 Damos tasagadara
AEroodasi idui agai amo vagimi dai amo ali taji Erodiiasi marada vaa dai gatuudai
avapaidada vuitapi vaida aEroodasi alia oojoidi tuudaidada aali taji. 7 Daida itatadai
AEroodasi aali taji:

—Maata Diuusi nai gamaquiagi pastumaasi gifitafiiagi —astatadai.

8 Amaasi ii agai siaaco daacatadai adaada taida adaada aagidi istumaasi tafiia agai
AEroodasi. Dai apamu divia agai daida itatadai AEroodasi:

—Gifimaacafii amo aasocoliara mooda aVuaana ismaacada vapaconaifia aoodami
—astatadai aali taji.

9 Taida arai saalicada soi gaali. Damos caaagiditadai agai sai maata Diuusi sai maquia
agai aagi istumaasi tafiia agai. Daida avapaidada caacatadai aapa cascada. 10 Amaasi
gatajai AEroodasi masai guicutana aVuaana cusivoda amaa maisacariara. 11 Boodara amo
aasocoliara vuaa dai maa aali taji, taida aali taji maa gadaa.

12 Amaasi dada AVuaana mamaatardamigada dai maa bai AVuaana tuucugada dai baacai
dai yaasa. Dai gooquiara iji siaaco daacatadai aASuusi dai aagidi istumaasi apadui.

13 Aidasi mai aSuusi gomaasi ii abiaadara amo vaarcuara amapacara siaaco maitiipu
oidacami. Damos aoodami mai isii aSuusi, gooquiara iji aali quiiquiaifidara. Damos
agai davaarapi saali iji. 14 Dai aidasi tavai aSuusi vaarcuaifidara taa agai mui oodami
dai soigaaldan tada agaicada, dai duduaadi acoococoidada ismaacada vaidaticatadai agai.
15Dai aidasi casi arurunococatadai miaadara guuquiva aatama aSuusi mamaatardamigada
daida itatadai:

—Casiat urui dai tomali amaadutai maioidaga tanai. Ootosafii gooodami vai iimana
aali quiiquiamu siaaco miaaga vai gasavadana cuaadagai dai gaugaana —tatadai aatama
ASuusi.

16 Taida aSuusi povartatadai:

—Maita viaa goovai isiimiagi. Bibidavurai aapima —gartatadai aSuusi.

17 Tatai aatama itatadai:

—Mosaca taama paana dai gooca vatopa viaa aatama —tatadai aatama.

18 Taida aSuusi povartatadai:

—Baigovai avar gifivuaapida —gartatadai.

19 Dai amaasi agai aagidi noodami sai vasoi saagida daraivana. Dai amaasi aSuusi vui
ataama paana dai tai nanaava tavaagiamu dai gamamagi dai saasasacai garmaa aatama
mamaatardamigada tasai taacogidana aoodami. 20 Dai vaascatai gauu dai tataascovai.
Dai gooquiara ampagi baivustaama dan gooca aasarai susudacami saasaquigada apaana
asmadu vatopa. 21 Daida aoodami ismaacada gauu artaama milicatadai, dai acovai ooqui
dai aali.

22 Taida aSuusi garaagidi aatama mamaatardamigada tasai taataidana vaarcuara dai
dagavunana vaasadara agaa suudagi aapaga isagai dai agai dioosaidimi aoodami quiaa.
23 Dai aidasi cadioosagi agai ii amo tuvidacamu dai aagi gamamada agai. Dai aidasi
cadidiaimi aSuusi quiaa aagi daacatadai amaaca. 24 Daida avaarcu caaran aasi imaitadai
agaa suudagi. Daida avaarcu vuidara vustai aavaali dai tai vapafiigai suudagi dai maa vaar-
cuaba astacai. 25 Dai casiaalimoda aSuusi cayoga garaayitadai aatama mamaatardamigada
mossuudagi daama imaitadai agai. 26 Dai aidasi taa aatama issuudagi daama imaitadai agai

—Gooviava aramo suifiali —caiti aatama.

27Damos aSuusi garfiiooqui dai povartatadai:

—Maitavar vuaam analiada aanaana. Maitavar duduaadicuda —gartatadai agai.

28 Amaasi aPiiduru fiiooqui daida itatadai:

—Taaanadami isaraapi gifitaaafiifii isimia aana suudagi daama dai maaca gaajiagi
—tatadai Piiduru.

29 Taida aSuusi itatadai:

—Giimi tudu —tatadai.

Amaasi tavai aPiiduru vaarcuaifidara dai gaaagacai aimarai suudagi daama dai maa
vuidara ajia agai aSuusi. 30 Dai aidasi taa agai isalia cavami avaalimi alia duaadimu, dai
casuudagi uta vaaquimi dai iifia daida itai:

—Taaanadami caagacara igifivuusaida —caiti agai.

31Taida aSuusi otoma bai novida daida itatadai:

—Saalicada maicaaga gifivaavoitudai aapi. ¢ Tuipasi maicaaga gifivaavoitudai? —tatadai agai.

32 Aidasi taatasai vaarcuara aPiiduru aamadu aSuusi otoma gaaapitu avaali. 33 Amaasi
aatama ismaacada vaarcuara daraajatadai gartootonacada guuquiva aSuusi vuidara daida
itatadai:

—Saalicada aapi aparmarada Diuusi —tatadai aatama.

34 Dai vaasadara dagavusai aatama agaa suudagi dai aayi Genesareta davaariara. 35 Dai
aidasi mai aoodami isagai arSuusi otoma aagidi vaasi ami davaariara oidacami. Taida
aroodami otoma vuaa vaasi acoococoidada ami siaaco daacatadai aSuusi. 36 Daida aoodami
daafiimi ASuusi daida itatadai:

—Gadagitofii tatai taata aatama gayuucusi tomasi ugidiana gayuucusi taata aatama
—tatadai noodami.

Dai vaascatai ismaacada taata yuucusida duduaadicami vii.

15

1 Amaasi miaadara guuquiva afariseo aamadu amamaatatuldadami Diuusi
saalicamigada siaaco daacatadai aASuusi. Agai Jerusaleenaifidara dada, daida itatadai:

2—;Tuisida maitivueeyi gamamaatardamiga istumaasi garviituli garaaqui aadufiicaru dai
maitarapan duucai vapaconai gannoonovi siuu duucu gaugia aagadagi? —tatadai agai.

3Taida aSuusi tacacai daida itatadai:

—¢Tuimasi aapima maiaagidi istumaasi ipalidi Diuusi baiyoma aagidi aapima istu-
maasi ganviituli ganaaqui aadufiicaru? 4 Mospoduucai icaiti Diuusi: “Siaavar duutuada
gandaada”, dai pocaiti aapa: “Sioora maicaaga fiioocadagi gaooga siapa gadaa vui, agai
gaaagai isdudunucami muaagi”, ascaiti Diuusi. 5 Damos aapima pocaitifia sai amo oodami
istutuidi isitandagi gaooga siapa gadaa: “Maitan istutuidi isgansoifiagi tomali istumaa-
sicada vaasi istuma viaa aana arDiuusi aa duifidada vaatara”. © Dai ispotaiya amaadutai
mai aapima pocaitifia sai camaiviaa agai issoicadagi gaooga siapa gadaa. Dai poduu-
cai aapima mosgajiaadara vipieeyi istumaasi ipalidi Diuusi ducami isiaramo istumaasi
maicaagaducamicagi. Dai baiyoma ivueeyi aapima itumaasi ganviituli ganaadufiicaru.
7 Aapima aagai nmo istumaasi dai ama maasi ivueeyi. Saalicada arvaavoi istumaasi aagai
Isafacaru Diuusi fiiooquituldiadamigada ganaagaitai aapima dai agai ooja istumaasi aagidi
Diuusi dai poduucai ooja:

8 Aapima pocaiti masai gifisiaa duutudai dai maisiaa gifiduutudai.

9 Gomaasi gia maitarsoifii tomali amaadutai vaatara.

Aapima maigamamaatatuldi gififiiooqui baiyoma gamamaatatuldi aapima istumaasi
oodami ganviituli.

Ascaiti Diuusi sai ooja Isaiacaru.

10 Amaasi aSuusi aagidi aoodami sai miaadara guuquivana daida itatadai:

—Gificancavurai dai caaga maata caaca: 11 Tomali amo istumaasi ismaacada cueeyi
oodamimaivapacai tagitoidadara cascada cuaadagai maisoimaasi iduifituldi oodami. Baiy-
oma tagitoidagadaaifidara vusacai mui naana maasi soimaascami dai poduucai gamaata
isiarsoimaasi ivuaadami —tatadai aSuusi.

12 Amaasi aatama mamaatardamigada aSuusi miaadara guuquiva daida itatadai:

—¢Maatapasi isalia baacoi afariseo caacai istumaasi aagai aapi? —tatadai aatama.

13 Damos agai povartatadai:

—Tomastuma mamaatatuldiaragai istumaasi gamamaatatuldiadagi oodami ismaacada
maitarDiuusi mamaatatuldaragada vaasi gomaasi ugitimu. 14 Dagitovurai aapima agai
ismaacada gamamaatatuldi gomaasi. Agai apan ducami amoco mainsaadami ismaacada
vaidaquia alidi amai mainaaadami, isvaidaquia agai vagoocatai siba daacara suuligian tada
agai —gartatadai ASuusi.

15 Amaasi aPiiduru itatadai:

—Garaagidafii aapi istaiya alidi gocuento —tatadai aPiiduru.

16 Taida aSuusi itatadai:

—¢Tomali aapima masmaimaata caa? 17 ;Maitamasmaata aapima sai vaasi cuaadagai
ismaacada cueeyi oodami gavoocara vapacai dai gooquiara vusacai? 18 Damos istu-
maasi aagai oodami agai gia gatagitoidagaifidara vusacai, gomaasi agai dai soimaasi
iduifituldi oodami. 19 Gatagitoidagaifidara vusacai gosoimaasi tagitoidagai cascada, dai
gomuaaragai, dai goaamadu voidagai aa ooqui, dai goaasidaragai, dai goyaatagidaragai,
dai gofiiooquidaragai. 20 Vaasi gomaasi aristumaasi soimaascami. Damos isamo oodami
maivacuanagi ganoonovi poduucai isduucai ivueeyi afariseo siuu duucu gaugia agadagi
gomaasi maitarsoimaasi —gartatadai aASuusi.

21 Daida aSuusi ii abiaadara gamu Tiiroamu dai Sidooniamu. 22 Tai amo ooqui Cana-
neeaifidara divia siaaco daacatadai aSuusi dai iifia agai daida itatadai:

—Taaanadami, aana anvaavoitudai sai aapi arDavicaru cajiudada ismaacada aaqui
abiaadara nanaracatadai aatama daida arraicamu aapi. Ali taji gifimara saalicada soimaa
taataca viaacatai amo Diaavora taaafiicaruda. Soigi gaalda dai duaaida —tatadai aooqui.

23 Damos aSuusi maiaa noragi tomali nmo fiiooqui. Amaasi aatama aSuusi ma-
maatardamigada dada dai daafiimi daida itatadai:

—Ootosafii idi ooqui mosargooquiara aimaraifia goovai dai iifiacaifia —tatadai aatama.

24 Amaasi aSuusi itatadai aooqui:

—Diuusi gifiootoi ansai aagidana aana agai fliooquida mosaca judidiu. Agai arapan ducami
cafiiiru siba iimiada —tatadai aSuusi.

25 Taida aooqui miaadara caquiva dai gatootonacada caquiva aSuusi vuidara daida
itatadai:

—Taaanadami gifisoifiafii —tatadai agai.

26 Taida aSuusi itatadai:

—Maitavar caagai isaasiadagi oodami gamaamara tascalida dai oidiadagi googosi
—tatadai agai.

27Taida aooqui itatadai:

—Vaavuava isajudidiu googosi garaagai damos vaascara agoogosi cuaadana vaasi istu-
maasi gaasai meesagadaaifidara sosiaacami, cascada tomasi maitarjudiu aana gifisoifiafii
aapi sivi —tatadai aooqui.

28 Amaasi aSuusi itatadai:

—Aapi ooqui alia caaga vaavoitudai, cascada apaduufiia agai istumaasi ipalidi aapi
—tatadai.

Dai aida todian duucai aooqui marada dueeyi.

29 Taida aSuusi ii abiaadara dai ugidiana daivusai agaa suudagi dai amo giidian tasai
dai ami daiva. 30 Tai ami aayi mui oodami dai vaidaticatadai chuchuecogami dai mo-
mochugami dai mainanaaadami dai mumuudugami dai mui naana maasi coococoidada.
Daida aSuusi aacasoda abaana tuaa acoococoidada tai agai duduaadi. 31 Dai poduucai
aoodami maitaa istumaasi gantatagituagi taagacai isamumuudu fiioocai dai duduaadacai
amomosiucada aapa, dai ajioopaitai achuchuecocada, dai nanaaavacai amainaaadami.
Daida aoodami ganaagacai siaa duutudai garDiuusiga.

32 Amaasi aSuusi garvai aatama mamaatardamigada agai daida apartatadai:

—Soigifialidi aana idi oodamicada caaayi vaica tasai istami gifiaamadu daraaja goovai
daimaiviaa istuma ugiagi. Dai maiootosa ifialidi aana sai noonoigana goovai maitaugacai,
susuiquituan tada goovai voiyamu —gartatadai aASuusi.

33 Tatai aatama mamaatardamigada itatadai aSuusi:

—Ducatai taagimu aatama cuaadagai mosaaqui oodami vaatara, dai tami maioidaga
tomali amo oodami —tatadai aatama.

34 Taida aSuusi povartatadai:

—Maaqui paana viaa aapima —gartatadai.

Tatai aatama itatadai:

—~Cuvaracami paana dai chiaaqui vatopa —tatadai aatama.

35TaiamaasiaSuusiaagidi noodamisai davasrapidaraivana. 36 Dai agai vui acuvaracami
paana dai avatopa dai gamamagi dai gooquiara saasarai dai garmaa aatama ma-
maatardamigada agai tatai aatama taacogi aoodami. 37 Tai vaascaitai gauu dai tatascovai.
Dai gooquira ampagi cuvaracami aasarai ismaacada baivito. 38 Daida aoodami ismaacada
gauu armaacova miilicatadai, dai acovai ooqui dai aali. 39 Dai gooquira aSuusi dioosagi
aoodami dai vaarcuara vaa dai iji aatama gamu Magadaalamu.

16

1Taida afariseo aamadu asaduseo maa naidamu aSuusi mosnaijada aliditai astuma duuna
aSuusi gaagaitadai agai isducatai gapiara vuaajagi dai aagidi saida iduuna amo istumaasi
gaducami Diuusi guvucadadacada. 2 Tai agai aa noragi daida itatadai:

—Siaascada urunoco vaagicagi icomai aapima icaitifia sai cangaduca agai tasai. 3 Dai
sinascada quiaamoco vaagicagiicomaiaapimaicaitifiasai maicaagaduca agai tasai. Aapima
aagaifia amo istumaasi dai amamaasi ivuaadana. Caaga maata naidi aapima oidigi
siaascada duuduquia aagadagi dai siaascada maiduuduquia agadagi damos maimaata
naidi aapima istumaasi apavueeyi sivi oidigi daama. 4 Aapima sivi oidacami arsoimaasi
ivuaadami dai maivaavoitudadami dai gifitaaanai aapima isidufiia aana amo istumaasi
gaducamidaipoduucainaijada alidi aapima sabai aana araCristo ismaacada nanara aapima
damos maitaagimu aapima amai istumaasi gaducami mosacaasi aistumaasi gaducada
ismaacada idui Diuusi ootosacai Joonasi gamu Nifiiviamu —tatadai aSuusi.

Dai anaasi viaa agai dai ii.

5 Dai aidasi aatama aSuusi mamaatardamigada vaasmocoradara dagavusai tagito is-
maivuucaticatadai paana. 6 Amaasi aSuusi povartatadai:

—Gofariseo navaitigada dai gosaduseo navaitigada maicaagadu —gartatadai.

7Tatai aatama garaagacai aipaco garaatagidimi daida icaiti:

—Maivuucati aatama paana cascada pocaiti goovai —caiti aatama.

8 Taida aASuusi mai istumaasi aatagaitadai aatama dai povartatadai:

—¢Tuimasi pocaiti masal maivuucati paana? Saalicada maicaaga vaavoitudai aapima.
9 ;Maitamasquiaa maata naidi tomali maitagito aapima aidafisi bibi aana ataama mil oodami
taama paanacada mataaqui aasarai ampagi saasaquigada? 10 ;Tomali maitamastagito
aapima aidafisi bibi aana amaacova mil oodami cuvaracami paanacada mataaqui aasarai
ampagi saasaquigada? 11 ;Ducatai maitantagito caa aapima aidasi ganaagidi aana masai
gannuucadacana afariseo navaitigada dai asaduseo navaitigada aana maiaagaitadai
paana? —gartatadai aSuusi.

12 Amaasi gia maata caa aatama isaSuusi maiaagaitadai navaiti paana vaatara baiyoma
aagaitadai agai amamaatatuldaragada afariseo dai asaduseo sai maicaagadu.

13 Dai aidasida aSuusi aayi Sesarea Filiposi davaariara gartacacai daida partatadai:

—Aana aragai ismaacada viaa amo saalicami damos aoodami, ¢voora gifiaagai?
—gartatadai aASuusi.

14 Tatai aatama aa noragi daida itatadai:

—Aamoco pocaiti pasaida araVuaanacaru ismaacada vapaconaitadai aoodami, dai aa
pocaiti pasaida arEliiasicaru, dai aa pocaiti pasaida arJeremiiasicaru siaapa amai Diuusi
fiiooquituldiadamigada —tatadai aatama mamaatardamigada.

15 Amaasi aSuusi povartatadai:

—¢Dai aapima moora gifiaagai? —gartatadai aSuusi.

16 Amaasi aSimufii Piiduru itatadai:

—Aapi aparaCristo agai ismaacada viaa amo saalicami. Dai aapi arDiuusi marada
ismaacada tomastuigaco oidaga —tatadai aPiiduru.

17 Taida aSuusi itatadai:

—Diuusi caagacara ganaidi aapi Simufii, Joonasi marada tomali amo oodami
maitamaatatuli gomaasi mosaca Diuusi garooga ismaacada tavaagiana daja agai gia
gamaatatuli gomaasi. 18 Dai aana angaaagidi sai aapi Piiduru aagiada agai oodami ansai
aana arcaagacara vuviaadami dai muidutai gifivaavoituda agai dai agai gia caagacara
vuvaidamu aana, dai tomasi coiyagi vaascara amo imidagai apamu duduaacamu
vaascatai. 19 Dai aana gamaaquimu amo saalicami pai aagida aoodami sai sioora
gifivaavoitudagi soicada aagai sai caaga gantatagitocana Diuusi vai poduucai tomasioora
sioora maitifivaavoitudagi aagiditai aapi tami oidigi daama maidagitomu aana isvaquia
agai tavaagiara dai tomasioora sioora gifivaavoitudagi aagiditai aapi tami oidigi daama agai
gia dagitomu aana isvaquia tavaagiara —tatadai aASuusi.

20 Amaasi aSuusi saalicada gardai aatama mamaatardami sai maiaagidifia tomali
amaadutai siagai araCristo.

21 Aida abiaadara aSuusi gaaagacai garaagidi aatama mamaatardami sai agai viaacatadai
isimiagi Jerusaleenamu dai sai soimaa taatatulda agai atataaanadamigada judidiu aamadu
abaitaguucacamigada apapaali aamadu amamaatatuldiadami Diuusi saalicamigada. Dai
garaagidi aSuusisaiagai muaa agaitadai damosbovaica tasaicada apamu duaaca agaitadai.
22 Amaasi aPiiduru acovai vaidacai dai vui fiiooquimi daida itatadai:

—Chu caliodami Diuusi maitipaldana dai maitadagitona. Tomali amo imidagai
maitiapaduuna imaasi —tatadai aPiiduru.

23 Taida aSuusi ajaco caquiva daida itatadai aPiiduru:

—Maitigifiaamadu aimarda aapi Diaavora gifisobical aapi. Aapi pocaiti sai maitaaagai
isivuaadagi aana istumaasi Diuusi ipalidi —tatadai aSuusi.

24 Amaasi aSuusi povartatadai aatama:

—Isamaadutai gifiaagiada aliada maitaaagai isaagi gatagitocagi dai gaaagai isvaas tasai
baigaducagi siadufiiada gamuaatuda agai gifivaavoitudaitai daida gifiaagiadagi. 25 Sioora
ivuaadagi aagi istumaasi ipaliadagi agai gia imimu Diaavora aamadu, damos sioora
baigaducagi dai muquiagi gifivaavoitudaitai agai gia caagacara vuusaimu. 26 ; Tumaasi arsoifii
Aamo oodami vaatara isgamaitaagi vaasi istumaasi oidaga oidigi daama vai iibaada imiagi
Diaavora asmadu? Tomali amaadutai maitistutuidi isgaaanamaquidagi dai caagacara vu-
usiagi. 27 Daiaanaismaacada viaa amo saalicami divimu amaadu mui Diuusi tataaafiicaruda
dai gifiooca dadadaquigada garsicoli dadadaquida agai. Siaascada diviagi Diuusi agai
naidamu vaascatai ismaacada arcaaga ivuaadami dai ismaacada armaicaaga ivuaadami.
28 Saalicada oidaga aamoco ismaacada tami guuca dai maicoiya agai asta siaascada taa
goovai ismaasca ifiagai aana ismaacada viaa amo saalicami siaascada gataaanadagi Diuusi
aamadu —gartatadai aASuusi.

17

1Daida aSuusibonaadamitasaicada vaidacai aPiiduru aamadu aJacovo axmadu aVuaana
Jacovo suculida amo taca giidiana. 2Dai ami aSuusi amapadui vuitapi gamamaatardamiga.
Daivuivasada dadadaquitu apamaastu tasai, dai yuucusida caaga tootuatu. 3Dai todian du-
ucai taa agai Eliiasicaru anmadu Moseesacaru vai gaaatagaitadai axmadu aSuusi. 4 Amaasi
APiiduru itatadai ASuusi:

—Taaanadami vaasi arcasgai istami daraaja aatama isipaliada aapi tatai duufii vaica uu-
cusai, Amoco aapi gavaatara dai amai Moseesa vaatara dai amai Eliiasi vaatara —astatadai
APiiduru.

5 Dai quiaa fiioocaitadai agai tai divia amo icomai dadadacadami dai iifia vaascatai
ismaacada ami daraajatadai. Taiicomiaifidara caidatu amo fiiooqui daida icaiti:

—Idi Suusiava argifimara nai aana alia oigadai dai baigifialidi aana goovaicada.
Aagiadavurai aapima —ascaiti afiiooqui.

6 Moscaacai amamaatardami afiiooqui davaarapi cuiiqui dai alia duduaadimu. 7 Amaasi
aSuusi miaadara caquiva daida itatadai:

—Vaapaigivurai aapima maitavar duduaadimu —astatadai aSuusi.

8Dai aidasi aipaco nanaaava agai camaitaa agai acacaali mosaca aagi aSuusi.

9 Dai aidasi taaapafiimi agai agaa giidiaifidara aSuusi dai amamaatardamigada daida
itatadai:

—Maitavar aagiada tomali amaadutai istumaasi taa aapima asta siaascada aana is-
maacada viaa amo saalicami caduaacagi coidada saagidaifidara —astatadai aASuusi.

10 Amaasi amamaatardamigada tacacai aSuusi daida itatadai:

—¢Tuisida icaiti amamaatatuldiadami Diuusi saalicamigada saida aEliiasicaru viaa-
catadai isdiviagi aapaga isaapi? —astatadai amamaatardamigada.

11 Taida aSuusi aa noragi daida itatadai:

—Vaavoava istumaasi aagai amamaatatuldiadami Diuusi saalicamigada sai Eliiasi vi-
aacatadai isaapaga diviagi dai baidufiiagi oodami iibaada. 12 Damos aana anganaagidi
sai cadivia Eliiasi dai amamaatatuldiadami Diuusi saalicamigada maimai dai soimaa
taatatuli agai isducatai ipali. Poduucai aapa aoodami sividada soimaasi gifitaatatuldamu
aana ismaacada viaa amo saalicami —astatadai aSuusi.

13 Amaasi amamaatardamigada maata caa isaSuusi aagaitadai AVuaana ismaacada vapa-
conaitadai noodami.

14 Dai aidasi aayi agai maaca siaaco daraajatadai aoodami amo caali miaadara caquiva
ASuusi daida itatadai:

15 —Taaanadami soigi gaalda aapi gifimaracada. Susuiquitarai agai dai alia soimaa
taatamai. Muiyoco imidagai taiyara gagasai dai suudara. 16 Tami vuaapi aana
gamamaatardamiga ismaacada tami vii tai goovai maitistui isduaaidagi —tatadai acaali.

17 Taida aSuusi povartatadai:

—Aapima oodami maivaavoitudadami dai soimaasi ivuaadami catavapi ganaama daja
aana mai aapima vaascara maitifivaavoitudai. Aliasi aroojodaragai aapima. Baigovai avar
gifivuaapidi goali gaali —gartatadai.

18 Damos aSuusi aagidi aADiaavora taaafiicaruda sai dagitona aali gaali dai camaiaamadu
daacana. Tai agai vuusai aali gaaliaifidara, tai aali gaali todian duucai duaadicami vii.

19 Dai gooquiara aatama mamaatardamigada aSuusi aatagi agai aagi dai tacacai daida
itatadai:

—¢Tuisida maitistui aatama isvuusaidagi aDiaavora taaafiicaruda? —tatadai aatama.

20 Taida aSuusi povartatadai:

—Aapima maicaaga gifivaavoitudai cascada. Ismaacada ganaagidi aana arvaavoi. Sai
iscaaga gifivaavoitudadamudai aapima aida gia istutiadamudai aapima isivuaadagi istumaasi
tomasi saalicada sijaiga. 2! Gomaa Diaavora tataaafiicaruda alia sijaiga vuvaidaragai
oodamiaifidara cascada avanacai maitaugacai gamamadagi vai poduucai vuvacai goovai
—gartatadai ASuusi.

22 Dai aatama mamaatardamigada aSuusi garampaidimi Galileeara taida aSuusi
povartatadai:

—Aana ismaacada viaa amo saalicami magifitaagida aagai aa oodami 23 siagai gifimuaamu
damos vaica tasaicada duaacamu aana —gartatadai aSuusi.

Tatai alia soigaraali aatama imaasicada.

24 Aidasi aayi aSuusi anmadu aatama Capernauumara atumifisi vuudami agaa quiuu-
paigadara judidiu iji siaaco daacatadai aPiiduru daida itatadai:

—¢:Gamamaatatuldadamiga isgamaacai aapa tumifisi agaa quinupai vaatara? —astatadai
atumifisi vuudami.

25 Taida aPiiduru aa noragi daida itatadai:

—Aja —astatadai.

Amaasi utudama vaacacai aPiiduru quiiyara aSuusi aapaga fiiooqui daida itatadai:

—¢Tuma tatagitoi aapi? ¢Maacada oodami taanai atataaanadami tumifisi, aagi ganaadufii
sisibaacoga oidacami? —tatadai.

26 Taida aPiiduru aa noragi daida itatadai:

—Asibaadara oidacami —tatadai.

Taida aSuusi itatadai:

—Amaasi aadufida maitaaagai ismamaacadagi tumifisi. 27 Damos vaascara maaquimu
aana tumifisi vai poduucai maibaacuagi atumifisi vuudami. Imifii aapi agaa suudagi ugidi-
amu dai daituda amo babaidacarui dai vuusaida avatopa ismaacada aapaga baiya goba-
baidacarui. Agai vatopa tafiiara taagimu aapi tumifisi. Atumifisi garaimu isgaaanamaquida
aana dai aapi aapa. Bacaifii aapi dai masca aa namaquida —tatadai aSuusi.

18

1 Amaasi aatama mamaatardamigada aSuusi miaadara guuquiva dai tacacai daida
itatadai:

—¢Siaascada  gataaanadagi aapi vaasi oidigi daama maascada aatama
gamamaatardamiga vaamioma gataaanada ragai? —tatadai aatama.

2 Amaasi aSuusi vai amo ali dai garsaagida cai, 3 dai povartatadai:

—Saalicada arvaavoi isaapima maiama duucai gantatagituagi dai camaigagarducada
ganaliadagi apan duucai idi ali poduucai gia maiiimimu aapima siaaco taaanai Diuusi.
4Poduucai gia agai ismaacada vaamioma gataaanai maaca siaaco gataaanai Diuusi aragai
ismaacada maigagarducada ganalidi apan duucai idi ali. 5 Tomasioora sioora vaavoitudai
gifimamaatatuldaraga dai cascada oigadai idi ali oodami agai gia gifioigadai aana.

6 Tomasioora sioora soimaasi iduifitulda aliadagi amoco ismaacada utudama
gifivaavoitudagi siooma arcaagai agai vaatara mascusivuana vulidagi amo gaa mauturui
dai gaa suudara daitudagi. 7 Saalicada maicaagadu oodami vaatara isoidacagi naana
maasi ismaacada soimaasi iduifituldiadagi aoodami. Vaascara oidacamu istumaasi
isducatai soimaasi ivuaadagi oodami damos soimaasi taatamu agai ismaacada soimaasi
iduifituldiadagi noodami.

8Isamaadutai idufiia aliadagi amo istumaasi soimaascami ganovicada siaapa gaacasocada
baiyoma gaaagai ispoaliada agai ismainova siaapa maiacaso dai maisiu Diaavora aamadu
imiagi. 9 Dai isnmaadutai idufiia aliada amo istumaasi soimaascami gavuupujicada baiy-
oma gaaagai ispoaliada agai ismaivuupuju. Siooma arcaagai ispoaliada agai ismaivuupuju
dai maisiu Diaavora axmadu imiagi.

10 Cangacara avar naijada aapima vaascatai ismaacada gifivaavoitudagi. Aana anganaagidi
sai Diuusi tataaafiicaruda ismaacada tavaagiara daraaja Diuusi asmadu caaga nuucada agai
ismaacada gifivaavoitudai tami oidigi daama. 11 Dai aana ismaacada viaa amo saalicami divia
dai caagacara vuvaida ifiagai soimaasi ivuaadami agai arsiba iimiada Diuusi vaatara.

12 Isamaadutai viaacagi amo siento cafiiiru vai siba imiagi amoco siaadara ma-
ianaasi viaana agai agaa maaco coobai dan baivustaama dan tustaama dai gaagamuna
asibaimiaada. 13 Dai istagiagi saalicada vaamioma baigasliatugadagi agaicada siagaa
ismaacada maisiba iimiagi. 14 Poduucai aapa Diuusi garooga tavaagiara daja dai agai
maitipalidi isiimiagi Diaavora aamadu tomali amoco ismaacada gifivaavoitudai.

15 Isamaadutai soimaasi duifidagi amai, agai gaaagai isaagidagi aagi agai sai soimaasi
dufii. Dai isagai caaga baidufiia aliadagi fiiooqui aida gia arganaadunumacamu agai. 16 Dai
isagai maibaiduifiia aliadagi aida gia gaaagai isvaidaquiagi amoco siaapa gooca gaaadufii
vai poduucai oidacana naijadami ismaitipalidi agai isbaidufiiagi fiicoqui. 17 Dai isapiaquiaa

maibaidufiia aliada agai aida gia gaaagai isaagidagi vaasi avaavoitudadami, dai isapi-
aquiaa maibaiduifiia aliada agai aida gia gaaagai isapan duucai naijadagi agai ismaacada
maivaavoitudai siaapa apan duucai tumifisi vuudami.

18 Dai aana anganaagidi sai siaascada aagiada aapima Diuusi fliooquida a0odami toma-
sioora sioora maitifivaavoitudagi aagiditai aapima agai maidagitomu aana isvaquiagi
tavaagiara, dai tomasioora sioora gifivaavoitudagi aagiditai aapima agai gia dagitomu aana
isvaquiagi tavaagiara.

19 Dai aana anganaagidi aapa sai isgoocatai aapima ganaagidagi dai daafiiagi isDiuusi
gansoifiagi, Diuusi garooga gansoifiamu. 20 Tomasiaaco siaaco ganampaidadagi gooca siaapa
vaica dai gifisiaa duutuada agadagi dai gamamadada agadagi ami daacamu aana aapa
—gartatadai aASuusi.

21 Amaasi ii aAPiiduru dai tacacai aSuusi daida itatadai:

—Taaanadami, ;vaaquiojo imidagai gaaagai isoigaldada aana amoco gifiadufii ismaacada
soimaasi gifivuiidadagi? ¢Para cuvaracamiojo? —tatadai aPiiduru.

22 Taida aSuusi aa noragi daida itatadai:

—Chu aana anmaitaaagidi sai cuvaracamiojo baiyoma angaaagidi aana sai maiacaldacai
gaoigaliada.

23 Isducatai apavueeyi siaascada Diuusi soicadagi oodami iscaaga gantatagitocagi apan
ducami istumaasi idui amo taaanadami. Ataaanadami ipaliditadai isapipioofiigada aa
namaquidagi. 24 Utudama gaaagacai taafiimi agai gapipioofiiga ismaacada vupuaat-
ulditadai matai vuaapi amo pioofiigada ismaacada mui mil vuaatulditadai. 25 Daida
Apioofiigada maiviaacatadaiistucada aa namaquidagi. Taida naamuda aagidi sai gagaarana
vaasi gavustuidaga dai gamaamara dai gaoofiiga dai aagi agai dai vuvaidana tumifisi dai
acada aa namaquidana. 26 Amaasi apioofiigada gatootonacada caquiva gaaamu vuidara
dai daafiimi daida itatadai: “Gifiaamu gifinanaracafii aapi ganaa namaquidamu aana vaasi”,
astatadai. 27 Taida aaamuda soigaaali dai oigali dai camaitai aida, dai dagito isimiagi
agai. 28 Tai ii agai dai moo maigovai tan amoco gaadufii ismaacada vuaatulditadai
chiaaqui tumifisi. Dai cuchivuana bai dai cayoga vuliji daida itatadai: “Aata gifinamaquida
pasmaacada gifivuaatuli”, astatadai. 29 Amaasi aadufida gatootonacada caquiva agai vuidara
dai daafiimi daida itatadai: “Gifinanaracafii aapi ganaa namaquidamu aana vaasi”, astatadai.
30 Taida agamai maitipali, baiyoma vaidacai dai gatajai maisaragai dai gaaagidi masai
anaasi maisacana asta siaascada aa namaqui agai vaasi. 3! Amaasi agaa pipioofiigada
Agaa taaanadami taa gomaasi dai saalicada soiganaali dai iji dai maa aagidi ataaanadami
vaasi istumaasi apadui. 32 Amaasi ataaanadami gatajai masai maa vaidana agai daida
itatadai: “Aapi gia saalicada maicaa tuiga. ¢Duucaida aana gaoigali vaasi pasmaacada
gifivuaatulditadai aapi, gifidaafiimi aapi cascada? 33 ;Duucaida aapi maisoigaali gaadufiicada,
poduucai isduucai soigifiali aana aapicada?” astatadai. 34 Dai saalicada baamu aaamuda
dai gatajai maisaragai dai gaaagidi masai anaasi maisacana asta siaascada aa namaqui agai
—tatadai aSuusi.

35 Cuugatara povartatadai aSuusi:

—Poduucai idufiia agai garooga tavaagiara aapimacada issaalicada maitanoigaliada
aapima aipacoga —gartatadai.

19

1CaaagacaiaSuusiimaasiii ami Galileeaifidara dai aayi maa Judeea davaariara vaasadara
Jordan aqui. 2 Dai mui oodami oiditadai tai ami duduaadi aASuusi coococoidada.

3 Amaasi aamoco fariseo miaadara guuquiva siaaco daacatadi aSuusi dai mossoimaasi
fiiooquituda alidi agai cascada tacacai daida itatadai:

—¢Oidagasi oigaragai siamo caali dagituagi gaoofiiga tomastucada? —tatadai afariseo.

4Tai agai aa noragi daida itatadai:

—Aapima canaidi Diuusi flooquida siaaco 00jisi sai aidasi Diuusi idui oodami idui agai
caali dai ooqui. 3 Dai Diuusi fliooquidara icaiti aapa: “Cascada cacaali dagitomu gandaada dai
aamadu oidacamu gaoofiiga dai vagoocatai amo oodami ganducamicamu agai”, asduucai
00jisi Diuusi fiiooquidara. 6 Cascada amo caali maitaaagai isdagituagi gaoofiiga tomali amo
ooqui gacuuna. Diuusi ipalidi isamapai oidaca agai asta siaascada coi —tatadai ASuusi.

7 Amaasi tacacai afariseo daida itatadai:

—¢Tuisida Moseesacaru gamaa oigaragai isamo caali dagitua aliada gaoofiiga saida istutu-
idi isbaidufiiagi amo oojai dudunucamiara dai poduucai dagituagi? —tatadai afariseo.

8 Taida aSuusi itatadai:

—Ganaaqui aadufiicaru vuidara vastacana Diuusi cascada Moseesacaru maa agai oigara-
gai isdadagitoda ganooiliga dai poduucai ganviituldi agai. Damos tucamara maitiipu-
catadai oigaragai poduucai.  Dai aana anganaagidi sioora dagituagi gaoofiiga maigogoosi
gaducamicatai agai dai vaanagi amai ooqui agai gia gogoosi gaducami —tatadai aASuusi.

10 Amaasi aatama mamaatardamigada tatadai:

—Siarvaavoiismaitiipu oigaragai isdagituagi amo caali gaoofiiga aida gia siooma arcaaga
ismaicuucuntadagi oodami —tatadai aatama.

11 Taida aSuusi povartatadai:

—Maisiu vaascataiistutuidiismaioofitadagi mosaca agaiismaacada Diuusi soicai. 12Aamo
cacaali maioofitai soimaa vuvacai agai cascada dai aa mascacaapufitudagi maioofitai, dai aa
maioofitai aipaco ajioopaitai gaaagiada aliditai isducatai Diuusi soicai oodami sai caaga
gantatagitocana. Tomasioora sioora istutiadagi ismaioofitadagi caagadu ismaioofiiacatai
oidaca agai —gartatadai aASuusi.

13 Matai aida vuaapi aSuusi chiaaqui aali sai taatana agai moomoda dai mamatuldana.
Taida aatama mamaatardamigada agai bagaidimi aoodami ismaacada vuaapaimi aaali.
14 Taida ASuusi povartatadai:

—Dagitovurai goaali vai dadana siaaco daja aana dai maitavar daidiada. Ismaacada
apan ducami aali agai gia Diuusi soicai agai sai caaga gantatagitocana —gartatadai aSuusi.

15 Daida aSuusi taata aaali moomoda dai gooquiara ii abiaadara.

16 Amo gaali ii dai maa naidamu aSuusi daida itatadai:

—Mamaatatuldadami caa tuigacada. ¢Tumaasi istutuidi aana isidufiiagi dai vaascara
oidacagi Diuusi axmadu? —tatadai agai.

17 Taida aSuusi itatadai:

—¢Tuipasi caa tuigacada gifiaagai? Alinmadugava caa tuigacami dai agai arDiuusi.
¢Ipalidipasi isimiagi Diuusi amaadu? aagiditai casca vaasi istumaasi aagai Diuusi
fiooquidara —tatadai aASuusi.

18 Taida agaali itatadai:

—¢Tumaasi agai? —tatadai.

Taida aSuusi itatadai:

—Maitavar gacoodada, dai maitavar googosi ganducamica, dai maitavar gasasiada
gavustuidaga, dai maitavar yaatavoaca, 19 dai siaa duutuada gandaada dai oigaadavurai
ganaadufii poduucai masduucai ganoigadai aapima aagi —tatadai aSuusi.

20 Taida agaali itatadai:

—Vaasi gomaasi ansiaa duutudai aana aliducatai abiaadara. ¢Tumaasi viaaga isidufiia
aana? —tatadai agaali.

21 Taida aSuusi itatadai:

—Ipalidipasi isidufiiagi vaasi istumaasi Diuusi ipalidi aida gia imifii dai gagaara vaasi
pastumaasi viaa dai oida atumifisi asoituutuigami dai poduucai viaacamu aapi mui naana
maasi tavaagiara dai gooquiara divia dai gifioidatucuda —tatadai aSuusi.

22 Dai aidasi moscaa agaali gomaasi alia soigaali dai soigaaliatugai aliasi
argaviidacamicatadai agai cascada.

23 Amaasi aSuusi povartatadai aatama mamaatardami:

—Gia sijaiga isganviipidacami dagituagi isDiuusi soicadagi iscaaga gantatagitocagi.
24 Dai aana anganaagidi aapa sai siooma maisijaiga amo muura vaatara isvaquiagi amo
oi dagadaamu saali isamo gaviidacami dagitoagi isDiuusi soicadagi iscaaga gatagitocagi
—gartatadai ASuusi.

25 Mosaagai aSuusi gomaasi tatai aatama mamaatardami maitaa isducatai gartatagituagi
dai aipaco gartacacai daida icaiti:

—¢ Voora istutuididao iscaagacara vuvaquiagi? —caiti aatama.

26 Taida aSuusi garvui nanaava dai povartatadai:

—Oodami gia maitistutuidi isidufiiagi imaasi damos Diuusi gia istutuidiisidufiiagi. Diuusi
vaasiaacatai istutuidi isidufiiagi —gartatadai aASuusi.

27 Amaasi aPiiduru itatadai:

—Taaanadami, aatama viaa vaasi tastumaasi viaacatadai gaoidatucuda araliditai, ¢tu-
maasi viaacamu aatama? —tatadai aPiiduru.

28 Taida aSuusi aa noragi dai povartatadai:

—Ismaacada ganaagidi aana arvaavoi, siaascada Diuusi utuldagi vaasi istumaasi
dai siaascada aana ismaacada viaa amo saalicami gataaanadagi daacatai amo
daicarui dadadacadamiara aapima aapa ismaacada gifioidatucudagi gataaanadamu aapa

achigiamaasi daraicarara daraajatai. Aapima baivustaama dan goocadu dai amoco
taaanadamu Ruvenicaru cajiudada, dai gamai taaanadamu Danacaru cajiudada, dai gamai
taaanadamu Gadacaru cajiudada, dai gamai taaanadamu Nefatalicaru cajiudada, dai
gamai taaanadamu Aseracaru cajiudada, dai gamai taaanadamu Isaacaru cajiudada,
dai gamai taaanadamu Judacaru cajiudada, dai gamai taaanadamu Zavulonicaru
cajiudada, dai gamai taaanadamu Simiofiicaru cajiudada, dai gamai taaanadamu
Benjamifiicaru cajiudada, dai gamai taaanadamu Efraifiicaru cajiudada, dai gamai
taaanadamu Manaasesicaru cajiudada. 29 Dai tomasioora sioora dagituagi gavustuidaga
sinapa gaaadufii ivuaadatai gifiaa duifidaga agai viaacamu amo siento vaamioma dai
sinascada imiagi agai idi oidigiaifidara vaascara oidacamu agai Diuusi aamadu. 30 Dai
maaca siaaco taaanai Diuusi muidutai ismaacada vaamioma taaanai tami, maaca siooma
maitraanadamu dai ismaacada siooma maitaaanai tami maaca vaamioma taaanadamu.

20

1 Isducatai apavueeyi siaascada Diuusi soicadagi oodami sai caaga gantatagitocana
arapan ducami istumaasi idui amo caali ismaacada gaapi viaacatadai davaarai aaqui
quiaamocoii agai dai gaaga agai pipiooiii sai yoovana uuvasi. 2Dai baidui agai gapipiooiiiga
aamadu sai amo coobai piisu aa namaquida agai amo tasaicada. Dai otoma ootoi sai maaca
gayoovana. 3 Dai laascadioma ii acaali plaasamu dai maaca taa aa oodami mosdaraacami,
4 daida itatadai: “limadavurai dai gaaata dufii gifiaasiara dai aana ganaa namaquidamu
sinasi cangaducagi”, astatadai. Tai agai iji. 5 Dai dan duucu apamu ii aasacami dai apua
ootoi aata vuaadami, dai coi gaasacai tasai ii agai dai apua ootoi. 6 Dai caurufiimoda
ii agai plaasamu dai maaca taa aa oodami ismosdaraaja daida itatadai: “¢Tuimasi mos-
daraaja amo tasai dai maitaaata vueeyi?” astatadai. 7 Taida aoodami itatadai: “Tomali
amaadutai maitarmamacai aa duifidagai cascada”, astatadai. Amaasi itatadai aaasacami:
“limadavurai aapima vaasi dai maaca aata duufii gifiaasiara dai aana ganaa namaquidamu
sinasi caangaducagi”, astatadai. 8 Dai caaacai siuu duucu ganaapidagi apipioofii taida
anasacami aagidi agai ismaacada taaanai apipioofii daida itatadai: “Baigovai vaida goaata
vuaadami dai aa namaquida. Gaaagacai aa namaquida aapaga ismaacada gooquiara
ganaaga dai ismaacada aapaga ganaaga vaasia gooquiara aa namaquida aapi”, astatadai.
9 Amaasi dada agai ismaacada gooquiara ganaagacai gaaata dui matai aamo coobai piisu
aa namaqui. 10 Dai gooquiara caaa namaquida agai ismaacada aapaga ganaagacai gaata
dui vai agai povanaliditadai masi vaamioma aa namaquida agaitadai, matai agai aamo
coobai piisu aa namaqui aapa. 11 Dai aidamasi mosaa namaqui vai agai fliooquimi axasacami
vui. 12 Daida itatadai: “Goovai ismaacada gooquiara ganaaga ali amo oora aata dui matai
VAASCATA garapan aasi aa namaqui dai aatama amo tasai soimaa taata toifidagai”, astatadai.
13 Taida raamuda aa noragi daida itatadai ali amoco aagi agai: “Gifiadufii aana maisoimaasi
gavuiididi. ¢Maitasiarvaavoi ifisaana ganaagidi sai amo coobai piisu ganaa namaquiada
ifiagaitadai isgaaata dufiia aapima gifiaamadu? 14 Naa, gaaa namaquidaraga imadafii.
Aanna ipalidi isganaapan aasi maquiagi goovai ismaacada gooquiara ganaaga. 135 ¢ Maitisviaa
aana saalicami isidufiia gifitumifisigacada istumaasi ipaliadagi? ¢Tuipasi muuquimudada
caiti aapi naiditai iscaaga dui aana gogaa vaatara?” astatadai aaamuda. 16 Poduucai
ismaacada aoodami soi duu naidi tami oidigi daama vaamioma namaga maaca siaaco
taaanai Diuusi, damos ismaacada poalidi isvaamioma namaga tami oidigi daama agai gia
maisii namaacamu siaaco taaanai Diuusi. Diuusi fiiniooquituldadamigada aagidi mui oodami
saida istutuidi iscaagacara vuvaquiagi damos Diuusi chiaaqui aaco vuvaitu —gartatadai
ASuusi.

17Dai amo imidagai voiyamu imaitadai aSuusi catasadimi Jerusaleenamu daida aSuusi
acovai garvai aatama baivustaama dan gooca mamaatardamigada agai dai povartatadai:

18 —Aapima naidi tascataataidimi aatama Jerusaleenara masiaaco gifitaagida agai aana
ismaacada viaa amo saalicami gifitangida magai abaitaguucacamigada papaali axmadu
amamaatatuldiadami saalicami isagai gataaafiimu masaida gifimuaana, 19 dai gifitaagidamu
agai aa sibaadara oidacami ismaacada maitarjudidiu siagai gifiparunadamu dai saasasamu
gifituucuga dai gifisiisamu curusiaba. Dai bovaica tasaicada apamu duaacamu aana coidada
saagidaifidara —gartatadai aSuusi.

20 Amaasi aJacovo dai aVuaana aamadu adaada miaadara guuquiva siaaco daacatadai
aSuusi. AJacovo dai AVuaana arSevedeo maamarada. Taida adaada gatootonacada caquiva
aSuusi vuidara. 21 Taida aSuusi tacacai daida itatadai:

—¢Tumaasi aagai aapi? —tatadai agai.

Tai agai itatadai:

—Siaascada aapi vaasia daama argabaitacaaacamicagi gifioigadacai darasa aapi
gifimaamara vaida artataaanadamicana goovai —tatadai agai.

22 Taida aSuusi aa noragi daida itatadai:

—Aapima maimaata mastumaasi gifiaagidi. ¢Baisistuidana aapima issoimaa taatagi siaa
soimaa taata ifiagai aana? —tatadai aSuusi.

Tai agai itatadai:

—Istutuidiatata —tatadai agai.

23 Taida aSuusi itatadai:

—Sanlicada arvaavoi. Aapima gia soimaa taatamu siaasi soimaa taata ifiagai aana
dai vaascara aana maitistutuidi isdaraasagi tataaanadami baiyoma aagi Diuusi garooga
daraasamu tataaanadami —tatadai aSuusi.

24 Aidasi aatama baivustaama cai gomaasi alia baacoi aatama agaa gooca garaaduiii vui.
25 Taida aSuusi garvai aatama dai povartatadai:

—Caa maata aapima sai ismaacada maitarjudidiu saagida abaitacaaacami gapipioofiiga
duucainaidi graadufii daiismaacada vaamioma gataaanaisaalicada tataaafiicui. 26-27Damos
aapima gansaagida maitaaagaiispoduucaiivuaadagi baiyoma sioora arbaitacaaacamicagi
gnaagai issoicadagi vaascatai. 28 Poduucai isduucai ivueeyi aana ismaacada viaa amo
saalicami. Aana gia divia oidigara maisiu isgifisoicadagi aa baiyoma divia aana dai soicada
iflagai oodami dai muquia ifiagai vai poduucai caagacara vuvacana mui oodami —gartatadai
ASuusi.

29 Aidasi vuvaquimi aatama Jericooaifidara mui oodami oi aSuusi. 30 Vai voi ugidiana
daraajatadai gooca mainanaaadami. Dai mai agai isami daivusai aSuusi dai iifioqui daida
itatadai:

—Davi cajiudada ismaacada Diuusi maa amo saalicami soigi gaalda aapi aatamacada
—tatadai agai.

31 Taida aoodami bagaimi sai camaiiifiacaifia vaamioma. Damos agai vaamioma iifiacai
daida itatadai:

—Taraanadami, Davi cajiudada ismaacada Diuusi maa amo saalicami soigi gaalda
aatamacada —tatadai agai.

32 Amaasi aSuusi caquiva dai vai amainanaaadami dai tacacai daida itatadai:

—¢Tumaasi ipalidi aapima isganduifida aana? —tatadai aSuusi.

33 Tai agai aa noragi daida itatadai:

—Taaanadami, naada aralidi aatama —tatadai agai.

34 Amaasi aSuusi soigaali agaicada dai taata vuupuida. Tai bovasdara aismaacada
mainanaaitadai istui isnanaavagi dai o aASuusi.

21

1 Aidasi camiaadimitadai aSuusi Jerusaleenara aayi Betapagiara miaanai agiidi siaaco
Oliivosi taagidu, ASuusi ootoi gooca gamamaatardamiga, 2 dai potatadai:

—Iimivurai maa aali quiiquiara ismaacada maamojoro guuca dai aacai taagimu aapima
Aamo asfiiitu maracami vulicami varai uupana dai vuaapa vagoocai. 3 Dai isamaadutai
ganaagidagi masai maiuupanana varai potaada ansai aana tagito dai ansai otoma apamu
ootosda ifiagai —tatadai aASuusi.

4 Poduucai apadui saida apaduuna ismaacada aagai Diuusi fiicoquituldadamigada dai
poduucai ooja:

5 Aagidavurai Jerusaleenara oidacami dai potaada:
“Dafii barimai garai. Maigaducada gaalidi goovai,
amo asfiiitu mara daama daitugai”, astaada.
Asduucai ooja Diuusi fiicoquituldiadamigada.

6 Amaasi amamaatardamigada iji daida idui isducatai aagidi aSuusi. 7 Dai vuaa aasfiiitu
asmadu amarada dai agai daama darai gansosuaa dai daama dai aSuusi. 8 Dai voiyara
ajioopaitadai mui oodami ismaacada voiyara aaligaimi gansosuaa dai aa guicuma uusi
maamarada dai voiyara tuajaimi sai daama daivunana aSuusi. 9 Dai agai ismaacada
baitaqui iimaitadai dai ismaacada gooquiara iimaitadai iifiaquimi daida icaitimi:

—Alia caa tuiga gorai Davi cajiudada ismaacada Diuusi maa amo saalicami. Diuusi alia
caagacara naidi goovai ismaacada divia Diuusi guvucadadacada. Saalicada caaga tuiga
Diuusi —caitimi aoodami.

10 Aidasida aSuusi vaa Jerusaleenara vaasi aoodami sisioli dai muidutai aipaco gantacacai
daida icaiti:

—¢Sioora goovai? —caiti.

11Vai aa aagidi daida itatadai:

—Gooviava arSuusi Diuusi fiiooquituldadamigada daida arNasareetara oidacami Galilea
daraariara —tatadai.

12 Tai gooquira vaa aSuusi agaa quiuupaigada tuisicara siaaco siaa duutudai Diuusi
dai vuvaitu ajudidiu ismaacada ami gagaagaraitadai dai ismaacada gasaapadaitadai. Dai
aipaco suuli memesagada agai ismaacada cambiando ajudidiu quiuupaigada tumifisigada
dai aipaco suuli daraicaruda ismaacada gagaagaraitadai tutuugu. 13 Daida itatadai:

—Diuusi fiiooquidara aduucai oojisi: “Agaa quii ismaacada idui aoodami dai ami
gifisiaa duutuada agai itaagiducamu quii mamaadaragai vaatara”, mai aapima aasivogami
tajogada duucai naidi —tatadai aSuusi aoodami.

14Tai amiagaa quinupaigadara judiuiu anmoco mainanaaadamiaamadu chuchuecogami
miaadara guuquiva siaaco daacatadai aSuusi tai agai duduaadi. 15 Dai aidasi
abaitaguucacamigada papaali asmadu amamaatatuldiadami Diuusi saalicamigada naidi
aistumaasi gaaducada ismaacada idui aSuusi dai aidasi caa isducatai iifiacai aaali agaa
quiuupiara daida icaiti: “Alia caa tuiga gorai Davi cajiudada ismaacada Diuusi maa amo
saalicami”, caiti aaali. Abaitaguucacamigada papaali aamadu amamaatatuldadami Diuusi
saalicamigada saalicada baacoi aSuusi vui, 16 daida itatadai agai ASuusi:

—¢Maitapascaa istumaasi aagai goaali? Dodoligitudafii aapi —tatadai.

Taida aSuusi aa noragi daida itatadai:

—Aja caaana. Dai canaidi aapima isduucai oojisi Diuusi fiiooquidara daida icaiti:

Aali alia caaga fiioocada agai Diuusi vui.
Ascaiti Diuusi fliooquidara —tatadai aSuusi.
17 Amaasi aSuusi anaasi viaa dai ii Jerusaleenaifidara Betaaniamu dai anaasi siaa.

18 Dai siaadiqui caapamu ajacoga imaitadai aSuusi Jerusaleenamu dai biuugimu. 19 Dai
taa amo iigosi daada voi ugidiana dai abaana caquiva dai maitaa iigosi mosaca aagada.
Daida aSuusi itatadai aiigosi daada:

—Aapi gia tomali amo imidagai maiiibiatamu —tatadai aASuusi.

Tai otoma gaquisa aiigosi daada. 20 Dai aidasi taa aatama mamaatardami gomaasi
camaitaa istumaasi gartatagituagi dai tacacai aASuusi daida itatadai:

—Ducatai mosaa otoma gaquisa goiigosi daada —tatadai aatama.

21Taida aSuusi garaa noragi dai povartatadai:

—Ismaacada ganaagidi aana arvaavoi. Iscaaga vaavoitudadagi aapima maisiu mosacaasi
istutiadamudai isidufiia gomaasiismaacada idui aana goiigosi daadacada asta istutiadamu-
dai aapima aapa isivuaadagi naana maasi istumaasi saalicada sijiacami. 22 Dai vaasi
istumaasi taanai aapima Diuusi mamadaitai issaalicada vaavoitudada aapima Diuusi
ganmaaquimu —gartatadai aASuusi.

23 Amaasi aSuusi vaa agaa quinupaigadara judidiu dai ami gamamaatatulditadai Diu-
usi fliooquida tai miaadara guuquiva abaitaguucacamigada papaali daida atataaanadami
judidiu dai tacacai daida itatadai:

—¢Tuma saalicamicada vuvaitu aapi ajudidiu tabiaadara? ;Toora gamaa gosaalicami?
—tatadai agai.

24 Taida aSuusi aa noragi daida itatadai:

—Aanaan aapa gantacacagi amo istumaasi mascaaga gifiaa noragidagi istumaasi
gantacaca ifiagai aana nai aana aapa ganaagidagi istumaasi saalicamicada ivueeyi aana
gomaasi. 25 ;Toora ootoi AVuaana sai vapaconana oodami Diuusi oodami sio? Aago varai
ifinoragida —tatadai aSuusi.

Vai agai aagi aipaco ganaatagidi dai pocaiti:

—Ispotaada aatama sai Diuusi ootoi goovai garaa noragidamu dai povartaadamu: “¢Tu-
imasi maivaavoitu?” 26 Daiispotaada aatama sai oodami ootoi, garvui baacoimu gooodami.
Goovai saalicada vaavoitudai siaVuaana arDiuusi fliooquituldiadamigada cascada —caiti.

27Dai amaasi itatadai agai aSuusi:

—Maitatamaata aatama —tatadai agai.

Amaasi aASuusi itatadai:



MATAIVO 21:28 33 MATAIVO 22:1

—Tomali aana anmaitanaagidagi istumaasi saalicamicada ivueeyi aana gomaasi
—tatadai aASuusi.

28 Daida aSuusi itatadai:

—Amo caali maamaracatadai gooca, daida itatadai amoco gamara: “Gifimara imadafii sivi
dai maa yoova uuvasi gifiaasi”, astatadai. 29 Taida amarada aa noragi daida itatadai: “Aana
maiimia ifialidi”, astatadai. Dai gooquiarioma gia caama duucai gatagito agai dai maaca
aata dufiimu. 30 Taida noogada ii dai maa aagidi agamai gamara dai potatadai aapa. Tai agai
itatadai: “Ajan”, astatadai. Dai maiii. 31 jMaacada vagoocatai idui istumaasi tagitocatadai
aoogada? —tatadai aASuusi.

Tai agai itatadai:

—Anpagadada —tatadai agai.

Amaasi aASuusi itatadai:

—Ismaacada aana ganaagidi arvaavoi. Sai atumifisi vuudami daida aooqui taata-
caligami caama duucai gantatagito dai camaisoimaasi ivuaada aagai vaavoitudacai is-
tumaasi aagai aVuaana. Diuusi soicaifia agai sai caaga gantagitocana. Dai aapima
gia cho. 32 AVuaana ismaacada vapaconaitadai aoodami ganmamaatatuldi isducatai
gaaagai isoidacagi matai aapima maiama duucai gantatagito maivaavoitudacai tomasi
naidi aapima isagaa oodami saalicada vaavoitu. Poduucai aapima maidadagitoi isDiuusi
gansoicaidagiiscanga gantagitocagi aapima.

33 Caacavurai aapima idi cuento: Amo oodami ismaacada viaacatadai davaarai ai uuvasi
daisicoli curarai daida idui siaaco vuusiadagi uuvasi varagada daida idui aapa amo vaaqui
tacavacami dai abiaadara nuucadaca agai vaasi gaaasi.

Dai gooquiara taajucamicada maa gaaasi aa oodami dai maacasi ii. 34 Dai aacai yoovara-
gai ootoi agai chiaaqui gapipioofiiga sai maa taanana aoodami ayoovi siaaqui aacatadai.
35 Taida aoodami vui apipioofiigada dai saasarai tuucugada amoco, dai amai muaa, dai
amai maicacarai. 36 Taida aaamuda vaamioma muiyoma ootoi situcamidara taida aoodami
poduucai idui agaicada aapa.

37 Dai maa gooquiara ootoi agai gamara dai pova aliditadai: “Goovai gia siaa duutudan
taada agai”, asaalidi. 38 Amaasi tangacai noodami amarada aipaco ganaagidi daida icaiti:
“Gooviava aragaiismaacada ajiagai vaasi vustuidada anoogada gaaagai tasmuaagi dai podu-
ucai aatama artutuidacamicamu”, ascaiti aoodami. 39 Dai bai dai dajoi ugidiana vuusaitu
dai muaa —tatadai aASuusi.

40 Amaasi aSuusi tacacai noodami daida itatadai:

—¢Siaascada diviagi atuidacami adavaarai istumaasi iduufiimu agai? —tatadai aASuusi.

41Tai agai itatadai:

—~Coodamu agai amaicaaga tuutiacada maisoigaaliaracada dai taajucamicada
maaquimu amai gadavaaraga siagai gia caaga maacadamu siaasi aajadagi agai —tatadai
atataaanadamigada ajudidiu.

42 Amaasi aSuusi itatadai:

—Aapima caa maata isduucai oojisi Diuusi fiiooquidara daida icaiti:

Asaalicami viaacami ismaacada daasi aagai Diuusi atataaanadamigada ajudidiu gajiaadara
viaa agai.

Dai agai aragai vaa ismaacada vaamioma gataaanada agai

Diuusi idufiia gomaasi.

Dai gomaasi aramo istumaasi caagaducamicamu agai vaatara ismaacada vaavoitudagi.

Ascaiti Diuusi fiiooquidara. 43 Cascada aana anganaagidi sai Diuusi camaitansoifia agai

masai caaga gantatagitocana. Aapima vuidara vaata agai cascada. Baiyoma soifia agai

agai sai canga gantatagitocana noodami ismaacada aagiadagi. 44 Dai sioora gifivui vaatacagi

soimaa taatamu dai aana vui caatacamu agai aida gia iimimu agai aDiaavora aamadu

—tatadai aSuusi.

45 Aidasi abaitaguucacamigada apapaali anmadu afariseo cai acuento ismaacada aa
ASuusi, dai gantagito cai siagai aagada maalidi aSuusi acuentocada. 46 Dai cascada baiya
aliditadai agai aSuusi damos aabaiditadai agai aoodami. Aoodami povanaliditadai siaSuusi
arDiuusi fiiooquituldadamigada.

22

1Taida aSuusi aagidi aapa amo fiicoqui cuentocada daida itatadai:

2 —Diuusi soicai oodami sai caaga gantatagitocana. Gomaasi arapan ducami isducatai
idui amo rai ismaacada idui amo vagimi aidasi oofligai marada. 3 Ootoi agai gapipioofiiga
sai vuaapana avapaidada taida avapaidada maitipali isdadiagi. 4 Tai agai apamu ootoi
aa gapipioofiiga daida itatadai: “Aagidavurai gifivapaida sai casi gatajai aana coodaragai
gifisosoiga giicoligada dai sai cuaadagai cavaasi baigaduu vai otoma baigovai iimana idi
cunataragara”, astatadai. 5 Dai vapaidada maitaaagi. Amoco maa naidamu gadavaaraga
dai amai viaacatadai ama maasi isnaidagi. 6 Daida agaa vui apipioofiigada arai dai soi
vuujimi dai vaasi coi. 7 Taida arai alia baamu dai ootoi gasandaaruga sai maa coodana agai
agacoodacami dai mamaidana baabaquida. 8 Amaasi arai itatadai aa gapipioofiiga: “Quiaa
baigaduu gocunataragai dai gifivapaida camaiviaa saalicami isdadiagi. 9 Iimadavurai
caayamu dai vapaida vaasi masioora taagiagi vai dadana idi cunataragara”, astatadai arai.
10 Taida apipioofiigada aipaco voiyamu iji dai aampagi vaasi siaaqui taa oodami caaga
tuutiacami dai maicaaga tuutiacami dai poduucai suuda ami gaa tuucavi oodami.

11 Taida arai vaa dai nanaidi gavapaida dai gatagito taa siami caaacatadai amoco
ismaacada maita aadaca yuucusi ismaacada maa arai gavapaida sai ganaadana cu-
nataragara. 12 Daida itatadai: “;Ducatai vaa aapi maitaaadacatai yuucusi ismaasi gaaadai
cunataragara?” astatadai arai. Taida agai maifiicoqui. 13 Taida arai itatadai agai is-
maacada gabibiditadai: “Vuravurai noonovida dai aacasoda dai quiidigana daasa siaaco
tucagamu siami alia soimasi taatacamu goovai dai suaacadamu”, astatadai arai. 14 Diuusi
fiifliooquituldiadamigada aagidi mui oodami saida istutuidi iscaagacara vuvaaquiagi damos
Diuusi chiaaqui aaco vuvaitu —tatadai aSuusi.

15 Taida afariseo iji dai ganaagi sabai aagatudana agai aSuusi amo istumaasi vai poduucai
viaaca agai isducatai gaapiara vuaajagi dudunucamiara. 16 Dai cascada ootoi afariseo
ganaadufii aamadu aamoco aEroodasi aadufida sai maa aatagidana aSuusi vai agai itatadai:

—Mamaatatuldiadami caaga maata aatama sai istumaasi gaaagidi aapi dai
gamamaatatuldi arvaavoi. Dai maivuaama alidi aapi oodamicada siarganviipidacami
siarsoituutuigami aapa, mosgamamaatatuldi aapi istumaasi Diuusi ipalidi. 17 Garaagidafii:
;Cangaisi tasaa namaquiada aatama gocuota agaa baitacaaacamigada aromamano chio sio?
—tatadai agai.

18 Damos aSuusi maata taa isagai vuiirumada aliditadai dai potatadai:

—Aapima aagai amo istumaasi dai amamaasi ivueeyi. (Tuimasi gifivuiirumada alidi
aapima? 19 Gifitaagidavurai amo tumifisi ismaacadacada aa namaquidi aapima acuota agaa
baitacaaacamigada romamano —tatadai aASuusi.

Tai agai taagi amo tumifisi. 20 Taida aASuusi mostaa dai tacacai daida itatadai:

—¢Voora mooda dai voora taataarada tumifisiara daja? —tatadai aASuusi.

21Tai agai aa noragi daida itatadai:

—Agan baitacaaacami mooda dai taataaragadaava —tatadai agai.

Taida aSuusi itatadai:

—Maacavurai agaa baitacaaacami istumaasi artuidada dai iduufiivurai istumaasi Diuusi
ipalidi isivuaadagi aapa, agai aragaa baitacaaacami tavaagiara dai oidigara aapa cascada
—tatadai aASuusi.

22 Amaasi caa agai imaasi dai maitaa istumaasi gantatagituagi dai dagito dai iji.

23 Agai vaa tasara aamoco saduseo iji siaaco daacatadai aSuusi. Asaduseo pocaiti sai
maioidaga coidada duaacarada cascada potatadai agai aSuusi:

24 —Mamaatatuldiadami, AMoseesacaru oojisicami garvii gasaalicamiga vai pocaiti sai
ismuquiagi amo caali dai viaagi gaoofiiga maiquiaa maratacai abaana, saida asuculida
acaali graagai isvaanagi aviuudu dai maratagi abaana asiaagida vaatara ismaacada muu.
25Dai tami garsaagida oidacatadai cuvaracami nmo siaagama. Dai aapagadada oofiigai dai
muu maiquiaa maamatacai. Tai gooquiara agamai vaana aviuudu dai muu aapa maiquiaa
maamatacai. 26 Tai gooquiara agamai vaana agai vaa ooqui dai muu aapa maiquiaa
maamatacai. Vaa cuvaracami podui dai vaasi coi maimaamatacai tomali amaadutai.
27 Dai amaasi muu aooqui aapa. 28 Dai duduaacacai coidada saagidaifidara. ¢Ismaacada
arcunadacamu aooqui vaasi arcuucunadacatadai agai di? —tatadai asaduseo.

29 Taida aSuusi aa noragi daida itatadai:

—Maicaaga gantatagitoi aapima maimaatacatai iscaiti Diuusi fliooquida dai tomali
maimaatacatai siaasi guvucadagai viaa Diuusi. 30 Siaascada duduaacagi coidada camaicu-
ucuntada agai tomali maioofitada agai mosapan ducamicana agai Diuusi tataaafiicaruda
tavaagiara. 31 Canaidi aapima oojai istumaasi ganaagidi Diuusi sai oidaga duaacaragai
coidada vaatara. 32 Tomasi catavapi apadui sicoi Avraafiicaru dai Isaacaru dai Jacocaru

vaascara pocaiti Diuusi: “Aana anarDiuusigada Avraafii dai Isaa dai Jaco dai aa aapa”,
astatadai Diuusi. Agai Diuusi aamadu daraaja tavaagiara. Diuusi arDiuusigada ismaacada
catavaagiara daraaja daiismaacada iimia agai tavaagiamu —tatadai aSuusi.

33 Moscaacai aoodami imaasi vaascatai maitaa istumaasi gantatagituagi aSuusi ma-
maatatuldaragadacada.

34 Aidasi afariseo mai siaSuusi caaga aa noragi asaduseo tai agai maitaa isducatai
aa noragidagi afariseo aagi ganampagi. 35 Dai amoco agai saagidaifidara ismaacada
armamaatatuldadamicatadai Diuusi saalicamigada vuiirumada aliditadai agai aSuusi
daida itatadai:

36 —;Mamaatatuldadami vaasi ismaacada ipalidi Diuusi tasivuaadagi tumaasi vaamioma
gaaagai tasivuaadagi? —tatadai agai.

37 Taida aSuusi itatadai:

—“Oigaadani acaliodami gaDiuusiga vaasi gaibadacada dai vaasi gaguvucadagacada
dai vaasi gatagitoidagacada. 38 Gooviava agai dai siooma gaaagai isivuaadagi”. 39 Dai
gooquiardada baitoma pocaidaga aapa: “Oigaadafii gaaadufii poduucai pasduucai
gaoigadai aapi aagi”. 40 Tomasioora sioora saalicada aagidi idi fiicoqui agai gia vaascara
ivueeyi vaasi istumaasi aagai Diuusi saalicamigadara dai istumaasi aagai Diuusi
fiifiiooquituldadamigada —tatadai aSuusi.

41Vai quiaa amapai guucacatadai afariseo 42 taida aSuusi tacacai daida itatadai:
—¢Ducatai tatagitoi aapima voora cajiudada aCristo? —tatadai aSuusi.
Tai agai itatadai:
—Davicaru cajiudadaava —tatadai agai.
43 Taida aSuusi itatadai:
—Tuisida agai vaa Davicaru aagai isducatai aagidi Diuusi Ibaada daida icaiti: “AcCristo
ArgifiDiuusiga”. Daida Davicaru icaiti aapa:
44 Diuusi potatadai aCristo:
“Gamaaquimu aana amo saalicami ismaacada vaamioma namaga.
Dai ugititudamu aana vaasi ismaacada gavuidara vaatacagi”.
Ascaiti Davicaru aagaitai aCristo. 45 ;Ducatai istutuidi aCristo siarcajiudadacagi aDavicaru
vai aagi aDavicaru gifiDiuusiga aagai? —tatadai aSuusi.
46 Dai tomali amaadutai maitistutuiditadai isaa noragidagi tomali amo fiiooqui dai aida
abiaadara vaascatai aabaidifia istacacadagi amo istumaasi.

23

1Taida aSuusi itatadai noodami dai aatama mamaatardamigada:

2 —Amamaatatuldiadami Diuusi saalicamigada aamadu afariseo povanalidi siagai
vaamioma caaga maata caa istumaasi ooja Moseesacaru dai siaagi agai viaa saalicami
isgamamaatatuldiadagi saalicamigada Moseesacaru. 3 Caagadu isaagiada aapima damos
mosacaasi siaascada ganaagiada agai mosacaasi istumaasi aagai Moseesacaru damos
maitivuaada aapima ismaasi ivueeyi agai. Agai aagai amo istumaasi dai amamaasi
ivueeyi. 4 Pocaiti agai sai gaaagai isidufiiagi mui naana maasi istumaasi dai agai aagi
maitivueeyi isduucai aagai. 5 Agai alia oojoidi isoojadagi Diuusi fiicoquida papepeeliara dai
ali cajiitara daraasaifia dai gancovana vupuraifia dai ganaacana. Agai maisiaa duutudai
Diuusi mospovuaadana agai sai pocaitifia aoodami isagai alia siaa duutudai Diuusi. Dai
agai oojoidi isganaadadagi yuucusi ismaacada taatavadu naanacada uugidiana. Aagi
poduucai ganaadaifia sioora siaa duutudagi Diuusi damos amamaatatuldiadami Diuusi
saalicamigada aamadu afariseo maisiaa duutudai Diuusi mosganaadaifia agai ayuucusi
sai pocaitifia noodami isagai alia siaa duutudai Diuusi. © Dai agai vaascara gagaagai
cacangaducadioma daraicarui siu duucu gaugia agadagi muidutai dai quiquiuupiara.
7 Dai oojoidi sioodami cucuaasada ganvapanamu dai viaatuldiada cacaayana dai siaa
duutuadagi dai agai aadara maioojoidi ispoduucai ivuaadagi.

8-10 Aapima mosamo aadunumu duucami dai mosaca aana Cristo arganbaitacaaacamiga
cascada maitaaagai isaagiada aapima oodami sai siaa ganduutudaifia tataaanadami du-
ucai. Diuusi garooga vaasia daama argabaitacaaacami cascada gaaagai isvaamioma
siaa duutuadagi agai sioodami. 11 Ismaacada soicadagi aa agai argaducadacamicamu
aapima gansaagida. 12 Agai ismaacada siooma gaducada ganliadagi agai gia siooma
maitargaducadacamicamu dai agai ismaacada siooma maigaducada gaaliadagi agai gia
siooma argaducadacamicamu.

13 Siaa soimaasi taatamu aapima mamaatatuldadami Diuusi saalicamigada dai aapima
fariseo siaa soimaa taatamu aapima. Aapima aagai amo istumaasi dai ama maasi ivueeyi.
Aapima mamaatatuldi oodami Diuusi saalicamigada dai vaascara aapima maitivueeyi
istumaasi Diuusi ipalidi. Aapima mamaatatuldadami maitipalidi isDiuusi gansoicadagi
mai caaga gantatagitoca aapima dai aapima sobicai aa oodami sai maitipalidifia isDiuusi
soicadagi vai caaga gantatagitoca agai tomasi agai gia ipalidi isDiuusi soicadagi sai caaga
gantatagitocana.

14 Siaa soimaasi taatamu aapima mamaatatuldiadami Diuusi saalicamigada dai aapima
fariseo siaa soimaa taatamu aapima. Aapima aagai amo istumaasi dai ama maasi ivueeyi.
¢Tuimasi voopoidi baabaquida avipiuudu? Dai tavapi gamamadaifia aapima sai pocaitifia
aoodami isalia siaa duutudai aapima Diuusi damos maitarvaavoi. Cascada aapima alia
soimaasi gantaatatuldamu Diuusi.

15 Siaa soimaasi taatamu aapima mamaatatuldiadami Diuusi saalicamigada dai aapima
fariseo. Aapima aagai amo istumaasi dai ama maasi ivueeyi. Aapima tomasiaaco ajioopai
dai gaagai oodami dai vaavoitulda alidi ganapan duucai dai siaascada vaavoituda agai
ganapan duucai agai vaamioma soimaasi ivueeyi isaapima dai aapima arganduifii.

16 Siaa soimaa taatamu aapima. Aapima mamaatatuldi aoodami Diuusi fiicoquida damos
tomali aapima maimaata istaiya alidi. Dai gamamaatatuldi aapima sai isxmo oodami
aagadagi isidufiia namo istumaasi sai ispocaitiadagi sai saalicada arvaavoi istumaasi aagai
poduucai isduucai arvaavoi isoidaga agaa quiuupai aida gia maiviaaca isidufiia istumaasi
aagai, damos ispocaitiadagi sai saalicada arvaavoi istumaasi aagai poduucai isduucai
arvaavoi isoidaga ooro agaa quiuupiara aida gia saalicada viaaca isidufiia istumaasi aagai.
17Vupuiiruga aapima dai maimaata istumaasi Diuusi ipalidi isivuaada aapima. Vaamioma
ArSOifii aAgaa quiuupai siaooro ismaacada agaa quiuupiara daja. Aooro quiuupai arana
daja cascada siaa duutudi agai. 18 Dai aapima gamamaatatuldi aapa sai issmo oodami
aagadagi isidufiia Amo istumaasi sai ispocaitiadagi sai saalicada arvaavoi istumaasi aagai
poduucaiisduucai arvaavoiisoidaga amo altar agaa quinupiara aida gia maiviaaca isidufiia
istumaasi aagai, damos ispocaitiadagi sai saalicada arvaavoi istumaasi aagai poduucai
isduucai arvaavoi isoidaga istumaasi Diuusi daasdarada aaltar daama aida gia saalicada
viaaca isiduiiia istumaasi aagai. 19 Vupuiiruga aapima dai maimaata istumaasi Diuusi
ipalidi isivuaada aapima. Vaamioma arsoifii aaltar siDiuusi daasdarada. Diuusi daas-
darada aaltar daama daja cascada siaa duutudi agai. 20 Isamo oodami aagadagi isidufiia
amo istumaasi dai pocaitiadagi sai saalicada arvaavoi istumaasi aagai poduucai isduucai
arvaavoiisoidaga amo altar agaa quinupiara dai poduucai aagaiagai vaasiistumaasioidaga
aaltar daama. 21 Isamo oodami aagadagi isidufiia aagai amo istumaasi dai pocaitiadagi
sai saalicada arvaavoi istumaasi aagai poduucai isduucai arvaavoi isoidaga agaa quiuupai
dai poduucai aagai agai vaasi Diuusi, agai quiuupiara daja cascada. 22 Isamo oodami
aagadagi isidufiia aagai amo istumaasi dai pocaitiadagi sai saalicada arvaavoi istumaasi
aagai poduucai isduucai arvaavoi isoidaga tavaagi dai poduucai aagai agai vaasi Diuusi,
Agai tavaagiara daja cascada.

23 Siaa soimaasi taatamu aapima mamaatatuldiadami Diuusi saalicamigada dai aapima
fariseo. Aapima aagai amo istumaasi dai amamaasi ivueeyi. Vaasi istumaasi viaa
aapima aa oidifia oodami Diuusi aa duifidada vaatara asta ivaagi masmaacada baajai.
Cangadu isoidiada aapima oodami Diuusi aa duifidada vaatara mastumaasi viaacagi
damos maitivueeyi aapima istumaasi Diuusi ipalidi gomaasi gia maicasgadu. Aapima
maicaaga oidaga tomali maisoiganalidi aapima aacada tomali maicaaga vaavoitudai
aapima Diuusi fiicoquida poduucai alia soimaasi ivueeyi aapima. 24 Aapima arapan ducami
mainansaadamiismaacada vaidaquia alidi oodami amapacara. Aapima ivueeyi istumaasi
maisi graagai dai maitivueeyi istumaasi vaamioma gaaagai.

25 Siaa soimaasi taatamu aapima mamaatatuldadami Diuusi saalicamigada dai aapima
fariseo. Aapima caa tuutiacami ganvueeyi oodami vuitapi damos alia soimaasi ivueeyi
aapima. Aasivuacatai dai coimudada tuutiacatai. 26 Aapima saalicada maicaaga maata
caa Diuusi fiiooquida aliasi gaaagai isaapaga daanada aapima Diuusi vai agai ganoigalda
gansoimaascamiga dai poduucai camaitarsoimaasi iduucamicamu aapima.

27 Siaa soimaasi taatamu aapima mamaatatuldiadami Diuusi saalicamigada dai aapima
fariseo. Aapima aagai amo istumaasi dai ama maasiivueeyi. Aapima arapan ducamisiaaco
gayaasapai coidada daialia caaga baidufiisi daamadara daiarana alia sigalnaasi. 26 Pomaasi
aapima alia caaga tuutiacami ganvueeyi oodami vuitapi dai gantagitoidagara alia soimaasi
aagaifia amo istumaasi dai ama maasi ivuaadana.

29 Siaa soimaasi taatamu aapima mamaatatuldiadami Diuusi saalicamigada dai aapima
fariseo. Aapima aagai amo istumaasi dai ama maasiivueeyi. Aapima ivuiididi baabaquida

Diuusi fifliooquituldiadamigada ismaacada coi ganaaqui aadufiicaru dai siaaco yaasapi dai

ganaadufiicaru coi aapa aa oodami caa tuutiacami agai ami daama asai aapima yoosigai.
30 Dai pocaiti aapima: “Isoidacamudai aatama aaquioma aidasi oidacatadai garaaqui
aadufiicaru maisoifia coodamudai aatama Diuusi fiifliooquituldiadamigada”. 31 Poduucai
Angl aapima aagai masida arcajiudada dai apan tuutuiga aapima agai ismaacada coi
Diuusi fiifliooquituldiadamigada. 32 Isapiasoimaasi ivuaada aapima otoma apan aasi gapiara
vaatacamu aapima ganaaqui aadufiicaru.

33 Saalicada arsoimaasi ivuaadami aapima. Aapima gia maicaagacara vuvaquimu baiy-
oma iimimu aapima maaca siaaco oidaga aDiaavora. 34 Cascada ootosamu aana Diuusi
fifliooquituldiadamigada dai oodami sastuduacami, dai mamaatatuldiadami. Damos aapima
coodamu aamoco dai aa curusiaba siisisamu dai aa gaviarsamu quiquiuupiara, dai aa
soimaa taatatuldamu aali quiiquiara. 35 Dai poduucai aapima gapiara vaatacamu vaasi
gocaa tuutiacamicada ismaacada gancooditu. Aidasi abiaadara gamuaatu Aveelicaru caa
tuigacada asta aidasi gamuaatu Zacariasi Berequiiasi marada agai ismaacada muaa agai
agaa quiuupai vuidara aaltar abaana. 36 Ismaacada ganaagidi aana arvaavoi. Aapima sivi
oidacami gapiara vaatacamu vaasi gomaasicada.

37 Aapima Jerusaleenara oidacami aapima masmaacada coodai Diuusi
fiifliooquituldiadamigada  ojoodaicada, mosaa muiyoco imidagai ipaliditadai aana
isganampaidagi dai gannuucadacagi apan duucai atacucu ampaidi gamaamara gaaana
uta matai maitipali aapima. 38-39 Dafii aapima sivi gandagitomu aana dai camaitifitaagimu
aapima apamu asta siaascada aiyagi istuigaco potaiya aapima: “Alia siaa duutudai aatama
ismaacada borimai Diuusi guvucadadacada” —tatadai aASuusi.

24

1 Daida aSuusi vuusai agaa quiuupaigadaaifidara ajudidiu dai caimia agaitadai tai mi-
aadara guuquiva aatama mamaatardamigada agai dai aagidi sai alia chigiamaasi agaa
quiuupai. 2 Taida aSuusi garaa noragi dai povartatadai:

—¢Naidimasi aapima vaasi idi? Ismaacada ganaagidi aana arvaavoi sai tomali amo odai
maiviiya agai amai daama, vaasi siaa gaduufiimu goovai —gartatadai aSuusi.

3 Amaasi iji aatama Oliivosi giidiamu dai ami daiva aSuusi. Mosacaasi ASuusi anxmadu
aatama mamaatardamigada agai ami daacatadai tatai aatama itatadai:

—Aatama ipalidi pasgaraagida aapi siaascada apadufiia agai gomaasi ismaacada aagai
aapio. ¢Duucatai maatacamu oodami iscayo divi agai aapi dai cayo ugitimu oidigi? —tatadai
aatama.

4 Amaasi aSuusi povartatadai:

—Gannuucadacavurai vai tomali amaadutai maitanvupuiirumadaifia. 3 Muidutai dadia
agai daidi caitiadamu agai: “Aana anarCristo”, dai muidutai vupuiirumadadamu agai.
6 Cajlomacamu aoodami muiyapara cocodi, dai aa cayo gancocoda aapa, maitavar dud-
uaadicuda gomaasi apadufiia agai apaga, damos maiquia aayi cuugatara tasara. 7 Amo
davaariara oidacami cocuadamu amai davaariara oidacami dai oidacamu biuugigai dai
coocodagai aipacoga dai alia cavami gigivucudamu aamapacara gooidigi. 8 Vaasi gomaa-
sicada utudama gaaagacai soimaasi taatamu oidigi daama oidacami.

9Dai amaasiaoodami taagidamu avaavoitudadami dudunucamiara masaida gaagana dai
coodana. Dai vaasi oidigi daama oidacami caandadamu gifivaavoitudaitai agai. 10 Siaascada
aiyagi amaasi tasara muidutai camaitifivaavoitudada agai, dai aipaco gancaadadamu dai
aipaco gantatagiadamu dudunucamiara. 11 Dai oidacamu mui yaatavogami ismaacada
pocaitada agai saida arDiuusi fiiflicoquituldiadamigada dai vupuiirumadadamu mui oodami.
12Dai saalicada oidacamu soimaasi dai cascada mui oodami camaitanoigaadamu aipacoga.
13 Damos agai ismaacada apiagifivaavoitudadagi siaasi uucami oidacagi oidigi daama agai
gia caagacara vuvaquimu. 14 Dai vaasi oidigara gaaagadamu gocaa caidacada isducatai
Diuusi soicai oodami sai caaga gantatagitocana sipoduucai vaasi oidigi daama oidacami
maatacamu. Dai amaasi gia caugitimu oidigi.

15-16 Tai Daniel amo Diuusi fiiooquituldiadamigada poduucai ooja sai divia aagai amoco is-
maacada saalicada soimaasi idufiia agai amo istumaasi agaa quiuupaigadara judidiu arana.
Siaascada naijada oodami ispomaasi apavuimi, amaasi agai ismaacada tami Judeeara
daraajagi gaaagai isvoopiagi gigiidiamu —gartatadai aASuusi.

Sioora naijadagi idi oojai gaaagai ismaata caacagi. 17 Daida aSuusi potatadai aapa:

—Sioora vaaqui daama daacagi aida tasara aliasi gaaagai isotoma voopiagi maivu-
vaidacai gavustuidaga tuucavidara, 18 dai sioora dajiana ajioopadagi maitaaagai isapamu

iimiagi ganquiiquiamu dai vuiyagi ganyuucusi. 19 Siaa soimaa taatamu aooqui ismaacada
noonoacagi siaapa viaacagi aali siisiadami, aida tasara. 20 Aliasi gaaagai isdaanadagi Diuusi
vai maitartoomococana masiaascada voopiagi, tomali maitaramo ibastaragai tasaracana.
21 Alia soima taata agai avaavoitudadami cascada. Vaamioma soimaasi gataatamu amaasi
sitomali amo imidagai aidasi abiaadara Diuusi idui oidigi dai gooquiara tomali amo imida-
gai maipomaasi gataatamu. 22 Isbai tavapi apadufiiagi gomaasi aida gia vaasi coiyantada
oodami damos Diuusi maidagitomu istavapi apadufiia gomaasi agai alia oigadai ismaacada
acovai vuvaitu cascada.

23 Amaasiisamaadutai povantataadagi: “Dafii tami daja aCristo”, masiapa povatataadagi:
“Dafii maaca daja”, maitavar vaavoitudada. 24 Dadia vagai yaatavogami dai pocaiti-
ada agai saida araCristo dai pocaitiada agai saida arDiuusi fiifiiooquituldiadamigada, daida
ivuaada agai naana maasi gagarducami dai poduucai vupuiirumadada agai asta agai
ismaacada Diuusi aagi acovai vuvaitu isistutiadagi. 25 Damos aana aaquiasdara abiaadara
gaaagidi. 26 Cascada isaagiada agai dai povatataadagi: “Dafii maaca oidigana daja aCristo”.
Maitaaagai isiimiagi noodami daida isaagiadagi agai dai povatatadai: “Dafii tami quiiyara
daja”, maitaaagaiisvaavoitudadagi. 27 Poduucaiismaascana siaascada vapadocadagi oidigi
poduucai aapa vaasi oodami gififiaida agai siaascada ajiagiistuigaco diviagi aanaismaacada
viaa amo saalicami. 28 Tomasiaaco siaaco caatacagi baabaidi duvaligada ami ganampaidifia
nuunui, poduucai arvaavoi aapa saida apaduufii agai vaasi istumaasi aagai aana.

29 Dai amaasi siaascada cadaivufiiagi gosoimaa taataragai tasai tucapi viiya agai dai
masaadai gaiifia agai, dai sisiaavugai suuligia agai tavaagiaifidara, dai vaasi istumaasi
oidaga tavaagiara gigivucudamu. 30 Dai amaasi taagimu oodami tavaagiara amo istumaasi
daipoduucai maatamuiscadivia aana ismaacada viaa amo saalicami dai vaasi oidigi daama
oidacami suaanada agai daida gifitaagimu agai istavaagiaifidara imadamu aana icomai
saagidaifidara guvucadagaicada dai Diuusi dadadaquigada anmadu. 3! Dai ootosamu aana
gifitataaafiicaru vai agai cavami iivana trompeetacada dai poduucai ampaida aagai vaasi
aoodami ismaacada Diuusi acovai vuvaitu vaasi oidigiaifidara dai vaasi tavaagiaifidara.

32 Maatavurai aapima idi fiiooqui ismaacada ganaagidia ifiagai aana aagaitai aiigosi.
Siaascada momiacagi iigosi maamarada dai iipoidagi aagada poduucai camaataca iscami-
aadimi taaco. 33Poduucai aapa masiaascada naijadagiiscasi apavuidagi gomaasiismaacada
caaagidi aana camaataca iscayoga ugidagai oidigi. 34 Ismaacada ganaagidi aana arvaavoi
sai gomaasi apadufiia agai maiquiaa ugitacai oodami sivi oidacami. 35 Tavaagi dai davaarai
ugitimu damos gififiiooqui maiugitimu.

36 Damos tomali amaadutai maimaata siaascada tomali siuu duucu tomali Diuusi
tataaaficaruda tavaagiara daraajatai maimaata, tomali aana Diuusi maradacatai. Mosaagi
garooga Diuusi agai dai maata.

37 Poduucai isduucai apadui aidasi oidacatadai aNoé poduucai apaduufiimu aapa
siaascada cadivia ifiagada aana ismaacada viaa amo saalicami. 38 Aaqui aidasi maiquiaa
cavami duudu dai maiquiaa gaiifia oidigi suudagicada aoodami gacuaadana dai gayaadana
dai cuucuntaifia, dai gamamaacaifia ganmaamara ooqui masai oofitaifia asta aida uu-
cami sivaa ANoé gavaarcugara. 39 Sai moduu maimai agai asta aidasi caduuquimi tai
vaasi aoodami coi. Poduucai apaduufiimu aapa siaascada divia aana ismaacada viaa amo
saalicami. 40 Dai amaasi gooca cacaali oidigana daraajamu siDiuusi vaidacaimu amoco dai
agamai viaamu. 41 Dai gooca ooqui gatuaadamu siDiuusi vaidacaimu amoco dai agamai
viaamu.

42 Vanscara gaaagai isbaiganduca aapima maimaatacatai tomali siuu duucu divia aagai
ataaanadami. 43 Damos caaga maata aapima sai isamo oodami maatacagi siuu duucu ami
quiidiara divia agadagi amo aasivogami maicosian tada agai nuucadacatai sai maivaacana
quiidiara dai aasidana. 44 Poduucai aapa aapima aliasi gaaagai masbaigan ducagi, siuu
duucu siooma maitagitoca aapima ifisidivimu aana ismaacada viaa Amo saalicami —tatadai
ASuusi.

45Daida aSuusi itatadai aapa:

—Amoco gaaamu vaascara gaagaifia amoco aagidaracami dai saituduacami saida
artaaanadamigadacana pipioofiigada dai bibidifia siuu duucu gaaagadagi. 46 Baigaaliadamu
atraanadami ismaacada iducagi vaasi caaga siuu duucu diviagi aaamuda. 47 Saalicada
anganaagidi saida saamuda taaanadami duucai viituldamu vaasi istumaasi viaacagi.
48 Damos siapioofii ismaacada taaanadami duucai viaagi aaamuda maicaaga tuigacagi dai
povaaldagi sinaamuda maiotoma divia aagai4® dai gaaagacai soivuaadagi agaa pipiooiii dai
agai gacuaadagi dai gayaadagi dai navamuagi aa navacoidada ansmadu. 50 Dai poduucai

raamuda diviagi siuu duucu apioofiigada siooma mainanaracagi dai siuu duucu agai
maimaatacagi. 31 Dai saalicada soima taatatuldamu agai daida iduufiimu agaicada isducatai
apavueeyi agaicada ismaacada aagai amo istumaasi dai ama maasi ivueeyi. Amaasi
susuaaquimu agai dai alia soimaasi taata agai.

25

1 Isducatai aapa vueeyi siaascada Diuusi soicadagi oodami sai caaga gantagitocana
arapan ducami istumaasi idui baivustaama aali tataaji ismaacada iimi agaitadai amo
cunataragiamu dai baa iimai gancuucudacaru. Dai agai ajia agai Anoovio Amapacara.
2 Dai taamatai agai maicaaga gantatagito dai taamatai agai alia caaga gantatagito. 3 Agai
ismaacada maicaaga gantatagito maibacai asaiti istucada suusudadagi gancuucudacaru
siuuduucu caugitiagi asaitigada acuucudacarui. 4Dai agaiismaacada caaga gantatagito agai
gia bacai asaiti istucada suusudadagi gancuucudacaru. 5 Daida anoovio camaiotoma divia
sai cavaascatai saalicada coocosimu dai coocoi. 6 Sai caaran tucara siba iifia istumaasi saida
icaiti: “Casibadara imai liena anoovio, macavar vuidara aji”, ascaiti. 7 Tai vaascatai aaali
tatanjivaapaiii daibaidui gancuucudacaru. 8 Daida ataama ismaacada maicaaga gantatagito
itatadai agaa ismaacada caaga gantatagito: “Garcuucudacaru cayoga tuu garmaacavurai
laalachi asaiti”, astatadai. 9 Sai aa noragi agai ismaacada caaga gantatagito daida itatadai:
“Chu, aida gia maitarajia goovai dai tomali aapima aapa. Baiyoma avar iimi aapima maaca
siaaco gagaagarai dai savada aapima ganvaatara”, astatadai. 10 Dai aidasi utudama maaca
gasavadamu agai aasaiti sai aayi anoovio. Dai aaali tataaji ismaacada caaga gantatagito
vaapa anoovio asmadu ami cunataragiara, dai cuu acuuparagai. 11 Sai gooquiara dada agaa
aali tataaji daida icaiti: “Caliodami, caliodami garcupioquidafii”, astatadai. 12 Sai agai aa
noragi daida itatadai: “Maitananmaata”, astatadai agai —tatadai aSuusi.

13 Taida aSuusi povartatadai aatama mamaatardami:

—~Cascada baigavar ganduca aapima maitamamaata siaascada tomali siuu duucu divia
ifiagai aana ismaacada viaa amo saalicami.

14 Siaascada Diuusi soicadagi oodami sai caaga gantagitocana gomaasi arapan ducai
isduucaiidui nmo caaliismaacada imia agaitadai amai davaariamu dai vai gapipioofiiga dai
maa tumifisi.

15 Amoco maa agai taama mil piisu, dai agamai goo mil, dai agamai amo mil. Aapagadaga
siooma saituduga cascada vaamioma mui maa agai tumifisi daida agaa siooma maisas-
tuduga cascada vaamioma chiichiaqui maa agai tumifisi. Dai ii agai amai davaariamu.
16 Apioofiigada ismaacada viaacatadai taama mil piisu gamaita aapa taama mil piisu
atumifisicada. 17 Poduucai aapa agamai ismaacada viaacatadai goo mil gamaita aapa goo
mil. 18 Tai agai ismaacada viaacatadai amo mil ii dai asto atumifisigada ganaamu davaarai
uta.

19 Tavapicada apamu divia aaamuda dai vai agai gapipioofiiga dai maataca aagai saajaqui
gamaita aamadutai. 20 Aapaga divia agai ismaacada viaacatadai taama mil piisi dai taagi
atumifisi ismaacada gamaita daida itatadai: “Gifiaamu, aapi gifimaa taama mil piisu dai tami
daja aapa taama mil piisu ismaacada gamaita aana”, astatadai. 21 Taida aaamuda itatadai:
“Caagaduava, aapi aramo caa pioofii cacaaga idui aapi laachicada sivi gia gamaaquimu
aana gaapioma. Miaadai dai baigaaliada aana gifiaamadu”, astatadai. 22 Tai gooquiara
ami divia apioofiigada ismaacada viaacatadai goo mil piisu daida itatadai: “Gifiaamu gifimaa
aapi goo mil piisu dai tami daja aapa goo mil ismaacada gamaita aana”, astatadai. 23 Taida
araamuda itatadai: “Cangaduava, aapi aparamo caa pioofii cacaaga idui aapi laachicada
sivi gia gamaaquimu aana gapioma. Miaadai dai baigaaliada gifiasamadu”, astatadai.
24 Tai gooquiara ami divia agamai pioofiigada ismaacada viaacatadai amo mil piisu, agai
itatadai gaaamu: “Gifiaamu caa maata aana sialia oomaliga aapi dai aa gaasituldifia pai
aapi mosvuudana yoovisicami dai maita aata vueeyi aapi dai vaascara vuuyi tumifisi.
25 Cascada gaanbafii aana dai ii dai asto gatumifisiga davaarai uta dai tami daja”, astatadai.
26 Taida aaamuda aa noragi daida itatadai: “Aapi aramo pioofii maicaa tuigacami dai
paragami camaatacatadai aapi isaa gifiasituldi dai ifisaana mosvuuyi yoovisicami dai
ismaita aata vueeyi aana dai vaascara vuuyi tumifisi. 27 Cascada sibaaco gamaaquimudai
aapi gotumifisi masiaaco maitatuldamudai simuiyoma vuimudai aana diviacai”, astatadai
aaamuda. 28 Daida itatadai agai agaa ismaacada ami guucacatadai: “Baivurai gotumifisi
dai maaca agai ismaacada viaa baivustaama mil”, astatadai aaamuda. 29 “Tomasioora
caaga aata vueeyi istucuda Diuusi garoidi vaamioma viaaca aagai. Dai sioora maicaaga
aata vueeyi istucada viaa, agai gia ootoma maiviaaca agai. 30 Dai idi gifipioofiiga maicaa

tuigacada vuusaidavurai quiidigamu dai poduucai aapa Diuusi ootosamu vaasi asoimasi
ivuaadami maaca siaaco oidacagi aDiaavora sisuaanadamu agai dai alia soimaasi taata
agai”, ascaiti aaamuda.

31 Siaascada divia aana ismaacada viaa amo saalicami vaasi gifitataaafiicaru anmadu
daida arraicamu aana amaasi. Diuusi gifidaasamu baitacaaacami sitaaanadamu aana vaasi
oodami oidigi daama oidacami. 3233 Dai vaasi oidacami ganampaidamu gifiabaana dai
acovai vuvaidamu aana avaavoitudadami dai saalisapadara daraasamu dai asoimaasi
ivuaadamioogisapadara poduucaiisduucai amo pastuuru judidiu acovai vuvaidifia cafiiiru
sisiivatu saagidaifidara. 34 Amaasi aana ismaacada arrai aagidamu ismaacada saalisa
padara daraaja: “Aapima ismaacada Diuusi garooga caagacara naidi gifisamadu daraa-
jamu dai aana ganmaaquimu saalicami isaapima gifisamadu taaanadagi. Aidasi abi-
aadara idui Diuusi oidigi aagai sai aapima gataaanada agai aana ifiaamadu. 35 Biuugimu
aana mataida imbii. Tonomu aana mataida ifivasiibi suudagi. Aana aimaraitadai
mai aapima maitifimaatacatadai dai vaascara gifimaa aapima oigaragai isganquiiyara
tifiuulifia aana. 36 Dai camaiviaacatadai aana yuucusi matai aapima gifimaa yuucusi,
dai coococatadai aana matai aapima gifidadiji, dai maisapicatadai aana matai aapima
gifidadiji aapa”, povantataaadamu aana. 37 Amaasi avaavoitudadami gifiaa noragidamu
dai povai ifitandamu: “;Taaanadami, vaquida ganaidi aatama isbiuugimucatadai aapi
siaatama gabii? ¢vaquida ganaidi aatama istonomucatadai aapi siaatama gavasiibi su-
udagi? 38 ;vaquida daivusai aapi siaatama maitamaatacatadai dai vaascara gamaa oigara-
gai isgarquiiyara coi aapi? ¢vaquida ganaidi aatama ismaiyuucusu aapi dai gamaa
yuucusi? 39 ;vaquida coococatadai aapi dai vaquida maisapicatadai aapi sigadadiji
aatama?” Povai ifitataadamu avaavoitudadami. 40 Dai aana aa noragidamu daida
itandamu: “Ismaacada ganaadidi aana arvaavoi tomastumaasi caagaducami ismaacada
aapima gifiaadufii ganvuiididifia aipacoga gansoicaitai ducami isgomaasi iduufiimudai
aapima aan imvaatara”, povantaadamu aana.

41 Amaasi aana gaa rai, itasdamu agai ismaacada gificogisa padara guuca: “limadavurai
aapima tabiaadara Diuusi maicaagacara gannaidi aapima, iimadavurai siaaco tomas-
tuigaco maacana tai, maaca siaaco baidui Diuusi aDiaavora vaatara dai aDiaavora
tataaafiicaruda vaatara: 42 Biuugimu aana matai maitifibii, tonomu aana matai maitifivasiibi
suudagi, 43 dai gandiviji aana maiaapima maitifimaatacatadai dai casacada maitifimaa
oigaragai isganquiiyara gifiuulifia aana. Dai maiyuucusucatadai aana matai maitifioi
yuucusi, coococatadai aana matai maitifidadiji, maisapicatadai aana matai maitifidadiji”,
potaadamu aana. 44 Amaasi agai povaifitataadamu: “Taaanadami, ¢vaquida biuugimu
aapi, dai tonomu, dai gardiviji, dai maiyuucusu, dai cooco, dai maisapicatadai simaita soi
aatama?” povaifitataadamu agai. 45 Siaana gaa rai aa noragidamu daida itarndamu: “Is-
maacada ganaagidi aana arvaavoi tomastumaasi caagaducami ismaacada maitidui aapima
govaavoitudadami vaatara tomasi maisi gaaagai goovai gomaasi maitidui aapima aana
gifivaatara”, potataadamu aana. 46 Daida asoimaasi ivuaadami iimia agai siaaco tomastu-
igaco Diuusi soimaasi taatamituldiadamu daida acaaga tagitocami iimia agai tavaagiamu
siaaco oidacamu Diuusi aamadu tomastuigaco —tatadai aSuusi.

26

1 Aidasi canaato aa aSuusi vaasi gomaasi, agai povartatadai aatama mamaatardami:

2—Caamaata aapima sigoo tasaicada aiya agai asiaa duudagaiismaacada pascua taagidu,
siamaasi gifibaimu aoodami dai maaca ifitaagidamu masaida gifisiisana curusiaba poduucai
ifimuaamu aana ismaacada viaa amo saalicami —gartatadai agai.

3 Amaasi abaitaguucacamigada apapaaligada ajudidiu daida amamaatatuldiadami Diu-
usi saalicamigada aamadu apipiscaligada ajudidiu Caifési quiidiana tuisicana ganampagi.
Agai arbaitacnaacamigadacatadai papaaligada ajudidiu. 4 Dai vaascatai agai ganaatagi
isducatai yaatagidagi aASuusi dai bajiagi dai muaagi. 5 Daida icaiti:

—Baiyoma nanaraca aatama vai daivufiiagi gosiaa duudagai tataida baiya aatama vai
maitarvui baacoagi oodami —ascaiti.

6 Vaida aSuusi Betaaniara daacatadai Simufii quiidiara. ASimufii aaquioma viaacatadai
amo coocodagai ismaacada duvaldi gatuucuga damos cadueeyi agai. 7 Tai ami divia amo
ooqui dai baacati amo tucayu alavastrocada dufiisicami suudacami asaiti sigian uuvadami
saalicada namaacami. Daacatadai aSuusi mesa abaana taida aooqui tai aasaiti moodara.

8 Aidasi taa aatama aSuusi mamaatardamigada gomaasi alia baacoi aatama dai aipaco
garaatagidimi daida icaiti:

—¢Istuisida siaa doodai goovai goasaiti? 9 Caaga gagagaramudai goovai mui tumifisicada
dai acada soifiamudai soitutuigami —caiti aatama.

10Vaida aSuusi caa istumaasi aagai aatama mamaatardamigada agai daida povartatadai:

—¢Tuimasi pocai naidi aapima idi ooqui? Gomaasi ismaacada gifidufii goovai aramo
istumaasi caagaducami. 1! Soitutuigami vaascara viaacamu aapima gansaagida dai aana
gia maisiu vaascara gifinaijadamu aapima. 12 Idi ooqui gifitai asaiti gifimooana otoma
mugquia ifiagai aana cascada. 13Ismaacada ganaagidi aana arvaavoi sai tomasiaacoga siaaco
gaagiadagi Diuusi fiifiiooquituldiadamigada Diuusi fiiooquida vaasi oidigi daama gaaagiadamu
AApA istumaasi idui idi ooqui sipoduucai vaasi oodami maatacamu —gartatadai aASuusi.

14 Tai amaasi aUudasi Iscaliote, amoco abaivustaama dan gooca mamaatardamigada
aSuusi ii dai gaaataga agai abaitaguucacamigada apapaaligada ajudidiu aamadu, 15 daida
itatadai:

—¢Maaqui gifimaquiagi tumifisi isgantaagida aana ASuusi? —astatadai.

Tai agai aa namaqui amo coobai dan baivustaama piisu plata. 16 Aida abiaadara AUudasi
gaagai isducatai gataagidagi aSuusi.

17 Tai aayi asiaa duudagai istuigaco gatagitoi ajudidiu aidasi Diuusi caagacara vuvaidi
Ejiipituaifidara. Tai aatama aSuusi mamaatardamigada miaadara guuquiva aSuusi dai
tacacai daida itatadai:

—Vaacoga ipalidi aapi tasbaidufiiagi cuaadagai idi siaa duudagai vaatara —tatadai
aatama.

18 Tai agai povartatadai:

—Iimivurai maaca gagar quiiquiara dai aagida acaali ismaacada caaagidi aana dai
aagidavurai sai aana pocaiti sai camiaadimi masiaascada gifimua aagai sai quiidiara gaugia
ragai aatama aana aamadu aapima idi siaa duudagara cuaadagai —gartatadai aSuusi.

19 Tatai aatama mamaatardamigada agai idui isducatai garaagidi aSuusi dai baidui
acuaadagai siaa duudagara vaatara. Idi siaa duudagara tatagitoi ajudidiu aidasi Diuusi
caagacara vuvaitu Ejiipituaifidara.

20 Dai aidasi catuca mesa vuidara daacatadai aASuusi aamadu aatama abaivustaama dan
gooca mamaatardamigada agai. 21 Dai gacuaadatadai aatama taida aSuusi povartatadai:

—Ismaacada ganaagidi aana arvaavoi, amaadutai aapima gifitaagida agai adudunucami
siagai gifimuaamu —gartatadai agai.

22 Tatai aatama alia soigaraali dai aipaco garaagidimi dai pocaitimi aatama.

—Taaanadami, aana gia cho —tatadai aatama.

23 Taida aSuusi garaa noragi dai povartatadai:

—Ismaacada gifiaamadu gacueeyi agai vaa plaatara gooviava agai daida gifitaagida
agai dudunucami. 24 Aana ismaacada viaa amo saalicami ivueeyi istumaasi aagai Di-
uusi fliooquidara damos siaa soimaa taatamu gocaali ismaacada gifitaagida agai siooma
arcaagaicamudai gocaali vaatara ismaivuusaimudai tami oidigi daama —gartatadai aSuusi.

25 Amaasi fiioo AUudasi ismaacada gataagida agaitadai aSuusi daida itatadai agai aSuusi:

—Gifimamaatatuldiadamiga, aana gia cho —tatadai agai.

Taida aSuusi aa noragi daida itatadai:

—Aja aapiapa —tatadai asuusi.

26 Dai aidasi gacuaadatadai aatama, taida aSuusi bai apaana dai gamamagi dai saasarai
dai garmaa aatama mamaatardami daida povartatadai:

—Ugavurai. Idi argifituucuga —gartatadai aASuusi.

27 Dai bai aapa amo vaasu uuvasi varagada dai gamamadacai garmaa aapa daida
povartatadai:

—Iivurai idi vaascatai aapima. 28 1di arapan ducami gifiaara ismaacada aastia agai muu-
cucai aana sipoduucai gaoigaldamu soimaascamigada, tomasioora sioora vaavoitudagi.
Ifisianscada muquiaagi vai aastiagi gifiaara aida abiaadara gaaagamu gofiiooqui utudui
ismaacada gaaagidiisduucatai gaoigaldi soimascami dai caagacara vuvaquiagi. 29 Dai aana
anganaagidi ansai camaiyaada ifiagai aana uuvasi varagada asta ifisiaascada iiyagi utudui
aapima ganaamadu maaca siaaco gataaanai garooga Diuusi —gartatadai aASuusi.

30 Dai canaacai amo Diuusi naidada siaa duutudaitai Diuusi, iji aatama Oliivosi giidiamu.
31Taida aSuusi povartatadai:

—Vaascatai aapima voopoimu dai aagi gifidagitomu sivi tucara, pocaiti Diuusi fiicoquidara:
“Dagitomu aana isgamuaatudamu pasturu sicafiiirugada aipaco iimimu”, caiti Diuusi

fiiooquidara. 32Damos siaascada apamu duaaca aana aapaga aimu aana Galileeara isaapima
—gartatadai ASuusi.

33 Taida aPiiduru aa noragi daida itatadai:

—Tomasi vaascatai gogaa voopiagi dai aagi gadagituagi aana gia maiaagi gadagituagi
—tatadai aPiiduru.

34Taida aSuusi itatadai:

—Ismaacada gaaagidi aana arvaavoi sai sivi tucara maiquiaa cuujuicai tacucu aapi
vaicojo potaiya agai pasai maitifimaata —tatadai aSuusi.

35 Taida aPiiduru itatadai:

—Tomafisi aapi gaamadu muu maitanpotaiyagi ifismaitamaata —tatadai aPiiduru.

Tatai vaascatai aatama potai aapa.

36 Dai amaasi aayi aSuusi aamadu aatama mamaatardamigada agai amapacara siaaco
Getasemani taagidu taida aSuusi povartatadai:

—Tamiavar daraaja naida aana maaca gamamadagi —gartatadai aSuusi.

37 Dai vaidacai aPiiduru aamadu agooca Sevedeo maamarada dai alia soigaalidi dai
camostagitocan tada isdadiagi atataaanadami dai baaquiagi. 38 Daida itatadai:

—Camugquiadan tada aana soigifialiditai. Tanasiavar vii aapima damos maitavar coocosi
—tatadai.

39 Dai baitaquioma ii dai cupulia voi davaarapi dai daanai Diuusi dai potatadai:

—Gifiooca isbaigaca ismaisii soimaa taata aana damos vai maitaapa duuna istumaasi
aana ipalidi mosacaasi istumaasi aapi ipaldagi —astatadai aASuusi.

40 Dai amaasi apamu ii agai maaca siaaco daraajatadai amamaatardamigada vai agai
coocosacatadai, daida potatadai agai aPiiduru:

—¢Maitapas istui isnaaagagi tomasi amo oora aana gifisamadu? 41 Maitavar coocosi dai
gamamadada vai maisoimaasi ganduifituldana ADiaavora. Aapima idufiia alidi istumaasi
Diuusi ipalidi dai vaascara maiquiaa caaga vaavoitudai cascada maitivueeyi —astatadai.

42Dai imacai gamamagi aSuusi apamu dai poduucai gamamagi:

—Gifiooca ismaibaigacagi ismaisoima taata aana isducatai cabaidui aatama aida gia
apaduuna isducatai aapi ipaliadagi —asduucai gamamadai.

43 Dai otoma apamu ii siaaco daraajatadai amamaatardamigada vai apamu
coocosacatadai alia coocosimucatadai agai mossusuligai vuupuida. 44 Dai dagito agai dai
imacai gamamagi apamu agai vaa fiiooquicada. 45 Amaasi apamu ii agai siaaco daraajatadai
amamaatardamigada daida itatadai:

—Siviavar gia coocosi daida ganiibasta. Casiat aayi masiuu duucu gifitaagida agai aana
ismaacada viaa amo saalicami. Gifitaagida maaagai soimaasi ivuaadami. 46 Vaapaigivurai.
Tiimada. Casia boodara imai ismaacada gifitaagida agai —astatadai aASuusi.

47 Dai quiaa flioocaitadai aASuusi tai ami divia aAUudasi. Agai aramoco garadufii aatama
baivustaama dan gooca mamaatardamigada aSuusi vai oiditadai mui oodami dai vuucati
mamaastai dai uusi. Agai arojootosadacatadai abaitaguucacamigada papaaligada ajudidiu
dai apipiscaligada ajudidiu. 48 Uudasi ismaacada gataagida agaitadai aSuusi casi itatadai
Aarquioma agai aoodami:

—Ismaacada usupiga aana agiava agai varai bai —tatadai AUudasi.

49 Amaasi miaadara caquiva agai aSuusi daida itatadai:

—Baiga gifimamaatatuldiadamiga —tatadai AUudasi.

Dai usupi.

50 Taida aSuusi aa noragi daida itatadai:

—¢Gifladufii patuma dufiia agai dai divia? —tatadai agai.

Amaasi miaadara guuquiva aoodami dai bai aSuusi.

51 Amaasi amaadutai ismaacada ami guucacatadai Suusi aamadu vuusaitu gacusiru dai
iquita amo naacada abaitacaaacami papaali pioofiigada. 52 Taida aSuusi itatadai:

—Gacuviertagara icaasa gacusiru. Vaascatai sioora gacocoadagi cusiruicada cusiruicada
coimu agai. 53 ;Maitapas maata aapi ifisaana istutuidi istaafiiagi gifiooca amo soifii vai agai
caaga istutuidi isgifiootosdagi mui mil gasandaaruga tavaagiaifidara? 54 Isagai gifiootosdagi
aida gia camaitaapadufiia go ismaacada aagai Diuusi fiiooquidara —tatadai aSuusi.

55 Amaasi aSuusi itatadai noodami:

—¢Tuimasi dada aapima dai vuucati uusi dai mamaastai? ¢Dai tuimasi gifibaaquia agai
ducami siaana aramo aasivogamicagi? Vaas tasai gansaagida daacana aana agaa quiu-
upaigadara judidiu dai ganmamaatatuldifia Diuusi fliooquida matai tomali nmo imidagai

maimaisapicami gifibai. 56 Dai vaasi gomaasi idui aapima vaida apaduuna isducatai ooja

Diuusi fiifliooquituldiadamigada Diuusi fiicoquidara —tatadai aASuusi.
Tatai vaascatai aatama mamaatardamigada voopoi dai aagi viaa aSuusi.

57 Tai agai ismaacada bai aSuusi baacai maaca siaaco daacatadai aCaifdsi.
Agai arbaitacaaacamigada papaaligada ajudidiu. Ami casi ganampaidacatadai
amamaatatuldiadami Diuusi saalicamigada aamadu apipiscaligada ajudidiu. 58 Vaida
APiiduru mosmaacasdara oiditadai agaa baitacaaacamigada papaaligada ajudidiu
tuisiquigadara ucami dai amaasi vaa dai daiva asandaaru aamadu dai naijada aagai
istumaasi idufiia agai aASuusicada.

59 Taida atataaanadamigada apapaali aamadu apipiscali vaascatai avaamioma
tataaanadamigada uusi dadagacada dudunucami ajudidiu gaagai amo istumaasi istucada
gapiara vuaajagi tomasi maitarvaavoi dai poduucai gataaafiia agai muaaragai. ©0 Dai
VAASCATA Maitaa tomali amo istumaasi istucada gapiara vuaajagi tomasi muidutai dada dai
yaatagai. Dai cuugatara dada gooca naijadami yaatavogami 61 daida icaiti:

—Gocaali icaiti: “Aana istutuidi isdaitudagi agaa quiuupai dai vaica tasaicada apamu
vafiigidagi”, caiti gocaali —ascaiti gonaijadami.

62 Amaasi abaitacaaacamigada apapaali judidiu caquiva daida itatadai aSuusi:

—¢Maitapas gaaa noragida agai tomali amo istumaasi? ¢Tumaasi goovai ismaacada aagai
goovai gavui? —astatadai.

63 Taida aASuusi maifiioocacai vii. Taida abaitacnaacamigada apapaali judidiu itatadai:

—Aana angaaagidi pasaida garaagidana Diuusi vuitapi ismaacada tomastuigaco oidaga
pasabai aapi araCristo Diuusi marada siaapa cho —astatadai.

64 Taida aSuusi itatadai:

—Aja Diuusi maradaana poduucai isducatai aagai aapi. Dai aapima gifitaagimu aana
ismaacada viaa amo saalicami siDiuusi saalisa padara daacamu aana dai gifitaagimu
aapima siaascada tavaagiaifidara imada aana icomai saagida —astatadai aSuusi.

65 Taida abaitacaaacamigada papaali judidiu saasarai gayuucusi. Alia baamu agai
caacatai istumaasi aagai aSuusi. Daida itatadai abaitacaaacami:

—Gocaali poalidi isarDiuusi marada di. Dai vui fiioocai Diuusi camaitagito aatama
vaamioma naijadami. Aapima cacaa isducatai vui fiicocai goovai Diuusi. 66 ; Tatuma duuna
gocaalicada? —astatadai.

Tai agai itatadai:

—Gnapiara caatacamiava goovai gataaafiivurai muaaragai —astatadai.

67 Daida aoodami sisividimi aSuusi vuivasada dai capiacarai. Dai aa vuivasana capi-
acarai. 68 Daida itatadai:

—Aapi poalidi isDiuusi gamaa amo saalicami. Maatafii toora gaaga —astatadai.

69 Vaida aPiiduru maigovai tuisicana daacatadai tai amo cusiiiirugada
abaitacaaacamigada apapaali ami divia daida itatadai agai aPiiduru:

—Aapiapa aapa aamadu aimaraifia aASuusi Galileeara oidacami —astatadai acusiiiiru.

70 Damos aPiiduru yaatagi daida itatadai:

—Maitan maata aana pasioora aagai aapi —astatadai.

71 APiiduru cavuusaimi maigo quiidigamu, tai aapa amai agai vaa cusfiiirugada taa aPiiduru
aapa daida itatadai ismaacada ami daraajatadai:

—Gocaali aapa ansmadu aimaraifia ASuusi Nasareetara oidacami —astatadai aali taji.

72Damos aPiiduru apamu yaatagi daida itatadai:

—Maata Diuusi ismaimaata aana gocaali —astatadai aPiiduru.

73 Dai laachicada agai ismaacada ami daraajatadai abaana guuquiva aPiiduru daida
itatadai:

—Saalicada aapiapa aramoco aSuusi mamaatardamigada aapa. Asta apamaasi fiioocai
aapi aSuusi —astatadai.

74Vaida aPiiduru galfiaasi fliooquimi daida icaitimi:

—Maata Diuusi nai aana maimaata gocaali —ascaiti.

Tai aida otoma cuujui atacucu. 75 Taida aPiiduru tagito istatadai aSuusi sai maiquiaa
cuujuicai atacucu agai vaicojo itaiya agaitadai sai maimaata aSuusi. Daida aPiiduru ii
abiaadara dai soigaaldacai sosua.

27



MATAIVO 27:1 44 MATAIVO 27:23

1 Dai mosmaasicai vaasi atataaanadamigada apapaali aamadu apipiscali judidiu
ganaatagi isducatai muaagi aSuusi. 2 Dai vulicami baacai aSuusi dai maa taagi aPilaato,
agai artaaanadamigada Judeeara oidacami.

3 Aidasida aAUudasiismaacada gataagi aSuusitaa mascamuaa agaitadai aSuusi alia soigaali
dai ama duucai gatagito. Dai apamu vuidacai vaasi goamo coobai dan baivustaama piisu
abaitaguucacamigada papaali judiufu aamadu apipiscali. 4 Daida itatadai:

—Alia soimaasi idui aana gataagidacai amo caali maigapiara caatacami masai muaana
—astatadai aAUudasi.

Damos agai aa noragi daida itatadai:

—¢Dai gomaasi tumaasi argarvaatara aatama? Aapi aagi argadufii —astatadai.

5 Taida AUudasi ami agaa quiuupai arana suuli atumifisi, dai ii dai gavuliji.

6 Taida abaitaguucacami apapaali ampagi atumifisi daida itatadai:

—Maibaiga isvaanaida aatama gogaa tumifisi ismaacada gaoidi oodami Diuusi aa
duifidada vaatara. Idi tumifisi arnamagada aarai cascada —astatadai.

7Dai aipaco ganaagi sai agai tumifisicada savada agai amo davaarai siaaco Aajatadami
taagidu dai ami viaaca aagai siaaco yaasapadagi ismaacada maitaroidacami ami. 8 Dai
Davaarai aarai taagidu asta sivi ucami. 9 Poduucai apadui ismaacada aaquioma aagai
Jeremiiasicaru Diuusi fiiooquituldiadamigada daida icaiti: “Ajudidiu tataaanadamigada vu-
uquia agai goamo coobai dan baivastaama piisu plaata ismaacada baiga duu dai aa
namaquida gocaali ismaacada gataagi gogamai caali. 10Dai agaicada gasavali agai adavaarai
ismaacada Aajatadami taagidu, poduucai isduucai gifiaagidi gifitaaanadamiga”, ascaiti
Jeramiiasicaru.

11Tai vaidacai agai aASuusi agaa taaanadami vuitapi tai agai tacacai daida itatadai:

—¢Aapipasi arraigada judidiu? —astatadai.

Taida aSuusi itatadai:

—Vaavuava, aja —astatadai.

12 Taida abaitaguucacamigada apapaali asmadu apipiscali gapiara vuupai damos aSuusi
maiaa noragi tomali amo fiiooqui. 13 Taida aPilaato itatadai:

—¢Maitapas caa aapi vaasi goovai masmaacada aagai gavui? —astatadai.

14 Taida aSuusi vaascara maiaa noragi tomali amo istumaasi, dai poduucai agaa
taaanadami maitaa istumaasi gatagituagi.

15 Vaida aPilaato dadagitoifia amo maisapicami aida siaa duudagara aagi poduucai
gaviidacatadai agai isdadagitoldiadagi aoodami aagi ismaacada ipaliadagi agai. 16 Vai
ami maisacariara cuupicatadai amo caali Baraavasi taagiducami ismaacada tomasioora
cajiomacatadai. 17 Tai aidasi noodami ganaampagi aPilaato tacacai daida itatadai:

—¢Maacada ipalidi aapima isdagitua aana Baraavasi siaSuusi ismaacada Cristo aagai?
—astatadai.

18 Agai maatacatadai ismoscoimudada tadacatadai abaitaguucacamigada apapaali dai
cascada gataagi aASuusi.

19 Apilaato quiaa daacatadai adudunucamiara taida aoofiigada ootosi fiicoqui daida
itatadai:

—Maitigavapasada aapi gocaali caa tuigacami aamadu. Tuucara taataquimi aana amo
istumaasi soimasi agai vaatara —asducai ootosi fiiooqui Pilaato oofiigada.

20 Damos abaitaguucacamigada apapaali aamadu apipiscali avanaqui aoodami sai baiy-
oma gataanana masdagituagi Baraavasi dai sai muaana aSuusi. 21 Taida agaa taaanadami
apamu fiioo dai tacacai aoodami daida itatadai:

—¢Maacada goovai vagoocai siooma ipalidi aapima isgandagitolda aana? —astatadai.

Tai agai aa noragi daida itatadai:

—Baraavési —astatadai.

22 Taida aPilaato tacacai daida itatadai:

—¢Dai goSuusi maismaacada Cristo aagai ducatai iduuna aana? —astatadai.

Tai vaascatai aa noragi daida itatadai:

—Siisafii curusiaba vai poduu muucuna —astatadai.

23 Taida aPilaato itatadai:

—¢Tumaasi soimaasi iducami goovio? —astatadai.

Tai agai apamu ijifia daida itatadai:

—Siisafii curusiaba, vai poduu muucuna —astatadai.

24 Aidasi aPilaato cataa iscamaitistui aoodamicada cavaamioma galcaititai agai, dai gatai
suudagi dai gaico vaasi aoodami vuitapi daida itatadai:

—Aana gia maitargifidufii gocaalicada. Goovai gia maitargaapiara caatacami, goovai gia
aagi aapima arganaa duifidaga —astatadai aPilaato.

25 Tai vaascatai noodami aa noragi daida itatadai:

—Aatama aamadu garmaamara targaapiara vaatacamicagi —astatadai.

26 Taida aPilaato dagitoli Baraavasi daida aPilaato gatajai masai gaicarsana iquisanaicada
aSuusi dai taagi noodami sai curusiaba siisana sai poduu muucuna.

27Tai gooquiara agaa trhaanadami sandaarugada vaidacai aSuusi gamu Pilaato quiidiamu
dai vai vaasi asandaaru dai ami siaaco caacatadai aSuusi vaasi sicoli guuquiva. 28 Matai
uupasi yuucusida aSuusi dai aadi aa yuucusi vapagicami sai apaa maascamu amo raf, 29 dai
moo daama dai amo cooronai uuparaicada dufiisicami dai maa amo taavali saalisa padara
noviara. Daida gantootonacada guuquiva aSuusi vuidara dai parunai daida icaiti:

—Sivi gia tavapi oidacamu aapi raigada ajudidiu —ascaiti.

30 Dai sisividimi aapa dai babayi taavali dai agaicada moodaana gavai. 3! Dai canaato
parunacai apamu uupasi ayuucusi vapagicada dai apamu aadi aagi yuucusida. Dai boodara
vaidacai dai maa siisa agai curusiaba sai poduu muucuna.

32 Dai aidasi utudama iji agai abiaadara vuidara aayi amo caali Simufii taagiducami
Sirefiiara oidacami matai aagidi sai baacaifia agai acurusigada aSuusi.

33 Dai poduucai aayi maaca siaaco Golgota taagidu. Golgota icaidaga mooda muuquiada.
34 Dai ami oidi uuvasi varagada vaanagacami amo doadigami alia aacocami sai agaicada
palapioma soimaa taatana. Taida aSuusi mosdaa dai camaitipali isiiyagi.

35Dai casiisacai curusiaba damos maiquiaa muu agai tai gooquiara naanaitudai volao dai
poduucainaida agaiisioorai ajia agai yuucusida aSuusi. Dai poduucai apadui istumaasi aa-
gai Diuusi fiiooquituldiadamigada daida icaiti: “Sai naanaituda agai volao dai poduucai naida
aagai isioorai ajiagi ayuucusida”. 36 Dai ami daraajatai nuucada. 37 Dai curusiaba moo
daama dai amo oojai ismaacada gatajai aPilaato dai aagai mastuisida gatajai muaaragai
daida icaiti: “Idiava araSuusi, raigada judidiu”, ascaiti aoojai.

38 Dai abaana aSuusi siisisa gooca aasivogami amoco saalisa padara amai curusiaba dai
agamai oogisa padara amai curusiaba. 39 Dai ismaacada amui dagavusai galnaasi fiicoqui
suuligidi aASuusi dai gidai gasnmoomo, 40 daida itatadai:

—Epa aapi pasmaacada dadaitudai agaa quiuupaigada ajudidiu dai vaica tasaicada
ivueeyi Apamu caagacara igavuusaida aapi aagi. Siaapi arDiuusi marada tavafiifii bocuru-
siaifidara —astatadai.

41 Poduucai aapa parunai abaitaguucacamigada apapaali asmadu amamaatatuldiadami
Diuusi saalicamigada anxmadu afariseo aamadu apipiscali dai aipaco ganaagidi daida icaiti:

42 —Cangacara vuvaitu goovai aa dai goovai aagi gia maitistutuidi iscaagacara
gavuusaidagi.  Issaalicada arvaavoi isagai argarraiga aatama judidiu vai tavanana
curusiaifidara tatai poduucai vaavoituda aatama aapa. 43 Goovai povaalidi siDiuusi
nuucada. SiDiuusi saalicada oigadai caagacara vuusaidana tuduida sivi. Gocaasi garaagidi
goovai saida arDiuusi marada —ascaiti agai.

44 Dai asta aaasivogami ismaacada cucurusiaba siisisapicatadai ami sonuana aSuusi
galnaasi fiioocai agai vui vaasi.

45Dai dan duucu vaasi oidigi tucapi vii vaic oora. 46 Dai aida coi gaasaco gagara iifia ASuusi
daida icaiti:

—Eloi, Eloi, lama sabactani —ascaiti. Asmaacada itaiya alidi gifiDiuusiga, gifiDiuusiga
¢stuipasi gifidagito? astaiya alidi.

47Dai anmoco ismaacada ami daraajatadai caa ispocaiti agai daida icaiti:

—Dafli vapaidi goovai aDiuusi fiiooquituldiadamigada Eliiasi —ascaiti.

48 Tai otoma amaadutai maa dai bai amo visiocoli dai vadaitu uuvasi varagada
aacocamicada dai amo tootoicami cuugara dai avisiocoli dai miaadara dadasdi aSuusi sai
visiusuna. 49 Damos aa itatadai:

—Tadagito sabai diviana Eliiasi dai caagacara vuusaidana —astatadai.

50 Taida aSuusi gagara iifia dai muu. 51 Vaida agaa icusi ismaacada agaa quinupaigadara
judidiu sagiacatadai apan aasi covocami amo sueeyi dai araana saali sarai tacavidara
abiaadara matana ucami. Dai davaarai gigivuli dai ojoodai taatapai. 52 Daida gacuucupioco
siaaco yaasapicatadai acoidada dai mui oodami ismaacada vaavoitudaitadai Diuusi dudu-
aca acoidada saagidaifidara. 33 Dai caduaacacai apamu aSuusi coidada saagidaifidara daida
Agaa vaasi vuvaja coidada saagidaifidara dai maa Jerusaleenara vaapa tai mui oodami taa.

54 Tai amaasi ataaanadamigada sandaaru aamadu agaa ismaacada nuucadacatadai
aSuusi aidasi taa agai isgigivuli davaarai dai taa vaasi ismaacada apadui saalicada dudu-
aadimu, daida icaiti:

—Baivaavoi idi caali saalicada arDiuusi maradacatadai ismaacada tavai tavaagiaifidara
—ascaiti.

55Dai ami guucacatadai mui ooqui maacasdara naiditadai aapa ismaacada Galileeaifidara
oidatucuitadai aSuusi dai soicaitadai. 56 Agai saagida daraajatadai Maria Madalifia, dai
Maria Jacovo daada dai Osee daada, dai Zevedeo marada daada.

57Dai caurui tai ami divia amo caali gaviidacami Osee taagiducami. Agai arArimateeara
oidacami, agai arvaavoitudadami aSuusi aapa. 58 Dai amaasi agai naidamu aPilaato dai
tai aSuusi tuucugada. Taida aPilaato gatajai masai tasgidana. 59 Dai tavafidacai aSuusi
ami curusiaifidara dai amo icusi maitucuracamiara biisa. 60 Daida aOsee casi gatajaitadai
coocodagai Amo vavuana masai ami yaasana siaascada muquiagi agai damos aSuusi ami
taa agai. Dai cacuupacai aquitaagifia amo gaa odaicada daivunu ii. 61 Vai ami daacatadai
aMaria Madalifia aamadu agamai Maria siaaco yaasapicatadai aSuusi sonuana.

62 Aida aratasaicatadai istuigaco baivuaadana agai vaasi dai siaadiqui
aribastaragaicatadai istuigaco maitistuma vuaadana agai. Dai siaadiqui
abaitaguucacamigada apapaali judidiu, anxmadu afariseo maa naidamu aPilaato 63 daida
itatadai:

—Tagito aatama ayaatavogami Suusi aidasi quiaa oidacatadai agai iscaititadai sai vaica
tasaicada duaaca agaitadai agai coidada saagidaifidara. 64 Cascada gataaafiifli masai caaga
nuucadacana maaca siaaco yaasapi aSuusi vaica tasai uucami vai poduucai maidadana
ASuusi mamaatardamigada tucara vai maibaana atuucugada vai gooquiara maipocaiti-
ada agai iscaduaaca. Dai poduucai agooquiardada yaatagi vaamioma maicaagaducagi
siatuucamidara —astatadai.

65 Daida aPilaato itatadai:

—Moguuca gifisandaaruga. Vaidacaiaapima dai maaca siaaco cayaasa aSuusicaa bai dufiia
isistutuidi di vai poduucai maibaana amuuquiada —astatadai aPilaato.

66 Dai iji dai maa caaga baidui siaaco yaasapicatadai aSuusi dai seeracada bidasa dai
ami seeraba dai aseeyogada agaa baitacaaacamigada aromamano. Vai ami daraajatadai
asandaaru aapa.

28

1 Dai cadaivunucai aibastaragai tasara dai camaasimi oidigi tumifioco daida aMaria
Madalifia asmadu agamai Maria iji maaca siaaco yaasapicatadai aSuusi. 2 Tai todian
duucai gigivuli davaarai, amo Diuusi taaafiicaruda tavai tavaagiaifidara cascada. Dai aacai
maaca siaaco yaasapicatadai aSuusi maigovai daitu aodai istucada cuupicatadai agai dai
daama daiva aodai. 3 Dadadacai agai apan duucai papadocadami dai yuucusida apan aasi
tootuaja cavai. 4 Mostaagacai asandaaru aDiuusi taaaficaruda giigivuli duduaadimucai dai
camoscoidada duucai vii. 5 Dai amaasi aADiuusi taaafiicaruda itatadai aooqui:

—Maitavar duduaadicuda. Aana caaga maata isgaagai aapima aSuusi ismaacada cu-
rusiaba gasiisatu. 6 Dai agai maitiipu tami casiat duaaca isduucai aagaitadai agai.
Baigovai avar iimi dai fiaida siaaco caatacatadai agai. 7 limadavurai otoma dai maa
aagida amamaatardamigada iscaduaaca agai coidada saagidaifidara dai sivi imia agai agai
ganbaitaqui Galileeamu dai ami taagimu aapima. Goovai arvaasi ismaacada ganaagida
iflagai aana —astatadai.

8 Taida a0oqui otoma iji abiaadara baiganaliatugai dai duduaadimutugai. Dai voopoigi
dai maa garaagida agai aatama mamaatardamigada aSuusi vaasi istumaasi aagidi aADiuusi
taaafiicaruda. 9 Dai aidasi voopoigitadai agai tai vuidara aayi aSuusi dai viaatuli. Tai agai
abaana gantootonacada guuquiva aSuusi dai siaa duutuli dai taata aacasoda. 10 Tai agai
itatadai:

—Maitavar duduaadicuda. Iimivurai dai maa aagida gifiaadufii vai iimana Galileeamu
dai ami gifitaagimu agai —astatadai.

11 Aidasi aooqui gamu iimaitadai taida asandaaru chiaaqui caayamu iji dai
aagidi abaitaguucacamigada apapaligada ajudidiu vaasi istumaasi apadui. 12 Taida

abaitaguucacamigada iji dai maa aatagi agai apipiscali aamadu dai naida aagai isducatai
idufiiagi. Dai gooquiara aa namaqui agai mui tumifisi asandaaru 13 daida itatadai:
—Aagidavurai aapima situcara coocosacatadai aapima sai dada aSuusi
mamaatardamigada dai baacai atuucugada aSuusi. 14 Isagaa taaanadami maatia goovai
aatama atabai dufiiagi agai aamadu cascada maitasiandufiia agai —astatadai.
15Taida asandaaru vui atumifisi dai iji dai maa aagidiistumaasi aagidi agai. Dai poduucai
aagai ajudidiu asta sivi ucami.

16 Dai poduucai iji aatama baivustaama dan amoco mamaatardamigada aSuusi gamu
Galileeamu amo quiidiamu siaaco aagai aSuusi. 17 Dai aidasi taa aatama aSuusi siaa duutuli
damos aamoco garaadufii maicaaga vaavoitudaitadai. 18 Taida aSuusi abaana caquiva
aatama dai povartatadai:

—Aana via amo saalicami dai vaamioma gataaanai tavaagiara dai tami oidigara.
19 Timadavurai aapima dai aagida oodami vaasi oidigara oidacami sai aliasi gaaagai
isvaavoitudai ifisaana aracaagacara vuviadami dai poduucai argifimamaatardamicagi.
Ismaacada vaavoitudai agai gia vapaconavurai Diuusi garooga guvucadadacada dai
gifiguvucadagacada, aana arDiuusi marada, dai DiuusiIbaada guvucadadacada vai poduucai
maatiagi aa iscavaavoitudai agai. 20 Dai maatatuldavurai sai aagidifia vaasi istumaasi
ganaagidi aana. Maatacavurai aapima ifisaana ganaamadu daaca ifiagai vaas tasai ugitacai
oidigi ucami —gartatadai aSuusi.

Mosacaasi.

Marcusi ooja istumaasi ivuaadana aSuusi Cristo aidasi
aimaraitadai tami oidigi daama.

1 Aaquioma ooja Isaiacaru amo fiiocoqui Diuusi flicoquidara ismaacada istutuidi is-
baialiatuda oodami aagaitai ASuusi Cristo Diuusi marada.

2Isaia arfiiooquituldiadamigadacatadai Diuusi dai aagai sai Diuusi pocaiti:

Ootosamu aana amo ootosicami aapi Cristo gabaitaqui

Vai agai aagidana aoodami sai divia agai aapi.

Daida aoodami ama duucai gantatagitodamu

Dai camaisoimaasi ivuaadamu.

3Diuusi ootosa agai amo caali sai oidigana gamamaatatuldifia dai poduucai aagidamu agai
oodami:

“Caotoma divia agai gartaaanadamiga cascada ama duucai avar gantatagito dai ca-
maisoimaasi ivuaada”.

Asduu ooja Isafa. 4Tai divia AVuaana dai oidigana vapaconaimi aoodami, dai aagidi sai

gaaagai isama duucai gantatagituagi dai isganvapaconacagi dai camaisoimaasi ivuaadagi

sai poduucai Diuusi oigaldana soimaascamigada. 5 Tai ami oidigara dada vaasi Judeea

davaariara oidacami dai Jerusaleenara oidacami dai casca agai istuma aagaifia AVuaana;

vaida aVuaana vapaconaifia ami agaa aqui Jordanara ismaacada aagaifia asoimaascami

ismaacada ivuaadana sai Diuusi oigaldana.

6 Daida aVuaana yuucusida cameyu vopodacada dufiisicatadai dai givurada ogicada
dufiisicatadai dai cuaadana agai soosoyi dai saivoli. 7 Dai aagidifia agai aoodami Diuusi
fiiooquida daida itatadaifia:

—Gooquiara divia agai amai ismaacada vaamioma viaa guvucadagai ifisaana. Aana
tomali maiviaa saalicami iscuiquiagi dai uupasdagi susuusacada gigiaragada, aana
maitistutuidi siaasi istutuidi agai dai agai vaamioma namaga ifisaana cascada. 8 Aana
ganvapaconai aapima suudagicada damos agai divimu dai maaqui agai oodami guvu-
cadada Diuusi Ibaada —astatadaifia AVuaana.

9 Tai aida tuigaco ii aSuusi Nasareetaifidara Galilea davaariaifidara maaca siaaco daa-
catadai AVuaana taida AVuaana vacoi aSuusi ami aaqui Jorddnara. 10 Amaasi mosvuusai
ASuusi suudagiaifidara dai taa tavaagi taida gacupioco dai Diuusi Ibaada amo tugu maasi
tavai agai daama. 11 Tai caidatu amo fiiooqui tavaagiaifidara daidi caiti:

—Aapiapa argifimara ismaacada alia oigadai aana dai alia baigifialidi aana aapicada
—ascaiti afiiooqui.

12 Tai gooquiara Diuusi Ibaada vaidacai aSuusi oidigamu. 13 Tai agai ii dai oidigana daja
g00 coobai tasai cacaisi saagida vaida aADiaavora soimaasi iduifitulda aliditadai aSuusi. Tai
dada Diuusi tataaafiicaruda dai nuucada aSuusi sai maisoimaasi iduifituldana ADiaavora.

14 Aida tuigaco sida aEroodasi maisa aVuaana, ii aSuusi Galileeamu, dai gaaagidimi
Diuusi fiiooquida dai isducatai gataaanai Diuusi. 15 Daida itatadai agai aapa aoodami:

—Casi atyoga aayi istuigaco soifia agai Diuusi oodami sai caagacara oidacana cascada
ama duucai avar gantatagito vuitapi Diuusi dai vaavoituda isDiuusi caagacara vuvaida agai
oodami—astadai Suusi.

16 Agan suudagi ismaacada Galilea taagidu ugidiana saali imaitadai aSuusi dai taa gooca
gansiaagama Simufii aamadu Aandarasi. Agai arvatopa vuudamicatadai dai suudara
dadaitudai ganvatopa vuicaru. 17 Taida aSuusi itatadai:

—Gifioiddvurai nai aana ganmaatatuldana masducatai gaagadagi oodami vaida
gifivaavoitudaifia —astatadai aASuusi.

18 Tai agai otoma anaasi viaa ganvatopa vuicaru dai of ASuusi.

19Vaida aSuusi apiaimai dai baitaquioma taa aAJacovo Sevedeo marada dai Vuaana Jacovo
suculida, vai amo vaarcu arana daraajatai darasdi ganvatopa vuicaru. 20 Taida aSuusi vai
Agai sai oidana tai agai anaasi vaarcu arana viaa ganooga aamadu apipioofiigada dai of
ASuusi.

21 Amaasi aayi agai Capernauumara; dai mosaayi ibastaragai tasara tai vaa aSuusi
ajudidiu quiuvupaigadara dai gaaagacai gamamaatatuldimi Diuusi fiicoquida. 22 Dai
vaascatai ismaacada caa maitaa isducatai gantatagituagi caacatai siaa caaga fiioocai aASuusi.
Amo saalicami viaacami duucai gamamaatatuldi agai dai maisiu apan duucai nmo ma-
maatatuldiadami Diuusi saalicamigada. 23 Dai ami ajudidiu quivupaigadara daacatadai
amo caali ismaacada viaacatadai amo Diaavora taaaficaruda daida aDiaavora taaafiicaruda
iiflaquitu acaali daida itatadai agai Suusi:

24 —;Tuipasi garsaagida vapacai aapi Suusi Nasareetara oidacami? ;Garcoodapasi
agai dai divia? Aanaan gia caaga gamaata dai maata aana pasiarDiuusi marada is-
maacada tomali amo imidagai maisoimaasi ivueeyi —astatadai acaali ismaacada viaa-
catadai aDiaavora taaaficaruda.

25 Taida aSuusi bagaimi aDiaavora taaafiicaruda daida itatadai:

—Maitifiioocada mosaivuusai dai dagito gocaali —astatadai aSuusi.

26 Tai amaasi aDiaavora taaafiicaruda suiquituli acaali dai gagara iifiaquimi dai vuusai
acanaliaifidara. 27 Tai vaascatai ismaacada ami daraajatadai alia duduaadimu, dai aipaco
gantacacaimi daida icaitimi:

—¢Tumaasi goovai? ;Tuma utudui garmamaatatuldi goovai? Gocaali gia saalicada viaa gu-
vucadagai asta aDiaavora tataaafiicaruda aapa aagidi dai vuuvacai oodamiaifidara —ascaiti
aoodami.

28 Tai otoma gamai vaasi Galilea davaariara istumaasi ivuaadatadai aSuusi.

29 Aidasi vuvaja ajudidiu quinupaigadaaifidara aSuusi aamadu aJacovo aamadu aVuaana
of agai aSimufii dai AAandarasi quiidiamu. 30 Vaida aSimufii tuumuda alia coococatadai
oiditai toifidagai dai caatacatadai, matai aagidi aASuusi sai agai coococatadai. 31 Taida aASuusi
miaadara caquiva dai noviaifidara bai dai vafiigi. Mospodui agai tai dagito atoifidagai, dai
Agai vaa ooqui agai dai bibi.

32Dai aidasi catuca, matai vuaapi aSuusi vaasi acoococoidada dai ismaacada viaacatadai
aDiaavora tataaaflicaruda aapa. 33 Dai vaasi aoodami ganampagi ami quitaagifia. 34 Taida
aSuusi duduaadi muidutai naana maasi coocodagai viaacami dai vuvaitu oodamiaifidara
mui Diaavora tataaafiicaruda. ADiaavora tataaafiicaruda gia maatacatadai aASuusi damos agai
maidadagitoifia isfiioocada agai sai maimaasico vuajana aoodami vuitapi sioora agai.

35 ASuusi siaalimoda vafii quiaa tucagamucatai dai ii oidigamu dai maaca gamamada
agai. 36 Taida aASimufii asmadu aaadufida gaagamu aSuusi. 37 Dai aidasi taa agai potatadai:

—Vaasi oodamiava agaagai —astatadai.

38 Damos aSuusi itatadai:

—Timada sibaacoga dai ami gaaagida aapa Diuusi fiicoquida. Gomaasi ivuaada ifiagai
aana dai divia tami oidigi daama —astatadai aSuusi.

39 Dai ii vaasi ajudidiu quiquiuupaigadara Galilea davaariara dai ami gamamaatatuldimi
Diuusi fiiooquida dai vuvaidimi Diaavora tataaafiicaruda oodamiaifidara.

40 Taida aSuusi miaadara caquiva amo caali ismaacada viaacatadai amo coocodagai
ismaacada duvaldi gatuucuga, dai gatootonacada caquiva daida itatadai:

—Pasipaliadagi istutuidi aapi isgifiduaaidagi —astatadai acaali coocoada aSuusi.

41 Taida aSuusi soigaaldan tadatu dai taata ganovicada daida itatadai:

—Ipalidiana isgaduaaidagi, duaadicami ivii —astatadai.

42 Mospotai aSuusi tai maigo ii acaali coocodada dai cacaa duaadicami vii. 43 Taida aSuusi
ootoi dai saalicada dai isaagada agai gomaasi daida itatadai:

44 —Dafii, maitiaagiada tomali amaadutai pasducatai dueeyi mosai imi dai maa vuidara
caquiva apaali dai oida istumaasi aagai Moseesacaru saalicamigada vai naidifia noodami
pascadueeyi —astatadai aSuusi.

45 Taida acaali mosii dai otoma aagidimi vaascatai isducatai apadui. Cascada aSuusi
maitistutuiditadai isvaquiagi tomali amapacara vaasi oidacami vuitapi dai baiyoma mo-
sugidiana aimaraifia siaaco maitiipucatadai oidacami, vai vaascara muidutai aipadara
ajioopaifia siaaco ucami daaca agai.

2

1Dai bochiaaqui tasaicada aSuusi apamu ii Capernauumamu; tai otoma mai aoidacami
isgaquiiyara daacatadai agai. 2 Dai otoma saalicada mui ganampagi oodami tomali
maiaacatadai siaa saali vaapaquiagi aa; vai agai gamaatatulditadai Diuusi fiiooquida.
3 Amaasi aayi maacova cacaali dai uusiara bacaiticatadai amo caali ismaacada maitis-
tutuiditadai isoifiiagi. 4 Damos maitatagaitadai agai isducatai aitudagi acoocoada siaaco
daacatadai aASuusi mosaa muiducatai oodami, dai amaasi vaaqui daama taatasai dai siaaco
daacatadai aSuusi saali daama cupioco dai amui saali tavafii acoocoada uusiara. 5 Dai
aidasida aSuusi taa siaa caaga vaavoitudaitadai agai, itatadai agai acoocoada:

—Gifimara gasoimaascamiga caoigaldi —astatadai.

6 Damos aamoco mamaatatuldiadami saalicami ismaacada ami daraajatadai
apanalidi: 7 “gIstuisida poduucai fiioocai gocaali? Parundan caiti goovai Diuusi, tomali
amaadutai maitistutuidi isgaoigaliadagi gasoimaascamiga mosaagi Diuusi”, asanalidi
amamaatatuldiadami saalicami. 8 Damos aSuusi maatacatadai istumaasi gantatagitoitadai
agai daida itatadai:

—¢Tuimasi poduucai gantatagitoi aapima? 9 ¢Tumaasi siooma maisijaiga isaagidagi
gocoocoada: “Gasoimaascamiga caoigaldi”, siapa potaadagi: “Vafiigifii dai bai gavaacosi
dai imada”? 10 Gantaagidamu aana ifisaana ismaacada viaa amo saalicami viaa gu-
vucadagai aapa tami oidigi daama isgaoigaldiada gasoimaascamiga —astatadai aSuusi
amamaatatuldiadami saalicami.

Dai amaasi itatadai agai acaali coocoada:

11—Aapi angaaagidi vafiigifii dai bai gavaacosi dai noragi gaquiiyamu —astatadai aSuusi.

12 Taida acoocoada otoma vafii; dai bai gavaacosi dai vuusai abiaadara vaascatai vuitapi.
Tai vaascatal camaitaa isducatai gantatagitoagi taagacai goomasi dai caaga fiiooquimi Diuusi
vaatara daida icaiti:

—Tomali amo imidagai mainaidifia aatama gomaasi —ascaitimi noodami.

13 Dai gooquiara ii aSuusi apamu agaa suudagi ugidiana; dai aidasi vaasi aoodami
miaadara guuquiva siaaco daacatadai aSuusi tai agai mamaatatuli Diuusi fiiooquida. 14 Dai
aidasi daivusquimi aSuusi amapacara taa amo caali Levi taagiducami Alfeo marada vai
daacatadai ami siaaco gavuudana agai tumifisi. Agai artumifisi vaudamicatadai, taida
aSuusi itatadai:

—Gifloiddni —astatadai.

Taida aLevi otoma caquiva dai oi.

15 Dai aidasida gacuaadatadai aSuusi Levi quiidiara asmadu muidutai tumifisi vaudami
aamadu aa soimaasi ivuaadami. Vaascatai mesa vuidara daraajatadai aamadu aSuusi
dai vaasi aSuusi mamaatardamigada aapa. Alia muiducatadai ismaacada oidatucuifia.
16 Damos amamaatatuldiadami saalicami aamadu afariseo taagacai isaSuusi vaascatai
aamadu gacuaadatadai itatadai agai amamaatardamigada:

—¢Tuisida ganmamaatatuldiadamiga aamadu gacueeyi daida yaayi tumifisi vuudami dai
soimaasi ivuaadami aamadu? —astatadai.

17Damos aidasi caa aASuusi imaasi itatadai:

—Ismaacada maicoococofi maitagito duduaaidiadami mosacaasi ismaacada coococofii.
Daipoduucai aana maisiu caagaivuaadamivaatara divia. Aana divia dai caagacara vuvaida
ifiagai soimaasi ivuaadami —astatadai aSuusi.

18 Amo imidagai gayunanducai aVuaana mamaatardamigada aamadu afariseo ma-
maatardamigada, tai dada aamoco oodami siaaco daacatadai aSuusi dai tacacai daida
itatadai:

—¢Tuisida  gayunandui  aVuaana  mamaatardamigada  aamadu  afariseo
mamaatardamigada, vai aapi gamamaatardamiga vaascara gacuadana? —astatadai
Agai aSuusi.

19 Taida aSuusi aa noragi daida itatadai:

—¢Istutuidisi isgayunanduagi avapaidarsicada amo cunataragiara siaascada quiaa daraa-
jagiacucuntadami? Siaascada quiaa daraajagi acucuntadami maitaaagaiisgayunandudagi
avapaidarsicada. 20 Damos istodian duucai gamuaatudagi acaali aida gia gayunanduan
tada avapaidarsicada —astatadai aASuusi.

21-22 Dai vaamioma aagidi daida itatadai:

—Tomali namaadutai maitistutuidi isvaavoitudagi istumaasi gamamaatatuldi aana dai
apiavaavoitudadagi gavaavoitudaraga —astatadai aSuusi.

23 Amo imidagai ibastaragai tasara taligi asicami saagida imaitadai aSuusi; vaida
amamaatardamigada vaificumaimi taligi muurada saagida iimaitai. 24 Vaida afariseo
itatadai aSuusi:

—Dafii tuisida ivueeyi gamamaatardamiga aa duifidagai ismaacada Moseesacaru
saalicamigada aagai sai maitiipu oigaragai isivuaadagi ibastaragai tasara? —astatadai
afariseo.

25 Damos aSuusi itatadai:

—¢Tomali amo imidagai masmaiquiaa naidi aapima aoojai siaaco aagai istumaasi idui
aDavi anmadu aaaduiida amo imidagai alia oidacai biuugigai? 26 Siaaco aagai sai vaa
aDavi quiuupiara aidasida aAbiaataara abaitacaaacamigadacatadai papaali, dai bai agai
acuaadagai Diuusi dasdaradaismaacada aagi papaali viaacatadai oigaragaiisugiagitaiagai
uu dai aa of gaaadufii —astatadai aSuusi.

27Daida itatadai aapa aSuusi afariseo:

—Ibastaragai tasai arsiaa duutudaragai Diuusi vaatara. Vaamioma namaga oodami
siaibastaragai tasai. 28 Cascada aana ifismaacada viaa amo saalicami aapa viaa guvucadagai
isgaaagiadagi istumaasi gaaagai isivuaadagi ibastaragai tasara —astatadai aSuusi.

3

1 Taida aSuusi vaa apamu amo quiuupaigadara ajudidiu vai ami daacatadai amo caali
ismaacada gaquisapi amo novida. 2 Vai aa soobidacatadai aSuusi dai naida agai sabai
duaaidana agai acaaliibastaragai tasara vai poduucai viaaca agai istucada gaapi arvuaajagi.
3 Amaasi aSuusi itatadai acaali ismaacada gaquisapi acada:

—Vanigifii dai aran aasi caquiva —astatadai.

4Dai amaasi itatadai aASuusi aoodami ismaacada ami daraajatadai:

—¢Tumaa aagai Moseesacaru saalicamigadara? ¢Isoidaga oigaragai isivuaadagi
ibastaragai tasara amo istumaasi casgaducami maicaagaducami sio?  ;Caagacara
vuusaidagi amo oodami muaagi sio? —astatadai aASuusi.

Damos agaa maifiiooca vii. 5 Vaida aSuusi baamudacada nanaidi dai soialiaragaicada
maimaata caacatai agai istumaasi aagidi ASuusi. Amaasi aASuusi itatadai acaali ismaacada
gaquisapicatadai noovida:

—Saalifiafii ganovi —astatadai.

Tai agai saali dai cacaaga duaadicami vii. ¢ Tai amaasi otoma vuvaja afariseo abiaadara
dai avanaquida agai AEroodasi aadufida dai muaa agai aSuusi.

7Damos ii aASuusi asmadu amamaatardamigada agaa suudagi ugidiamu, tai mui oodami
Galileeara oidacami oi. 8 Dai aidasi aa oodami mai aapa isivuaadatadai aSuusi istu-
maasi gagarducami muidutai dada siaaco daacatadai agai dai naida agai Judeeaifidara,
dai Jerusaleenaifidara, dai Idumeaifidara dai vasmocoradara agaa aqui Jordan dai Ti-
iro davaariaifidara dai Sidooniaifidara. 9 Vaida aSuusi caaaquiasdara abiaadara aagidi
gamamaatardamiga sai baiduifidacana amo vaarcu, vai ami daaca agai agai sai mainui-
tuscaifia mosaaqui oodami. 10 ASuusi casaalicada mui duduaadi oodami gaguvucadacada
vai cascada aa coococoidada aipaco nuituscaifia aASuusi vaascatai taata aliditai. 11 Vaida
aoodami ismaacada viaacatadai Diaavora tataaafiicaruda mostataagaifia ASuusi dai vuidara
gatootonacada guguucaifia vaida ADiaavora tataaafiicaruda iifiaquitudaifia vai agai itatadaifia:

—Aapiapa arDiuusi marada —astatadaifia.

12Damos aSuusi saalicada dai aDiaavora tataaafiicaruda ismaasiuldagi sioora agai.

13 Dai gooquiara tasai aSuusi amo giidiamu, dai vaidacai ismaacada agai ipali tai agai oi.
14 Dai amaasi acovai vuvaitu baivustaama dan gooca aoodami saagidaifidara sai axmadu
ajioopaifia, dai sai gooquiara gaaagidifia agai Diuusi fiiooquida. 15 Dai maa guvucadagai
sai duduaaidifia coococoidada dai sai vuvaidifia Diaavora tataaafiicaruda oodamiaifidara.
16 Acovai vusaitu aSuusi, Simufii Piiduru, dai 17 Jacovo dai siaagida ismaacada Vuaana
taagidu agai arSevedeo maamarada, dai Suusi Boanerges aagai agai ismaacada taiya
alidi cacaali ismaacada cavami fiioocai apan duucai covofidami. 18 Dai Aandarasi, dai
Piili, dai Bartolomé, dai Mataivo, dai Tomds, dai Jacovo. Alfeo marada dai Tadeo, dai
Simufii ismaacada aramoco ismaacada vuvaida aliditai aromamano. 19 Dai Uudasi Iscaliote
ismaacada gooquiara gataagi aASuusi masai muaana.

Dai gooquiiara vaa aSuusi amo quiiyara anmadu ismaacada acovai vuvaitu agai. 20 Tai
apamu saalicada mui ganampagi oodami ami quiiyara vai agai tomali maitistutuiditadai
isgaugiagi. 21 Dai aidasi mai aSuusi aadufida gomaasi dada dai vaidaquia agai pocaititai sai
vuiirutu agai.

22Vaida amamaatatuldiadami saalicami ismaacada Jerusaleenaifidara dada icaiti:

—Idi canli viaa Beelsevu ismaacada arDiaavora vai agai guvucadadacada vuvaidi goovai
Diaavora tataaafiicaruda —ascaiti amamaatatuldiadami saalicami.

23 Tai amaasi aSuusi vai aoodami dai aagidi amo fiiooqui cuentocada daida itatadai:

—¢Siaadara istuidana aDiaavora isaagi gavusaidagi oodamiaifidara? 24 Isamapacara oida-
cami aagi gancocodagi otoma aipacoga gancoodian tada agai. 25 Isamo quiiyara oidacami
angi gancocodagi otoma aipaco gancoodian tada agai. 26 Dai siaDiaavora aagi gavui gasiaa
aliada siaadara istuidana agai, baiyoma mosugitian tada agai.

27 Tomali amaadutai maivaquian tada amo caali omaligami quiidara dai aasidagi, is-
maivuliagi aapaga; avanacai isvulia gia gadagituan tada agai masaasdagi.

28 Sanlicada aan ganaagidi sai baiga isoigaldagi oodami vaasi soimaascamigada dai
issoimaasi fiiooqui fiioocada agai aapa; 29 Damos sioora vui fiioocadagi Diuusi Ibaada agai
gia maiviaa oigaldaragai tomali nmo imidagai poduucai agai ardufiida tomastuigaco
—astatadai aSuusi.

30 Asuusi poduucai aagidi aoodami pocaititai agai saida aSuusi viaa amo Diaavora
taaafiicaruda.

31 Tai gooquiara ami dada aSuusi susuculida aamadu adaada, damos quiidigaifidara
vii agai dai abiaadara ootosi fliooqui ASuusi sai diviana. 32 Vai agai ismaacada sonuana
daraajatadai aSuusi itatadai:

—~Quiidigaifidara daraaja gadaada aamadu gasusuculi daida gagaagai —astatadai.

33 Damos aSuusi itatadai:

—¢Voora ipalidi aapima isargifidaada daida gifisusuculi? —astatadai.

34Dai amaasi nanaidi vaascatai ismaacada ami sicoli daraajatadai siaaco daacatadai agai
daidi tai:

—Idi aapa arapan ducami gifidaada dai gifisusuculi. 35 Tomasioora sioora ivuaadagi
istumaasi Diuusi ipalidi agai aapa arapan ducami gifidaada aamadu gifisusuculi —ascaiti
ASuusi.

4

1 Aapa amo imidagai gamamaatatulditadai aSuusi agaa suudagi ugidiana, tai saalicada
mui ganampagi oodami ami siaaco daacatadai agai. Dai saalicada muiducatadai agai tai
cascada aSuusi amo vaarcu araana daiva gaa suudagi daama. Tai vaasi aoodami ooratana
vii. 2 Taida aSuusi aagidi mui naana maasi cuentocada dai aidasi mamaatatuldi agai
itatadai:

3 —Caacavurai aapima imaasi: Amo imidagai amo oodami gaai, 4 tai chiaaqui astucai
voiyara suuli; tai dada ujuurugi dai cuucu. S Tai aa astucai ojoodai saagida suuli, siaaco
maisi tiipu davaarai; dai otoma vuvaja maisi tuucavi suuli agai cascada.  Dai mosvuusai ta-
sai tai vuaama dai maisi tataaca agai cascada mosgaquisa. 7 Dai aa astucai uuparai saagida
suuli taida auuparai gaa dai mosvuaamatu, tai poduucai ataligi maiiibaji. 8 Tai aa astucai
casgaducami davaariara suuli dai vuvaja dai casga gaa, dai casga iibaji. Amo caidaaifidara
Aamo coobai dan baivustaama vuvaja, dai amiaifidara vaicoobai, dai amiaifidara amo siento.
9 Cangavar gantagito caaca aapima istumaasi ganaagidi aana —astatadai aSuusi aoodami.

10 Amaasi caiimacai aoodami tai aagi vii aSuusi abaivustaama dan gooca
gamamaatardamiga aamadu. Dai agai ismaacada sonuana daraajatadai aSuusi tacacai
astaiya alidi agai acuentocada. 11 Taida aSuusi itatadai:

—Diuusi ganmaatatuldamu aapima mastumaasi maimaata isducatai ipalidi Diuusi is-
soicadagi oodami sai caagacara oidacana damos gogaa mamaatatuldi aana cuentocada.
12 Agai canaidifia istumaasi ivuaadana aana dai maitipalidi isgifivaavoitudagi dai caacana
istumaasi gamamaatatuldi aana dai maitipalidiismaata caacagi, cascada Diuusi maioigaldi
soimaascamigada dai maicaagacara vuvaidamu agai —astatadai aASuusi.

13 Daida itatadai agai aapa:

—¢Maitamasmaata caa aapima idi cuento? ;Ducatai maata caaca agaida aapima agaa
cuentoo? 14 acaali asadami arapan ducami amoco ismaacada aagidifia oodami Diu-
usi fiiooquida. 15 Aamoco oodami apan ducami aastucai ismaacada voiyara suuli is-
maacada caacana Diuusi fiooquida vai didivai aDiaavora dai maigovai dadasai afiiooqui
ibaadaaifidara sai maivaavoitudana. 16 Dai aa oodami apan ducami aastucai ismaacada
ojoodai saagida suuli ismaacada baiganaliaracada caacana Diuusi flicoquida dai vaavoi-
tudaifia, 17 damos maiquiaa sigupucatardan vuaadana agai vaavoidaragada cascada mo-
sparunaifia aa aflicoquicada dai soimaa taatamituldifia vai agai caugiatai vaavoidaragada.
18 Dai aa oodami apan duucami aastucai ismaacada uuparai saagida suuli caacana agai
Diuusi fiiooquida, 19 damos alia tatagitoifia agai istumaasiara ismaacada oidaga tami oidigi
daama, tumifisiara dai vaasiaacatai viaaca alidifia agai dai mosgomaasiara tatagitoifia
dai camaitatagitoifia Diuusi fiiooquida cascada maitivueeyi istumaasi Diuusi ipalidi dai
maicaagacara vuvacai. 20 Daida aastucai ismaacada caagaducami davaariara suuli apan
ducami aoodami ismaacada baiganaliaracada caacana Diuusi fiiooquida dai vaavoitudaifia
daida ivuaadana istumaasi Diuusi ipalidi. Axmoco arapan ducami aastucaiismaacada amo
coobaidan baivustaama vuvaja amo caidaaifidara dai amiaifidara vaicoobai dai amiaifidara
amo siento —astatadai aASuusi.

21Dai gooquiara itatadai aapa:

—Tomali namo oodami maicucuudagai amo cuudacarui dai gooquiara iifiapai tomali
maivoicarui uta dadasai. Baiyoma tacavi gadadasai vai caaga maasicagi. 22 Poduucai
istumaasi aana gamamaatatuldi vaasi gamaasiuldi, sivimaiquiaa caaga maata caa aoodami
damos gooquiarioma gia vaasi maata caacamu agai. 23 Caagavar gantagito caaca aapima
istumaasi ganaagidi aana —astatadai aASuusi.

24 Daida itatadai aapa:

—Angidital avar caaca aapima vaasi mastuma caa. Iscaaga aagiditai caaca aapima
gifimamaatatuldaraga vaamioma casga maata caacamu vaasi istumaasi ganaagidi aana.
25 Sioora baajai gififiiooqui dai gifiaagidi agai vaamioma maatatuldamu aana, dai sioora
maibaajai gififiooqui dai maitifiaagidi voopoidamu aana istumaasi maata gaalidi agai
—astatadai aASuusi.

26 Daida aSuusi itatadai aapa aoodami:

—Diuusi soicai oodami sai caaga gantatagitona. Gomaasi arapan ducami aidasi amo
oodami ai taligi. 27 Dai gooquiara nonoragai dai cocosai, vaida chiaaqui tasaicada vuvacai
ataligi dai gaarai, vaida acaali maimaatacana isducatai. 28 Adavaarai aagi baivueeyi cuaada-
gai acaali mosacaasi nuucada aasicami. Aapaga vuvacai aagada dai gooquiara muurada,
dai gooquiara ibiada. 29 Dai siaascada cacaibia agai vai aiyagi yoovaragai otoma gayoovai
—astatadai ASuusi.

30 Daida itatadai aapa aSuusi aoodami:

—Diuusi soicai oodami sai caaga gantatagitocana. Dai aana cuentocada gamamaatatuldi
isducatai ivueeyi gomaasi. 31 Gomaasi arapan ducami istumaasi apavueeyi acaida amo
uusi ismaacada apaa maasi coravi caida. Goovai araliducadioma uusi caida oidigi
daama 32 ismaacada gaasai vai gagara dai gagara mamartai vaida aujuurugi aacagidara
ganiibastaifia —astatadai aASuusi aoodami.

33 Poduucai mamaatatuldifia ASuusi Diuusi fliooquida aoodami goaa cuentocada tomasi
maimaata caacana agai. 34 Maitiipucana amo imidagai ismaiaagiada ASuusi amo istumaasi
cuentocada damos gooquiara vaasi aagidifia agai gamamaatardamiga istaiya alidi cuento.

35Dai agai vaa tasara aidasi catucaimi aSuusi itatadai gamamaatardamiga:

—Tiimada vaasadara gogaa suudagi —astatadai.

36 Taida amamaatardamigada anaasi viaa aoodami dai vaidacai aSuusi avaarcuara
ismaacadara daacatadai agai, tai aa oodami oi aapa aa vaarcuara. 37 Tai caavami ava daida
aavali nuituscai suudagi vai vaarcu araana vaacai dai cayoga suuda avaarcu suudagicada.
38 Vaida aSuusi avaarcu gooquiamadara coosocatadai. Taida amamaatardamigada nafiitu
agai daida itatadai:

—Mamaatatuldiadami, ;maitapas vuaama alidi tasbaicoagi? —astatadai.

39 Tai vafii ASuusi dai dodoligitu aavaali axmadu agaa suudagi daida itatadai:

—Gaaapidafii —astatadai.

Taida aavaali gaaapitu tai vaasi dodoli vii 40 amaasi aSuusi itatadai gamamaatardamiga:

—¢Tuimasi duduaadimuca dai maivaavoitudai ifisaana istutuidi isgannuucadajagi?
—astatadai aASuusi.

41Vai agai alia duduaadimuca dai aipaco ganaagidi daida icaiti:

—¢Sioora idi caali vai asta aavaali dai gogaa suudagi aagidi? —ascaiti.

5

1 Dai amaasi vaasadara dagavusai agai agaa suudagi dai aayi Gadara davaariara. 2 Dai
aidasi tavai aSuusi vaarcuaifidara tai otoma ami divia amo caali caposantuaifidara. Acaali
viaacatadai amo Diaavora taaafiicaruda. 3 Acaali moscaposantuana oidacana vai tomali
amaadutai maitistutuidifia isvuracagi tomali cadeenacada. 4 Muiyoco imidagai vupuraifia
aa oodami cadeenacada noonovida dai aacasoda damos agai otoma aaquitudaifia vai
tomali amaadutai maitistutuidifia isdodoli daasacagi. 5 Dai tasara dai tucara oidigana dai
caposantuana aimaraitai iifiacaifia agai dai saasasaifia gatuucuga ojoodaicada. 6 Damos
aidasi taa agai aSuusi macasdara vuidara maa dai vuidara gatootonacada caquiva. 7 Dai
liflaquidatai itatadai:

—¢Tuipasi divia aapi Suusi tami siaaco aimarai aana? Aapi arDiuusi baitacaaacami
marada. Gadaanai aana Diuusi guvucadadacada pai maitificifiiada —astatadai acaali.

8 Pocaiti agai itatadaitai aASuusi:

—AapiDiaavora taaafiicaruda dagitofiiidi caali—astatadaiaSuusi aDiaavora taaafiicaruda.

9Daida aSuusi tacacai aDiaavora taaafiicaruda daida itatadai:

—¢Taagidu aapi? —astatadai.

Tai agai aa noragi daida itatadai:

—Legidn antasgidu aana. Muidu aatama cascada —astatadai.

10 Daida aDiaavora tataaafiicaruda daafiimi aSuusi sai agai maiootosana ami
davaariaifidara. 11 Vai muiducatadai tataisoli ami giidara daida cuaayitadai. 12 Taida
aDiaavora tataaafiicaruda itatadai aSuusi:

—Gnardagitofii tatai vaapaquia aatama gotataisoliara —astatadai aDiaavora
tataaaficaruda.

13 Taida aSuusi maa oigaragai isvaapaquia agai tataisoliara, taida aDiaavora
tataaafiicaruda vuvuaaja acaaliaifidara dai tataisoliara vaapa. Atataisoli Argoo milacatadai
dai coidam voopoi dai gaa suudara suuli dai baicoi.

14 Taida anuucadacami atataisoli alix dudaadimu dai voopoi dai maaca gaaagidi qui-
iquiana dai dajiana. Tai dada aoodami dai naida agai astumaasi apaduitadai. 15 Dai
aidasi aayi agai ami siaaco daacatadai aSuusi, taa acaali ismaacada viaacatadai aADiaavora
tataaafiicaruda vai cacaaga dodoli daacatadai dai cacaaga yuucusu taida aoodami alia
duduaadamu. 16 Dai agai ismaacada naiditadai isducatai apadui acaalicada ismaacada
viaacatadaiaDiaavora tataaafiicaruda daida atataisolicada aagidi aoodami gomaasi. 17 Taida
aoodami goguama oi aASuusi sai imana abiaadara.

18 Dai aidasi tasai aSuusi apamu vaarcuara vaida acaaliismaacada viaacatadai ADiaavora
tataaafiicaruda daafiimi aASuusi sai dagitona isoidagi. 19 Damos aSuusi maimaa oigaragai,
baiyoma itatadai:

—Imadafii gaquiiyamu siaacoga daraaja gaaadufii dai aagida vaasi istuma idui aana
aapicada dai isducatai soigifiaali aana aapicada —astatadai aASuusi.

20 Taida acaali ii dai maaca gaaagidi Decdpolisi davaariara vaasi istumaasi idui aSuusi
agaicada vai vaascatai maitatagaitadai isducatai gantatagitoagi caacatai istumaasi aagidi
Agal.

21Dai aidasi vaasadara agaa suudagi divia aSuusi apamu tai ami dada mui oodami siaaco
daacatadaiagai. Taida aASuusi anaasi vii agaa suudagi ugidiana. 22 Tai amaasi ami divia amo
baitacaaacami ajudidiu quinupaigadara Jairo taagiducami; dai aidasi mostaa agai aSuusi
gatootonacada caquiva aSuusi aacasoda abaana. 23 Dai saalicada daafiimi daida itatadai:

—Gifimara ooqui atcayooga muu. Tinda pai daama daraasa ganoonovi vai duaadana agai
dai oidacana —astatadai aJairo.

24 Taida aSuusi oi aJairo; vai mui oodami oidatucuitadai aSuusi, dai asta nuitusquimi
agai aSuusi. 25 Daida aoodami saagida imaitadai amo ooqui ismaacada cabaivustaama
dan gooca uumigi coococatadai gaaaracada. 26 Dai saalicada soimaa taatacatadai agai
mosaa mui duduaaidiadami anmadu aimaraitai dai casiaa dodai vaasi istuma viaacatadai.
Dai vaascara maidueeyi, baiyoma vaamuimi agai. 27 Aidasi cajioma aooqui siaSuusi

gaduduaaidifia, miaadara caquiva aoodami saagida dai gooquiamadara taata agai aSuusi
yuucusida.

28 Dai poalidi rooqui: “Tomasi mosaca yuucusida taata aana cascada caduaadian tada
aana”, asaliditadai aooqui. 29 Dai aidasi mostaata agai otoma uu aarada dai otoma maata
taata agai gatuucugaraiscamaigoii coocodada. 30 Taida aSuusi maiisduaadiagai amaadutai
gaguvucadacada dai amaasi gooquiamaco nanaaava agai daida icaiti:

—¢Toora taata gifiyuucusi? —ascaiti.

31Taida amamaatardamigada itatadai:

—Canaidi aapi isaipadara ganuituscai gooodami pai vaascara gatacacai soora gataata
—astatadai.

32Damos aSuusi aipaaco naajimi dai naida agai soora taata. 33 Vaida aooqui gigivuquimi
duaadimucai dai maatacatadai agai isducatai apaduitadai agaicada, ii dai gatootonacada
caquiva aSuusi vuidara, dai aagidi vaasi isducatai apaduitadai. 34 Taida aSuusi itatadai
Aooqui:

—Gifivaavoitu aapi cascada dueeyi. Imadafii dai maivuaama aliatugada dai caduaadicami
vii —astatadai aASuusi aooqui.

35 Dai quiaa fiioocaitadai aASuusi tai dada ojootosicami Jairo quiidiaifidara daida itatadai
aali ooqui oogada:

—~Casi atmuu gamara. Casi maivaidacai gomamaatatuldiadami —astatadai
Aojootosicami.

36 Damos aSuusi moscaa istumaasi aagaitadai agai daida itatadai agai abaitacaaacami
Ajudidiu quiuupaigadara:

—Maitiduaadicuda; mosai gifivaavoituda —astatadai.

37 Daida aSuusi maidagito aoodami isoidagi mosacaasi aPiiduru dai Jacovo daida
aVuaana Jacovo suculida. 38 Dai aidasi aayi agai abaitcacaaacami quiidiara, cai agai
aroodami vai siaa caiti gagara suaanai daiiifiacai. 39 Taida aASuusi vaa daida itatadai aoodami:

—¢Tuimasi mosaa sisiocai dai tuimasi mosaa gagara suaanai? Goali ooqui
maitarmuuquiada mosacooso —astatadai aSuusi.

40 Vaida aoodami parunai pocaititai aSuusi. Taida aSuusi vuvaitu vaasi aoodami abi-
aadara, dai mosaca aali ooqui daadada dagito isvaapaquiagi aamadu acacaali ismaacada
vaidaticatadai agai. Dai vaapa siaaco caatacatadai aali ooqui. 41 Taida aSuusi noviaifidara
bai aali ooqui daida itatadai:

—Talita cumi —astatadai. Gomaasi itaiya alidi: Ali ooqui, aapi angaaagidi vafiigifii.

42 Tai otoma vafii aali ooqui dai gaaagacai aimarai. Baivustaama dan gooca uumigi
viaacatadai agai. Taida aoodami maitaa isducatai gantatagitoagi. 43 Taida aSuusi saalicada
dai aoodami sai maiaagidifia tomali amaadutai gomaasi. Dai gatajai biidaragai aali ooqui.

6

1 Taida aSuusi ii abiaadara gadavasragamu, aamadu gamamaatardamiga. 2 Dai aidasi
aayi ibastaragai tasara, aSuusi gaaagaca gamamaatatuldimi Diuusi fiiooquida ajudidiu
quiuupaigadara. Dai muidutai ismaacada cascatadai camaitaa istumaasi gantatagitoagi
daida icaiti:

—¢Siaaco mai goovai vaasi imaasi? ¢Ducatai istutuidi goovai ismosaa caaga tatagitodagi
daida ivueeyi goovai istumaasi gagarducami? 3 Dai idiava arauusi ivisumadami, Maria
marada daida arsiaagida aJacovo daida aOsee daida aUudasi aamadu aSimufii, daida
asusuculida ooqui aapa tami garsaagida oidaga —ascaiti aoodami.

Alia mui naana maasi maatacatadai aSuusi cascada baacoican tada aoodami agai vui.
4Damos aSuusi itatadai:

—Vaasi oodami caagacara naidifia amo Diuusi fiooquituldiadamigada mosaca aagi
davaaragadaana oidacami gia maisiaa duutudaifia tomali aadufida —astatadai aSuusi.

5 Dai maitidui mui istumaasi gagarducami ami mosdaama daarai ganoonovi chiaaqui
coococoidada dai duduaadi. 6 Daida aASuusi maitatagaitadai istumaasi gatagitoagi naiditai
isnoodami maivaavoitudai. Dai gooquiara ii ASuusi vaasi ami davaariara aipaco uugidiana
dai gaaagidimi Diuusi fiiooquida.

7 Dai amaasi vai abaivustaama dan gooca gamamaatardamiga, dai aipaco ootoi mos-
googocatai, dai maa guvucadagai sai vuvaididana Diaavora tataaafiicaruda oodamiaifidara.
8 Dai aagidi sai maivuucaifia tomali istumaasi voiyara vaatara, mosaca gangigiica sai
maivuucaifia tomali morarali, tomali biitugai tomali tumifisi. 9 Dai sai ganadacaifia
sususacai maisiu sasaputusi, dai sai maivuucaifia aa yuucusi. 10 Daida itatadai:

—Masiaascada ajiagi amo quiiyara varai anaasi ganuulifiaca asta masiaascada iimiagi
agai davaariafidara. 11 Dai masajiagi amapacara masiaaco maitanmiaadagidagi dai tomali
maitancaaca agadagi, varai vuvaqui abiaadara dai gigigida adavaarai ganacasuaifidara vai
poduucai naijada agai ismaicaaga idui. Saalicada anganaagidi sai siaascada Diuusi naida
agadagi ismaacada arcaaga ivuaadami dai ismaacada maitaarcasga ivuaadami vaamioma
soimaasi taatatuldamu agai aoodami ismaacada maitanmiaadagidagi siaSodoomara
asnmadu Gomoorara oidacami —astatadai aSuusi.

12 Taida amamaatardamigada iji dai aagidimi aoodami sai gaaagai isama duucai
gantatagitoagi vuitapi Diuusi. 13 Dai vuvaitu aapa mui Diaavora tataaafiicaruda oodami-
aifidara, dai mui duduaadi coococoidada mostaiditai asaiti.

14 Taida agan baitacaaacami Eroodasi mai gomaasi aidasi cavaasi aipaco gaaagaitadai
ASuusi. Vaida aEroodasi icaiti:

—Duaacatiqui AVuaana ismaacada vapaconaitadai oodami cascada viaa agai guvucada-
gai —ascaiti AEroodasi.

15Vai aa icaiti:

—Eliiasicaru liena agai aDiuusi fiiooquituldiadamigada —ascaiti.

Vai aa icaiti:

—Amo  Diuusi  fiooquituldiadamigadaava  apan  duucai  aaquida  Diuusi
fiifiiooquituldiadamigada —ascaiti.

16 Dai aidasida aAEroodasi caa imaasi icaiti:

—Gooviava arVuaana di, agai ismaacada gatajai aana cuicutaragai mooda, dai sivi
duaaca agai coidada saagidaifidara —ascaiti AEroodasi.

17 AEroodasi aaquioma gatajaitadai masai baacaifia AVuaana dai maisacarui arana vuu-
nana cadeenacada. AErodiiasi ardufiidacatadai. AErodiiasi aroofiigadacatadai aPiili Eroodasi
suculida. Damos aEroodasi aasi gasuculi oofiigada. 18 Taida AVuaana itatadai aEroodasi:

—Maitavaaagai pasaasiadagi gasuculi Piili oofiigada —astatadai.

19 Vai cascada aErodiiasi caadaitadai aVuaana dai muaa aliditadai damos maitis-
tutuiditadai. 20 AFroodasi caaga maatacatadai isaVuaana aramoco caa tuigacami dai
maitarsoimaasiivuaadami. Dai agai aabaiditadai aVuaana cascada maidadagitoitadai agai
issoimaasi iduifidagi aErodiiasi AVuaana, tomasi maicaaga maata caacatadai aEroodasi
istumaasi aagaitadai AVuaana vaascara baigaaliaragacada caacatadai. 21 Damos aErodiiasi
Aamo imidagai taa isducatai muaagi AVuaana. Amo imidagai tasagadara aEroodasi, tai
agai idui amo vagimi daida idui caagaducami cuaadagai dai vapai gasonarguucacamiga,
asmadu baitaguucacamigada asandaaru, aamadu aa ganviipidacami Galileeara oidacami.
22 Taida aErodiiasi marada ooqui vaa ami siaaco gacuaadatadai avapaidarsicada dai
gatuudai. Taida aEroodasi anmadu ismaacada aamadu gacuaadatadai oojoida taa aali
ooqui. Taida AEroodasi itatadai aali ooqui:

—Gifitaafiifii pastumaasi ipaliadagi ifisaana gamaaquimu —astatadai.

23Daida itatadai apamu:

—Maata Diuusi naida gamaquiagi pastumaasi gifitaafiiagi tomapas gifitai tajucami
davaaraiismaacada taaanai aana —astatadai aAEroodasi aali ooqui.

24 Taida aali ooqui vuusai daida itatadai gadaa:

—¢Istumaasi taanana aana? —astatadai.

Taida adaada itatadai:

—Taafiifii AVuaana mooda ismaacada vapaconaifia oodami —astatadai adaada.

25 Taida aali ooqui otoma vaa apamu siaaco daacatadai arai Eroodasi, daida itatadai:

—Ipalidiana pasisivi otoma gifimaquiagi Amo aasocoliara AaVuaana mooda —astatadai aali
ooqui.

26 Taida arai saalicada soigaaali. Damos caaagaitadai sai maata Diuusi gavapaida vuitapi
cascada maitistutuiditadai agai ismaimaquiagi istumaasi taanai aali ooqui. 27 Taida arai
otoma ootoi amo sandaaru dai aagidi sai vuaapidana aVuaana mooda. 28 Taida asandaaru
ii maisacaruamu, dai maa guicuta AVuaana mooda dai nmo aasocoliana vuaa. Taida arai
maa aali ooqui, taida aali ooqui taagi gadaa.

29Dai aidasida AVuaana mamaatardamigada maiimaasi, maa bai AVuaana tuucugada dai
bacai dai yaasa.

30 Tai gooquiara ASuusi ojootosada apamu aayi siaaco daacatadai aSuusi dai aagidi vaasi
istumaasi idui, dai istumaasi gamamaatatuli agai aoodami saagida. 31 Taida aSuusi itatadai
gamamaatardamiga:

—Tinda dai gariibasta siaaco maitiipu oodami —astatadai.

Alia mui oidatucuitadai oodami cascada agai maiajaitadai tasai tomali ugidagai vaatara.
32 Taida aSuusi aamadu gamamaatardamiga aagi iji namo vaarcuana amapacara siaaco
maitiipu oidacami. 33 Damos muidutai taa isiji agai dai mai isaraSuusi dai mosdavaarapi
saali voopai vaasi aipadara oidacami, dai apaga aayi isagai. 34 Dai aidasi tavai aSuusi
vaarcuaifidara taa mui oodami dai soigaaldan tadatu agaicada, agai tagitocatadai sioora
aagidagi duucatai gaaagai isoidacagi. Dai gaaagacai mamaatatuldimi mui naana maasi.
35 Dai aidasi casi arurunococatadai taida amamaatardamigada aSuusi miaadara guuquiva
daida itatadai:

—Casiat urui dai tomali amo oodami maioidaga tanai. 36 Ootosafii gooodami vai iimana
aali quiiquiamu siaaco miaaga dai savadana cuaadagai daida ugana, maitavuucati goovai
istuma ugiagi —astatadai mamaatardamigada aSuusi.

37 Damos aSuusi aa noragi daida itatadai:

—Bibidavurai aapima —astatadai aASuusi.

Tai agai itatadai:

—¢Savadatasi aragai goo siento piisu aacami paana gooodami vaatara? —astatadai.

38 Taida aSuusi itatadai:

—Macavar naida masaaqui paana viaa —astatadai.

Dai aidasi camai agai siaaquidu itatadai:

—Taama taviaa paana dai gooca vatopa —astatadai amamaatardamigada.

39 Tai amaasi agai tajai noodami sai vasoi saagida daraivana chachaaquiatai aipaco;
40 Taida anoodami daraiva anmo siento dai tataucami siento. 41 Tai amaasi aSuusi vui
ataama paana aamadu agooca vatopa dai tai nanaaava dai gamamagi dai saasasacai paana
maa gamamaatardamiga sai taacogidana aoodami. Dai agooca vatopaifidara aapa taacogi
vaascatai. 42 Dai vaascatai gauu dai tatascovai. 43 Dai gooquiara ampagi baivustaama dan
gooca aasarai susudacami paana saasaquigada aamadu vatopa. 44 Daida ismaacada gauu
ataama paanaifidara artaama mil cacaali.

45 Taida aSuusi aagidi gamamaatardamiga sai tataidana vaarcuara dai dagavunana
vaasadara agaa suudagi dai aana Betasaida davaariara aapaga isagai. Dai agai dio-
saidimi aoodami quiaa. 46 Dai aidasi cadiosagi agai ii amo giidiamu dai gamamada
agai. 47 Dai aidasi cadidiaimi avaarcu caaran aasi imaitadai agaa suudagi vaida aSuusi
angi ugidiana caaacatadai. 48 Dai taa agai simamaatardamigada camaitistutuiditadai
isimitudagi avaarcu vuidara vustaitai aavaali. Dai casiaalimoda aSuusi caaijimitadai
gamamaatardamiga mossuudagi daama imaitai dai mosdaivufiia aliditadai. 49 Dai aidasi
taa Amamaatardamigada issuudagi daama imaitadai agai poaliditadai agai sida aramo
suifiali dai vaascatai ijifia taagacai. 50 Vaascatai taa agai cascada alia duduaadimu. Damos
ASuusi fiiooqui daida itatadai:

—Maitavar vuaama analiada aanaana maitavar duduaadicuda —astatadai.

51 Dai tasai avaarcuara ismaacadara iimaitadai agai tai otoma gaapitu aavaali. Vaida
amamaatardamigada maitataagaitadai isducatai gantatagitoagi. 52 Dai aida maiquiaa
tatangaitadai agai isducatai idui aASuusi apaanacada, aida maiquiaa caaga vaavoitudai agai
cascada.

53 Dai vaasadara dagavusai agai agaa suudagi dai aayi Genesareta davaariara, dai agaa
suudagi ugidiana vuu agai avaarcu. 54 Dai aidasi mostaaapai agai avaarcuaifidara, taida
aoodami mai aSuusi. 55 Dai ootoma voopoi dai uusiara vuaapaimi acoococoidada siaaco
cajiomacatadai agai isdaacatadai aSuusi. 36 Dai tomasiaaco siaaco daacagi aASuusi gagara
quiiquiana siapa ali quiiquiana siapa dajiana aoodami vuvaidifia acoococoidada cacaayana
dai daanaifia agai aSuusi sai gadagitona istaatagi acoococoidada tomasi mosacaasi yuu-
cusida, dai vaascatai ismaacada mostaata dodoi.

7

1 Amaasi miaadara guuquiva siaaco daacatadai aSuusi afariseo aamadu
amamaatatuldiadami saalicami. Agai Jerusaleenaifidara dada. 2 Dai agai gantagito taa
isaamoco amamaatardamigada aSuusi maitaniicomai poduucai isduucai ivuaadana agai
siuu duucu gaugia agadagi cascada fiiooquidi agai. 3 Afariseo anmadu vaasi agaa ajudidiu
apan duucai ganviidacatadai ganaqui aadufiicaru. Aapaga ganiicomaifia agai muioco dai
gooquiara gacuaadana. 4 Dai siuu duucu dadiagi agai plaasaifidara, maitacuaadana asta
siuu duucu vapacoi gannoonovi isducai ganviidacatadai agai. Dai quiaa ivueeyi agai mui
naana maasi ganviituldaraga duucami isducatai vacuanai agai ganajaasocoli dai ganajaa

dai ganiidoracaru dai ganvopoicaru. S5 Tai amaasi amamaatardami saalicami aamadu
afariseo tacacai aSuusi daida itatadai:

—¢Tuisida gamamaatardamiga maitivueeyi masducatai garviituli dai maitarapan duucai
vacuanai gannoonovi siuu duucu gaugia agadagi? —astatadai.

6 Taida aASuusi aa noragi daida itatadai:

—Aapima aagai amo istumaasi dai ama maasi ivueeyi. Saalicada arvaavoi istumaasi
aagai Isaiacaru Diuusi fliooquituldiadamigada ganaagaitai aapima dai ooja istumaasi aagidi
Diuusi dai poduucai aooja:

Aapima pocaiti masai gifisiaa duutudai dai maisiaa gifiduutudai.

7Gomaasi gia maitarsoifii tomali amaadutai vaatara.

Aapima maigamamaatatuldi gififiiooqui

baiyoma gamamaatatuli aapima istumaasi oodami ganviituli.

Ascaiti Diuusi sai ooja Isafacaru. 8 Aapima maitivueeyi istumaasi Diuusi ipalidi, ivuaada
aliditaiistumaasi oodamiganviituli, isducatai vacuanadagi ganajaa aamadu ganajaasocoli,
dai mui aa naana maasi.

9Daida itatadai aapa:

—Mosivuaada alidi aapima ganviituldaraga cascada maitivueeyi istumaasi Diuusi
ipalidi. 10 Moseesacaru icaititadai: “Siaavar duutuada ganooga aamadu gandaa”, dai
“Sioora maicaaga fioocadagi gaooga siapa gadaa vui agai gaaagai isdudunucami muaagi”,
ascaiti Moseesacaru. 11 Damos aapima pocaitifia sai amo oodami istutuidi isitaadagi
gnooga siapa gadaa: “Maitan istutuidi isgasoifiagi tomali istumaasicada. Vaasi istumaasi
viaa aana arcorvan”, ismaacada itaiya alidi vaasi arDiuusi aa duifidada vaatara. 12 Dai
ispotaiyagi namaadutai mai aapima pocaitifia sai camaiviaa agai issoicadagi gaooga siapa
gadaa. 13 Dai poduucai aapima mosgajiaadara vipieeyi istumaasi ipalidi Diuusi ducami
ismaicaagaducagi, mosvuaada aliditai ganviituldaraga dai mui naana maasi pomaasi
ivuaadana aapima —astatadai aSuusi.

14 Taida aSuusi apamu vai aoodami daida itatadai:

—Gificaacavurai vaascatai dai gantagito caaca: 15 Tomali amo istumaasiismaacada cueeyi
oodamimaivapacai tagitoidadara cascada cuaadagai maisoimaasi iduifituldi oodami. Baiy-
oma tagitoidagadaaifidara vusacai mui naana maasi soimaascami dai poduucai gamaata
isiarsoimaasi ivuaadami. 16 Caagavar gantagito casca aapima istumaasi ganaagidi aana
—astatadai aASuusi aoodami.

17 Dai aidasi anaasi viaa aSuusi aoodami dai quiiyara vaa amamaatardamigada tacacai
astaiya alidi acuento. 18-19 Taida aSuusi itatadai:

—¢Tomali aapima masmaimaata caa sai istumaasi ismaacada cueeyi oodami maivapacai
tagitoidadara cascada cuaadagai maisoimaasi iduifituldi oodami? Gomaa cuaadaga. Mos-
gavoocara vapacai dai gooquiara vusacai gatuucugaifidara —astatadai aSuusi.

Poduucai aagidi agai aagidi aliditai sai cuaadagai maisoimaasi iduifituldi oodami.
20 Daida itatadai aSuusi aapa:

—Gatagitoidagaifidara vusacai gosoimaasi 21 tagitoidagai cascada, dai goaamadu voida-
gai aa ooqui, dai oodami ipalidifia isivuaadagi mosacaasi istumaasi ipalidi, gomuaara-
gai, 22 dai goaasidaragai, dai viaaca alidifia gavustuidaga, dai yaatagidaragai, dai
muuquimudagai, dai flicoquidaragai, dai soiducai naijadagi soitutuigami, dai maicaaga
tatagitoifia oodami, dai aa naana maasi istumaasi soimaascami. 23 Vaasi gomaasi
gatagitoidagaifidara vusacai dai soimaasi iduifituldi oodami —astatadai aASuusi.

24 Tai amaasi ii aSuusi abiaadara Tiiroamu dai Sidooniamu dai ami vaa amo quiiyara
dai maitipaliditadai ismatiagi oodami isami daacatadai agai, damos maitistui isgaastuagi.
25 Otoma mai amo ooqui daada amo ali taji ismaacada viaacatadai amo Diaavora
taaafiicaruda dai divia siaaco daacatadai aSuusi dai aacasoda abaana gatootonacada
caquiva. 26 Daida aooqui fiioocaitadai giliego fliooquida daida arSiropeniisiara oida-
camicatadai. Divia agai dai daafiimi aSuusi sai vusaidana aDiaavora taaafiicaruda
maradaaifidara. 27 Damos aSuusi itatadai:

—Aliasi gaaagai isoodami dagitoagi ismaamarada tatascofiiagi aapaga maitavar casgai
isaasiadagi oodami gamara tascalda dai maacadagi googosi —astatadai aSuusi.

28 Taida aooqui aa noragi daidi tatadai:

—Vaavuava isajudidiu googosi garaagai damos vaascara agoogosi ismaacada mesa uta
vaatacana cuaadana asaasaquigada ismaacada suuligaifia aali —astatadai aooqui.

29 Taida aSuusi itatadai:

—Canga paaagai. Dai casi istutuidi aapi pasnoragiagi aDiaavora taaafiicaruda atcavuusai
gamaraifidara —astatadai aSuusi.

30 Dai aidasi aayi aooqui gaquiiyara amarada caatacatadai daida aDiaavora taaafiicaruda
cavuusai agiaifidara.

31 Taida aSuusi ii Tiiroaifidara dai Sidooniamu saali daivusai dai amapacara Decdpolisia
davaariara saali dai aayi agaa suudagi siaaco Galilea taagidu. 32 Matai ami vuaapi amo
caali maitacaidacami dai sasaimaliacami, dai daafiimi sai daama daasana aSuusi ganovi.
33 Taida aSuusi acovai vaidacai siaaco maitiipucatadai oodami dai naanacada araana
vaapai gamamasquiga dai sisivi ganovi dai taata nanada. 34 Dai tavaagiamu nanaaava dai
sobavai daida itatadai:

—Efata —astatadai. Gomaasi itaiya alidi gacupiocofii.

35 Mospotai agai taida amaitacaidacada naanacada gacupioco, dai naanada cacaaga gadui
dai agai cacaaga istui isfliooquiagi. 36 Taida aSuusi saalicada dai noodami sai maiaagidifia
tomali namaadutai. Damos siaascada vaamioma daidiada agai noodami vaamioma aipaco
aagaifia. 37 Vaida aoodami maitatagaifia isducatai gantatagitoagi daida iscaitifia:

—Vaasiaacatai caaga ivueeyi goovai asta maitatacaidacada tatacaidatudai dai mumudu
fiooquitudai —ascaitifia aoodami.

8

1Dai aida tuigaco mui ganampagi oodami siaaco daacatadai aSuusi dai maiviaacatadai
istuma ugiagi. Tai amaasi aSuusi vai gamamaatardamiga daida itatadai:

2—Soigifialidi aana idi oodamicada, caaayi vaica tasai istami gifiaamadu daraaja goovai
dai maiviaa istuma ugiagi. 3 Dai ismaitaugacai ootosa aana sai noonoigana goovai
susuiquituan tada goovai voiyamu. Aamoco alia macasdara dada di —ascaiti aSuusi.

4Taida amamaatardamigada aa noragi daida itatadai:

—¢Voora bibidana mosaaqui oodami tanai siaaco maitiipu istumaasi dai tomali oida-
cami? —astatadai amamaatardamigada.

5Taida aSuusi tacacai daidi tatadai:

—¢Maaqui paana viaa aapima? —astatadai.

Taida namamaatardamigada itatadai:

—Cuvaracami ataviaa —astatadai.

6 Tai amaasi aSuusi tajai aoodami sai davaarapi daraivana, dai agai vui apaana dai
gamamagi. Dai gooquiara saasarai dai maa agai gamamaatardamiga tai agai taacogi
aoodami. 7 Dai viaacatadai agai chiaaqui vatopa aapa taida aSuusi pocaiti sai baigaalidi
Diuusicada dai gatajai taacogidaragai aapa. 8 Vaascatai gauu dai tatascovai. Dai gooquiara
ampagi cuvaracami aasarai saasaquigada ismaacada baivito. 9 Daida aoodami ismaacada
gauu arpara maacova milacatadai. Taida aSuusi ootoi sai noonoigana. 10 Dai agai tasai
vaarcuara asmadu gamamaatardamiga dai iji Dalmanuta davaariamu.

11 Tai amaasi dada afariseo siaaco daacatadai aSuusi dai gaaatagaimi anmadu aSuusi.
Daida afariseo mosnaida aliditadai sabaig arvaavoi isaSuusi istutuidi isivuaadagi istu-
maasi aagai oodami saida ivueeyi agai, dai aagidi sai taagidana amo istumaasi gaducami
tavaagiaifidara. 12 Taida aSuusi gagara sobavai daida itai:

—¢Tuimasida gifitaanai aapima istumaasi gagarducami? Saalicada anganaagidi sai
maitaagimu aapima tomali Amo istumaasi gaducami —astai aSuusi.

13Dai anaasi viaa agai aoodami dai apamu tasai vaarcuara dai ii vaasadara agaa suudagi.

14 Dai maitagito agai isbaquiagi cuaadagai dai mosaliamo paana bacaiticatadai
vaarcuara. 15 Taida aSuusi itatadai gamamaatardamiga:

—Gofariseo navaitigada dai Eroodasi navaitigada maicaagadu —astatadai aSuusi.

16 Vaida amamaatardamigada aipaco ganaatagidimi daidi caiti:

—Maiviaa aatama paana cascada pocaiti goovai —ascaiti.

17 Taida aSuusi mai istumaasi aatagaitadai agai daida itatadai:

—¢Tuimasi pocaiti masai maiviaa paana? ;Maitamasquiaa maata caa istumaasi ganaagidi
aana? jTomali maitantagito naidi istumaasi ivueeyi aana? Saalicada maicaaga vaavoitudai
aapima. 18 ;Maitamasnanaeeyi aapima dai maitamastatacaidaga? 19 ;Maitamastagito aidafisi
bibi aana ataama mil oodami ataama paana mataaqui aasarai ampagi saasaquigada?
—astatadai aASuusi.

Taida namamaatardamigada itatadai:

—Baivustaama dan gooca —astatadai.



MARCUSI 8:20 60 MARCUSI 9:1

20 —Dai aidafisi bibi aana amaacova mil oodami cuvaracami paanacada, (mataaqui
aasarai susudacami ampagi? —astatadai ASuusi.

Taida agai itatadai:

—Cuvaracami —astatadai amamaatardamigada.

21Taida aSuusi itatadai:

—¢VaASCATA masmaiquiaa maata caa? —astatadai.

Suusi maiaagaitadai navaiti paana vaatara baiyoma aagaitadai agai
amamaatatuldaragada afariseo dai Eroodasi sai maicaagadu.

22 Dai gooquiara aayi agai Betasaidara, matai ami vuaapi aASuusi amo caali mainaaadami,
dai daafiimi sai taatana. 23 Taida aSuusi noviaifidara bai acaali dai vaidacai ugidiana
aBetasaida. Dai ami vuupujiana tai gasisivaraga dai vuupuida daama darai ganoonovi, dai
tacacai sabaig istuiditadai isnaaadagi tomasi palapi. 24 Taida ismaacada mainaaadatadai
nanaaava daida itatadai:

—Naidi aana oodami aApa maasi uusi damos ajioopai —ascaiti.

25 Taida aSuusi apamu vuupuida daama darai ganoonovi, vaida acaali canga gatagito
nanaanai dai cacaaga istui isnanaaavagi dai caaga naidi vaasiaacatai. 26 Taida aSuusi ootoi
Acaali sai noragana daida itatadai:

—Maiti vaaqui Betasaidara, dai tomali maiaagiada imaasi tomali amaadutai —astatadai.

27 Dai gooquiara ii aSuusi aamadu gamamaatardamiga vaasi amapacara Sesareeara
Filiposi davaariara. Dai voiyamu tacacai aSuusi gamamaatardamiga daida itatadai:

—¢ Voora gifiaagai noodami? —astatadai.

28 Tai agai aa noragi daida itatadai:

—Aamoco pocaiti pasaida araVuaana ismaacada vapaconaifia oodami dai aa pocaiti
pasaida arEliiasicaru, dai aa pocaiti pasaida aramo Diuusi fliooquituldiadamigada —astatadai
amamaatardamigada.

29 Tai amaasi aSuusi itatadai:

—¢Dai aapimao moora gifiaagai? —astatadai.

Taida aPiiduru itatadai:

—Aapiapa araCristo dai Diuusi gaootoi —astatadai.

30Damos aSuusi saalicada dai sai maiaagidifia tomali amaadutai.

31 Dai amaasi aSuusi gaaagacai mamaatatuldimi dai aagidi sai agai viaacatadai
Aamo saalicami dai viaacatadai issaalicada soimaa taatagi dai aagidi sai mosgajiaadara
viaa agaitadai atataaanadami asamadu apapaali tataaanadamigada dai aamadu
amamaatatuldiadami saalicami. Dai aagidi aapa masai muaa agaitadai dai aagidi
sai bovaica tasaicada duaaca agaitadai. 32 Vaasi gomaasi caa saali aagidi agai
gamamaatardamiga. Taida aPiiduru acovai vaidacai dai bagaidimi. 33 Taida aSuusi
ajaco caquiva dai nanaidi gamamaatardamiga dai bagaimi aPiiduru aduucai:

—Maitigifiaamadu aimarda aapi Diaavora. Aapi pocaiti sai maitaaagai isivuaadagi aana
istumaasi Diuusi ipalidi —astatadai.

34 Dai amaasi vai ASuusi gamamaatardamiga aamadu aoodami daida itatadai:

—Isamaadutai gifioidatucuda aliada maitaaagai isaagi gatagitocagi, dai gaaagai isvaascara
baigaducagi sindufiiada gamuaatuda gifivaavoitudaitai daida gifioidatucuda. 35 Damos sioora
ivuaadagi istumaasi aagi agai ipalidi, agai gia imimu Diaavora aamadu. Damos sioora
baigaduu dai muquiagi gifivaavoitudaitai dai aagidi Diuusi fiicoquida agai gia caagacara
vusaimu. 36 Tumaasi arcaagai oodami vaatara isgamaitaagai vaasi istumaasi oidaga
oidigi daama vai ibaada Diaavora aamadu imiagi. 37 Tomali amaadutai maitistutuidi
isgaaa namaquidagi dai caagacara vuusiagi. 38 Isamaadutai siaa aradagi isgamaasiuldagi
oodami vuitapi dai soimaasiivuaadami vuitapiisgifivaavoitudai daiismaata gififiiooqui aana
ifismaacada viaa Amo saalicami aapa siaa arogiadamu agaicada siaascada gifiooga taagidagi
isaliasi viaa aana guvucadagai dai diviagi aana atataaaflicaruda aamadu —astatadai aSuusi.

1Daida aSuusi itatadai aapa:
—Sanlicada aanganaagidi sai oidaga aamadutal tami ismaacada maicoiya agai asta
sinascada taa ismaasi siaaco taaanai Diuusi gaguvucadacada —astatadai aSuusi.

2 Daida aSuusi bonaadami tasaicada vaidacai aPiiduru, aamadu aJacovo, aamadu
aVuaana, amo taca tuvidacara dai ami aSuusi amapadui vuitapi gamamaatardamiga.
3Daida ayuucusida dadadaquitu dai caaga tootoatu apa maastu cavai tomali amo vacuan-
dami oidigi daama maipocasi tootoatudai yuucusi. 4 Dai amamaatardami taa aEliiasicaru
asmadu Moseesacaru vaida gaaatagai aSuusi asmadu. 3 Taida aPiiduru itatadai aSuusi:

—Mamaatatuldiadami, vaasi arcaagai istami daraaja aatama tatai duufii vaica uucusai
Aamoco aapi gavaatara dai amai Moseesa vaatara dai amai Eliiasi vaatara —astatadai
APiiduru.

6 Amamaatardami alia duduaadimucatadai, daida aPiiduru maimaatacatadai istumaasi
aagaitadai. 7 Tai amaasi divia amo icomai dai iifia, daida aicomai saagida caidatu amo
fiiooqui ismaacada icaiti:

—Idiavar gifimara ismaacada alia oigadai aana caagavar aagiada —ascaiti afiiooqui.

8Dai otoma aipaco nanaaava agai dai camaitaa acacaali mosaca aSuusi aagi.

9 Dai aidasi taaapafiimi agai atuvidacaifidara, aSuusi dai gamamaatardamiga sai
maiaagidifia tomali amaadutai istuma taa agai asta siaascada duaacagi agai coidada
saagidaifidara.

10 Cascada maiaagidi agai tomali amaadutai, damos aipaco gantacacaitadai agai istaiya
alidi ASuusi aagaitaiisduaaca agai coidada saagidaifidara. 11 Dai amaasi tacacai agai aSuusi
daida itatadai:

—¢Tuisida icaiti amamaatatuldiadami saalicami saida aEliiasi aapaga viaacatadai isdivi-
agiisaapi? —astatadai amamaatardami.

12 Taida aSuusi aa noragi daida itatadai:

—Vaavuava istumaasi aagai amamaatatuldiadami Diuusi saalicamigada sai aEliiasi
viaacatadaiisaapaga diviagidaisoifiagi oodami sai vaavoitudana Diuusi. Dai pocaiti Diuusi
fiooquidara gifiaagaitai aana ismaacada viaa amo saalicami ansai alia soimaa taata ifiagai dai
masai amapiadara gifiviaa agai. 13 Damos aana anganaagidi saida aEliiasi cadivia, mataida
idui agaicada vaasi istumaasi ipali, poduucai isduucatai aagai Diuusi fiiooquidara masaida
idufiia agaitadai agaicada —astatadai ASuusi gamamaatardamiga.

14 Dai gooquiara apamu aayi agai siaaco daraajatadai agaa mamaatardami, dai tax mui
oodami agai sicoli. Dai ami anmadu gaaatagaitadai aapa amamaatatuldiadami saalicami.
15 Dai aidasida aoodami taa aASuusi vaascatai maitaa isducatai gantatagitoagi dai vui voopoi
dai viaatulda agai. 16 Taida aSuusi tacacai daida itatadai:

—¢Matumaasi aatagai aapima aamada gifimamaatardamiga? —astatadai.

17Tai amaadutai ismaacada ami daraajatadai aa noragi daida itatadai:

—Mamaatatuldiadami, gavuaapianta gifimara ismaacada viaa amo Diaavora
taaafiicaruda dai goDiaavora taaaflicaruda muudutuli. 18 Tomasiaaco davaarapi
dadaitudaifia goDiaavora taaafiicaruda dai totostudai tafiida dai cacarantudai taatamuda,
vai cascada goovai maiviaa gaguvucadaga dai aana caaagidi gamamaatardamiga sai
vusaidana goDiaavora taaafiicaruda tai maitistui —astatadai acaali.

19 Taida aASuusi baamuan tada daida itatadai:

—Aapima oodami maivaavoidaracami, casta siaascada uucami viaacamu aana
isganaamadu daacagi? Gifivuaapidavurai goali gaali —astatadai aSuusi.

20 Matai vuaapi siaaco daacatadai agai. Dai aidasida aDiaavora taaafiicaruda taa aSuusi
suiquituli agai aali gaali taida aali gaali davaarapi gai, dai aipaco yaalimi, dai totostuimi
tafiida. 21 Taida aSuusi tacacai anoogada daida itatadai:

—¢Vaquiida abiaadara povavueeyi goovai? —astatadai.

Taida roogada itatadai:

—Aliducatai abiaadara. 22 Dai goDiaavora taaafiicaruda muiyoco imidagai taiyara dadai-
tudaifia dai suudara muaa aliditai. Dai pasaapi istutiadagi isidufiiagi istumaasi goovai
vaatara, soigi gaalda aatamacada dai garsoifia—astatadai aoogada.

23 Taida aSuusi itatadai:

—Pasistutiadagi isvaavoitudagi di, vaavoitudadami vaatara tomali amo istumaasi maisi-
jaiga —astatadai aSuusi.

24 Taida aali gaali oogada gagara iifia daida itatadai:

—Vaavoitudiana. Gifisoifiafii nai vaamioma vaavoituda aana —astatadai.

25 Dai aidasi taa aSuusi isami ganampaidimi mui oodami agai bagaimi aDiaavora
taaafiicaruda daida itatadai:

—Diaavora taaafiicaruda maifiioocadami dai maitacaidacami aana angataaanai pasai vu-
saifia. Dagitofii idi ali gaali dai camaivapacada apamu idiara —astatadai aASuusi.

26 Taida aDiaavora taaafiicaruda gagara iifia dai apamu suiquituli aali gaali, dai vuusaicai
muuquiada ducai viaa agai aali gaali vai muidutai pocaitimi sai casi armuuquiadacatadai.
27Damos aSuusi noviaifidara bai dai vafiigi taida aali gaali caquiva.

28 Taida aSuusi vaa amo quiiyara, taida amamaatardamigada acovai tacacai daida
itatadai:

—Tuisida maitistui aatama isvusaidagi ADiaavora taaafiicaruda —astatadai.

29 Taida aSuusi itatadai:

—Idi Diaavora tataaafiicaruda alia sijaiga vusaidaragai cascada avanacai maitaugacai
gamamaadagi vai poduucai vuvacai goovai —astatadai aASuusi.

30 Dai aidasi iji agai abiaadara Galileeamu saali dagavusai damos aSuusi maitipaliditadai
ismatiagi tomali amo oodami, 31 mamaatatulditadai agai gamamaatardamiga cascada dai
aagiditadai sai agai viaacatadai amo saalicami dai masai taagida agaitadai aa oodami
sai agai muaa agaitadai sai vaascara agai bovaica tasaicada duaaca agaitadai. 32 Damos
amamaatardamigada maimaata caacatadai istumaasi aagidi aSuusi dai duduaadicuitadai
agaiiscaaga tacacagi.

33 Dai amaasi aayi agai Capernauumara. Dai aidasi caamo quiiyara daraajatadai agai,
taida aSuusi itatadai gamamaatardamiga:

—¢Matumaasi aatagaimi aapima voiyaifidara iimatai? —astatadai.

34 Damos amamaatardamigada mosdodoli vii, voiyamu aagaimitadai agai sai ismaacada
vaamioma namaga cascada. 35 Tai amaasi daiva aSuusi dai vai abaivustaama dan gooca
gamamaatardamiga daida itatadai:

—Isamaadutai vaamioma namaaca aliadagi agai gaaagai ismaigaducada aliadagi dai
gaaagaiissoicadagi vaascatai —astatadai aSuusi.

36 Amaasi bai aSuusi amo ali gaali daida gamamaatardamiga saagida cai dai gooquiara
mootoi daida itatadai gamamaatardamiga:

37 —Tomasioora sioora vaavoitudai gifimamaatatuldiaraga dai cascada oigadai idi ali
oodami, agai gifioigadai aana aapa. Dai agai ismaacada gifioigadai aana agai oigadai agai
ismaacada gifiootoi —astatadai aSuusi.

38 Amaasi AVuaana itatadai:

—Mamaatatuldiadami, taa aatama amo caali vai aagai gatataaaraga dai poduucai vuvaidi
Diaavora tataaafiicaruda oodamiaifidara. Damos maigaraamadu aimarai agai tatai cascada
dai —astatadai AVuaana.

39 Damos aSuusi itatadai:

—Maitavar daidiada. Maitatiipu tomali amaadutai isivuaadagi istumaasi gagarducami
aagaitai gifitaataaraga dai gooquiara gififiiooquiadagi. 49 Sioora maitarvui caatacagi agai
garapa maasi tagito. 4! Tomasioora sioora baigaaliaragacada ganoidagi tomasi amo
avasi suudagi gifivaavoitudaitai aapima saalicada Diuusi maaquimu agai amo istumaasi
caagaducami.

42 Tomasioora sioora soimaasi iduifitulda aliadagi amoco ismaacada utudama
gifivaavoitudagi siooma arcaagai agai vaatara mascusivuan vulidagi amo gaa mouturui dai
gaa suudara daitudagi. 4348 Dai isamaadutai idufiia Aliadagi nmo istumaasi soimaascami
ganoonovicada siapa gaaacasocada siapa gavuupujicada baiyoma gaaagai ispoaliada
Agai ismainoonova siapa maiaacaso siapa maivuupuju dai maisiuu aDiaavora aamadu
imiagi siaaco tomastuigaco soimaasi gataatacana dai tomastuigaco maacana tai baiyoma
isimiagi Diuusi aamadu. 49 Dai tomasioora sioora caagacara oidaca aliadagi aliasi soimaasi
taatatuldia agai aa oodami. 50 Aliasi gaaagai aapima iscaagacara oidacagi vai aa oodami
ipaliadagi isvaavoitudagi Diuusi fiicoquida poduucai isduucai amo oodami siooma cueeyi
cuaadagai yoovicami —astatadai ASuusi gamamaatardamiga.

10

1Tai amaasi aSuusi ii Capernauumaifidara. Judeea davaariamu vaasadara aaqui Jordan.
Taiapamu ganampagi oodamisiaaco daacatadai aSuusivaiagai mamaatatuldimi poduucai
isduucai ivuaadana agai vaascara. 2Tai aamoco afariseo miaadara guuquiva siaaco daa-
catadai aSuusi dai mossoimaasi fliooquituda alidi agai aSuusi cascada tacacai sabai oidaga
oigaragaiisamo caali dagitoagi gaoofiiga. 3 Taida aASuusi aa noragi daida itatadai:

—¢ Tumaasi gantajai Moseesacaru? —astatadai aSuusi.

4Taida afariseo itatadai:

—AMoseesacaru garmaa oigaragai isdadagitodagi ooqui damos sai gaaagai ismamaa-
cadagi amo oojai siaaco aagadagi iscadagito —astatadai afariseo.

5 Taida aSuusi itatadai:

—Aliasi arsoimaasi ivuaadami oodami cascada poduucai aagidi agai AMoseesacaru.
6 Damos aidasi tucamidara idui Diuusi gooidigi, idui caali dai ooqui, 7 cascada acaali viaa
isdagitoagi gaooga axmadu gadaa dai vaanagi amo ooqui. 8 Dai poduucai ducamisiaralinmo
oodamicagiagai. 9 Cascadaismaacada amapagidi Diuusi aoodami maitaagaiisdadagitodagi
—astatadai aSuusi afariseo.

10 Dai aidasi aayi aASuusi amo quiiyara taida amamaatardamigada apamu tacacai astaiya
alidi agaiismaacada aagaitadai agai. 11 Taida aSuusi itatadai:

—Sioora dagitoagi gaoofiiga dai vaanagi amai ooqui agai soimaasi ivueeyi gaoofiiga
apagadada vui. 12 Dai isamo ooqui dagitoagi gacuna dai vaanagi amai caali agai aapa
soimaasi ivueeyi —astatadai aASuusi.

13 Matai aida vuaapi aSuusi chiaaqui aali sai taatana. Damos amamaatardamigada
bagaidimi aoodami ismaacada vuaapaimi aaali. 14 Dai aidasi taa aSuusi alia baamu daida
itatadai agai gamamaatardamiga:

—Dagitovurai goaali vai dadana siaaco daja aana dai maitavar daidiada. Siaaco
gataaanai Diuusi aragai vaatara ismaacada apan ducami aali. 15 Saalicada anganaagidi sai
sioora maivaavoitudagi Diuusi apan ducai amo aliducami agai maiimimu siaaco gataaanai
Diuusi—astatadai aASuusi.

16 Dai moomotoi agai aaali dai daama darai ganoonovi dai siaa duutuli.

17 Dai aidasi apiaimaitadai aSuusi, tai voiyara maraitai aayi amo caali dai vuidara
gatootonacada caquiva daida itatadai:

—Mamaatatuldiadami caa tuigacami, ¢tuma duuna aana dai vaascara oidacana Diuusi
asnmadu? —astatadai.

18 Taida aSuusi itatadai:

—¢Tuipasi caa tuigacami gifiaagai? Aliamadugava caa tuigacami dai agai arDiuusi. 19 Aapi
caaga maata istumaasi ipalidi Diuusi isivuaadagi oodami maitigasasiada gaoofiiga, dai
maitigacoodadai, dai maitigaaasiada gavustuidaga, dai maitiyaatagada, dai maitigavupui-
irumadada dai siaa iduutuada gaooca dai gadaada —astatadai aASuusi.

20 Taida acaali aa noragi daida itatadai:

—Mamaatatuldiadami, vaasi gomaasi ansiaa duutudai aana aliducatai abiaadara
—astatadai.

21Taida aSuusi baigaaliaragacada nanaidi acaali daidi tatadai:

—Amo istumaasi aviaaga pasidufiiagi. Imifii dai gagara vaasi pastuma viaa dai
oida atumifisi asoitutuigami dai poduucai viaacamu aapi mui naana maasi tavaagiara.
Dai gooquiara divia daida ificoida. Damos aapaga gaaagai pasbaigaducagi siadufiiada
gamuaatudagi gifivaavoitudaitai —astatadai ASuusi.

22 Damos aidasi caa acaali imaasi alia soigaali dai imacai soigaaliatugai aliasi
argavidacamicatadai agai cascada.

23 Tai amaasi aASuusi aipaco nanaaava daida itatadai gamamaatardamiga:

—Gia sijaiga isganviipidacami gandagituagi isDiuusi taaanadagi dai soicadagi sai caaga
gantatagitocana —astatadai.

24 Taida Amamaatardamigada maitaa isducatai gantatagitoagi pocaititai aASuusi, damos
aSuusi itatadai apamu:

—Gifaadufii gia sijaiga isagai ismaacada mosacaasi ganvustuidagara tatagitoi dagituagi
isDiuusi soicadagi iscaaga gantatagitocagi aliasi ganviipidacatai agai. 25 Siooma maisijaiga
AMO muura vaatara isvaquiagi amo oyi dagadaamu saali isamo gaviidacami dagituagi
isDiuusi soicadagi iscaaga gatagitocagi —astatadai aSuusi.

26 Dai aidasi caa agai imaasi maitaa isducatai gantatagitoagi dai aipaco gantacacai daida
icaiti:

—¢ Voora istutuididao iscaagacara vuvaquiagi? —ascaiti.

27Taida aSuusi vui nanaava daida itatadai:

—Oodami gia maitistutuidi isidufiia imaasi, damos Diuusi gia istutuidi. Diuusi
vaasiaacatai istutuidi isidufiiagi —astatadai aSuusi.

28 Tai amaasi itatadai aPiiduru:

—Mamaatatuldiadami, aatama viaa vaasi tastuma viaacatadai gaoidatucuda araliditai
—astatadai.

29 Taida aSuusi aa noragi daida itatadai:

—Saalicada anganaagidi sai tomasioora sioora dagitoagi gaquii dai gasisiaagi, dai
gasusuculi, dai gaooga, dai gadaa, dai gaoofiiga, dai gamaamara, dai gadavaaraga
gifivaavoitudaitai aana dai vaavoitudaitai Diuusi fiiooquida, 30 agai viaacamu idi oidigara amo
siento vaamioma baabaqui, dai siisiaagi, dai susuculi, dai daadacamu, dai maamaracamu,
dai dadaavaracamu, tomasi soimaa taatamaitai. Dai siaascada imiagi agai idi oidigaifidara
vaascara oidacamu Diuusi aamadu. 31 Damos maaca siaaco gataaanai Diuusi muidutai
ismaacada vaamioma taaanai tami maaca siooma maitaaanadamu dai ismaacada siooma
maitaaanai tami, maaca vaamioma taaanadamu —astatadai aASuusi.

32 Dai amo imidagai voiyamu iimaitadai agai cataataidimi Jerusaleena aSuusi baitaqui
imaitadai gamamaatardamiga, vaida amamaatardamigada maitatagaitadai istumaasi
gantatagitoagi dai duduaadimutugaitai oidi. Taida aSuusi apamu acovai vuvaitu
abaivustaama dan gooca gamamaatardamiga, dai aagidi isducatai apadufiia agaitadai
agaicada. 33 Daida itatadai:

—Aapima naidi tascatataidimi Jerusaleenara, masiaaco gifitaagida agai aana
ismaacada viaa amo saalicami. Gifitaagida magai abaitaguucacamigada papaali axmadu
amamaatatuldiadami saalicami isagai gataaafiimu masaida gifimuaana. Gifitaagidamu
agai aa sibaadara oidacami. 34 Dai gifiparundada magai dai saasasa magai gifituucuga dai
gifisisiviada magai dai gifimuaa magai. Damos bovaica tasaicada apamu duaacamu aana
coidada saagidafidara —astatadai aASuusi.

35Tai amaasi aJacovo aamadu aVuaana aSevedeo maamarada miaadara guuquiva siaaco
daacatadai aSuusi daida itatadai:

—Mamaatatuldiadami, aatama ipalidi pasidufiiagi tasducatai gaaagida ragai —astatadai.

36 Taida aSuusi itatadai:

—¢ Tumaasi ipalidi aapima isidufiia aana? —astatadai.

37 Tai agai itatadai:

—Siaascada aapi vaasia daama argabaitacaaacamicagi garmaacafi oigaragai tataida
artataaanadamica aatama —astatadai.

38 Tai amaasi aSuusi itatadai:

—Aapima maimaata mastumaasi gifiaagidi. ¢Baisi istutuidana aapima issoimaasi taatagi
siaa soimaa taata ifiagai aana? —astatadai aSuusi.

39 Tai agai aa noragi daida itatadai:

—Istutuidiatata —astatadai.

Taida aSuusi itatadai:

—Saalicada arvaavoi. Aapima gia soimaa taatamu siaasi soimaa taata ifiagai aana.
40 Damos aana maitistutuidi isdaraasagi tataaanadami baiyoma aagi Diuusi garooga
daraasamu tataaanadamicagi —astatadai aSuusi.

41 Dai aidasida agaa baivustaama mamaatardami cai gomaasi baacoi aJacovo anxmadu
aVuaana vui. 42Damos aSuusi vai agai daida itatadai:

—Caa maata aapima sai ismaacada maitarjudidiu saagida abaitacaaacami gapipioofiiga
duucainaidi graadufii daiismaacada vaamioma gataaanaisaalicada tataaafiicui. 43-44Damos
aapima gansaagida maitaaagaiispoduucai ivuaadagi baiyoma sioora arbaitacaaacamicagi
gaaagai issoicadagi vaascatai. 45 Poduucai isduucai ivueeyi aana ifismaacada viaa amo
saalicami. Aana gia divia oidigara maisiu isgifisoicadagi aa baiyoma divia aana dai soicada
ifiagai oodami dai muquia ifiagai vai poduucai caagacara vuvacana mui oodami —astatadai
ASuusi.

46 Amaasi aayi agai Jericooara dai aidasi cavuvaquimi abiaadara aSuusi aamadu
amamaatardamigada dai muidutai aa oodami, vai amo caali mainaaadami Vatimeo
taagiducami Timeo marada, voiugidiana daacatai gataanaioidicami. 47Dai aidasicaa acaali
ismiaadimi ami aSuusi otoma iifioquidimi daida itatadai:

—Suusi Davi cajiudada soigigaalda aanacada —astatadai.

48 Tai muidutai bagaimi sai maitadacana, damos acaali vaamioma iifiacai daida icaiti:

—Davi marada soigigaalda aanacada —ascaiti.

49 Taida aSuusi caquiva, daida itatadai gaaaduiii:

—Baigovai avar vaida —astatadai.

Taida aoodami vai amainaaadami dai avanaquidimi daida itatadai:

—Baigi ganliada, otoma icaquiva, gavaidiava aSuusi —astatadai.

50 Taida acaali otoma maigovai daitu gasuaa dai otoma caquivacai ii siaaco daacatadai
aSuusi. 51 Taida aSuusi itatadai:

—¢Tumaasi ipalidi aapi isgaduifida aana? —astatadai.

Taida namainaaadacada aa noragi daida itatadai:

—Mamaatatuldiadami, naada ifialidi aana —astatadai.

52 Taida aSuusi itatadai:

—Casi aapi istutuidi isimadagi, gifivaavoitu aapi cascada cananaaava —astatadai.

Mospotai agai taida acaali istui isnanaaavagi, dai oi ASuusi voiyamu.

11

1Daiaidasi camiaadimi agai]Jerusaleenara ugidana iimaitai Betapagi dai Betania vuidara
AOliivosi giidi, taida aASuusi ootoi gooca gamamaatardamiga. 2 Daida itatadai:

—Iimivurai mamocoro ali quiiyara, dai masiuu duucu aiyagi taagimu aapima amo asfiiitu
vulicami. Agai maiquiaa dadasjai tomali amaadutai. Upanavurai dai vuaapa. 3 Dai
isamaadutai gantacacagi mastuisida povueeyi varai aagida ansai aana tagito, ansai otoma
Apamu ootsoda ifiagai —astatadai ASuusi gamamaatardamiga.

4 Tai agai iji, dai taa aasfiiitu vai amo quitaagifia vulicatadai voiyara, dai uupai. 5 Tai
asmadutai ismaacada ami daraajatadai itatadai:

—¢Matuma vueeyi? ¢ Tuimasi uupaisai goasiiiitu? —astatadai.

6 Tai agai aa noragi dai aagidi istatadai aSuusi tai agai dagito masbaquiagi aasiiiitu. 7 Tai
agai otoma baidacai aasfiiitu ASuusi. Dai asfiitu daama darai gansusuaa, taida aSuusi
daamioma daiva. 8 Tai muidutai aa oodami voiyara aligaimi gansusuaa dai aa guicuta uusi
maamarada dai voiyara tuajaimi dai poduucai tatagidi agai aSuusi isalia siaa duutudai.

9 Dai agai ismaacada baitaqui iimaitadai dai ismaacada gooquiara iimaitadai iifiaquimi
daida icaitimi:

—Alia siaa duutudai aatama Diuusi. Aatama ipalidi sai Diuusi cangacaranaijadana goovai
ismaacada divia Diuusi guvucadadacada. 10 Dai alia baiganaliadamu vaascatai ismaacada
taaanada goovai. Goovaiararai Davicaru cajiudada. Saalicada siaa duutudai aatama Diuusi
garbaitacaaacamiga —ascaitimi agai.

11 Taida aSuusi aayi Jerusaleenara, dai vaa agaa quiuupaigadara ajudidiu. Dai aipaco
nanaaava dai nanaidi istumaasi oidaga ami, dai gooquiara ii Betaaniamu aamadu
abaivustaama dan gooca mamaatardamigada, casi arurunococatadai cascada.

12 Dai siaadico aidasi iji agai Betaaniaifidara tai aayi biuugigai aSuusi. 13 Dai agai
macasdara taa amo iigosi daada caaga tatadogi aagada. Dai agaiii dai nanaidi sabaiibaidaga,
damos maitaa tomali amo iibiada mosgoaagi aagada maiquiaa aayi istuigaco ibiatai agai
cascada. 14 Amaasi aSuusi itatadai aiigosi daada:

—Tomali amo imidagai camaiugimu tomali amaadutai gaibaidaga —astatadai.

Vaida amamaatardamigada caa.

15 Dai gooquiara aayi agai Jerusaleenara. Dai aidasi vaa aSuusi agaa quiuupaigadara
ajudidiu, dai vuvaidimi vaascatai ismaacada ami gagaagarai dai ismaacada gasaapadai.
Dai aipaco suuli memesagada ismaacada cambiando ajudidiu quiuupaigada tumifisigada
aamadu daraicaruda ismaacada gagaagarai tutugu; 16 Dai maidagito tomali amaadutai
iscucuuspaticagi gavustuidaga quiuupai araana. 17 Dai gaaagacai mamaatatuldimi daida
itatadai:

—Diuusi fliooquidara aduucai oojisi: “Gifiquii itasgiducamu quii mamaadaragai vaatara
tomastuma oodami ami gamamaadadamu”, ascaiti Diuusi fiiooquidara. Damos aapima
apan duucai ivueeyi aasivogami tami Diuusi quiidara —astatadai Suusi aoodami.

18 Taida abaitaguucacamigada apapaali ansmadu amaatatuldiadami saalicami caa iscaiti
ASuusi, dai otoma gaagaimi isduucatai muaagi, poaliditadai isvaasi oodami vaavoituda
aagaitadai. Vaida aoodami vaascatai maitatagaitadai isducatai gantatagitoagi caacatai
isducatai mamaatatuldi aASuusi. 19 Damos aSuusi mostuca tai ii abiaadara.

20 Dai siaadico quiamoco dagavusai agai dai taa aiigosi daada vai cagaquisapi tata-
cadaaifidara abiaadara. 21 Taida aPiiduru tagito daida itatadai agai aSuusi:

—Mamaatatuldiadami, dafii goiigosi daada ismaacada fiiooquidi aapi tacavo ticagaquisa
—astatadai.

22 Taida aSuusi aa noragi daida itatadai:

—Vaavoitudadavurai Diuusi. 23 Saalicada anganaagidi, sai tomasioora sioora saalicada
canga gifivaavoitudadagi caaga istutuidi isivuaadagi naana maasi istumaasi saalicada si-
jlacami. 24 Cascada anganaagidi sai masiaascada taanadagi Diuusi amo istumaasi
ganmamaadiara dai massaalicada vaavoitudadagi isagai istutuidi isganmaquiagi viaa-
camu aapima mastumaasi taafiiagi. 25 Dai masiaascada gamamadadagi masviaacagi
amoco gansaayu oigaldavurai, vai gificoga ismaacada tavaagiara daja ganoigaldana
gansoimaascamiga aapa. 26 Dai masiaapima maioigaldagi, tomali ganooga ismaacada
tavaagiara daja maitanoigaldamu aapa —astatadai.

27Dai amaasi aayi agai apamu Jerusaleenara. Dai aidasida aSuusi agaa quivupaigadara
Ajudidiu arana aimaraitadai, tai miaadara guuquiva abaitaguucacamigada apapaali
asnmadu amamaatatuldiadami saalicami, axmadu asonara guucacami, 28 daida itatadai:

—¢Tuma saalicamicada ivueeyi aapi imaasi? ¢Toora gamaa saalicami pasai pomaasi
ivuaadana? —astatadai.

29 Taida aSuusi aa noragi daida itatadai:

—Aanaan aapa gantacacagi amo istumaasi mascaaga gifiaa noragidagi dai gifiaagidagi
istumaasi gifitacaca ifiagai, nai aana aapa ganaagidagi istuma saalicamicada ivueeyi aana
gomaasi. 30 s Toora ootoi AVuaana sai vapaconana oodami, Diuusi, oodamisio? Aagavarai,
noragida —astatadai aASuusi.

31Vaida acacaali aipaco ganaagidimi daida icaiti:

—Ispotaiya aatama sai Diuusi ootoi aVuaana goovai povartaadan tada tasai tuisi
maivaavoitu. 32Isbai potaana aatamao sai oodami ootoi —ascaiti atataaanadami.

Alia abaiditadai agai aoodami cascada. Caaga maatacatadai agai sinoodami saalicada
vaavoitudai siaVuaana arDiuusi fiiooquituldiadamigadacatadai.

33Dai amaasi itatadai agai aASuusi:

—Maitatamaata sioora ootoi aVuaana —astatadai.

Taida aSuusi itatadai:

—Tomali aana anmaitanaagidagi tuduida istuma saalicamicada ivueeyi aana gomaasi
—astatadai aASuusi.

12

1 Amaasi aSuusi graagacai mamaatatuldimi cuentocada daida itatadai:

—Amo imidagai oidacatadai amo caali dai ai uuvasi gadavaaragana, dai sicoli curarai.
Daidi idui siaaco vusiadagi uuvasi varagada. Daida idui aapa amo vaaqui tacavacami dai
abiaadara nuucadaca agai vaasi gaaasi.

Dai gooquiara taajucamicada maa gaaasi aa oodami dai macasi ii. 2 Dai aidasi aayi
yoovaragai ootoi agai Aamoco gapioofiiga sai mataanana aaata vuadami auuvasi varagada
siaaqui aacatadai. 3 Damos aaata vuadami bai aootosicami dai soidoodai dai saasarai
tuucugada dai maimaa toma laachi dai ootoi. 4 Taida aaamuda ootoi amai pioofii, matai
agai maicacarai, dai saasarai mooda dai galnaasi fiiooqui aagidi dai mosootoi aapa. 5 Taida
aaamuda ootoi amai gapioofiiga, matai agai muaa. Dai gooquiara aaamuda ootoi mui aa
pipioofii matai aamoco soidoodai dai saasarai tuutucugada dai aa coi.

6 Dai maracatadai acaali amo caali dai alia oigadaitadai dai cuugatara ootoi poaliditai:
“Gifimara gia siaadara maisiaa duutudana agai”, asaalidi. 7 Damos aaata vuadami taagacai,
aipaco ganaatagidimi daida icaiti: “Gooviava agai ismaacada ajiagai vaasi oogada vustu-
idada graagai tasmuaagi dai poduucai aatama artutuidacamicamu”, ascaiti. 8 Dai bai dai
muaa dai dajoi ugidiana daitu atuucugada —astatadai aASuusi.

9Dai amaasi aSuusi tacacai atataaanadami daida itatadai:

—¢Isduufiimu atuidacami adavaarai apipioofii? Divimu agai dai codimu aaata vuadami
dai maaquimu agai adavaarai aa oodami.

10 Aapima caa maata isduucai oojisi Diuusi fiiooquidara daida icaiti:

Asaalicami viaacamiismaacada daasa aagai Diuusi atataaanadamigada ajudidiu gajiaadara
viaa agai.

Dai agai aragai vaa ismaacada vaamioma gataaanada agai.

11 Diuusi idufiia gomaasi. Dai gomaasi aramo istumaasi caagaducamicamu agai vaatara
ismaacada vaavoitudagi.

Ascaiti Diuusi fliooquidara —astatadai aSuusi.

12Dai maata caa atataaanadami isagai aagada maalidi aASuusi cascada aagai acuento. Dai
baiya aliditadai atataaanadami aSuusi dai maisagi damos abaiditadai agai aoodami dai
dagito dai iji.

13 Dai gooquiara ootoi atataaanadami aamoco afariseo aamadu aamoco aEroodasi
aadufida sai naidana sabai aagatudana agai aASuusi amo istumaasi istumaasi vui caatacagi
ajudidiu vaavoidaragada vai poduucai gaapiara vuaajagi agai dudunucamiara. 14 Tai agai
aayi siaaco daacatadai aASuusi daida itatadai:

—Mamaatatuldiadami, maata aatama saiistumaasiaagai aapiarvaavoi. Dai maivuaama
aalidi aapi oodamicada siarganviipidacami siarsoituutuigami aapa. Mosgamamaatatuldi
aapi istumaasi Diuusi ipalidi.  ¢Caagaisi tasaa namaquiada aatama gocuota agaa
baitacraacamigada aromamanu cho sio? —astatadai agai aSuusi.

15Damos aSuusi maatacatadai ismosvuiirumada aliditadai agai daida itatadai:

—Aapima aagai amo istumaasi dai ama maasi ivueeyi. ¢Tuimasida gifivuiirumada alidi?
Gifitaagidavurai amo tumifisi ismaacadacada gaaa namaquidi aapima acuota nai naida
aana —astatadai.

16 Matai taagi. Vaida aSuusi nanaidi daida itatadai:

—¢ Voora mooda dai voora taataaragada viaa gotumifisi? —astatadai.

Taida agaa aa noragi daida itatadai:

—Agaa maitacaaacami mooda dai tataaragadaava —astatadai.

17 Taida aSuusi itatadai:

—Maacavurai abaitacaaacami istumaasi artuidada, dai iduufiivurai istumaasi Diuusi
ipalidi isivuaadagi aapa, agai aragaa baitacaaacami tavaagiara cascada —astatadai aSuusi.

Taida acacaali maitaa istumaasi gantatagitoagi caacatai isducatai aa noragidi aSuusi.

18Taiamaasiijiaamoco saduseo siaaco daacatadai aSuusi. Asaduseo pocaiti sai maioidaga
duaacaragai coidada vaatara, cascada itatadai agai aASuusi:

19 —Mamaatatuldiadami, Moseesacaru oojisicami garvii vai pocaiti sai isamo
caali muquiagi dai viaagi gaoofiiga maiquiaa maamatacai abaana, saida asuculida
graagai isvaanagi aviuudu dai maamatagi abaana agai ismaacada muu vaatara.
20 Cuvaracamicatadai gansiaagama. Taida avaasi gasiaagi oofiigai dai muu maiquiaa
maamatacai. 21 Tai amo suculida vaana aviuudu dai muu aapa maiquiaa maamatacai.
Taida agamai suculida vaana dai podui aapa. 22 Vaa cuvaracami podui agai vaa ooqui dai
vaasi coi maimaamatacai, taida muu aooqui aapa. 23 Dai siaascada duduaacagi agai dai
Apamu oidacagio ismaacada arcunadacamu aooqui vaa cuvaracami arcucunadacatai tami
oidi daama —astatadai asaduseo.

24Tai amaasi aASuusi aa noragi daida itatadai:

—Maicaaga gantatagitoi aapima maimaatacatai iscaiti Diuusi fiiooquida dai tomali
maimaatacataiisDiuusiviaa guvucadagai. 25 Siaascada duduaacagi coidada camaicucuntai
tomali maioofitai, mosapan ducamicana agai Diuusi tataaafiicaruda tavaagiara.
26 Ganaagidamu aana amo istumaasi aagaitai goduaacaragai. Canaidi aapima
Moseesacaru oojada siaaco ooja agai istumaasi aagidi Diuusi amo uusi iipoadaaifidara
siaaco maacatadai tai dai aagidi sai oidaga duaacaragai. Tomasi catavapi apadui sicoi
Avraafiicaru dai Isaacaru dai Jacocaru vaasicara pocaiti Diuusi: “Aana anarDiuusigada
Avraafii dai Isaa dai Jaco dai aa aapa” —astatadai Diuusi. 27 Agai Diuusi aamadu daraaja
tavaagiara Diuusi arDiuusigada ismaacada catavaagiara daraaja dai ismaacada iimia agai
tavaagiamu. Cascada ganaagidi aana masai maicaaga gantatagitoi aagaitai sai maioidaga
duaacaragai coidada —astatadai aASuusi asaduseo.

28 Tai ami divia aapa siaaco daacatadai aSuusi amoco amamaatatuldiadami saalicami,
agai caa istumaasi aatagaitadai aSuusi aamadu asaduseo dai maatacatadai agai isaSuusi
caaga aa noragi, cascada itatadai agai aSuusi:

—Vaasiismaacada ipalidi Diuusi tasivuaadagi ¢ tumaasi vaamioma gaaagai tasivuaadagi?
—astatadai amamaatatuldiadami saalicami.

29 Taida aSuusi itatadai:

—Pocaiti Diuusi fiooquidara:  “Gificaacavurai Isireliara oidacami acaliodamiava
argarDiuusiga dai mosaca amadugava Diuusi. 30 Oigaadafii acaliodami gaDiuusi vaasi
gaibadacada, dai vaasi gatagitoidacada, dai vaasi gaguvucadacada”. Goovai aragai
ismaacada vaamioma gaaagai isivuaadagi. 3! Dai gotordada baitoma pocaidaga aapa.

“Oigaadani gaaaduiii poduucai pasduucai gaoigadai aapi aagi”. Goovai vagoocai agai dai
vaamioma gaaagai isaagiadagi —astatadai aSuusi.

32 Taida amamaatatuldiadami saalicami itatadai:

—Gia canga aagai aapi mamaatatuldiadami. Vaavuava ismaacada aagai aapi, sai mosaca
amaduga Diuusi sai maitiipu amai mosaca amoco. 33 Dai sai gaaagai tasoigaadagi Diu-
usi vaasi garibadacada, dai vaasi gartagitoidacada, dai vaasi garguvucadacada, dai tasai
oigadaifia garaadufii poduucai tasduucai garoigadai aatama aagi. Vaasi gomaasi vaamioma
namaga isavustaqui dai aa naana maasiismaacada coodaifia oodami dai mamaidifia Diuusi
vaatara siaa duutudaitai Diuusi —astatadai amamaatatuldiadami saalicami.

34Dai aidasi caa aSuusi iscaaga aa noragi amamaatatuldiadami saalicami itatadai:

—Baitoma maata caacan caiti aapi isducatai gataaanai Diuusi —astatadai aSuusi.

Tai tomali amaadutai camaitapaali istacacagi vaamioma.

35 Asuusi mamaatatulditadai aoodami agaa quiuupaigadara ajudidiu, daida itatadai:
—¢Tuisida pocaiti mamaatatuldiadami saalicami, saida aCristo arDavi cajiudada? 36 Vai
agai vaa Davi aagai isducatai aagidi Diuusi Ibaada daida icaiti: “ACristo argifiDiuusiga”,
ascaiti.
Diuusi potatadai aCristo:
“Gamaaquimu aana Amo saalicami ismaacada vaamioma namaga.
Dai ugititudamu aana vaasi ismaacada gavuidara vaatacagi”, astatadai Diuusi.
Ascaiti Davicaru aagaitai aCristo.
37 ¢ Ducatai istutuidi aCristo siarDavi cajiudadacagi vai aagi aDavi gifiDiuusiga aagadagi?
—astatadai aSuusi.
Daida aoodami saalicada muiducatadai dai baiganaliaragacada caacatadai istumaasi
aagai aSuusi.

38 Daida itatadai aSuusi aoodami aidasi mamaatatulditadai:

—Maitavar apan duucai ivuaada aapima gomamaatatuldiadami saalicamicada, is-
maacada oojoidi iscacaagaducami ganaadadagi yuucusi, dai oojoidi mascucuanadagi
ganvapanamu dai viaatuldiadagi cacayana. 39 Dai goovai gaagaifia cacaagaducadioma
daraicarui ajudidiu quiquiuupaigadara, dai siaaco gacuaada goovai cacaagaducadioma
daraicarui oojoidi isdadaradagi. 40 Dai aasidifia goovai vipiuudu baabaquidavio dai tavapi
gamamaadaifia sai maimaatacana oodamiissoimaasiivueeyiagai. Goovaituduida agai dai
vaamioma soimaa taatatuldamu Diuusi —astatadai Suusi aoodami.

41 Amo imidagai agaa quiuupaigadara ajudidiu daacatadai aSuusi vuidara acajojofii siaaco
gatuaadana tumifisi Diuusi aa duifidada vaatara. Daacatai naidi agai vaida aganviipidacada
muumuji tueeyi tumifisi ami cajojofiiara. 42Tai ami aayi aapa amo viuudu soitigami dai amo
cajofiiara tuaa goo sintavo. 43 Tai amaasi aSuusi vai gamamaatardamiga daida itatadai:

—Saalicada anganaagidi sai idi viuudu soitigami siooma mui motuaa tumifisi sivaascatai
gogaa ismaacada muumuji motueeyi tumifisi. 44 Vaascatai goovai motueeyi ismaacada
cababaivitocai, damos goooqui soitigamicatai motuaa vaasi ismaacada viaacatadai is-
tucada oidacagi —astatadai aSuusi.

13

1 Dai aidasi vuusai aSuusi agaa quiuupaigadaaifidara ajudidiu tai amaadutai
amamaatardamigada itatadai:

—Mamaatatuldiadami, dafii vaa sigiamaasi goojoodai ismaacada acada duflisi gogaa
quiuupai dai gogagara baabaqui —astatadai.

2Damos aSuusi itatadai:

—~Canaidi aapima idi gagara baabaqui tami. Maiviimu tomali nmo odai daama amai.
Vaasi siaa gaduufiimu goovai —astatadai aSuusi.

3 Amaasi iji agai Oliivosi giidiamu, agai arvuidara agaa quinupaigada ajudidiu. Dai aidasi
ami daiva aSuusi, taida aPiiduru, axmadu aJacovo, asmadu aAVuaana, axmadu aAandarasi,
acovai itatadai agai aSuusi:

4 —Aatama ipalidi pasgaraagidagi aapi siaascada apadufiia agai gomaasi. ¢Ducatai
maatacamu aatama isvaasi gomaasi casi apadufiia agadagi? —astatadai.

5Taida aSuusi aa noragi daida itatadai:

—Gannuucadacavurai, vai tomali amaadutai maitanvupuiirumadaifia. § Muidutai dadia
agai daidi caitidamu: “Aana anaraCristo”, dai muidutai vupuiirumadamu agai.

7 Damos masiaascada cajiomacagi aapima cocodi muiyapara maitavar duduaadicuda.
Vaasi gomaasi gaaagai isapadufiiagi. Damos gomaasi maiquiaa arcuugada. 8 Amo oodami
cocoda agai aa oodami, dai amo davaariara oidacami cocoda agai amai davaariara oida-
cami. Dai muiyapara gigivucudamu davaarai. Dai oidacamu biuugigai, dai siaa caitadamu
cocoadami. Vaasi gomaasicada utudama gaaagacai soimaasi taatamu oidigi daama oida-
cami.

9 Damos aapima gaaagai masajaagi gannuucadacagi; gantaagida magai baitaguucacami,
dai gangagagatudadamu aapima quiquiuupiara. Dai viaacamu aapima isvan guguucadagi
dudunucami vuidara dai rarai vuidara gifivaavoitudaitai aapima. Poduucai istuidimu
aapima isgifiagadagi agai vuitapi. 10 Damos maiquiaa aacai cuugatara tasara gaaagai
isaagidagi vaasi oidigi daama oidacami isducatai Diuusi caagacara vuvaidi oodami. 11 Dai
masiaascada vaama gantuutusagi aapima dudunucamiara, maitavar vuaama analiada
maimaatacatai istaiyagi, tomali maitaaagai mastatagitodagi. Diuusi gansoicadamu varai
aagada mastumaasi tagitocagi aidapaca. Aapima maifiiooquia agai mosaagi Diuusi Ibaada
ganfliooquitudamu. 12 Dai oodami gatatagiada agai aagi gansusuculi dai gansisiaagi masai
coodaifia. Dai daadada gatatagiada agai aagi ganmaamara. Dai maamarada vui vaatacamu
gandaada dai asta gataaanadamu coodaragai. 13 Dai vaasi oidigi daama oidacami
gancaadada agai gifivaavoitudaitai aapima. Damos sioora moaa caaga gifivaavoitudadagi siaasi
ucami oidacagi oidigi daama agai caagacara vuvaquimu.

14 ADiuusi fliooquituldiadamigada Daniel ooja sai divia agai amoco ismaacada saalicada
soimaasiidufiia agai amo istumaasi amapacara siaaco maiviaa agai oigaragaiisvapacadagi
(sioora naidagi idi oojai gaaagai ismaata caacagi). Siaascada naijada oodami ispomaasi
apavuimi, amaasi agai ismaacada tami Judeeara daraajagi gaaagai isvoopiagi gigiidamu.
15 Dai amaasi sioora vaaqui daama daacagi aida tasara aliasi gaaagai isotoma voopiagi
maivuvaidacai gavustuidaga tuucavidara. 16 Dai sioora dajiana ajioopadagi, maitaaagai
isapamu iimiagi ganquiiyamu dai vuiyagi ganyuucusi. 17 Siaa soimaa taatamu aooqui is-
maacada noonoacagi siapa viaacagi aali sisindami aida tasara. 18 Aliasi gaaagaiisdaanadagi
Diuusi vai maitartoomococana masiaascada voopiagi. 19 Alia soimaa taata agai oodami
cascada. Vaamioma soimaasi gataatamu amaasi sitomali amo imidagai aidasi abiaadara
idui Diuusi oidigi, dai gooquiara tomali amo imidagai maipomaasi gataatama. 20 Isbai
tavapi apadufiiagi gomaasi aida gia vaasi coiyantada oodami damos Diuusi maidagitomu
istavapi apadufii gomaasi agai alia oigadai ismaacada acovai vuvaitu cascada.

21 Amaasiisamaadutai povantatadagi: “Dafii tami daja aCristo”, masiapa povantataadagi:
“Dafii maca daja”, maitavar vaavoitudada. 22 Dadiav agai yaatavogami dai pocaitiada
agai saida araCristo dai pocaitiada agai saida arDiuusi fifliooquituldiadamigada, daida
ivuaada agai naana maasi gagarducami dai poduucai vupuiirumadada agai asta agai
ismaacada Diuusi aagi acovai vuvaitu isistuidiagi. 23 Damos aapima avar baiganduca
cascada aaquiasdara abiaadara ganaagidi aana gomaasi.

24 Dai amaasi siaascada cadaivufiiagi gosoimaa taataragai, tasai tucapi viiya agai dai
masaadai gaiifia agai. 25 Dai sisiaavugai suuligia agai tavaagiafidara, dai vaasi istumaasi
oidaga tavaagiara gigivucudamu. 26 Dai amaasi gifitaagimu oodami aana ifisimaacada
viaa Amo saalicami, ifisimaacadara imaadamu icomai saagida guvucadagaicada, dai Diuusi
dadadaquigada anmadu. 27 Dai ootosamu aana gifitataaafiicaru sai agai ampaidana vaasi
aoodami ismaacada Diuusi acovai vuvaitu vaasi oidigiaifidara dai vaasi tavaagiaifidara.

28 Maatavurai aapima idi fiiooqui ifismaacada ganaagidia ifiagai aana aagaitai aiigosi:
Siaascada momiacagi mamaarada daiiipoidagi aagada poduucai camaataca iscamiaadimi
taaco. 29 Poduucai aapa masiaascada naijadagi iscasi apavuidagi gomaasi ismaacada
caaagidi aana camaataca iscayoga ugidagai oidigi. 30 I[fismaacada ganaagidi aana arvaavoi
sai gomaasi apadufiia agai maiquiaa ugitacai oodami sivi oidacami. 31 Tavaagi dai davaarai
ugitimu, damos gififiiooqui maiugitimu.

32 Damos tomali amaadutai maimaata siaascada tomali siuu duucu, tomali aDiuusi
tataaafiicaruda tavaagiara daraajatai maimaata, tomali aana Diuusi maradacatai. Mosaagi
garooga Diuusi agai dai maata.

33 Cascada gnaaagai masbaiganducagi, dai gamamadadagi maitavamaata siaascada ajia
agai acaa duucu. 34 Gomaasi arapan ducami amo caali siaascada imiagi sibacai maacasi.
Maiquiaa imacai vipiidifia agai gapipioofiiga axmadutai aa duifidagai, dai quitaagifia vip-
ieeyi nuucadacami. 35 Dai aana aapa imia ifiagai dai maimaata siuu duucu divia ifiagai
cascada baigavar ganduca maimaatacatai siuu duucu divia ifiagai aana siamo imidagai

urunuco, siapa aran tucara, siapa cuujuicai tacucu, siapa maasicai. 36 Todian duucai
divimu aana dai cascada gaaagai masbaiganducagi. 37 Istumaasi ganaagidi aana aapima
arvaascatai vaatara. Baigavar ganduca —astatadai ASuusi gamamaatardamiga.

14

1 Dai gooca tasai viaagacatadai gopascua vaatara. Gopascua arasiaa duudagai is-
tuigaco ajudidiu tatagitoifia aidasi Diuusi caagacara vuvaitu Ejiipituaifidara. Vaida
abaitaguucacamigada apapaali aasmadu amamaatatuldiadami saalicami gaagaitadai isdu-
catai yaatagidacai bajiagi aSuusi dai muaagi. 2 Damos icaititadai agai:

—Baiyoma asta siaascada daivufiiagi gosiaa duudagai vai poduucai maitarvui baacoagi
aoodami —ascaiti.

3Vaida aSuusi Betaaniara daacatadai Simuifii quiidiara. ASimufli aaquioma viaacatadai
acoocodagai ismaacada duvaldi gatuucuga damos cadueeyi agai. Dai aidasi mesa vuidara
daacatadaiaSuusi, tai amidivia amo ooqui daibaacati amo tucayu alavastrocada dufiisicami
suudacami asaiti sigian uuvadami saalicada namaacami. Dai taapai atucayu dai aSuusi
moodara tai aasaiti sigian uuvaicada. 4 Tai axmoco ismaacada ami daraajatadai alia baacoi
dai aipaco ganaatagidimi daida icaiti:

—¢Istuisida siaa doodai goovai goasaiti sigian uuvadami? 5 Caaga gagagaramudai goovai
vaamiomacada isvaica siento piisu dai acada soifiamudai soitutuigami —ascaiti.

Dai saalicada baacoi aooqui vui.

6 Damos aSuusi itatadai:

—Casiavar maifiioocada aapima gooqui vui. Goovai ismaacada ifidufii goovai aramo
istumaasi caagaducami. 7 Soitutuigami vaascara viaacamu aapima gansaagida, daida is-
tutuidi aapima iscaaga iduifidagi masiaascada ipaliadagi. Damos aana gia maisiuu vaascara
gifinaijada agai aapima. 8Idi ooqui gifidufii istumaasi istui. Tai goovai gifituucuga sigian
uuvadami otoma mugquia ifiagai aana cascada. 9 Ismaacada ganaagidi aana arvaavoi sai
tomasiaacoga siaaco gaaagadagi Diuusi fiiooquida vaasi oidigi daama gaagada agai aapa
istumaasi idui idi ooqui varai poduucai tatagitoda —astatadai aASuusi.

10 Tai amaasi aUudasi Iscaliote, amoco abaivustaama dan gooca mamaatardamigada
ASuusi, ii daida gaaataga agai abaitaguucacamigada apapaali anmadu dai baidufiia agai
fiiooqui dai taagida agai agai aSuusi. 11 Dai aidasida caa abaitaguucacami imaasi alia
baiganaali dai aagidi agai aAUudasi sai aa namaquida agai. Taida aAUudasi gaaagacai gaa
isducatai gataagidagi ASuusi masai muaana.

12 Tai aayi atucamidara tasara asiaa duudagai istuigaco tatagitoifia ajudidiu aidasi Di-
uusi caagacara vuvaitu Ejiipituaifidara dai istuigaco gacuaadana paana maicopodatu-
dicami, dai gamumueeyifia amo ali cafiiiru dai aa gadadaasdifia Diuusi. Taida aSuusi
mamaataramigada itatadai aSuusi:

—Vaacoga ipalidi aapi tasbaidufiiagi cuaadagai idi siaa duudagai vaatara —astatadai.

13 Taida aSuusi ootoi gooca gamamaatardamiga daida itatadai:

—Iimivurai maaca gagara quiiquiana, dai ami taagimu aapima amo caali vai vaigatica
agai amo aayi suudagi varai oida. 14 Dai siaaco vaquiagi agai varai ami itaada aquiaacami:
“Amamaatatuldiadami icaiti saaco caaca atucavi siaaco gaugia agai agai idi siaa duudagara
cuaadagai aamadu aatama avar taada”. 15 Siagai gantaagidamu amo tuucavi gaducami
gocua daama vaquiara tacaviacoga, cabaidufiisicami, varai ami baiduufii acuaadagai
—astatadai aSuusi.

16 Taida Amamaatardamigada iji dai aayi agagara quiiquiara, dai vaasi taa isducatai aagidi
aSuusi. Dai baidui acuaadagai asiaa duudagai vaatara.

17 Dai aidasi cadidia ami divia aSuusi aamadu gamamaatardamiga. 18 Dai aidasi mesa
vuidara daraajatai gacueeyi agai, taida aSuusi itatadai:

—Sanlicada anganaagidi sai amaadutai aapima ismaacada gifisamadu gacueeyi
gifitaagida agai dudunucami siagai gifimuaamu —astatadai ASuusi gamamaatardamiga.

19 Taida amamaatardamigada alia soiganaali, dai vaascatai tacacaimi daida itatadaimi:

—¢Aanansi AApa? —astai amoco.

Tai amai potai aapa:

—¢Aanansio? —astai agamai.

20 Taida aSuusi aa noragi daida itatadai:

—Amaadutai aapima baivustaama dan goocaifidaraava. Goovai ismaacada gifisoifia
cueeyi agaivaa asocoliara. 21 Aana ifismaacada viaa amo saalicami ivueeyi istumaasi aagidi
Diuusi fiiooquidara damos siasoimaa taatamu gocaali ismaacada gifitaagida agai siooma
arcagaicamudai gocaali vaatara ismaivuusaimudai tami oidigi daama —astatadai aSuusi.

22 Dai aidasi gacuaadatadai agai, taida aSuusi bai apaana dai gamamagi dai saasasacai
maa gamamaatardamiga daida itatadai:

—Ugavurai idi paana. Idi argifituucuga —astatadai.

23 Dai bai aapa amo viaacami uuvasi varagada dai gamamadacai maa aapa tai vaascatai
ii avaasuaifidara. 24 Daida aSuusi itatadai:

—Idi argifiaara ismaacada aastia agai muucucai aana sipoduucai gaoigaldamu soimaas-
camigada tomasioora sioora vaavoitudagi. Dai gomaasicada canamaaca agai Diuusi
fiiooquida gooquirdada. 25 Saalicada anganaagidi, ansai camaiyaada ifiagai uuvasi vara-
gada asta ifisiaascada iiyagi utudui maaca siaaco gataaanai Diuusi —astatadai aSuusi
gamamaatardamiga.

26 Dai canaacai amo naidagai iji Oliivosi giidiamu. 27 Taida aSuusi itatadai:

—Vaascatali aapima aagi gifiviaa agai sivi tucara. Pocaiti Diuusi fiooquidara:
“Gamuaatudamu pastuuru sicafiiirugada aipaco iimimu”. 28 Damos siaascada apamu
duaaca aana apaga aimu aana Galileeana isaapima —astatadai aASuusi.

29 Tai amaasi aPiiduru itatadai:

—Tomasi vaascatai gadagito aanaan gia maitadagitoagi —astatadai.

30 Damos aSuusi itatadai:

—Saalicada angaaagidi sai sivi tucara maiquiaa goocuaja cuujuicai tacucu aapi vaicojo
maimaasi aag agai pasgifimaata —astatadai aSuusi.

31Damos aPiiduru vaamioma guvucamicada fiioo daida icaiti:

—Tomafisi aapi gaamadu muu maitanastuagi ifisigamaata —astatadai.

Tai vaascatai potai aapa.

32 Dai amaasi aayi agai amapacara siaaco Getasemani taagidu, taida aSuusi itatadai
gamamaatardamiga:

—Tami avar daraiva naida aana maaca gamamaadagi —astatadai.

33 Dai vaidacai aPiiduru, asmadu aJacovo, asmadu aVuaana, dai duaadicudan tadatuimi
dai soigaalidi. 34 Daida itatadai agai gamamaatardamiga:

—Saalicada soigaalidi gifiibadaga muquiadan tada. Tanasi avar vii aapima, damos
maitavar coocosi —astatadai.

35 Dai baitaquioma ii, dai cupuliaco voi davaarapi daanai Diuusi sai isbaigacamudai
iducai maisoimaa taatamudai agai istumaasi casi apadufiia agaitadaiaida. 36 Daida aduucai
gamamadai aSuusi:

—Gifiooga, aapi vaasiaacatai istutuidi isidufiiagi maitidagito issoimaa taata aana damos
vai maitapaduna iducatai aana ipaliadagi mosaca isducatai aapi ipalidi —astatadai aASuusi
gaooga.

37Dai amaasi ii agai siaaco daraajatadai amamaatardamigada vai coocosacatadai, daida
itatadai agai aPiiduru:

—Simuifii, ¢coosopasi? ¢Maitapasistui isnaaadagi tomas amo ora? 3% Maitavar coocosi
dai gamamadadavurai vai maisoimaasi ganduifituldana aDiaavora. Aapima idufiia alidi
istumaasi Diuusi ipalidi dai vaascara maitistui isnaaadagi dai maidaanai aapima Diuusi sai
gansoifiana —astatadai ASuusi.

39 Dai imacai gamamagi aSuusi apamu agai vaa fiiooquicada. 40 Dai apamu ii siaaco
daraajatadai amamaatardamigada vai apamu coocosacatadai, alia coocosimucatadai agai
mossusuligai vupuida. Dai maimaatacatadai agai isducatai aa noragidagi aSuusi. 41 Dai
apamu gamamada agai aSuusi daida itatadai gamamaatardamiga:

—Siviavar gia coocosi daida ganiibasta. Casia caagadu, casi ataayi masiuu duucu
gifitangida agai aana ismaacada viaa amo saalicami gifitaagida magai soimaasi ivuaadami.
42Vaapaigivurai, timada. Casia bodara imai ismaacada gifitaagida agai —astatadai aSuusi.

43 Dai quiaa fiioocaitadai aASuusi tai ami divia AUudasi. Agai aramoco abaivustaama dan
gooca mamaatardamigada aSuusi vai oiditadai mui oodami dai vuucati mamastai dai uusi.
Agai arojootosadacatadai apapaali baitaguucacamigada aamadu amamaatatuldiadami
saalicami, ajudidiu sonarguucacamigada aamadu. 44 Daida aAUudasi ismaacada gataagida
agaitadai aSuusi caaagiditadai agai noodami:

—Ismaacada usupiga aana agiava agai varai bai dai caaga vulicami bacai —astatadai.

45Dai mosaayi siaaco daacatadai aSuusi daida itatadai:

—Mamaatatuldiadami, mamaatatuldiadami —astatadai.

Dai usupi. 46 Matai otoma bai dai vulicami baacai.

47 Damos amaadutai ismaacada ami daraajatadai vusaitu gacusiru dai iquita amo naa-
cada abaitacaaacamigada papaali pioofiigada. 48 Taida aSuusi itatadai aoodami:

—¢Tuimasi dada aapima dai vuucati uusi dai mamaastai? ¢Dai tuimasi gifibaquia
agai, ducami siaana aramo aasivogamicagi? 49 Vaas tasai gansaagida daacana aana
agaa quinupagadara ajudidiu dai ganmamaatatuldifia Diuusi fiiooquida, matai tomali Amo
imidagai maitimbai. Damos poduucai idui aapima vaida apaduuna isducatai oojisi Diuusi
fliooquidara —astatadai aSuusi.

50 Tai vaascatai amamaatardamigada voopoi dai aagi viaa aSuusi.

51 Damos amo gaali apiaoiditadai aSuusi dai maitaaadacatadai yuucusi mosamo icuusi
taigigi matai bai agai aicusdaaifidara. 52 Tai agai anaasi viaa gaicuusi dai mosmaa.

53 Matai baidacai aSuusi abaitacaaacamigada apapaali, taida ganampagi vaasi apapaali
tataaanadamigada aamadu asonarguucacamigada ajudidiu asmadu amamaatatuldiadami
saalicami. 54 Vaida aPiiduru mosmaacasdara oiditadai agaa baitacraacamigada papaali
tuisiquigadara ucami. Anaasi tuisicana vii agai asmadu sandaaru gaucada tai.

55 Vaida atataaanadamigada papaali anmadu vaas asonarguucacamigada ajudidiu
aamadu dudunucami gatacacaitadai astuma soimaasi idui aSuusi daida gataaafiia
agai muaragai. Damos maitaa agai istumaasi soimaascami vui aSuusi. 56 Vai muidutai
mosyaatagai aSuusi, dai maiamadugan duucai aagai. 57 Vai aa mosyaatagai daidi caiti:

58 —Aatama caa vaidi icaiti goovai: “Aanaan daitudagi gogaa quiuupagada ajudidiu
ismaacada idui oodami dai vaica tasaicada apamu idufiimu aana amai quiuupai dai agai
maitaroodami dufiidaca agai”, pocaiti goovai —ascaiti noodami.

59 Damos vaascara maiamaduga maasi fiioocai aoodami.

60 Tai amaasi agaa baitacaaacamigada apapaali caquiva vaascatai saagida daida itatadai
Agai aSuusi:

—¢Tumaasi goovai ismaacada aagai goovai gavui? ¢Maitapas gaaa noragida agai?
—astatadai.

61 Damos aSuusi maifiioocacai vii, dai apiamaitadaga. Taida abaitacaaacamigada papaali
Apamu tacacai daida itatadai:

—¢Aapipasi araCristo Diuusi marada? Diuusi gia siaa duutadai aatama —astatadai.

62 Taida aSuusi itatadai:

—Ajaa Diuusi maradaana. Dai aapima gifitaagimu aana siaascada Diuusi ismaacada
saalicada viaa guvucadagai gifimaaquiagi amo saalicami dai gifitaagimu aapima siaascada
tavaagiaifidara imada aana iicomai saagida —astatadai aASuusi.

63 Taida abaitacaaacamigada papaali saasarai gayuucusi baamucai caacatai istumaasi
aagai aSuusi daida itai:

—¢Tuisida gaagaifia aatama vaamioma naijadami? 64 Aapima cacaa isducatai caiti goovai
sai apan tuiga Diuusi. ;Matumaasi tatagitoi? —astatadai.

Vai vaascatai aagidi sai gataaanana muaaraga.

65Vai anmoco sisividimi, dai iifiapai vuivasada dai gavai daida itatadai:

—Maatafii toora gagaga —astatadai.

Vaida asandaaru vuivasana gavai.

66 Vaida aPiiduru maigotana tuisicana daacatadai, tai ami divia amo cusiiirugada
abaitacaaacamigada papaali. 67 Dai naiditai istaicovai daja aPiiduru caaga gatagito nanaidi
daida itatadai:

—Aapiapa aapa aamadu aimaraifia ASuusi Nasareetara oidacada —astatadai.

68 Damos aPiiduru asto daida itatadai:

—Maitan maata aana agai, tomali maimaata aana pastumaasi agai aapi —astatadai.

Dai ii aPiiduru abiaadara dai quitaagifia caquiva. Tai cuujui amo tacu caliada. 69 Taida
acusfiiru apapa vui nanaaava aPiiduru daida itatadai agai ismaacada ami daraajatadai:

—Gooviavar adufida gomaisapicada —astatadai.

70 Damos aPiiduru asto. Tai bolaascada agai ismaacada ami daraajatadai apamu itatadai
agai aPiiduru:

—Saalicada paradufida aapi goSuusi. Galileeara oidacami aapi aapa di, dai apa maasi
fiioocai aapi goSuusi aadufida —astatadai.

71Vaida aPiiduru galnaasi fiiooquimi daida icaiti:

—Maata Diuusi nai aana maimaata gocaali ismaacada agai aapima —astatadai.

72 Tai apapa cuujui tacu caliada, taida aPiiduru tagito istatadai aSuusi sai maiquiaa
cuujuicai tacucu goocuaja agai vaicojo itaiya agaitadai sai maimaata aASuusi. Dai tagito agai
gomaasi dai sosua.

15

1 Dai mosmaasicai ganampagi atataaanadamigada  apapaali, aamadu
asonarguucacamigada ajudidiu axmadu amamaatatuldiadami saalicami, asmadu vaascatai
tataaanadami. Dai vulicami bacai aSuusi dai taagi aPilaato. 2 Taida aPilaato tacacai daida
itatadai:

—¢Aapipasi arraigada ajudidiu? —astatadai.

Taida aSuusi itatadai:

—Aja, poduuquiava pasducatai agai —astatadai.

3Vaida atataaanadamigada apapaali naana maasicada gapiara vuupaimi. 4 Vaida aPilaato
Apamu itatadai aSuusi:

—¢Maitapas gaaa noragida agai tomali amo fiiooqui? Dafii vaa naana maasicada gapiara
gavuupai goovai —astatadai.

5 Damos aSuusi maiaa noragi tomali amo fiiooqui. Cascada aPilaato maitatagaitadai
istumaasi tagitoagi.

6 Vaida aPilaato dadagitoifia amo maisapicami aida siaa duudagara aagi poduucai
gaviidacatadai agai isdadagitoldiadagi aoodami aagi ismaacada ipaliadagi agai. 7 Vai ami
maisacariara cuupicatadai amo caali Baraavési taagiducami aamadu aa ismaacada coitadai
oodami amo cocodiara. 8 Tai ami dada aoodami dai aagidimi aPilaato saida iduuna
poduucai isduucai ivuaadana agai vaasi uumigi. 9 Taida aPilaato aa noragi daida itatadai:

—¢lpalidimasi isgandagitolda aana ganraiga? —astatadai.

10 APilaato maatacatadai isatataaanadamigada apapaali vui baacoicatadai aSuusi. Agai
candaitadai aSuusi oidatucuitai mui oodami dai cascada gataagi aSuusi. 11 Damos
atataaanadamigada apapaali avanaqui aoodami sai baiyoma gataanana aBaraavdsi.
12 Taida aPilaato tacacai daidi tatadai:

—¢Dai tumaasi ipalidi aapima isidufiia aana goocada ismaacada ajudidiu raigada aagai
aapima? —astatadai aPilaato.

13 Tai agai ijifia daida itatadai:

—Siisafii curusiaba —astatadai.

14 Taida aPilaato itatadai:

—¢Tumaasi soimaasi iducami goovaio? —astatadai.

Tai agai apamu ijifia daida itatadai:

—Siisafii curusiaba —astatadai.

15Vaida aPilaato maitipaliditadai isvui baacoagi aoodami cascada dagitoli Baraavasi, dai
gatajai masai gaicarsana aSuusi dai gooquiara gatajai curusiaba siisaragai.

16 Taida asandaaru vaidacai aSuusi tuisicamu dai ami ampagi vaasi asandaaru. 17 Dai
aadi yuucusi moraduacami daida idufii namo cooronai uuparaicada dai caasi sai apa
maascana amo rai dai poduucai parunai. 18 Dai vaascatai iifiacai daida icaiti:

—Tan caaca araigada ajudidiu —ascaiti.

19 Dai amo ali uusicada moodara gavai. Dai sisividi, dai gantootonacada guguucai dai
siaa duutudadan vueeyi. 20 Vaasi poduucai parunai agai dai gooquiara uupasi ayuucusi
moraduacada dai aagi yuucusida aadi. Dai gooquiara vusaitu abiaadara dai curusiaba siisa
agai.

21Vai amo caali Sirefiiara oidacami Simufii taagiducami agai aroogada Lejandro ansmadu
Rufo. Dai oidigaifidara imaitadai agai dai amui daivusai matai goguama cusuvi acurusi
ismaacada cusuvaticatadai aSuusi.

22 Matai baacai aASuusi amapacara siaaco G6lgota aagaifia saida itaiya alidi oodami mooda.
23Daioida agaitadai agai uuvasi varagada aacocami vaanacami miira taida aSuusi maitipali
isiiyagi. 24 Matai curusiaba siisa. Vaida asandaaru naanaitudai volao dai naida agai
sooriatai vuiya agai aSuusi yuucusida dai astumaasi ajia agai aamadutai.

25 Quiaa arquiaamococatadai aidamasi curusiaba siisa aSuusi. 26 Daida aoojai
masmaacada ooja curusiaba dai agai mastuisida gatajai muaaragai, icaiti aapa: “Raigada
judidiv”. 27 Dai abaana aSuusi ticurusiaba siisisa gooca aasivogami aapa amoco saalisa
padara amai curusiaba dai agamai oogisa padara amai curusiaba. 28 Poduucai apadui saida
apaduuna ismaacada aagai 0ojiara ismaacada icaiti: “Oodami soimaasi ivuaadami duucai
naidi ACristo”.

29 Dai ismaacada amui dagavuscai galnaasi fiiooqui suuligidi ASuusi dai gidai ganmoomo
parunaitai aSuusi daida itatadai:

—Epa aapi pasmaacada pocaiti pasaida istutuidi isdaitudagi agaa quinupagada ajudidiu
dai vaica tasaicada ivueeyi apamu, 30 caagacara igavuusaida aapi aagi dai tavaifii curusi-
aifidara —astatadai.

31 Poduucai aapa parunai atataaanadamigada papaali aamadu amamaatatuldiadami
saalicami dai aipaco ganaagidi daida icaiti:

—Caagacaravuvaitu goovaiaa dai goovaiaagi gia maitistutuidi iscaagacara gavuusaidagi.
32Isnaijada aatama goCristo raigada ajudidiu issivi tavafiiagi curusiaifidara, aida gia vaavoi-
tudan tada aatama —ascaiti.

Dai asta acacaali ismaacada saigiacatadai soimaasi fiiooqui suuligidi aASuusi.

33 Dai dan duucu vaasi oidigi tucapi vii coigasaco tasai uucami. 34 Dai aida uruno tadaco
gagara iifia aASuusi daidi caiti:

—Eloj, Eloi, ¢Lama sabactani? —ascaiti.

Sai agai itaiya alidi: GifiDiuusiga, gifiDiuusiga, ;Tuipasida gifidagito?

35 Dai anmoco ismaacada ami daraajatadai caa ispocaiti agai daida icaiti:

—Daii, vapaidi goovai aDiuusi fiiooquituldiadamigada Eliiasi —ascaiti.

36 Tai amaadutai maa dai bai amo visocli dai vadaitu uuvasi varagada ancocamicada, dai
Aamo uusitavaducami cuugara daiavisocoli dai miaadara dadasdi aSuusisai visiusuna daida
icaiti:

—Tadagito sabai diviana Eliiasi dai tavaifidana —ascaiti.

37 Taida aSuusi gagara iifia daida muu. 38 Vaida agaa icuusi ismaacada agaa quiuupa-
gadara ajudidiu sagiacatadai apan aasi covoca amo sueeyi dai arana saali sarai tacavidara
abiaadara matana ucami. 39 Daida acapitdn romanu ismaacada vuidara caaacatadai aSuusi
taagacai isducatai iifia agai dai isducatai muu icaiti:

—Saalicada qui arDiuusi maradacatadai gocaali —ascaiti.

40 Axmoco ooqui macasdara naiditadai aapa. Agai saagida daraajatadai Maria Madalifia,
dai Maria ismaacada ardaada Jacovo aasmadu Osee. Vai ali Jacovo aagaifia oodami Jacovo.
Dai modaja aapa Salomé. 4! Idi ooqui oidatucuifia aASuusi dai soicaifia aidasi Galileeana
aimaraifia agai. Dai muiducatadai aa ooqui ismaacada oiditadai aSuusi Jerusaleenara
uucami.

42 Dai caurui dai aida baivuaadana ajudidiu vaasiaacatai dai siaadico ibastaragaicatai
maitistuma vuaadana. 43 Tai ami divia Osee Arimateeara oidacami, dai agai aramo gaa
taaanadamicatadai aapa. Dai agai nanaracatadai siaascada gataaanada agai Diuusi. Dai
maiduaadicuitai vaa siaaco daacatadai Pilaato dai tai oigaragai dai tavaifida agai aSuusi
tuucugada dai yaasa agai. 44 Taida Pilaato maitaa isducatai tagituagi maicaaga maatacatai
isbai camuu agai. Dai vai acapitdn dai tacaca agai sabai camuu. 45 Vaida acapitdn aagidi
sai camuu. Taida Pilaato maa oigaragai aOsee isyaasagi aSuusi. 46 Taida Osee savali amo
icuusi namaacami dai tavafii amuuquiada dai aicuusiara biisa. Dai amo aitaana siaaco
cadagarsicatadai ami taa. Dai taagifia dai amo gaa odai. 47 Vaida Maria Madalifia axmadu
Maria Osee daada naidi masiaaco taa aSuusi.

16

1 Dai cadaivunucai aibastaragai tasara, taida Maria Madalifia axmadu Maria Jacovo
daada aamadu Salomé, agai savali sigian uuvadami dai toida agai amuuquiada. 2 Dai
tumifioco aaqui iji agai siaaco yaasapicatadai aSuusi. Tasai vusaico aayi agai. 3 Dai aipaco
ganaagidimi agai daida icaitimi:

—¢Sioora maigovai daasamu agaa odai sivaapaquimu aatama? —ascaitimi.

4 Dai nanaaavacai taa agaa odai vai camaianaasi daacatadai. S Tai agai vaapa siaaco
yaasapicatadai aSuusi, dai ami taa amo Diuusi taaafiicaruda. Agai apa maasi amo gaali vai
saalisa padara daacatadai, dai matana ugurui yuucusida dai tootoaja. Taida aooqui alia
duduaadimu. 8 Damos aDiuusi taaafiicaruda itatadai:

—Maitavar duduaadicuda. Aapima gaagai aSuusi ismaacada Nasareetara oidacatadai,
agai masmaacada curusiaba siisa. Damos agai caduaaca maitatiipu tami. Naidavurai
movai masiaaco taa. 7 limivurai dai aagida aPiiduru aamadu agaa mamaatardamigada
ASuusi saida aSuusi apaga ajiagai Galileeara isaapima. Ami taagimu aapima poduucai
isduucai ganaagidi agai —astatadai aADiuusi taaafiicaruda.

8 Taida aooqui voopoi abiaadara duduaadimucai dai giigivuquimi. Dai maiaagidi agai
tomali amaadutai alia duduaadimucai.

9 Aidasi duaaca aSuusi aapaga gamaasitu agai Maria Madalifia vuitapi ismaacadaaifidara
vuvaitu agai cuvaracami Diaavora tataaafiicaruda. 10 Tai agai ii dai aagidi agai ismaacada
aamadu ajioopaifia aASuusi. Agai alia soiganaliditadai dai suaanaitadai. 11 Dai aidasi caa agai
isduaaca aSuusi, dai isnaidi aooqui agai maivaavoitu.

12 Dai gooquiara aSuusi gamaasitu ama duucai gooca gaoidatucudami vuitapi. Agai
oidigamu iimaitadai. 13 Tai agai iji dai aagidi agaa, dai tomali poduucai maivaavoitu agai.

14 Tai gooquiara gamaasitu aSuusi abaivustama dan amoco mamaatardami vuitapi
aidasi mesa vuidara daraajatadai agai. Daida aSuusi bagaimi gamamaatardamiga
maivaavoidaracatai agai maivaavoitudacai agai agaa ismaacada aagidi isnaidi isduaaca.
15 Daida itatadai:

—Iimivurai vaasi oidigi daama dai aagida vaasi oidigi daama oidacami sai casi istutuidi
iscaagacara vuvaquiagi. 16 Dai sioora vaavoitudagi dai ganvapaconagi agai caagacara vu-
vaquimu. Dai sioora maivaavoitudagi agai Diaavora aamadu iimimu. 17 Dai naana maasi
istumaasi gagarducami ivuaadamu sioora gifivaavoitudagi. Vuviadamu agai oodamiaifidara
Diaavora tataaafiicaruda gifiguvucadacada dai amamaasi fiooqui flioocadamu ismaacada
maimaatacana agai. 18 Dai gannoonovicada vuudamu agai gagara coocoyi. Dai isyaada agai
muuquigami maigalvuaadamu. Dai coococoidada daama daraasadamu agai gannoonovi
sida acoococoidada duduaadadamu —astatadai aASuusi gamamaatardamiga.

19 Dai aidasi canaatocai fliooqui gartaaanadamiga Suusi gamamaatardamiga, taida Di-
uusi vaidacai tavaagiamu dai maa amo gaa saalicami. 20 Taida amamaatardamigada
aipaco iji dai aagidi oodami sai casi istutuidi iscaagacara vuvaquiagi vaavoitudacai
gartaaanadamiga Suusi Cristo. Dai agai vaa Suusi Cristo soicaifia aa duifidadara vai agai
naana maasi gagarducami ivuaadana dai poduucai maasiuldi sai ismaacada aagaifia agai
ArvVaavoi.

Dai mosacaasi.

Ruucasi ooja istumaasi ivuaadana Suusi Cristo
aimaraitai oidi daama

1 Gifiadufii Teoopilo amo istumaasi gaoojidi aana. Mui oodami caooja isducatai apadui
aatama garsaagida. 2 Agai ooja ismaacada aagidi aa ismaacada arnaijadami. Agai naidi
isducatai apadui tucamara abiaadara, dai agai vaa argamamaatatuldiadamicatadai Diuusi
fiiooquida. 3 Aana aapa caaga gifitaatacai gatacacai isducatai apadui tucamidara abiaadara,
dai caagadu alidi aana isgaoojidagi vaasi gomaasi, 4 pai caaga maataca aapi ismaacada
arvaavoi dai sai maisiu vaasi masmaacada gaaagidifia arvaavoi.

5 Aidasida aEroodasi argaa taaanadamicatadai Judeeara, vai ami oidacatadai amo paali
Zacaria taagiducami, daida aradufidacatadai aAviaasicaru. Daida aoofiigada aZacaria Elis-
abeeta taagidu, dai vagoocatai araadufida apaali Aardfiicaru. 6 Dai vagoocatai alia caa
tuutuiga Diuusi vui, dai caaga aagidifia daida ivuaadana istumaasi Diuusi ipalidi, dai
poduucai tomali amaadutai maigapiara vuupaifia tomali amo istumaasicada. 7 Damos
maimaamaracatadai agai, aElisabeeta maitistutuiditadai ismaamatadagi cascada. Casi
aroocodamicatadai agai daida acaali casi arcaliodamicatadai.

8 Dai nmo imidagai aaacatadai aZacaria ansmadu aaadufida isidufiiagi ganaa duifidaga
agaa quiuupaigadara ajudidiu. Diuusi pipioofiigada agai. 9 Dai tacavi daitu amo tumifisi
aagi poduucai gaviidacatadai apapaali dai naida agai soora vaacana agaa quiuupaigadara
ajudidiu siaaco siaa duutudai Diuusi dai maidana acuubimidali. Taida aZacaria aayi
isvaquiagi agaa quiuupiara dai maidagi acuubimidali. 10 Dai aidasi mamaiditadai aZacaria
acuubimidali vaascatai agaa quidigaifidara guucacatai gamamadai. 1! Tai todian duucai
taa aZacaria amo Diuusi taaafiicaruda vai bo caaacatadai saalisia padara siaaco gamamaidi
cuubimidali. 12 Dai aidasi aZacaria taa aDiuusi taaafiicaruda maitaa isducatai gadufiiagi dai
alia duaadimu. 13 Damos aDiuusi taaafiicaruda itatadai:

—Zacarfa, maitiduaadicuda cacaa Diuusi ismaacada taanai aapi daanaitai cascada
gaoofliga maraata agai amo ali gaali varai Vuaana taatai ganmara. 14 Dai baiganaliadamu
aapima dai muidutai aapa diviacai aali oodami, 15 Diuusi thaanadami duucai naijada agai
agai cascada. Dai agai gia maitayaada agai uuvasi varagada tomali ama maasi ismaacada
navamudaga dai maiquiaa vuusaicai agai aida abiaadara DiuusiIbaada axmadu daacamu.
16 Dai agai vaa aagida agai ajudidiu sai caaga vaavoitudaifia Diuusi apan duucai aaqui
aadufidacardu dai muidutai ama duucai gantatagitomu dai camaisoimaasi ivuaadamu
dai vaavoitudamu Diuusi. 17 Dai agai ismaacada arVuaanaca agai aapaga imimu agai
isataaanadami dai Diuusi Ibaada axmadu daacamu sipoduucai viaacamu agai guvucadagai
apan duucai aDiuusi fliooquituldiadamigada Eliiasicaru dai aagidamu agai vaasi oodami
daadada sai apamu oigadaifia ganmaamara dai agai ismaacada soimaasi ivueeyi sai ama
duucai gantatagitona Diuusi vuitapi apan duucai aa ismaacada vaavoitudai Diuusi. Dai po-
duucai cabai ganducamu aoodamiiibaada siaascada diviagi ataaanadami Cristo —astatadai
ADiuusi taaafiicaruda aZacaria.

18 Amaasi aZacaria tacacai aDiuusi taaafiicaruda daida itatadai:

—Isducatai maatana aana siarvaavoi ismaacada gifiaagidi aapi casi arcacaaliocoidada
aatama vagoocatai di —astatadai aZacaria.

19 Taida aDiuusi taaafiicaruda aa noragi daida itatadai:

—Aana anarGavriel daida arootosada Diuusi. Agai gifiootoi ansaida gaaagidana gofiiooqui
ismaacada casi gaaagidi aana. 20 Damos maivaavoitu aapi ismaacada gaaagidi aana cascada
muudutumu aapi dai maifiiooquimu asta siaascada divia gamara. Idi gia povadufiia agai
ismaacada gaaagidi aana siaascada Diuusi ipaliadagi —astatadai Gabriel.

21 Vaida aoodami quiidigamadara guucacatai nanara aZacaria dai maitataagaitadai
isganaldagi maiootoma vuusaicai aZacaria agaa quinupaigadaaifidara judidiu. 22 Aidasi
vuusai aZacaria maitistui isfiiooquiadagi noodami ismaacada quiidigana guucacatadai. Dai
poduucai mai agai istaa agai amo istumaasi agaa quiuupaigadara judidiu dai cascada
muudutu. Dai seefiacada fiiooquidi.

23 Aidasi caaitu aZacaria siaaqui tasai gaaata dufiia agaitadai agaa quiuupiara, nora
gaquiiyamu. 24 Dai bo chiaaqui tasaicada taa Elisabeeta amo ali siaafii. Dai taama masaadai
maivuusai agai gaquiiyaifidara. Dai poduucai gatagito agai: 25 “Aagi poduucai gifidufii
Diuusi dai sivi maraatamu aana sicamaitificandadamu oodami”, asaalidi Elisabeeta.

26 Dai bo naadami masaadaicada Diuusi ootoi aGavriel Nasareetamu Galilea davaariara,
27 sai aagidana amo fiiooqui nmo ali taji Maria taagiducami. Nasareetara oidacatadai amo
canli Osee taagiducami dai agai arcajiudada Davicaru. Casiargancuucunacamicatadai agai
damos maiquiaa amapai oidacatadai. 28 Aidasi aayi aGavriel maaca siaaco daacatadai
Maria itatadai:

—Baiga, Diuusi caagacara ganaidi dai vaascara gaamadu daja, Diuusi vaamioma
cangacara ganaidi aapi istomasmaascada ooqui —astatadai aGavriel.

29 Aidasi taa Maria aGavriel dai cai istumaasi aagidi agai maitaa isducatai gatagituagi.
“Tuisi povai ifitatadai goovai sai Diuusi caagacara gifinaidi”, asaalidi aAMarfa.

30 Tai amaasi itatadai agai:

—Maria maitiduaadicuda, Diuusi caagacara ganaidi. 31 Aapi Maria maraatamu amo ali
ganli dai Suusi taatamu aapi. 32 Dai siaa duutuadamu muidutai aSuusi. Dai pocaitiadamu
gooviava arDiuusi marada avaamioma gaa baitacaaacami. Dai Diuusi maaquimu aSuusi
saalicamigada gaadufii Davicaru. 33 Dai vaascara taaanadamu agai ajudidiu. Dai tomali amo
imidagai maiugitimu agai saalicamigada —astatadai Gavriel.

34 Tai amaasi AMaria tacacai aGavriel:

—¢Ducatai apadufiia agai goovai ismaacada gifiaagidi aapi? Maiquiaa arvaanacami aana
canli di —astatadai Maria.

35Tai aa noragi Gavriel daida itatadai:

—Tavaafiimu Diuusi Ibaada dai gaanmadu daacamu. Agai saalicada viaa guvucada-
gal. Cascada siaascada vuusiagi aali gaali ismaacada Suusi taagiduca agai, pocaiti-
adamu oodami: “Gooviava arDiuusi marada ismaacada tomali amo imidagai maisoimaasi
ivueeyi”. 36 Daiii gaaduiii Elisabeeta maraata agai amo ali gaali casi arooquimudadacatai
ismaacada pocaidacatadai sai maitistutuiditadai ismaamatagi vai sivi caviaa naadami
masaadai istaa amo ali siaafii. 37 Diuusi ivueeyi aagi istumaasi idufiia aliada —astatadai
Gavriel.

38 Taida Maria itatadai:

—Aana iduufiimu aagi istumaasi gifiaagidagi Diuusi. Val Diuusi iduuna aanacada
pastumaasi gifiaagidi —astatadai Maria.

Bodara daivunu ii Gabriel.

39Dai bo chiaaqui tasaicada cavami ii Maria gaamu ucoidigamu amo ali quiiyamu Judeea
davaariara. 40 Dai Zacaria quiidiara vaa dai viaatuli Elisabeeta. 4! Aidasi Maria viaatuli
Elisabeeta maata taata aElisabeeta isoifii marada araana. Dai aida Diuusi Ibaada divia dai
asmadu daaca agai. 42 Amaasi gagara fiioo Elisabeeta dai potatadai:

—Diuusi vaamioma caagacara ganaidi aapi istomasmaascada ooqui. Dai caagacara naidi
Diuusi gamara aapa. 43 Noora aana sidiviacai gifidiviji caagacara gifivuviaadamiga daada.
44 Mosifiviaatuli aapi antai otoma maata taata aana isoifii gifimara gifiaraana baigaaldacai.
45 Alia baigaalidi aapi vaavoitudacai siapadufiia agai agai ismaacada gaaagidi Diuusi
taaaficaruda —astatadai Elisabeeta.

46 Amaasi icaiti Maria:

Alia siaa duutudai aana Diuusi.

47Dai alia baigifialidi aana Diuusicada ismaacada caagacara gifivusasdi.

48 Aana arsoitigami vai Diuusi vaascara caagacara gifinaidi.

Dai sivi abiaadara baitaacoga vaasi noodami aduucai gifiiimadamu “Ismaacada Diuusi
caagacara naidi”.

49 Agai ismaacada saalicada viaa guvucadagai idui mui naana maasi gagarducami aana
gifivaatara.

Saalicada tomali amo imidagai maisoimaasi ivueeyi agai.

50 Diuusi vaascara soigaalidi vaascataicada ismaacada siaa duutudai agai.

51 Mui naana maasi gagarducami ivueeyi Diuusi gatagitoidacada.

Diuusi alia siaa aaratudai agaiismaacada gagarducada ganalidi.

52 Diuusi camaitipali siartataaanadamicagi agai ismaacada vaamioma gataaanai, dai
cascada maa asaalicamigada asoituutuigami.

53 Dai asoituutuigami ismaacada biuugicofiicatadai Diuusi maa mui naana maasi istuucada
tataasconaca agai.

Daida ariricu soituutuigamiara viaa.

54 Diuusi caaga nuucada ajudidiu agai arpipioofiigada dai Diuusi alia soigaalidi agaicada
cascada.

55Vaasi gomaasi idui agai poduucai bai dui agai Avraafiicaru dai aaadufida axmadu cascada.

Dai gofiiooqui ismaacada bai duf agai artomastuigaco vaatara.

Ascaiti Maria.
56 Daida Maria vaica masaadai daja Zacaria quiidiara daida apamu nora gaquiiyamu.

57 Dai caaayi istuigaco maraata agai Elisabeeta dai marai amo ali gaali. 38 Aidasi
marai agai aaadufida ismaacada miaanioma oidacatadai iji dai maa dadiji dai nanaidi
dai poduucai camail agai isDiuusi saalicada caaga tuiga Elisabeeta vui. Dai baiganaali
vaascatai. 59 Dai bo mamacova tasaicada apamu iji agai dai maa iquita tuucugada aali gaali
dai aaadufida Zacaria taataa agaitadai potaagidu aoogada cascada. 80 Taida adaada itatadai:

—Cho, Vuaana taatamu aatama —astatadai.

61 Taida itatadai naadufida:

—Tomali amoco gaaadufii maipotaagidu di —astatadai.

62 Daida aaadufida seefiamagi Zacaria maataca aliditai istaagiduca agai agai. 3 Taida
aZacaria seeflacada tai gaaadufii amo istumaasi istuucada oojagi dai poduucai ooja:
“Vuaana taagiducamu goovai”, asduucai ooja agai. Tai camaitaa aaadufida isducatai
gantatagituagi taagacai ismaacada ooja aZacaria. 64 Aidasi quiaa nanaidi aaadufida is-
maacada ooja aZacaria taida aZacaria apamu fiioo dai saalicada caaga siaa duutuli Diuusi.
65 Taida aaadufida saalicada duduaadimu apamu fiioocacai aZacaria, vai vaasi ucoidigana
Judeeara vaasi aipacoga ganaagidi aoodami isducatai apadui ami Judeeara. 66 Vaasi
ismaacada caiisducatai apadui naana maasi gantatagitoi dai aipaco gantacacai daida icaiti:

—¢Sioor maata istumaasicamu goovai? Saalicada Diuusi caagacara naidi goovai —ascaiti
aoodami.

67Dai Diuusi Ibaada divia dai asmadu daja Zacaria aVuaana oogada. Aida aZacaria aagidi

agaa oodami istatadai Diuusi Ibaada aZacaria dai potatadai:

68 Diuusi cadivia garaamadu dai casi caagacara garvuvaitu cascada alia siaa duutudai aana
Diuusi.

Aatama arjudidiu Diuusi maamarada cascada.

69 Diuusi garootosi amo caagacara garvuviaadamiga ismaacada saalicada viaa guvucadagai.

Dai agai arcajiudada Davicaru ismaacada caaga aagiditadai Diuusi.

70 Poduucai aaqui utu oidigara idui Diuusi gaaatagi gafiifiiooquituldiadamiga aamadu.

71Tai agai aagidi garaadufiicaru iscaagacara garvuvaida agai Diuusi.

Dai maidagito agai issoigarvuaada agai garsasaayu dai vaasi ismaacada maitaroigadai.

72Dai sai Diuusi soigaaliada agaitadai garaadufiicarucada.

Dai sai maiugu tagitoca agai Diuusi gaaatagi ismaacada idui tucamara.

73 Goovaiargoaatagi caagaducada ismaacada aagidi Diuusi garadufii Avraafiicaru dai pocaiti
sai saalicada arvaavoi.

74 Dai sai Diuusi garsoifia agai sai maisoimaasi gartaatamituldifia garsasaayu.

Dai tasai siaa duutudaifia aatama Diuusi maiduduaadicuitai.

75 Dai caa vuaadatai Diuusi vui.

Dai caaga aagiditai aatama Diuusi siaasi uucami oidacagi aatama amaasi uucami.

76 Dai aapi gifimara poduucai gaiimadamu oodami Diuusi abaitacaaacami
fiooquituldiadamigada.

Aapi baitaqui imia agai ataaanadami dai maa aagida agai oodami sai bai ganduucana dai
siaascada maa diviagi ataaanadami sai caagacara miaadagidana.

77Dai maatatulda agai aapi oodami sai Diuusi agai dai caagacara garvuvaidi.

Dai garoigaldi vaasi garsoimaascamiga.

78 Diuusi garooga saalicada garoigadai dai soigaalidi aatamacada cascada garootosi gamara
tavaagiaifidara.

79 Sai garaagidana isducatai Diuusi soicai oodami sai caaga gantatagitocana tasai vaavoitu-
dacai maiiimana Diaavora axmadu.

Cascada povueeyi Diuusi tasai asmadu ajioopaifia.

Ascaiti Zacaria.

80 Dai gaalimi aali gaali dai vaas tasai vaamioma baajimi gatagitoidaga. Dai aidasi cagaa
agai oidigana oidatu asta aidasi gaaagacai aagidi agai Diuusi fiiooquida ajudidiu. Dai maa
diviacai aagidi agaiismaacada aagidi Diuusi isaagida agai.

2

1 Aidasi vuusai Vuaana aida Augusto argaa baitacaaacamicatadai Roomara. Dai agai
tajai gasonara guucacamiga sai aacaldana aoodami dai oojana istaatagidu. 2 Aida
artucamidaracatadai masiacalda agai vaasi aoodami oidi daama oidacami. Aidamasi

acali noodami aida aSirefiio arcaigicatadai Siriana. 3 Matai tajai aoodami sai iimana
siaaco vuvaaja masai acaldana. 4 Cascada ii AOsee Nasareetaifidara Galilea davaariaifidara
Beleenamu Judeea davaariara. Davicaru arBeleenara vuusaicami dai aOsee arcajiudada
Davicaru cascada ii agai Beleenamu masai acaldana. 5 Dai aOsee vaidacai Maria
Beleenamu. Casi argancuucunacamicatadai agai damos maiquiaa amapai oidacatadai.
Dai Maria cayoga dueeyitadai. 67 Aidasi aayi agai Beleenara camaitiipucatadai siaaco
ganuulifia agai cascada caapayu quiidiara ganuuli agai. Dai aidasi quiaa maaca daraa-
jatadai agai, tai caaayi istuigaco duaadia agaitadai Maria dai dueeyi. Agai artuucamidara
maradacatadai tai biisa dai ami siaaco gacuaadana caapayu ami vooda.

8 Dai Beleena maigovai oidigana ajioopaitadai pastutuuru dai nuucadacatadai
gansosoiga caifiiiru tucara. 9 Tai todian duucai gamaasitu amo Diuusi taaafiicaruda
apastutuuru vuitapi. Tai Diuusi gaguvucadacada cuudan dui ami siaaco daraajatadai
agai tai duduaadimu apastutuuru. 10 Tai potatadai aDiuusi taaafiicaruda:

—Maitavar duduaadicuda aapima. Aana anganbaidati casga fiiooqui dai idi fiiooquicada
alia baiganaliadamu aapima dai vaasi aoidacami oidi daama. 1! Aaquiapo modquiiyara
siaaco oidacatadai Davicaru aaquioma movuusai amo caagacara ganvuviaadamiga. Agai
argantaaanadamiga Cristo. AcCristo icaidaga amo gaa taaanadami ismaacada acovai vuu-
saitu Diuusi sai caagacara gavuvaidifia. 12 Mo siaaco gacuaadana acaapayu mo caatacamu
aali gaali biisapicami sitaagimu aapima dai poduucai maatamu aapima sai ismaacada
ganaagidi aana saalicada arvaavoi —astatadai aADiuusi taaafiicaruda.

13 Mosai cuugaida fiioo agai tai mui vaamioma ganmaasitu Diuusi tataaafiicaruda daida
itatadai agai apastutuuru:

14 Maa tavaagiara vaasi Diuusi tataaafiicaruda caaga fiioocai Diuusi vui.
Dai sivi tami oidigi daama Diuusi caagacara naidi oodami.

Cascada sivi gia cacaaga ganiibastacan taadacamu gooidacami.
Ascaiti aADiuusi tataaafiicaruda.

15 Aidasi iji agai abiaadara tavaagiamu vaida apastutuuru aipaco ganaagidi daida icaiti:

—Tiimada gaamu moocoro Beleenamu dai naida istumaasi asducatai apadui goovai
ismaacada garaagidi Diuusi —ascaiti apastutuuru.

16 Dai otoma iji dai cavami iji dai maaca taa agai AMaria dai AOsee dai aali siaafii mo
caatacatadai siaaco gacuaadana acaapayu. 17 Mostaagacai apastutuuru agai otoma aagidi
aMaria aamadu aOsee iscaiti aDiuusi tataaafiicaruda aagaitai aali siaafii. 18 Dai vaascatai
ismaacada cai ismaacada aagai apastutuuru camaitaa isducatai gantatagituagi. 19 Dai
aMaria maiugu tagitocana istumaasi apadui. 20 Aidasi caapamu aa suuli apastutuuru
voiyamu iimaitai siaa duutudaimi agai Diuusi dai caaga aatagi aatagaimi agai Diuusi
vaatara vaasicada ismaacada taa agai dai caa. Vaasi povadui isducatai aagidi aDiuusi
tataaafiicaruda cascada.

21 Matai bo mamacova tasaicada iquita tuucugada aali siaafii dai Suusi taatai. Maiquiaa
nonoacatai Maria abiaadara aagidi Diuusi taaafiicaruda sai Suusi taatana cascada Suusi taata
agai.

22 Dai aidasi casi idui agai vaasi isducatai aagai Moseesacaru saalicamigadara
saida ivuaadana vaasi aooqui siaascada maamatadagi amaasi baacai agai aali gaali
Jerusaleenamu. Dai ami agaa quinupaigadara judidiu itatadai agai Diuusi:

—Aatama ipalidi sai garmara vaascara gaaagidifia —astatadai.

23 Poduucai oojisi Diuusi fiiooquidara sai vaasi judidiu maamarada tucamidara
isarcacaalicagi sai viaacatadai isivuaadagi Diuusi aa duifidada. 24 Iji agai dai dasda
agai Diuusi gooca vautu dai gooca tutuugu poduucai isduucai oojisi Diuusi fiicoquidara.

25Mo Jerusaleenara oidacatadai amo caali Simufii taagiducami. Dai caaga aagidifia Diuusi
dai siaa duutudai. Dai agai aramoco aapa ismaacada nanaracatadai isdiviagi amaadutai
dai soifiagi aAjudidiu vai agai aagi gataaanadagi gandavaaragara. Dai Diuusi Ibaada ansmadu
daacatadai Simufii. 26 Dai caaagiditadai Diuusi Ibaada Simufii sai maiquiaa muucucai agai
tangia agaitadai aCristo ismaacada ootosa agai Diuusi. 27 Dai Diuusi Ibaada ootoi Simufii
agaa quiunupaigadaamu judidiu. Tai aida ami dada Osee aamadu Maria dai baacati aali
ganli daida idufiia agai isducatai viituli Moseesacaru. 28 Tai aSimufii bai aali siaafii dai siaa
duutuli Diuusi dai potatadai agai Diuusi:

29 Tpaanadami, aana ivueeyi vaasi istumaasi gifiaagidi aapi. Sivi gia cacaaga
baigifialiaracada muuquimu aana. Casi ifitaagi aapi ismaacada gifiaagidi cascada.
30 Cataa aana idi caagacara vuviaadami 3! Ismaacada ootosiaapi vaasi oidi daama oidacami.

32 Idi maatatuldamu agai ismaacada maitarjudidiu gafiiooqui. Dai idi caaga fiioocadamu
gamaamara judidiu vaatara.
Astatadai Simufii.

33 Daida adaadada Suusi maitaa isducatai gantatagituagi caacai istumaasi aagai Simufii
aagaitai amarada. 34 Taida aSimufii itatadai:

—Vai Diuusi caagacara gannaidifia —astatadai.

Dai gooquiara itatadai agai aAMaria aagi:

—Siaascada gaaliagi idi ali siaafii ismaacada ootoi Diuusi muidutai judidiu caagacara
vuvaaquimu idicada dai aa mui maicaagacara vuvaaquimu dai muidutai vui fiioocadamu.
35 Dai poduucai gamaatamu isducatai gantatagitoi aoodami. Dai aapi saalicada gaaimu
soialiaragai —astatadai Simufii AMaria.

36 Ami Jerusaleenara oidacatadai amo oocodami Aana taagiducami. Agai
arPanuelicaru maradacatadai daida arcajiudada Asielicaru. Dai agai arDiuusi
fliooquituldiadamigadacatadai.  Aidasida artajicatadai cunai agai amo caali. Dai bo
cuvaracami uumigicada viuudutu. 37 Dai aida camaaco coobai dan maacova uumigi
viaacatadai. Dai vaas tasai maitacuaadatai aimaraifia agai agaa quiuupaigadaamu ajudidiu
dai daanaifia Diuusi sai soicaifia dai siaa duutudaifia Diuusi. 38 Aidasi quiaa ami agaa
quiuupaigadara judidiu guucacatadai Suusi daadada aamadu Simufii tai ami divia aAAana
dai aapaga siaa duutuli Diuusi dai gooquiara ii dai maa aagidi vaasi aJerusaleenara
oidacamiismaacada nanaracatadai isDiuusi caagacara vuvaidagi aagaitai aSuusi.

39 Aidasi canaato Osee aamadu Maria vaasi ismaacada aagai Diuusi fiiocoquidara
canoonora Nasareetamu Galilea davaariara. 40 Vaida aali gaali gaalimi dai caaga baajimi
gatagitoidaga dai Diuusi caagacara naidi.

41 Vaasi uumigi mosaajaifia agaa siaa duudagada judidiu vai ajioopaifia daadada aSuusi
Jerusaleenamu. 42 Dai amo imidagai caviaacatadai aSuusi baivustaama dan gooca uumigi
aidasi aayi istuigaco ajioopaifia agai Jerusaleenamu. 43 Dai cadaivunucai agaa siaa du-
udagai tai cavaasi noonora aoodami tai aSuusi anaasi Jerusaleenara vii. Daida adaadada
maimaatacatadai ismomaaca vii aASuusi. 44 Povanaliditadai adaadada sida aSuusi aoodami
saagida imaitadai dai amo tasai iji. Dai gaa agai aSuusi aoodami saagida dai tacacaimi
ganaadufii dai aa oodami ismaacada maatacatadai agai, 45 dai maitaa. Dai apamu aa suuli
Jerusaleenamu dai gaaga agai.

46 Vaica tasai gaa daida taa vai agaa quiuupaigadara ajudidiu daacatadai Suusi aamadu
ismaacada gamamaatatuldi Diuusi fiiooquida. Dai caaga gatagito caa dai tacacai aapa.
47 Dai vaascatai ismaacada caa ismaacada aagai aASuusi camaitaa isducatai gantatagituagi.
Dai povanalidi ducatai mosaa caagadu goovai mooda dai mosaa caaga gaaa nonoragidi
mastumaasi tacacai, asanalidi. 48 Aidasi adaadada taa aSuusi poduucai gantatagitoi:
“;Ducatai tanai daja goovai?” asduucai gantatagitoi. Daida adaada itatadai:

—¢Gifimara tuipasi povarduufii? ~ Gaooca aamadu aana alin duduaadimucatadai
gagaagaitai —astatadai Maria.

49 Taida aSuusi itatadai:

—¢ Tuimasida gifigaagai? ;Maitamasmaata aapima isviaa aana isidufiiagi istumaasi gifitajai
gifiooca? —astatadai.

50 Taida adaadada maimaata cai istumaasi aagidi ASuusi maimaatacatadai agai isDiuusi
ga00ga aagai agai.

51 Taida oi aSuusi gadaada gaamu Nasareetamu dai apiamoaasi caaga aagidi gadaada.
Daida adaada maiugu tagitocana vaasi isducatai apavueeyi dai istumaasi aagaifia ASuusi.
52 Daida aSuusi gaalimi dai vaamioma baajimi gatagitoidaga dai Diuusi caagacara naidi
ASuusi daida aoodami acaa caagacara naidi aapa.

3

1 Aidasi aTiverio Sesara aragaa baitacaaacamicatadai Roomara. Cabaivustaama dan
taama uumigi daacatadai agai, vaida Ponsio Pilaato arcaigicatadai Judeeara, vaida
Eroodasi arcaigicatadai Galileeara, vaida aPiili Eroodasi suculida arcaigicatadai Itureeara
asnmadu Traconiitara, vaida Lisaaniasi arcaigicatadai Aviliifiiara, 2 vaida Aanasi aamadu
Caifasiarbaitaguucacamigadacatadai apapaali. Daiaida aAVuaana Zacaria marada oidigana
oidacatadai taida Diuusi ootosi amo fiiooqui. 3 Daida AVuaana muiyapara aimaraifia aaqui
Jordan ugidiana, dai aagidifia noodami sai ama duucai gantatagitona dai camaisoimaasi
ivuaadana sai Diuusi oigaldana vaasi soimaascamigada dai sai ganvapaconana sai naidifia

aoodamiiscaama duucai gantatagito dai camaisomaasiivuaada agai. 4Isducatai aagaitadai

Isafacaru Diuusi fliooquituldiadamigada siduufiia agai Vuaana mospovadui. Agai aduucai ooja:

Diuusi ootosa agai amo caali sai oidigana gamamaatatuldifia dai poduucai gaaagidamu
agai:

“Siaascada aoodami nanaracagi isdiviagi amo baitacaaacami gaaagai isbaiduifidiagi
voogada.

Poduucai aapa gaaagai masbaiduifidiagi ganiibadaga caotoma divia agai gartaaanadamiga
cascada.

5 Siaascada baiduifidiagi abaitacaaacami voogada siaaco dadacagiga gaaagai iscaaga
tapaalicadagi.

Dai siaacoga tuutuvidaca gaaagai iscaaga tapaalicadagi.

Dai siaacoga noonolifiicagi voi gaaagai issaali taquiagi.

Dai poduucai aapa graagai isbaiduifidiagi aoodami ganiibadaga.

6 Dai vaasi noodami oidi daama oidacami maatamu isDiuusi aragai ismaacada caagacara
gavuvaidi”.

Ascaiti Isaia oojada.

7 Aidasi vuvaaja aoodami ganquiiquiaifidara sai vapaconana aVuaana taida aVuaana
potatadai:

—Aapima ismaacada daivai tami ansai ganvapaconana apan ducami coocoyi ismaacada
vopooyi siuu duucu camaajidagi vasoi poaliditai sai poduucai Diuusi camaisoimaasi
gantaatatulda agai. Aapaga gaaagai issaalicada ama duucai gantatagituagi aapima dai
camaisoimaasiivuaadagi. 8 Gaaagai mascaagacara oidaca aapima vainaidifia aa mascaama
duucai gantatagito dai camaisoimaasi ivuaada agai. Dai maitavar ganaagiada aapima
aipacoga masaida arAvraafiicaru cajiudada sai cascada caagacara gannaidi Diuusi. Aana
anganaagidi sai asta goojoodai ismaacada modaraaja caaga istutuidi Diuusi isidufiiagi
Avraafiicaru cajiudada isipaliadagi. 9 Diuusi cabai gaduu issoimaa taatatuldagi maicaa
tuutiacada apan duucai amo caali ismaacada guicutai uusi ismaacada maicaasgadu iibiada
dai mamaidi. Poduucai Diuusi ootosamu aoodami ismaacada soimaasi ivueeyi maaca
siaaco tomastuigaco maacana tai —astatadai AVuaana.

10 Amaasi aoodami tacacai AVuaana daida itatadai:

—¢Tuma duuna aatama sividao? —astatadai.

11Taida AVuaana aa noragi daida itatadai:

—Agai ismaacada gaviida gooca vaapasaragai gaaagai isoidagi amoco agai ismaacada
maiviaa dai agai ismaacada gaviidacagi cuaadagai gaaagai isaa oidagi ismaacada
maitaviida —astatadai AVuaana.

12Tai dada anmoco tumifisi vuudami sai vapaconana aVuaana daida itatadai:

—Mamaatatuldiadami, ;tuma duuna aatama? —astatadai.

13 Taida AVuaana aa noragi daida itatadai:

—Maitavaamioma gataanai tumifisi mosacaasi siaasi maigarsi masgataanadagi
—astatadai AVuaana.

14Tai dada sandaaru aapa dai tacacai aapa:

—¢Dai aatama tuma duuna? —astatadai.

Taida aVuaana itatadai:

—Maitavar aasiada aapima aoodami tomali amo istumaasi guvucadacada tomali
maitaaagal masgapiar vuupada ismaacada maigapiara vaata, baiyomavar baiganaliada
agaicada masmaacada gamaitacai —astatadai.

15 Vaasi noodami camaatacatadai isDiuusi ootosa agai aCristo dai cananaracatadai dai
cascada povanaliditadai saida AVuaana aragai. 16 Damos aVuaana potatadai vaascatai:

—Aana gia suudagicada ganvapaconai damos divia agai amai ismaacada ganvapacona
agai Diuusi Ibaadacada sai ganaamadu daacana Diuusi Ibaada. Dai agai vaa naida
agai oodami ismaacada arcaaga ivuaadami dai ismaacada armaicasga ivuaadami. Agai
vaamioma viaa guvucadagai ifisaana. Aana maitistutuidi siaasi istutuidi agai. Aana tomali
maiviaa saalicami isuupasdagi susuusacada gigiaaragada. 17 Amo caali ismaacada calivai
taligi bai tueeyi ataligi daida acosada mamaidi. Poduucai idufiia agai agai ismaacada divia
agal aoodamicada. Ismaacada vaavoitudai agai iimia agai tavaagiamu dai ismaacada
maivaavoitudai Diaavora aamadu iimi agai agai siaaco tomali amo imidagai maitutucui
atai —astatadai aAVuaana aoodami.

18 Dai poduucai dai mui vaamioma fiiooqui caagaducami aagidi AVuaana aoodami. 19 Dai
aagidi agai aapa acaigi Eroodasi sai alia soimaasi idui agai aasidacai gasuculi Piili oofiigada
Erodiiasi, dai sai ama maasi soimaascami idui agai aapa. 20 Gooquiara vaamioma soimaasi
idui AEroodasi maisacai AVuaana.

21 Damos aidasi maiquiaa gamaisatu aVuaana agai vapacoi mui oodami dai vacoi
aSuusi aapa. Vaida aSuusi gadaanaitadai Diuusi dai aidasi gadaanaitadai agai Diuusi tai
gacupiooco atavaagi, 22 tai Diuusi Ibaada tavai aASuusi daama amo tugu maasi. Tai caidatu
amo fiooqui tavaagiaifidara dai pocaiti:

—Aapiapa argifimara nai aliasi gaoigadai aana dai alia baigifialidi aana aapicada —ascaiti
Aliiooqui.

23 Suusi viaacatadai para amo coobai dan baivustaama uumigi aidasi gaaaga gaaa
duifidaga. Dai poaliditadai aoodami isagai arOsee marada. AOsee armarada Elicaru,
24 jsmaacada armaradacatadai Maatatacaru, ismaacada armaradacatadai Levicaru,
ismaacada armaradacatadai Melquicaru, ismaacada armaradacatadai Anacaru, ismaacada
armaradacatadai Oseecaru, 25 ismaacada armaradacatadai Matatiiasicaru, ismaacada
armaradacatadai Amoosicaru, ismaacada armaradacatadai Naumacaru, ismaacada
armaradacatadai Eslicaru, ismaacada armaradacatadai Nagaicaru, 26 ismaacada
armaradacatadai Maatacaru, ismaacada armaradacatadai Matatiiasicaru, ismaacada
armaradacatadai Semeicaru, ismaacada armaradacatadai Oseecaru, ismaacada
armaradacatadai Uudacaru, 27 ismaacada armaradacatadai Oanacaru, ismaacada
armaradacatadai Resacaru, ismaacada armaradacatadai Sorovaveelicaru, ismaacada
armaradacatadai Salatieelicaru, ismaacada armaradacatadai Nelicaru, 28 ismaacada
armaradacatadai Melquicaru, ismaacada armaradacatadai Adicaru, ismaacada
armaradacatadai  Cosaamacaru, ismaacada armaradacatadai Elimoodamacaru,
ismaacada armaradacatadai Eracaru, 29 ismaacada armaradacatadai Osuecaru,
ismaacada armaradacatadai Elieesicaru, ismaacada armaradacatadai Oorimacaru,
ismaacada armaradacatadai Mataatacaru, 30 ismaacada armaradacatadai Levicaru,
ismaacada armaradacatadai Simeofiicaru, ismaacada armaradacatadai Uudacaru,
ismaacada armaradacatadai Oseecaru, ismaacada armaradacatadai Onanacaru,
ismaacada armaradacatadai Eliaaquimacaru, 3! ismaacada armaradacatadai Meliacaru,
ismaacada armaradacatadai Mainanacaru, ismaacada armaradacatadai Mataatacaru,
ismaacada armaradacatadai Nataanacaru, 32 ismaacada armaradacatadai Davicaru,
ismaacada armaradacatadai Isaicaru, ismaacada armaradacatadai Obedicaru, ismaacada
armaradacatadai Boosocaru, ismaacada armaradacatadai Salimoonocaru, ismaacada
armaradacatadai Naasonocaru, 33 ismaacada armaradacatadai Aminadaavacaru,
ismaacada armaradacatadai Araamacaru, ismaacada armaradacatadai Esiroomacaru,
ismaacada armaradacatadai Pareesicaru, ismaacada armaradacatadai Uudacaru.
34 Ismaacada armaradacatadai Jacocaru, ismaacada armaradacatadai Isaacaru,
ismaacada armaradacatadai Avraaflicaru, ismaacada armaradacatadai Tarecaru,
ismaacada armaradacatadai Nacoracaru, 35 ismaacada armaradacatadai Serugacaru,
ismaacada armaradacatadai Raagaucaru, ismaacada armaradacatadai Peleegacaru,
ismaacada armaradacatadai Eveelicaru, ismaacada armaradacatadai Salacaru,
36ismaacada armaradacatadai Cainanacaru, ismaacada armaradacatadai Arapaajadacaru,
ismaacada armaradacatadai Semicaru, ismaacada armaradacatadai Noecaru, ismaacada
armaradacatadai Lamecaru, 37 ismaacada armaradacatadai Matusaleenacaru, ismaacada
armaradacatadai Enoococaru, ismaacada armaradacatadai Areedicaru, ismaacada
armaradacatadai Maalaleelicaru, ismaacada armaradacatadai Cainanacaru, 38 ismaacada
armaradacatadai Enoosicaru, ismaacada armaradacatadai Setacaru, ismaacada
armaradacatadai Addfiicaru, ismaacada armaradacatadai Diuusi agai idui Addfii cascada.

4

1Taida aSuusiii aaquiJordanaifidara vaida Diuusi Ibaada anmadu daacatadai dai agaivaa
Diuusi Ibaada vaidacai oidigamu. 2 Amaasi aidasi maa oidigana divia agai anaasi daja goo
coobai tasai. Dai siaaqui tasai daja agai camosaagidifia aADiaavora sidufiia agai soimaasi.
Dai siaaqui tasai daja agai oidigana acaaqui tasai maitauu agai. Dai asta acaaqui tasaicada
aayi biuugigai. 3 Amaasi aDiaavora itatadai:

—Isaapi arDiuusi marada di aagidafii goojoodai vai tascali ganaatona —astatadai
aDiaavora.

4Taida aASuusi aa noragi daida itatadai:

—Diuusi fliooquidara pocaiti: “Maisiu mosaca tascalicada istutuidi oodami isoidacagi,
gaaagiava Diuusi fliooquida aapa”, ascaiti Diuusi fiiooquidara —astatadai Suusi.

5 Aida aDiaavora vaidacai aSuusi amo gaa tuvidacamu dai abiaadara tataagidi vaasi
gagar tataaanadami ismaacada oidaga oidigi daama dai vaasi oodami ismaacada taaanai
atataaanadami. 8 Daida aDiaavora itatadai:

—Vaasi goovai ismaacada gatatagidi aana, aanargifituidaga. Aana istutuidi ismaquia aagi
sioora magquia ifialiada aana. Aapi angamaquiagi vaasi goovai paida artaaanadamica.
7Isaapi gatootonacada caquivagi gifivuidara daida gifisiaa duutudagi vaasi argatuidacamu
goovai—astatadai aDiaavora.

8 Taida aASuusi aa noragi daida itatadai:

—Imadafii tabiaadara aapi Diaavora poduucai 0ojisi Diuusi fiicoquidara: “Siaavar duutu-
ada aapima ganDiuusiga dai mosaca agai amoco avar aagiada” —astatadai aSuusi.

9Dai gooquiara vaidacai aDiaavora aSuusi Jerusaleenamu. Dai ami agaa quiuupaigadara
Ajudidiu daama tasagi daida itatadai:

—Isaapi arDiuusi marada di, tabiaadara matana gaasi tuduida. 10 Poduucai oojisi Diuusi
fiooquidara:

Diuusi ootosamu gatataaafiicaru vaida ganuucaticana.
11Sigadaagiadamu agai gannoonovicada pai maisaraana gaaacaso amo odiaba.
Asduu oojisi Diuusi fliooquidara —astatadai aDiaavora.

12 Taida aSuusi aa noragi daida itatadai:

—Poduucai oojisi Diuusi fiicoquidara di: “Maitaaagai pasaagiadagi Diuusi saida iduuna
Amo istumaasi mosnaida aliditai sabai giduuna” —astatadai aASuusi.

13 Amaasi aDiaavora camaitaagacai isducatai soimaasi iduifituldagi aSuusi dagito
chiaaqui tasai.

14 Taida aSuusi apamu aa gai Galileeamu. Daida Diuusi Ibaada anmadu daacatadai
cascada viaa agai guvucadada Diuusi. Dai vaasi Galileeara oidacami dai vaasi axmapacara
sicoli Galilea oidacami mai istumaasi ivuaadatadai agai. 15 Dai ami Galileeara aSuusi
aipaco aimaraifia judidiu quiquiuupaigadara dai gamamaatatuldifia Diuusi fliooquida dai
vaascatai goaa caaga fiiooqui aagaifia aagaitai aASuusi.

16 Amaasi aSuusi aayi Nasareetana siaaco gaa agai. Dai aidasi aayi ibastaragai tasara ii
agaijudidiu quiuupaigadaamu aagi poduucai gaviidacatadai agai cascada. Dai caquiva dai
aaga agaioojai. 17 Taida anuucadacami aliliivru maa aliivru ismaacada ooja Isaiacaru Diuusi
fliooquituldiadamigada. Vai agai nanaidi dai taa siaaco aduucai oojisi:

18 Diuusi Ibaada gifiaamadu daja.

Diuusi acovai gifivuusaitu ansai aana imana dai aagidana acaagaducada fiiooqui ismaacada
tagito sioora soicadagi vaida ivuaada agai istumaasi Diuusi ipalidi.

Dai ansai aagidana aana agai ismaacada maamaisaca aDiaavora sai casi istutuidi isvu-
vaquiagi.

Dai ansai nanaaavatudana ismaacada maifianaeeyi.

Dai ansai soifiana masmaacada soi duucai naidi.

19 Dai ansai aagidana aana aoodami sai caaayi istuigaco Diuusi caagacara naijada agai
vaascatai.

Ascaiti roojai.

20 Amaasi aSuusi cuu aliivru dai gataagi dai daiva. Dai vaascatai ismaacada ami daraa-
jatadai apiananaidi aASuusi. 21 Tai agai fiioo daida itai:

—Siviat caaayi aapima gansaagida ismaacada ooja Isaiacaru —astatadai aSuusi.

22Vai vaascatai caaga fiioocai aagaitai ASuusi dai maitaa isducatai gantatagituagi caacatai
ismosaa caaga fiioocai aASuusi. Dai aipaco ganaagidi daida icaiti:

—Caa maata aatama idi caali sida arOsee marada daida artami oidacami —ascaiti
Aoodami.

23 Taida aSuusi itatadai:

—Saalicada povai ifitataaadamu aapima: “Passaalicada istutuidi isidufiiagi gomaasi
di, iduufiifii”. Dai povai ifitataaadamu aapima aapa: “Tami siaaco argaaracami aapi
igiduufii asapaistumaasicaa aatama saidaidui aapi Capernauumara”, ifitataaadamu aapima
—astatadai aASuusi.

24 Daida aSuusi vaamioma fiioo daida itatadai:

—Saalicadaava arvaavoi ismaacada ganaagidi aana sai siaascada gamamaatatuldiadagi
amo Diuusi fiooquituldiadamigada aagi gadavaaragara maiaagiditai cascana aoodami.
25 Goovai ismaacada ganaagidi aana gia saalicada arvaavoi. Aaquioma alia ii biuugigai
Isireli davaariara, maiduudu vaica uumigi dan taaucami cascada. Vai aida oidacatadai
Eliiasicaru dai muiducatadai vipiuudu aapa. 26 Taida Diuusi maiootoi Eliiasicaru tomali

amo viuudu quiidiamu anaasi issoifiagi agai dai baiyoma sibaacoga ootoi agai amo viuudu
quiidiamu Sareepatara Siddni davaariara sai soifiana. 27 Dai aidasi quiaa oidacatadai Eli-
iasicaru mui judidiu viaacatadai acoocodagai ismaacada duvaldi gatuucuga. Tai vaascara
tomali amaadutai agai maiduaadi Eliiasicaru dai baiyoma duaadi amai sibaaco oidacami
Naamaén taagiducami Siriara oidacami —ascaiti ASuusi.

28 Dai goovai ismaacada aa aSuusi caa aoodami dai saalicada baacoi vui. 29 Dai
vaascatai guuquiva dai goguaama vaidacai aSuusi dai vuusaitu Nasareetaifidara. Nasa-
reeta aruranacatadai. Matai tasagi aSuusi amo vavuana dai abiaadara matana daituda
agaitadai. 30 Taida aASuusi mossaagida daivusai noodami dai daivunu ii.

31 Amaasiii ASuusi Capernauumamu Galilea davaariara. Dai ami mamaatatuldi aoodami
Diuusi fiiooquida amo ibastaragai tasara. 32 Tai camaitaa aoodami isducatai gantatagituagi
caacatai isducatai gamamaatatuldi agai dai apan aasi caaga fioocaitai Amo guvucadagai
viaacami.

33 Dai ami judidiu quiuupaigadara daacatadai amo caali ismaacada viaacatadai amo
Diaavora taaafiicaruda dai gagara iifia daida icaiti:

34 —Gardagitofii. ¢Tuipasi divia aapi dai garoojotuldi aapi Suusi Nasareetara oidacami?
¢Garugiuga pasialidi aapi diviacai? Aana gia caaga gamaata aapi. Aapiapa araco vuu-
saidada Diuusi ismaacada tomali amo imidagai maisoimaasi ivueeyi —ascaiti ADiaavora
taaafiicaruda.

35 Taida aSuusi bagaimi aDiaavora taaafiicaruda daida itatadai:

—Maitifiioocada. Dagitofii gocaali —astatadai aASuusi.

Taida aDiaavora taaafiicaruda davaarapi daitu acaali vaasi noodami vuitapi dai vuusai
acanliaifidara dai daivunu ii. Dai vaascara tomali amo soimaasi maitiduufii. 36 Tai vaasi
roodami duduaadimu dai aipaco ganaagidi daida icaiti:

—¢Ducatai istutuidi goovai ispoduucai flioocadagi? Ducatai istutuidi gocaali istaaanadagi
Diaavora tataaafiicaruda mosaa guvucadacada vai goDiaavora tataaafiicaruda aagidi dai
otoma vuvacai —ascaiti aoodami.

37Daida noodami vaasi aipaco oidacami aatagaifia dai aagaifia ASuusi.

38 AmaasiaSuusivuusai ami judidiu quiuupaigadaaifidara daiii Simufii quiidiamu. Vaida
ASimufii tuumuda saalicada coococatadai oiditadai toifidagai. Vaida aaadufida acoocoada
daafiimi aSuusi sai duaaidana. 39 Taida aSuusi miaadara caquiva dai duaadi tai otoma
dagito atoifidagai. Tai otoma vafii aooqui dai bibi gadadidacami.

40 Dai aida acara urunoco duupidatai tasai matai mui vuaapi aSuusi coococoidada mui
naana maasi coocodagai viaacami. Vaida ASuusi mostaatamai acoococoidada tuutucugada
ganoonovicada vai duduaadai. 4! Dai muidutai acoococoidadaaifidara vuvaja Diaavora
tataaafiicaruda. Dai gagara fiioocai aADiaavora tataaafiicaruda daida itatadai aSuusi:

—Aapiapa armarada Diuusi —astatadai.

Taida aSuusibagaimidai camaidagito isvaamioma fiioocada agai. ADiaavora tataaafiicaruda
maatacatadaiisagai araCristo damos aSuusi maitipaliditadai isaaga agai cascada maidagito
isvaamioma fiiooquiagi.

42 Dai camaasidatai ii aSuusi ami Capernauumaifidara bai maacasi oidigana siaaco
maioidaga oodami. Taida aoodami gaagamu daida aayi siaaco daacatadai agai.
Maitipaliditadai noodami isimia agai. 43 Damos aSuusi itatadai:

—Alia tagito aana isimiagi sibaaco gagar quiiquiamu aapa dai aagidagi aoodami sai Diu-
usi soicai noodami sai caagacara oidacana, cascada gifiootoi Diuusi idi oidigara —astatadai
ASuusi.

44Daida aSuusi gaaagidimi Diuusi flicoquida quiquiuupaigadara ajudidiu Galileeara.

5

1 Amo imidagai aSuusi gaa suudagi ugidiana daacatadai siaaco Genesareta taagidu agaa
suudagi. Tai mui dada oodami dai camogavisa noodami dai saalicada abaana gugucai
asta baitoma maioifiitudai caaca aliditadai agai Diuusi fliooquida cascada. 2 Taida aSuusi
taa gooca vaarcu agaa suudagi ugidiana suudagi daama simosguuca. Avatopa vuviadami
cavuvajatadai abiaadara dai vapaconaitadai ganvatopa vuicaru. 3 Taida aSuusi ii dai tasai
vaarcugadara Simufii dai potatadai aSuusi aASimufii sai maacasioma imitudana asuudagi

ugidiaifidara. Taida aSuusi ami vaarcuara daiva dai abiaadara mamaatatuldi noodami
Diuusi fiiooquida. 4 Dai aidasi canaato fiioo aASuusi potatadai agai aSimuiii:

—Imitudafii govaarcu siaaco vaamioma tuucavaga dai suudara avar suuliga ganvatopa
vuvaidacaru dai vuvaida vatopa —astatadai aASuusi.

5Taida Simufii aa noragi daida itatadai:

—Mamaatatuldiadami amo tucagi garaaga aatama dai maivui tomali amoco, isaapi
pocaiti di vaascara atasuudara suuligagi govatopa vuvaidacarui —astatadai aSimufii.

6 Dai mospodui agai dai saalicada mui vuvaitu vatopa asta saasaquimi avatopa vu-
vaidacarui. 7 Tai mooguvida agai ganaadufii ismaacada agamai vaarcuara daraajatadai sai
dadana dai soifiana. Tai agai dada dai caaga suusudagi vagoocai vaarcu dai asta baitoma
dupiquimi avaarcu vaatacatai. 8 Taagacai imaasi aSimuiii Piiduru gatootonacada caquiva
aSuusi vuidara daida itatadai:

—Mamaatatuldiadami, ifidagitofii, aanaramo caali soimaasi ivuaadami —astatadai
ASimutfii.

9 ASimufii alia duaadimucatadai cascada. Dai vaasi agaa aapa ismaacada aamadu daraa-
jatadai vaascatai duduaadimucatadai mosaa mui taagacai vatopa. 10 Jacovo dai Vuaana
Sevedeo maamarada araadufidacatadai aSimufii dai duduaadimucatadai aapa. Damos
ASuusi potatadai aSimutfii:

—Maiti duaadicuda sivi uucami arvatopa vuudamicamu aapi dai sivi abiaadara gaa-
gadamu aapi oodami vaida gifioidatucuifia aana —astatadai aSuusi.

11 Dai amaasi cavuvaidacai avaarcu agaa suudagi ugidiana anaasi viaa vaasiaacatai dai
oi ASuusi.

12 Amo imidagai aSuusi amo ali quiiyara daacatadai tai ami aayi amo caali ismaacada
viaacatadai amo coocodagai ismaacada duvaldi gatuucuga. Dai aidasi taa agai aSuusi
gatootonacada caquiva dai davaarapi cuiqui dai daafiimi daida itatadai:

—Mamaatatuldiadami pasipaliadagi istutuidi aapi isgifiduaaidagi —astatadai acoocoada.

13 Taida aSuusi taata ganoovicada daida itatadai:

—Ipalidiana isgaduaaidagi. Duaadicami vii —astatadai.

Mospotai agai tai maigo ii acaali coocodada. 14 Taida aSuusi potatadai sai maiaagidifia
tomali amaadutai imaasi dai potatadai:

—Mosai imi dai maa vuidara caquiva apaali dai oida istumaasi aagai Moseesacaru
sipoduucai maatacamu aoodami iscadueeyi aapi —astatadai aSuusi.

15 Dai aidasi duduaaidifia ASuusi amo coocoada vai vaamioma aipaco imimi gofiiooqui
vai vaamioma mui oodami ganampaidimi vaas tasai caaca aliditai Diuusi fiiooquida. Dai sai
duduaaidana agai coococoidada aapa. 16 Damos aSuusi acovai vusacaifia siaaco maitiipu
oodami dai ami daanaifia Diuusi sai soifiana.

17 Amo imidagai aSuusi gamamaatatulditadai Diuusi fliooquida vai ami daraajatadai
asmoco fariseo aapa dai anmoco mamaatatuldiadami Diuusi saalicamigada ismaacada
vaasi anmapacaraifidara Galilea dada dai vaasi Judeeaifidara dai Jerusaleenaifidara. Taida
aSuusi Diuusi guvucadadacada duduaadi acoococoidada. 18 Tai ami dada aamoco cacaali
dai baacaticatadai uusiara amo caali ismaacada maitistutuiditadai isoifiiagi vai agai vaasa
aliditadai tuucavi siaaco daacatadai aSuusi. 19 Damos maitataagaitadai siaa saali vaasagi
agai acoocoada gavistudicatadai oodami cascada. Dai vaaqui daama taatasai dai abiaadara
cupiooco dai amui saali tavafii acoocoada sueeyiara vaasi aoodami saagida saali dai aitu
siaaco daacatadai aSuusi. 20 Dai aidasi taa aSuusi siaasi vaavoitudaitadai agai, potatadai
agai acoocoada:

—Gifiadufii gasoimaascamiga caoigaldi —astatadai.

21 Amaasi amamaatatuldiadami Diuusi saalicamigada aamadu afariseo aagi
gantatagitoimi dai povanalidi: “Sioora idi caali dai pomaasi fiioocai. Vui flioocai Diuusi
tomali amaadutai maitistutuidi isgaoigaldiadagi gasoimaascamiga mosaagi Diuusi”,
asanalidi agai.

22 Damos aSuusi maatacatadai ispomaasi gantatagitoitadai agai dai potatadai:

—¢Tuimasi poduucai gantatagitoi aapima? 23 ;Tumaasi siooma maisijaiga
isaagagi: “Gasoimaascamiga caoigaldi”, siaapa potaadagi: “Caquivafii dai aimarda”?
24 Gantaagidamu aana aapima ifisaana viaa amo saalicami dai viaa guvucadagai tami oidigi
daama isgaoigaldiadagi gasoimaascamiga —astatadai ASuusi aoodami.

Dai amaasi potatadai agai acaali coocoada:

—Aapi angaaagidi vafiigifii dai bai gasuaa dai imada gaquiiyamu —astatadai.

25 Mospotai aSuusi tai otoma vafii acoocoada vaascatai vuitapi dai bai gasuaa istuucara
caatacatadai dai nora gaquiiyamu dai caaga fiiooquimi Diuusi vui. 26 Dai vaascatai aoodami
maitaa isducatai gantatagituagi dai caaga fiiooquimi Diuusi vui. Dai duduaadimucatai
pocaiti:

—Sivi gia taa aatama istumaasi gagarducami —ascaiti.

27 Dai amaasi vuusai aSuusi abiaadara dai tan amo caali tumifisi vuudami. Agai Levi
taagidu dai daacatadai quiiyara siaaco gavuudana tumifisi dai potatadai aSuusi:

—Gifioidafii —astatadai.

28 Amaasi aLevi caquiva dai anaasi viaa vaasiaacatai dai oi aASuusi.

29 Dai gooquiara aLevi idui nmo gaa vagimi gaquiiyara aSuusi vaatara dai ami daraa-
jatadai mui tumifisi vaudami dai aa oodami meesa vuidara agaa aamadu. 30 Vaida afariseo
asmadu amamaatatuldiadami Diuusi saalicamigada aatagidi aSuusi mamaatardamigada
dai potatadai:

—¢ Tuimasida gacueeyi dai gayaayi aapima gotumifisi vaudami dai gosoimaasiivuaadami
aamadu? Aapima maicaaga ivueeyi —astatadai agai ASuusi mamaatardamigada.

31Taida aSuusi aa noragi daida itatadai:

—Ismaacada maitarcoococoidada maitagito duduaaidiadami mosaagi coococoidada.
32 Poduucai aana aapa maicacasgaducada vastara divia mosaagi soimaasi ivuaadami
vaatara antdivia aana vai amaa duucai gantatagitona —astatadai aSuusi.

33 Amaasi agai tacacai aSuusi daida itatadai:

—Tuisida mosaa maitacueeyi dai mosaasi gamamadaifia amamaatardamigada aVuaana
daida amamaatardamigada afariseo. Dai aapi gamamaatardamiga vaascara gacueeyi dai
gayaayi —astatadai agai.

34 Taida aSuusi aa noragi daida itatadai:

—¢Istutuidisi ismaitaugiagi avapaidarsicada amo cunataragiara siaascada quiaa daraajagi
acuucuntadami? 35 Damos todian duucai gamuaatudamu acaali amaasi maitaugimu
avapaidarsicada —astatadai aSuusi noodami.

36 Dai apiamamaatatuldi dai potatadai:

—Tomali amaadutai maisaranan tada amo ipuurui utuudui dai acada daasdagi amo
ipuurui califidada. Ispoduufiiagi agai siaa tuidimu aipuurui utuuducada dai vaascara
alcuusi utuuducada maicaaga viimu aipuurui califidadara. 37 Tomali amaadutai maitueeyi
valienti utuudui ojoogi cacaaliocoidadara ispoduufiiagi avalienti utuudui cocopofitudamu
aojoogi dai siaa tuidimu vaasi siaasi avalienti acaasi aojoogi. 38 Cascada gaaagai isoojogi
uutuducamiara tuaadagi valienti utuudui dai poduucai maisiaa tuidarai avalienti tomali
a0joogi. 39 Vaascatai ismaacada yaayi valienti califidada gooquiara maiaagaifia valienti
utuudui pocaitifia sai siooma vaafiiga califidada —astatadai ASuusi aoodami.

Gomaasi aagidi aSuusi aoodami casga maatacatai isnoodami apiavaamioma caaga
vaavoitudai aaquida ganvaavoidaraga dai maisiu utuuducada mamaatatuldaragada
ASuusi.

6

1 Amo imidagai ibastaragai tasara aasicami saagida imaitadai aSuusi vaida
amamaatardamigada vaificumaimi taligi muurada dai gannoonovicada calivaimi dai
cuumimi. %2 Tai amaadutai afariseo itatadai:

—¢Tuimasida ivueeyi aapima aa duifidagai ismaacada maitiipu oigaragai isivuaadagi
ibastaragai tasara? —astatadai.

3Taida aSuusi aa noragi daida itatadai:

—¢Maitamasquiaa naidi aapima oojai siaaco aagai ismaasi idui Davicaru amo imidagai
aidasi agai anmadu aadufida biuugicoi? 4 Vaa agai aquiiyara siaaco siaa duutudaifia
Ajudidiu Diuusi dai vui apaana daasdarada Diuusi dai uu agai dai oi gaaadufii ismaacada
aamadu daraajatadai. Daida apaana mosaagi papaali viaacatadai oigaragaiiscuaadagi aagi
poduucai viituli Moseesacaru cascada, tai vaascara vui aDavicaru dai uu.

5Dai potatadai aapa:

—Aana viaa amo saalicami cascada viaa aana saalicami isaagagi istumaasi apaduufiiagi
ibastaragai tasara —astatadai aSuusi.

6 Aapa amo ibastaragai tasara judidiu quiuupaigadara vaa aSuusi dai gaaagacai ma-
maatatuldi noodami Diuusi fiicoquida. Tai ami vaa amo caali ismaacada gaquisapicatadai
novida saalisia padara. 7Vaida amamaatatuldiadami Diuusi saalicamigada ansmadu afariseo
soobidacatadai aSuusi sabai duaaidana ibastaragai tasara dai poduucai viaacagi istucada
gapiara vuaajagi agai aSuusi. 8 Damos aSuusi maatacatadai ismaasi gantatagitoitadai agai
daida itatadai acaali ismaacada gaquisapicatadai novida:

—Caquivarfii dai maa aran aasi caquiva —astatadai.

Taida acaali caquiva daiamicaquiva siaaco aagidi aSuusi. 9 AmaasiaSuusi potatadaiagaa:

—Giflaagidavurai amo istumaasi: ¢ Tumaasi oidaga oigaragaiisivuaadagi ibastaragai tasara
istumaasi caagaducami maicaagaducami sio, caagacara vuvaidagi oodami coodagi sio?
—astatadai aASuusi.

10 Amaasi aSuusi nanaidi vaascatai ismaacada ami daraajatadai dai potatadai agai acaali:

—Gifiuulifidafii ganovi —astatadai.

Taida acaali uulifii ganovi dai cacaaga duaadicami vii. 11 Taida agaa saalicada baacoi dai
aipaco gantacacaimi astumaasi istutuidi isiduufiiagi ASuusi vui.

12 Amaasi ii ASuusi amo giidiamu dai daafiia agai Diuusi sai soifiana dai amo tucagi anaasi
siaa daanaitai Diuusi. 13Dai aidasi camaasi agai vai gamamaatardamiga dai acovai vuvaitu
baivustaama dan gooca agai saagidaifidara saida arojootosadacana. 14 Dai potaatagidu agai:
Amoco arSimufii taida aSuusi Piiduru taatai aapa, dai Aandarasi aapa Simufii suculida, dai
Jacovo, dai Vuaana, dai Piili, dai Bartolomé, 15 dai Mataivo, dai Toma4s, dai Jacovo Alfeo
marada, dai Simufii agai aramoco zelolote saagidaifidara, 16 daida Uudasi Jacovo suculida,
daida Uudasi Iscaliote ismaacada gooquiarioma gataagi aSuusi.

17Daida aSuusi tavai giidiaifidara vaascatai agai aamadu. Dai amapacara siaaco tapaalica
caquiva aSuusi mui gamamaatardamiga ansmadu dai oidacatadai aapa mui oodami vaasi
Judeea davaariaifidara dai Jerusaleenaifidara dai coostaifidara siaaco Tiiro taagidu dai
Siddni aapa. Vaasi idi ami dada caaca aliditai Diuusi fiiooquida dai duduaadia aliditai aapa
cascada dada agai. 18 Dai ismaacada soimaa taatacana viaacatai Diaavora tataaafiicaruda
vaasi duduaadi aSuusi. 19 Vaasi aoodami taata aliditadai aSuusi. Agai duduaaidifia
acoococoidada gaguvucadacada cascada.

20 Amaasi aASuusi vui nanaava gamamaatardamiga daida itatadai:

—Diuusi caagacara gannaidi aapima gifimamaatardamiga. Aapima caaga maata istagito
sioora gansoifiagi maida ivuaada aapima istumaasi Diuusi ipalidi.

21 Diuusi caagacara gannaidi aapima ismaacada biuugicofii sivi gooquiara tatasconaca
agai aapima cascada.

Diuusi caagacara gannaidi aapima ismaacada suaanai sivi, gooquiara asada agai aapima
cascada.

22 Diuusi caagacara gannaidi aapima ismaacada gancaadai oodami dai siaascada
maitanfiiooquiadagi, daida ganfiiooquiadagi, dai tomali maicaaca aliadagi gantaataaraga
vaasi goovai povaduufiimu gifioidatucuitai aapima. 23 Vaascara saalicadaavar baiganaliada
amaasi. Poduucai idui aaqui aadufidacardu gooodami maicaa tuutiacada Diuusi
fifliooquituldiadamigadacada. Maa tavaagiara ganmaaquimu Diuusi mui naana maasi
cacaagaducami.

24 Damos siaa soimaa taatamu ariricu gooquiara, sivi gia viaa agai istucada
baiganaliadagi.

25 Siaa soimaa taatamu agai ismaacada tatascona sivi, gooquiara biuugicofiicamu agai.
Siaa soimaa taatamu agaiismaacada sivi asai, gooquiara suaanadamu agai soialiaragaicada.

26 Sian soimaa taatamu agai siaascada vaascatai caaga fiioocadagi agai vui, podu-
ucai idui aaqui aadufidacardu agaicada ismaacada poduucai yaatagai saida arDiuusi
fiifliooquituldiadamigada.

27 Damos aapima masmaacada gifican aapima anganaagidi: Oigaadavurai gansasaayu,
dai caagavar ivuiidiada ismaacada gancaadai. 28 Caagavar fiioocada agai vui ismaacada
maicaaga fiioocai aapima ganvui. Isamaadutai ganfiiooquiadagi daanadavurai Diuusi agai
vaatara. 29 Isamaadutai gangaagaviagi amapiadara ganvuivasa varai ajadara vui daasa
anpa. Dai isamaadutai baiyagi gasuaa dagitoiii vai baacaifia gavaasaraga aapa. 30 Dai
sioora gataanadagi amo istumaasi pai oidiada. Isamaadutai baiyagi istumaasi argatuidaga

maititaanada. 3! Ivuiidiadavurai aa mastumaasi aapima ipaliadagi isganvuiidiada agai
AADPA.

32 Masaapima oigaadagi mosacaasi ismaacada ganoigadai aapima, ¢tumaasi arcaagai
poduucai? Asta agai ismaacada maicaaga tuutuiga aapa poduucai ivueeyi. 33 Masiaapa
caagaivuiidiadagi mosacaa agaiismaacada caaga ganvuiididi aapima, ¢tumaa caaga ivueeyi
aapima poduucai? Maicaaga tuutiacada aapa poduucai ivueeyi. 34 Dai mastaafiiupiadagi
mosacaa agai ismaacada ganaa noragidadan tadacagi, ¢tumaasi caaga ivueeyi aapima
poduucai? Maicaaga tuutiacada aapa taafiiupidi Agaa maicaaga tuutiacada dai nanaracana
isaa noragidagi. 35 Damos aapima gaaagai isoigaadagi gansasaayu dai caaga ivuiidi-
adagi dai taafiiupiadagi dai maitagitocagi masaa gannoragidagi. Poduucai Diuusi naana
maasi ganmaaquimu dai poduucai aapima maamarada Diuusi ismaacada aravaamioma
baitacaaacami ganducamicamu. Diuusi caatuiga maicaaga ivuaadami vui dai ismaacada
maiDiuusiatanamaquidana caitifia. 36 Oigaldiadavurai aapima aa poduucai isduucai
Diuusi ganooga oigaldi amaicaaga tuutiacada.

37 Maitavar pocaitiada: “Daiii taa soimaasi idui agai”, masimaipovantataadamu aapima
aapa. Maitavar pocaitiada siargapiar caatacami agai masimaipovantataadamu aapima
anpa. Oigaldiadavurai aa masaapima ganoigaldiadamu aapa. 38 Oidiadavurai aapima
aa masiaapima ganoidiadamu ganbaimocorara amo apavidacarui caagaducamiara caa
suudacami gigigidicami, dai caa gaisatudicami dai vaatancaacami. Apavidacaruicada
ismaacadacada gamaacai aapima istumaasi agai vaacada ganmaaquimu agai aapa
—astatadai aASuusi.

39 Dai aSuusi aduucai gamamaatatuldi:

—¢Istutuidisi Amo mainsaadami isvaidaticagi amai mainaaadami? ¢Maisiu suuligia
agai vagoocatai siba daacara? 40 smo mamaatardami maivaamioma maata
isnmamaatatuldiadamigada, dai siaascada cacaaga maatia agai apan aasi maatacamu
gamamaatatuldiadamiga.

41 ;s Tuipasi gatagito naidi aapi issoimaasi ivueeyi gaadufii dai maitatagito naidi isaapi
vaamioma soimaasi ivueeyi? 42 Ducatai maisiaa aarai aapi ispotataadagi gaaduiii: “Dafii
alia soimaasi ivueeyi aapi”. Dai maitatagito naidi isvaamioma soimaasi ivueeyi aapi. Aapi
Aramoco ismaacada aagai amo istumaasi daida ivueeyi ama maasi. Aapaga gaaagai isca-
maisoimaasiivuaada aapi dai gooquiara aagidagi ganadufii sai camaisoimaasiivuaadana.

43 Maioidaga uusi cacaagaducami issoimaasi iibiatadagi dai amo uusi maicaagaducami
maitistutuidi iscaagaducagi iibiada. 44 Vaasi uusi gamaata iibiadara. Maitavayoovai iigosi
tomali uuvasi uupariaifidara. 45 Amo caali maisoimaasi ivuaadami maisoimaasi fiioocaifia,
ibaadara daja gocaa tagitoidagai cascada. Dai acaali maicaaga ivuaadami goaagi soimaasi
fiioocaifia, ibaadara daja gosoimaasi tagitoidagai cascada istumaasi aagai agai gataflicada
vaasi ibaadaaifidara vusacai.

46 ;Tuimasi pocaitifia ansai aana arganaamu dai vaascara maitifiaagidifia?
47 Ganaagidamu aana sioora apan ducami agai ismaacada gifiaagiditai caa daida ivueeyi
istumaasi aagidi aana. 48 Agai apan ducami amo caali ismaacada idui amo vaaqui damos
Arpaga caaga tuucavi cooco agai dai caagaducami dai simiento dai aidasi gapi daivusai
suudagi vaascara maioifiitu alia caagaducatadai simientogada cascada. 49 Dai ismaacada
gificaa dai maitivueeyi istumaasi taaanai aana agai apan ducami amo caali ismaacada idui
Amo vaaqui mosdavaarapi maidarasacai ojoodai uta tai gooquiara gapi daivusai suudagi
dai daitu taida avaaqui camaicaagaducami vii —astatadai ASuusi aoodami.

7

1 Aidasida aSuusi naato fiiooqui a0oodami ii Capernauumamu. 2 Vai ami oidacatadai amo
sandaaru taaanadamigada agai arromanu dai agai viaacatadai amo pioofii ismaacada alia
oigadai agai vai agai alia coococatadai cayoga muu. 3 Daida asandaaru taaanadamigada
cajioomacatadai isami aimaraitadai aSuusi dai ootoi chiaaqui tataaanadamigada judidiu
sal maa daanana aSuusi sai diviana dai duaaidana apioofiigada. 4 Tai agai miaadara
guuquiva siaaco daacatadai aASuusi dai saalicada goguaama oidatucui dai potatadai:

—Idi sandaaru taaanadamigada gia gaaagai passoifiagi. 5 Agai gia siaa garduutudai
aatama judidiu dai agai vaa agai dai gatajai duifidagai garquinupaiga —astatadai.

6 Taida aSuusi ii agai aamadu damos aidasi cayoga aayi agai quii taida ataaanadamigada
sandaaru ootoi aa gaaadufii sai potaadana aSuusi:

—Mamaatatuldiadami maitisoi gavuaada aana tomali maiviaa saalicami pasvaquiagi
gifiquiiyara, 7 cascada maitipifiali aana isaagi maaca gagaagamuagi. Mosai potai sai du-
aadana sida gifipioofliga caduaadimu, asduucai ootosi asandaaru taaanadamigada fiiooqui.
8 Aanaan aapa viaa gifitataaanadamiga dai poduucai aapa viaa aana gifisandaaruga is-
maacada taaanai aana siuu duucu potaada aana amoco sai imaana vai aimarai dai siuu
duucu potaada aana sai diviana vai didivai, dai siuu duucu taaafiia aana gifipioofiiga saida
iduuna amo istumaasi vaida ivueeyi.

9 Aidasi caa aSuusi imaasi maitaa istumaasi gatagituagi acaali vui dai vui nanaaava
aoodami ismaacada oiditadai dai potatadai:

—Saalicada tomali judidiu saagida mainaidi aana tomali nmoco ispocaasi vaavoitudai
siaasi vaavoitudai idi caali —astatadai.

10 Dai aidasida aojootosicami quiiyara dada vaida apiooiii coocoada caduaadicatadai.

11 Dai cadaivunucai imaasi vaida aSuusi Naina amaco imaitadai vaida
amamaatardamigada oiditadai dai mui aa oodami aapa. 12 Dai aidasi cayoga aayi agai ami
Nainara taa masbaacaticatadai amo muuquiada dai yaasa agai dai agai amaaduacatadai
marada aooqui viuudu vai mui oodami ami davaariara oidacami oiditadai. 13 Dai aidasi taa
aSuusi soigaali aooquicada dai potatadai:

—Maiti suaacada —astatadai.

14 Dai miaadara caquiiva dai taata acajoorii tai guuquiva agai ismaacada baacaticatadai
taida aASuusi potatadai agaali muuquiada:

—Gaali aana angaaagidi vafigifii —astatadai.

15 Tai agai ismaacada armuuquiadacatadai saali daiva dai gaaagacai fiioocai taida aSuusi
taagi adaada. 16 Dai tangacai noodami imaasi vaascatai duduaadimu dai siaa duutudaimi
Diuusi dai pocaitimi:

—Garsaagida tigamaasitu amo Diuusi fiiooquituldiadamigada —ascaiti.

Daida icaiti aapa:

—Diviatiqui Diuusi dai soifia agai gamaamara —ascaiti aoodami.

17Dai vaasi Judeeara dai vaasi uugidiana gamai istumaasi idui aSuusi.

18Taida AVuaana maivaasi gomaasi, amamaatardamigada aagidi cascada. Taida AVuaana
vai gooca gamamaatardamiga. 19 Dai ootoi siaaco daacatadai aSuusi sai tacacana sabai
agai saalicada araCristo ismaacada viaacatadai isdiviagi sabai gaaagai isnanaracagi amai.
20 Taida amamaatardamigada AVuaana miaadara guuquiva aSuusi daida itatadai:

—AVuaana, agai ismaacada vapaconai aoodami, garootoi tasai gatacacana pasabai aapi
araCristo ismaacada viaa isdiviagi siaapa sabai gaaagai tasnanaracagi amai —ascaiti
aVuaana mamaatardamigada.

21Dai aidasi mosaayi agai ami aASuusi duduaadi mui oodami coococoidada daiismaacada
viaacatadai Diaavora tataaafiicaruda duduaadi aapa dai mui ismaacada mainanaeeyitadai
Agai nanaaavatu. 22 Dai poduucai aSuusi aa noragi dai potatadai:

—Maacavar aagida aVuaana vaasi mastumaa naidi dai caa. Dai aagidavurai isducatai
ismaacada mainanaeeyitadai casi istutuidi isnaaadagi dai ismaacada maiajioopaitadai
caajioopai, dai ismaacada viaacatadai gocoocodagai ismaacada duvaldi gatuucuga dud-
uaadai, dai ismaacada maitataacaidacatadai catatascaidaga, dai coidada duduaacarai,
dai soituutuigami vaasi gamamaatatuldi ismaacada agai daida arcaagacara vuvaidaragai.
23 Baigaaliadamu sioora apiagifivaavoitudadagi —ascaiti aASuusi.

24 Dai aidasi caiji agai ismaacada ootoi aAVuaana taida aSuusi gaaagacai aagidi aoodami
dai aagai AVuaana dai potatadai noodami:

—¢Matumaasi naidamu aapima oidigamu? ¢Masbai naidamu aapima avasoi ismaacada
mosaipaco oifiidi avaali? 25 jMatumaa naidamu aapima, amo caali ismaacada caaga dadaa-
pacami yuucustai? Aapima caaga maata sai ismaacada caaga dadaapacami yuucustai
cacangaducami quiiquiara oidaga gagar rai baabaquidara. 26 ;Matumaasi naidamu, amo
Diuusi fiooquituldiadamigada? ajaa saalicada anganaagidi, daida arasta vaamioma isamo
Diuusi fiiocoquituldiadamigada. 27 Vuaana aragai ismaacada aagai Diuusi fiiooquidara dai
pocaiti: “Ootosamu aana amo ootosicami aapi gabaitaqui vai agai aagidana gififiiooqui
aoodami dai poduucai agai cabai ganducamu dai vaavoitudamu ismaacada aagida aapi”,
ascaiti Diuusi. 28 Ganaagidiana aana sai Vuaana vaamioma taaanai istomaliamaadutai
Diuusi fiifliooquituldiadamigada dai vaascatai ismaacada gataaanada agai siaaco taaanai
Diuusi vaamioma gataaanada agai isVuaana —astatadai aSuusi.

29 Dai aidasi caa imaasi vaasi aoodami aamadu atumifisi vuudami ismaacada
ganvapacoinaitadai AVuaana vacuanaragadacada maata taa sai istumaasi aagai Diuusi
arvaavoi. 30Damos afariseo anmadu amamaatatuldiadami Diuusi saalicamigada ismaacada
maitanvapacoi Vuaana vacuanaragadacada mosamaapiadara viaa istumaasi Diuusi
ipaliditadai isidufiiagi agai vaatara. 31 Vaida aSuusi pocaiti:

—¢Tumaasi apan ducami aoodami sividada? 32 apan ducami aaali ismaacada plaasara
gatataavaifia dai iifioquidifia ganaadufii daida itatadaifia: “Iiva aatama muusicocada matai
maitatuutudai. Susuaafii aatama matai aapima maisusuaafii”, astatadaifia. 33 Diviacai
Vuaana agai ismaacada vapaconai aoodami dai maitacueeyi tascali tomali maitayaayi
istumaasi guvuucami, mai aapima pocaiti sai viaa amo Diaavora taaafiicaruda. 34 Dai
diviacai aana ismaacada viaa amo saalicami dai gacueeyi dai gayaayi mai pocaiti an-
saida artuu naacadami daida ariitaracami, dai ansaida aradufida tumifisi vuudami dai
amaicaaga ivuaadami. 35 Vaascataiismaacada aagidi Diuusi caa maataisalia caagadu Diuusi
maatadagada —astatadai aSuusi.

36 Amaadutai afariseo vai aSuusi sai quiidiara gaugaana taida aSuusi ii quiidiamu dai
meesa vuidara daiva. 37 Tai amo ooqui agai vaa davaariara oidacami ismaacada gogoosi
gaducamicana mai siaSuusiii fariseo quiidiamu dai anmadu gaugia agai. Agai ami divia dai
baacati amo tucayu suudacami asaiti sigian uuvadami. Atucayu alavastrocada dufiisi. Agai
arodai namaaacami. 38 Dai suaaquimi daida aSuusi aacasoda abaana daiva dai vacuafidimi
aacasoda gaoogacada dai gooquiara gacuupacada gaqui dai usupi dai gooquiara tai aasaiti
sigian uuvaicada. 39 Aidasida afariseo ismaacada vai aSuusi taa imaasi povaali: “Isidi
caalisaalicada aramo Diuusi fiiooquituldiadamigadacamudai maatamudai goovaiismaa ooqui
goovai dai taatamai. Goovai gogoosi gaducami”, asalidi afariseo. 40 Taida aSuusi potatadai
afariseo:

—Simufii gaaagida ifialidi aana amo istumaasi —astatadai.

Taida afariseo aa noragi daida itatadai:

—Gifiaagidafii —astatadai.

41 Taida aSuusi itatadai:

—Amo caali tafiiuuvi tumifisi goocatai cacaali. Amaadutai tafiiuuvi agai taan siento daida
agamai taajucan siento. 42 Dai tomali amaadutai vagoocatai maitistutuiditadai isaa nor-
agidagi taida ismaacada gatafiiuuvi mosoi ismaacada vuaatulditadai agai. Sivi gifiaagidafii
¢ismaacada vagoocatai vaamioma oigadai? —astatadai aSuusi.

43 Taida aASimufii aa noragi daida itatadai:

—Ponlidi aana sai ismaacada vaamioma mui oi —astatadai afariseo.

Taida aSuusi potatadai:

—Vaavuava ismaacada aagai aapi —astatadai.

44 Amaasi aSuusi vui nanaaava aooqui dai potatadai aSimutfii:

—¢Naidipasi idi ooqui? Vaa aana gaquiiyara patai maitifimaa suudagi istuucada vac-
uana aana gifiaacaso poduucai isduucai garviida aatama tai idi ooqui vapacoi gifiaacaso
gaoogacada dai gacuupacada gaqui. 45 Dai aapi maitifiusupi poduucai isduucai garviida
aatama, vai goovai aidasi abiaadara vaa aana maidagitocai uusupigai gifiaacaso. 46 Dai aapi
maitifitai asaiti gifimooana poduucai isduucai garviida aatama tai goovai gifitai asaiti sigian
uuvadami gifiaacasoana. 47 Cascada angaaagidi sai idi ooqui tatagidi vaascatai isaliasi
ifioigadai aliasi arsoimaasi iducami goovai cascada dai vaasi soimaascamigada caoigaldi.
Damos amai oodami ismaacada armaisi soimaasi iducami gatatagidi ismaisi ifioigadai
maitargapi soimaascamigada cascada dai cavaasi oigaldi —astatadai aSuusi afariseo.

48 Amaasi potatadai aSuusi aooqui:

—Gasoimaascamiga caoigaldi —astatadai.

49 Vaida avapaidarsicada ismaacada ami daraajatadai aagi aipaco ganaagidimi daida
icaiti:

—¢Sioora idi caali dai asta gasoimaascamiga oigaldi? —ascaiti.

50 Taida aSuusi potatadai aooqui:

—Vaavoitu aapi cascada cacasgacara vuusai, imaadafii dai maivuama aliatugada
—astatadai.

8

1 Dai cadaivunucai imaasi ii aSuusi mui aamapacara ami davaariara dai gama-
maatatuldimi Diuusi fliooquida dai isDiuusi soicai oodami sai caagacara oidacana. Dai

vaa baivustaama dan gooca mamaatardamigada oidatucuitadai aSuusi. 2 Dai oidatu-
cuitadai aapa chiaaqui ooqui ismaacada duduaadi aSuusi. Aamoco viaacatadai Diaavora
tataaafiicaruda dai aa ama maasi coocodagai. Dai ami aamadu imaitadai Maria ismaacada
arMadalifia agai ooquiaifidara vuvaaja cuvaracami Diaavora tataaafiicaruda, 3 dai Vuafiiita
aapa oofiigada Chusa. Chusa aramo taaanadamigada Eroodasi pipioofiigada, dai Susaana,
dai mui aa ooqui ismaacada soicaitadai istucada viaacatadai aSuusi.

4 Muidutai oodami vuvaaja gandadaavaragaifidara dai naida agai aSuusi dai aidasi
ganampagi mui oodami taida aSuusi fiiooqui daida itatadai:

5 —Amo asaadami gaasimu dai gaasaimi agai tai chiaaqui astucada voiyara suuli matai
cajiata tai dada ujuurugi dai uu. ©Tai aa astucai ojoodai saagida suuli dai aidasi vuvaaja
agai gaquiisa viaagacatadai vaagidagai cascada. 7 Tai aa astucai uuparai saagida suuli dai
vuvaaja taida auuparai ismaacada aamadu vuvaaja gaquiistu. 8 Tai aa astucai caagaducami
davaariara suuli dai gaa dai caaga iibaji asta amo siento litro vuvaaja aliamo litroaifidara.

Dai aidasi capotai aSuusi gagara fiioo dai potatadai:

—Masaapima tatacaidacagi varai caaca —astatadai.

9Taida amamaatardamigada tacacai daida itatadai:

—Taiya alidi aapi idi cuentocada —astatadai.

10 Taida aSuusi potatadai:

—Aapima Diuusi ganmaatatuldamu istumaasi maimaata aapima isducatai Diuusi soicai
oodami sai caaga gantatagitocana, damos gogaa poduucai fiiooquidi aana vai naijada goovai
dai ducami ismaifiaijadagi dai caaca dai ducami ismaicaacagi.

11 Ganaagidamu aana istaiya alidi gocuento:

—Gonstucai apan ducami Diuusi fiicoquida. 12 Goastucai ismaacada voiyara suuli
agai apan ducami aoodami ismaacada caacana Diuusi fiiooquida vai didivai aDiaavora
dai maigovai dadasai ibaadaaifidara sai maivaavoitudaifia dai maicaagacara vuvaacana.
13 Daida astucai ismaacada ojoodai saagida suuli agai apan ducami aoodami ismaacada
caacana Diuusi fiiooquida dai caaga baiganaliaracada aagidifia damos maisi guupuacana
agai vaavoidaragada. Vaavoitudaifia agai chiaaqui tasai dai siaascada parunadagi aa
vai cadadagitoifia ganvaavoidaraga. 14 Daida astucai ismaacada uuparai saagida suuli
agai apan ducami aoodami ismaacada caacana Diuusi flicoquida dai maiaagidifia mo-
maasi gatagitocana dai gaquiistudai ganvaavoidaraga mosaa tagitocatai tumifisiara dai
ganvagimadagara dai mui aa naana maasiara dai poduucai maitivueeyi agai istumaasi
Diuusi ipalidi dai apan ducami astucai ismaacada maiiibiatai. 15 Daida astucai ismaacada
casgaducami davaariara suuli agai araoodami ismaacada baiganaliaracada caaca alidifia
Diuusi fiiooquida dai vaasi aagidifia istumaasi mamaatarai Diuusi fiiooquidara dai agai
ismaacada apiavaavoitudai dai mamaatatuldi aa agai ismaacada vatama mamaatarai agai
agai daida ariibiada ganducami.

16 Tomali amo oodami maicucuudagai amo cuudacarui dai gooquiara iifiapai tomali
maivoicarui uta dadasai, baiyoma tacavi dadasai vai cuudagidaca agai vaascatai sioora
vapacadagi. 17 Poduucai istumaasi aana gamamaatatuldi vaasi gamaasiuldi, sivi maiquiaa
caaga maata caa aoodami gooquiarioma gia vaasi maata caacamu agai.

18 Poduucai tudu caagavar caaca. Sioora baajai gififiiooqui dai gifiaagidi agai vaamioma
maatatuldamu aana, dai sioora maibaajai gififiiooqui dai maitifiaagidi poopoidamu aana
istumaasi maata gaalidi agai —astatadai aSuusi.

19 Amaasi aSuusi daada anmadu susuuculida ami dada siaaco daacatadai agai damos
maitistutuiditadai agai ismiaadara ajiagi alia muiducatai oodami. 20 Tai amaadutai aagidi
ASuusi daida itatadai:

—Gadaada aamadu gasusuuculi quiidigaifidara guuca dai ganaida alidi —astatadai.

21 Damos aSuusi potatadai:

—Sioora caacagi Diuusi fliooquida dai aagiditai caacagi agiava agai daida argifidaada
ducami aamadu gifisusuuculi ducami —astatadai.

22 Amo imidagai tasai ASuusi amo vaarcuara asmadu gamamaatardamiga daida itatadai
Agai:



RUUCASI 8:23 92 RUUCASI 8:44

—Tiimada vaasadara gogaa suudagi —astatadai aASuusi.

Taibodara iji. 23 Dai aidasi gaa suudagi araana iimaitadai agai taida aSuusi coi. Tai todian
duucai cavami ava vai tai taasadai suudagi daida avaarcu casuudaimi suudagi dai asta
cayoga duupi. 24 Tai agai iji dai nanaitu aSuusi daida itatadai:

—Mamaatatuldiadami, Mamaataldiadami, casiata yooga duudupi —astatadai.

Taida aSuusi vafii dai aapitu aavaali asmadu asuudagi tai vaasi gaaapitu dai vaasi dodoli
vii. 25 Amaasi aSuusi potatadai gamamaatardamiga:

—¢Tadui ganvaavoidaraga? —astatadai.

Vai agai duduaadimucatadai dai maitaa istumaasi gantatagituagi dai aipaco gantacacai
daida icaiti:

—¢Sioora idi caali dai taaanai avaali asmadu gosuudagi vai aagidi? —ascaiti.

26 Daida aayi ali quiiyara. Gadarara taagidu ali quii. Vaasadara agaa suudagi arGadara
ajaadara arGalilea. 27 Mostuvanacai aSuusi davaarapi tai miaadara caquiva amo caali
Gadarana oidaacami dai catavapi apaduitadai isacaali viaacatadai Diaavora tataaafiicaruda
dai maitaaadaifia yuucusi tomali maioidacatadai quiiyara mosacaasi siaaco gayaasapai
coidada. 28 Dai mostaagacai agai aSuusi vuidara gatootonacada caquiva dai iifiaquimi dai
potatadai:

—¢Tuipasida gifinamadu vapaacai aapi Suusi agaa baitacaaacamimarada? Gadaanai aana
pai maitifioifiiada —astatadai.

29Pocaiti agai taaanaitai aASuusi aDiaavora tataaafiicaruda sai vuvaacana agiaifidara. Muiy-
oco imidagai babaajaifia ADiaavora tataaafiicaruda vaida aoodami vupuuraifia noonovida
dai aacasoda cadeenacada sai maiuupanana vai agai aaquitudaifia acadeena. Daida
aDiaavora tataaafiicaruda mosmamalitudaifia agai oidigamu. 30 Taida aSuusi tacacai daida
itatadai:

—¢Taagidu aapi? —astatadai.

Tai agai aa noragi dai potatadai:

—Legidn antaagidu aana —ascaiti.

Poduucai aagai agai alia muiducatai aADiaavora tataaafiicaruda ismaacada agiara vaapa
cascada. 31 Daida aDiaavora tataaafiicaruda potatadai aSuusi sai maiootosana siaaco tuu-
cavaga ami siaaco oidaga vaasiaDiaavora tataaafiicaruda. 32Dai muiducatadai tataisoli ami
giidiara daida cueeyitadai. Daida aDiaavora tataaaflicaruda potatadai aSuusi sai dagitona
isvaapaquiagi atataisoliara. Taida aSuusi maa oigaragai. 33 Taida aDiaavora tataaafiicaruda
vuvaaja acaaliaifidara dai tataisoliara vaapa. Tai vaasi agai gaa vaapavuana saali suuli
gaamu taana dai gaa suudara suuli dai baicoi.

34 Tai agai ismaacada nuucadacatadai atataisoli alia duduaadimu aidasi taa imaasi dai
voopoi dai maaca gaaagidi quiiquiana dai dajiana. 35 Taida aoodami vaascatai iji dai
naida agai astumaasi apadui dai aidasi aayi agai siaaco daacatadai aSuusi taa agai acaali
ismaacadaaifidara vuvaaja aDiaavora tataaafiicaruda vai aacasoda abaana daacatadai agai
ASuusi caaga yuucusu dai cacaaga dodoli daja tai agai alia duduaadimu. 36 Daida atataisoli
nuucadacami ismaacada naiditadai aagidi vaasi isducatai dueeyi acaali ismaacada viaa-
catadai aDiaavora tataaafiicaruda. 37 Imaasicada vaasi noodami ami Gadarara oidacami
ganaaga daafiimi aASuusi sai imaana abiaadara alia duduaadicuitadai agai cascada. Taida
aSuusi tasai vaarcuara dai ii abiaadara. 38 Daida acaali ismaacadaifidara vuvaaja aDiaavora
tataaafiicaruda goguaama oi sai dagitona isoidagi damos aSuusi potatadai sai viaana dai
potatadai:

39 —Noragifii gaquiiyamu dai maaca gaaagida vaasi istumaasi idui Diuusi aapicada
—astatadai.

Taida acaali nora dai maaca gaaagidi vaasi ami davaariara sia caaga idui aSuusi agai
vaatara.

40 Aidasida aSuusi vaasadara divia apamu agaa suudagi tai vaascatai baiganaliaracada
miaadagi cananaracatadai agai cascada. 41 Tai ami divia amo caali Jairo taagiducami agai
artaaanadamicatadai quiunupaigadara judidiu dai gatootonacada caquiva aSuusi vuidara
dai daafiimi sai imaana quiidiamu. 42 Ali amaaduacatadai agai marada daida arooqui para
baivustaama dan gooca uumigi viaacatadai dai cayoga muutadai. Daiimacai aSuusi oi mui
oodami dai asta gaisatudaimi.

43 Dai agai saagida imaitadai amo ooqui ismaacada cabaivustaama dan gooca uumigi
coococatadai gaaaracada dai casiaa doodai vaasi istumaasi viaacatadai duduaadigamiara
vai tomali amaadutai maitistutuiditadai isduaaidagi. 44 Tai agai miaadara caquiva aSuusi
dai gooquiamadara mostaata yuucusida taida aarada gaaapitu.

45Vaida aSuusi gatacacaimi daida icaitimi:

—¢Toora gifitaata? —ascaiti aASuusi.

Vai vaascatai pocaiti sai tomali amaadutai vaida Piiduru axmadu aaadufida potatadai:

—Mamaatatuldiadami, mosaaquidu oodami dai gagagaisatudai dai aipaco ganuituscai
paida gatacacai soora gataata —astatadai.

46 Damos aSuusi potai:

—Amaadutai atgifitaata, maiyanta aana ifisiduaadi amaadutai gifiguvucadacada —ascaiti
ASuusi.

47 Dai mostaagacai aooqui iscamaasico vuaa aSuusi divia dai gigivuquimi dai
gatootonacada caquiva vuidara aSuusi dai vaasi oodami vuitapi aagidi istuisi taata dai
isducatai caduaadicami vii mostaatacai. 48 Amaasi aASuusi potatadai:

—Gifladufii vaavoitu aapi cascada cadueeyi. Imaadafii dai maivuama aliatugada
—astatadai.

49 Dai quiaa fiioocaitadai ASuusi tai divia amaadutai Jairo quiidiaifidara dai potatadai agai
AJairo:

—~Casiatmuu gamara casi maisoi vuaada gomamaatatuldiadami —astatadai.

50 Damos aidasi caa aASuusi potatadai:

—Maitiduaadicuda mosai gifivaavoituda sigamara duaadimu —astatadai.

51 Dai aidasi aayi aSuusi quiiyara maidagito agai aoodami isvaapaquiagi asmadu tuu-
cavi mosacaa Piiduru dai Jacovo dai Vuaana aamadu aali ooqui daadada. 52 Vaascatai
suaanaitadai dai alia soiganaliditadai aali ooquicada damos aSuusi potatadai:

—Maitavar suaanada goali ooqui maitarmuuquiada mosacooso —astatadai.

53 Damos aoodami mosparunai pocaititai aSuusi. Aoodami maatacatadai isiarmuuquiada
agai cascada parunai. 54 Taida aSuusi bai novida dai gagara fiioo dai potatadai:

—Ali ooqui vafigifii —astatadai.

55 Tai agai apamu duaaca dai otoma vafii taida aSuusi gatajai masai biidana. 56 Daida
adandada maitatagaitadai istumaasi gantatagituagi. Damos aSuusi potatadai sai ma-
iaagidifia tomali amaadutai istumaasi apadui.

9

1 Asuusi amapagi abaivustaama dan gooca gamamaatardamiga dai maa guvucadagai
dai saalicami sai vuvaidifia vaasi Diaavora tataaafiicaruda oodamiaifidara dai sai duduaai-
didana gacoocodaga. 2 Dai Suusi ootoi agai sai gaaagidana sai Diuusi soicai oodami sai
caagacara oidacana dai duduaaididana coococoidada. 3 Dai potatadai:

—Maitavar vuucai tomali amo istumaasi voiyara vaatara tomali gangiica tomali
ganmoraaliga tomali biitugai tomali tumifisi dai mosaliaamoco vaapasaragai avar
ganaadatica maisiu googoca. 4 Tomastuma quiiyara masiaaco ganuulifiagi anaasiavar
ganuulifiaca asta masiaascada iji agai davaariaifidara. 5 Dai masiaaco maitanmiaadagidagi
varai vuvaaqui abiaadara dai gigigida adavaarai ganaacasoaifidara vai poduucai maatana
agaiismaicaaga idui —astatadai aSuusi.

6 Tai iji agai dai mosaamapacara iimai dai gaaagidimi Diuusi fiicoquida dai duduaaidimi
coococoidada vaasi aipacoga.

7 Taida ataaanadami Eroodasi mai vaasi istumaasi ivuaadatadai aSuusi dai
maitatagaitadai istumaasi gatagituagi. Dai aamoco pocaititadai saida aVuaana
duaaca coidada saagidaifidara. 8 Dai aa pocaititadai saida araEliiasicaru Diuusi
fliooquituldiadamigada daida maasitu. Dai aa pocaititadai saida aramoco aaquida Diuusi
fiiooquituldiadamigada dai duaaca. 9 Damos aEroodasi pocaiti:

—Aana aagi antgatajai guicutaragai mooda aVuaana ¢dai idio sioora ismaacada mosaa
naana maasi caa aana aatagi? —ascaiti AEroodasi.

Daida aEroodasi gaaajagai isnaidagi.

10Dai aidasi dada aSuusi ojootosada aagidi agai aASuusi vaasi istumaasi idui. Taida aSuusi
vaidacai amaapacara siaaco baitoma maitiipu oidacami Betasaidamacoga. 11 Dai aidasi
mai aoodami isii aASuusi gooquiara iji taida aSuusi miaadagi dai aagidi sai Diuusi soicai
oodami sai caagacara oidacana daida aASuusi duduaadi acoococoidada.

12 Dai aidasi caurufiimi abaivustaama dan gooca mamaatardami miaadara guuquiva dai
potatadai agai aSuusi:

—Ootosafii gooodami vai ganiibastana dai gaagana cuaadagai aali quiiquiana siaaco
vaamioma miaagacagi. Tami siaaco daraaja aatama maitiipu tomali istumaasi —astatadai
amamaatardami.

13 Taida aSuusi potatadai:

—Bibidavurai aapima —astatadai.

Taida amamaatardamigada aa noragi daida itatadai:

—Maitataviaa vaamioma mosaltaama paana dai gooca vatopa. Siagisgiaa maaca
savaada aatama cuaadagai vaasiidi oodami vaatara —astatadai amamaatardamigada.

14 Daida aoodami para taama miil aacatadai. Damos aSuusi potatadai
gamamaatardamiga:

—Aagidavurai gooodami sai daraivana chiichiaquiatai aipacoga para taataucami siento
—astatadai aASuusi.

15 Tai podui vaascatai daraiva. 16 Taida aSuusi vui ataama paana daida agooca vatopa
dai tavaagiamu nanaaava dai gamamagi dai gooquiara saasarai apaana dai avatopa dai
maa gamamaatardamiga sai taacoidana aoodami. 17 Tai vaascatai gauu dai tataascovai dai
gooquiara suusudagi baivustaama dan gooca aasarai saasaquigada ismaacada baivito.

18 Amo imidagai aidasi acovai daanaitadai Diuusi aSuusi vaida amamaatardamigada
asmadu daraajatadai taida aSuusi tacacai ganmamaatardamiga daida itatadai:

—¢ Voora gifiaagai noodami? —astatadai.

19 Tai agai itatadai:

—Aamoco pocaiti pasaida araVuaana agai ismaacada vapaconaifia aoodami, dai aa
pocaiti pasaida arEliiasi, dai aa pocaiti pasaida araaquida Diuusi fiiooquituldiadamigada dai
duaaca —astatadai.

20 Taida aSuusi potatadai:

—¢Dai aapimao macaiti ansoora aana? —astatadai.

Taida aPiiduru aa noragi daida itatadai:

—Aapiapa arDiuusi Cristogada ismaacada agai acovai vuusaitu —astatadai.

21Damos aSuusi saalicada dai sai maiaagidifiaimaasi tomali amaadutai. 22 Dai potatadai:

—Aana ismaacada viaa amo saalicami viaacamu issaalicada soimaa taatagi dai
mosamapiadara gifiviaamu atataaanadamigada judidiu aamadu baitaguucacamigada
papaali asmadu amamaatatuldiadami Diuusi saalicamigada. Dai gifimuaaa magai vaasi dai
VAASACATA DO vaica tasaicada apamu duaacamu aana —astatadai.

23 Dai gooquiara potatadai vaascatai:

—Sioora gifiangiada aliada maitaaagai isaagi gatagitocagi dai vaas tasai gaaagai isbai
gaducagi sindufiiada gamuaatuda gifivaavoitudaitai daida gifiaagiadagi. 24 Sioora ivuaadagi
aagl istumaasi ipalidi, agai gia imimu Diaavora anmadu, damos agai ismaacada bai gaduu
dai muquiagi gifivaavoitudaitai agai gia caagacara vuusaimu. 25 Tumaasi arcaagai amo
oodami vaatara isgamaitaagi vaasi istumaasi oidaga oidigi daama vai ibaada imiagi Diaa-
vora aamadu. 26 Aana ismaacada viaa amo saalicami tavaagiaifidara divia dai apamu nora-
gia ifiagai dai gooquiara apamu divimu aana asmadu mui Diuusi tataaafiicaruda. Dai gifiooga
dadadaquigada garsicolidadadaquida agai. Isamaadutai siaa aradagi gifivaavoitudaitai aana
AApA siaa arogiadamu amaasi ifisiaascada diviagi. 27 Ismaacada ganaagidi aana arvaavoi
sai oidaga amaadutai ismaacada tami guuca sai maicoiya agai asta taagacai ismaasi siaaco
taaanai Diuusi —astatadai aASuusi.

28 Dai aidasi potai ASuusi bo mamacova tasaicada tasai amo giidiara dai gamamada agai
dai aamadu iimaitadai Piiduru dai Jacovo dai Vuaana. 29 Dai aidasi daanaitadai Diuusi
aSuusivuivasada amapadui dai yuucusida casga tootuatu dai dadadacadami ganaato. 30 Tai
gamaasitu gooca cacaali abaana aSuusi dai aamadu gaaatagitadai agai arMoseesacaru
asmadu Eliiasi. 31 Dai sicolimadi amo cuudagi dadadacadami dai aagaitadaiissoimaa taata
agai aSuusi daiisducatai muquia agai Jerusaleenara. 32 Tomasi aPiiduru aamadu aaadufida
alia coocosimucatadai vaascara maicoocoi dai taa isducatai dadadacai aSuusi sicoli dai
vagoocai cacaali ismaacada aamadu guucacatadai. 33 Dai aidasida acacaali maacasioma
iimimitadai aSuusi sonuaifidara taida aPiiduru potatadai aSuusi:

—Mamaatatuldiadami, vaasi arcaagai istami daraaja aatama tatai duufii vaica uucusai
amoco aapi gavaatara dai amai Moseesa vaatara dai amai Eliiasi vaatara —astatadai.

Damos aPiiduru maimaatacatadaiiscaititadai. 34 Dai quiaa fiioocaitadai agai tai divia amo
icomai dai iifia vaascatai tai agai alia duduaadimu taagacai isicomai saagida iji acacaali.
35Tai icomiaifidara caidatu amo fliooqui ismaacada icaiti:

—Idiavar gifimara dai aana alia oigadai. Aagiadavurai aapima —ascaiti afiiooqui.

36 Dai aidasi capotai afiiooqui agai gantagito taa sida aASuusi caaagi caacatadai. Dai vavaicai
mamaatardamigada maiaagidi tomali amaadutai tomali amo fiiooqui istumaasi taa agai.

37 Dai siaadiqui aidasi taaapai agai giidiaifidara tai mui oodami vuvaaja dai vuidara aayi
aSuusi. 38 Tai amo canli aoodami saagida gagara fiiooqui daida itatadai:

—Mamaatatuldiadami, gifioigadaiii dai naida gifimara, idi caamaduga gifimara caali. 39 Vai
amo Diaavora taaafiicaruda babajai dai iifiaquitudai dai susuiquituldi dai totosacatudai
tafiida dai soi vueeyi dai maidagitua alidi. 40 Casiant goguama oi gamamaatardamiga sai
vuusaidana agai goDiaavora taaafiicaruda damos agai maitistui —astatadai.

41Tai aa noragi aSuusi dai potatadai:

—Dafii aapima sivi oidacami maivaavoidaracami dai maiaagidaracami siaa tavapi
vaamioma viaacamu aana isganaamadu daacagi dai gannaijadagi —astatadai aASuusi.

Dai potatadai agai aoogada:

—Baigovai vuaapa gamara —astatadai.

42Damos aidasi aali gaali miaadara caquiva taida aDiaavora taaafiicaruda davaarapi daitu
dai suiquituli. Damos aSuusi dodoligitu aDiaavora taaafiicaruda dai duaadi aali gaali dai
tangi oogada. 43 Tai vaascatai maitaa istumaasi gantataagituagi taagacai istumaasi mosaa
gaducamiismaacada idui Diuusi.

Dai maiquiaa tatagaitadai agai istumaasi gantataagituagi gomaasicada ismaacada idui
ASuusi tai agai potatadai gamamaatardamiga:

44 —Caagavar caaca idi dai mostagitoca. Aana ismaacada viaa amo saalicami
magifitaagida agai aa oodami —ascaiti ASuusi.

45 Damos amamaatardamigada maimaata caacatadai istumaasi aagidi agai,
maimaaquiarsicatadai agai oigaragai ismaata cajiagi cascada, dai agai duduaadicuitadai
isaagidagi sai caaga aagidana isducatai maata cajiagi agai istumaasi aagaitadai agai.

46 Vaida aSuusi mamaatardamigada aagi ganaatagidi dai pocaiti sai sioora agiaifidara
caagadu isvaamioma gataaanadagi. 47 Damos aSuusi mai istumaasi gantataagitoitadai agai
dai bai amo ali oodami dai gaabaana cai 48 dai potatadai:

—Tomasioora ismaacada vaavoitudai gifimamaatatuldiaraga dai cascada oigadai idi ali
oodami agai gifioigadai aana aapa dai agai ismaacada gifioigadai aana agai oigadai agai
ismaacada gifiootoi. Ismaacada poalidi ismaisi gataaanai agai vaa agai dai vaamioma
gataaanai —astatadai aASuusi.

49 Taida AVuaana potatadai:

—Mamaatatuldiadami, taa aatama amoco ismaacada potai sai gaguvucadacada vuvaidi-
tadai Diaavora tataaafiicaruda tatai dai sai camaivuvaidifia maitaraamadu aimaraitai agai
—astatadai aAVuaana.

50 Damos aSuusi potatadai:

—Maitavar daidiada. Ismaacada maitarvui caata agai garapa maasi tatagitoi —astatadai
ASuusi.

51 Aidasi camiaadimi istuigaco tasadia agaitadai aASuusi tavaagiamu agai pocaiti:

—Aana angia imia ifiagai Jerusaleenamu —ascaiti aSuusi.

52 Dai baitaqui ootoi ojootosicami tai agai iji amo amapacara Samaalia dai gaagida agai
siaaco gauulifiagi aSuusi. 53 Damos aSamaaliara oidacada maitipali ismiaanai daasagi
maatacai isJerusaleenamaco imaitadai agai. 54 Aidasida amamaatardamigada aSuusi
Jacovo anmadu Vuaana taa imaasi potatadai agai aSuusi:

—Mamaatatuldiadami, ¢ipalidipasi tasgatafiiagi tai tavaagiaifidara dai vaasi ugititudagi
gooodami poduucai isduucai idui Eliiasicaru Diuusi fliooquituldiadamigada? —astatadai.

55 Taida aSuusi vui nanaaava dai bagaimi dai potatadai:

—Aapima maimaata ismaasi ganiibadaga. 56 Aana ismaacada viaa amo saalicami maidi-
viacai cooda ifiagai oodami baiyoma moscaagacara vuvaida ifiagai aana —astatadai aSuusi.

Dai amaasi iji sibaaacoga.

57 Dai aidasi voiyara iimaitadai agai tai amo caali potatadai aSuusi:
—Mamaatatuldiadami, gaoidatucuda ifialidi aana vaasi pasiaaco aimardagi —astatadai.
58 Taida aSuusi aa noragi daida itatadai:

—~Cacaasiocai viaa gantaatajoga vaida aujuurugi gancoocosa, damos aana ismaacada viaa
amo saalicami maiviaa tomali siaaco mootagi —astatadai aASuusi.

59 Daida aSuusi potatadai amai caali:

—Gifioidafii —astatadai.

Damos acaali potatadai:

—Mamaatatuldiadami, gifidagitofii quiaa aapaga anmaa yaasagi gifiooca —astatadai.

60 Damos aSuusi aa noragi daida itatadai:

—Dagitofii vai agai ismaacada apan ducami coidada maiaagiditai Diuusi yaasana
gancoidadaga, dai aapi imi dai gaaagida sai Diuusi soicai oodami sai caagacara oidacana
—astatadai ASuusi.

61Tai nmai caali potatadai:

—Mamaatatuldiadami, gaoida ifialidi aana damos gifidagitofii quiaa nai maa diosagidagi
gifiaadufii —astatadai.

62 Damos aSuusi itatadai:

—Sioora gasicuandagi dai aa naajidagi maisaali sicuanai, poduucai aapa agai ismaacada
gifioidatucuda aliada dai otoma imia alidi gaquiiyamu agai maitarcaaga aata vuaadami
Diuusi aa duifidadara —astatadai aASuusi.

10

1Dai cadaivunucaiimaasitaida aASuusi acovai vuvaitu aapa vaic coobai dan baivustaama
oodami dai mosgoogocatai baitaqui ootoi vaasi aamapacara siaaco viaacatadai agai isimi-
agi. 2Dai potatadai:

—Masiaaco iimia agai aapima mui oodami cabaiganduuduna iibaada dai caaca agai
Diuusi fiiooquida apan duucai gapi asicami ismaacada casi gaaagai yoovaragai. Dai Di-
uusi fiiflicoquituldiadamigada chiaaquidu cascada daanadavurai aapima Diuusi ismaacada
arapan ducamiaasacami vai ootosana aa gafiifiiooquituldiadamiga ismaacada arapan ducami
pipioofii vai aagida agai fiiooquida noodami ismaacada baiganduuduna iibaada agai apan
ducami asicami. 3 I[imivurai aapima. Dafii aana apan duucai ganootosai cafiiiru saasayi
saagida. 4 Maitavar vuucai ganmoraraaliga tomali gantumifisi daraasacaru tomali aa
susuusacai, dai maitavar guguquida voiyara masiaaco ajiagi oodami. 3 Masiaascada ajiagi
amo quiiyara varaiaagida aoidacamisai Diuusiipalidiisiibastudacan tadacagi agaiiibaada.
6 Dai isami daacagi amaadutai dai nanaracagi isDiuusi soifiagi vai gaiibastacan tadaca
agai ibaada aida gia gaiibastacan tadacamu agai. Dai ismaitiipucagi tomali amaadutai
ami isnanaracagi isDiuusi soifiagi vai gaiibastacan tadacagi agai vaascara aapima gaaagai
isaagididagi gomaasi aa oodami. 7 Dai anaasi masiaaco caaga ganmiaadagidagi agai vaa
quiiyara avar ganuulifia dai ugaavurai dai ii istumaasi viaacagi agai, amo pioofii viaa
saalicami masaa namaquidagi. Dai maitavar mosquiiquiara ajioopada. 8 Dai masiaascada
ajiagi amapacara masicaaga ganmiaadagidagi ugaavurai mastumaasi ganbiidagi. 9 Dai
duduaaidavurai acoococoidada ismaacada ami oidacagi dai poviavar taada aoidacami:
“Cadivia Diuusi dai ganaamadu daaca agai daida ipalidi isgansoifiagi mai caagacara oidaca
aapima”. 10Dai masajiagi amapacara masiaaco maitanmiaadagidagi varai vuvaqui caayara
dai potaada: 11 “Asta davaaragada ganoidaga ismaacada garascasuana sai gigigidamu
aatamavarai poduucai maataca aapima masmaicaaga idui. Damos maatacavuraisicayooga
aayi siaascada gataaanada agai Diuusi”.

12Dai quiaa fiioocai aASuusi dai potatadai:

—Aana anganaagidi sai siaascada Diuusi naidagi ismaacada arcasga ivuaadami dai
ismaacada armaicasga ivuaadami agai soimaasi taatatulda agai aoodami ismaacada
maitanmiaadagidagi vaamioma soimaasi taatatuldamu agai sia Sodoomara oidacami.

13 Aapima Corasiifiiara oidacami dai Betasaidara oidacami sia soimaa taatamu aapima.
IsTiiroara dai Sidooniara oidacami taagimudai istumaasi gagarducami masmaasi
taa aapima agai gia caaaqui abiaadara ganaadadamudai yuucusi tutucucami dai
gancocoomaivadamudai mataicada dai poduucai maasiuldamudai iscaama duucai
gantatagito dai camaisoimaasi ivuaada agai. 14 Damos siaascada Diuusi naidagi ismaacada
arcaaga ivuaadami dai ismaacada armaicaaga ivuaadami gangaagavituldaraga vaamioma
soimaascamu isaTiiroara dai Sidooniara oidacami vaatara. 15 Dai aapima Capernauumara

oidacami. ¢Povai masianalidi mastavaagiara ucami taataidia agai? Baiyoma mataapafiia
agai davaarai utamacoga —astatadai aSuusi.

16 Dai potatadai agai gamamaatardamiga:

—Ismaacada aagiditai gancaa aapima agai gifiaagiditai caa aana aapa dai ismaacada gaji-
aadara ganvipieeyi aapima agai gajiaadara gifivipieeyi aana aapa dai ismaacada gajiaadara
gifivipieeyi aana agai gajiaadara vipieeyi aapa agai ismaacada gifiootoi —astatadai aSuusi.

17Taida avaic coobai dan baivustaama apamu dadacai baiganaliatugai dai potatadai agai
ASuusi:

—Mamaatatuldiadami, asta Diaavora tataaafiicaruda vaasi garaagi aagaitai aatama
gataataaraga —astatadai aojootosicami aSuusi.

18 Taida aSuusi potatadai:

—Aana annaidi isducatai gai aADiaavora tavaagiaifidara apan duucai amo siitafii. 19 Aana
anganmaa guvucadagai aapima masai cacaisapaifia gagar coocoyi dai nanacasarai dai po-
duucai vaamioma viaa aapima guvucadagai isgarsaayu Diaavora. Dai aapima maisoimaa
taatamai tomali amo istumaasicada. 20 Maitavar baiganaliada cascada ganaagiditai Diaa-
vora tataaafiicaruda. Baiyoma mosgaaagai masbaiganaliadagi oojisicatai gantaataaraga maa
tavaagiara —astatadai aSuusi.

21 Aida otoma baialiatu Diuusi Ibaada aSuusi tai agai potatadai:

—Gifiooca aana gia saalicada siaa gaduutudai, aapiapa arbaitacaaacami tavaagiara dai
oidigi daama. Aapiapatmaimaatatuliidi maasiasastudugamitomaliagaiismaacadanaana
maasi mamaatarai mosaca agaiismaacada maisi sastuduga daiismaacada mainaana maasi
mamaatarai. Caagaduava gifiooca poduucai ipali aapi dai poduucai idui —astatadai aASuusi
gaooga.

22Dai apiamamaatatuldi aSuusi aoodami dai potatadai:

—Giflooca gifimaa vaasiaacatai. Aana arDiuusi maradaismaacada tavai tavaagiaifidara dai
tomali amaadutai maicaaga gifimaata mosaca gifiooca dai tomali amaadutai maicaaga maata
gifiooca mosaca aana ismaacada armarada agai. Dai vaascara oidaga aa ismaacada maata
gifiooca mosaca ismaacada aana ipalidi sai maatana.

23 Amaasi agai vui nanaava gamamaatardamiga dai aagi agai potatadai:

—Baiganalidi aapima naiditai mastumaa naidi. 24 Aana anganaagidi sai mui Diuusi
fiifliooquituldiadamigada anmadu mui rarai naida aliditadai mastumaasi aapima naidi dai
maitaa, dai agai caaca aliditadai mastumaasi aapima caa dai maicaa —astatadai aSuusi.

25 Amaasi amo mamaatatuldiadami Diuusi saalicamigada caquiva daiii dai maa aatagida
agai aSuusi. Mosnaida aliditadai agai sabai aagana Suusi amo istumaasi istumaasi vui
caatacagi avaavoidaragada dai potatadai:

—Mamaatatuldiadami, ¢tumaasi istutuidi aana isidufiiagi dai vaascara aamadu daacagi
Diuusi? —astatadai.

26 Taida aASuusi aa noragi daida itatadai:

—¢ Tumaasi agai dai 00jisi saalicamiara? Aapi nanaidifia oojai vaas tasai gifiaagidafii iscaiti
—astatadai aSuusi.

27Taida amamaatatuldiadami Diuusi saalicamigada aa noragi daida itatadai:

—“Oigaadafi gaDiuusiga vaasi gaiibadacada, dai vaasi gaguvucadacada dai vaasi
gatagitoidacada, dai oigaadafii gaaadufii poduucai pasduucai gaoigadai aapi aagi”
—astatadai.

28 Taida aSuusi itatadai:

—Canaga patgifiaa noragi isvaasi gomaasi idufiia aapi, aapi vaascara oidacamu Diuusi
asmadu —astatadai aSuusi.

29Vaida amamaatatuldiadami Diuusi saalicamigada aagi gasoiiia aliditadai dai potatadai
agai aASuusi:

—¢Voora argifiaadufii? —astatadai.

30 Taida aSuusi aa noragi daida itatadai:

—Amo imidagai amo caali tavafiimitadai nmo voi Jerusaleenaifidara Jericooamu tai
voiyara aayi aasivogami dai baitoma gaviji dai aasi istumaasi vuucaticatadai agai asta
yuucusida dai saalicada soidoodai dai baitoma muuquiada viaa dai iji. 31 Dai aidapaca
amui imaitadai amo paaligada judidiu agai vaa voiyara dai taagacai mossaali daivusai.
32 Dai amo leviita aapa amui saali daivusai dai aidasi taa agai mosdaivusai aapa. 33 Dai
amai caali Samaaliaifidara agai vaa voiyamu imaitadai dai taagacai soigasldian taada.

34 Dai miaadara caquiva siaaco caatacatadai acaali dai duaadi istuidana saasaquicatadai
asaiticada daivalieenticada, dai vipiosolicada vuupuli dai aagi gasoiga daama dai dai baacai
amo quiiyamu dai ami gauuli asmadu dai nuucagi. 35 Dai siaadiqui aidasi caimia agaitadai
ASamaaliara oidacami vuuvaitu goo piisu dai maa aoidacami dai potatadai: “Nuucadacaiii
idi caali dai pasvaamioma siaa duadagi gaaa namaaquidamu aana ifisinascada apamu
diviagi”, astatadai aASamaaliara oidacada aoidacami. 36 Dai sivi maacada idi vavaicai cacaali
aradufida acaali ismaacada baitoma gaviji aasivogami —astatadai aSuusi.

37Taida amamaatatuldiadami Diuusi saalicamigada itai:

—Agai ismaacada soigaali taagacai —astatadai.

Taida aSuusi potatadai:

—Imifii aapi dai poduufii axpa —astatadai.

38 Dai apiaimai aSuusi dai aayi amaapacara. Vai ami oidacatadai amo ooqui Maaruta
taagiducami dai miaadagi gaquiiyara. 39 Daida aAMaaruta siagacatadai amai ooqui Marfa
taagiducami. Tai agai vuidara daiva aSuusi dai caaca agai istumaasi aagaitadai agai.
40 Damos aMaaruta aliasi istumaa vuaadatadai cusifiiara dai miaadara caquiva siaaco
daacatadai aSuusi daida itatadai:

—Mamaatatuldiadami, ¢;maitapasvuama alidi tomalaachi isgifisiisi aagi gifividagi mosaasi
aa duifidagai? Aagidafii tudu vaida gifisoifiana —astatadai AMaaruta.

41 Taida aASuusi aa noragi daida itatadai:

—Maaruta, Maaruta, maitivuama aliada aapi mosaa naana maasicada. 42 Mosaliamo
istumaasi oidaga ismaacada vaamioma gaaagai dai goMaria gia bai caagaducadioma aa
duifidagai dai tomali amaadutai maivoopoidamu —astatadai aASuusi.

11

1 Amo imidagai aSuusi gamamadaitadai amo amaapacara. Dai aidasi canaato mamagi
agai tai amaadutai amamaatardamigada itatadai:

—Mamaatatuldiadami, garmaatatuldafii mamadaragai poduucai isduucai aVuaana
maatatuli gamamaatardamiga —astatadai.

2Taida aSuusi potatadai:

—Masiaascada gamamadadagi varai aduucai gamamadada:

Garooga aapi pasmaacada tavaagiara daja, aatama ipalidi isnoodami gasiaa duutuadagi, dai
maatana isaapi maisoimaasi ivueeyi vai otoma aana istuigaco gataaanada agai aapi
tami oidigi daama vaida apaduuna pastumaasi aapi ipalidi tanai oidigi daama apan
duucai tavaagiara.

3 Garsoifiafii tatai viaaca aatama cuaadagai siaasi tagito sivi vaatara.

4 Dai garoigaldafii vaasi garsoimaascamiga aatama aapa oigaldi vaascatai ismaacada
soimaasi garvuiididi.

Maiti dagito isaDiaavora garaagiadan tadacagi isidufiia aatama soimaasi poduucai
vargamamadada.

Astatadai aSuusi.

5 Daida aSuusi potatadai aapa:

—Ducami isamaadutai aapima viaacagi amoco ganadufii pai aapi imiagi quiidiamu
arantucara pai potaada aapi: “Gifiadufii gifitafiiuvidafii vaica tascali, ¢ utudama gifidiviji
amoco gifiadufii maacasdara imaadami dai aana maiviaa istumaasi biidagi”. 7 Dai ducami
siagamai aa ganoragidagi tuucavidara dai povataadagi: “Maitigififiiooquiada casia cuupi
quitaagifia dai gifimaamara gifiaamadu vaata gifivaacosiara nai cascada maitistutuidi aana
isvailigacai gamaquiagi tomali amo istumaasi”. 8 Aana anganaagidi tomasi maivafiigacai
gamaa agai istumaasi gaadufiicatai baiyoma vafiigian taada agai dai gamaquiagi vaasi
istumaasi tagitoca aapi maicaaca aliditai fiioocadami. 9 Cascada aana anganaagidi masai
daanaifia Diuusi sai gansoicaifia mai viaaca aapima tagitocagi dai gaaagai mascaaga vaavoi-
tudadagi sai Diuusi gansoicada agai. 19 Sioora daanadagi Diuusi sai soicaifia gia soicaifia.

11 Amaadutai aapima ismaacada argaooga ¢masbai oidana aapima ganmara amo
odai isgantaanada agai paana? ¢Siapa oidagi amo cooyi isgantaanada agai vatopa?
12 ;Isgantaanada agai amo tacunono isbai oidana aapima amo nacasarai? 13 Masaapima
ismaacada maicaa tuutuiga maata oidi ganmaamara istumaasi caagaducami siooma caaga
ganooga ismaacada tavaagiara daja ganootosdamu galbadaga vai ganaamadu daacana
vaascatai sioora ipaliadagi isnsamadu daaca agai —astatadai aSuusi.

14 ASuusi vusaasditadai amo caaliaifidara amo Diaavora taaafiicaruda.  ADiaavora
taaafiicaruda muudutu acaali. Dai aidasi vuusai aDiaavora taaafiicaruda taida ismaacada
muudutu istui isfiiooquiagi Apamu. Taida aoodami maitaa isducatai gantatagituagi taagacai
imaasi. 15 Damos aamoco pocaiti:

—Idi caali vuvaidi Diaavora tataaafiicaruda Beelsevi guvucadadacada —ascaiti aoodami.
Beelsevu arDiaavora dai alia guvuca.

16 Dai aa mosnaijada alidi astumaa duuna aSuusi dai cascada potatadai sai taagidana
amo istumaasi gaducami tavaagiaifidara. 17 Damos aSuusi maatacatadai istumaasi
gantatagitoitadai agai dai potatadai:

—Isaipaco gancocodagi amapacara oidacami ugitimu aoodami dai baabaquida su-
uligimu. 18 Poduucai aapa isaDiaavora aagi gacocodagi otoma camaitataaanadan tada
agai cascada poduucai ganaagidi aana pocaititai aapima ansai aana vuvaidi Diaa-
vora tataaafiicaruda Beelsevd guvucadadacada. 19 Siarvaavoicamudai isDiaavora guvu-
cadadacada vuvaidi aana Diaavora tataaafiicaruda aida gia aapima ganaadufii vuvaidi
Diaavora tataaafiicaruda Diaavora guvucadadacada aapa. Aagi agai ganaagidamu is-
maitarvaavoi isDiaavora guvucadadacada vuvaidi aana anmadu agai. 20 Baiyoma Diuusi
guvucadadacada vuvaidi aana Diaavora tataaafiicaruda dai poduucai caa maata aapima
iscaaayi istuigaco Diuusi soicada agai oodami sai caagacara oidacana.

21Siaascada amo oodami guvuacami dai caaga gagatocami nuucadacagi gaquii dai vaasi
istumaasi oidaga ami poduucai maitiipu sioora gasasidagi ami. 22 Damos isdiviagi amai
vaamioma guvuacami dai vaamioma istuidiagi dai aasidagi vaasi gagatoda istuucada
gatagitocatadai agai isgasoifiagi dai gataacogida agai vaasiistumaasi gaaasidagi.

23 Sioora maitargifisamaducagi agai gifivuidara caata sioora maitifisoifia aagiadagi
aoodami isducatai caagacara vuvaqui agai sobicai sai maivaavoitudana dai maicaagacara
vuvaacana.

24 Siaascada amo Diaavora taaafiicaruda vusiagi amo caaliaifidara oidigana aimaraifia dai
gaagaifia siaaco gaibaastagi dai siaascada maitagia agai siaacoga pova aalidifia: “Apamu
animiagi gifiquiiyamu ifisiaadara vuusai”, asaalidifia. 25 Dai siaascada apamu ami diviagi
agai dai tataagaifia acaali apan duucai amo quii caaga voisiquicami dai caaga bai dufiisicami.
26 Dai amaasi agai aimarai dai vuaapai aapa cuvaracami Diaavora tataaafiicaruda. Dai agai
aamadu vaasi agaa vapacaifia ami caaliara dai ami oidacana dai poduucai acaali vaamioma
soi gavuaadana isvaasaquioma —ascaiti aASuusi.

27 Aidasida aSuusi aagaitadai imaasi, tai amo ooqui oodami saagida iifia dai pocaiti:

—Sia caagacara naidi Diuusi agai ismaacada gamarai dai gasiitu —astatadai aooqui
ASuusi.

28 Damos aSuusi potatadai:

—Acaasi cangacara naidi agai aapa vaasi oodami ismaacada caa Diuusi fiiooquida dai
angiditai caa —astatadai aASuusi.

29 Daida aoodami apiaganampaidimi ami aSuusi sicoli taida aSuusi gaaagacai ma-
maatatuldimi Diuusi fiiooquida dai potatadai:

—Oodami sivi oidacami alia maicaaga tuutuiga dai gifiaagidi ansaida iduuna amo
istumaasi gaducami agai vuitapi, damos maitaagimu agai amai istumaasi gaducami
mosacaasi aistumaasi gaducada ismaacada idui Diuusi ootosacai Joonasi Nifiiviamu vai agai
aagidi aoidacami sai ugitia agai agai ismaiama duucai gantatagituagi dai camaisoimaasi
ivuaadagi. 30 Poduucai aapa gifiootoi Diuusi. Aana aragai ismaacada viaa amo saalicami
dai aagidamu aana sivi oidacami sai ugitia agai aapa ismaiama duucai gantatagituagi
dai camaisoimaasi ivuaadagi. 3! Siaascada caaiyagi istuigaco Diuusi naidagi oodami
sividada ismaacada arcaagaivuaadamidaiismaacada armaicaaga ivuaadami, daida aooqui
ismaacada arbaitacaaacamicatadai Siipara divimu dai gapiara suuligamu aoodami sivi
oidacami. Agai saalicada maacasdara divia dai caaca agai istumaasi aagai aSalomofii.
Agai aramo taaanadami saitudugami dai tami daja aana sivi dai vaamioma artaaanadami
aana siSalomofii mai aapima maitifiaagiditai caa. 32 Ismaacada Nifiiviara oidacatadai
dadimu siaascada Diuusi naida agadagi sivi oidacami ismaacada arcaaga ivuaadami dai
ismaacada armaicaaga ivuaadami, daida aNifiiviara oidacami gapiara suuligamu aoodami
sivi oidacami aapa mai aapima maitifiaagiditai caa agai gia caama duucai gantatagito dai
camaisoimaasiivuaada agaiaidasiaJoonasicaru aagidi Diuusifiiooquida, dai tami daja aana
dai vaamioma artaaanadami aana sijJoonasi.

33 Tomali amaadutai cucuudagai amo cuudacarui dai gooquiara astoquicara dadasai
tomali amo cajoofii uta baiyoma tacavacamiara gadadasai vaisioora vapacadagiistutiadagi
isnaaadagi. 3¢ Gavuupuji arapan ducami amo cuudacarui gatuucuga vaatara isgavuupuji
cacaagaducagi vaasi gatuucuga aapa viaa cuudagi, dai isgavuupuji maicacaagaducagi
gatuucuga aapa ducami istucagamucagi. 35 Goovai ismaacada maata aapima Diuusicada
apan ducami amo cuudagi gantagitoidagara gannuucadacavurai aapima vai maituucuna
dai poduucai tucapi viimu aapima. 36 Iscaaga cuudagacagi vaasi gantagitoidagara dai
maitiipucagi tomalaachi tucapi dai poduucai caaga maata caacamu aapima apan duucai
masduucai naidi amo tuucavi siaaco caaga cuudagacagi —astatadai ASuusi noodami.

37Dai aidasi cadagito fiioo aASuusi tai amo fariseo vai sai quiidiara gaugana. Taida aASuusi
ii dai meesa vuidara daiva. 38 Taida afariseo maitaa istumaasi gatagituagi taagacai siaSuusi
maivacoi ganoonoviisducatai viituli Moseesacaru ajudidiu. 3% Tai amaasi aSuusi potatadai:

—Aapima fariseo vuaanai ganajaasocoli aabaadara damos aapima tuculimadai
ganaranaga muuquimudagaicada dai soimaascamicada. 40 Vupuiiruga aapima, ¢maitamas
maata tatagitoi maitamas maata sai sioora idui asbaadara idui aapa araviadara?
41 Gaoidiadavurai oidicami baiganaliaracada dai poduucai maitarsoimaasi iducamicamu
aapima.

42Sia soimaa taatamu aapima fariseo vaasi istumaasi viaa aapima aa oidi oodami Diuusi
aa duifidada vaatara, asta ivaagi masmaacada baajai. Casgadu isoidiada aapima oodami
Diuusi aa duifidada vastara mastumaasi viaacagi damos alia soi duucai naidi aapima
ganaaduiii dai maioigadai Diuusi gomaasi gia maicaagadu.

43 Sia soimaa taatamu aapima fariseo. Oojoidi aapima iscacaagaducadioma daraicariara
dadaaradagi judidiu quiquiuupaigadara dai oojoidi aapima isvaasi oodami siaa
ganduutuadagi.

44 Sia soimaa taatamu aapima fariseo dai aapima mamaatatuldiadami Diuusi
saalicamigada. Aagai aapima amo istumaasi dai ama maasi ivueeyi. Aapima arapan
ducami siaaco gayaasapai coidada dai camaimaatagia maasi daamadara vaida aoodami
daama dagavuscaifia maimaatacatai sia sigalnaasi uta, pomaasi aapima araviadara aapa
—astatadai ASuusi.

45 Tai anmoco amamaatatuldiadami Diuusi saalicamigada aa noragi dai potatadai:

—Mamaatatuldiadami, aagaitai aapi imaasi asta aatama vaasi garfliooquidi —astatadai
agai aASuusi.

46 Damos aSuusi potatadai:

—Sia soimaa taatamu aapima mamaatatuldiadami Diuusi saalicamigada aapa. Aapima
pocaiti sai gaaagai sidufiiagi mui naana maasi istumaasi maiaagai Moseesacaru. Ducami
isvaamioma cucuspiada aapima asta siaasi uucami maitistutuidi aoodami dai aapima
maicucuspai tomalaachi.

47 Sin soimaa taatamu aapima. Aapima ivuiididi baabaquida Diuusi
fiifliooquituldiadamigada ismaacada coi ganaaqui aadufiicaru. 48 Caaga maata aapima vaasi
gomaasi daisoicada manalidi aapima ganaadufiicaru. Agai coi Diuusifiifiiooquituldiadamigada
mai aapima ivuiididi baabaquida.

49 Cascada Diuusi ismaacada maata vaasiaacatai pocaiti: “Ganootosdamu aana
gifiifliooquituldiadamiga aamadu gifiojootosa masiaapima coodamu aamoco dai aa soimaa
taatatuldamu”, ascaiti Diuusi. 50 Diuusi soimaasi gantaatatulda agai aapima sivi oidacami
vaasicada afiifliooquituldiadamigada ismaacada gancooditu aidasi abiaadara caquiva gooidigi.
51 Aidasi abiaadara gamuaatu Aveelicaru asta aidasida gamuaatu Zacariiasicaru agai
ismaacada gamuaatu agaa quinupai abaana vai ajadara caaca aoorofii masiaaco mamaidifia
vustaaqui isducatai gatajai Diuusi. Saalicada anganaagidi sai Diuusi gapiara gansuuliga
agai aapima sivi oidacami aapa.

52 Sia soimaa taatamu aapima mamaatatuldiadami Diuusi saalicamigada. Ducami
iscuupaca aapima candaadocada siaaco oidaga Diuusi mamaatatuldaragada, dai aapima
viaa yaavigada dai maivapacai aapima dai tomali maidadagitoi aa isvaapaquiagi tomasi
vaapaquia alidi agai —astatadai aASuusi.

53 Aidasi aagidi aASuusi imaasi taida amamaatatuldiadami Diuusi saalicamigada aamadu
afariseo alia baacoi agai vui dai ganaagacai tacacaimi mui naana maasi, 54 sabai aagana
agai amo istumaasi vaavoidaragada vui vai poduucai gapiara vuaaja agai.

12

1 Tai amaasi mui miil oodami ganampagi saalicada muidu dai asta gancacaisapai
aipacoga. Taida ASuusi gaaagacai aagidi aapaga gamamaatardamiga dai potatadai:

—Caagavar gantatagitoca aapima. Maitavar apan duucai ivuaada gofariseo. Goovai
aagai amo istumaasi dai ama maasi ivueeyi vai aa naidifia dai poduucai ivuaada alidifia
aapa damos aapima maitaaagai ispoduucai ivuaadagi. 2 Maioidaga tomali amo istumaasi
astoquicami tomasi duudusali gaaagai vaascara vaasi gamamaatai, dai maioidaga tomali
Amo istumaasi astoquicami ismaitamaasiuldagi. 3 Vaasi masmaacada aagai aapima tucara
vaASi gomaasi gacaacamu tasara, dai masmaacada duudusali aagai aapima cuupacatai
quitaagifia goovai vaasi iifiacaitai gnaagadamu baabaqui daamadara.

4 Aapima gifiaadufii anganaagidi sai maitaaagai masaabiadagi agai ismaacada mumueeyi
gatuucuga, dai gooquiara agai camaitistutuidiisidufiiagi vaamioma. 3 Damos ganaagidamu
aana sioora gia gaaagai masaabiadagi. Aabiadavurai agai ismaacada viaa guvucadagai
isbaaquiagi muuquiada ibaada Diaavor aamadu. Aja, agai gia gaaagai masaabiadagi.

6-7 Diuusi vaamioma ganoigadai aapima sia ujuurugi cascada maitavar duduaadicuda
caa maata aapima isgagaagarai taama ujuurugi gooca sintaavucada vai Diuusi vaascara
nuucadacana. Diuusi maata vaasiaacatai asta siaajaquidu anmadutai cuupada.

8 Ganaagidiana sai vaascatai ismaacada ganmaasiuldi oodami vuitapi isgifivaavoitudai
aana aapa ismaacada viaa amo saalicami maiastocadamu Diuusi tataaafiicaruda vuitapi
mosaagamu aana isagai argifimaamara. 9 Dai ismaacada gifiastocadagi oodami vuitapi aana
AaapaA astocadamu agai Diuusi tataaafiicaruda vuitapi.

10Dai tomasioora ismaacada gifivui fiioocadagi aana ismaacada viaa amo saalicami istutu-
idi isoigaldagi. Damos sioora soimaasi fiicoqui aagadagi Diuusi Ibaada vui agai gia maiviaa
gnoigaldaraga.

11 Masiaascada vaama gantuutusa agadagi amo quiuupaigadara judidiu siaapa
baitaguucacami dai aa saalicami viaacami vuidara, maitavar vuama analiada Diuusi
Ibaada gansoifiamu. 12 Masiuu duucu caviaacagi isfiiooquiagi masducatai gaaa noragidagi
dai mastaiyagi —astatadai aASuusi gamamaatardamiga.

13 Tai amaadutai noodami saagidaifidara potatadai aSuusi:

—Mamaatatuldiadami, aagidafii gifisiisi tataida artaacoida aatama garvustuidaga
—astatadai.

14Damos aSuusi potatadai:

—Gifiadufii, ¢toora gifidai aana dunucami duucai siaapa taacogiadami aapima ganvaatara?
—astatadai.

15 Dai potatadai aapa:

—Dafii gannuucadacavurai dai maicoimudada tuutiaca tomasi naana maasi viaa amo
oodami maimosaca agaicada duaaca —astatadai aASuusi.

16 Dai amaasi aagidi aASuusi amo fiiooqui aoodami cuentocada dai potatadai:

—Oidacatadai nmo caali riicuacami, daida aasida saalicada caaga gaduitadai. 17 Vaida
ariicu gatatagitoi dai povaalidi: “Istumaa duufiimu aana maiviaa aana siaaco baituagi
gifiyoova”. 18 Daida povaali: “Casian maata istumaa dufiiagi. Suuligamu aana gotroojo
daida iduufiimu aa gagarducamioma dai ami baituamu aana vaasi gifiyoova dai vaasi
ifistumaa viaa. 19 Dai amaasi povaifitandamu aana”, ascaiti ariicu. “Mui naana maasi
apaviaa baidarajami mui uumigi vaatara sivi gia gaibastafii gacuaadafii dai baigaliada”,
ascaiti ariicu. 20 Damos Diuusi potatadai: “Vuiirugami aapi idi vaa tucara pamuquia agai
dai vaasi istumaasi viaa aapi, ¢sioora vVaatara viimu goovai?” astatadai Diuusi. 21 Aagi
poduucai apavueeyi aoodamicada isampaidiadagi mui naana maasi aagi gavaatara agai
mossoitigamiara vipiaayi Diuusi vuitapi —astatadai aSuusi.

22Dai gooquiara potatadai aASuusi gamamaatardamiga:

—Gnanaagidiana maitavar vuama analiada cuaadagaicada masmaacada ugia agai dai
oidaca agai, tomali yuucusicada masmaacada ganaada agai. 23 Gaibadaga vaamioma
gaaagai sicuaadagai, dai gatuucuga vaamioma gaaagai siyuucusi. 24 Gantagitovar naida
coocofiiara, agai maitaasai tomali maitayoovai tomali maiviaa gantroojoga, damos Diuusi
agai dai maacai cuaadagai. Saalicada vaamioma namaaga aapima siujuurugi. 25 ;Dai voora
aapima tomasiaasi naana maasi gantatagitoi istutuidimasi istaajucami metro vaamioma
gantacavaldagi? 26 Masmaitistutuidi isidufiiagi istumaasi maisijaiga maitavar vuama
analiada ama maasicada.

27 Gantagitovar naida yoosigiara ducatai gaarai maitaaata vuaadatai tomali maitaiilu-
taitai, dai vaascara ganaagidi aana sai tomali arai Salomofii ismaacada viaacatadai yuucusi
cacangaducami vaascara maiapa maasi gaai goyoosigai. 28 Gantagitovar naida yoosigiara
amo imidagai oidigana guucacana dai siaadiqui maicana, vai vaascara Diuusi sigia maasi
yuucustudai, vaasi vaamioma ganyuucustudana agai aapima tomasi maicaaga vaavoitudai
aapima. 29 Cascada avar maivuama analiada gaagaitaiistumaasi ugiagi daiistumaasiiiyagi.
30 Vaasi noodami oidigi daama oidacami mosaca gomaasiara gantatagitoifia, damos aapima
viaa amoco ganooga ismaacada camaata istagito aapima vaasi gomaasi. 31 Baiyomavar
ipaliada aapima sai Diuusi gansoicaifia vai caagacara oidaca aapima siDiuusi gansoicadamu
siviaacamu aapima istumaasi tagitocagi.

32 Maitavar duduaadicuda aapima arapan ducami gifisosoiga cafiiiru dai chiaaquidu
aapima. Dai alia baigaalidi Diuusi ganmaacacai oigaragai isgataaanada aapima siaaco
taaanaiagai. 33 Gaagardavurai aapima mastumaa viaa dai oidiada soituutuigami poduucai
ivuaadamu aapima Diuusi aa duifidada vai gantumifisiga maisiaa gavueeyi dai poduucai
aapa bai darasaidamu aapima ganvustuidaga tavaagiara siaaco maiuugiatai dai siaaco
maivapacai aasivogami tomali vatopadagai isugiugagi. 3¢ Ami siaaco ampaidiada aapima
ganvustuidaga mosami gantagitocana.

35 Aana imia ifiagai tavaagiamu amo imidagai dai apamu divimu aana. Baigavar
anduuca dai gifinanaraca. 36 Apan duucai apipioofii nanaracana ganaamu isdiviagi amo cu-
nataragiaifidara vai cupioquidagi agai quitaagifia mosaacai agai dai quitaagifia fliooquiagi.
37 Siaa baiganaliadamu apipioofii ismaacada maicoocosacagi aacai aamuda. Saalicada
anganaagidi sai aagi gaaamu bai gaduufiimu dai meesa vuidara daraasamu gapipioofiiga
dai bibidamu. 38 Tomasi aran tucara divia agai siapa sialimada, siaa baiganaliadamu
apipioofii ismaacada naaadagi vai diviagi aaamuda. 39 Dai maatacavurai aapima idi aapa
—ascaiti ASuusi—. Ducami isamo oidacami amo quiiyara ismaatacagi isiuu duucu ami
quiidiara divia agadagi amo aasivogami maicosian tada agai nuucadacatai sai maivaacana
quiidiara dai aasidana. 40 Poduucai aapa aapima gaaagai masbai ganducagi siuu duucu
aapima siooma maitagitocagi divimu aana ismaacada viaa amo saalicami —astatadai
aSuusi gamamaatardamiga.

41Tai amaasi aPiiduru tacacai dai potatadai:

—Mamaatatuldiadami, svoora vaatara aagai aapiidi cuento mosaca aatama vaascataisio?
—astatadai.

42 Taida aSuusi itai:

—Amoco gaaamu vaascara gaagaifia amoco aagidaracami dai saituduacami saida
artaaanadamigadacana pipioofiigada dai bibidifia siuu duucu gaaagadagi. 43Baigaaliadamu
atraanadami ismaacada ivueeyi vaasi caaga siuu duucu diviagi aaamuda. 44 Saalicada
anganaagidi saida aaamuda taaanadami duucai vituldamu vaasi istumaasi viaaca agai.
45 Damos siapioofii ismaacada taaanadami duucai viaagi aaamuda povaaldagi siaaamuda
maiotoma divia agai, dai gaaagacai soi vuaadagi agaa pipioofii aamadu acusfiifiiru dai
agai gacuaadagi dai gayaadagi dai navamuagi. 46 Dai poduucai raamuda divimu siuu
ducuu apioofiigada siooma mainanaracagi, dai siuu duucu agai maimaatacagi dai saalicada
soimaa taatatuldamu agai daida iduufiimu agaicada isducatai apavueeyi amaiaagidaracada
aamadu.

47 Daida apioofii ismaacada maata istumaasi aaamuda ipalidi isidufiiagi dai maibai
gaducagi dai maiaagidagi vaasi ismaacada tajai aaamuda, agai soimaa taatamu
gagaagatudacai. 48 Damos apioofli ismaacada maimaatacagi daida idufiiagi istumaasi
soimaascami agai vaascara maisi soimaa taatamu. Dai agai ismaacada vaamioma maata
Diuusi fiicoquida dai maiaagidi agai vaamioma soimaasi taatatuldamu Diuusi.

49 Divia aana dai caagacara vuvaida ifiagai vaasi oidi daama oidacami vaascatai is-
maacada gifivaavoitudagi oigaldamu aana vaasi soimaascamigada dai agai ismaacada
maitifivaavoitudagi ugitimu. Saalicada canaijada ifialidi aana idi caagacara vuvaidara-
gai iscaaipaco imadagi apan duucai tai. 50 Alia soimaa taatamu aana chiaaqui tasai,
dai soigifialiadamu asta siaascada ajiagi istuigaco soimaa taata ifiagai aana. 51 Aapima
povanalidi ansai aana divia sai siooma oidacana vaasi oodami, maitavar vaavoi baiyoma
divia aana vai oidacana cocodi aanacada. 52 Dai sivi baitaacoga oidacamu taama amo
quiiyara oidacami dai vaica vuidara vaatacamu gooca. 33 Aoogada vuidara caatacamu

gamara caali daida amarada gaooga, daida adaada vuidara caatacamu gamara ooqui daida
marada gadaa, daida tuumuda vuidara caatacamu gacaa daa daida acaa daada gatuumu
—astatadai aSuusi.

54Daida aSuusi potatadai aapa aoodami:

—Siuu duucu naijada aapima iicomai isurufii amadara vuvacai otoma pocaitifia aapima
sai duuduquia agai, vai pova vuaadana. 55 Dai siaascada davaarai tofiiamadara avardagi
pocaitifia aapima sai tofiica agai, vai pova vuaadana. 56 Aapima ismaacada aagaifia
Amo istumaasi dai ama maasi ivuaadana. ¢Ducatai maata aapima ismaasca agai oidigi
mosnaiditai mastumaa naidi? Dai vaascara maimaata naidi tomali maimaata caa istumaasi
Apavueeyi sivi aapima gansaagida.

57 ;Tuimasi maitantatagitoi aapima istumaasi arcaagaducami? 58 Issmaadutai gapiara
gavuupadagi dai gavaidaquiagi dunucamiara baigi duuiii fiiooqui agai axmadu voiyamu
vai agai maitavaidaquiagi dunucamiara vaida adunucami gatasgidagi asandaaru vaida
asandaaru gamaisagi. 59 Dai abiaadara gia siaadara vuusaifia aapi asta pasiaascada gaaa
namaqui vaasi masiaasi gatafiiagi —astatadai aASuusi noodami.

13

1 Amaasi tuigaco ami dada chiaaqui cacaali siaaco daacatadai aASuusi dai aagidi isducatai
APilaato coi chiaaqui cacaali Galileeana oidacami dai bai aarada dai saagida vaanagi vus-
taaqui aarada ismaacada coitadai acacaali Galileeana oidacada maiquiaa gancooditudacai
ismaacada daasda agaitadai agai Diuusi. 2 Damos aSuusi potatadai:

—¢Povai masianalidi aapima ispomaasi apadui acacaalicada Galileeara oidacami
vaamioma soimaasi ivuaadamicatai agai siagaa anaasi oidacami? 3 Aana anganaagidi
sai cho, dai masaapima maiama duucai gantatagituagi dai camaisoimaasi ivuaadagi
vaascataiugitimu aapima aapa. 4 ;Povai masianalidi aapima siabaivustaama dan mamacova
ismaacada coi daama gaasacai agaa vaaqui tacavacada Siloeara siagai vaamioma
ardufiidacatadai isagaa Jerusaleenara oidacada? 5 Aana anganaagidi sai cho dai masaapima
maiama duucai gantatagituagi dai camaisoimaasi ivuaadagi vaascatai ugitimu aapima
AAPA —astatadai aSuusi.

6Daida aSuusi aagidi amo fiicoqui cuentocada dai potatadai:

—Amo caali aasacatadai amo iigosi gadavaaragana, dai amo imidagai maa naidamu sabai
iibaidaga, damos maitaa tomali amo iibiada. 7 Dai amaasi potatadai agai acaali ismaacada
nuucatuldacatadai agai gadavaaraga: “Dafii cavaica uumigi miaad oidacai didivai aana dai
gaagaifia goiigosiiibiada dai maitatagai mosaagi caaca goovai maiiibiataliacatai”, astatadai
aansacami gapioofliga. “Daitudafii”, astatadai. 8 Damos anuucadacami aa noragi dai
potatadai: “Dagitofii quiaa tomasi mosaca idi uumigi, moicadagena godavaaragada dai
daasdagi apua davaarai duaadidicami. 9 Sabai poduucai iibiatana, dai ismaiiibiatagi aida
gia daitudagi”, astatadai anuucadacami.

10 Dai amo ibastaragai tasara aSuusi gamamaatatulditadai Diuusi fliooquida amo ju-
didiu quivupaigadara. 11 Vai ami daacatadai namo ooqui ismaacada cabaivustaama dan
mamacova uumigi coococatadai. Amo Diaavora taaafiicaruda topostudacatadai vai agai
maitistutuiditadai isgasaalifiagi tomali palapi. 12 Dai aidasi taa aSuusi aooqui vai dai
potatadai:

—Gifiadufii casiapat duaadicami vii —astatadai.

13 Mosdaama darai agai ganoonovi taida aooqui gasaali, dai gaaagacai caaga fiioo Diuusi
vui. 14 Damos ataaanadami judidiu quiunupaigadara saalicada baamu duaaidacai aSuusi
aooqui ibastaragai tasara, dai potatadai agai noodami:

—Oidagava naadami tasai aa duifidagai vaatara dai istutuidi aapima isdadacai
ganduduaaidagi, dai maisiu ibastaragai tasara —astatadai ataaanadami noodami.

15 Tai amaasi aASuusi aa noragi dai potatadai:

—Aapima ismaacada aagai amo istumaasi dai ama maasi ivueeyi. ¢Istutuidimasi aapima
ismaiuupanagi gansoiga vooyisi siapa gansoiga asfiitu ibastaragai tasara dai iitudagi
suudagi? 16 Dai idi ooqui ismaacada arcajiudada Avraafiicaru vaida aDiaavora vuracatadai
idi coocodagaicada cabaivustaama dan mamacova uumigi. ¢Dai maitisbaiga tomali isdu-
aaidagi coocodada ibastaragai tasara? —astatadai aSuusi.

17Dai aidasi capotai aSuusi, vaascatai ismaacada vuidara vaatacatadai siaa aaran tadatu
damos vaasi aoodami baiganaliditadai naiditai istumaasi gagarducami ismaacada ivuaa-
datadai aASuusi.

18 Amaasi potai aSuusi:

—Siuu duucu Diuusi soicai oodami sai cangacara oidacana 19 gomaasi arapan ducami
istumaasi apavueeyi acaida amo uusi ismaacada coravi taagidu ismaacada amo caali
gadajoogana ai. Taida aali caida gaa dai gaa uusi ganaato. Vaida aujuurugi maamaradara
dadaraifia dai ami gacoocosatai. Poduucai sia otoma gaa aali caida poduucai otoma
gamaatamu aipacoga isducatai soicai Diuusi oodami sai caagacara oidacana —astatadai
ASuusi.

20 Dai potai aASuusi aapa:

—Siuu duucu Diuusi soicai oodami sai cangacara oidacana 21 gomaasi arapan ducami
istumaasicada aooqui avocamadai taligi tuicami dai gooquiara ivueeyi paana. Amo ooqui
vaanaidi gocopodacarui vaica muuli taligi tuicami vai copodarai. Vaasi tui saagida aimarai
gocopodacarui dai poduucai vaasi oidigi daama imai Diuusi fiiooquida —astatadai aSuusi
Aoodami.

22 Vaida aSuusi apiaimaitadai Jerusaleenamu dai aijimi quiiquiara dai
gamamaatatuldimi Diuusi fiiooquida. 23 Tai amaadutai tacacai dai potatadai:

—Mamaatatuldiadami, ¢ maitasmuidu ismaacada caagacara vuvacai? —astatadai.

Taida aSuusi aa noragi daida itatadai:

24 —Ganaagavurai dai vaapaqui goquitaagifia ismaacada alidu gajiaacoga. Aana
anganaagidi sai muidutai vaapaquia aliadamu dai maitistuidimu alia sijaiga isvaapaquiagi
siaaco taaanai Diuusi cascada. 25 Dai siuu duucu aquiaacami cacuupagi gaquii, dai
aapima masmaacada quiidigana guuca fliooquiadamu aapima dai potataadamu: “Caliodami
garcupioquidafii”. Damos agai ganaa noragidamu dai povantaadamu: “Maitanmaata aana
masiaadara aapima”. 26 Masi aapima potaadamu: “Gaaamadu gacuaadana aatama dai
gayaadana dai aapi gamamaatatuldifia tasiaaco oidaga aatama”. 27 Damos agai ganaa nor-
agidamudai povantaadamu: “Casian ganaagidi ansai maimaata masiaadara aapima. Acovai
avar iimi gifiabaifidara, vaascatai aapima masmaacada soimaasi ivueeyi”, astandamu agai.
28 Dai ami suaanadamu aapima dai alia soimaa taata agai, naiditai AAvraafii asmadu Isaa,
dai Jaco dai vaasi Diuusi fiifliooquituldiadamigada aamadu daraaja Diuusi siaaco gataaanai
agai, mai aapima quiidigamu ganvuvaidagi. 29 Aipadara dadimu oodami dai daraivacai
gaugimu ami siaaco gataaanai Diuusi. 30 Amaasi aamadutai ismaacada vaamioma namaga
tami oidigi daama maaca siooma maifiamaacamu dai anmadutai ismaacada maifiamaga
tami oidigi daama maaca siooma namaacamu —astatadai aASuusi.

31Dai agai vaa tasara ami dada anmoco fariseo siaaco daacatadai aSuusi dai potatadai:

—Imadafii tabiaadara AEroodasi gamuaa alidi —astatadai afariseo.

32Damos aSuusi aa noragi dai potatadai:

—Iimivurai dai maa aagida acaali ismaacada alia saituduga mosaca soimaasi iduifidagai
vaatara. Quiaa anvuvaidagi Diaavora tataaafiicaruda oodamiaifidara dai duduaaidagi
coococoidada dai asta naatomu aana gifiaa duifidaga daida apiaimadamu Jerusaleenamu.
33 Tomali amaadutai Diuusi fiifliooquituldiadamigada maitacooditudai sibaaacoga mosaca
Jerusaleenara cascada aliasi gaaagai isimia aana Jerusaleenamu.

34 Aapima Jerusaleenara oidacada, aapima masmaacada coodai Diuusi
fiifliooquituldiadamigada dai maisai ojootosicami ismaacada ganootosdi agai. Mosa muiyoco
imidagai ipaliditadai aana isganampaidagi dai gannuucadacagi apan duucai atacucu
ampaidi gamaamara gaaana uta matai maitipali. 35 Aapima sivi gandagitomu aana dai
camaitifitaagimu aapima apamu asta siaascada aayi istuigaco potaiya aapima: “Alia
baigaalidi goovai ismaacada borimai Diuusi guvucadadacada”, astaiya aapima —astatadai

ASuusi.
14

1 Amo ibastaragai tasara ii aSuusi amo fariseo baitacaaacami quiidiamu dai anmadu
gaugia agai, vaida agaa fariseo soobidacatadai sabai giduuna amo istumaasi istucada
istutiada agai isgapiara vuaajagi. 2 Vai ami aSuusi vuidara daacatadai aapa amo coocoada

ismaacada vaiguugufiicatadai. 3 Tai amaasi aSuusi tacacai amamaatatuldiadami Diuusi
saalicamigada anmadu afariseo dai potatadai:

—¢Oidagasi oigaragai amo ibastaragai tasara isduaaidagi amo coocoada chio sio?
—astatadai aASuusi.

4Damos agaa mosdodoli vii. Tai amaasi aSuusi bai acoocoada dai duaadi dai potatadai
sai noragana. 5 Dai potatadai aSuusi afariseo:

—¢Maacada aapima maiotoma vafiigidana gansoiga asfiiitu siapa gansoiga vooyisi issibacai
daacara gasiagi agai tomasi aribastaragai tasara? —astatadai aASuusi.

6 Taida afariseo tomali amaadutai maitaa istaadagi.

7 Tangacai aSuusi siavapaidarsicada cacangaducadioma daraicariara daraivaimi meesa
vuidara, aagidi idi fiiooqui cuentocada dai potatadai:

8 —Siaascada amaadutai ganvaidagi amo cunataragiara maitavar cacaagaducadioma
daraicariara daraiva. Divian tada amai vaidarsicami ismaacada vaamioma namaga
isaapima. 9 Vai agai ismaacada ganvapai divian tada dai povantaadagi amaadutai aapima:
“Maacani godaicarui idi gamai”. Amaasi agai siaa aratugaitai caquivan tada dai cugatara
daicariara daivagi. 10 Baiyoma masiaascada ganvaidagi varai soimaascadioma daraicariara
daraiva, dai poduucai divimu agai ismaacada ganvapai dai povantaadamu: “Gifiaadufii
vaamioma cacaagaducadioma daraicariara avardaraiva”. Dai poduucai vaamioma
gaducada gasldamu agai vuitapi ismaacada anmadu daraajagi meesa vuidara. 11 Agai
ismaacada siooma gaducada gaaliadagi agai siooma maitargaducadacamicamu dai agai
ismaacada siooma maigaducada gaaliadagi agai siooma argaducadacamicamu —astatadai
ASuusi aoodami.

12Daida aSuusi potatadai aapa agai ismaacada vai:

—Pasiaascada gabibida aliada maitivapiada gaaadufii tomali gasiisiagi tomali
gasusuuculi, tomali gaaaduifii riricu agai aapa gavaidan tada dai poduucai viaacamu aapi
gaaa noragidaraga. 13 Baiyoma pasiaascada gabibida aliada pai vapaida soituutuigami
ismaacada maiviaa istumaasi, dai ismaacada maitistutuidi isgaaata vuaadagi, dai
ismaacada maitistutuidi isajioopadagi, dai ismaacada maifianaeeyi. 14 Dai baigaaliadamu
aapi maitistutuiditai agai isgaaa noragidagi. Viaacamu aapi gaaa noragidaraga siaascada
duduaacagi coidada saagidaifidara agai ismaacada aagidi Diuusi —astatadai aSuusi.

15 Dai caacai imaasi amaadutai ismaacada meesa vuidara daacatadai potatadai agai
ASuusi:

—Baigaaliadamu agai ismaacada gacuaadagi maaca siaaco gataaanai Diuusi —astatadai.

16 Taida aSuusi potatadai:

—Amo caali idui gapi cuaadagai, dai ootoi sioora vapaidagi mui oodami. 17 Dai
aidasi caayi siuu duucu gaugia agai, taida acaali ootoi amoco gapioofiiga sai potaadana
avapaidarsicada sai cadadana sai cabaigaduu vaasiaacatai. 18 Damos vaasi avapaidarsicada
maiiimia alidi cascada potatadai sai oigaldana. Aapagadada potatadai: “Utudama savaali
aana amo davaarai dai viaa ismaa naidagi aagidafii vaida gificigaldana siviara”, astatadai.
19 Taida agamai potatadai: “Savaali aana taama vuupulicami vopooyisi dai viaa aana
isnaidagi sabai cacaagadu aagidafii vaida gificigaldana”, astatadai. 20 Tai amai potatadai:
“Utudama antoofiigai dai cascada maitistutuidi isimiagi”, astatadai. 21 Dai aidasida apioofii
apamu quiiyara divia dai aagidi vaasi imaasi gaaamu tai agai saalicada baamu dai
potatadai gapioofiiga: “Imifii otoma cacayamu dai plaasamu dai baigovai vuaapa vaasi
asoituutuigami ismaacada maiviipia istumaasi dai agai ismaacada maitistutuidi isgaaata
vuaadagi dai agai ismaacada maitistutuidi isajioopadagi dai ismaacada maifianaeeyi”,
astatadai aaamuda gapioofiiga. 22 Tai bo laascada potatadai apioofiigada: “Casiant idui
pasducatai gifiaagidi, vai quiaa oidaga siaacoga aa vaatara”, astatadai apioofiigada. 23 Tai
amaasi naamuda potatadai gapioofiiga: “Imifii apamu voiyamu dai dajiamu dai goguama
vapaida aa vai vaapacana, vai poduucai suudana gifiquii. 24 Ganaagidiana sai tomali
amaadutai ismaacada vapai aana aapaga maiugimu gificuaadagaiga”, astatadai aaamuda
gapioofiiga —astatadai ASuusi aoodami.

25 Mui oodami oidatucuitadai aSuusi, dai agai aa nanaaava dai potatadai:

26 —Jsamaadutai gifioidatucuda aliada dai vaamioma oigaadagi gaooga dai gadaa, dai
gaoofiiga, dai gamaamara, dai gasusuuculi, dai gasiisiagi, dai asta aagi gaibadaga isaana,
agai maitistutuidi isargifimamaatardamicagi. 27 Dai sioora maibaiga ducagiissoimaa taatagi
dai asta muquiagi curuusiaba gifivaavoitudaitai maitistutuidi isiargifimamaatardamicagi.

28 Isamaadutai aapima idufiia aliada amo quii siaadara maiaasitudana aapima aapaga
siaasi gaaagai masabai aitudadan tada acaasi. 29 Ama duucai isdarasa aapima ojooda-
gada dai maiviaacagi istuucada naatuagi dai vaascatai sioora naijadagi ganparunadamu
30 dai pocaitiadamu: “Gocaali mosgaaaga gaquii dai maitistui isnaatuagi”, caitiadan tada
oodami. 31 Siapa amo rai cocoda agadagi amai rai siaadara maiaasitudana agai aapaga
sabai istuidiadan tada iscocodagi baivustaama miil sandaarucada vui agamai ismaacada
viaa amo coobai miil. 32 Dai ismaitistuidiadan tadaca agai ootosan tada agai ojooto-
sicami siaascada quiaa maacasdara imadagi agamai, sai baiduuna fiiooqui. 33 Poduucai
aApa sioora maidagituagi vaasi istumaasi viaa maitistutuidi isargifimamaatardamicagi
—astatadai ASuusi.

34Daida itatadai aapa:

—Gomaa onai alia vaafiiga damos iscamaiyoovica agai, ¢ducatai yoovituna agai apamu?
35 Camaicaagaducamu agai duaaidaragai davaarai vaatara mosa daituda agai. Aapima
masmaacada tatacaidaga caacavurai —astatadai aSuusi.

15

1Vaascatai atumifisi vuudami anmadu agai ismaacada maivaavoitudai vaavoidaragada
afariseo miaadara guuquiva siaaco daacatadai aSuusi dai caaca agai istumaasi aagaitadai
agai, 2 vai cascada afariseo anmadu amamaatatuldiadami Diuusi saalicamigada fiiooquidi
Agai aSuusi dai pocaiti:

—Idi caali miaadagidi soimaasi ivuaadami dai aamadu gacueeyi —ascaiti.

3Taida aSuusi aagidi amo fiiooqui cuentocada dai potatadai:

4—Voora aapima isviaacagi amo siento cafiiiru vai siba imiagi amoco siaadara maianaasi
viaana aapima agaa maaco coobai dan baivustaama dan tustaama dai gaagamuna asiba
imiaada asta siuu duucu taa. 3 Dai taagacai baiyagi dai baigaaliatugaitai mootiagi dai
baaquiagi. ¢ Dai aacai gaquiiyara ampaidagi gaaaduifii dai potaadagi: “Baigavar analiada
gifiaamadu casiantaa gifisoigaismaacada sibaiitadai”. 7Aana anganaagidi sai poduucai aapa
vaamioma oidaga baialiaragai maa tavaagiara amo soimaasi ivuaadamicada ismaacada
ama duucai gatagituagi dai camaisoimaasiivuaadagi isbai maaco coobai dan baivustaama
dan tustaamacada ismaacada maitarsoimaasi ivuaadami dai maitaaagai isama duucai
gantatagituagi dai camaisoimaasi ivuaadagi —astatadai aASuusi.

8Daida aSuusi itatadai aapa:

—Siapa amo ooqui viaacagi agai ali baivustaama piisu dai siba vuaajagi amoco siaadara
maicuudana agai amo cuudagi dai voisicana dai caaga gataatacai gaagana asta siuu duucu
taa. 9 Dai taagacai ampaidagi gaaaduifii dai potaadagi: “Gifisamadu avar baiganaliada
casiantaa atumifisi ismaacada siba vuaatadai aana”. 10 Aana anganaagidi sai poduucai
anapa alia baiganalidifia Diuusi tataaafiicaruda Amo soimaasi ivuaadamicada siaascada ama
duucai gatagituagi agai dai camaisoimaasi ivuaadagi —astatadai aSuusi.

11Daida aSuusi potatadai aapa:

—Amo caali maamaracatadai gooca cacaali, 12 taida agooquiardada potatadai gaooga:
“Gifiooca gifimaacafli gavustuidaga siaasi gifiajaga”, astatadai. Taida aoogada maa
gavustuidaga siaasi aacatadai. 13 Tai bo chiaaqui tasaicada amarada gooquiardada ampagi
vaasi gavustuidaga dai daivunu ii maacasi amai davaariara, dai ami vaasi soimaasiara siaa
doodai gavustuidaga. 14 Damos aidasi cavaasi siaa doodai agai tai divia gaa biuugigai ami
davaariara, vaiagaibibiuugai. 15Dai amaasi gaagamu aa duifidagai amo caali ami davaariara
oidacami aamadu, tai agai ootoi sai nuucadana tataisoli. 16 Tascofiia aliditadai auuparai
iibiadacada ismaacada cuaadatadai atataisoli dai tomali amaadutai maibibiditadai toma-
laachi. 17 Tai amaasi divia tagitoidada dai agai povaali: “Mosaa muidu gifiooca quiidiara
pipioofii vai vaascara babaivitocai cuaadagai, dai aana tanai cayooga muu biuugimucai.
18 Imimu aana gificoca quiidiamu dai potaadamu: Gifiooca, soimaasi idui aana Diuusi
vui dai aapi gavui, 19 camaiviaa aana saalicami siargamaracagi, tomasi amoco gapioofiiga
duucai gifinaijada aapi istaadamu aana”, asaalidi. 20 Dai amaasi voiyara caquiva dai ii
gaooga quiidiamu.

Dai quiaa maacasdara imai tai taa aoogada dai aayi soialiaragai taagacai gamara dai
maa dai maa vuidara aayi dai coomitu dai usupi. 2! Taida amarada potatadai gaooga:
“Gifiooca, soimaasi idui aana Diuusi vui dai aapi gavui, camaiviaa aana saalicami

siargamaracagi”, astatadai. 22 Damos aoogada potatadai gapipioofiiga: “Otomavar vuvaida
cacangaducadioma yuucusi dai aadida dai daasdavurai amo aniyu noviara, dai aadi-
davurai sasapatusi aapa. 23 Dai vuaapavurai avaaca mara giacadioma dai muaa tataida
iduufii vagimi. 24 Idi gifimara casi armuuquiadacatadai dai apamu duaaca casi arsiba
imiadacatadai goovai tatai apamu tan”, ascaiti aoogada daida idui vagimi.

25 Vaida amarada gaducadioma dajiana aimaraitadai dai aidasi divia agai cayoga aijim-
itadai quii dai cai iivaragai dai tuutudacadami. 26 Dai amaasi vai agai amaadutai agagaali
daitacacai astumaasi apaduitadai. 27 Taida agaali potatadai: “Casi atdivia gasucuuli cascada
gaooca gatajai muaaragai avaaca mara giacadioma caagacara diviacai agai dai maicoocotu-
gaitai”, astatadaiagaali. 28Damos asiaagida saalicadabaamu, dai maitipaliditadaiisvaquiagi
taida noogada vuusai dai goguama oi sai vaacana. 29 Tai agai potatadai grooga: “Aapi canga
maata iscamui uumigi vaa gasoi aana dai vaascara gaaagidifia pai tomali amo imidagai
maiquiaa gifioidi tomali amo sivatu isaamadu idufiia aana vagimi gifiaadufii. 30 Damos
sivi diviacai gamara ismaacada soimaasiara siaa doodai gatumifisiga ooqui taatacaligami
aamadu patai mui avaaca mara giacadioma”, astatadai amarada gaducadioma gaooga.
31 Amaasi aoogada potatadai: “Gifimara aapi vaascara gifiaamadu daacana dai vaasi is-
tumaasi viaa aana vaasi araapi gavaatara. 32 Damos sivi saalicada gaaagaitadai isidufiia
aatama vagimi dai baigaraliadagi, gasucuuli ismaacada casi armuuquiadacatadai apamu
duaaca casi arsiba imiadacatadai tatai apamu taa”, astatadai aoogada gamara —astatadai
ASuusi aoodami.

16

1Daida aSuusi potatadai aapa gamamaatardamiga:

—~Oidacatadai amoco gaaamu gaviidacami dai viaacatadai mui pipioofii dai amoco
Arpipioofii taaanadamigada. Dai amaasi mal aaamuda siapipioofii taaanadamigada siaa
vuiididi vustuidada. 2 Amaasi aaamuda vai dai potatadai: “;Tumaasi idi masmaacada
gifiaagidi pasaida ivueeyi? Gifiaagidafii pastumaasi idui aapi vaa gifivustuidagacada casiapa
maitargifitaaafiicaruca agai”, astatadai raamuda. 3 Amaasi apipioofii taaanadamigada
aduucai gatagito: “¢Istuma duufiimu aana gifivuusaidacai gifiaamu idi aa duifidagiaifidara?
Maiguvuca aana isaata vuaadagi dajiana, dai siaa arai aana isgataanadagi oidicami.
4 Casian maata istuma duiiiagi dai viaacagi sioora gifimiaadagidagi ifisiaascada maiviaaca
aana aa duifidagai”, asaalidi. 5 Amaasi vai mosaamadutai ismaacada vupuaatulditadai
aaamuda. Dai tacacai apagadada dai potatadai: “¢Paasi vuaatuldi aapi gifiaamu?” astatadai.
6 Tai agai aa noragi dai potatadai: “Amo siento vopoti giigi”, astatadai. Taida ataaanadami
potatadai: “Tanai daja siaaco 00jisi pasiaasi vuaatuldi. Baifii dai siaa duaada dai apamu
ooja dai poduucai ooja pasai altaajucami siento vuaatuldi”, astatadai. 7 Amaasi vai
agai amai dai potatadai: “¢Aapio paasi vuaatuldi?” astatadai. Tai agai potatadai: “Amo
baimocoroi taligi”, astatadai. Taida ataaanadami potatadai: “Tamidaja siaaco 00jisi pasiaasi
vuaatuldi. Baifii dai siaa duada dai apamu ooja dai poduucai ooja pasai ali maaco coobai
vuaatuldi”, astatadai. 8 Taida aaamuda maata taa isalia saituduacatadai ataaanadami
aasivuaacada. Aoodami ismaacada ivueeyi istumaasi aagi agai ipalidi siooma sastuduga
isgaagadagi istumaasi ipalidi isagai ismaacada ivueeyi istumaasi Diuusi ipalidi.

9 Damos aana anganaagidi sai tomamas saagida daraaja agai ismaacada gamaitacai
ganvustuidaga vupuiirumadaitai aa damos aapima gaaagai massoicadagi aa
ganvustuidagacada isducatai Diuusi ipalidi siaascada coiyagi aapima ganvustuidaga
camaitansoifiamu dai Diuusi ganmiaadagidamu tavaagiara dai ganmaaquimu baabaqui
ismaacada tomali amo imidagai maiuugiatai.

10 Sioora ivueeyi laachi istumaasi isducatai aagai poduucai idufiian tada agai gapi
aApa, dai isaasivuaca agai laachicada poduucai aasivuacan tada agai aapa gapicada.
11 Masmaitivueeyi mastumaasi aagai ganvustuidagacada tami oidi daama Diuusi
maitanmaaquimu istumaasi vaascara namaacana. 12 Masmaitivueeyi mastumaasi aagai
gavustuidagacada voora ganmaquia agai istumaasi aapima aagi ganvaatara.

13 Tomali amo pioofii maitistutuidiisgoocaducagi aamuda, candadan tada agai amoco dai
oigradagi agamai, aagiadan tada agai amoco dai maiaagiadagi agamai. Sioora oigaadagi
gavustuidaga maitistutuidi isaagiadagi Diuusi —astatadai aSuusi.

14 Afariseo ismaacada alia oojoidi isampaidiada mui tumifisi caacai vaasi imaasi agai
mosparunai aSuusi. 15 Amaasi aSuusi potatadai:

—Aapima caa tuutiacami ganaagai oodami vuitapi, damos Diuusi caa maata ganiibadaga.
Aamo istumaasi istumaasi aoodami caagadu alidi Diuusi alia caadai.

16 Aidasi maiquiaa divia AVuaana ismaacada vapacoi aoodami oidacatadai Moseesacaru
saalicamigada ismaacada maa Diuusi dai oidacatadai aapa Diuusi fiifliooquituldiadamigada
mamaatatuldaragada. Dai aidasi divia AVuaana aida abiaadara gaaagai sai Diuusi soicada
Alidi oodami sai caagacara oidacana, dai vaascatai ganaajagai vaavoituda aliditai sai Diuusi
soicada alidi oodami sai caagacara oidacana.

17 Siooma maisijaiga isugitiagi tavaagi aamadu davaarai siugitiagi amo fiooqui
saalicamigada Diuusi.

18 Tomastuma caali isdagituagi gaoofiiga dai vaanagi amai agai alia soimaasi ivueeyi, dai
agaiismaacada vaanagi amo ooqui dagitobarui agai alia soimaasi ivueeyi aapa.

19 Amo imidagai oidacatadai amo caali gaviidacami dai caaga dadapacami gaaadaifia
yuucusi dai caaga titiodicami, dai vaas tasai ivuaadana vagimi gagarducami. 20 Dai oida-
catadai aapa amo soitigami Lazaru taagiducami, ismaacada iivosicatadai vaasi tuucugada
dai mosdavaarapi dadaajaifia agaviidacada quitaagifiagadara. 21 Vaida asoitigami tascofiia
aliditadai acuaadagai viigiadacada ismaacada gaasai agaviidacada meesagadaaifidara, vai
asta agoogosi vifliumiditadai iivoidada. 22 Tai amo imidagai muu asoitigami, tai dada Diuusi
tataaaficaruda dai baacai sai asmadu daacana Avraafiicaru siaaco ajioopai acoidada. Dai
bo chiaaqui tasaicada muu agaviidacada aapa matai yaasa. 23 Dai aidasida agaviidacada
soimaa taatacatadai maaca siaaco ajioopai maicaaga tuutiacada, dai tai nanaaava dai
maacasdara taa agai aAvraafii, daida aLazaru ansmadu daja. 24 Dai amaasi iifia dai potai:
“Avraafii soigi gaalda aanacada dai baigovai ootosa goL&azaru vai vadaidana gamasaiga
cuugada suudara dai diviana dai avogidana gifinaana aliana soimaa taataca aana tami
taiyara”, astatadai agaviidacada. 25 Damos aAvraafii potatadai: “Gifimara, gatagitofii pasiaapi
caagacara oidacatadai maiquiaa muucucai, dai goLdzaru alia soimaa taata. Dai sivi goovai
baigaalidi tami pai aapi soimaa taataca. 26 Dai tomasducatai maibaiga isducatai oidagava
Amo gaa daacagi tuucavacami dai poduucai sioora imia aliada tabiaadara gaamucu maitis-
tutuidi tomali maacadara baigovaco maibaiga”, astatadai aAvraafii. 27 Amaasiagaviidacada
potatadai: “Gadaanai aana tuduida aapi, caliodami Avraafii, pai ootosa goLdzaru gifiooca
quiidiamu, 28 ami siaaco daraaja taama gifisusuuculi dai gifisiisiagi vai aagidana goovai
isducatai maidadiagi agai aapa tami siaaco mosaa soimaasi gataatamai”, astatadai.
29 Damos aAvraafii potatadai: “Agai viaa agai ismaacada ooja Moseesacaru aamadu Diuusi
fiifliooquituldiadamigada, vai aagiditai caacana”, astatadai Avraafii. 30 Taida agaviidacada aa
noragi dai potatadai: “Dafii aapi Avraafii, siaadara aagidana agai Avraafii damos isimiagi
amaadutai coidada saagidaifidara maaca siaaco daraaja agai poduucai gia ama duucai
gantatagituan tada agai dai camaisoimaasi ivuaadagi”, astatadai. 3! Damos aAvraafii
potatadai: “Ismaiaagida aliada agai AMoseesacaru aasmadu Diuusi fiifiiooquituldiadamigada
poduucai aapa siaadara aagidana agai tomasi amaadutai duaacagi coidada saagidaifidara”,
astatadai aAvraafii —astatadai aSuusi afariseo.

17

1 Amaasi aSuusi potatadai gamamaatardamiga:

—Vaascara oidacamu istumaasi isducatai soimaasi ivuaadagi oodami damos siaa soimaa
taatamu agai ismaacada soimaasi iduifitulda aliada oodami. 2 Siooma arcaagai agai vaatara
mascusivuana vulidagi amo mauturui dai gaa suudara daitudagi baiyoma issoimaasi
iduifituldada agai amaadutai idi ismaacada utudama vaavoitu. 3 Caagavar gantatagitoca
aapima isamaadutai soimaasi idufiia gavui aagidavurai aapima agai issoimaasi idui agai
gavui. Daiisama duucai gatagituagi agai dai camaisoimaasi ivuaada agadagi oigaldavurai.
4 Tomasi muiyoco soimaasi gavuiidiada agai dai vaasi vuidagara didivadagi dai povai
gantataadagi: “Casian maipovuaadagi”, vaascara gaaagai masoiganaldiadagi —astatadai
ASuusi.

5 Aojootosicami potatadai aASuusi:

—Garsoifiafii tatai vaamioma vaavoituda aatama —astatadai.

6 Amaasi aSuusi potatadai:

—Isviaacamudai aapima tomasi laachi vaavoidaragai tomasi apan aasi isuiduru amo
caida coravi istutiadamudai aapima ispotaadagi idi iigosi: “Gavaificumafii dai gaa suudara
caquiva”, idi iigosi gia ganaagidamudai —astatadai aASuusi.

7Isamaadutai aapima viaacagi amo pioofii vai agai gasicuandagi dajiana siaapa nuu-
cadacagi vustaqui, dai siuu duucu divia agai ¢bais potaadana aapima giimi dai gauga?
8 Maipotaadan tada aapima baiyoma potaadan tada aapima: “Baigi tua gocuaagi nai aana
gaugiagi quiaa pai gooquiara gauga aapi”. 9 ¢Bais Diuusiatanamaquidana taadana aapima
apioofii iduucai agai mastumaasi tajai? Cho liena. 10 Poduucai aapima aapa masiaascada
naatuagi vaasi istumaasi ismaacada gantaaanai Diuusi, gaaagai maspotaadagi: “Aatama
apan ducami tomastuma pipioofii idui aatama mosacaasi istumaasi viaacatadai isidufiiagi
cascada” —astatadai aSuusi.

11Dai apiaimaitadai aSuusi Jerusaleenamu amapiadara arSamaalia dai ajadara arGalilea
tai agai arana saali daivusai. 12 Dai aacai agai amo amapacara vai vuidara iimaitadai
baivustaama cacaali ismaacada viaacatadai acoocodagai ismaacada duvaldi gatuucuga
damos bai maacasdara guuquiva agai 13 dai ijifia daida icaiti:

—Suusi mamaatatuldiadami soigi gaalda aatamacada —ascaiti acacaali.

14Dai aidasi taa aASuusi potatadai:

—Iimivurai dai maa vuidara guuquiva apapaaligada ajudidiu —astatadai aSuusi.

Dai aidasi iimaitadai agai todian duucai duduaadicami vii. 15 Amaasi amaadutai agai
mostaa iscadueeyi aa gai dai iifiaquitadai siaa duutudaimi Diuusi. 16 Dai gatootonacada
caquiva aSuusi vuidara dai davasarapi cuiqui dai potatadai: “Diuusiatanamaquidana”,
astatadai. Dai idi caali arSamaaliara oidacamicatadai. 17 Amaasi aASuusi pocaiti:

—¢Bais maivaa baivustaama dudueeyi? ¢Siaaco daraaja agaa tuustaama? 18 Mosaca idi
ismaacada maitarjudiu aa gai dai siaa duutuda agai Diuusi —ascaiti aASuusi.

19 Dai amaasi potatadai agai acaali:

—Caquivafii dai imada. Gifivaavoitu aapi cascada dueeyi —astatadai aSuusi.

20Taida afariseo tacacai aSuusi saascada agai sigataaanada agai Diuusi tami oidigi daama,
taida aASuusi aa noragi dai potatadai:

—Siaascada gataaanadagi Diuusi tami maitaramo istumaasi ismaacada maasi. 21 Maita
povacaitiada agai: “Tamia daja”, sinapa “Maaca daja”; Diuusi catanai gansaagida gataaanai
—astatadai aSuusi.

22 Dai amaasi potatadai aSuusi gamamaatardamiga:

—Aimu istuigaco aapima ipaliadamu isgataaanada aana ismaacada viaa amo saalicami
tami tomasi amo tasai damos maiaimu amaasi. 23 Dai aa povantataadamu: “Tamia daja”,
siaapa “Maaca daja”. Damos maitavar ajioopada, tomali maioidatucuda. 24 Poduucai
ismaascana siaascada vapadocadagi oidigi pomaascamu siaascada ajiagi istuigaco diviagi
aana ismaacada viaa amo saalicami. 25 Damos aapaga viaa aana issaalicada soimaa taatagi,
daida aoodami sivi oidacami gajiaadara gifiviaamu. 26 Poduucai isducatai apadui aidasi
oidacatadai ANoee, poduucai apaduuflimu aapa siaascada cadivia ifiaagada aana ismaacada
viaa amo saalicami. 27 Aoodami gacuaadana dai gayaadana, dai cuucuntaifia, dai gamamaa-
caifia ganmaamara ooqui masai oofitaifia, asta aida uucami sivaa ANoee gavaarcugara tai
saalicada tavapi duudu tai vaasi aoodami coi. 28 Dai poduucaiapadui aapa aidasi oidacatadai
aLota noodami gacuaadana, dai gayaadana, dai gasaapadaifia dai gaagaraifia, dai gassaifia,
daida ivuaadana baabaqui. 29 Damos aidasi ii ALota Sodoomaifidara tai duudu tai aamadu
asufre tavaagiaifidara, tai vaasi oodami coi. 30 Poduucai apaduufiimu aapa sinascada diviagi
aana ismaacada viaa amo saalicami.

31 Amaasi isamaadutai vaaqui daama daacagi dai tuucavi viaacagi gavustuidaga
maitaaagai istavafiagi agai dai vuvaidagi, dai isamaadutai dajiana aimardagi maitaaagai
isimiagi agai gaquiiyamu. 32 Gantagitovurai Lota ooifligada isducatai muu vaamioma
oigadatai gavustuidaga tami oidi daama siDiuusi. 33 Sioora mostatagitodagi isducatai
caagacara oidacagi tami oidigi daama agai tomali amo istumaasi maiviaacamu gooquiara,
dai sioora maitatagitodagi mosacaasi isducatai caagacara oidacagi tami oidigi daama agai
saalicada baigaaliadamu.

34Ganaagidiana sai amaasi tucara goocatai abaana vaatacamu siDiuusi baacaimu amoco
dai agamai viaamu. 35 Dai gooca ooqui amapai gatuaadamu siDiuusi baacaimu amoco
dai agamai viaamu. 36 Dai gooca cacaali dajiana daraajamu siDiuusi baacaimu amoco dai
agamai viaamu —astatadai aASuusi.

37Moscaacai agaa imaasi tacacai dai potatadai:

—¢Vaaco apadufiia agai imaasi? —astatadai.

Tai agai aa noragi daida itatadai:

—Tomasiaaco siaaco caatacagi baabaidi duvaligada ami ganampaidifia nunui poduucai
arvaavoi aapa saida apaduufiia agai istumaasi aagai aana —astatadai aSuusi.

18

1 Asuusi aagidi aoodami amo fiiooqui cuentocada dai aagidi sai graagai ismaiugutai
daanadagi Diuusi dai maiiibiocoraitai. 2 Dai potatadai:

—Amapacara oidacatadai amo dunucami ismaacada maisiaa duutudaitadai Diuusi dai
tomali maivuama aliditadai tomalia amaadutaicada. 3Dai amaasi agai vaa davaariara oida-
catadai aapa amo ooqui viuudu, ismaacada cocodacatadai amai dai alia duudatai aimaraifia
agai adunucami quiidiamu dai potatadaifia sabai baiduifidana fiiooqui asaayuda aamadu.
4 Tavapi mospovuaadana agai vaida adunucami moscaacana. Damos gooquiara povaali:
“Tomasi maisiaa duutudai aana Diuusi dai maivuama ifialidi tomali amaadutaicada,
5 damos idi ooqui viuudu apiagifioojotuldi soifiamu aana vai camaididivaitai gifioojotuldifia
vaamioma”, ascaiti adunucami —astatadai aSuusi.

6 Dai potatadai aSuusi:

—Poduucai aagai adunucami maicaa tuigacada. 7 ;lsbai maisoifiana Diuusi aapa is-
maacada acovai vuvaitu agai ismaacada maiugutai taanadagi soifii? ¢Isbai tavapicada
soifiana agai? 8 Aana anganaagidi sai agai gia otoma soifiamu. Damos siaascada diviagi aana
ismaacada viaa amo saalicami, ¢isbai quiaa taagimu aana oodami vaavoitudadami tami
oidigi daama?

9 Daida aSuusi aagidi amai cuento chiaaquiatai vaatara ismaacada siooma caaga tuutia-
cami ganalidi siaa dai soiduucai naidi agaa. Dai potatadai:

10 —Gooca cacaali iji agaa quiuupaigadaamu judidiu dai gamamada agai. Amoco
arfariseocatadai dai agamai arvuudamicatadai tumifisi. 11 Afariseo caacatai gamamadai
dai aduucai gamamadai: “GifiDiuusiga, alia baigifialidi aana maitarapan ducamicatai aa
ismaacada araasivogami dai ismaacada arsoimaasi ivuaadami, dai ismaacada googosi
ganducami aana tomali maitarapan ducami idi vuudami tumifisi. 12 Dai aana maitacueeyi
gocuaja amo acaldiara, dai aa gaoidi aana ifismaacada gamaitacai”. 13 Damos avuudami
tumifisi baimaacasdara vii dai tomali maitapaali tomali istai nanaaavagi tavaagiamu,
mosgavai gamoo dai pocaiti: “GifiDiuusiga soigi gaalda aanacada aliasi arsoimaasi
ivuaadami aana”, ascaiti avuudami tumifisi. 14 Aana anganaagidi sai idi vuudami tu-
mifisi nora gaquiiyamu caoigaldicami soimaascamigada dai agamai gia chio. Tomasioora
ismaacada gaducada gaaliadagi agai maitargaducadacamicamu dai sioora maigaducada
ganaliadagi agai argaducadacamicamu.

15 Dai aa oodami vuapaimi aapa aali siaaco daacatadai aSuusi, sai agai taatana. Damos
aidasida amamaatardamigada aSuusi taa imaasi, bagaidimi agai ismaacada vuaapaimi
aaali. 18 Damos aSuusi vai gamamaatardamiga dai potatadai:

—Dagitovurai vai dadana goaali siaaco daja aana, dai maitavar daidiada. Ismaacada
apan ducami idi aaliducada agai agai ismaacada ajioopai maaca siaaco gataaanai Diuusi.
17 Aanaan saalicada ganaagidi sioora iimia aliada siaaco gataaanai Diuusi agai gaaagai
siapan ducamica amo ali dai ismaipoducamica agai siaadara vaacana —astatadai aSuusi
gamamaatardamiga.

18 Amaadutai atataaanadami tacacai aSuusi dai potatadai:

—Mamaatatuldiadami caa tuigacada, ¢tumaasi istutuidi aana sidufiiagi dai vaascara
oidacagi Diuusi axmadu? —astatadai.

19 Taida aSuusi potatadai:

—Mosaca Diuusi caa tuiga dai tomali amo imidagai maisoimaasi ivueeyi. Dai aapi
maivaavoitudai ifisaana arDiuusi. Mosaagi pocaiti aapi ansai aana arcaa tuigacami dai
tomali amo imidagai maisoimaasi ivueeyi. 20 Aapi canga maata istumaasi gataaanai Diu-
usi: “Maitavar googosi ganducamica, maitavar gacoodada, maitavar gaaasiada, maitavar
yaatagada aa, dai siaavar duutuada ganooga aamadu gandaa”, podu gataaanai Diuusi
—astatadai ASuusi.

21 Taida acaali potatadai:

—Vaasi gomaasi aan aliducatai abiaadara aagidi —astatadai acaali.

22 Amaasi caacai aASuusi imaasi potatadai:

—Damos quiaa viaaga amo istumaasi pasidufiiagi, gagarafii vaasi pastumaasi viaa dai
oida asoituutuigami atumifisi, dai poduucai viaacamu aapi vaamioma tavaagiara. Imifii
dai poduufii dai diviacai gifioidatucuda —astatadai aASuusi.

23 Dai aidasi caa acaali imaasi, alia soigaali, aliasi argaviidacamicatadai agai cascada.
24Dai taagacai aSuusi isalia soigaali agai potatadai:

—Gia sijaiga isganviipidacami iimiagi siaaco gataaanai Diuusi. 25 Siooma maisijaiga
AMO muura vaatara isdaivufiiagi amo oi dagadaamu saali isamo gaviidacami imiagi siaaco
gataaanai Diuusi —astatadai.

26 Dai agai ismaacada caa imaasi potatadai:

—¢ Vooriatai istutuidido iscaagacara vuvaquiagi? —ascaiti.

27Taida aSuusi potatadai:

—Istumaasi oodami maitistutuidi isidufiiagi Diuusi gia istutuidi —astatadai aSuusi.

28 Taida aPiiduru potatadai:

—Mamaatatuldiadami, aatama viaa vaasi tastumaasi viaacatadai, gaoidatucuda
araliditai —astatadai.

29 Amaasi aSuusi aa noragi dai potatadai:

—Sanlicada anganaagidi tomasioora ismaacada viaagi gaquii, siaapa gadaada, siaapa
gasusuuculi, siaapa gaoofiiga, siaapa gamaamara iduifiia aliditai Diuusi aa duifidada, 30 agai
sioon mui viaacamu idi oidi daama dai gooquiara agamai oidigara vaascara oidacamu
—astatadai.

31 Asuusi acovai vai abaivustaama dan gooca gamamaatardamiga dai potatadai:

—Siviata iimiagi Jerusaleenamu, siaaco gaaagai isapadufiiagi vaasi istumaasi
ooja aDiuusi fifiiooquituldiadamigada giflaagaitai aana ismaacada viaa amo saalicami.
32 Gifitaagida magai aa sibaadara oidacami, dai gifiparunada magai, dai soimaasi fiiooqui
gifisuuligiada agai, dai gifisisiviada agai. 33 Dai gifigaicarsa magai, dai gooquiara gifimuaamu,
damos bo vaica tasaicada apamu duaacamu aana coidada saagidaifidara —astatadai aASuusi
gamamaatardamiga.

34 Damos amamaatardamigada maimaata caa tomali amo istumaasi idi maasi, tomali
maimaatacatadai agai istumaasi aagidi ASuusi, goovai aramo istumaasicatadai istumaasi
maitistutuiditadai agai ismaata caacagi cascada.

35 Aidasida aSuusi caaijimitadai Jericooara vai voi ugidiana daacatadai amo
maifinaadami daida gataanaitadai oidicami. 36 Dai aidasi caa agai ismui iimadan caitimi
oodami, amaifinaadami gatacacai astumaasi apaduitadai. 37 Matai potatadai sai amui
imaitadai ASuusi Nasareetara oidacada. 38 Tai agai iifia dai pocaitimi:

—Suusi Davi marada soigi gaalda aanacada —ascaiti acaali.

39 Damos agai ismaacada baitaqui iimaitadai bagaimi sai camaiiifiacaifia vaamioma.
Damos agai apiaiifiacai dai pocaiti:

—Davi marada soigi gaalda aanacada —ascaiti.

40 Amaasi aSuusi caquiva dai ootoi sioora vuaapagi ami siaaco daacatadai agai. Dai
aidamasi caami vuaa taida aSuusi tacacai dai potatadai:

41 —;Tumaasi ipalidi aapi ifisiaduifida aana? —astatadai.

Taida acaali ismaacada maifinaadatadai aa noragi dai potatadai:

—Mamaatatuldiadami, naada ifialidi aana —astatadai.

42Taida aSuusi potatadai:

—Naaadaiii, vaavoitu aapi cascada nanaaava —astatadai aSuusi.

43 Mospotai agai taida aismaacada maifiraadatadai istui isnanaaavagi, dai oi aSuusi dai
siaa duutudaimi Diuusi. Dai vaasi aoodami ismaacada taa imaasi siaa duutuli Diuusi.

19

1 Taida aSuusi aayi ami Jericooara dai amui daivusquimi agai. 2 Vai ami oida-
catadai amo caali gaviidacami Zaqueo taagiducami, dai agai arbaitacaaacamigadacatadai
tumifisi vaudami. 3 Daida aZaqueo matia aliditadai aSuusi, damos maitistutuidi-
tadai istagiagi alin maitacavacatadai aZaqueo cascada dai oodami alia muiducatadai.
4 Vai agai maitatagaitadai isducatai matiagi dai amaasi baitaqui maa dai tasai amo
uusi tacavacamiara voiyara siaaco viaacatadai aSuusi isdaivufiiagi. 5 Dai aidasi amui
daivusquimi aSuusi tacavi nanaaava dai potatadai:

—Zaqueo otoma itavafii boodara sivi anviaa aana isgaquiiyara gifiuulifiagi —astatadai
ASuusi.

6Taida aAZaqueo otoma tavai, dai baigaaliaracada miaadagi agai aSuusi. 7 Amaasi taagacai
aoodami imaasi vaascatai fiiooquidimi aSuusi dai pocaitimi saida aSuusi amo soimaasi
ivuaadami quiidiara gauuli. 8 Amaasi aZaqueo caquiva dai potatadai aSuusi:

—Dafli, mamaatatuldiadami oidamu aana asoituutuigami taajucami vaasi gifivustuidaga
ifismaacada viaa dai ifisiamaadutai aasi aana vuiirumadacai aa noragidamu aana asta
macovaco vaamioma ismaacada aasi aana —astatadai aZaqueo.

9Taida aSuusi potatadai:

—Idi caali cavaavoitu Diuusi isduucai vaavoitu adufida Avraafiicaru cascada siviat aayi
caagacara vuvaidaragai idi quiiyara. 10 Aana ismaacada viaa amo saalicami divia dai gaaga
iflagai dai caagacara vuvaida ifiagai soimaasi ivuaadami agai arsibaiimiada Diuusi vaatara
—astatadai ASuusi.

11 Dai camiaanai daacatadai agai Jerusaleena daida noodami povanaliditadai iscaotoma
gataaanada agai Diuusi oidi daama cascada aidasi quiaa tatagitoitadai noodami ismaacada
aagidi aSuusi, agai aagidi amo fiiooqui cuentocada, 12 dai potatadai:

—Amo imidagai oidacatadai amo caali dai vaasi aaadufida artataaanadamicatadai daida
arganviipidacamicatadai. Dai maacasiii agai amai davaariara masiaaco daasa agaitadai rai
dai gooquiara apamu divia agaitadai. 13Dai maiquiaa imacai vai baivustaama gapipioofiiga
dai vaascatai aamadutai maa tumifisi dai potatadai: “Aa duifituldavurai idi tumifisi asta
sinascada divia aana”, astatadai. 14 Damos agamai davaariara oidacami alia caadaitadai dai
imacai agai tai agaa gooquiamu ootoi chiaaqui cacaali sai potaadana: “Maitatata ipalidi
aatama isaapi argartaaanadamicagi”, astatadai. 15 Matai vaascara dai agai gataaanadami
duucai tai apamu nora. Amaasi aacai gaquiiyara vai agai gapipioofiiga ismaacada vii agai
tumifisi dai maataca agai saajaqui gamaita aamadutai. 16 Anapagadada divia dai potatadai:
“Gifiaamu, gatumifisiga gamaita baivustaamaojo vaamioma”, astatadai. 17 Taida arai aa nor-
agi dai potatadai: “Caagaduava aapiapa aramo caa pioofii cacaaga idui aapi laachicada sivi
gia gadaasamu aana caigi pai taaanada baivustaama quiiqui”, astatadai. 18 Tai gooquiara
divia amai dai potatadai: “Gifiaamu, gatumifisiga gamaita taamojo vaamioma”, astatadai.
19 Taida aaamuda aa noragi dai potatadai: “Aapi arcaigicamu aapa dai taaanadamu taama
quiiqui”, astatadai. 20 Tai gooquiara divia amai dai potatadai: “Gifiaamu, tanai daja
gatumifisiga gifipafiiitugara vuraca aana dai baidasaca. 21 Gaaabafii aana. Maata aana isalia
oomaliga aapi cascada. Dai maita aata vueeyi dai vaascara vuuyi tumifisi, dai aa gaasituldi
pai aapi mosvuuyi yoovisicami”, astatadai. 22 Amaasi arai potatadai: “Aapiapa aramo
pioofii maicaa tuigacami. Gafiiooquicada maata aana isaapi argadufii dai maicaa dui. Isca-
maatacatadai aapi siaana aroomaligami dai ismaitaaata vueeyi aana dai vaascara vuuyi
tumifisi dai isaa gifiasituldi dai isaana mosvuuyi yoovisicami. 23 Camaatacatadai aapi
¢tuipasi maitamaa gotumifisi sibaacoga masiaaco gamaitamudai vaamioma atumifisicada
simuiyoma vuimudai aana diviacai?” astatadai aamuda. 24 Amaasi potatadai agai
agaa ismaacada ami daraajatadai: “Baivurai gotumifisi dai maaca agai ismaacada viaa
baivustaama”, astatadai arai. 25 Tai agai potatadai: “Garaamu, agai caviaa baivustaama”,
astatadai. 26 Taida arai aa noragi dai potatadai: “Aana anganaagidi sai ismaacada viaa
vaamioma gamaacai dai ismaacada maiviaa gavoopoidi tomasi alaachi ismaacada viaaca
agai. 27 Dai aoodami ismaacada gifivui vaata dai maitipaliditadai isiartaaanadamica aana,
vuaapavurai dai gifivuitapi cooda”, astatadai arai gapipioofiiga.

28Dai amaasi caaagacai aSuusiimaasi apamu apiaimaitadaiJerusaleenamu. 29 Dai aidasi
caaijimitadai aSuusi Betapagiara dai Betaaniara miaanai agiidi siaaco Oliivosi taagidu,
aSuusi ootoi gooca gamamaatardamiga, 30 dai potatadai:

—Iimivurai maa aali quiiquiara ismaacada miaaga tabiaadara dai aacai taagimu aapima
Aamo asfiiitu vulicami ismaacada tomali amaadutai maiquiaa dadaajai varai uupana dai
vuaapa. 3! Dai isamaadutai gantacacagi mastuisi uupasai varai potaada ansai aana tagito
—astatadai ASuusi gamamaatardamiga.

32 Amaasi amamaatardamigada iji dai taa vaasi isducatai aagidi aSuusi. 33 Dai aidasi
uupasaitadai agai aasfiiitu taida asoigacami tacacai dai potatadai:

—¢Tuimasi uupasai goasfiiitu? —astatadai.

34Tai agai aa noragi dai potatadai:

—Amamaatatuldiadami tagito cascada —astatadai.

35 Amaasi baidacai agai aasfiiitu aSuusi, dai asfiiitu daama darai gansosua dai daama dai
aSuusi. 36 Dai aidasi asfiiitu daama imaitadai aSuusi aoodami voiyara aaligaimi gansosua.
37 Dai aidasi camiaadimi agai coidama gaasacara aOliivosi giidiaifidara, vai vaascatai
avaavoitudadami ismaacada oiditadai iifiaquimi baiganaliatugaitai dai siaa duutudaimi
Diuusi vaasi aismaacada gagarducamicada ismaacada taatadai agai. 38 Dai pocaitimi:

—Diuusi alia caagacara naidi goovai ismaacada divia Diuusi guvucadadacada.
Vaascatai ganiibastacan tada tavaagiara aatama alia siaa duutudai Diuusi —ascaitimi
avaavoitudadami.

39 Amaasi aamoco afariseo ismaacada aoodami saagida daraajatadai potatadai agai
ASuusi:

—Mamaatatuldiadami bagaidafii gamamaatardamiga —astatadai.

40 Damos aSuusi aa noragi dai potatadai:

—Aana anganaagidi sai isidi maiiifiacadagi saalicada goojoodai iifiacadamu —astatadai
ASuusi.

41 Dai aidasi caaijimitadai agai Jerusaleenara dai taagacai Jerusaleena aSuusi sosua
aoidacamicada 42 dai pocaiti:

—Gia ipalidi aana issivi maata caacagi gooidacami isducatai istutuidi isganiibastacan
tadacagi damos maitistutuidi goovai ismaata caacagi. 43 Aimu istuigaco sicolimagi
sasaayuda dai sicoli curartamu, dai vaasi aipadara cocodamu, 44 vaasi davaarapi suuligamu
dai coodamu dai vaasi Jerusaleenara maiviimu tomali amo odai amai daama. Aidasi diviji
aana ismaacada arDiuusi tai maitifimiaadagi gooidacami cascada —ascaiti ASuusi.

45 Amaasi aSuusi vaa agaa quiuupaigadara judidiu dai vuvaitu ismaacada ami gagaa-
garaitadai dai ismaacada gasaapadaitadai, 46 dai potatadai:

—Diuusi fiiooquidara pocaiti: “Gifiquiiavar mamadaragai vaatara”. Mai aapima tajogada
aasivogami duucai naidi —astatadai aASuusi.

47 ASuusi vaas tasai gamamaatatuldifia Diuusi fiicoquida agaa quiuupaigadara judidiu,
damos abaitaguucacamigada apapaaligada judidiu aamadu amamaatatuldiadami Diuusi
saalicamigada, dai anmadu adudunucamigada aoodami gaagaitadai isducatai muaagi
aSuusi. 48 Damos vaasi aoodami caaga gantagito caacatadai iscaiti aSuusi cascada
maitatagaitadai agai isducatai muaagi.

20

1 Amo imidagai agaa quinupaigadara judidiu daacatadai aSuusi dai mamaatatulditadai
aoodami Diuusi fiiooquida aamadu caagacara vuvaidaragai, tai ami dada
abaitaguucacamigada papaaligada ajudidiu aamadu amamaatatuldiadami Diuusi
saalicamigada, aamadu aa baitaguucacami, 2 dai potatadai agai aSuusi:

—Garaagidafii, ¢tuma saalicamicada pomaasi ivueeyi aapi? ¢Toora gamaa gosaalicami?
—astatadai.

3 Amaasi aSuusi potatadai:

—Aanaan aapa gantacacagi amo istumaasi varai gifiaagida: 4 ;Toora ootoi aVuaana sai
gavapaconana? ¢Diuusi oodami sio? —astatadai aASuusi.

5Damos vaasi abaitaguucacami aagi aipaco ganaatagidimi dai pocaiti:

—¢Istandamu aatama? Ispotaada aatama sai Diuusi ootoi goovai otoma garaa noragi-
damu dai povartandamu: “;Tuimasi maivaavoitu?” 6 Dai ispotaada aatama sai oodami
ootoi, vaascatai gooodami garcoodian tada ojoodaicada, vaascatai goovai saalicada vaavoi-
tudai siaVuaana arDiuusi fiiooquituldiadamigada —ascaiti abaitaguucacami.

7Dai amaasi aa noragi agai aSuusi dai potatadai sai maimaata sioora ootoi AVuaana sai
gavapaconana. 8 Amaasi aSuusi potatadai:

—Tomali aanaan maitanaagidagi istuma saalicamicada ivueeyi aana imaasi —astatadai
ASuusi.

9 Amaasi aSuusi gaaagacai aagidi roodami, dai aagidi amo fiicoqui cuentocada dai
potatadai:

—Oidacatadai amo caali ismaacada ai uuvasi gadavaaragana, dai gooquiara taaju-
camicada maa agai aa oodami gaaasi dai ii abiaadara sibaaco dai tavapi daja. 10 Dai
aidasi aayi yoovaragai agai ootoi amoco gapioofiiga sai taanana agai aoodami ayoovi siaasi
aaacatadai, damos aoodami gaicacarai dai soi doodai dai ootoi maimaacacai istumaasi.
11 Amaasi atuidacami ootoi amai pioofii, matai agai aapa alia soimaasi fiiooqui aagidi dai
gaicacarai dai ootoi maimaacacai istumaasi aagaimi agai. 12 Daida atuidacami ootoi amai,
damos aoodami alia soi doodai agai aapa dai aadaji.

13 Dai cagooquiara pocaiti atuidacami adavaarai: “;Isducatai iduufiimu aana? Ootosamu
aana gifimara tomasi alia oigadai aana, siaadara maisiaa duutudadan tadacana agai siuu
duucu tagiagi”, ascaiti acaali. 14 Damos aidasida aaata vuaadami taa gaamo marada aipaco
ganaatagidimi dai pocaiti: “Idi agai ismaacada artuidacamica agai oogada vustuidada

gaaagai tasmuaagi dai poduucai aatama artutuidacamicamu”, ascaiti aaata vuaadami.
15 Dai amaasi vuusaitu ami dajiaifidara dai muaa. Amaasi aSuusi tacacai aoodami dai
potatadai:

—¢Isduufiimu adavaarai tuidacami aaata vuaadami? 16 Divimu agai dai coodimu dai
maaquimu adavaarai aa oodami —astatadai aASuusi.

Moscaacai agaiimaasi mai isagai aagadama alidi ASuusi cascada pocaiti agai:

—Diuusi maidagitona ispova dufiiagi —ascaiti.

17Damos aSuusi vui nanaava dai potatadai:

—¢Taiya alidi ida goovio ismaacada 00jisi Diuusi fiiooquidara siaaco pocaiti?:
Aodai ismaacada gajiaadara viaa abaabaquitadami sivi agai aragai ismaacada vaamioma

gaaagai avaaqui vaatara.

Asduu oojisi Diuusi fiicoquidara. 18 Tomasioora ismaacada utuvagi aodiara moslalachi
daivamu, dai isnodai daama gasiagi amai agai mosatuisamu —astatadai aSuusi.

19 Abaitaguucacamigada apapaaligada judidiu aamadu amamaatatuldiadami Diuusi
saalicamigada ipaliditadai isaida otoma bajiagi aSuusi, caaga maatacatadai agai isagai
vaatara aagaitadai aSuusi acuento cascada, damos aabaiditadai agai aoodami. 20Dai amaasi
ootoi sioora soobidacagi vai agai caa tuutiacami ganvueeyi, dai gaagai isducatai aagagi
aSuusi amo istumaasi istumaasi vui caatacagi adudunucami vai poduucai tasgida agai
adudunucami. 21 Cascada tacacai agai dai potatadai:

—Mamaatatuldiadami, caa maata aatama sai ismaacada gaaagidi aapi dai
gamamaatatuldi arvaavoi. Dai maivuaama alidi aapi oodamicada siarganviipidacami
siarsoitutuigami aapa, mosgamamaatatuldi aapi istumaasi Diuusi ipalidi. 22 Garaagidafii,
;cangaisi tasaa namaaquiadagi agaa baitacaaacami romano cho sio? —astatadai.

23 Damos aSuusi maata taa isagai vuiirumada aliditadai dai potatadai:

—¢Tuimasi gifivuiirumada alidi aapima? 24 Gifitaagidavurai aapima amo tumifisi. ¢Voora
mooda dai voora taataarada tumifisiara daja? —astatadai aASuusi.

Tai agaa aa noragi daida itatadai:

—Agan baitacraacami mooda dai taataaragadaava —astatadai.

25 Taida aSuusi potatadai:

—Maacavurai agaa baitacaaacami istumaasi artuidada dai maacavurai Diuusi istumaasi
arDiuusi tuidada —astatadai aASuusi.

26 Tai agai maitistui issoimaasi fiiooquitudagi oodami vuitapi baiyoma maitaa agai isdu-
catai gantatagituagi caacatai isducatai fiioocai ASuusi dai cascada maifiioocacai vii.

27 Dai gooquiara iji aamoco asaduseo siaaco daacatadai aSuusi. Asaduseo pocaiti sai
maioidaga coidada duaacarada cascada potatadai agai aSuusi:

28—Mamaatatuldiadami, AMoseesacaru oojisicami garvii vai pocaiti sai ismuquiagi amo
caali dai viaagi gaoofiiga maiquiaa maamatacai abaana, saida asucuulida acaali gaaagai
isvaanagi aviuudu dai maamatagi abaana asiaagida vaatara ismaacada muu. 29 Dai amo
imidagai oidacatadai cuvaracami amo siaagama, aspagadada oofiigai dAamos muu maiquiaa
maamatacai. 30 Amaasi agooquiardada vaana aviuudu, dai muu aapa maiquiaa maamata-
cai. 31 Tai gooquiara agamai vaana agai vaa ooqui, dai muu aapa maiquiaa maamatacai,
vaa cuvaracami podui dai vaasi coi maimaamatacai tomali amaadutai. 32 Dai amaasi muu
aooqui aapa. 33 Dai duduaacacai coidada saagidaifidara, cismaacada arcunadacamu aooqui
vaasi arcuucunadacatadai agai di? —astatadai asaduseo.

34 Amaasi aSuusi aa noragi dai potatadai:

—Tami oidigi daama cacaali dai ooqui cuucuntai dai oofitai. 35 Damos agai is-
maacada Diuusi maaquiagi oigaragai isiimiagi tavaagiamu caduduaacacai coidada
saagidaifidara maaca maitacuucuntai tomali maitamamacai ganmaamara cuucuntaragai
vaatara, 36 maaca camaitacooyi cascada. Moscaduduaacacai agai apan ducamica agai
Diuusi tataaafiicaruda agai arDiuusi maamarada. 37 Moseesa aapa garmamaatatuldi sai
duduaacarai coidada siaaco gaaagai aali uusi ismaacadara mai tai daida auusi maimai ami
gaaagai aapa sai Diuusi arAvraafiicaru dai Isaacaru dai Jacocaru Diuusigada. 38 Damos
Diuusi maitarDiuusigada agai ismaacada aDiaavora aamadu ajioopai coocai, baiyoma
arDiuusigada agaiismaacada agai aamadu ajioopai —astatadai aSuusi.

39 Amaasi amamaatatuldiadami Diuusi saalicamigada potatadai:

—Canga aagai aapi mamaatatuldiadami —astatadai.

40 Dai camaitapanaali isvaamioma tacacagi.

41 Taida aSuusi potatadai:

—¢Ducatai pocaiti aapima saida aCristo arDavi marada? 42 Vaida aDavi aduucai ooja
Salmosi liivrugadara:
Ataaanadami potatadai gifitaaanadamiga:
“Gamaaquimu aana amo saalicami ismaacada vaamioma namaga.
43 Dai ugititudamu aana vaasi ismaacada gavuidara vaata”.
44 ;Damos ducatai istutuidi aCristo siarmaradacagi aDavi vai aagi aDavi gifitaaanadamiga
aagai? —astatadai aSuusi.

45Vaasi aoodami caacatadai aidasi aSuusi potatadai gamamaatardamiga:

46 —Cangavar gantatagitoca aapima. Maitavar apan duucai ivuaada goma-
maatatuldiadami Diuusi saslicamigada. Goovai oojoidi iscacaagaducami yuucustadagi,
dai ipalidifia mascocoanadagi ganvapaanamu dai viaatuldiadagi cacaayana, dai
cacangaducadioma daraicariara oojoidi isdadaradagi judidiu quiquiuupaigadara, dai
siaaco gacuaada goovai cacaagaducadioma daraicariara oojoidi isdadaradagi aapa.
47 Dai aasidifia goovai aapa avipiuudu baabaquida dai tavapi gamamadaifia sai naidifia
aoodami. Goovai agai ismaacada vaamioma soimaa taatatuldamu Diuusi —astatadai
aSuusi gamamaatardamiga.

21

1Dai aSuusi taa agaa quinupaigadara judidiu aganviipidacada ismaacada tueeyi tumifisi
cajojoofiiara ismaacadara gaampaidi tumifisi Diuusi aa duifidada vaatara. 2Dai taa aapa amo
viuudu soitigami ismaacada ami cajoofiiara darai goo sintaavu, 3tai potai aSuusi:

—Saalicada anganaagidi sai idi viuudu soitigami vaamioma dai isvaascatai. 4 Vaascatai
gogaa darai ismaacada cababaivitocai, damos goooqui soitigamicatai modai vaasi is-
maacada viaacatadai istuucada oidacagi —astatadai ASuusi noodami.

5Daiaamadutaiaagaiagaa quiuupaigadajudidiu daipocaiti sai alia sigia maasi aquiuupai
aojoodaicada sigia maascamicada dai aa amamaasicada ismaacada aa ami darai sai sigia
maascana aquiuupaigada judidiu. Tai amaasi aASuusi potatadai:

6 —Aimu siaascada vaasi idi masmaacada naidi aapima vaasi siaa gaduufiimu, dai maivi-
imu tomali ojoodai goocua daama —astatadai aASuusi.

7Tai agai tacacai dai potatadai:

—Mamaatatuldiadami, ¢vasscada apadufiia agai imaasi? ¢Ducatai maatamu aatama
isimaasi casiapadufiia agai? —astatadai agai aASuusi.

8 Taida aSuusi potatadai:

—Gantagitovar naijada, dai maitavar gandagito masganvupuiirumadadagi, dadiava agai
muidutai gifitastaaaragacada dai pocaitiadamu agai: “Aana anaraCristo”, dai “Casiat
aayi istuigaco ugitia agai oidigi”. Damos maitavar oidatucuda. ° Dai masiaascada ca-
jlomacagi muiyapara cocoodi, maitavar duduaadicuda gomaasi daivufiia agai aapaga,
damos maiquiaa aayi cugatara tasara.

10 Dai bodara apiaaatagidimi vaamioma dai potatadai:

—Amo davaariara oidacami cocoaadamu amai davaariara oidacami. 11 Dai alia cavami
gigivucudamu aamapacara gooidigi, dai oidacamu biuugigai dai coocodagai aipacoga, dai
tavaagiara duaadimudaca maascamu istumaasi dai naana maasi gagarducami maascamu
AADA.

12 Damos aapaga gansasaayu ganvuimu dai soimaasi gantaatatuldamu, dai vaama
gantuutusada agai agai atataaanadami vuidara agai vaa ismaacada gataaanai quiquiu-
upaigadara judidiu, dai ganmaamaisapada agai dai vaama gantutusada agai ararai
vuidara dai moomoyi vuidara gifivaavoitudaitai aapima. 13 Amaasi tuigaco istutiaadamu
aapima isaagadagi agai vuitapi isvaavoitudai aapima istumaasi gamamaatatuldi aana.
14 Dai maibai vuaada aaquiasdara isducatai aa noragidagi agai ismaacada gapiara
gansusuuligadagi. 15 Aana ganmaaquimu maatadagai dai fiicoqui isducatai gansoifia
aapima dai poduucai gansasaayu maiviaacamu isducatai ganaa noragidagi tomali
maitanvui flioocadamu. 16 Dai asta gandaada dai gansusuuculi dai gansiisiagi dai ganaadufii
aagiada agai gansasaayu masiaaco daraaja aapima. Dai gancooditudamu aapima
asnmadutai. 17 Dai vaasi oidacami gancandadamu gifivaavoitudaitai aapima, 18 damos maisiba
imimu tomali amo cuupai ganmooaifidara. 19 Damos aapima apiavaavoitudadamu dai

masiaascada dagavufiiagi vaasi gosoimaa taataragai gooquiara vaascara oidacamu aapima
Diuusi aamadu.

20 Masiaascada naijadagi iscasicoolimadi sandaaru Jerusaleenara, maatacamu aapima
iscaotoma vaasi siaa gaduufiimu. 21 Amaasi ismaacada Judeeara daraajagi gaaagai isvoop-
iagi gigiidiamu, dai sioora Jerusaleenara daraajagi gaaagai isvuvaaquiagi abiaadara, dai
sioora dajiaadana ajioopadagi maitaaagai isapamu iimiagi ganquiiquiamu. 22 Amaasi agai
istuigaco soimaasi taatatulda agai Diuusi ajudidiu ismaacada vuidara vaatacagi Diuusi.
Poduucai apaduifiia agai ismaacada o0ojisi Diuusi flicoquidara. 23 Sia soimaa taatamu
Aooqui ismaacada amaasi noonoacagi siaapa viaacagi aali siisiadami alia oidacamu soimaa
taataragai oidi daama, dai saalicada soimaasi gaagavituldaragai idi oodami Jerusaleenara
oidacami vaatara. 24 Aamoco coimu cocodiara, dai aa sibaadara oidacami maamaisapicami
vuimu aa dai vuucaimu. Dai ismaacada maitarjudidiu gataaanada agai Jerusaleenara asta
siaascada uucami Diuusi maquiagi oigaragai.

25 Dai amaasi oidacamu maasidaragai tasiara dai masaadiara dai sisiaavugiara, dai
tami oidigi daama vaasi oidacami maitatagadamu isducatai gantatagitodagi alia dudu-
aadicudamu agai alia sigal caititai agaa suudagi. 26 Aoodami susuiiquitardamu dudu-
aadicuitai dai tatagitoitai istumaasiara istumaasi daivufiia agai oidigi daama, asta tavaagi
gigivucudamu. 27 Dai amaasi gifitaagimu aapima aana ismaacada viaa amo saalicami
ifisiboodara imadamu amo icomai saagida guvucadagaicada dai saalicada dadadaquidatai.
28 Sianscada casi apavuiidagi imaasi varai tai nananda moscamiaadaidatai mastuigada
caagacara ganvuvaida agai —astatadai aSuusi.

29 Dai aagidi aapa amo fiiooqui cuentocada dai potatadai:

—Naidavurai goiigosi siapa tomastuma amai uusi. 30 Masiaascada naijadagiiscaiipoidagi
aagada, aapima camaatacana iscamiaadimi toifidagai. 3! Dai poduuquiavar maataca aapa
masiaascada naijadagi gomaasi varai maataca iscamiaadimi istuigaco gataaanada agai
Diuusi tami oidi daama.

32 Sanlicada anganaagidi sai vaasi imaasi apaduiiia agai maiquiaa ugitacai idi oodami.
33 Tavaagi aamadu oidigi ugitimu, damos ismaacada aagai aana goovai gia apaduiiia agai.

34-35 Todian duucai aimu Diuusi apan duucai isduucai gacucuupai amo trampa dai vaasi
oidi daama oidacami maatamu imaasi, cascada gantagitovar naijada dai maigajiaadara
vipiaada Diuusi mosgayaadatai dai tatagitoitai istumaasi oidaga oidi daama. 36 Baigavar
anduca aapima tudu, dai tomastuigaco avar gamamadada dai poduucai istuidimi aapima
iscaagacara vuvaaquiagi vaasi gomaasiaifidara ismaacada apadufiia agai, dai poduucai
istuidimu isgifivuidara guuquivagi aapima aana ismaacada viaa amo saalicami —astatadai
ASuusi noodami.

37 ASuusi gamamaatatuldifia tasara agaa quiuupaigadara judidiu dai tucara aimaraifia
dai giidiana cocosaifia siaaco Oliivosi taagidu. 38 Dai vaasi aoodami aaqui quiamoco agaa
quiuupaigadara judidiu daivaifia caaca aliditai istumaasi aagidifia ASuusi.

22

1 Aida camiaadimitadai asiaa duudagai istuigaco tatagitoifia ajudidiu aidasi Diuusi
caagacara vuvaitu Ejiipituaifidara. Asiaa duudagai pascua taagidu. 2 Vaida apapaaligada
ajudidiu baitaguucacamigada aamadu amamaatatuldiadami Diuusi saalicamigada gaa-
gaitadai isducatai muaagi aSuusi, damos alia aabaiditadai agai aoodami.

3TaiamaasiaDiaavoravaa aUudasiara, masmaacadaIscaliote aagaifia aapa, agaiaramoco
abaivustaama dan gooca ismaacada araSuusi ojootosada. 4 Daida aUudasi naidamu
apapaaligada ajudidiu baitaguucacamigada asmadu sandaaru agaa quinupaigadara judidiu
dai agaa quiuupiara sandaaru dai aamadu gaaataga dai aagidi isducatai istutuiditadai agai
istaagidagiaSuusi. 3 Tai agai alia baiganaali dai aagidi agai aAUudasi sai maquia agai tumifisi,
6taida aUudasibai aa dai graagacai gaa isducatai gataagidagi aSuusi siaascada maitiipucagi
aa oodami.

7Tai amaasi aayi asiaa duudagai istuigaco tatagitoifia ajudidiu aidasi Diuusi caagacara
vuvaitu Ejiipituaifidara dai aida coodaifia ajudidiu cafiiiru dai dadasdifia Diuusi. 8 Taida
ASuusi ootoi APiiduru anmadu aVuaana, dai potatadai:

—Iimivurai dai bai duufii cuaadagai idi siaa duudagai vaatara —astatadai aASuusi.

9Tai agai tacacai dai potatadai:

—¢Vaaco ipalidi aapi tasbai dufiiagi? —astatadai.

10 Taida aSuusi aa noragi dai potatadai:

—DMasiuu duucu ajiagi aquiiquiara, taagimu aapima amo caali ismaacada vaigatica
agai amo aayi suudagi varai oida siaaco vaquia agai. 1! Dai tacacavurai aquiaacami
saaco caaca atuucavi siaaco gaugia ifiagai aana idi siaa duudagara aamadu aapima.
12 Siagai gantaagidamu amo tuucavi gaducami goocua daama vaaquiara tacaviacoga cabai
dufiisicami varai ami bai duufii cuaadagai —astatadai aSuusi.

13 Tai agai iji dai taa vaasiaacatai isducatai aagidi aSuusi, dai bai dui acuaadagai siaa
duudagai vaatara.

14 Dai caaacai ugidagai, taida aASuusi meesa vuidara daiva aamadu gaojootosa. 15 Taida
ASuusi potatadai gaojootosa:

—Gia ipaliditadai aana isganaamadu gaugiagi idi siaa duudagara maiquiaa muucu-
cai. 16 Aana anganaagidi ansai sivi gaugia ifiagai idi siaa duudagara cuaadagai dai ca-
maitacuaada ifiagai idi siaa duudagara cuaadagai asta siaascada idui Diuusi vaasiistumaasi
idufiia agai dai caagacara vuvaidagi oidi daama oidacami diviacai agai dai gataaanada tami
oidigi daama.

17 Amaasi bai amo tucayu uuvasi varaagada dai gamamagi dai gooquiara maa
gamamaatardamiga daida itatadai:

—Vaascatai avar ii idi tucayuaifidara. 18 Saalicada anganaagidi ansai camaitayaada
ifiagai uuvasi varaagada asta siaascada aiyagi istuigaco diviagi Diuusi dai naidagi oodami
ismaacada arcaaga ivuaadami dai ismaacada armaicasga ivuaadami —astatadai aASuusi.

19 Dai gooquiara bai apaana dai gamamagi dai gooquiara saasarai dai maa
gamamaatardamiga, daida itatadai:

—Idiav arapan ducami gifituucuga masmaacada gatasgida agai masai muaana masai
aapima caagacaravuvacana. Poduuquiavarivuaada daida gifitatagitoda —astatadaiaSuusi.

20 Dai cauugitocai aSuusi bai atucayu dai potatadai gamamaatardamiga:

—Idi uuvasi varaagada ismaacada idi tucayuana daja apan ducami gifiaara ismaacada
aastia agai masai aapima caagacara vuvacana. Ifisiaascada muquiaagi vai aastia gifiaara
aida abiaadara gaaagadamu gofiiooqui utudui ismaacada Diuusi ootosda agai aoodami.

21 Damos sivi gocaali ismaacada gifitaagida agai adudunucami tami meesa daama
caata novida gifiapan duucai. 22 Aana ismaacada viaa amo saalicami cabaacaiti govoi
ismaacada gaaa aaqui abiaadara damos siaa soimaa taatamu acaali ismaacada gifitaagida
agai —astatadai aASuusi.

23 Amaasi amamaatardamigada aipaco gantacacaimi soora agai dai gataagida agai.

24 Amaasi amamaatardami aagi ganvupui fiifiic aagaitai sai ismaacada vaamioma
artaaanadamica agai siaascada iimiagi siaaco gataaanai Diuusi. 25 Damos aSuusi potatadai:

—Ismaacada maitarjudidiu saagida abaitacaaacamigada gapipioofliga duucai naidifia
aoodami, dai agai aadara ipalidi mascaaga tuutiacami duucai naijadagi. 26 Damos aapima
maitaaagai maspoduucai ivuaadagi, baiyoma ismaacada arbaitacraacamicagi gaaagai
isvaamioma gaali gavuaadagi dai pioofii duucai. 27 ;Maacada arvaamioma taaanadami
ismaacada meesa vuidara daja ismaacada gabiaajai sio? ¢Maitasi arvaavoio sai ismaacada
meesa vuidara daja? Damos aana gansaagida daja amo pioofii duucai.

28 Aapima vaascara gifisamadu daraajana aidasi soimaa taatamaifia aana. 29 Cascada
aana ganmaaquia ifiagai amo saalicami poduucai isduucai gifiooca gifimaa aana. 30 Dai
aapima gifisamadu gacuaadamu maaca siaaco gataaanada ifiagai aana dai gifisoifia
taaanadamu aapima Diuusi maamarada —astatadai aSuusi gamamaatardamiga.

31 Amaasi potai aapa aSuusi:

—Simuiii, Simufii, ADiaavora tai oigaragai Diuusiisgaduifidagi mui naana maasi soimaas-
cami masai camaitifivaavoitudaifia. 32 Damos aana daanai Diuusi aapima ganvaatara vai
maivaasi ugitana ganvaavoidaraga, dai siaascada apamu caaga gifivaavoituda aapi pai soifia
gaaadufii vai vaamioma caaga gifivaavoitudana —astatadai.

33 Taida aSimufii aa noragi daida itatadai:

—Mamaatatuldiadami, baigan gifiduu isgaoidagi maisacaruamu dai asta muquiaagi
gaaamadu —astatadai Simuiii.

34 Taida aSuusi potatadai:

—Piiduru, saalicada angaaagidi sai sivi maiquiaa cuujuicai tacucu paaapi vaicojo potaiya
agai pasai maitifimaata —astatadai aSuusi.

35 Taida aSuusi potatadai:

—Aidasida ganootoi aana maimoraraaliacami dai tomali tumifisi daraasacarucami,
dai tomali aa sususacaicada ¢isbai viaagacatadai aapima istumaasi? —astatadai aSuusi
gamamaatardamiga.

Tai agai aa noragi dai potatadai:

—Tomali amo istumaasi —astatadai.

36 Tai amaasi aASuusi potatadai:

—Sivi anganaagidi sai sioora viaacagi moraali gaaagai isbaa aimardagi, dai tumifisi
darasacarui aapa, dai sioora maiviaacagi maastai vai gagarana amoco gavaasaraga dai
savadana. 37 Aana anganaagidi sai gaaagai siapadufiiagi isducatai ooja Isaiacaru Diuusi
fliooquidara siaacoicaiti: “Soi duucai manaijada agai tomastuma soimaasiiducamiduucai”.
Istumaasi 00jisi gifiaagaitai gaaagai siapadufiiagi —astatadai ASuusi gamamaatardamiga.

38 Tai agai potatadai:

—Mamaatatuldiadami, tami vaata gooca mamaastai —astatadai.

Tai agai aa noragi dai potatadai:

—~Cascada —astatadai.

39 Amaasi aSuusi vuusai dai ii Oliivosi giidiamu poduucai isduucai ivuaadana agai
taida amamaatardamigada oi. 40 Amaasi aacai ami giidiara, taida aSuusi potatadai
gamamaatardamiga:

—Daanadavurai aapima Diuusi vai agai maidagitona aDiaavora issoimaasi
ganduifituldagi —astatadai.

41Taida ASuusi acovai ii maisi maacasi apan aa maacasi siaasi vuupai amoco amo odai, dai
gatootonacada caquiva dai gamamada agai. 42 Dai aduucai gamamagi:

—Giflooca ishbaigacamudai ismaisoimaa taata aana poduucai isducatai apadufiia agai
damos vaida apaduuna pasducatai aapi ipaliadagi. Dai maisiu istumaasi aana ipaliadagi
—asduucai gamamagi aSuusi.

43 Tai amaasi vuitapi gamaasitu amo Diuusi taaafiicaruda tavaagiaifidara dai vaamioma
maquia agai guvucadagai. 44 Dai alia soimaa taatacatai vaamioma daanai Diuusi dai
vaajurdada apan duucai ootai aarai dai davaarapi gaasai.

45 Dai aidasi canaato mamagi agai caquiva dai ii siaaco daraajatadai
amamaatardamigada dai coocosacami taa, gamaita soialiaragai cascada. 46 Daida aSuusi
potatadai:

—¢Tuimasi coocosa? Vaapaigivurai, dai daanada Diuusi vai agai maidagitona aDiaavora
issoimaasi ganduifituldagi —astatadai.

47 Dai quiaa fiooquiditadai ASuusi, tai ami aayi mui oodami. Dai ismaacada Uudasi
taagiducatadai abaivustaama dan gooca mamaatardamiaifidara, agai baitaqui imaitadai
aoodami, dai miaadara caquiva dai usupiga agai aSuusi. 48 Amaasi aSuusi potatadai:

—Uudasi, amo gusupigaicada pasgifitaagida agai aapi aana ismaacada viaa amo saalicami?
—astatadai.

49Tai agaiismaacada asmadu daraajatadai aSuusi dai naiditai istumaasi idufiia agaitadai
agai tacacai aSuusi dai potatadai:

—Mamaatatuldiadami, ¢vuidara tassuuligana mamaastaicada? —astatadai.

50 Dai amaadutai agai iquita saalisia padara naacada apioofiigada abaitacaaacamigada
papaaligada ajudidiu. 51 Damos aSuusi potatadai:

—Dagitovurai casia cangadu —astatadai.

Taida aSuusi mostaata apioofii naacada tai dueeyi. 52 Dai amaasi aSuusi potatadai
abaitaguucacamigada papaaligada ajudidiu, aamadu agaa quiuupiara sandaaru, axmadu
asonara guucacami judidiu agai ismaacada dada dai baaquia agai:

—c¢Ducatai dada aapima mamaastaicada dai uusicada ducami ifisaanar amo
ansivogamicagi? 53 Aidasi ganaamadu daacatadai aana vaas tasai agaa quiuupaigadara
judidiu tomali maitifitaata aapima, damos sivi casiganajaga aapima tucagi arDiaavora aa
duifidada vaatara cascada —astatadai aSuusi.

54 Tai amaasi agai maisapicami bai aSuusi, dai baacai abaitacaaacamigada papaali
quiidiamu, vaida aPiiduru mosmaacasdara oidi. 55 Tai aa ami tuisiqui araana ganai, dai
taicovai daraiva, taida aPiiduru saagida daiva aapa. 56 Tai amaasi amo cusfiiiru taagacai
istaicovai daacatadai agai, gatagito nanaidi daida itatadai:

—Idi caali aapa asmadu aimaraifia gomaisapicada —astatadai acusiiiiru.

57Damos aPiiduru asto, daida itatadai:

—Maitanmaata aana gocaali di —astatadai aPiiduru.

58 Tai gooquiarioma, amai caali taa daida itatadai:

—Aapiapa aramoco gomaisapicada adufida aapa —astatadai.

Damos aPiiduru itatadai:

—Cho, maitanmaata aana gocaali di —astatadai.

59 Tai bo laascada amai itai:

—Saalicada idi caali aasmadu aimaraifia gomaisapicada aapa daida arGalileeara oidacami
Aanpa —astatadai acaali.

60 Taida aPiiduru itai:

—Cho, aana tomali maimaata masioora aagai aapima —astatadai aPiiduru.

Dai quiaa fiioocaitadai agai tai cuujui tacucu. 61 Taida aASuusi vui nanaaava aPiiduru, taida
APiiduru tagito istumaasi aagidi amamaatatuldiadami, sai maiquiaa cuujuicai tacucu agai
vaicojo astua agaitadai ismaata aSuusi. 62 Taida aPiiduru vuusai abiaadara dai soigaaldacai
sosua.

63 Daida acacaali ismaacada nuucadacatadai aSuusi parunai dai saasarai tuucugada.
64 Dai iifia vuupuida dai vuivasana gavai, daida itatadai:

—¢Maatafii toora gagaaga? —astatadai.

65 Dai aagidi mui naana maasi fiicoqui sigalnascami.

66 Dai aidasi casi artasaracatadai, ganampagi ajudidiu sonara guucacamigada, aamadu
abaitaguucacamigada apapaaligada ajudidiu, aamadu amamaatatuldiadami Diuusi
saalicamigada, matai vaan cai aSuusi dudunucami vuidara matai ami tacacai, daida
itatadai:

67—;Garaagidafii povai pascaiti aapi pasaida araCristo ismaacada Diuusi acovai vuusaitu
pasai cangacara garvuvaidana? —astatadai.

Tai agai aa noragi daida itatadai:

—Ispovantaada aana sai aja, siaadara gifivaavoitudana aapima. 68 Daiisgantacaca aana amo
istumaasi siaadara gifiaa noragidana aapima tomali maitifidagituan taada aapima. 69 Dai
aanaismaacadaviaa amo saalicami caotoma imimu Diuusi aamadu dai aamadu gataaanada
ifiagai, ismaacada vaamioma viaa guvucadagai istomali amo amai —astatadai aASuusi.

70 Tai amaasi vaascatai tacacai aSuusi daida itatadai:

—¢Aida gia aapi arDiuusi marada? —astatadai.

Taida aSuusi aa noragi daida itatadai:

—Aja Diuusi maradaana poduucai masduucai aagai aapima —astatadai.

71Tai agai itai:

—¢Tuisida nanaracana aatama vaamioma naijadami cacaacatai isaagi gataflicada
garaagidi goovai? —ascaiti abaitaguucacami.

23

1 Amaasi vaascatai abaitaguucacami baacai aSuusi dai Pilaato vuidara cai. 2 Dai ami
gapiara vuupaimi daida icaiti:

—Taa aatama idi caali vai sisioquitudai garaadufii daida icaiti sai maitaaagai tasaa
namaquiadagi agaa baitacaaacami romano, daida icaiti aapa sai saalicada araCristo goovai
ismaacada arrai aapa —astatadai.

3 Amaasi aPilaato tacacai daida itatadai:

—¢Aapipasi arajudidiu raigada? —astatadai.

Taida aSuusi aa noragi daida itatadai:

—Aja poduuquiava pasducatai aagai aapi —astatadai.

4 Amaasi aPilaato itatadai abaitaguucacamigada papaali aamadu aoodami:

—Maitantatagai tomali amo istumaasi soimaascami idi caaliara —astatadai.

5Damos aoodami vaamioma gagara aagidi daida itatadai:

—Goovai sisioquitudai vaasi Judeeara oidacami gamamaatatuldaragacada,
Galileeaifidara abiaadara gaaaga goovai dai asta tami —astatadai.

6 Dai aidasi caa aPilaato imaasi gatacacai sabaiga arGalileeara oidacami acaali. 7 Dai
aidamasi aagidi sai aja, tai agai ootosi aAEroodasiismaacada artaaanadamicatadai Galileeara
damos aida Jerusaleenara daacatadai agai. 8 Taida aEroodasi alia baigaali taagacai aSuusi
aaquioma abiaadara naida aliditadai agai cajioomacatadai agai dai naida alidifia isivuaada

agai amo istumaasi gagarducami. 9 Daida aEroodasi naana maasi tacacai, damos aSuusi
maiaa noragi tomali amo istumaasi. 10 Dai ami daraajatadai aapa abaitaguucacamigada
apapaaligada ajudidiu anmadu amamaatatuldiadami Diuusi saalicamigada, agai alia
goguama gapiara vuupai. 11 Amaasi aEroodasi aamadu asandaarugada soi duucai naidi
aSuusi, dai mosparunda alidi agai dai caaga dadapacami aadi yuucusi amo rai duucai.
Amaasi aAEroodasi ootosi apamu aPilaato. 12 Dai aida tasara ganaadufita aPilaato axmadu
AEroodasi anquioma argansasaayumacatadai agai.

13 Amaasi aPilaato ampagi abaitaguucacamigada papaali aamadu atataaanadamiaamadu
aoodami, 14 daida itatadai:

—Aapima mataifivuaapi idi caali pocaititai sai goovai sisioquitudai oodami, nai aana
catacacai aapima ganvuitapi dai canaidi aapima ifismaitatagai istumaasicada gapiara
caatacagi goovai tomali amo istumaasicada mastuucada gapiara vuupai aapima. 15 Tomali
AEroodasi baiyoma apamu garootosi agai canaidi aapima ismaitaristuma ducami goovai
tomali maiviaa aatama istuisida muaagi. 16 Mossoimaa taatatuldamu aana dai gooquiara
dagitomu —astatadai aPilaato.

17 Ppilaato aida siaa duudagara viaacatadai isdagitoldagi aoodami amaadutai
amaamaisapicada poduucai ivuaadana agai vaasi uumigi cascada. 18 Tai vaasi aoodami
amapai ijifia dai pocaiti:

—Vaidacaivurai goovai dai muaa dai dagito Baraavdsi —ascaiti aoodami.

19 Baraavasi ampagi oodami dai cocotuli abaitaguucacami aamadu daida
Argamuaacamicatadai aapa mai cascada maisacatadai. 20 Vaida Pilaato dagitua aliditadai
aSuusi, dai aagidi aoodami apamu. 21 Damos agai vaamioma ijifia daida icaiti:

—Siisafii curusiaba. Siisafii curusiaba —ascaiti aoodami.

22 Dai amaasi cavaicara itatadai aPilaato:

—¢Tuma soimaasiiducami goovio? Aana maitatagaiistuisi muaagi, soimaa taatatuldamu
aana dai dagitomu —astatadai aPilaato.

23 Damos aoodami vaamioma gagar fiiooquimi daida icaiti masai curusiaba siisana, dai
mosaa gagar fliooquimi agai masai siisana curusiaba matai poduucai idui isducatai aagai
agai. 24 Taida aPilaato ipali isidufiiagi masducatai aagidi, 25 dai dagito acaali ismaacada
aoodamiipali, agaiismaacada maisapicatadai gamuaacamicataidaicocotuldacai aoodami.
Taida aPilaato taagi aASuusi aoodami saida iduuna agaicada istumaasi ipaliadagi.

26 Dai aidasi vaidaticatadai agai aSuusi dai curusiaba siisa agai, dai caayana aayi amo
caali Sirefiiara oidacamiismaacada dajiaifidara imaitadai Simufii taagiducami, mataibai dai
tajai sai gooquiara imaifia ASuusi dai baacaticana acurusi.

27 Dai oiditadai mui oodami dai mui ooqui aapa oiditadai dai gagara suaafiimi dai
iiflaquimi soiganaliditai naiditai aASuusi. 28 Damos aSuusi vui nanaaava daida itatadai:

—Ooqui Jerusaleenara oidacami maitavar suaanada soimaa taatacatai aana baiyomavar
suaanada masiaascada soimaa taatacagi aapima aamadu ganmaamara gifivaavoitudaitai.
29 Aimu istuigaco alia soimaasi gataatamu dai povacaitiada agai: “Siaa baiganalidi
aooqui ismaacada maitistutuidi ismaamatadagi dai agai ismaacada tomali amo imidagai
maimaamatai”. 30 Dai amaasi aoodami ipaliadamu isdaama suuligiagi agigiidi dai sai
iifiana. 31 Canaidi aapima sia soimaasi gifitaatamituldi gooodami maitaristuma ducamicatai
aana, damos naidamu aapima sia soimaa taatamu goovai ismaacada arsoimaasi iducami
—astatadai aASuusi aoodami.

32Daivaidaticatadai aapa gooca aasivogami dai ansmadu coodia agai aSuusi. 33Dai amaasi
aacai maaca siaaco Calavera taagidu ami curusiaba siisa aSuusi, aasmadu avagoocai gapiara
vaatacami. Amoco amo curusiaba saalisia padara aSuusi dai agamai amai curusiaba oogisia
padara. 3¢ Dai aidamasi curusiaba siisapaitadai aSuusi tai agai itai:

—Gifiooca oigaldafii idi oodami maitamaata goovai istuma vueeyi —astatadai aSuusi.

Daida asandaaru tacavi dadaitudai tumifisi dai naida agai sooriatai gantaacoida agai
aSuusi yuucusda. 33 Vaida aoodami naiditadai ami daraajatai, dai asta atataaanadami
parunaitadai aASuusi daida icaiti:

—Caagacaravuvaitu goovaiaa dai sivi stuisida maicaagacara gavuusaida alidi goovai aagi?
Issaalicada araCristo goovai di daida arDiuusi acovai vuusaidada —ascaiti atataaanadami.

36Daida asandaaru aapa parunai dai miaadara gugucai daiiituda agaitadai valienti maisi
caagaducami 37 daida itatadai aapa:

—Pasaapi arraigada judidiu di caagacara igavuusaida aapi aagi —astatadai asandaaru.

38 Dai mooda daanioma oojisicatadai gilieegocada dailatiifiicada dai evreocada, siaacoga
icaiti: “Idiavar raigada judidiu”, ascaiti oojai.

39 Amaadutai agapiara vaatacada ismaacada ami saigiacatadai parunai agai cascada
itatadai:

—PasaapiarCristo caagacaraigavuusaida aapiaagi dai caagacara garvuvaida aatama aapa
—astatadai.

40 Damos agamai bagaimi gaadufii daida itatadai:

—¢Maitapas aabaidi Diuusi? Aapi aapa soimaasi taataca apan duucai goovai. 41 Damos
aatama gia viaa istucada soimaasi taatacagi, soimaasi idui aatama cascada. Damos idi caali
maitidui tomali Amo soimaasi —astatadai.

42Dai amaasi itatadai agai aSuusi:

—Pasiaascada aiyagi pasiaaco gataaanada agai pai gifitagito —astatadai.

43 Taida aASuusi aa noragi daida itatadai:

—Sanlicada angaaagidi pasai sivi gifiaamadu daaca agai tavaagiara —astatadai aSuusi.

44 Aidasi casi ardaan duucucatadai vaasi oidigi tucapi vii uruno taadaco uucami. 45 Tasai
mostucapi vii, taida agaa icuusi vaamioma covoocami siamo sueeyi ismaacada agaa quiuu-
paigadara judidiu sagiacatadai aran saali sarai saaliacoga tacavidara abiaadara. 46 Amaasi
ASuusi gagara iifia daida itai:

—Gifiooca gaviituldagena gifiibadaga —astatadai. Dai mospotai agai dai muu.

47 Dai aidasida asandaaru taaanadamigada ismaacada arromano naiditai istumaasi
apaduitadai, siaa duutuli Diuusi daida icaiti:

—Saalicada arvaavoi isidi caali maitarsoimaasi iducamicatadai —ascaiti.

48Daivaasi noodamiismaacada amidaraajatadai dai naidiistumaasiapadui, iji abiaadara
dai gavimi ganmoomo. 49 Damos vaascatai ismaacada maatacatadai aSuusi maacasdara
guucacatai naidi imaasi asmadu aooqui ismaacada oiditadai Galileeaifidara abiaadara.

50 Dai oidacatadai amo caali caa tuigacami dai maitarsoimaasi ivuaadami, Osee
taagiducami, Arimateeara oidacami Judeea davaariara. Dai agai aramo taaanadami
ismaacada tacacaifia masmaacada vaan tutusaifia. 5! Agai nanaracatadai istuigaco
gataaanada agai Diuusi, cascada maibai aagaitadai agai isducatai idui agaa
baitaguucacami. 52 Dai amaasi agai naidamu aPilaato dai tai aSuusi tuucugada. 53 Dai
tavaafidacai curusiaifidara amo icuusi tuaacamiara biisa dai nmo tajoovai taa masiaaco
tomali amaadutai maiquiaa yaasa amai muuquiada. 54 Aida aratasaicatadai istuigaco bai
vuaadana agai vaasi dai siaadiqui aribastaragaicatadai istuigaco maitistuma vuaadana
Agai.

55 Daida aooqui ismaacada oiditadai aSuusi Galileeaifidara abiaadara iji dai nanaidi
atajoi dai gantagito nanaidi masducatai taa amuuquiada. 56 Dai aidasi quiiyana dada agai
bai dui asaiti sigian uuvadami dai siaadiqui ibastaragara ganiibasi poduucai isducatai
ganviidacatadai agai.

24

1 Dai siaadiqui tuucamidara tasara aacaldiara, aooqui aaqui quiaamoco iji siaaco
caatacatadai aSuusi tuucugada dai vuucaticatadai asigian uuvaicada ismaacada bai
duitadai agai dai taida agaitadai amuuquiada dai aa ooqui aapa oiditadai. 2 Dai aidasi aayi
Agai gantagito taa isaodai ismaacada acada cuupicatadai atajoi iscamaianaasi daacatadai,
3taiagai vaapa damos maitaa agai aSuusi tuucugada. 4Dai agai alia duduaadimucatadai dai
tomali maimaatacatadaiistuma dufiiagi, dai taa gooca cacaali vai sonuana guucacatadai dai
dadadacai yuucusida. 5Daida aooqui cuicasacatadai duduaadimucai taida acacaali itatadai:

—¢Tuimasi gaagai coidada saagida agai ismaacada duaaca? 6 Maita tami daja agai
duaacata. Gantagitovuraiisducatai ganaagidi agai aidamasi quiaa Galileeara daraajatadai.
7 Aidasi povantatadai agai sai agaiismaacada viaa amo saalicami gaaagaitadai mastaagidagi
soimaasi ivuaadami, dai sai bo vaica tasaicada duaaca agaitadai —astatadai acacaali.

8 Tai agai gantagito afliooqui ismaacada aagidi aSuusi. 9 Dai iimacai abiaadara aooqui iji
dai maa aagidi vaasi imaasi abaivustaama dan amoco aSuusi ojootosada asmadu vaascatai
agaa. 10 Aooqui ismaacada aagidi aojootosicami arMaria Madalifia, asmadu Vuaiiiita,
asnmadu Maria Jacovo daada, dai aa ooqui. 11 Damos aojootosicami mosvuiirugami duucai
caa afliooqui ismaacada aagidi nooqui dai maivaavoitu.

12Damos aPiiduru maraitai vuusai dai maa nanaidi siaaco caatacatadai aSuusi, dai aacai
tuucavi nanaaava dai taa aicuusi tuaacada ismaacadara biisapicatadai amuuquiada vai
mosgajiaadara daacatadai, tai agai apamu aa gai dai duaadimutugaitai agaicada ismaacada
apaduitadai.

13 Dai agai vaa tasara goocatai aSuusi mamaatardamigada Emausamaco iimaitadai,
Emausa maisi maacoraga Jerusaleenaifidara para goo oora imidagai. 14 Dai iimaitai
aatagaimi dai aagaimi agai vaasi istumaasi daivusai Jerusaleenara. 15 Dai aidasi aipaco
ganaatagidimi agai, tai aagi aSuusi miaadara caquiva dai oi. 16 Daida acacaali naiditadai
damos Diuusi maimaa oigaragaiismatiagisioora agai. 17 Taida aSuusi tacacai daida itatadai:

—¢Tumaasi aatagaimi aapima iimaitai? ¢ Tuimasi soiganalidi? —astatadai aSuusi.

18 Tai namaadutai acacaali ismaacada Cleoofasi taagidu aa noragi daida itatadai:

—Vaasi oidacami maata istumaasi apadui Jerusaleenara, ¢mosaca aapipas maimai, ami
gauulifiacatai aapa? —astatadai.

19 Amaasi aSuusi itatadai:

—¢Tumaasi Apaduio? —astatadai.

Tai agai itatadai:

—Agai ismaacada apadui aSuusi Nasareetara oidacamicada, ismaacada aramo Diu-
usi fliooquituldiadamigadacatadai daida ivuaadana mui naana maasi gagarducami asta
gafliooquicada Diuusi vuitapi dai aoodami vuitapi. 20 Dai isduucai abaitaguucacamigada
apapaaligada ajudidiu aamadu gartataaanadamiga gataagi masai gataaanana muaaragai
dai curusiaba siisana. 21 Aatama poaliditadai isagai agai dai caagacara vuvaida agaitadai
judidiu. Damos sivi casiapadui vaica tasai siapadui gomaasi. 22 Damos aamoco ooqui
aatama garsaagidaifidara garaabacatai. Alia aaqui iji agai siaaco caatacatadai aSuusi, 23 dai
maitaa agai atuucugada, dai dadacai pocaitimi sai vuitapi ganmaasitu Diuusi tataaafiicaruda
sai potatadai sai aASuusi duaaca. 24 Tai anmadutai garaadufli iji siaaco caatacatadai agai dai
taa vaasi isducatai aagai aooqui damos aSuusi gia maitaa agai aapa —astatadai acacaali.

25 Amaasi aSuusi itatadai:

—Gia maimaata caa aapima dai mosaa tavapicada maiquiaa vaavoitudai ismaacada
aagai aDiuusi fiifliooquituldiadamigada. 26 ;Maitasi viaacatadai aCristo issoimaa taatagi vaasi
gomaasi vai gooquiara siaa duutuadagi vaascatai tavaagiara? —astatadai aSuusi.

27 Amaasi aSuusi aagidi istaiya alidi vaasi aoojai ismaacada oojisi Diuusi fiiooquidara
siaaco ooja Diuusi fiiflicoquituldiadamigada aagaitai aASuusi. Aapaga aagai agai ismaacada
ooja Moseesacaru dai gooquiara aagai ismaacada ooja agaa Diuusi fiifliooquituldiadamigada.

28 Dai aidasi aayi acacaali siaacoga iimia agaitadai vaida aSuusi mosdaivufiia agaitadai
abiaadara. 29 Damos acacaali goguama oi sai viaana daida itatadai:

—Garaamadu ivii casia urufiimi oidigi dai catucaimi vaasi —astatadai.

Taida aSuusi ami aayi aapa dai aamadu viiya agai. 30 Dai aidasi gaugia agaitadai agai
acacaali anmadu meesa vuidara taida aASuusi bai apaana dai gamamagi dai saasarai dai maa
acacaali. 31 Mospodui agai tai Diuusi maa oigaragai acacaali sai maatana isagai araSuusi.
Damos aida otoma aSuusi maitamaasitu abiaadara. 32 Vaida acacaali povai gantatadai
aipacoga:

—¢Maitasi arvaavoi tasalia baigaraliditadai aatama aidasi garoiditadai agai voiyaifidara
dai garaagidimi isducatai icaiti Diuusi fiicoquida? —astatadai acacaali.

33 Dai amaasi agai mainanara vaamioma mosotoma apamu aa suuli Jerusaleenamu,
vai ami ganampaidacatadai abaivustaama dan amoco ojootosicami aamadu aaadufida.
34Daida rojootosicami potatadai agaa gooca cacaali:

—Saalicada arvaavoi isduaaca amamaatatuldiadami goSimufii cataa —astatadai.

35 Amaasi avagoocai cacaali aagidiisducatai apadui voiyara, dai isducatai mai agai aSuusi
aidasi saasarai agai Apaana.

36 Amaasi quiaa aagaitadai agai imaasi, taida aSuusi saagida caquiva dai aduucai
viaatuli:

—¢Baigamasi analidi? —astatadai.

37 Tai agai alia duduaadimu dai povanaliditadai siaramo suifiali ismaacada naidi agai.
38 Damos aSuusi itatadai:

—¢Tuimasi duduaadimucu? ¢Tuimasi maicaaga vaavoitu aapima? 39 Naidavurai
gifinoonovi axmadu gifiaacaso agai vaa Suusiana. Gifitaatavurai dai naida. Amo suifiali maioo
tomali maituucuga poduucai masducatai gifinaidi aapima —astatadai aSuusi.

40 Dai potancai tatagidi ganoonovi aamadu gaaacaso. 41 Damos agai maiquiaa vaavoitu-
daitai baiganaldacai dai maitatagaitai istumaasi gantatagituagi. Cascada aSuusi potatadai:

—¢Viaamasi istumaa ugia aana? —astatadai aASuusi.

42 Tai agai maa laachi vatopa gaicami dai amo maamavai. 43 Taida aSuusi bai dai uu agai
vuitapi. 44 Dai gooquiara itatadai aSuusi:

—Vaasi istumaasi ismaacada soimaa taata aana aragai isducatai ganaagidi aana
aidasi quiaa ganaamadu daacatadai, sai viaacatadai siapadufiiagi vaasi gomaasi is-
maacada gaaagai aliivroara ismaacada ooja Moseesacaru dai ismaacada ooja aDiuusi
fiifliooquituldiadamigada dai ismaacada oojisi Salmosi liivrugadara gifiaagaitai —astatadai
ASuusi.

45Dai soi aASuusi agai sai maata caacana. 46 Daida itatadai:

—Poduucai oojisi saida aCristo viaacatadai ismuquiaagi dai bo vaica tasaicada viaa-
catadai isduaacagi coidada saagidaifidara. 47 Dai gomaasi ismaacada soimaa taata aana
gnaagaimasaagidagivaasioidigi daama oidacami Jerusaleenaifidara abiaadara ganaagacai
dai sai gaaagai isama duucai gantatagituagi dai camaisoimaasi ivuaadagi vai poduucai
oigaldica agai vaasi soimaascamigada. 48 Dai aapima arnaijadami vaasi imaasi. 49 Dai aana
ganootosdamu vaasi istumaasi aagai gifiooca, damos tanasi Jerusaleenara avar daraaja asta
sinascada diviagi Diuusi guvucadada tavaagiaifidara aapima ganaamadu —astatadai aSuusi.

50 Daida aSuusi vaidacai gaojootosa abiaadara Betaaniamu, dai vafiigidacai ganoonovi
siaa duutuli. 51 Dai siaa duutuldacai acovai ii dai tavaagiamu tasai. 52 Daida aojootosicami
casiaa duutudacai aa suuli Jerusaleenamu dai alia baiganaliatugai, 53 dai vaascara agaa
quiuupaigadara ajudidiu daraajatai siaa duutudaifia Diuusi.

Mosacaasi.

A Vuaana ooja istumaasi ivuaadana aSuusi Cristo
aidasi quiaa aimaraitadai tami oidi daama

1-2 Diuusi marada agai dai tomastuigaco tavaagiara daacana Diuusi anmadu. Aidasi
maiquiaa caquiva oidigi vaascara oidaga Diuusi marada Diuusi aamadu. Diuusi marada
agai daida garmaatatuli istuiga Diuusi. Diuusi marada arDiuusi aapa cascada. 3 Diuusi
marada anmadu Diuusi idui vaasiaacatai. 4 Diuusi marada garmaacai ibadagai utuducami
dai soicai oodami ismaata caacagi Diuusi fiiooquida. 5 Diuusi marada divia oidigi daama
dai oidacatadai oodami saagida. Aoodami maimaata cascatadai Diuusi fliooquida baiyoma
apiasoimaasi ivuaadana. Diuusi marada soi mui oodami sai maata caacana Diuusi
fiiooquida tomasi vaamioma muidu ismaacada gajiaadara vipieeyi Diuusi fiiooquida. Siaaco
oidaga cuudagi maitutucagai. Poduucai aapa sioora vaavoitudai dai aagidi Diuusi marada
Agai gia gajiaadara vipieeyi gosoimaascami.

6-7 Diuusi ootoi aAVuaana sai vapaconana oodami sai gaagidana isDiuusi marada aragai
ismaacada maatatuldia agai oodami Diuusi fiiooquida, sai oodami vaavoitudana aCristo.
8 AVuaana maitaraCristocatadai baiyoma Diuusi ootoi aVuaana sai gaaagidiana sioora
araCristo. 9 ACristo divia agaitadai gooquiarioma dai soifia agai oodami sai maata caacana
Diuusi fiiooquida.

10 Acristo oidacatadai oidi daama damos aoodami maimaatacatadai sioora agai. Agai agai
daida idui oidigi. 11 Daida aCristo arjudiucatadai damos chiaaqui judidiu vaavoitudaitadai
agai. 12 Damos VaaSCATA AAIMOCO Ccarga gantagito caa dai vaavoitu aSuusi Cristo tai Diuusi
maa agai saalicami saida arDiuusi maamaradacana. 13 Mospoduucai arDiuusi maama-
radacana oodami maisiu mosvuvaacacai oodamiaifidara. Avaavoitudadami arDiuusi maa-
marada maisiu mosipaliditai daadada tomali maisiu mosipaliditai amo oodami baiyoma
arDiuusi maamarada ipaliditai Diuusi.

14 Daida aCristo Diuusi marada tavai tavaagiaifidara dai agaicada gamai istuiga Diuusi.
Diuusi marada vuusai oodami duucai dai oodami saagida oidacana. Dai agai saalicada
caagacara naidifia oodami dai vaasi istumaasi aagaifia agai arvaavoi. Dai aatama mai siagai
viaa amo saalicami dai alia viaa guvucadagai. Diuusi agai dai maa gamara saalicami dai
guvucadagai. Diuusi mosaliasmaduga marada. 15 Dai poduu aagai AVuaana aagaitai agai:

—Idiava aragai ismaacada ganaagidi aana sai divia agaitadai, dai vaamioma namaga
ifisaana dai aana maitistutuidi siaasi istutuidi idi. Maiquiaa vuusaicai aana abiaadara
caoidacatadai idi —ascaiti aAVuaana.

16 Daida agai saalicada garoigadai dai cangacara garnaidi dai vaascara garsoicai naana
maasi istumaasicada aatama ismaacada vaavoitudai agai. 17 Moseesacaru agai daida
garmaa Diuusi saalicamigada dai sioora maiaagidifia asaalicami adudunucami gavaifia agai
iscoodaifia aapa. Damos aSuusi Cristo agai dai oigadai oodami dai oigaldi dai caagacara naidi
dai vaasi istumaasi aagai agai arvaavoi. 18 Tomali amaadutai mainaidi Diuusi tomali amo
imidagai. Damos Diuusi marada ismaacada tomastuigaco tavaagiara daja Diuusi garooga
aamadu dai cascada caa maata istuiga Diuusi. Agai agai dai garmaatatuldi istuiga Diuusi.
Diuusi mosaliaamaduga marada.

19 Afariseo Jerusaleenara oidacami ootoi papaali aamadu pipioofiigada sai tacacana
AVuaana soor agai. 20 Taida AVuaana saali aagidi dai potatadai:

—Aana anmaitaraCristo —astatadai AVuaana.

21 Amaasi potatadai apapaali aamadu pipioofiigada agai:

—¢Poor aapi? ¢Aapipasi arEliiasi Diuusi fiiooquituldiadamigada? —astatadai.

Taida aAVuaana potatadai:

—Chuu —astatadai.

Tai agaa potatadai:

—¢Aapipasi araDiuusi fliooquituldiadamigada ismaacada aagai Diuusi fiiooquidara sai divia
agaitadai? —astatadai.

Taida AVuaana potatadai:

—Chuu —astatadai.

22 Amaasi agaa potatadai:

—¢Poor aapi? Garaagidafii aapi tatai aagida aatama amo istumaasi agai ismaacada
garootoi. ¢Tumaasi garaagidamu aapi? ¢Poor aapi? —astatadai.

23Taida AVuaana potatadai:

—Aanaana agaiismaacada aagai Diuusi fiiooquituldiadamigada Isaiacaru sai oidigana gama-
maatatuldia agai Diuusi flicoquida dai aduucai ooja agai: “Aagidamu agai oodami sai
otoma divia agai gabaitacaaacamiga, cascada aliasi gaaagai isama duucai gantatagito dai
camaisoimaasi ivuaada agai”, asduucai ooja Isalacaru —astatadai AVuaana.

24 Amaasi afariseo ojootosada ismaacada dada Jerusaleenaifidara 25 potatadai:

—Isaapi maitaraCristo, tomali maitarEliiasi, tomali maitarDiuusi fiiooquituldiadamigada
ismaacada divia agaitadai, aida gia ¢tuipasi vapaconai aapi oodami? —astatadai agai.

26 Taida AVuaana potatadai:

—Aana gia suudagicada vapaconai oodami damos aapima gansaagida aimarai amai dai
maimaata aapima sioora agai. 27 Aana apaga divia isagai damos agai vaamioma viaa
guvucadagai ifisaana. Aana maitistutuidi siaasi istutuidi agai. Agai saalicada vaamioma
namaga ifisaana —astatadai AVuaana.

28 Vaasi gomaasi apadui Betaabarara vaasmocoradara agaa aqui Jordan. Aaqui Jordanara
agai siaaco vapaconai AVuaana aoodami.

29 Siaadico AVuaana naidi isvuidara imai aSuusi. Daida aAVuaana itatadai aoodami:

—Dafii gooviava agai ismaacada ootoi Diuusi sai gamuaatudana curusiaba vai poduucai
Diuusi istuidana isoigaldiagi oodami soimaascamigada. Poduucai goSuusi arapan ducami
aali cafiiiruismaacada aaquioma garaadufiicaru coodaifia sai Diuusi oigaldifia soimaascami-
gada. 30 Goovai aagai aana aidafisi pocaiti: “Aana apaga divia isagai damos agai vaamioma
viaa guvucadagai ifisaana. Aana maitistutuidi siaasi istutuidi agai. Maiquiaa vuusaicai
aana abiaadara caoidacatadai agai”, tatadai aana. 31 Aana aapa maimaatacatadai sioora
agai. Damos aana vapaconai ajudidiu suudagicada vai poduucai agai maatana sioora agai
—astatadai AVuaana.

32Daida AVuaana pocaiti aapa:

—Aana taa aidasi Diuusi Ibaada tavai tavaagiaifidara aSuusi daama amo tugu maasi.
33 Aana maiquiaa maatacatadai sioora agai damos Diuusi agai dai gifiootoi sai vapaco-
nana aana oodami suudagicada dai agai povaifitatadai: “Siaascada naijadagi gifilbadaga
istavafiiagi dai dan daiva amo caali agai vaa aragai dai maaqui agai oodami guvucadada
gifiibadaga”, ifitatadai Diuusi. 34 Dai naidi aana istumaasi apadui acaalicada dai aana
arnaijadamiisagai arDiuusi marada ismaacada tavai tavaagiaifidara —astatadai aVuaana.

35 Sjaadico aVuaana movaasi daacatadai axmadu gooca gamamaatardamiga. 36 Dai
naiditai isdaivusai aASuusi, AVuaana itatadai gamamaatardamiga:

—Dafii bodara imai goovai ismaacada Diuusi ootoi sai gamuaatudana curusiaba vai
poduucai Diuusi istuidana isoigaldiagi oodami soimaascamigada. Poduucai Suusi arapan
duucami aali cafiiiru ismaacada aaquioma garaadufiicaru coodaifia vai Diuusi oigaldifia
soimaascamigada —astatadai AVuaana.

37 Vagoocatai mamaatardamigada aVuaana cai iscaiti aAVuaana dai of agai aSuusi.
38 Amaasi aSuusi aa nanaava dai taa isoidi agai daida itatadai:

—¢Tuma gaagai aapima? —astatadai aSuusi.

Tai agai itatadai:

—Mamaatatuldiadami, ¢paaco oidaga aapi? —astatadai.

39 Taida aSuusi itatadai:

—Gifioiddvurai dai naida —astatadai.

Amaasi of agai dai taa siaaco gaulifiacatadai agai. Dai casi arurunucocatadai dai movaasi
daraaja agai aASuusi axmadu asta duupicoi tasai.

40 Amaadutai agai Aandarasi taagidu. Agai arsuculida Simufii Piiduru. 41 Otoma ii agai dai
taa gasiaagi daida itatadai:

—Aatama taa aCristo ismaacada Diuusi ootoi tavaagiaifidara —astatadai.

42 Dai Aandarasi vaidacai Simufii maaca siaaco daacatadai aSuusi. Dai mostaagacai
aSuusi aSimufii potatadai:

—Aapiapa arSimufii Joondsi marada damos sivi Sefasi graagadamu aana. Sefasi
ArPiiduru —astatadai ASuusi.

43 Dai siaadico aSuusi imia agaitadai Galilea davaariamu. Damos apaga taa agai aPiili
daida itatadai:

—Gifloid4fii —astatadai.

44 Apiili arBetasaidara oidacami. Dai ami oidacatadai aapa Aandarasi aamadu Piiduru.
45 Amaasi ii aPiili dai gaagamu Natanieli daida itatadai:

—Aatama taa acaali ismaacada aagai Moseesacaru daida aDiuusi fiifiiooquituldiadamigada
aidasi ooja agai Diuusi fiiooquida. Agai arSuusi, Osee marada Nasareetara oidacami
—astatadai aPiili.

46 Taida aNatanieli itatadai:

—Siaadara diviana amo oodami caa tuigajami Nasareetaifidara —astatadai.

Taida aPiili itatadai:

—Timuda pai naida —astatadai.

47 Aidasi aSuusi taa isvuidara imai aANatanieli, potatadai agai noodami:

—Bodar imai Natanieli. Goovai aramo judiu ismaacada saalicada siaa duutudai Diuusi
dai caaga aagidi Diuusi saalicamigada dai maitaryaatavogami —astatadai aSuusi.

48 Amaasi Natanieli itatadai:

—¢Ducatai gifimaata aapi? —astatadai.

Taida aSuusi itatadai:

—Aana ganaidi aidasi abiaadara maiquiaa gavai goPiili pai amo iigosiuta daacatadaiaapi
—astatadai ASuusi.

49 Amaasi Natanieli itatadai:

—Mamaatatuldiadami, aapi aparDiuusi marada ismaacada tavai tavaagiaifidara. Aapi
aparraigada ajudidiu —astatadai Natanieli.

50 Taida aSuusi itatadai:

—¢Mosgaaagidacai aana sai ganaidi aiigosi uta gifivaavoitu aapi? Naidamu aapi naana
maasi istumaasi vaamioma gagarducami sigomaasi —astatadai aSuusi.

51Daida aSuusi itatadai aapa:

—Saalicada taagimu aapimaiscupioquifii atavaagi dai Diuusi tataaafiicaruda taasadadamu
dai taapanadamu siaaco aimarda aana. Aanaana agai dai viaa amo saalicami —astatadai
ASuusi.

2

1 Bovaica tasaicada Suusi ii amo cunataragara Canaaara Galilea davaariara. Vai ami
daacatadai aSuusi daada aapa. 2 Daida aSuusi aamadu aatama mamaatardamigada va-
paidarsicatadai aapa cascada iji aatama. 3 Tai ugidagai uuvasi varagada. Taida aSuusi daada
itatadai aSuusi:

—Camaitiipu uuvasi varagada —tatadai.

4Damos aSuusi itatadai:

—Gifidaada, ¢tuipasi gifiaagidi gomaasi? Maiquiaa aayi siuu duucu idufiia ifiagai aana amo
istumaasi gaducami —tatadai.

5 Damos aSuusi daada potatadai avasibadami:

—Iduuifiivurai tomastumaasi istumaasi ganaagidagi goSuusi —tatadai aSuusi daada.

6 Vai ami daraajatadai naadami ojoodai ajaayi, ismaacadara toadana ajudidiu suudagi
sai acada ganiicomana vaasi avapaidarsicami poduucai isduucai viituli ajudidiu aaqui
aadufidacardu. Aamo ajaayi aajai para maaco coobailitro suudagi. 7 Taida aSuusi potatadai
avasibadami:

—Suusudadavurai idi ajaayi suudagicada —tatadai aASuusi.

Tai agai caa suusudagi aajaayi suudagicada. 8 Tai amaasi aSuusi itatadai:

—Siviavar gia vaasiba laachi dai baidacai ataaanadami idi cunataragiara —tatadai
ASuusi.

Tai podui agai. 9 Taida ataaanadami daa gosuudagi ismaacada uuvusi varagada ganaato.
Damos agai maimai siaadara vuaa avasibadami gouuvasi varagada. Mosaagi avasibadami
maatacatadai. Aagi agai vaigi asuudagi cascada. Taida ataaanadami vai anovio 10 daida
itatadai:

—Saalicada vaafiiga idi uuvasi varagada. Vaasi oodami aapaga gavasidifia auuvasi vara-
gada vaafiiacadioma dai gooquiara maisi vaafiiacada. Damos aapiaapaga gatajai vasibaragai
gouuvasi varagada maisi vaafiiacada dai gooquiara avaafiiacadioma —tatadai.

11GomaasiismaacadaiduiaSuusi Canaaara arapagadadaistumaaasi gaducadaismaacada
idui agai noodami vuitapi dai agaicada mai noodami isviaa agai guvucadagai. Dai aatama
mamaatardamigada aSuusi vaavoitu isagai araCristo.

12 Dai mosgacuugaidacai avagimi ii aSuusi Capernauumamu. Dai Suusi daada anmadu
Suusi susuculida axmadu Suusi mamaatardamigada oidi agai dai anaasi daraaja chiaaqui
tasai.

13 Dai aida camiaadimitadai asiaa duudagara ajudidiu istuigaco agai tatagitoifia aidasi
Diuusi caagacara vuvaitu cajiudada Ejiipituaifidara. Daida aSuusi ii Jerusaleenamu. 14 Dai
anaasi agaa quiuupiara tuisicara aSuusi taa isami aamadutai gagaagaraitaidai vopoisi dai
cafiiiru dai tutugu dai aa mo daraaja gagaagaraitadai atumifisi ismaacadacada saapadaifia
aoodami istumaasi gagaagaraifia quiuupiara. 15 Mostaagacai aSuusi gomaasi idui amo
iquisanai aali tatarovifidicada dai vuvaitu quiidigamu vaasi aoodami anxmadu avopoisi dai
acafiiiru. Dai davaarapi suuli atumifisi ismaacada gagaagaraitadai acacaali dai aipaco suuli
meesagada agaiismaacada gagaagaraitadai tutugu. 16 Daida potatadai aSuusi agaagardami
tutugu:

—Vuvaidavurai vaasi gomaasi. Maitavar amo gagaaracarui duucai naijada gifiooga
quiida —tatadai aSuusi.

17 Amaasi aatama aSuusi mamaatardamigada gantagito ispodu oojisi Diuusi fiicoquidara:
“Gifiooga, saalicada ipalidi aana isvaasi oodami siaa duutuadagi gaquii poduucai isduucai
aapi ipalidi”, asduucai oojisi Diuusi fiiooquidara.

18 Amaasi ajudidiu tacacai aSuusi dai potatadai:

—¢Tumaa istumaasi gaducami idufiia agai aapi vai agaicada maatiagi aatama isaapi viaa
saalicami isivuaadagi gomaasi? —tatadai ajudidiu.

19 Taida aSuusi itatadai:

—Daitudavurai aapima idi gaa quiuupai dai vaic tasaicada apamu iduufiimu aana
—tatadai aASuusi.

20 Amaasi ajudidiu itatadai:

—Goo coobai dan naadami uumigicada apadui idi gaa quiuupai. ¢Siaadara iduuna aapi
vaic tasaicada? —tatadai ajudidiu.

21 Damos aSuusi maiaagai agaa quiuupai ismaacada idui oodami. ASuusi aagai aagi
gatuucuga. 22 Cascada aidasi aSuusi apamu duaaca acoidada saagidiaifidara gartagito
aatama mamaatardamigada agai iscaiti aASuusi dai vaavoitu Diuusi fiiooquida dai vaasi
istumaasi aASuusi aagaifia.

23 Aidasi aSuusi modaacatadai Jerusaleenara asiaa duudagara ajudidiu istuigaco agai
tatagitoifia aidasi Diuusi caagacara vuvaitu cajiudada Ejiipituaifidara muidutai vaavoitu
isagaiaraCristo, naiditainaanamaasiistumaasi gagarducamiismaacadaivuaadana aSuusi.
24 Damos aSuusi anbiadan tada agai maatacatai isagai maiaagiada agaitadai. ASuusi canga
maataiducatai tatagitoi vaasi oodami cascada. 25 ASuusi maitagito isaagidiagi amaiisducatai
tatagitoi oodami mosaagi agai maata cascada.

3

1-2 Amo imidagai tucara ii Nicodemo dai maa diviji aASuusi. Nicodemo arfariseo daida
aramo dunucamigada ajudidiu. Daida itatadai Nicodemo aSuusi:

—Mamaatatuldiadami, caa maata aatama isDiuusi gaootoi aapi pasai
garmamaatatuldana fliooquida. Mosmaitiipu aa sioora istutiadagi isivuaadagi naana
maasi gagarducami isducatai ivueeyi aapi isDiuusi maiaamadu daacagi. Poduucai
gamaata issaalicada viaa guvucadagai aapi —astatadai ANicodemo.

3 Amaasi aSuusi itatadai:

—Aana angaaagidi sai saalicada ismaiapamu vuusiagi amo oodami maitistutiada agai
ismatiagi isducatai taaanai Diuusi —astatadai aSuusi.

4Taida aANicodemo tacacai daida itatadai:

—¢Ducatai istutuidi amo caaliisapamu vusiagi cacaalitucai? Siaadara apamuvaacana amo
oodami gadaa araana dai apamu vuusaifia—astatadai Nicodemo.

5Taida aSuusi aa noragi daida itatadai:

—Aana angaaagidi sai sioora maivuusiagi suudagicada dai Diuusi Ibaadacada aapa agai
gia maiimia agai tavaagiamu dai Diuusi aamadu oidacagi. 6 Istumaasi vuusai oodami-
aifidara agai aroodami. Istumaasi vuusai Diuusi Ibaadaaifidara agai viaa amo ibadagai
utudui: 7 ¢ Tuipasi maitaa aapiistumaa tagituagi gaaagiditai aana sai vaascatai viaa isapamu
vuvaquiagi? 8 aavaali tomasiaaco vustai dai caacana aapi iscaiti damos maimaata siaadara
daivuscai tomali siaaco imia agai. Poduucai aapa agaicada ismaacada vusacai DiuusiIbaada
guvucadadacada, tomali amaadutai mainaidi Diuusi Ibaada mosacaasi naidi isducatai ama
maasi tagito oodami aidasi Diuusi Ibaada axmadu daacagi —astatadai aSuusi.

9Taida aNicodemo itatadai:

—¢Ducata aApavueeyi imaasi? —astatadai.

10 Taida aSuusi itatadai:



VUAANA 3:11 128 VUAANA 3:35

—Aapi aparamo gaa mamaatatuldiadamigada ajudidiu. ¢Ducatai maimaata caa aapi
istumaasi gaaagidi aana? 11 Aana gaaagidi istumaasi saalicada maata dai aana arnaijadami
istumaasi saalicada naidi. Damos aapima maivaavoitudai istumaasi ganaagidi aana.
12Tsaapima maitifivaavoitudagi aagaitai aana istumaasiapavueeyi tami oidigi daama ¢ ducatai
ifivaavoituda agai isganaagidiagi istumaasi apavueeyi tavaagiara?

13 Tomali amo oodami maiii tavaagiamu dai apamu divia tami oidi daami daida istu-
tuidi isaagidiagi aa ismaasi maaca. Mosacaasi aana ismaacada viaa amo saalicami tavai
tavaagiaifidara dai apamu imimu aana tavaagiamu. 14 Dai poduucai isduucai Moseesacaru
AIMO UUSiAra sagia amo cooyi vaifiomicada dufiisicami dai oodami vuitapi cai auusi oidigana,
poduucai magifisiisa agai curusiaba dai aoodami vuitapi caasa agai acurusi. Aana aragai
dai divia tavaagiaifidara dai aana viaa nmo saalicami. 15 Gifimuaamu aoodami curusiaba
vai tomasioora sioora vaavoitudagi ifisaana aracaagacara vuviadami agai gia camaiimia
agai aDiaavora aamadu baiyoma imia agai tavaagiamu dai Diuusi aamadu oidaca agai
tomastuigaco.

16 Diuusi saalicada oigadai aoodami oidigi daama oidacami cascada ootoi agai gamara,
mosaliaamaduga agai marada, dai gamuaatu sai tomasioora sioora vaavoitudagi isagai
Aracaagacara vuviadami camaiimi agai ADiaavora axmadu baiyoma imia agai tavaagiamu
dai Diuusi aamadu oidaca agai tomastuigaco. 17 Diuusi ootoi gamara tami oidi daama sai
caagacara vuvaidana oodami sioora vaavoitudagi maisiu isootosa agai ADiaavora aamadu.

18 Sioora vaavoitudai Diuusi marada agai gia maiimia agai aDiaavora ansmadu damos
siooramaivaavoitudagi agaigiaimia agai aDiaavora aamadu maivaavoitudacaiagai Diuusi
marada. Mosalianmaduga Diuusi marada. 19 Sioora maivaavoitudagi saalicada imia agai
aDiaavora anmadu. Acristo divia tami oidigi daama dai soicada agai oodami sai maata
caacana Diuusi fiiooquida damos aoodami vaamioma oojoidi issoimaasi ivuaadagi dai
maisiu vaavoitudagi aCristo. Aoodami arsoimaasi ivuaadamicatadai cascada. 20 Sioora
soimaasi ivueeyi agai gia caadai aCristo dai maivaavoitudai aCristo maitipaliditai isaa
maatiagi issoimaasi ivueeyi. 21 Damos sioora aagidi Diuusi agai gia dai vaavoitudai aCristo
vai poduucai gamaatacana isivueeyi agai istumaasi Diuusi ipalidi —astatadai aSuusi aagi
gaaagaitadai.

22 Dai casi apaduucai gomaasi ii aSuusi anmadu aatama mamaatardamigada Judeea
davaariamu. Dai movaasi daraaja aatama chiaaqui tasai vapaconaitadai oodami. 23 Daida
aVuaana vapaconaitadai oodami aapa Enoonara dai abiaadara Salimara miaaga. Ami
gapiacatadai suudagi cascada. Tai daada oodami sai vapaconana aVuaana. 24 Aida
maiquiaa maisapicatadai AVuaana ismaacada vapaconaitadai oodami.

25 Ajudidiu muiyoco imidaga dai naana duucai ganiicomaifia siuu duucu gaugia agadagi.
Agai poalidifia sai poduucai Diuusi caagacara naidifia. Damos amamaatardamigada
aVuaana maipoduucaiivuaadana cascada amo imidagai aliasi ganvupui fiifiio agai aamadu
aa judidiu aagaitai gomaasi. 26 Dai gooquiara iji amamaatardamigada aVuaana daida
itatadai agai aAVuaana:

—Mamaatatuldiadami acaali ismaacada gaaamadu daacatadai agaa aqui Jorddn
vaasadara ismaacada garaagidi aapi saida araCristo sivi agai vapaconai oodami dai
muidutai oidatucui agai —astatadai amamaatardamigada AVuaana.

27 Amaasi AVuaana itatadai:

—Tomasioora sioora viaacagi saalicami Diuusi agai dai maacai gomaasi. 28 Aapima cacaa
iscaiti aana ansai maitaraCristo. Aana apaga divia isagai. 29 Siaascada cunaata agadagi
amo ali taji vaascara ipalidifia isaamadu daacagi anovio. Daida anovio vapaidada aliasi
baiganalidifia isamapai daraaja agai. Dai sivi aana aapa baigifialidi naiditai ismui oodami
oidatucui aCristo. 30 Aliasi gaaagai isaCristo vaamioma arbaitacaaacamicagi ifisaana vai
poduucai otoma camaifiamaacagi gifisaalicamiga.

31 AcCristo tavai tavaagiaifidara dai vaamioma namaga saalicamigada agai sitomasioora
saalicamigada. Damos aana aroidigi daama oidacami dai gaaagidi aana istumaasi
apavueeyi tami oidigi daama. 32 ACristo gaaagidi istumaasi naidi dai istumaasi caa
tavaagiara vai chiaaquidu ismaacada vaavoitudai. 33 Damos sioora vaavoitudai poduucai
caaga maata isDiuusi maiyaatagai tomali amo imidagai. 34 Suusi Cristo aragai ismaacada
Diuusi ootoi sai gaaagidana Diuusi fliooquida. Saalicada Diuusi Ibaada aamadu daja agai
cascada saalicada viaa guvucadagai dai maitistutuidi ismaatiagi siaasi guvucadagai viaa
agai. 35 Diuusi garooga saalicada oigadai agai. Agai armarada cascada. Dai Diuusi maa agai

amo saalicami sai vaamioma taaanaifia sitomasioora. 36 Sioora vaavoitudai Diuusi marada
Agai gia tomastuigaco oidaca agai tavaagiara Diuusi aamadu. Damos sioora maivaavoi-
tudagi agai maiimi agai tavaagiamu baiyoma Diuusi saalicada soimaasi taatatuldia agai
agai —astatadai AVuaana.

4

1 Afariseo cajioma sai Suusi vaamioma mui vapaconaitadai oodami siaVuaana dai
vaamioma mui oodami oidatucui aSuusi siaVuaana. 2 Damos maitarvaavoi isaSuusi
vapaconaitadai oodami. Aatama mamaatardamigada agai dai vapacoinaitadai oodami.
3Dai aidasi mai aSuusi ismai afariseo gomaasi ii agai Judeeaifidara dai nora Galileeamu.

4 Agai viaacatadai isdaivufiiagi Samaaria davaariara. 5 Dai aayi Sicaarara Samaaria
davaariara ismaacada miaan daja Jacocaru davaaragada. Agai vaa aradavaarai ismaacada
Jacocaru maa gamara Osee. ¢ Ami agai siaaco daja Jacocaru poosogada. ASuusi caibimu-
catadai aimaraitai dai modaiva pooso soonoana. Aida cayoga dan duitadai. 7 Tai ami divia
AmMo ooqui Samaariara oidacami dai vaigi agai suudagi. Taida aSuusi itatadai:

—Gifivasidafii suudagi —astatadai aASuusi.

8 Aatama caijitadai caayamu dai gasavada ragai cuaadagai. 9 Amaasi aooqui itatadai
ASuusi:

—¢Tuipasi gifitaanai suudagi? Aapi arjudiu nai aana arSamaariara oidacami —astatadai
Aooqui.

Ajudidiu anmadu aSamaariara oidacami maicaaga ganfiifiiooquidi aipacoga cascada
potatadai aooqui. 10 Amaasi aSuusi aa noragi daida itatadai:

—Ismaatacamudai aapi istumaasi maacai Diuusi aoodami dai sioora aana aida gia aapi
gifitaafiimudai suudagi, dai aana gaoidamudai suudagi ismaacadacada oodami tomastu-
igaco oidacana Diuusi aamadu —astatadai aASuusi.

11 Taida aooqui itatadai:

—Aapimaiviaaistucuda vusaidagi suudagi dai alia tuucavuga gopooso. ¢ Vaadara vusaida
agai aapi suudagi ismaacadacada oodami tomastuigaco oidacana Diuusi aamadu daida
gifoidagi? 12 Garaaqui aduiiicaru Jaco idui idi pooso. Agai asmadu maamarada aamadu
sosoigada gayaadana suudagi idi poosoaifidara. Siaadara vaamioma gataaanaifia aapi
siagai —astatadai aooqui.

13 Taida aSuusi aa noragi daida itatadai:

—Sioora yaadagi idi suudagi vaascara apamu tonoocoraifia. 14 Damos sioora iiyagi
asuudagi ismaacada aana gaoidi, camaitonoocorai agai tomali amo imidagai. Asuudagi
ismaacada aana gaoidi gaibadagara daacana dai vaascara vusanaifia gosuudagi poduucai
isduucai vusanai suudagi amo vagaacafiiaifidara dai gosuudagicada tomastuigaco oidacana
oodami tavaagiara Diuusi asmadu —astatadai aSuusi.

15 Amaasi aooqui itatadai:

—Gifioida aapi asuudagi nai poduucai camaitonoomucurada aana tomali maiviaacagi
isdidivaitai gavaigadagi suudagi idi poosoaifidara —astatadai aooqui.

16 Taida aSuusi itatadai:

—Imadafii dai vuaapa gacuna —astatadai aASuusi.

17 Amaasi aa noragi aooqui daida itatadai:

—Maicuna aana —astatadai.

Taida aSuusi itatadai:

—Vaavuava ismaicuna aapi cascada pocaiti. 18 Cataama fiiooquiditadai aapi cacaali dai sivi
amoco anmadu oidaga aapi vai agai maitargacuna cascada istumaasi aagai aapi arvaavoi
—astatadai ASuusi.

19 Moscaa gomaasi aooqui daida tatadai:

—Aapi saalicada aramo Diuusi fliooquituldiadamigada. 20 Garaaqui aadufiicaru tami
Samaariara oidacatadai dai siaa duutudaifia Diuusi tamiidi giidiana damos aapima judidiu
pocaiti sai Jerusaleenara agai siaaco gaaagai issiaa duutuadagi Diuusi —astatadai aooqui.

21Taida aSuusi itatadai:

—Gifivaavoitudafii aapi, aimu istuigaco aapima siaa duutuadamu Diuusi maisiu tami
idi giidiana tomali Jerusaleenana. 22 Aapima Samaariara oidacami maicaa maata Diuusi
tomasi siaa duutuadai. Aatama judidiu caaga maata Diuusi. Agai ismaacada caagacara
vuvaida agai oodami arjudiu. 23 Damos aimu istuigaco sioora saalicada siaa duutuadagi
Diuusi siaa duutuada agai maisiu mosacaasi fliooquicada baiyoma siaa duutuada agai Diu-
usi ganiibadagacada dai gantatagitoidagacada poduucai isduucai Diuusi ipalidi. 24 Diuusi

aribadagai cascada sioora siaa duutuada aliadagi Diuusi ganiibadagacada viaa isiaa du-
utuadagi poduucai isduucai Diuusi ipalidi dai maisiu mosacaasi fiiooquicada —astatadai
ASuusi.

25 Taida aooqui itatadai:

—Aana gia maata isdivia agai aCristo dai siaascada diviagi agai canga garaagida agai vaasi
istumaasi —astatadai nooqui.

26 Taida aSuusi itatadai:

—Aana anaraCristo —astatadai.

27Dai quiaa aatagiditadai agai tatai dada aatama mamaatardamigada aSuusi. Dai maitaa
istumaasi gartatagituagi taagacai aSuusi isaatagidi amo ooqui. Damos vaascatai aatama
anbaiditadai aSuusi cascada tomali asmadutai maitacacai istumaa agai tomali istumaasi
aatagidi aooqui. 28 Amaasi aooqui anaasi viaa gavaigacaru dai ii caayamu dai potatadai
Aoodami:

29 —Maacavar naida amo caali ismaacada gifiaagidi vaasi istumaasi ivuaadana aana.
AcCristo liena agai —astatadai aooqui.

30 Amaasi iji noodami caayaifidara dai aayi maaca siaaco daacatadai aSuusi. 3 Mosimacai
Aooqui poosoaifidara tatai aatama mamaatardamigada aSuusi daafiimi sai gaugana.

32Damos aSuusi povartatadai:

—YViaa aanana amo istumaasi istumaasi cueeyi istumaasi maimaata aapima —gartatadai
ASuusi.

33 Amaasi aatama mamaatardamigada aSuusi aipaco gartacacaimi dai pocaiti:

—¢Sioora vuaapi cuaadagai? —caiti aatama.

34 Damos aSuusi itatadai:

—Siuu duucu ivuaada aana istumaasi ipalidi Diuusi gifiooga ismaacada gifiootoi ivuaa-
datai aa duifidada agai, gomaasi arapan duucami cuaadagai aan imvaatara. 35 Aapima
pocaiti sai quiaa viaaga maaco masaadai isyoovagi oodami taligi. Damos aana anganaagidi
sai caoidaga mui oodami ismaacada caaca alidi isgaaagiadagi aapima Diuusi fliooquida.
36 Sioora gaasai taligi gamaitacai tumifisi dai sioora gayoovai taligi gamaitacai tumifisi aapa.
Poduucai aapa Diuusi aa duifidadara. Aamadutai aagidifia Diuusi fiiooquida oodami vai aa
daivuifia gooquiara dai apamu aagidifia Diuusi fiiooquida oodami vai agai vaavoitudaifia Di-
uusi fliooquida dai caagacara vuvacai dai tomastuigaco oidacana tavaagiara Diuusi ansmadu.
Daida ismaacada aapaga gaaagiadagi Diuusi fliooquida daida ismaacada gooquiara gaaa-
giadagi Diuusi fiiooquida alia baiganaliadamu. 37 Saalicada arvaavoi istumaasi gaaagai sai
aamoco gaasaidaida aa gayoovai. 38 Aana ganootoi masai aagidana Diuusi fiicoquida oodami
vai agai gifivaavoitudana. Damos aa Diuusi fiifiiooquituldiadamigada caaagidi Diuusi fiiooquida
aoodami dai aapima aagidi aoodami sai aliasi gaaagai isvaavoitudagi. Poduucai agaa
arapan ducami asadami taligi dai aapima arapan ducami yoovadami taligi —gartatadai
ASuusi.

39 Dai muiduitai Samaariara oidacada vaavoitu isaSuusi araCristo caacatai isaooqui
potatadai saida aSuusi maata vaasi istumaasi ivuaadana agai. 40 Cascada aidasi aayi
aSamaariara oidacada daafiimi agai aASuusi sai anaasi viaana. Taida aSuusi anaasi daja goo
tasai. 4! Tai vaamioma muidutai vaavoitu caacatai istumaasi aagidi aSuusi. 42 Amaasi
potatadai aoodami aooqui:

—Sivivaavoitu aatama maisiu mosacaasiistumaasicada garaagidi aapi aagi aatama cacaa
Aapa istumaasi garaagidi goovai dai caaga maata aatama issaalicada araCristo dai caagacara
vuvaidi goovai oodami —tatadai oodami.

43 Dai bogooca tasaicada aSuusi ii Samaariaifidara Galilea davaariamu. 44 ASuusi
pocaititadai sai isamo Diuusi fiooquituldiadamigada gaaagiadagi Diuusi fiiooquida aagi
gadavaaragara ami davaariara oidacami maiaagiditai caacana istumaasi aagiadagi agai.
45 Dai aidasi aayi aSuusi Galilea davaariara baiganaliaracada viaatuli dai miaadaga
aGalileeara oidacami. Agai naiditadai vaasi istumaasi idui aSuusi Jerusaleenara agaa siaa
duudagara cascada.

46 Amaasi aa gai aSuusi Canaamu siaaco idui agai uuvasi varagada suudagicada. Dai
Capernauumara oidacatai amo gaa dunucami. Dai maracatadai agai amo caali vai alia
cooco. 47 Aidasi mai adunucami isaSuusi caaayi Galileeara ii agai dai naida agai aASuusi. Dai
daafiimi agai aSuusi sai imana quiidamu dai duaaidana marada ismaacada camuuquimi.
48 Amaasi aSuusi itatadai aoodami:

—Aapima maivaavoitudaiismainaijadagi amo istumaasi gaducamiismaacadaivuaadagi
aana —tatadai ASuusi.

49Damos dunucami itatadai:

—Mamaatatuldiadami, timada otoma vai maimuucuna gifimara —tatadai.

50 Amaasi aSuusi itatadai:

—Noragifii aapi gaquiiamu gamara cadueeyi —tatadai aASuusi.

Taida acaali vaavoitu aSuusi dai ii. 51 Dai voiyara aayi pipioofiigada tai agai potatadai:

—Cadueeyi gamara —tatadai.

52 Amaasi ataaanadami tacacai suu duucu dueeyi. Taida apipioofiigada itatadai:

—Tacavo moscoi gasaco tasai dagito toifidagai —tatadai apipioofiigada.

53 Amaasi aali gaali oogada tagitu isaca duucu aSuusi aagidi sai cadueeyi marada.
Daida adunucami aamadu vaascatai ismaacada quiidara oidaga vaavoitu isSuusi araCristo.
54 Agaicada casi argooca istumaasi gagarducami ismaacada idui aSuusi Galileeara aidasi
abiaadara vuusai Judeeaifidara.

5

1 Dai gooquiara apamu ii aSuusi Jerusaleenamu dai ami daivufida agai ajudidiu
siaa duudagada. 2 Jerusaleenara oidaga amo gaa piila. Ami cafiiiru cuuparagadara
taagidu. Agaa piila Betesada taagidu ajudidiu fliooquidacada. Dai sicoli taamadu por-
tatali. 3 Vai ami portataliana vaatacatadai mui coococoidada anmadu mui maifinaadami,
asamadu mui chuchuecugami aamadu muidutai ismaacada maitistutuidi isoifiadagi.
Vaascatai mosnanaaracatadai isoifiiagi asuudagi. 4 Aamo iimidagai taapanaifia namo Di-
uusi taaafiicaruda dai oiflidifia asuudagi. Vai tomasmaacada cocoada ismaacada aapaga
vaaquiagi asuudara caoifiicami agai gia duduaadai. 5 Amo caaliismaacada ami caatacatadai
viaacatadai amo coobai dan baivastaama dan mamaco uumigi iscoococatadai. 6 Daida
aSuusi tangacai dai maatacai isagai catavapi mocaatacatadai potatadai:

—¢Ipalidipasiisduaadiagi? —tatadai.

7Taida acocoada itatadai:

—Mamaatatuldiadami, siuu duucu aDiuusi taaafiicaruda taapanadagi dai oifiiadagi
asuudagi maitiipucana sioora gifivaasagi suudara. Vaascara aana vaaquia ifialidifia suudara
vai aa gifimamaitacai dai aapaga vaapacaifia agai suudara —tatadai acocoada.

8Taida aSuusi itatadai:

—Vafiifii dai bai gavaacosi dai imada —tatadai aSuusi.

9 Tai otoma dueeyi acaali dai bai gavaacosi dai graagacai aimarai. Damos aida tasara
aribastaragaicatadai. 10 Taida ajudidiu potatadai acaali ismaacada dueeyi:

—Sivi aribastaragai tasara dai Moseesacaru saalicamigada aagai sai maitiipu oigaragai
isaata vuaadagi cascada maitaaagai pasbaaquiagi gavaacosi —astatadai.

11 Taida acaali aa noragi daida itatadai:

—Agai ismaacada gifiduaadi gifiaagidi ansai baacaifia gifivaacosi dai imadana —astatadai
AcCAAlL

12 Amaasi ajudidiu itatadai:

—¢ Voor gaaagidi pasai baacaifia gavaacosi dai imadana? —astatadai.

13 Damos acaali maimai sioora duaadi, alia muiducatadai oodami cascada. Aida aSuusi
caiitadai. 14 Dai gooquiara aSuusi taa acaali agaa quinupaigadara ajudidiu daida itatadai:

—Daiii aapi cadueeyi dai casi maisoimaasi ivuaada tadu vaamioma soimaasi taata aapi
—tatadai aSuusi.

15 Taida acaali ii abiaadara dai aagidi ajudidiu saida aSuusi agai dai duaadi. 16 Cascada
ajudidiu gaagaitadai aSuusi dai muaa aliditadai. ASuusiivuaadana naana maasi istumaasi
ibastaragai tasara cascada. 17 Damos aSuusi itatadai ajudidiu:

—Diuusi gifiooga apiaivueeyi naana maasi gagarducami vaas tasai dai aana aapa ivueeyi
naana maasi gagarducami —tatadai aSuusi.

18 Mosaagidi aSuusi gomaasi vaida ajudidiu vaamioma caaga ipaliditadai ismuaagi.
ASuusi maiaagidi ajudidiu saalicamigada aata vuaadatai ibastaragai tasara dai aagidacai
ASuusi sai Diuusi aroogada. Aagaitai aSuusi gomaasi potaiya alidi sai apan tuiga Diuusi.

19 Amaasi aSuusi itatadai:

—Aana anganaagidi sai aana Diuusi marada ismaacada tavai tavaagiaifidara maitistu-
tuidi isaagi ivuaadagi amo istumaasi. Aana ivueeyi mosacaasi istumaasi ivueeyi Diu-
usi gifiooga. Poduucai aana aamadu gifiooga mosamadugan duucai ivueeyi istumaasi.
20 Gifiooga aliasi gifioigadai dai gifitataagidi vaasi istumaasi ivueeyi agai dai aana iduufiimu
naana maasi istumaasi vaamioma gagarducami siagai ismaacada casi idui aana. Dai
aapima saalicada maitaagi agai istumaasi gantatagitodagi. 2! Dai asta duduaacaldiadamu
aana aamo oodami coidada saagidiaifidara poduucai isduucai ivueeyi Diuusi gifiooga.

22 Dai Diuusi gifiooga gifimaa saalicami ansai aana naidana vaasi oodami ismaacada caaga
ivuaadana daiismaacada maicaaga ivuaadana. 23 Vai poduucai vaascatai siaa gifiduutuadagi
poduucai isduucai siaa duutudai Diuusi gifiooga. Aana anarDiuusi marada dai tavai aana
tavaagiaifidara dai sioora maisiaa gifiduutuadagi agai gia maisiaa duutudai Diuusi gifiooga.
Agai agai dai gifiootoi tami oidigi daama.

24 Sjoora gantagito caacagi istumaasi ganaagidi aana dai vaavoitudagi Diuusi agai gia
saalicada tomastuigaco oidacamu tavaagiara Diuusi anmadu. Dai agai maiiimia agai
aDiaavora aamadu cacaagacara vuvacai agai cascada. 25 Aana anarDiuusi marada is-
maacada tavai tavaagiaifidara. Dai aana anganaagidi sai caaayi istuigaco asoimaasi
ivuaadami caaca agai gififiicoqui. Dai sioora gifiaagiditai caacagi aana caagacara vu-
vaidamu dai tomastuigaco oidacamu agai Diuusi anmadu. 26 Diuusi agai dai viaa gu-
vucadagai ismaaquiagi oodami ibadagai utudui. Dai aana arDiuusi marada dai Diuusi
gifimaa guvucadagai sai aana aapa maacaifia oodami ibadagai utudui. 27 Dai Diuusi
gifimaa saalicami ansai aana naidana oodamiismaacada arcaaga ivuaadami dai ismaacada
armaicaaga ivuaadami. Diuusi gifiootoi tavaagiaifidara saida ivuaadana imaasi cascada.
28 Tomasi aapima maitataagiadagi istumaasi gantatagitodagi gomaasicada vaascara aimu
istuigaco vaascatai ismaacada cacoi caaca agai ifisaana Diuusi marada ismaacada tavai
tavaagiaifidara vapaida agai 29 dai gacuucupiocoa agai siaaco yaasapi siagai vuvaquimu.
Dai ismaacada arcaaga ivuaadamicatadai tomastuigaco oidaca agai Diuusi aamadu dai
ismaacada arsoimaasi ivuaadamicatadai iimia agai ADiaavora axmadu.

30 Aana aagi gifisaalicamigacada maitivueeyi tomali amo istumaasi. Aana ivueeyi
mosacaasi istumaasi ipalidi Diuusi gifiooga. Cascada siaascada naidi aana sabai caaga
ivuaadana siapa maicaaga ivuaadana amo oodami aana ivueeyi istumaasi arsaalicami
agaicada. 31 Ifisaana aagi ganaagidagi ifisaana araCristo siaadara gifivaavoitudana aapima.
32 Damos isDiuusi ganaagidagi ifisaana viaa amo saalicami aida gia vaavoitudan tada
aapima. 33 Aapima ootoi aamoco sai tacacana aVuaana soor agai daida aVuaana aa
istumaasi arvaavoi. 34 Damos aana maitagito amo naijadami oodami saagidaifidara
isaagagi ifisioora aana. Aana ganaagidi gomaasi masai poduucai vaavoitudana aapima
ifisaana araCristo dai caagacara vuvaacana. 35 Siaaco daacagi amo cuudagi caa maascana
vaasiaacatai. Poduucai aapa sioora caa istumaasi aagai aAVuaana caa maata caacana Diuusi
fliooquida. Dai aapima baiganaliaracada caana agai chiaaqui tasai. 36 Dai aana ivueeyi
naana maasi istumaasi gagarducami istumaasi gifitajai Diuusi gifiooga ansaida ivuaadana
dai agaicada caaga gamaata isDiuusi gifiootoi ansai ganaagidana fiiooquida agai dai casga
gamaata ifisaana viaa amo saalicami. Dai gomaasicada vaamioma caaga gamaata ifisioora
aana sia aAVuaana fiiooquidacada. 37 Dai aana arootosada Diuusi gifiooga. Dai agai arcaacami
sai istumaasi aagai aana arvaavoi, tomasi aapima tomali amo imidagai maicaa isfiioocai
agai tomali mainaidi aapima. 38 Damos aapima maisaalicada vaavoitudai Diuusi fiiooquida,
aapima maitifivaavoitudai aana Diuusi ootosada cascada. 39 Aapima caaga nanaidi oojai
Diuusi fiicoquidara poaliditai ispoduucai tomastuigaco oidaca agai aapima Diuusi ansmadu.
Damos Diuusi fiifiiooquituldiadamigada gifiaagai Diuusi fliooquidara dai pocaitifia ansai aana
araCristo. 49 Damos aapima maitifivaavoitudai poduucai siaadara tomastuigaco oidacana
Diuusi aamadu.

41 Aana maigaagai sioora caaga fiioocadagi aana gimvaatara. 42 Aana caaga ganmaata
aapima. Maata aana ismaioigadai aapima Diuusi. 43 Aana arootosada Diuusi gifiooga
dai aapima maitifivaavoitudai. Damos daivaitai aa ismaacada maitarojootosada Diuusi
gifiooga agai gia vaavoitudadaifia aapima. 44 Aapima maiaagidi Diuusi vai agai caagacara
gannaijadagi baiyoma aapima ipalidi isoodami caaga fioocadagi aapima gamvaatara
cascada maitistutuidi aapima isgifivaavoitudagi. 45 Aana maigapiara gansuuliga ifiagai Diuusi
vuitapi, Moseesacaru agai dai gapiara ganvuupai tomasi aapima pocaiti masai vaavoi-
tudai istumaasi ooja Moseesacaru. 46 Issaalicada vaavoitudadamudai aapima istumaasi
gaaagidi Moseesacaru aida gia aapima gifivaavoitudadamudai aana aapa. Moseesacaru
oojadara gifiaagai cascada. 47 Aapima maivaavoitudai istumaasi ooja Moseesacaru cascada
maivaavoitudai aapima istumaasi ganaagidi aana —tatadai aASuusi.

6

1Dai gooquiaraii aSuusivaasadara agaa suudagiismaacada Galilea taagidu dai Tibeeriasi
taagidu aapa. 2 Tai mui oodami of ASuusi. Aoodami canaidi isaSuusi duduaadi mui cooco-
coidada cascada. 3 Aida aSuusi tasai amo giidiara dai modaiva aatama mamaatardamigada
aamadu. 4 Aida camiaadimitadai agaa siaa duudagai istuigaco ajudidiu tatagitoifia aidasi

Diuusi caagacara vuvaitu cajiudada Ejiipituaifidara. Asiaa duudagai pascua taagidu. 5 Dai
aidasi taa aASuusi ismuidutugai oodami, agai gooquiara potatadai aPiili:

—¢Siaaco savadamu aatama cuaadagai mosaaqui oodami vaatara? —tatadai aSuusi.

6Suusi aagidi gomaasi aPiili maatia aliditai istaiya agai. ASuusi camaatacatadaiistumaasi
idufiia agai. 7 Amaasi aPiili itatadai:

—Issavada aatama goo siento piisu aacami paana vaascara moslaalachi ajian tada goovai
—tatadai aPiili.

8-9 Amaasi Aandarasi potatadai aSuusi:

—Tami caaca amo ali gaali dai viaa taama paana dai gooca vatopa. (Damos siaadara aana
goovai mosaaqui oodami vaatara? —tatadai Aandarasi.

Aandarasi aramoco aSuusi mamaatardamigada daida arsuculida aSimufii Piiduru.

10 Amaasi aSuusi itatadai:

—Aagidavurai gooodami vai daraivana —tatadai aSuusi.

Alia vaasoacatadai ami oidigi tai ami daraiva aoodami. Agai ajaacatadai para taam
mil cacanli. 11 Amaasi aSuusi vui apaana dai aagidi Diuusi sai aliasi baigaalidi oidacatai
cuaadagai. Dai amaasi aSuusi garmaa apaana tasai aatama taacogidana aoodami daida
taacogiavatopa aapataiagai uu vaasisiaajasiipali. 12Dai catatascovai vaascatai taida aSuusi
povartatadai:

—Ampaidavurai aapima gosaasaquigada ismaacada baivito vai maisuuligagi toma laachi
—gartatadai aASuusi.

13 Tatai aatama ampagi saasaquigada ismaacada vii tai suusuda baivustan dan goo
aasarai apaana saasaquigadacada. 14 Amaasi aoodami taagacai isSuusi idui gomaasi
gaducami pocaiti:

—Saalicada arvaavoi isidi caali araDiuusi fliooquituldiadamigada ismaacada divia agaitadai
tami oidigi daama —caiti noodami.

15 Damos aSuusi maatacatadai isaoodami poipaliditadai isagai arraigada cascada
goguama vaidaquia agaitadai saida arraigadacana damos aSuusi maitipaliditadai, cascada
angliii abiaadara sibaacoga ami giidara.

16 Dai aidasi cadidiaimi aatama mamaatardamigada aSuusi taaapai agaa suudagi ugid-
iana. Amaasi catuca taida aSuusi maiquiaa divia, 17 taida aatama amamaatardamigada
taatasai vaarcuara dai dagavusquimi agaa suudagi Capernauumamu. 18 Daida avaarcu
vuidara cavami vustai aavaali dai tai vapafiigai suudagi dai maa vaarcuaba aastacai.
19 Dai aidasi caiji aatama para taam mil metro agaa suudagi daama todian duucai taa
aatama aSuusi issuudagi daama imaitadai dai alia duduaadimu aatama. 20 Damos aSuusi
povartatadai:

—Aanaana. Maitavarduduaadicuda —gartatadai aSuusi.

21 Amaasibaigaraliaracada miaadagi aatama taida aSuusi tasai avaarcuara dai otoma aayi
aatama maaca siaaco iimia ragaitadai.

22 Dai siaadico aoodami ismaacada vaasadara agaa suudagi viitadai maata taa iscaiji
aatama abiaadara avaarcuara dai ami maitiipucatadai amai vaarcu. Dai mai agai isaSuusi
maitaroi. 23 Vaascara aa cacaali aayi aa vaarcuara Tibeeriasiaifidara dai ami tuutui agai
Avaarcu miaanai siaaco aSuusi baigaaliaracada bibi aoodami gamamadacai. 24 Aidasi
aoodami mai ismaitiipu aSuusi tomali aatama mamaatardamigada aida gia tatasai agai
avaarcuara dai iji Capernauumamu dai gaaga agai aSuusi.

25 Mosaayi aoodami vaasadara agaa suudagi dai taa aSuusi daida itatadai:

—Mamaatatuldiadami, ¢ pataquida aayi aapi tami? —tatadai aoodami.

26 Taida aSuusi itatadai:

—Saalicada gifigaagaitadai aapima tatasconacai acuaadagaicada ismaacada gambii aana
dai maisiu maata naiditai istumaasi gagarducami ismaacada ivueeyi aana. 27 Maitaaagai
isvuaama analiada aapima cuaadagaicada otoma uugiatai cuaadagai cascada. Baiyoma
aliasi graagai mascaaga gantagito caacagiistumaasi ganaagidi aana dai poduucai caagacara
vuvaquiagi dai tomastuigaco oidacagi tavaagiara. Gififliooqui arapan ducami cuaadagai
ismaacada tomali amo imidagai maiuugiatai. Aana agai dai viaa amo saalicami ismaacada
gifimaa Diuusi gifiooga. Cascada aana ganmaaquimu ibadagai utudui dai agaicada tomastu-
igaco oidacamu aapima tavaagiara —tatadai aSuusi.

28 Amaasi aoodami itatadai:

—¢Tumaasi gaaagai isivuaada aatama dai poduucai ivuaadagi istumaasi Diuusi ipalidi?
—tatadai aoodami.

29 Taida aSuusi aa noragi daida itatadai:

—Diuusi ipalidi isaapima gifivaavoitudagi. Aana gifiootoi Diuusi ansaida caagacara vu-
vaidana oodami —tatadai aASuusi.

30 Amaasi aoodami itatadai:

—¢Tumaasi istumaasi gaducamiidufiia agai aapi tatai naijada aatama dai gavaavoitudagi?
31 Garaaqui aaduiiicaru gau amanad oidigana dai podu oojisi Diuusi fiicoquidara: “Diuusi bibi
agai apaana tavaagiaifidara” —tatadai aoodami.

32 Taida aSuusi itatadai:

—Vaavuava, isgifiooga agai dai maa aoodami apaana tavaagiaifidara maisiuu
Moseesacaru. Dai sivi Diuusi gifiooga ganmaacai aapima apaana tavaagiaifidara. 33 Daida
apaana ismaacada Diuusi gamaacai sivi tavai tavaagiaifidara dai agaicada aoodami
tomastuigaco oidacagi —tatadai aASuusi.

34 Amaasi aoodami itatadai:

—Garoidafii gopaana tavaagiaifidara —tatadai noodami.

35 Taida aSuusi itatadai:

—Aana anarapan ducami paana agai vaatara ismaacada maacai aana ibadagai utudui
gifivaavoitudacai agai. Dai poduucai agai camaibiuugicofiicamu tomali maitonocofiicamu.
36 Damos casi ganaagidi aana sai aapima maitifivaavoitudai tomasi casi gifinaidi.
37 Tomasioora sioora Diuusi gifiooga ipalidi sai gifiaagidifia agai gia gifivaavoitudai dai
aana maigajiaadara vipieeyi tomali amaadutai. 38 Dai aana tavai tavaagiaifidara dai maisiu
ivuaada ifiagai istumaasi aagi ipaliadagi aana baiyoma aana ipalidi isivuaadagi istumaasi
ipalidi Diuusi gifiooga. Agai agai daidi gifiootoi. 39 Daida gifiooga ipalidi ansai aana caagacara
vuvaidifia vaascatai ismaacada agai aco vuvaitu dai ansai aana duduaacaldana vaasi
avaavoitudadami coidada saagidiaifidara siaascada caugitiagi oidigi. 40 Diuusi gifiooga
ipalidi isvaascatai ismaacada gifinaidi dai gifivaavoitudai tomasguigaco oidacana tavaagiara
dai aana duduaacalda ifiagai agai siaascada caugitiagi oidigi —tatadai aSuusi.

41Vaida ajudidiu vui fiicoquimi aSuusi. ASuusi pocaititadai saida arapan ducami apaana
dai sai agai tavai tavaagiaifidara cascada. 42 Daida ajudidiu pocaiti:

—¢Maitasi arOsee marada idi caali? Caaga maata aatama daadada. (Tuisi pocaiti goovai
saida tavai tavaagiaifidara? —caiti ajudidiu.

43 Amasi aSuusi itatadai:

—Casiavar maitififiooquiada aapima. 44 Mosacaasi agai ismaacada Diuusi ipalidi
sal gifiaagidifia agai gia gifivaavoitudai. Diuusi gificoga gifiootoi tami oidigi daama
ansaida caagacara vuvaidana sioora gifivaavoitudagi dai aana duduaacaldamu vaasi
vaavoitudadami siaascada ugitiagi oidigi. 45 Diuusi fiifiiooquituldiadamigada ooja Diuusi
fiiooquidara dai poduu ooja: “Diuusi maatatuldiamu oodami sioora araCristo”, ascaiti
Diuusi fiifiiooquituldiadamigada. Poduucai tomasioora sioora aagiditai caa Diuusi gifiooga
gifivaavoitudai aapa.

46 Tomali nmo oodami oidigi daama oidacami mainaidi Diuusi. Mosacaasi aana naidi
Diuusi. Aana divia tavaagiaifidara siaaco daja Diuusi. Aana arDiuusi marada cascada.
47Vaavuava sai sioora gifivaavoitudai tomastuigaco oidaca agai tavaagiara. 48 Aana anarapan
ducami apaana oodami vaatara. Aana caagacara vuvaidi oodami vai agai tomastuigaco
oidacagi tavaagiara cascada. 49 Ganaaqui aaduiiicaru oidigana gau apaana ismaacada
amand taagiducatadai damos vaascara coi agai. 50 Damos tomasioora sioora cueeyi apaana
ismaacada tavai tavaagiaifidara agai gia maiimia agai aDiaavora aamadu. 51 Aana antavai
tavaagiaifidara dai aana arapan ducami apaana dai tomasioora sioora gifiugiagi tomas-
tuigaco oidacamu tavaagiara. Aana muuquimu curusiaba vai poduucai mui oodami
tomastuigaco oidacana tavaagiara —tatadai aSuusi.

52 Amaasi ajudidiu ganaatagidimi aipacoga daidi pocaiti:

—¢Ducata istutuidi goovai isgarbiidagi gatuucuga tasai uugana? —caiti ajudidiu.

53-34 Taida aSuusi itatadai:

—Aana anaviaa amo saalicami namaacami. Daida aoodami gifimuaamu amo curu-
siaba siastimu gifiaara vai tomasioora sioora vaavoitudagi ifisaanar acaagacara vuvi-
adami agai gia tomastuigaco oidaca agai tavaagiara Diuusi aamadu dai aana duduaa-
caldamu agai siaascada caugitiagi oidigi. Damos sioora maitifivaavoitudagi agai gia mai-
iimia agai tavaagiamu tomali maioidaca agai Diuusi anxmadu. 55 Cascada aliasi gaaagai
ifisaana muuquiagi curusiaba vai astiagi gifiaara mosacaasi poduucai istutuidi noodami
iscangacara vuvaquiagi. 56 Sioora gifivaavoitudagi gifisma daacamu agai dai soifiamu aana
agai sai cangacara oidacana. 57 Diuusi gifiooga gifiootoi dai agai tomastuigaco oidaga dai
cascada aana aapa tomastuigaco oidaga poduucai aapa sioora gifivaavoitudagi tomastuigaco

oidaca agai. 58 Aana anarapan ducami apaana dai tavai aana tavaagiaifidara. Apaana
ismaacada mand taagidu tai uu ganaaqui aadufiicaru maitarsoifiicatadai istomastuigaco
oidacagi. Damos sioora gifivaavoitudagi dai gifiaagiadagi agai gia tomastuigaco oidaca agai
tavaagiara Diuusi asmadu —tatadai aSuusi.

59 Gomaasi gamamaatatuli aASuusi ajudidiu quiuupaigadara Capernauumara.

60 Dai muidutai ismaacada oiditadai ASuusi moscaa gomaasi daida icaiti:

—Sanlicada sijaiga ismaata caacagi aatama idi fliooqui. ¢Siaadara istuidana oodami
isaagiadagi gomaasi? —caiti noodami.

61 Amaasi aSuusi mai isaoodami maibaiganaali gomaasicada ismaacada aagiditadai agai
cascada itatadai:

—¢Gansobicaisi aana idi fiiooquicada isvaavoituda aapima? 62 ;lsducatai gantatagitona
aapima masgifitaagiagi aana ismaacada viaa amo saalicami isnoragiagi aana tavaagiamu?
63 Diuusi Ibaada agai dai maacai oodami ibadagai utudui. Gifituucuga maisoicai oodami
sai caagacara vuvacana mosacaasi gifiibadaga. Istumaasi aagai aana argaibadaga vaatara
maisiu gatuucuga. Tomasioora sioora vaavoitudagi gofiiooqui ismaacada ganaagidi aana
agai gia viaaca agai ibadagai utudui dai tomastuigaco oidaca agai tavaagiara Diuusi
aamadu. 64 Damos quiaa oidaga anmoco aapima gansaagida ismaacada maivaavoitudai
—tatadai aASuusi.

ASuusi mai tucamidara abiaadara ismaacada mamaatardamigada maivaavoitudaitadai
dai ismaacada mamaatardamigadaaifidara gataagida agaitadai masai muaana. 65 Daida
ASuusi itatadai aoodami:

—Cascada casi ganaagidi aana sai mosacaasi agai ismaacada Diuusi gificoga ipalidi
isgifiaagidifia agai gia gifivaavoitudai —tatadai aSuusi.

66 Aida abiaadara muidutai ismaacada oidatucuitadai aSuusi acovai iji dai camaioi-
datucui agai aSuusi. 67 Amaasi aSuusi povartatadai aatama abaivustan dan gooca ma-
maatardamigada:

—¢Gifidagitoamasi alidi aapima aapa? —gartatadai aSuusi.

68 Tai Simufii Piiduru itatadai:

—¢Siaadara  gadagitona  aatama? Aapi  argarbaitacaaacami. Dai
gamamaatatuldiaragacada camaata aatama isducatai caagacara vuvacai oodami dai
tomastuigaco oidaca agai tavaagiara Diuusi aamadu. 69 Dai aatama cavaavoitu. Dai
caa maata aatama isaapi araCristo Diuusi marada dai tavai tavaagiaifidara. Dai Diuusi
tomastuigaco oidaga —tatadai Simufii Piiduru.

70 Taida aSuusi povartatadai:

—Acovai ganvuvaitu aanabaivustan dan gooca aapima dai amoco araDiaavora pioofiigada
—gartatadai aASuusi.

71 Asuusi aagidi gomaasi aagaitai AUudasi Iscaliote ASimufii marada. Dai tomaasi agai
aramoco abaivustan dan gooca mamaatardamigada aSuusi, vaascara Uudasi gataagida
agaitadai masai muaana aSuusi cascada pocaiti ASuusi.

7

1 Dai gooquiara aSuusi aimaraitadai aGalilea davaariara. Agai maitipali isaimardagi
Judeea davaariara, ajudidiu ipaliditadai ismuaagi agai cascada. 2 Dai camiaadimi asiaa du-
udagada ajudidiu istuigaco ivuaadana uucusai cascada potaagidi asiaa duudagai uucusai.
3Taida aSuusi susuculida itatadai:

—Maiviimu aapi tanai. Imadafii aapi Judeea davaariamu vai poduucai gaoidatucadami
ismaacada maaca daraaja naijadagi istumaasi ivueeyi aapi. 4 Tomasioora sioora ipaliadagi
ismaatacagi oodami istumaasi ivueeyi agai gia maiastocai ivueeyi istumaasi. Issaalicada
ivueeyi aapi naana maasi istumaasi aida gia ivuaadafii gomaasi aoodami vuitapi vai
naijada agai vaascatai —tatadai aSuusi susuculida.

5 Damos tomali agai maivaavoitudaitadai aSuusi cascada pocaiti. ¢ Amaasi aSuusi
itatadai:

—Maiquiaa aayi istuigaco imia aana gaamucu. Damos aapima casga istutuidi isgaamucu
iimiagi tomasiaascada. 7 Aoodami ismaacada maivaavoitudai Diuusi maitancaadai aapima
mosaca aana. Aana aagidi saida arsoimaasi ivuaadami agai cascada. 8 Iimivurai aapima
gaamucu idi siaa duudagara. Aana gia maiimimu. Maiquiaa aayi istuigaco imiagi aana
cascada —tatadai aASuusi.

9Dai mospotatadai aASuusi dai anaasi Galilea davaariara vii.

10 Amaasi caiji aSuusi susuculida tai gooquiara ii aSuusi aapa asiaa duudagamu. Agai
gaasto ii sai mainaidifia oodami. 11 Ajudidiu gaagai aSuusi asiaa duudagara daida icaiti:

—¢Siaaco daja acaali? —caiti agai.

12 Dai aliasi ganaatagidimi noodami aipacoga aagaitai ASuusi. Dai aamoco pocaiti sai caa
tuiga agai. Dai aa pocaiti sai maicaa tuiga sai mosyaatagidi agai oodami.

13Damos aoodami ismaacada caaga fiioocai ASuusi vaatara maitipali ismaatacagi ajudidiu
tataaanadami iscaaga fiioocai agai aASuusi vaatara abaidi agai cascada.

14 Aidasi catajucami viitugai isugitiagi avagimi ii aASuusi ajudidiu gaa quinupaigadaamu
dai ami gamamaatatuldi. 15 Daida atataaanadamigada ajudidiu maitaa istumaasi
gantatagitoagi caacatai aSuusi daida icaiti:

—¢Ducatai maata idi caali mosaa naana maasi istumaasi maitavapi daivacai oojara?
—caiti ajudidiu.

16 Taida aASuusi aa noragi daida itatadai:

—Istumaasi gamamaatatuldi aana arDiuusi fiiooquida maisiu aana aagi. Agai gifiootoi.
17 Dai sioora ipaliadagi isivuaadagi istumaasi Diuusi ipalidi agai gia maatamu is-
gifimamaatatuldaraga arDiuusi fiicoquida siapa sabai aana gamamaatatuldi istumaasi aagi
aana ipalidi. 18 Sioora gaaagiadagi mosacaasi istumaasi aagi agai tatagitodagi agai
povuaadana sai oodami caaga fiioocaifia agai vaatara. Damos sioora ipaliadagi isnoodami
caaga fioocadagi agai vaatara ismaacada ootoi agai gia gaaagidi istumaasi arvaavoi dai
tomali amo imidagai maiyaatagidifia agai aoodami.

19 Vaavuava isMoseesacaru garmaa asaalicami damos tomali amaadutai aapima
maiaagidi vaasi asaalicami. ¢Tuimasi gifimuaa alidi aapima? —tatadai aSuusi.

20 Taida aoodami itatadai:

—Aapi viaa amo Diaavora taaafiicaruda. {Voora gamuaa alidi? —tatadai noodami.

21 Taida aSuusi itatadai:

—Aana idui amo istumaasi amo ibastaragai tasara dai aapima maitaa istumaasi
gantatagitoagi. 22 Damos aapima iiquitacai aali tuutucugada tomasi aribastaragai tasara.
Moseesacaru gantajai masai poduucai ivuaadana cascada poduucai ivueeyi aapima.
Vanascara aaqui abiaadara capovuaadana garaaqui aadufiicaru. 23 Isaapima ivueeyi gomaasi
tomasi aramo ibastaragai tasara aagida aliditai Moseesacaru saalicamigada, ;tuimasi ba-
cocoi aapima aana gifivui duaaidacai aana amo caali amo ibastaragai tasara? 24 Caagavar
gantatagito aapima. Maisiu gapiar gifivuupada maicaaga gantatagitoitai, baiyomavar caaga
gantatagitoda aapima istumaasi arsaalicami —tatadai aSuusi.

25 Amaasi aamoco aJerusaleenara oidacami aipacoga gantacacaimi dai pocaitimi:

—¢Maitasi aridi caali agai masmaacada gaagai dai muaa agai? 26 Mosmocaaca goovai
dai mamaatatuldi gooodami vai tomali amaadutai maivui fiioocai. ¢Maisiu cavaavoitu
ajudidiu tataaanadamigada isgoovai araCristo? 27 Siaadar araCristocana goovai. Aatama
caa maata siaaco oidaga idi caali. Siaascada diviagi aCristo tomali amaadutai maimaataca
agai siaadara divia agai agai —caiti noodami.

28 Daida aSuusi quiaa mamaatatulditadai aoodami agaa quiuupiara dai caacai istumaasi
aagai aoodami cavami fiioo agai dai potatadai:

—Vaavuava ismaata aapima siaaco oidaga aana. Damos maimaata aapima sioora
gifiootoi. Aana divia maisiu mosaagi ipaliditai aana baiyoma agai ismaacada tomali
amo imidagai maiyaatagai atgifiootoi. Vaasi istumaasi aagai agai arvaavoi. Dai aapima
maimaata agai. 29 Aana gia maata agai. Aana agai aamadu daacatadai tai agai gifiootoi tami
oidigi daama —tatadai aASuusi.

30 Amaasi aoodami baiya aliditadai aSuusi dai maisagi damos tomali amaadutai maibai,
maiquiaa aayi istuigaco cascada. 31 Dai vaascara muidutai vaavoitu aSuusi daida icaiti:

—Siaascada diviagi aCristo siaadara iduuna agai vaamioma gagarducami istumaasi isidi
caali —caiti aoodami.

32 Amaasi afariseo caacai ispocaiti aoodami aagaitai aSuusi agai aamadu
abaitagucacamigada apapaali judidiu ootoi sandaaru ismaacada nuucada aquiuupai
sai baana aSuusi dai maisana. 33 Taida aSuusi itatadai:

—Chiaaqui tasai daacamu aana aapima gansaagida dai gooquiara noragimu aana dai
aamadu daacamu agai ismaacada gifiootoi. 34 Aapima gifigaagamu dai maitifitaagimu.
Aapima maitistutuidi isiimiagi maaca siaaco daaca aana cascada —tatadai aASuusi.

35 Amaasi ajudidiu aipaco gatacacaimi daida icaiti:

—¢Siaaco imia agai idi caali tasai maitaagana aatama? ¢Imia alidi liena goovai ajudidiu
aamadu ismaacada agiliego saagida oidaga mamaatatulda alidi liena goovai agiliego?

36 sIstaiya alidi goovai dai pocaiti tasai gaaga ragai dai maitaagia ragai, dai sai aatama
maitistutuidi isiimiagi maaca siaaco daaca agai agai? —caiti ajudidiu.

37 Acuugatara tasara asiaa duudagara vaamioma namaga isagaa tasai. Amaasi aSuusi
caquiva dai cavami fiioo dai potatadai noodami:

—Sioora ipaliadagi iscaagacara vuvaquiagi vai dadana dai gificaacana. 38 Poduucai 0ojisi
Diuusifiiooquidara sai tomasioora gifivaavoitudagi agai gia viaacamu guvucadagaiisaagidagi
muidutai isducatai Diuusi caagacara vuuvaidi oodami —tatadai aSuusi.

39 Pocaiti aSuusi vai maataca aoodami isDiuusi Ibaada anmadu daacana sioora vaavoi-
tudagi agai. Aida maiquiaa tavai Diuusi Ibaada tavaagiaifidara. ASuusi maiquiaa ii
tavaagiamu cascada.

40 Axmo oodami moscaa gomaasi daida icaiti:

—Saalicada arvaavoi isidi caali araDiuusi fiiooquituldiadamigada ismaacada Moseesacaru
aagai sai divia agai —caiti.

41 Dai aa icaiti:

—Idiava araCristo —caiti.

Damos aa icaiti:

—ACristo maidivia agai Galileeaifidara. 42 Pocaiti Diuusi fiiooquidara saida aCristo
arDavicaru cajiudadaca agai, dai Beleenara vuusia agai agai vaa ali quiiyara siaaco vuusai
Davicaru —caiti agai.

43 Poduucai aoodami maiamadugan caiti aagaitai aASuusi. 44 Aamoco baiya alidi dai
maisagi damos tomali amaadutai maibai.

45 Asandaarugada agaa quiuupai apamu dada siaaco daraacatadai afariseo aamadu
abaitagucacamigada apapaali judidiu tai agai itatadai:

—¢ Tuimasi maivuaa aapima aSuusi? —astatadai.

46 Taida asandaaru aa noragi daida itatadai:

—Tomali amo imidagai tomali amaadutai maiapan duucai fiioocaifia idi caali —astatadai
asandaaru.

47 Amaasi afariseo itatadai:

—¢Aapima mascasi andagitu aapa isganyaataida agai? 48 Tomali amaadutai aatama
dudunucamigada ajudidiu daida afariseo maivaavoitudai. 49 Damos idi oodami maicaa
maata Moseesacaru saalicamigada. Dai saalicada Diuusi soimaasi taatatuldiamu agai
vaavoitudaitai agai acaali —astatadai afariseo.

50Taida ANicodemo, agai vaa ismaacada diviji aSuusi tucara, aramo fariseo daida itatadai:

51 —Garsaalicamiara pocaiti sai maitaaagai ispocaitiadagi sai amo caali argapiar
caatacami asta siaascada vuaa acaali dai tacacagi dai maatacagi istumaasi idui agai sabai
gapiar caatacami ischo aapa —astatadai ANicodemo.

52 Amaasi agaa aa noragi daida itatadai:

—¢Aapipasi arGalileeara oidacami aapa? Gaagafii aapi Diuusi fiicoquidara dai naidamu
aapi sai tomali amo Diuusi fiiooquituldiadamigada maivuusai Galileeaifidara —astatadai
afariseo.

53 Amaasi vaascatai noonora.

8

1 Daida aSuusi ii aOliivosi giidiamu. 2 Dai siaadico mosmaasico aapamu ii agai quiuu-
piamu. Tai vaascatai dada siaaco daacatadai aSuusi vai agai mamaatatuldimi aoodami.
3 Dai quiaa fiioocaitadai aSuusi tai dada afariseo anmadu adudunucamigada ajudidiu dai
vuaa amo ooqui ismaacada gogoosi gaducami dai aa taa isama voopoi amo caali ismaacada
maitarcunada. Daida afariseo aoodami vuitapi van cai aooqui, 4 daidi itatadai afariseo
ASuusi:

—Mamaatatuldiadami, aamoco taa idi ooqui isasmadu voopoi amo caali ismaacada
maitarcunada. 5> Moseesacaru saalicamigadara pocaiti sai gaaagai iscoodadagi ismaacada
googosi ganducami ojoodaicada. ¢Aapio pacaiti? —tatadai afariseo anmadu agaa.

6 Pocaiti agai mosnaijada aliditai astaana aSuusi gaagaitadai agai isducatai gapiar
vuaajagi aSuusi. Damos aSuusi cuicaasa dai ooja davaarapi gamasavicada. 7 Dai agaa
apiatacacaimi, taida aASuusi caquiva daida itatadai:

—Tomasmaacada aapima masmaacada vuaa goooqui dai ismaacada tomali amo imida-
gai maisoimaasi ivuaadana vai apaga maifiana goooqui —tatadai aSuusi.

8 Dai apamu cuicaasa dai gaooja davaarapi. 9 Damos agai ismaacada vuaa aooqui
moscaa istumaasi aagai aSuusi dai mosaamadutai iimimi. Aapaga acacaaliocoidadioma
dai gooquiara auutuducadioma maatacatai vaascatai isarsoimaasi ivuaadami. Dai maivii
tomali amoco mosaagi vii aASuusi aamadu aooqui. 10 Amaasi aSuusi caquiva dai camaitaa
tomali amaadutai agaa, potatadai agai aooqui:

—¢Siaaco duudui noodami ismaacada gapiara gavuupai? ¢Camaitiipu Sioora gamaicarsagi?
—tatadai aSuusi.

11Tai rooqui potatadai:

—Chu. Camaitiipu, tomali amaadutai —tatadai.

Amaasi aASuusi itatadai:

—Tomali aana maitamaicarsamu. Sivi gia imadafii dai camaisoimaasiivuaada —tatadai.

12Daida aSuusi apiaaatagidimi noodami ismaacada aamadu aatagaitadai:

—Aana anasoicai aoodami iscaaga maata caacagi istumaasi Diuusi ipalidi isivuaadagi.
Dai sioora gifivaavoitudai agai gia viaacamu ibadagai utudui dai camaioojiadamu issoimaasi
ivuaadagi —tatadai aASuusi.

13 Amaasi afariseo itatadai aASuusi:

—Aapi caaga fiioocai angi gavaatara damos gafliooqui maifiamaga —tatadai afariseo.

14 Daida aSuusi aa noragi daida itatadai:

—Tomasi aagi aana caaga Rioocai gifivaatara vaascara saalicada arvaavoi istumaasi aa-
gai aana. Caa maata aana ifisiaadara divia dai ifisiaaco imia ifiagai damos aapima gia
maimaata ifisiaadar divia tomali ifisiaaco imia ifiagai. 15 Aapima caa istumaasi aagai aana dai
pocaiti sai maifiamaga gifiiooqui maimaatacatai sioor aana damos aana maigapiar vuupai
tomali amaadutai. 16 Damos isgapiar ganvuupadamudai aana istumaasi aagadamudai
arsaalicamicamudai. Aana maiaagi gapiar ganvuupadamudai. Diuusi gifioogai ismaacada
gifiootoi agai gapiar ganvuupai aana ifiaamadu. 17 Dai Moseesacaru saalicamigadara pocaiti
sai siaascada gooca cacaali naijadami amadugan caitiadagi aliasi gaaagai isvaavoitudagi.
18 Aana anaramo naijadami daida gifiooga ismaacada gifiootoi agai aramai naijadami
—tatadai aASuusi.

19 Amaasi agaa itatadai:

—¢Vaa daja gaooga? —tatadai.

Taida aSuusi itatadai:

—Aapima maimaata ifisioora aana, tomali maimaata gifiooga. Ismaatamudai aapima
ifisioora aana aida gia maatamudai aapa gifiooga —tatadai ASuusi.

20 Asuusi gaaagidi vaasi gomaasi gamamaatatulditai daacatai agaa quiuupiara anaasi
siaaco daraaja acajofii siaaco gadaraasai atumifisi Diuusi aa duifidada vaatara. Damos
tomali amaadutai maibai ASuusi. Maiquiaa aayi istuigaco cascada.

21 Daida aSuusi apamu fiiooqui coodami daida itatadai:

—Aana anaimia ifiagai dai aapima gifigaagamu damos aapima iimia agai aDiaavora
aamadu aapima arsoimaasi ivuaadami cascada. Dai maitistutuidi isimiagi aapima maaca
ifisiaaco imia ifiagai aana —tatadai aSuusi.

22 Amaasi ajudidiu pocaiti:

—¢Aagi gamuaa agai liena goovai dai cascada povartatadai tasai maitistutuidi isiimiagi
maaca siaaco imia agai goovai? —caiti.

23 Amaasi aSuusi itatadai:

—Aapima aroidigi daama oidacami damos aana gia chu. Aana tavai tavaagiaifidara.
24 Cascada povantatadai aana masai aapima imia agai aDiaavora aamadu quiaa soimaasi
ivuaadamicatai. Ismaitifivaavoitudai aapima ganaagiditai ifisioora aana aida gia aapima
iimia agai aADiaavora asmadu quiaa soimaasi ivuaadamicatai —tatadai aSuusi.

25 Amaasi ajudidiu itatadai:

—¢Poora aapio? —tatadai.

Taida aSuusi itatadai:

—Casi ganaagidi aana tucamidara abiaadara. 26 Dai aana quiaa gaaagidamu naana maasi
istumaasi ganaagaitai aapima dai aana gapiara ganvuaajamu aamo istumaasicada. Damos
aana gaaagidi mosacaasi istumaasi gifiaagidi agai ismaacada gifiootoi dai agai gia saalicada
aagai mosacaasi istumaasi arvaavoi —tatadai aSuusi.

27 Damos ajudidiu maimaata caa isaSuusi aagai Diuusi garooga. 28 Cascada aSuusi
potatadai:

—Siaascada aapima gifimuaagi aida gia maatamu aapima ifisaana araCristo agai vaa
ismaacada viaa amo saalicami. Dai aana gafiaagidi mosacaasi istumaasi gifimamaatatuli
gifiooga maisiu istumaasi aagi aana ipalidi. 29 Dai gifiooga agai daida gifiootoi dai vaascara
gifiaamadu daja. Agai maiaagi gifidadagitu. Aana vaascara ivueeyi istumaasi agai ipalidi
—tatadai aASuusi.

30 Aidasi aSuusi aagidi gomaasi muidutai vaavoitu.

31 Amaasi aSuusi itatadai ajudidiu ismaacada vaavoitu:

—Isaapima apiavaavoitudadagi istumaasi ganaagidi aana, saalicada aapima
Argifimamaatardamicamu. 32 Dai maatamu istumaasi arvaavoi. Dai siaascada camaatia
aapima istumaasi arvaavoi aida gia camaitarpipioofiicamu aapima —tatadai aSuusi.

33 Tai agai itatadai:

—Aatama arAvraafiicaru cajiudada. Dai tomali amo imidagai maitarpipioofiigadacatadai
tomali amaadutai. ¢Ducata caiti aapi iscamaitarpipioofiicamu aatama? —tatadai agai.

34Taida aSuusi itatadai:

—Saalicada arvaavoi sai sioora soimaasi ivuaadagi agai gia arpioofiigada aDiaavora.
35 Amo caali mainmadugan duucai naidi gapipioofiiga dai gamaamara. 36 Dai siaascada
aana Diuusi marada ismaacada tavai tavaagiaifidara caagacara vusaidiagi amo caali agai
camaitarpioofiigadacamu aDiaavora. 37 Camaata aana isaapima arcajiudada Avraafiicaru
damos aapima maitifivaavoitudai cascada gifimuaa alidi. 3% Aana anaganaagidi istumaasi
gifiooga gifimaatatuli dai aapima ivueeyi istumaasi ganaagidi ganooga —tatadai aASuusi.

39 Taida agai aa noragi daida itatadai:

—Avraafiicaru argaradufiicaru —tatadai agai.

Damos aSuusi itatadai:

—Issanlicada  arvaavoi isaapima arAvraafiicaru cajiudadacamudai aida gia
gifivaavoitudamudai aapima apan duucai Avraafiicaru. 49 Damos aapima gifimuaa alidi tomasi
aana ganaagidi mosacaasi itumaasi arvaavoi istumaasi Diuusi gifimaatatuli. Avraafiicaru
maipoduucai iduufiimudai. 4! Aapima ivueeyi poduucai isduucai ivueeyi ganooga —tatadai
ASuusi.

Amaasi agai itatadai:

—Aatama maitarmaamarada ooqui taatacaligami. Mosamaduga garooga agai vaa
arDiuusi —tatadai ajudidiu.

42 Amaasi aSuusi itatadai:

—Issaalicada  arvaavoicamudai isDiuusi arganoogacamudai aida gia aapima
gifioignadamudai. Diuusi gifiootoi maisiu mosaagi divia aana. 43 Aapima maitipalidi
isaagiadagi istumaasi ganaagidi aana cascada maimaata caa gifimamaatatuldiaraga.
44 Aapima ganooga araDiaavora cascada aapima armaamarada aDiaavora daida ivuaada
Alidi istumaasi agai ipalidi. Tucamidara abiaadara aDiaavora argamuaacami daida
aryaatavogami. Agai tomali amo imidagai maiaagai istumaasi arvaavoi baiyoma vaascara
mosyaatagai agai. Vaasi istumaasi tatagitoi agai maitarvaavoi potuiga agai cascada. Agai
aroogada ducami vaasi ayaatavogami. 45 Cascada siaascada aana ganaagidi istumaasi
Arvaavoi aapima maitifivaavoitudai. 46 Tomali amaadutai aapima gansaagida maitistutuidi
isaagagi ifisaana idui amo istumaasi soimaasicami. Siaascada ganaagiada aana istumaasi
Arvaavoi, ¢tuimasi maitifivaavoitudai aapima? 47 Diuusi maamarada saalicada oojoidi
iscaacagi Diuusi fiiooquida damos aapima maicaaca alidi Diuusi fiooquida, aapima
maitarDiuusi maamarada cascada —tatadai aSuusi.

48 Amaasi ajudidiu itatadai:

—Saalicada arvaavoi istumaasi aagai aatama sai aapi arsamaritano dai isviaa aapi amo
Diaavora taaafiicaruda —tatadai ajudidiu.

49 Daida aSuusi aa noragi daida itatadai:

—Aana gia maiviaa Diaavora taaafiicaruda. Aana mossiaa duutudai gifiooga dai aapima
maisiaa gifiduutudai mossoiduucai gifinaidi. 50 Aana maigagaagai sioora siaa gifiduutuadagi
damos vaascara oidaga amoco ismaacada gagaagai sioora siaa gifiduutuadagi, dai agai
soimaasi taatatuldiami sioora maisiaa gifiduutuadagi. 51 Vaavuava sai sioora aagiditai caa
istumaasi gaaagidi aana agai gia tomastuigaco oidaca agai —tatadai aASuusi.

52 Amaasi ajudidiu aa noragi daida itatadai:

—Sivi gia caa maata aatama issaalicada viaa aapi amo Diaavora taaafiicaruda. Avraafiicaru
dai vaasi Diuusi fiifliooquituldiadamigada coi dai vaascara aapi garaagidi sai sioora aagiditai
caa istumaasi gaaagidi aapi agai gia tomastuigaco oidaca agai. 33 ¢ Povaipasi alidi aapi pasai

vaamioma viaa guvucadagaiisaAvraafiicaru garaaqui adufiicaruismaacada camuu? ¢Dai po-
vaipasi alidi aapi pasai vaamioma viaa guvucadagai siaDiuusi fiifiiooquituldiadamigadacaru
ismaacada cacoi? ¢Aapia poora gaalidi? —tatadai ajudidiu.

54 Amaasi aSuusi itatadai:

—Ifisaana aagi caaga flioocadagi aagi gimvaatara aida gia maifiamaga gififiiooqui. Damos
Diuusi gifiooga agai vaa ismaacada aagai aapima saida arganDiuusiga agai gia caaga
flioocai aana gimvaatara. 55 Damos aapima maimaata agai. Aana gia maata agai. Daida
isganaagiadagi aana ansai maimaata aana agai aida gia aana aryaatavogamicagi ganapan
duucai. Damos saalicada arvaavoi ifisaana maata agai dai aagiditai caa aana vaasi istu-
maasi gifiaagidi agai. 56 Ganaaqui adufiicaru Avraafii aliasi baigaali maatacai ifisaana divia
ifiagaitadai 0idigi daama dai vaamioma baigaali agai aidasi divia aana —tatadai aSuusi.

57 Amaasi ajudidiu potatadai aSuusi:

—Maiquiaa viaa aapi goo coobai dan baivastaama uumigi, ¢ducatai caiti aapi isnaidi
Avraafiicaru? —tatadai agai.

58 Taida aSuusi aa noragi daida itatadai:

—Vaavuava ismaiquiaa vuusaicai Avraafiicaru abiaadara catavaagiara daacatadai aana
—tatadai aSuusi.

59 Amaasi vui ajudidiu ojoodai dai maicarsa aliatugai agai aSuusi. Damos aSuusi gaaasto
ii dai vuusai agaa quiuupiaifidara. Dai noodami saagida daivusai dai ii.

9

1 Vaida aSuusi daivusquimi amapacara dai taa amo maifinaadami. Podu vuusai agai.
2Tatai aatama mamaatardamigada aSuusi tacacai daida itatadai:

—Garmamaatatuldiadamiga, ¢tuisi podu vuusai idi caali? ¢Voora soimaasi idui gocaali
isadaadada? —povartatadai aatama.

3Taida aSuusi itatadai:

—Idi caali maisoimaasi idui tomali adaadada. Baiyoma goovai maifiaai sai poduucai
aa oodami maatana issaalicada viaa guvucadagai Diuusi isduaaidagi. 4 Ifisiaasi uucami
oidacagi tami oidigi daama aliasi gaaagai ifisivuaadagi aa duifidada agai ismaacada gifiootoi.
Aimu istuigaco iscamaitistutuidi isaata vuaadagi tomali amaadutai tomali aana. 5 Quiaa
oidacatai aana tami oidigi daama aana soicai oodami iscaaga maata caacagi istumaasi
Diuusi ipalidi isivuaadagi —tatadai aSuusi.

6 Caaagacai gomaasi aSuusi davaarapi sisiva dai vadaitu laachi davaarai dai
amaifinaadami vuupuida daama dai adavaarai vaagiada. 7 Amaasi itatadai:

—Imadafii dai vacuana gavuupuji apiilara ismaacada Siloé taagidu —tatadai aSuusi.

Siloé taiya alidi ootosicami oodamicada. Taida amaifiaaadami ii dai vacoi gavuupuji dai
apamu divia dai canaeeyi. 8 Amaasi aaadufida asmadu aa ismaacada aaquioma naiditadai
amaifixaadami icaiti:

—¢Maitasi aridi caali agai vaa ismaacada daacatai gataanaifia tumifisi? —ascaiti agai.

9Vai aa icaiti:

—Aja agai vaa goovai —ascaiti.

Vai aa icaiti:

—Chu, maitaragai damos apaa maasi goovai —ascaiti.

Damos acaali aagi pocaiti:

10—Aanaava —ascaiti.

Amaasi agaa tacacai daida itatadai:

—¢Ducatai naeeyi aapi sivi? —astatadai.

11Tai agai aa noragi daida itatadai:

—Acaali ismaacada Suusi taagidu vadaitu davaarai dai gifivuupujiana dagivi daida po-
vaifitatadai ansai imana dai vacuanana gifivuupuji apiilara ismaacada Siloé taagidu. Antai
aana ii dai vacuanacai casistui aana isnanaavagi —astatadai agai.

12 Amaasi tacacai agaa daidi itatadai:

—¢Vaa daja acaali? —astatadai.

Tai agai itatadai:

—Maimaata aana —astatadai.

13 Amaasi aoodami vaidacai agai ismaacada mainaaadatadai afariseo vuitapi. 14 Aidasi
ASuusi vadaitu adavaarai gasisivaragacada dai dagivi vuupuidara agai ismaacada
maifinaadatadai aida aribastaragai tasaracatadai. 15 Cascada afariseo aapa tacacai acaali
dai potatadai:

—c¢Ducatai nanaaava aapi? —astatadai afariseo.

Tai agai itatadai:

—Gifidagiviamata davaarai vagiada gifivuupuji daama antai vacoi aana dai sivi canaeeyi
—astatadai.

16 Amaasi aamoco afariseo icaiti:

—Acanli ismaacada idui goomasi maitarootosada Diuusi, agai maisiaa duutudai
ibastaragai tasai cascada —ascaiti agai.

Damos aa icaiti:

—¢Ducata ivueeyi agai naana maasi gagarducami isiarsoimaasi ivuaadami? —ascaiti
agai.

Poduucai axmoco aagai amo istumaasi dai aa aagai amai istumaasi. 17 Dai apamu tacacai
agaiismaacada maifinaadatadai daida itatadai:

—¢Dai aapi pataiya agai aagaitai acaali ismaacada gaduaadi? —astatadai.

Tai agai itatadai:

—Aana ganaagidi saida aramo Diuusi fiiooquituldiadamigada —astatadai.

18 Damos ajudidiu maitipaliditadai isvaavoitudagi isnaquioma maifinaadatadai agai dai
sivi canaeeyi cascada vai agai daadada acaali ismaacada maifinaadatadai. 19 Dai tacacai
daida itatadai:

—¢Idisi aArganmara aapima ismaacada pocaiti aapima sai maifinaadami vuusai? ¢Ducatai
canaeeyi goovai sivi? —astatadai ajudidiu.

20 Taida acaali daadada itatadai:

—Maata aatama isidi argarmara dai ismaifiaaadami vuusai. 21 Damos maimaata aatama
isducataisivi canaeeyi goovai tomali maimaata aatama sioora nanaaavatu. Aagiavar tacaca
aapima. Goovai casi argaducami. Aagi goovai ganaagidiamu —astatadai adaadada.

22 Potatadai agai abaiditai ajudidiu. Ajudidiu casi ganaagi aipacoga sai isamoco vaavoi-
tudagi saida aSuusi araCristo agai ismaacada vaavoitudagi camaiviaaca agai oigaragai
isvapaacadagi ajudidiu quiuupaigadara. 23 Cascada acaali daadada itatadai sai tacacana
marada dai sai agai casi argaducami.

24 Amaasi ajudidiu apamu vai acaali ismaacada maifinaadatadai daida itatadai:

—Aagi Diuusi vaatara icaaga fiioocada aapi dai maisiu aSuusi. Caaga maata aatama saida
ASuusi arsoimaasi ivuaadami —astatadai ajudidiu.

25 Amaasi agai aa noragi daida itatadai:

—Aana maimaata isiarsoimaasi ivuaadami ischo aapa. Mosacaasi maata aana ifisaana
armaifinaadamicatadai dai sivi gia cananaaava aana —astatadai.

26 Tai Apamu tacaca agai daida itatadai:

—¢ Tumaasi idui agai? ¢Ducatai idui pasicananaaava? —astatadai agai.

27Tai aa noragi acaali daida itatadai:

—Casian ganaagidi, ;maitamascaa aapima? ¢Tuimasi ipalidi isapamu ganaagida aana?
¢Aapima masiaapa vaavoituda alidi? —astatadai acaali.

28 Amaasi ajudidiu vui fiicoquimi acaali daida itatadai:

—Aapiapa vaavoitudai agai damos aatama aagidi Moseesacaru saalicamigada. 29 Aatama
maata isDiuusi fiiooqui Moseesacaru damos maimaata aatama tomali siaadara divia aASuusi
—astatadai.

30 Amaasi acaali aa noragi daida itatadai:

—Calio maimaata aana istumaasi tatagitoi pocaititai aapima. ASuusi gifianaaavatu dai
vaascara aapima maimaata siaadara divia. 3! Caaga gamaata isDiuusi maicaa asoimaasi
ivuaadami baiyoma Diuusi caa mosacaasi agai ismaacada siaa duutudai Diuusi daida
ivuaadagi istumaasi Diuusi ipalidi. 32 Tomali amo imidagai maicajiomacatadai aatama
isamaadutai duaadi amoco ismaacada maifinaadami vuusai dai nanaaavatu. 33 Isagai
maitarDiuusi ootosadacamudai maitistutiadamudai ispoduucai ivuaadagi —astatadai agai
ismaacada maifinaadatadai.

34 Amaasi agaa itatadai:

—Gadaada aamadu aapi arsoimaasi ivuaadami dai vaascara aapi garmaatatulda alidi
—astatadai ajudidiu.

Daida quiidamacoga vuusaitu.

35 Amaasi mai aSuusi masiagaa quiuvupai quiidigamu vuusaitu acaali ismaacada
maifinaadatadai. Dai aidasi aSuusi taa agai potatadai:

—¢ Vaavoitudaipasi aapi aCristo Diuusi marada ismaacada tavai tavaagiaifidara? —tatadai
ASuusi.

36 Taida acaali itatadai:

—Ifaagidafii aapi sioor agai nai vaavoitudagi aana —tatadai.

37Taida aSuusi aa noragi daida itatadai:

—Naidapa. Aatagidapa. Aanaana —tatadai aSuusi.

38 Amaasi acaali gatootonacada caquiva aSuusi vuidara daida itatadai:

—Gifitaaanadamiga aana gia gavaavoitudai —tatadai.

39 Amaasi aSuusi itatadai:

—Aana divia tami oidigi daama dai nanaaavatuda ifiagai agai ismaacada maifianaai,
dai agai ismaacada pocaiti sai caaga maata caa Diuusi fiicoquida maatana ismaitarvaavoi
baiyoma arapan ducami maifiaaadami maimaatacatai —astatadai aSuusi.

40 Amaasi aamoco afariseo ismaacada ami daraajatadai itatadai:

—¢Povaipas caiti aapi tasai aatama maifianaai aapa? —tatadai.

41 Taida aSuusi aa noragi daida itatadai:

—Issanlicada maifianaaadamudai aapima dai maimaata caacamudai Diuusi fiiooquida
aida gia maitargandufiicamudai aapima damos aapima pocaiti masai caaga maata caa Diuusi
fiooquida cascada arsoimaasi ivuaadami aapima —tatadai aASuusi.

10

1Vaavuava sai sioora vapacadagi amo curarara daama saali maisiu quitaagifia saali agai
gia araasivogami. 2 Apastuuru agai dai nuucada acafiiiru dai agai gia quitaagifia saali vapacai.
3 Acanli ismaacada quitaagifia caaacana dai nuucadacana acafiiiru tucara siuu duucu ami
diviagi apastuuru agai otoma cupioscaifia. Acafiiiru caa maata caacana apastuuru fiiooquida.
Apastuuru vapaidifia acafiiiru poduucai istaatagida agai dai vuvaidi agai curaraifidara. 4 Dai
cavuvaidacai vaasi acafiiiru apastuuru baitaqui imaifia vaida acafiiiru oidifia. Acafiiiru
caa maata fiiooquida apastuuru cascada. 3 Damos acafiiiru maioiddtucui amoco ismaacada
maimaata agai baiyoma vopooyifia agai maimaatacatai fiiooquida —tatadai ASuusi.

6 ASuusi aagidi gomaasi ipaliditai ismamaatatuldagi aoodami naana maasi istumaasi
damos agai maimaata caa.

7 Amaasi aSuusi apaamu aagidi aoodami daida itatadai:

—Vaavuava ifisaana arapan ducami acurarai quitaagifiagada siaa saali vapacai acafiiiru.
8 Vaasi amamaatatuldiadami yaatavogami ismaacada dada maiquiaa diviacai aana agai
araasivogami ducami damos Diuusi maamarada maioiddtucui agai. 9 Vaavuava ifisaana
arapan ducami amo quitaagifia. Sioora ipaliadagi isivuaadagi istumaasi Diuusi ipalidi
gifivaavoitudaitai agai gia poduucai casgacara vuvacai. Daida avaavoitudadami arapan
ducami cafiiiru ismaacada apastuuru vaas tucagi vaapasai acurarara dai vaas tasai
nunucadai.

10 Anasivogami dada dai mosacaasi mosgaaasidifia dai coodaifia dai siaa vuaadana naana
maasi istumaasi damos aana divia vaida noodami tomastuigaco oidaca agai caagacara vu-
vaacaitai dai vai saalicada baiganaliaracada oidacana. 11 Amo pastuuru caa tuigacami caaga
nunucada gasosoiga cafiiiru tomasi gamuaatu sai maicuucuna asaayi. Dai aana arapan
ducami amo pastuuru caa tuigacami. 12 Damos amo pastuuru ismaacada maitarsosiacami
Agai gia mosmamaraifia siuu duucu taagiagi amo saayi dai dadagitoi acafiiiru. Vaida asaayi
babaayifia amo acafiiiru vaida agaa aipaco vopooyifia. 13 Apastuuru maitarsosiacamicana
cascada mamaraifia dai maivuaama alidifia acafiiirucada.

14 Aana anarapan ducami amo pastuuru caa tuigacami ismaacada caa maata gasosoiga
cafiiiru dai acafiiiru caa maata gapastuuruga. 15 Poduucai isduucai Diuusi gifiooga canga
gifimaata dai aana caaga maata gifiooca. Dai aana saalicada soifiamu sioora gifivaavoitudagi
dai aana muuquimu vai agai caagacara vuvaquiagi. 16 Dai oidaga aa oodami ismaacada
maitarjudidiu ismaacada gifivaavoituda agai aapa. Dai aana caagacara vuvaidamu. Quiaa
arsibaa oidacami agai damos aimu istuigaco isagai ansmadu aa gifivaavoitudadami aramo
aadunumaca agai dai viaaca agai amo baitacaaacami.

17 Aana muuquimu dai apamu duaacamu vai poduucai caagacara vuvaquiagi oodami.
Cascada gifioigadai gifiooca. 18 Tomali amaadutai maitistutuidi isgifimuuagi ismaitifidagitu
aana. Vaascara ifidagitamu aana masgifimuaagi mosaana ipalidi cascada. Aana viaa saalicami
isdagituagi isgifimuaagi dai aana viaa guvucadagai isapamu duaacagi. Diuusi gifiooca
gifimaa saalicami dai guvucadagai cascada —tatadai aSuusi.

19 Aidasi ajudidiu tataaafindamigada caa gomaasi aamoco aagai amo istumaasi dai aa
aagai amai istumaasi. 20 Dai muidutai pocaiti:

—iGoovai viaa amo Diaavora taaafiicaruda di! Saalicada arvuiirugami goovai. Maitaaagai
tascaacagi istumaasi aagai goovai —caiti ajudidiu.

21Damos aa icaiti:

—Isviaacamudai goovai amo Diaavora taaaflicaruda maitistutiadamudai iscasga
fiooquiagi poduucai isduucai fiioocai goovai. Tomali maitistutiadamudai isduaaidagi
Amo maifinaadami —caiti aamoco.

22 Aidasi aSuusi Jerusaleenara daacatadai, aida artoomococatadai. Dai aida casi
aravagimicatadai ismaacada ivuaadana ajudidiu taatagitoitai istuigaco idui agaa quiuu-
pai. 23 Daida aSuusi moimaitadai agaa quiuupiara siaaco Solomoiii portaaligada taagidu.
24Daida atataaanadamigada ajudidiu sicoli guuquiva aSuusi abaana daidi itatadai:

—¢Paascada garaagida agai ishai aapi saalicada araCristo ischo aapa? —tatadai agai.

25 Taida aSuusi aa noragi daida itatadai:

—Casiant ganaagidi aana damos aapima maitifivaavoitu. Diuusi gifiooga gifimaa saalicami
ansaida ivuaadana aana naana maasi istumaasi gagarducami ismaacadacada casga
gamaata ifisioora aana. 26 Damos aapima maitifivaavoitudai. Aapima maitargifiaadufii
vaavoitudadami cascada, poduucai isduucai casiganaagidi aana. 27 Gifiaadufii vaavoitu-
dadami caa maata gifimamaatatuldaraga daida gifiaamadu ajioopai. Dai aana caaga maata
gifiaadufii vaavoitudadami. 28 Aana caagacara vuvaidi agai vai tomastuigaco oidacana
tavaagiara. Maitiipu sioora istutuidi isgifivoopoidagi gifiaadufii vaavoitudadami. 29 Diuusi
gifiooga agai daida aacovai vuvaitu agai saida gifivaavoitudana. Diuusi gifiooga saalicamigada
vaamioma namaga istomasioorai dai cascada maitiipu sioora istutuidi isvoopoidagi
gifiooga gifiaadufii vaavoitudadami. 30 Aana aamadu gifiooga viaa agai vaa saalicami daida
agaivaa tagitoidagai dai agai vaa guvucadagai —tatadai aSuusi.

31 Amaasi ajudidiu apamu vui ojoodai dai maicarsa agaitadai aSuusi. 32 Taida aSuusi
itatadai:

—Casivuaadana aana mui naana maasi gagarducami guvucadadacada gifiooga aapima
gansaagida. ;Maascada agaicada gifimaicarsa agai aapima? —tatadai aSuusi.

33 Taida ajudidiu aa noragi daida itatadai:

—Maisiuivuaadatai aapi amo istumaasi gaducami aatama gamaicarsa agai vui flioocaitai
aapi Diuusi aagaitai sai aapi arDiuusi damos aapi arcaali —tatadai ajudidiu.

34 Amaasi aSuusi itatadai:

—Diuusi fliooquidara pocaiti saida adudunucami ajudidiu ardidiuusi ducami. Diuusi
maacai saalicami cascada. 35 Caa maata aatama sai istumaasi oojisi Diuusi fliooquidara
saalicada arvaavoi. Dai Diuusi pocaiti sai agai ismaacada Diuusi maa amo saalicami
ardiuusi ducami. 36 Dai Diuusi acovai gifivusaitu daida gifiootoi tami oidagi daama. ¢Ducatai
povaifitatadai aapima sai aana vui fiioocai Diuusi aagaitai ansaida araana Diuusi marada?
37 Aana ivueeyi naana maasi gagarducami. Diuusi gifiooga gifimaa amo saalicami cascada.
Dai cascada aliasi gaaagai isaapima gifivaavoitudagi. 38 Tomasi maivaavoitudai aapima
istumaasi ganaagidi aana vaascara caaga maata aapima isivuaadana aana naana maasi
istumaasi gagarducami dai gomaasicada aliasi gaaagai isvaavoitudagi ifisaana arDiuusi
marada dai istavai aana tavaagiaifidara dai poduucai vaavoitudagi sai Diuusi gifiooga aana
gifiaamadu daja dai sai aana Diuusi gifiooga anmadu daja —tatadai aSuusi.

39 Taida apamu ajudidiu ipalitadai isbaiyagi aSuusi dai maisagi damos aSuusi mos-
daivunu ii.

40 Amaasi aSuusi apamu ii agaa aqui Jorddn maamojoradara siaaco aaquioma gavapa-
conaitadai AVuaana dai ami daaca agai. 41 Taida mui oodami iji dai maa naidamu aSuusi
daida icaiti:

—Tomasi AVuaana maitidui tomali amo istumaasi gaducami vaascara vaasi istumaasi
aagai agai aagaitai idi caali saalicada arvaavoi —caiti noodami.

42Tai ami mui oodami vaavoitu aSuusi.

11

1 Amo canli Betaaniara oidacami alia coococatadai. Ldzaru taagidu agai. Daida aLazaru
susuculida arMaria dai Maaruta. 2 Maria agai dai aaquioma tai asaiti sigian uuvaicada
aSuusi aacasoda daama dai gacuupacada gaqui. 3 Daida Maria aamadu Maaruta ootoi amo
pioofii sai aagidana aSuusi sai alia cooco aLazaru dai potatadai apioofii ASuusi:

—Garbaitacraacamiga, alia cooco gaaamiiguga Lézaru —tatadai apioofii.

4Tai mosmai aSuusi daida icaiti:

—Agai o1 coocodagai dai tomasi muuquiagi vaascara maisiu cascada oi coocodagai. Agai
of coocodagai sai poduucai gooquiara mui oodami maatana issaalicada viaa guvucadagai
Diuusi, dai sai aoodami maatana aapa isalia caa tuiga aana Diuusi marada —tatadai aSuusi.

5 Tomasi aSuusi saalicada oigadai Maaruta aamada suculida asmadu Lézaru 6 vaascara
anaasi vii aapa goo tasai. 7 Dai gooquiara povartatadai agai aatama:

—Timada apamu Judeeamu —gartatadai.

8 Tatai aatama itatadai:

—Mamaatatuldiadami, maiquiaa daivusai mui tasai daida ajudidiu maaca Judeeara
ipaliditadai isgamaicarsagi. ¢Ducatai Aapamu maaca imia alidi aapi? —tatadai aatama.

9-10 Taida aSuusi povartatadai:

—Tomali amaadutai maitistutuidi isgifimuaagi maiquiaa naatocai aana gifiaa duifidaga.
11 Garamiiguga Lazaru cooso dai aana imia ifiagai dai nafiiituda ifiagai —gartatadai aSuusi.

12 Amaasi aatama itatadai:

—Gartaaanadamiga, iscooso agai aida gia casi gataumadaimi agai —tatadai aatama.

13 Povartatadai aSuusi potaiya aliditai saida Lazaru camuu. Damos aatama poaliditadai
isarvaavoi iscooso agai. 14 Amaasi aSuusi saali garaagidi dai povartatadai:

—Camuu Lézaru. 15 Dai casgadu ismaiaamadu daacatadai aana. Poduucai vaamioma
cangaduca agai aapima ganvaatara, vaamioma gifivaavoituda agai cascada.  Tifida
—gartatadai aASuusi.

16 Amaasi ATomdas masmaacada cuate aagaifia povartatadai:

—Tao0id& cascada amapai cooyi aatama —gartatadai ATomds.

17 Tai mosaayi aSuusi Betaaniara dai mai iscasi apaduitadai maaco tasai isyaasapi
aL&zaru. 18 Betaaniaifidara miaaga Jerusaleenamu para goo mil dan taan siento metro aasi.
19 Dai mui judidiu caaayi dai daadiji Maaruta asmadu Maria camuucucai Lazaru. 20 Aidasi
aMaaruta mai isaSuusi camiaadimi, ii agai dai maa vuidara ajia agai. Damos AMaria anaasi
quiiyara vii. 21 Daida AMaaruta itatadai aSuusi:

—Gifitaaanadamiga, istami daacamudai aapi maimuuquimudai gifisiaagi. 22 Damos caa
maata aana sai Diuusi idufiia agai tomastumaasi istumaasi aagida aapi —tatadai AMaaruta.

23 Taida aSuusi itatadai:

—Gasiaagi apamu duaacamu —tatadai aASuusi.

24 Taida AMaaruta itatadai:

—Aja, canga maata aana sai apamu duaaca agai agai siaascada aiyagi istuigaco dudu-
aacagi vaasi coidada —tatadai AMaaruta.

25 Amaasi aSuusi itatadai:

—Aanaana agai dai apamu duduaacalda ifiagai coidada sitomastuigaco oidacamu agai.
Sioora gifivaavoitudai tomasi muuquiagi vaascara tomastuigaco oidaca agai tavaagiara.
26 Dai sioora oidaga gifivaavoitudaitai agai gia maiimia agai aDiaavora anmadu. ¢Vaavoitu-
daipasi aapiimaasi? —tatadai aASuusi.

27Taida AMaaruta itatadai:

—Aja, vaavoitudiana isaapi araCristo, Diuusi marada ismaacada tavai tavaagiaifidara.
Agai vaa ismaacada tavapi nanaracatadai aatama —tatadai AMaaruta.

28 Caaagidi AMaaruta gomaasi dai ii dai duudusali aagidi gasuculi Maria dai potatadai:

—Garmamaatatuldiadami cadivia dai gavaidi —astatadai AMaaruta.

29 Amaasi mosmai agai gomaasi dai caquiva dai ii dai maa viaatuli aSuusi. 30 Maiquiaa
vaatadai aSuusi caayara. Quiaa momaaca caaacatadai agai siaaco aayi AMaaruta. 31 Aidasi
Ajudidiu ismaacada quiiyara daraacatadai aamadu aMaria taa isagai todian duucai caquiva
dai otoma vuusai oidi agai AMaria. Agai povanaliditadai isimia agai agai maaca siaaco
yaasapi asiaagida dai ami suaacada agai.

32 Amaasi aacai aAMaria maaca siaaco caaacatadai aSuusi gatootonacada caquiva agai
aSuusi vuidara daida itatadai:

—Gifibaitacaaacamiga istami daacamudai aapi maimuuquimudai gifisiisi —tatadai
aMarfa.

33 Mostaagacai aSuusi issuanai ajudidiu anmadu aMaria saalicada soigaali agai. 34 Daida
itatadai:

—¢Vaaco yaasa aapima agai? —tatadai aSuusi.

Tai agai itatadai:

—Gartaaanadamiga tifida pai naida —tatadai agai.

35 Taida aSuusi sosoa. 36 Amaasi ajudidiu icaiti:

—Dafii saalicada oigadaitadai goovai —caiti ajudidiu.

37Damos aamoco icaiti:

—Idi caali nanaaavatu amaifinaadami. Caaga istuidimudai goovai issoifiagi aLazaru
simaimuuquimudai agai —caiti agai.

38Taida aSuusiapamu soigaali aidasi caaijimiatajovaisiaaco yaasapi aLdzaru. Daiatajovai
vaacaaacara daja amo odai gaducami. 39 Taida aSuusi itatadai:

—Maigovaiavar daasa goodai —tatadai aSuusi.

Taida AMaaruta suculida amuuquiada itatadai:

—Gifitaaanadamiga, casi apadui maaco tasaiismuu goovai dai galiuvai goovai nai ifialidi
aana —tatadai AMaaruta.

40 Damos aSuusi itatadai:

—¢Maitasi arvaavoi saida gaaagidi aana isvaavoitudagi aapi naidagi isDiuusi saalicada
viaa guvucadagai? —tatadai aASuusi.

41 Amaasi maigovai dai agai aoodai. Taida aSuusi tai nanaaava daida itatadai Diuusi
gaooga:

—Giflooga, baigifialidi aana aapicada isgificaacana aapi siuu duucu gafliooquiada aana.
42 Canga maata aana isvaascara gificarcana aapi damos sivi poduucai gaaagidi aana sai vaasi
idi oodami ismaacada tanasi guuca vaavoitudagi isaapi gifiootoi —tatadai aSuusi.

43 Dai capotaacai aSuusi cavami ifia daida itai:

—iLazaru vuusaifii! —tatadai.

44 Tai vuusai amuuquiada dai quiaa biisapicatadai noonovida dai aacasoda amo icusi
tavaaducamicada. Daida vuivasada aapa quiaa biisapi amo icusicada. Taida aSuusi itatadai:

—Uupanavurai vaida istuida aimaraifia —tatadai aASuusi.

45 Dai muidutai ajudidiu ismaacada oidatucuitadai aMarfa vaavoitu aSuusi naiditai
isapan duaacali aSuusi Lazaru. 46 Damos aamoco ajudidiu ismaaca vuidara vaata aSuusi
iji dai naida agai afariseo dai aagidi istumaasi idui aSuusi. 47 Amaasi afariseo aamadu
atataaanadamigada apapaali ganamapagi ajudidiu dudunucami daida itatadai:

—¢Tuma duuna aatama? Idi caali ivueeyi mui naana maasi gagarducami. 48 Ismosdagitu
aatama dai maitidufiiagi tomali amo istumaasi muidutai vaavoituda agai agai daida
atataaanadamigada aromamanu dadimu dai daitudamu garquiuupaiga gaducada dai
garcoodamu —tatadai ajudidiu.

49 Damos amoco avaamioma tataaanadamigada ajudidiu saagida ismaacada Caifési
taagidu dai aida uumiara agai arbaitacaaacamigada apapaali aa noragi daida itatadai:

—Vupuiirugami aapima, maimaata tomali amo istumaasi. 50 Maimaata aapima is-
vaamioma arcaagai aatama garvaatara ismuuquiagi amo caali vaasi oodami vaatara dai
poduucai maiugitimu vaasi aoodami —astatadai Caifési.

51 Damos Caifdsi pocaiti maisiu poduucai tagitoitai aagi agai baiyoma agai
arabaitacaaacamigada apapaali cascada Diuusi poduucai tagitoli agai ismuuquiagi aSuusi
ajudidiu vaatara. 52 Dai maisiu mosacaasi ajudidiu vaatara muuquia agaitadai aSuusi
baiyoma vaasi oodami ismaacada aipa oidaga vaasi oidigara. 53 Aida tasara abiaadara
tataaanadamigada ajudidiu gagaagaimi isducatai muaagi aSuusi.

54 Cascada aSuusi camaiaimarai caayana ajudidiu saagida. Baiyoma ii agai Judeeaifidara
maa Efraiinamu amo ali quiiyara oidigana ugidana. Dai movaasi daraaja aatama aamadu
ASuusi.

55 Aida camiaadimitadai asiaa duudagai istuigaco ajudidiu tatagitoifia aidasi Diuusi
caagacara vuvaitu cajiudada Ejiipituaifidara. Asiaa duudagai pascua taagidu. Dai mui
oodami aaali quiiquiaifidara iji Jerusaleenamu dai ami idufii agai istumaasi gaaagaitadai
sidufiiagi maiquiaa aacai agaa siaa duudagai. 36 Gagaagaimi aoodami aSuusi dai agaa
quiuupiara guucacatadai dai aipaco gantacacai daida icaiti:

—¢ Tumaasi tatagitoi aapima? ¢Bais divimu aSuusi sivi siaa duudagara? —ascaiti.

57 Afariseo aamadu atataaanadamigada apapaali gaaagidi sai sioora matiagi siaaco daja
ASuusi sai aagidafia vaida ajudidiu baajiagi aSuusi.

12

1 Quiaa viangacatadai naadami tasai isaayagi asiaa duudagai taida aSuusi ii Betaa-
niamu. Ami oidacatadai aLazaru agai vaa ismaacada aSuusi apamu duaacali acoidada
saagidaifidara. 2 Tai ami aoodami vai aSuusi sai gauugana. Taida AMaaruta gabibi dai
ALdzaru meesa vuidara daiva aSuusi aamadu. 3 Amaasi AMaria vuaa para taucami litro
asaiti sigian uvadami saalicada namaacami. Dai tai agai aasaiti aASuusi aacasoda dai
gacuupacada gaqui. Tai saalicada sigian uvaitu vaasi aquiiara. 4 Amaasi AUudasi Iscaliote
amo maatardamigada aSuusi fiiooqui aASuusi. Agai vaa Uudasi arSimufii marada daida
gataagida agaitadai aASuusi daida potatadai:

5 —¢Tuisi maitagagaara idi asaiti sigian uvadami? Caaga gavuiimudai para vaic siento
piisu dai agaicada soifiamudai aatama asoitutuigami —tatadai aUudasi.

6 Damos aUudasi potatadai maisiu soigaaliditai agai asoitutuigamicada baiyoma
Araasivogami agai cascada pocaiti.  Agai argartumifisiga nuucadacamicatadai dai
garaasidifia. 7 Amaasi aSuusi itatadai:

—Daigitofii goooqui. Dagitofii vai bai daasana goovai gogaa asaiti ismaacada vii asta
masiaascada gifiyaasagi. 8 Vaascara oidaca agai soitutuigami gansaagida varaisoicada damos
aana maivaascara oidacamu aapima gansaagida —tatadai aASuusi.

9 Muidutai ajudidiu mai isaSuusi Betaaniara daacatadai. Dai maaca iji maisiu mosacaasi
naidi aliditai ASuusi damos naidi aliditadai aAL4zaru aapa. Agai vaa Lazaru ismaacada aSuusi
duaacali coida saagidiaifidara. 10-11 Dai muidutai judidiu mai isaSuusi duaacali aL&zaru
dai cascada gajiaadara viaa ajudidiu vaavoidaragada dai vaavoitudaimi aSuusi. Cascada
atataaanadamigada apapaali bai idui ismuaagi aAL4zaru aapa.

12 Mui oodami Jerusaleenara dada gosiaa duudagara. Dai cajioma aoodami sai siaadico
divia agaitadai aASuusi Jerusaleenara. 13 Amaasi noodami guicuma souvali maamarada dai
iji dai maa vuidara aayi aSuusi dai iifiaquimi daida icaiti:

—Alia siaa duutudai aatama Diuusi. Aatama ipalidi sai Diuusi alia caagacara naijadagi
araigada ajudidiu ismaacada divia Diuusi guvucadadacada —caiti aoodami.

14 Taida aSuusi taa amo asfiiitu dai dan daiva poduucai isduucai gaaagidi Diuusi
fiooquituldiadamigada Diuusi fiicoquidara dai podu ooja:

15 Maitavar duduaadicuda aapima Jerusaleenara oidacami.
Dafii barimai garaiga amo asfiiitu dan daitugai.
Asduu ooja Diuusi fiiooquidara.

16 Aida apadui gomaasi maimai aatama mamaatardamigada aSuusi istuisi podui.
Damos gooquiara aidasi aSuusi apamu nora tavaagiamu aida gia tagitu aatama isDiuusi
fiifiiooquituldiadamigada ooja Diuusi fiiooquidara aagaitai aCristo dai sai poduucai apadufiia
agaitadai.

17 Aoodami ismaacada moguucacatadai aSuusi aamadu aidasi agai vai aLdzaru quiaa
yaasapicatai agai dai naidi agai isaSuusi duaacali ALazaru coidada saagidiaifidara aagidi aa
oodami istumaasi naidi. 18 Cascada iji aoodami dai maa vuidara aayi aSuusi. Caa maata
aoodami isaSuusi idui amo istumaasi gaducami. 19 Amaasi afariseo aipaco ganaagidi daida
icaiti:

—Dafii. Maitistutuidi aatama isbaiyagi aSuusi sivi. Vaascatai oidatucui agai cascada
—ascaiti afariseo.

20 Aoodami saagida ajioopaitadai aamo giliego. Agai dada Jerusaleenara sai siaa duutuda
agai Diuusi asiaa duudagara. 21 Dai agai miaadara guuquiva aPiili ismaacada arBetasaidara
oidacami. Betasaida aramo ali quii Galilea davaariara. Daida aoodami giliego itatadai aPiili:

—Aapi caali, aatama naida aralidi ASuusi —astatadai agiliego.

22 Taida Piili ii dai aagidi AAandarasi. Taida vagoocatai iji dai aagidi aASuusi. 23 Amaasi
aSuusi itatadai:

—Aana aragai ismaacada viaa amo saalicami dai caaayi istuigaco matiagi oodami is-
vaamioma namaga gifisaalicamiga sitomasmaascada saalicami. 24 Vaavuava isamo caida
taligi vaascara mosaliamaduacana asta masiaascada asiagi vai vusacai vupusiada dai
gaarai vai uugiatai aastucai dai muuratai vai muidarai taligi. 25 Sioora ivuaadagi aagi
istumaasi ipalidi, agai gia iimimu aDiaavora axmadu, damos sioora maiivuaadagi aagi istu-
maasi ipalidi tami oidigi daama agai gia caagacara vuusaimu dai tomastuigaco oidacamu
tavaagiara. 26 Isamaadutai gifisoicada aliadagi gaaagai isgifioiddtucudagi dai tomasiaaco
aimarda aana movaasi aimaradagi agai aapa. Dai sioora gifisoicai, gifiooga caagacara naijada
agai, agai.

27 Camuquiadan tada aana soigifialiditai. Damos vaascara maiaagidamu aana gifiooga
sai gifisoifiana ismaisii soimaasi taatagi aana. Aana divia tami oidi daama dai soimaasi
taata ifiagai dai muuquia ifiagai oodami vaatara, cascada maiaagidamu aana gifiooga sai
gifisoifiana nai maisoimaasi taata aana. 286 Baiyoma aagidamu aana gifiooga sai vaasi oodami
maatana sai Diuusi arbaitacaaacamigada vaasi oidigi dama oidacami dai sai vaascatai siaa
duutuadagi Diuusi —tatadai aSuusi.

Amaasi fiioo Diuusi tavaagiaifidara daida itatadai agai aASuusi:

—Aoodami gia maata isaapi siaa gifiduutudai soimaasi taatamai aapi cascada —tatadai
Diuusi.

29 Taida noodami ismaacada novaasi guucacatadai daida cai isDiuusi fiioo icaiti sai covoi
oidigi dai aa oodami icaiti:

—Amo taaafiicaruda Diuusi fliooqui —caiti.

30 Amaasi aSuusi potatadai aoodami:

—Pocaiti gificoga sai aapima maatana isagai caagacara gifinaidi. 31 Camiaadimi is-
tuigaco camainamaaca agai aDiaavora saslicamigada tami oidigi daama baiyoma aana
ifisnalicamiga namaaca agai. 32 Dai masiaascada gifisiisagi curusiaba Diuusi soifia agai
muidutai vaasi oidigi daama sai gifivaavoitudana —tatadai aASuusi.

33 Potatadai aSuusi sai maatana aoodami isducatai muuquia agai agai. 34 Taida aoodami
aanoragi daida itatadai:

—Diuusi fiiooquidara pocaiti saida aCristo tomastuigaco oidaca agai. ¢Ducata caiti aapi
saida aoodami siisapa agai amo curusiaba agaiismaacada viaa amo saalicami? ¢Sioora agai
ismaacada viaa amo saalicami? —tatadai noodami.

35 Amaasi aSuusi itatadai:

—Aana quiaa daacamu aapima aamadu aapa chiaaqui tasai dai ganmamaatulda ifiagai
aana. Caagavar gificasca aapima istumaasi ganaagidi aana vai poduucai caagacara oidacagi
dai caagacara vuvaquiagi. Sioora maicaagacara oidaga maimaata siaaco iimia agai coocai.
36 Aliasi gaaagai isvaavoitudadagi aapima istumaasi ganmamaatatuldi aana quiaa daacatai
aana aapima ganaamadu vai poduucai caagacara oidaca aapima —tatadai aSuusi.

Caaagidacai aASuusi imaasi ii abiaadara dai gaaasto taida aoodami camaitaa.

37 ASuusi idui mui naana maasi istumaasi gargarducami aoodami vuitapi damos vaascara
maivaavoitu agai. 38 Poduucai apadui istumaasi gaaagidifia Diuusi fiiooquituldiadamigada
Isafacaru potatadai agai Diuusi:

GifiDiuusiga baitoma tomali amaadutai maivaavoitu aidasi aagidi aatama
gafiifiiooquituldiadamiga gafiiooqui Aoodami.

Tomasi aoodami naidiissaalicada viaa aapi gifiDiuusi guvucadagai vaascara maimaata naidi
istumaasi apadui.

Astatadai Isafacaru.

39 Dai Isafacaru 0oja aapa istuisi maitistutuidi aoodami isvaavoitudagi dai podu ooja:

40 Naijjadamu agai istumaasi ivueeyi Diuusi damos Diuusi maidagito ismaata naijadagi.

Ducami iscuupicagi vuupuida.

Caa agai Diuusi fiiooquida damos Diuusi maidagito ismaata caacagi.

Dai Diuusi pocaiti: “Agai maiama duucai gantatagito alidi dai maitanvaavoitu vai poduucai
cangacara ganvuvaidan aana”, ascaiti Diuusi.

Asduucai ooja Isaiacaru.

41 Pocaiti Isafacaru aagaitai aCristo. Isafa naidi aCristo gacoosigara dai poduucai mai
issaalicada vaamioma viaa guvucadagai aCristo sitomasioora dai isvaamioma taaanai
sitomasioora.

42Damos vaascara muidutai ajudidiu taaanadamigada vaavoitu aSuusi damos maiaagidi
vaasi oodami. Agai asbaidi ismaatamudai afariseo. Agai camaidagitu isvaapaquiagi
aquiuupaigadara. 43 Vaamioma oojoidi agai isnoodami cangacara naijadagi siaDiuusi.

44 Asuusi cavami iifia daida icaiti:

—Tomasioora sioora ifivaavoitudagi agai vaavoitudai aapa Diuusi gifiooga. Agai agai
daida gifiootoi. 45 Dai tomasioora sioora maata istuiga aana caaga maata istuiga agai
ismaacada gifiootoi. 46 Aana andivia tami oidigi daama vai aoodami maatana istu-
maasi Diuusi ipalidi isivuaadagi dai divia aana sai sioora gifivaavoitudagi camaisoimaasi
ivuaadagi. 47 Tomasioora sioora cascagi istumaasi gaaagiada aana dai maitifiaagiadagi
aana maitaragai ismaacada gaaagida ifiagai isducatai soimaasi taata agai agai. Aana divia
tami oidigi daama sai caagacara vuuvacana oodami, dai maisiu aagida ifiagai oodami
isducatai soimaasi taata agai agai. 48 Tomasioora sioora gajiaadara gifiviaa aana dai
maivaavoitudai gififilooqui agai gia saalicada soimaasi taata agai siaascada caugitiagi oidigi.
Gifimamaatatuldiaragacada caaga gamaatamuisagaiarsoimaasiivuaadami. 49Istumaasiaa-
gaiaana maitaraan aagi gififiiooqui baiyoma aana aagai mosacaasiistumaasiipalidi gifiooga.
Agai gifiootoi daida gifiaagidi istumaasi ganaagida aana dai istumaasi ganmaatatuldiagi
aana. 50 Dai caa maata aana sai istumaasi gifiaagidi gifiooga ansai gaaagidana gomaasicada
caagacara vuvacai oodami. Cascada aana angaaagidi mosacaasi istumaasi gifitajai gifiooga
ansai gaaagidana —caiti ASuusi noodami.

1 Dai cayoga aayitadai asiaa duudagai istuigaco ajudidiu tatagitoifia aidasi Diuusi
caagacara vuvaitu Ejiipituaifidara, mosamo tasai viaaga. Camaatacatadai aSuusi iscaaayi
istuigaco daivunu imia agai agai idi oidigiaifidara dai apamu noragia agai maaca siaaco
daja oogada. ASuusi saalicada oigadai vaasi ismaacada vaavoitudai agai tami oidi daama,
vaasi gaibadagacada oigadai agai.

2Dai aSuusi aamadu aatama mamaatardamigada gacueeyitadai tucara. Taida aaquioma
abiaadara aDiaavora divia Simufii marada AUudasi Iscaliote axmadu dai ipalitu isgatasgida
agai aSuusi sai baana agai ismaacada vuidara vaatacatadai. 3 ASuusi maatacatadai isDi-
uusi oogada agai ootoi tami oidi daama tavaagiaifidara dai isapamu gaamu aa gasiagi
Diuusi asmadu. Dai agai maatacatadai aapa isaoogada camaa guvucadagai sai taaanaifia
vassiaacatai. 4 Daida quiaa acueeyitadai aSuusi ansmadu aatama mamaatardamigada dai
caquiva agai dai maigo dai gadaamanaga yuucusi dai bai amo gaquidacarui dai gapuraan
vuu. 5 Amaasi toa suudagi amo vaateejara dai gaaagacai garvacuafiimi garaacaso aatama
mamaatardamigada. Dai gaquigi gaquidacarucada ismaacada gapuraana vuutadai.

6 Dai aidasi vacuaafida agaitadai agai aSimuiii Piiduru aacasoda agai potatadai:

—¢Aana ifiaacaso pasvacuaana agai aapa? —tatadai.

7Taida aSuusi aa noragi daida itatadai:

—Sivimaimaata naidi aapiistuma vueeyiaana damos gooquiara gia maata naidamu aapi
—tatadai.

8Damos aPiiduru itatadai:

—Aana gifiaacaso gia tomali amo imidagai maitifivacuaafidamu aapi —tatadai.

Taida aSuusi itatadai:

—Ismaivacuaana aana gaaacaso aida gia aapia maitargifiadufii —tatadai.

9 Taida aSimuiii Piiduru itatadai:

—Gifibaitacaaacamiga aida gia maisiu mosacaasi gifiaacaso vacuaanamu aapi, gaaagai
pasvacuaanagi aapi gifinoonovi daida gifimoo aapa —tatadai.

10 Damos aSuusi itatadai:

—Sioora utudami ganvapaataviagi maitaaagai isvaasi tuucugada vacuaanagi mosacaasi
aacasoda gaaagai isvacuaanagi. Dai aapima cavuaafiicam vii damos maisiu vaascatai
—tatadai aSuusi.

11Caa mai aSuusi sioora taagida agaitadai, cascada pocaiti sai maivaascatai vuaafiicam vii,
poduucai taiya alidi aASuusi isarsoimaasi ivuaadami agai ismaacada taagida agaitadai.

12 Dai canaato vacuaafidacai aASuusi aatama mamaatardamigada aacasoda apamu gaai
gadaamanaga yuucusi dai apamu daiva meesa vuidara. Daida itatadai aatama ma-
maatardamigada:

—¢Maatamasi naidi aapima istumaasi idui aana aapimacada? 13 Aapima ma-
maatatuldiadami dai baitacaaacami gifiaagai daida arvaavoi ifisaana asrmamaatatuldiadami
daida arbaitacaaacami cascada poduucai caaga aagai aapima. 14 Dai aana ifismaacada
argamamaatatuldiadamiga daida argabaitacaaacamiga cavacoi aana aapima ganaacaso
cascada aliasi gaaagai masiaipacoga ganvacuaafidiadagi aapima ganaacaso. 15 Aapima
aliasi graagai masivuaadagi aapa isducatai ivueeyi aana. 16 Vaavuava istumaasi ganaagidi
aana sai tomali amo pioofii maivaamioma namaga isgaaamu dai tomali amo ootosicami
maivaamioma namaga sia agai ismaaca ootoi. 17 Masimaata caa aapima vaasi imaasi dai
aagiditai caa saalicada baiganaliadamu aapima.

18 Dai aana maivaascatai ganaagai aagaitai masaida arsoimaasi ivuaadami. Caa maata
ismaacada acovai vuvaitu aana. Dai vaascara aliasi gaaagai isapadufiiagai istumaasi aagai
Diuusi fiiooquidara dai poduucai aagai: “Agai vaa ismaacada gifiaamadu acueeyi casi
gifivuidara gai”, caiti Diuusi fliooquidara. 19 Ganaagidi aana imaasi maiquiaa apaduucai
vai poduucai siaascada apadufiiagi aapima vaavoitudana ifisaana aragai ifismaacada aagai
aana. 20 Vaavuava istumaasi ganaagidi aana sai sioora miaadagidagi gifiootosa agai gia
gifimiaadagi aana aapa dai sioora gifimiaadagidagi aana agai gia miaadagi agai ismaacada
gifiootoi —gartatadai aSuusi.

21 Caaagidacai aSuusi imaasi saalicada soigaaali agai dai saali aagidi dai potatadai:

—Vaavuava isamaadutai aapima gifitaagida agai saida gifibaana gifivuidara vaatacami
—tatadai aASuusi.

22 Amaasi aatama mamaatardamigada agai aipaco garnanaidimi vaascatai
maimaatacataiismaacada aagai aASuusi.

23 Aana aSuusi abaana daivacai gauu. Aana aliasi gifioigadaifia aASuusi. 24 Vaida aSimufii
Piiduru ganoovicada gifisisigidi ansai tacacana sioora aagai agai. 25 Amaasi aana aabanion
daiva aSuusi daida itatadai:

—Gifibaitacaaacamiga. ¢Voora aagai aapi? —tatadai aana.

26 Taida aSuusi gifiaa noragi daida povaifitatadai:

—Vadaidamu aana laachi paana dai sioor maaquia aana agiava agai —ifitatadai.

Amaasi vadaitu laachi paana dai maa aUudasi. Agai armarada Simuiii Iscaliote. 27 Dai
mosbai aAUudasi apaana daida aDiaavora vaa ibadagara agai. Amaasi aSuusi itatadai
aUudasi:

—Istumaasi idufiia agai aapi, otoma iduufii tuduidi —tatadai.

28 Damos tomali amaadutai ismaacada mees vuidara daraaja maimaata caa istuisi
potatadai aSuusi. 29 AUudasi agai dai bai darasacana vaascatai tumifisigada cascada
asmadutai poduucai gantatagito sai Suusi taaanai issavada agai amo istumaasi
atumifisicada asiaa duudagara vaatara siapa maaquiagi amo istumaasi asoituutuigami.
30 Dai mosgau apaana aUudasi dai vuusai quiidigamu. Dai casi artucaracatadai.

31 Dai mosvuusai AUudasi taida aASuusi potai:

—Sivi gia maatamu oodami issaalicada viaa aana guvucadagai aana ifismaacada viaa amo
saalicami. Dai maatamu aapa issaalicada siaa duutudai aana Diuusi gifiooga muucucai aana
curusiaba sai caagacara vuvacana oodami poduucai isduucai agai ipalidi. 32 Siaascada aana
ifismaacada viaa amo saalicami taagidagi aoodamiisDiuusi gifiooga saalicada viaa guvucada-
gai aida gia Diuusi gifiooga taagidamu oodami issaalicada viaa aana guvucadagai aapa. Dai
otoma idufiimu agai gomaasi. 33 Gifiaadufii camaitavapi daacamu aana aapima ganaamadu.
Aapima gifigaagamu dai maitifitaagimu. Dai aana anganaagidi aapima apan duucai aagidi
aana ajudidiu sai maaca siaaco imiagi aana, aapima maitistutuidi isiimiagi. 34 Dai aana
ganaagidi idi fliooqui utudui sai aapima aipacoga ganoigaadaifia. Poduucai isduucai
ganoigadai aana poduucai aapa aliasi gaaagai masiaapima aipacoga ganoigaadagi. 35 Vai
poduucai vaasi oodami oidi daama caaga maatamu masiaapima argifimamaatardamiga
—tatadai aASuusi.

36 Taida aSimuiii Piiduru itatadai:

—Gifibaitacaaacamiga, ;pa imia agai aapi? —tatadai.

Taida aSuusi itatadai:

—DMaaca siaaco imia ifiagai aana aapi maitistutuidi isificidagi sivi, damos gooquiarioma
gifioiddmu aapi —tatadai aSuusi.

37 Amaasi aPiiduru itatadai:

—Gifibaitacaaacamiga, ¢tuisi maitistutuidi aana isaoidd sivi? Aana baigifiduu ifismuuquiagi
aapi gavaatara —tatadai.

38 Taida aSuusi itatadai:

—Mospocaiti aapi isbaigaduu pasmuuquiagi aana gifivaatara. Baiyoma sivi tucara
maiquiaa cucuicai atacucu potaimu aapi vaicojo ismaitagifimaata.

14

1 Maitavarvuaama analiada aapima. Caagavar vaavoitudada Diuusi dai caagavar
gifivaavoitudada aana aapa. 2 Maaca siaaco daja gifiooga muidu baabaqui. Dai maaca imia
ifiagai aana dai movai duufiimu aana siaaco oidaca aapima. Ismaitarvaavoicamudaiimaasi
aana gia maitanaagidamudai. 3 Dai caimacai aana bai duufiimu siaaco oidaca aapima
aida gia apan divimu aana daida ganvaidacamu aana vai aapima oidacagi aan ifisamadu.
4 Aapima gia caa maata siaaco imia ifiagai aana dai maata aapa voi —tatadai aSuusi.

5Taida aATomas itatadai:

—Gifibaitacaaacamiga aatama maimaata siaaco imia agai aapi. {Duucata maatana aatama
voi? —tatadai.

6 Taida aSuusi itatadai:

—Aana voi ifiducami aapima ganvaatara cascada aanacada aimu aapima maaca siaaco
daja Diuusi. Dai aanacada maatamu istumaasi arvaavoi. Dai aana ganmaacai ibadagai
utudui. Mosacaasi sioora gifivaavoitudagi aimu maaca siaaco daja gifiooga. 7 Iscaaga
maatamudai aapima ifisioora aana aida gia maatamudai aapima gifiooga aapa. Damos sivi
maata aapima agai canaidi agai cascada —tatadai aSuusi.

8 Taida aPiili itatadai:



VUAANA 14:9 150 VUAANA 14:31

—Gifibaitacaaacamiga, gardagitofii tasnaida aatama Diuusi garooga. Mosacaasi gomaasi
ipalidi aatama —tatadai aPiili.
9 Taida aSuusi itatadai:

—Piili, mosaa tavapi daja aana ganaamadu. ¢Ducatai maitifimaata aapima quiaa? Sioora
gifinaidi agai naidi gifiooga aapa. ¢Tuipasi gifiaagidi ifisaana gandagituagi masnaidagi
aapima Diuusi garooga? 10 ;Maitapasvaavoitudai aapi ismosamadugan tuutuiga aana
asmadu garooga? Idi fiiooqui ismaacada ganaagidi aana maisiu aagi gifitagitoidacada aagi
aana. Garooga agai daida gifiaamadu daja daida gifimaa guvucadagai isiduuna aana aa
duifidagada agai. 11 Gifivaavoitudavurai aapima isamadugan tuutuiga aana anmadu garooga.
Ismaitifivaavoitudai mosacaasi gififiiooquicada aida gia gifivaavoitudavurai aapima anaana
maasigagarducamicada ifismaacadaivuaadana aana. 12Saalicada arvaavoiisagaiismaacada
gifivaavoitudai iduufiimu aapa naana maasi gagarducami poduucai isduucai ivueeyi aana
dai asta istumaasi gagarducadioma idufiia agai agai. Aana noragimu maaca siaaco daja
garooga cascada. 13 Dai siuu duucu daanada aapima Diuusi gifivaavoitudacai taanadavurai
istumaasi ipalidi naida ganmaaquimu aana vai poduucai gamaatiagi isviaa guvucadagai
gifiooga. 14 Saalicada iduufiimu aana tomastumaasi istumaasi ismaacada taanadagi aapima
gifivaavoitudacai.

15 Masiaapima ificigadai aagiditai avarcasca ismaacada ganaagidi aana. 16 Siaana
daanadamu garooga siagai ganootosdamu gaibadaga vai agai gansoicadagi masai
vaamioma caaga vaavoitudaifia daida baiganaliatudagi apan duucai aana gansoicai
daida baiganaliatudai sivi. Agai vaa agai daida gamaatatuldiamu mosacaasi istumaasi
arvaavoi. Dai agai vaascara ganaamadu daaca agai. 17 Aoodami maivaavoitudadami
maimaata Diuusi Ibaada tomali maimaata istan daja agai cascada maitistutuidi isdagituagi
isaamadu daacagi. Damos agai cadaja aapima ganaamadu daida ganaamadu daaca agai
tomastuigaco cascada aapima maata Diuusi Ibaada. 18 Aana gia maitandagitomu siaagi
daraaca aapima. Apan divimu aana daida ganaamadu daacamu. 19 Otoma aoodami tami
oidi daama oidacami camaitifinaijadamu, damos aapima gia gifitaagimu apamu. Aana
gia apamu duaacamu cascada aapima oidaca agai tomastuigaco. 20 Aida gia aapima
maatamu ifisaana vaascara daja Diuusi gifiooga axmadu. Dai aana vaascara ganaamadu
daja. 21Isamaadutai maatacagiistumaasi gataaanai aana dai aagiditai caacagi poduucai caa
maata aana issaalicada ifioigadai agai. Dai Diuusi gifiooga oigaadamu vaascatai ismaacada
gifioigadai. Dai aana aapa oigaadamu agai. Dai aana maatatuldamu agai ifisaana daja agai
asmadu —tatadai aASuusi.

22 Aida gia fiioo AUudasi (idi aramai Uudasi maisiu Uudasi Iscaliote) dai potatadai:

—Garbaitacraacamiga, ¢ducatai aapi garmaatatuldamu mosacaasi aatama pasgaraamadu
daja dai maimaatatulda agai noodami maivaavoitudadami? —tatadai.

23 Taida aSuusi itatadai:

—Sioora gifioigadai agai gia aagiditai caacamu gififiiooqui. Daida garooga oigaadamu
agai. Dai gifiooga anmadu aana daraajamu agai anmadu. 24 Sioora maitifioigadai agai gia
maiaagiditai caa gififiiocoqui. Idi fiiooqui ismaacada ganaagidi aana maisiu mosaagi ganaagidi
aana baiyoma gomaasi arfiiooquida Diuusi gifiooga dai agai gifiootoi.

25 Aana ganaagidi vaasi imaasi quiaa aimaraitai tami oidi daama aapima ganaamadu.
26 Dai daafiidamu aana Diuusi gifiooga sai agai ootosana galbadaga sai agai gannuucadacana
daida baiganaliatudana. Agai agai daida ganmaatatuldiamu vaasiaacatai dai agai
gantagitotulda vaasi istumaasi ganaagidi aana.

27Canoragimu aana damos aapima daraajamu dai ganiibastacan tadacamu ganiibadaga.
Vaascara aana ganiibastudan tadatudamu ganiibadaga maisiu apan duucai oodami caiti
isiibastudan tadacana. Maitavar vuaama analiada aapima tomali maiaabiada tomali amo
istumaasi. 28 Aapima casi gificai iscaiti aana isimia ifiagai maaca siaaco daja garooga
dai ifisapamu divimu aana dai amapai daraajamu aatama. Issaalicada gificigatadamudai
aapima aida gia baiganaliadamudai caacai ifisimia ifiagai aana. Gifiooga vaamioma viaa
guvucadagai ifisaana cascada. 29 Aana ganaagidi imaasi sivi maiquiaa apadui vai poduucai
sinascada apadufiiagi aapima caaga vaavoitudamu istumaasi ganaagidi aana.

30 Camaitavapi ganaatagidamu aana aapima. Casi barimui aDiaavora. Agai agai
dai taaanai anoodami ismaacada maitifivaavoitudai. Damos agai maitistutuidi aanacada.
31 Damos vaascara gaaagai ispoduucai apadufiiagi vai aoodami maatiagi ifisaana oigadai
garooga daida ifisaana ivueeyi vaasi istumaasi gifitaaanai agai. Guuquivavurai aapima.
Timada tabara.

1 Uuvasi daada ifiducami aana. Dai uuvasi daada nuucadacami ducami Diuusi garooga.
2 Amaamarada ismaacada maiiibiatai guicumai anuucadacami daida agaquiada maamarada
guicumai aapa vai poduucai vaamioma caaga iibiatai auuvasi daada. 3Daida amaamarada
ismaacada caaga iibiatai ganducami aapima caaga gifivaavoitudaitai. 4 Maitavar gajiaadara
gifiviaa aapima dai aana maigajiaadara ganviaa aapa. Auuvasi maamarada maisiu aagi iibi-
atai. Mosacaasi amaamarada ismaacada quiaa arasaca auuvasi daada istutuidi isiibiatagi.
Dai poduucai aapimacada aapa. Mosacaasi sioora apiavaavoitudada gififiiooqui istutuidi
iscaagacara oidacagi.

5 Uuvasi daada ifiducami aana dai aapima maamarada ganducami. Sioora maigajiaadara
gifiviaagi agai vaamioma caaga istutuidi iscaagacara oidacagi. Aatama amapai daraaja
cascada. Aapima aagi maitistutuidi isidufiiagi tomali amo istumaasi caagaducami. 8 Sioora
gajiaadara viaa gififiiooqui gajiaadara viaamu aana aapa, poduucai isduucai gaguicomai
auuvasi maamarada ismaacada maiiibiatai dai gaquisarai. Dai gooquiara gaampaidi
amaamarada gaquiada daida mamaidi.

7 Isaapima maitifidagitu damos baiyoma apiavaavoitudada gifimamaatatuldaraga aida
gia gifitaafiimu istumaasi ipaliadagi dai aida gia aana ganmaaquimu. 8 Siaascada aapima
cangacara oidacagi poduucai siaa duutuda aapima Diuusi, dai poduucai caaga gamaata
isaapima argifimamaatardamiga. 9 Poduucai isduucai gificigadai gifiooga poduucai aana
AApA ganoigadai aapima. Apiavar tatagitoda aapima ifisganoigadai aana. 10 Isaagiadagi
aapima gifimamaatatuldaraga poduucai tatagitodamu aapima ifisganoigadai aana. Dai aana
AAPA aagidi vaasi istumaasi gifiaagidi gifiooga dai baigifialidi aana gifioigadaitai agai.

11 Ganaagidi aana idi fiiooqui vai poduucai aapima baiganaliadagi aana ifiaamadu dai
isvaasi ganiibadacada baiganaliada aapima. 12 Dai aana gantajai masiaipacoga ganoigaada
aapima poduucai isduucai ganoigadai aana. 13 Sioora aliasi oigaadagi amoco gaaduiii agai
gia bai gaduu ismuuquiagi agai vaatara. 14 Dai aapima argifiaadufiicamu masivuaadagi
istumaasi ganaagidi aana. 15 Aana camaigifipipioofiiga ganaagai. Apioofii maimaata istuma
vueeyi aamuda cascada. Baiyoma aana gifiaadufii ganaagai. Aana casi ganaagidi vaasi
istumaasi gifiaagidi gifiooga cascada. 16 Aapima maiacovai gifivusaitu baiyoma aana acovai
ganvuvaitu aapima. Dai aana ganootoi aapima sai aagidana gififiiooqui aa oodami vaascara
cangacara oidacatai aapima. Daida gificoga ganmaaquimu vaasi istumaasi taafiadagi
aapima gifivaavoitudaitai. 17 Dai aana gantaaanai siaipacoga ganoigaada aapima.

18 TIsaoodami gancandadagi aapima gantagitovurai isaana gificandaina agai
apaga. 19 Isaapima uurapacadamudai aoodami maivaavoitudadami aida gia agai
ganoigaadamudai poduucai isduucai ganoigadai agai aipacoga. Damos aana acovai
ganvuvaitu aoodami maivaavoitudadami saagidiaifidara dai sivi camaiuurapacai aapima
agai. Cascada agai gancaadai. 20 Gantatagitovurai aapima isganaagidi aana sai tomali amo
pioofii maivaamioma namaga sinaamuda. Aoodami soimaasi gifitaatatuli aana ismaacada
gaaamu cascada soimaasi gantaatatuldamu ismaacada gifipipioofliga ganducami. Aamo
oodami aagiditai caa gififiiooqui poduucai aapa aamo oodami aagiditai caacamu ganfiiooqui.
21 Vaasi gomaasi iduufiimu agai gifivaavoitudacai aapima. Agai maimaata agai ismaacada
giflootoi cascada.

22 Tfisaana maidivimudai dai maifiicoquidamudai agai aida gia agai maigajiaadara
gifiviaamudai. Damos aliasi soimaasi idui agai gajiaadara gifiviaacai maitiipucatai istui.
23 Sioora gificandada agai gia caadai Diuusi garooga aapa. 24 Ifisaana maitiduufiimudai agai
saagida naana maasi gagarducami ismaacada maitidui tomali amo amai agai maisoimaasi
iduufiimudai gajiaadara gifiviaacai. Damos tomasi agai naidi vaasi gomaasi vaascara
gificandai daida agai candai gifiooga aapa. 25 Aidasi apadui imaasi aida apadui istumaasi
caoojisi ajudidiu saalicamigadara dai pocaiti: “Gificandai agai maitiipucatai istucuda”,
ascaiti.

26 Damos daafiimu aana gifiooga vai agai ootosana galbadaga. Dai siaascada diviagi
Agai gansoicadamu masai casga vaavoitudaifia daida baiganaliatudamu agai. Dai agai
gia ganaagidamu mosacaasi istumaasi arvaavoi. Dai agai ganaagidamu naana maasi
istumaasi gifiaagaitai aana. 27 Dai aapima aapa aagidamu aa oodami naana maasi istu-
maasi cacaagaducami gifiaagaitai aana. Aapima aana ifiasamadu ajioopaitadai tucamidara
abiaadara cascada.

16

1 Vaasi imaasi ganaagidi aana masai apiacaaga vaavoitudaifia. 23 Daida ajudidiu
ismaacada maisaalicada maata Diuusi garooga tomali maisaalicada gifimaata
maitandagitamu isaapima vapaaquiagi quiquiuupaigadara. Dai aimu istuigaco agai
vaa gancoodamu poaliditai ispoduucai ivueeyi istumaasi Diuusi ipalidi. 4 Poduucai
ganaagidi aana vai siaascada apaduufiiagi gomaasi ismaacada ganaagidi aana aida gia
tagitomu aapima iscasi ganaagidi aana.

Aana ganaamadu aimaraitadai cascada maitanaagidi aana imaasi aaquioma. S Damos sivi
caapamu imimu aana maaca siaaco daja gifiooga. Agai agai dai gifiootoi tami oidi daama.
Dai tomali amaadutai maitifitacacai aapima ifisiaaco imia ifiaagai. ¢ Baiyoma soiganaali
aapima ganaagidacai aanaimaasi. 7Damos saalicada arvaavoiisvaamioma arcaagai aapima
ganvaatara ifisimi aana. Ifismaiimia aana aida gia maidivimu agai ismaacada gansoicada
agal masai vaamioma caaga vaavoitudaifia dai baiganaliatudagi. Damos ifisimia aana
aida gia baigovai ootosamu aana agai. 811 Siaascada divia agai maatatuldiadamu oodami
isarsoimaasi ivuaadami maitifivaavoitudacai agai. Daida Diuusi Ibaada maatatuldiadamu
aoodami aapa ifisaana saalicada casga gifitagito dai tomali amo imidagai maisoimaasi idui
aana. Vaasiimaasi caaga maatamu agai imacai aana maaca siaaco daja gifiooga dai aapima
camaitifiaijadamu. Daida Diuusi Ibaada maatatuldiadamu aoodamiisamo imidagai Diuusi
soimaasi taatamituldiamu aoodami maivaavoitudadami. Dai aida gia Diuusi soimaasi
taatamituldiamu aDiaavora aapa.

12 Quiaa oidaga naana maasi istumaasi ganaagida ifialidi aana damos aapima maitistu-
tuidi ismaata caacagi sivi. 13 Siaascada diviagi Diuusi Ibaada agai ganmaatatuldiamu vaasi
istumaasi arvaavoi. Vaasi istumaasi aagai agai arvaavoi. Agai ganmaatatuldiamu maisiu
istumaasi aagi agai ipalidi, baiyoma agai ganmaatatuldiamu mosacaasi istumaasi aagidi
aana. Dai agai ganaagidamu istumaasi apadufiia agai. 14 Dai agai soicada agai oodami
sai siaa gifiduutudaifia mamaatatulditai agai istumaasi aana aagidi. 15 Vaasi istumaasi
aagai gifiooga agai vaa fiooqui aagai aana aapa cascada pocaiti aana sai Diuusi Ibaada
ganmaatatuldiamu istumaasi aagai aana.

16 Caotoma maitifinaijadamu aapima dai gooquiara maitavapicada apamu gifitaagimu.
Aana imimu tavaagiamu siaaco daja gifiooga cascada —tatadai aASuusi.

17 Amaasi aamoco aatama mamaatardamigada aSuusi aipaco gartacacaimi dai pocaitimi:

—Istaiya alidi goovai dai pocaiti tasai caotoma mainaijada ragai aatama dai gooquiara
maitavapicada apamu taagia ragai. Dai sai imia agai tavaagiamu siaaco daja oogada.
18 Istuisi pocaiti goovai tasai otoma camaitaagia ragai. Aatama maimaata caa istaiya alidi
goovai—caiti aatama.

19 ASuusi maatacatadai isaatama tacaca ipaliditadai amo istumaasi cascada povartatadai:

—Casi ganaagidi aana sai caotoma maitifinaijadamu aapima dai gooquiara
maitavapicada apamu gifitaagimu. ;Gomaasi masaagai aapima? 20 Saalicada aapima
soiganaliadamu dai suaanadamu damos aoodami maivaavoitudadami baiganaliadamu.
Damos gansoialiaraga ugitimu sibaiganaliadamu aapima. 2! Siaascada amo ooqui
cacoocoagi duaaidia agaitai ali oodami alia soimaasi taatacana agai damos siaascada
cavuusai aali oodami camaitagito iscavami cooco baigaaliatugaitai iscavuusai amo ali
oodami. 22 Poduucai aapima soiganalidi sivi damos apan divimu aana dai gannaidamu dai
aida gia saalicada baiganaliadamu aapima dai maitiipucamu sioora soiganaaliatudagi.

23 Aida tasara camaitifitacacamu aapima tomali amo istumaasi. Saalicada arvaavoi
masiaapima tafiiagi Diuusi garooga tomastumaasi gifivaavoitudacai agai gia ganmaaquimu
istumaasi tafiiagi aapima. 24 Aaquioma daanaifia aapima Diuusi maisiu gifisaalicamigacada.
Sivi gia taanadavurai aapima Diuusi istumaasi tagitocagi gifisaalicamigacada dai Diuusi
ganmaaquimu vai poduucai saalicada baiganaliadamu aapima.

25 Aana ganaagidi aamo istumaasi ganmaatatulda ifialiditai ama maasi. Damos aimu
istuigaco aana camaipoduucai ganmamaatatuldiadamu baiyoma saali ganaagiadamu aana
naanamaasiistumaasiaagaitai Diuusi garooga. 26 Dai aida tasara daafiidamu aapima Diuusi
garooga gifisaalicamigacada. Dai camaitagitocamu aapima ifisaana daanadagi garooga
aapima ganvaatara. 27 Diuusi garooga saalicada ganoigadai gifioigadaitai aapima dai
vaavoitudaitai ifisaana divia maacadara siaaco oidaga Diuusi garooga. 28 Vaavuava ifisaana
divia maacadara siaaco oidaga Diuusi gificoga dai divia aana tami oidi daama. Dai sivi
caimadamu aana apamu gaamucu siaaco daja garooga —tatadai aSuusi.

29 Taida aatama aSuusi mamaatardamigada potatadai:

—Sivi gia casaali garaagidi dai maisiu garaagidi amo istumaasi garmaatatulda aliditai
ama maasi. 30 Sivi gia caa maata aatama isaapi maata vaasiaacatai. Aapi maitagito isamo
oodami gatacaca amo istumaasi. Aapi camaata vaasi istumaasi tatagitoi oodami cascada.
Imaasicada cavaavoitu aatama isaapi divia maacadara siaaco daja Diuusi —tatadai aatama.

31Taida aSuusi povartatadai:

—¢Sanlicada masgifivaavoitudai aapima? 32 Otoma aimu istuigaco aapima aipacoga
voopoimu dai aagi ginviaamu. Damos vaascara maiaagi daacamu aana. Diuusi gifiooga
gifiaamadu daacamu cascada. 33 Vaasi imaasi ganaagidi aana vai aapima ganiibastacan
tadaca gifivaavoitudacai. Tami oidigi daama saalicada soimaasi taatamu aapima. Damos
maitavarvuaam analiada aapima aana gia vaamioma istutuidi siagai ismaacada viaa
guvucadagai tami oidi daama —gartatadai aSuusi.

17

1Caaagidacai aSuusi imaasi dai tai nanaaava tavaagi amacoga daida itatadai:

—Gifiooga caaayi siuu duucu aapi taagidagi oodami ifisaana gamara viaa guvucadagi
dai taagidamu aana oodami issaalicada viaa guvucadagai aapi. 2 Aapiapa agai daida
gifimaa saalicami ansai aana taaanaifia vaasi oodami oidi daama oidacami. Dai ansai aana
maacana ibadagai utudui vaasi ismaacada aapi aco vuvaitu vai agai vaascara oidacamu
aatama garaamadu. 3 Dai sioora viaacamu idi ibadagai utudui poduucai agai gamaata aapi
daida gifimaata aana aapa. Daida maata agaiisaagiaapisaalicada arDiuusi, daiisaapi gifiootoi
tami oidigi daama.

4 Camamaatatuli aana aoidacami tami oidi daama isaapi vaamioma viaa guvucadagai
sitomasioora. Canaato aana aa duifidagai ismaacada gifitajai aapi. 3 Sivi gia gifiooga
Apamu igifimaaca agaivaa guvucadagaiismaacada viaacatadaiaana aapi aasmadu maiquiaa
tiipucatai oidigi abiaadara.

6 Camaatatuli aana agai ismaacada aco vuvaitu aapi oidigi daama oidajami saagidi-
aifidara istuiga aapi. Aapi aco vuvaitu agai vaida gifioidatucuifia dai aagiditai caacana
gafliooqui ismaacada aagidi aana. 7 Dai sivi agai caa maata ismosacaasi istumaasi gifiaagidi
aapi agai vaa fiiooqui aagidi aana agai. 8 Poduucai aana aagidi agai gafiiooqui ismaacada
gifimaa aapi dai agai vaavoitu gifiiooqui. Dai agai vaavoitudai aapa ifisaana divia maacadara
siaaco daja aapi daida isaapi gifiootoi tami oidi daama.

9 Gadaafiai aana pasai nuucadacana agai ismaacada gifioidatucui agai vaa ismaacada aco
vuvaitu aapi dai maisiu gadaanai pasai nuucadacana aapi amaivaavoitudadami. 10 Vaasi
istumaasi viaa aapi araana ifituidaga aapa dai vaasi istumaasi viaa aana araapi gatuidaga
aapa. Dai vaasi aapi gamaamara araana gifimaamara aapa. Saalicada siaa gifiduutuadamu
oodami naiditai isducatai ivueeyi agai ismaacada gifivaavoitudai.

11 Aana gia camaiviimu tami oidi daama baiyoma imimu aana maaca siaaco daja aapi.
Damos agai gia viimu tami oidi daama. Gifiooga aapi tomali amo imidagai maisoimaasi
ivueeyi saalicada casga tagito aapi. Nuucadafii aapi gaguvucadacada agai ismaacada aco
vuvaitu aapi vai agai viaacagi amo tagitoidagai apan duucai aatama viaa amo tagitoidagai.
12 Aidasi quiaa aimaraitadai aana agai aamadu tami oidi daama caaga nuucadatadai aana
gaguvucadacada agai ismaacada aco vuvaitu aapi dai soicaitadai aana sai apiavaavoitu-
daifia. Tomali amoco maigajiaadara gifiviaa mosaca amoco agai ismaacada aamadu daja
aDiaavora dai poduucai apadui ismaacada casi ooja Diuusi fliooquidara.

13 Dai sivi caimia ifiagai aana maaca siaaco daja aapi. Damos quiaa daacatai aana tami
oidi daama aagidi aana vaasi imaasi gifimamaatardamiga vai agai baiganaliada poduucai
isduucai baigifialidi aana. 14 Camaa aana gafiicoqui agai. Daida amaivaavoitudadami
saalicada candai avaavoitudadami. Avaavoitudadami camaisoiduucai oidaga cascada.
Avaavoitudadami caagacara oidaga gifiaapan duucai. 15 Aana maitadaanai pasai
vuvaidana avaavoitudadami oidigi daamaifidara mosacaasi gadaanai aana pasai
sobicadana aDiaavora vai agai maisoimaasi duifituldana. 16 Aana gia maisoiduu
oidaga daida gifimamaatardamiga maisoiduu oidaga poduucai isduucai soiduu oidaga
amaivaavoitudadami. 17 Soicadafii aapi gifimamaatardamiga vai agai saalicada caaga
gantatagitocana dai caaga oidacagi vaavoitudacai agai gafiiooqui. Gafliooqui saalicada
arvaavoi cascada. 18 Poduucai isduucai aapi gifiootoi tami oidi daama aana aapa ootosa
gifimamaatardamiga vai aagidiana agai gafiiooqui aoodami tami oidi daama oidacami.
19 Dai aana gia saalicada gaaagidi vaasi istumaasi gifitaaanai aapi vai poduucai agai aapa
saalicada gaangiadagi dai cangacara oidacagi.

20 Maisiu mosacaasi gadaanai aana pasai soicaifia gifimamaatardamiga baiyoma gadaanai
aana pasai soicaifia agaa ismaacada vaavoituda agai aagidacai gifimamaatardamiga
gafliooqui. 21 Dai gadaanai aana gifiooga isagai vaascatai mosamadugan duucai tatagitoifia
apan duucai aatama mosamadugan duucai tatagitoi. Mosamadugan duucai tatagitodacai
agai poduucai aoodami oidi daama oidacami vaavoituda agai pasigifiootoi aapi tami
oidi daama. 22 Poduucai isduucai aapi gifiooga gifisiaa duutudai ifiaamadu aimaraitai
poduucai aapa aana siaa duutudai gifimamaatardamiga aamadu aimaraitai aana. 23 Agai
aamadu daja aana. Dai aapi gifisamadu daja. Dai poduucai amadugan duucai tatagitoi
agai daida poduucai amaivaavoitudadami maatamu isaapi gifiootoi daida isaapi oigadai
gifimamaatardamiga poduucai isduucai gifioigadai aapi.

24 Giflooga, aapi aco vuvaitu agai aana ifivaatara. Dai aana ipalidi isagai gifiaama
daraajagi dai naidagi ifisaana viaa amo saalicami ismaacada gifimaa aapi dai ifisaana
Aramo gaa taaanadami maaca siaaco daja aapi. Maiquiaa caquivacai oidigi abiaadara
gifioigadai aapi cascada gifimaa asaalicami. 25 Gifiooga aapi ivueeyi mosacaasi istumaasi
arsaalicami. Aoodami maivaavoitudadami maitamaata damos aana gia gamaata. Daida
gifimamaatardamiga caa maata isaapi gifiootoi ansai diviana tami. 26 Aana casi aagidi agai
istuiga aapi. Dai quiaa aagidimi aana agai istuiga aapi, vai poduucai agai gifioigaadagi
poduucai isduucai aapi gifioigadai, aamadu daacatai aana agai —tatadai aSuusi gaooga.

18

1 Dai casi aagidacai aSuusi imaasi ii agai aatama mamaatardamigada aamadu
maamocoradara aaqui Sedaréfii maaca siaaco muidu oliivosi daadada. Dai movaapa
agai uusi saagida. 2 Daida aUudasi caaga maatacatadai ami, aSuusi aamadu aatama
mamaatardamigada agai duudatai ami garampaidifia cascada. AUudasi agai dai ami
gataagida agaitadai aSuusi masai baacaifia dai muaana. 3 Taida aAUudasi ami divia siaaco
daacatadai aSuusi dai vaidati mui sandaaru. Siaasi guviernu sandaarugada icaasi
ajudidiu quiuupaigada sandaarugada ismaacada ootoi abaitaguucacamigada papaali
daida afariseo. Asandaaru vucati mamaastai dai cuudagi. 4 Damos aSuusi camaatacatai
vaasi istumaasi apadufiia agaitai vuidara caquiva asandaaru dai tacacai dai potatadai:

—¢Moor gaagai aapima? —tatadai.

5Taida asandaaru aa noragi daida itatadai:

—Gaagai aatama aSuusi Nasareetara oidacami —tatadai.

Taida aSuusi aa noragi daida itatadai:

—Aanaava —tatadai.

Taida asandaaru saagida caaca aUudasi. Agai vaa agai daida gataagi aSuusi. 6 Aidasi
aSuusi itatadai: “Aanaana”, taida asandaaru tai suuli davaarapi. 7 Taida aASuusi mostacacai
Aanpapa asandaaru daida itatadai:

—¢Moor gaagai aapima? —tatadai.

Taida asandaaru itatadai:

—Gaagai aatama aSuusi Nasareetara oidajami —tatadai.

8 Amaasi aSuusi itatadai:

—Casi ganaagidi aanaava. Isgifigaagaimi aapima, dagitavurai vai iimana idi ismaacada
gifiaamadu guuca —tatadai.

9 Dai mopovadui dai apadui istumaasi caaagaitaidai aSuusi: “Ismaacada aco vuvaitu
gifiooga tomali amaadutai maitifivoopoji”, caititadai aSuusi. 10 Amaasi Simufii Piiduru
vusaitu gacusiru dai agaicada iquita naacada saalisa padara Malico. Agai arpioofiigada
abaitacaaacamigada apapaali. 11 Damos aSuusi itatadai Piiduru:

—Apamuigacubiertagara caasa gacusiru. Aliasi gaaagai ifisaana soimaasi taatagi poduucai
isduucai aagai gifiooga issoimaasi taata ifiagai aana —tatadai aSuusi.

12 Amaasi aguviernu sandaarugada anmadu ataaanadamigada agai anmadu ajudidiu san-
daarugada bai aSuusi dai vuu. 13 Dai otoma vaidacai AAandsi quiidiamu Aandsi artuubada
Caifasi. Aida uumira Caifési arbaitacaaacamigada apapaali. 14 Agai vaa Caifési caaagiditadai
ajudidiu isvaamioma arcasgai agai vaatara ismuuquiagi amo caali vaasi oodami vaatara.

15 Simuiii Piiduru aamadu aana of aSuusi. Abaitacnaacamigada apapaali gifimaatacatadai
cascada vaa aana Suusi aasmadu tuisicana quiidara abaitacaaacamigada. 16 Damos Piiduru
quiidigana vii cuuparagai abaana. Cascada aagidi aana aali ooqui ismaacada nuucada
quitaagifia sai maacana oigaragai isvaaquiagi Piiduru. Dai mosai vaaquimi aPiiduru
17taida aali ooqui tacacai aPiiduru daidi itatadai:

—¢Maitasi Arvaavoi isaapi armamaatardamigada gomaisapicada? —tatadai aali ooqui.

Taida aPiiduru itatadai:

—Chuava. Angia chu —tatadai.

18 Apidicatadai aidapara cascada apipiooiii anmadu asandaaru ganai daida gauucadaca tai.
Vaida aPiiduru ami gasaagida caaca aapa daida uucadacai aapa.

19 Abaitacaaacamigada apapaali tacacaimi aSuusi soora armamaatardamigada agai dai
astumaasi mamaatatuli agai. 20 Taida aSuusi itatadai:

—Aana gaaagidi gififiiooqui aoodami vuitapi dai vaascara gamamaatatulitadai aaali
quiquiuupaigadara ajudidiu daida agaa quiuupaigadara ajudidiu siaaco ganampaidi agai.
Dai aana maisiu aastocai gaaagidi tomali amo istumaasi. 21 ;Tuipasi gifitacacai? Tacacaiii
aapi agai ismaacada gificaa vai agai gaaagidana istumaasi gaaagidi aana. Caa maata agai
istumaasi gaaagidi aana —tatadai aASuusi.

22Potandacai aSuusi tai amo sandaaru agaa quiuupiaifidara mocaaacatadai dai gaaga agai
aSuusi vuivasadara daida itatadai:

—Maitifiiooquiada abaitacaaacamigada apapaali —tatadai asandaaru.

23 Taida aSuusi aa noragi daida itatadai:

—Isaagai aana amo istumaasi maicaagaducami ifiaagidafii aapi istumaasi
maicaagaducami aagai aana. Damos iscaagadu istumaasi aagidi aana, ¢tuipasi gifigaaga?
—tatadai aSuusi.

24 Amaasi asandaaru vuu aSuusi tai Aandsi ootoi aSuusi Caifési quiidiamu. Caifési
arabaitacaaacamigada apapaali.

25Vaida Piiduru quiaa taico caaacatadai dai gauucada. Daida agaa ismaacada moguuca-
catadai itatadai:

—¢Maitasi aArvaavoi isaapi armamaatardamigada gomaisapicada? —tatadai agai.

Taida aPiiduru itatadai:

—Chu, angia chu —tatadai.

26 Vai ami caaacatadai amo pioofiigada abaitacaaacamigada apapaali. Apioofii aradufida
acaali ismaacada Piiduru iquita naacada. Daida apioofii itatadai aPiiduru:

—¢Maitasi arvaavoi isganaidi aana maaca siaaco muidu oliivosi daadada amaisapicada
aamadu? —tatadai.

27 Dai Piiduru aapapa itatadai ismaitarvaavoi. Pocaitimi Piiduru tai cuujui amo tacu
caliada.

28 Dai camaasidatai oidigi asandaaru vaidacai aSuusi agaa quiiyamu siaaco daacatadai
acaigi. Damos ami siaaco daacatadai acaigi maivaapa ajudidiu. Camiaadimitadai istuigaco
ajudidiu tatagitoifia aidasi Diuusi caagacara vuvaitu Ejiipituaifidara cascada. Ajudidiu
daidarsi isvaapaquiagi quiidara amoco ismaacada amaitarjudidiu siaa duutudaitai asiaa
duudagai. 29 Cascada acaigi ismaacada Pilaato taagidu vuusai dai fliooquida agai ajudidiu
dai potatadai:

—¢Tumaasicada gapiar vuupai aapima idi caali? —tatadai acaigi.

30Tai agaa aa noragi daida itatadai:

—Isgoovai maitarsoimaasi ivuaadamicamudai maivuaapamudai aatama —tatadai
Ajudidiu.

31 Amaasi aPilaato tatadai:

—Bacavurai aapima gocaali dai aagi aapima naida issaalicada gapiar caatacamiischu aapa
aapima gansaalicamigacada —tatadai aPilaato.

Tai aa noragi ajudidiu dai potatadai:

—Damos aatama ajudidiu maiviaa oigaragai ismuaagi tomali amaadutai —tatadai.

32 Aidasi apadui gomaasi aida apadui ismaacada aagai aSuusi aagaitai isducatai muuqui
agai. 33 Taida aPilaato aa gai dai vaa agaa quiiyara. Dai vai agai aSuusi daida tacacai dai
potatadai:

—¢Aapipasi arraigada ajudidiu chu sio? —astatadai aPilaato.

34 Taida aSuusi itatadai:

—¢Aapi angipasi gifitacacai gomaasi aa isgaaagidio? —astatadai aSuusi.

35 Taida aPilaato aa noragi daida itatadai:

—¢Povaipas alidi aapi ifisaana arjudiu? Gaaadufii ajudidiu anmadu abaitaguucacamigada
apapaali gavuaa tami. ;Tuma dui aapi? —astatadai aPilaato.

36 Amaasi aSuusi itatadai:

—Gifisaalicamiga maisiu apan ducami saalicamigada baitaguucacami tami oidi daama.
Isarraicamudai aana apan duucai amo rai tami oidi daama aida gia gificidatucudamiga
cocodamudai ajudidiu sai maitimbaana dai tomali AUudasi maitifitasgidamudai ajudidiu.
Damos aana arrai maisiu apan duucai amo rai tami oidigi daama —astatadai aSuusi.

37 Amaasi aPilaato itatadai:

—¢Aida gia arvaavoi isaapi arraigada ajudidiu? —astatadai.

Taida aSuusi itatadai:

—Aana arrai poduucai isduucai ifiaagidi aapi. Aana divia tami oidi daama dai oodami
duucai vuusai daida gaaagida ifiagai istumaasi arvaavoi. Tomasioora sioora caaca alidi
istumaasi arvaavoi agai gia aagiditai caacana istumaasi aagidi aana —astatadai aSuusi.

38 Taida aPilaato itatadai:

—¢Tumaasi Arvaavoi? —astatadai.

Dai mospotaadacai aapapa vuusai agai quiidigamu dai fiiooquida agai ajudidiu daida
potatadai:

—Aana maitataagai istumaasicada gapiar vuupai aapima idi caali. 39 Damos aapima
poduucai ganviida vaasi uumigi idi siaa duudagara isdagituagi isimiagi amo maisapicami.
¢Ipalidimasi aapima ifisdagituagi isimiagi araigada ajudidiu? —tatadai aPilaato.

40 Amaasi vaascatai cavami ijifia daidi itatadai:

—Googia chu. Daigitofii vai imana Baraavdsi —tatadai ajudidiu.

ABaraavdsi araasivogamicana.

19

1 Amaasi aPilaato gatajai masai gagaana aSuusi iquisanaicada. 2 Daida asandaaru idui
Amo cooronai uuparaicada dai aSuusi mooda daama dai. Dai aadi yuucusi moraducami sai
Apaa maascana rai. 3 Dai sicoli guuquiva daida icaiti:

—Tan caaca araigada ajudidiu —ascaiti asandaaru parunaitai aSuusi.

Daida asandaaru capiji aASuusi.

4 Amaasi aPilaato apamu vuusai quiidigamu daidi itatadai ajudidiu:

—Vuaapamu aana gomaisapicada baigovai vai naida aapima ismaitaa aana isducatai
arsoimaasi ivuaadami goovai —tatadai aPilaato.

5Tai vuusai aSuusi dai quiaa gamoo dan daasa auuparai cooronai dai apiaquiaa gaaada
ayuucusi moraduacada. Aida aPilaato itatadai ajudidiu:

—Tan caaca gocaali —tatadai.

6 Mostaa abaitaguucacamigada apapaali asmadu sandaaruga aSuusi dai iiflaquimi daida
icaiti:

—Siisafii curusiaba, siisafii curusiaba vai poduu muucuna —caiti noodami.

Taida aPilaato itatadai:

—Vaidacaivurai aapima idi caali dai siisa curusiaba. Aana gia maitataagai isducatai
arsoimaasi ivuaadami idi —tatadai aPilaato.

7Daida ajudidiu aa noragi daida itatadai:

—Garsanlicamigadacada aliasi gaaagai ismuuquiagi gocaali. Goovai gaagidi saida
arDiuusi marada ismaacada divia tavaagiaifidara daida isapan tuiga Diuusi. Cascada aliasi
gaaagai ismuquiagi —tatadai ajudidiu.

8 Moscaacai imaasi aPilaato dai vaamioma duaadimu agai. 9 Dai apa aa gai dai vaa agaa
quiiara dai tacacai aSuusi dai potatadai:

—¢Paaco oidacami aapi? —astatadai.

Damos aSuusi maiaa noragi tomali amo fiiooqui.

10 Amaasi aPilaato itatadai:

—¢Maitifiaa noragi aapi? ¢Maitapasmaata aapi ifisaana viaa saalicami isgasiisagi curusi-
aba? Dai aana viaa saalicami aapa isgadagituagi pasai imana —tatadai aPilaato.

11 Taida aSuusi aa noragi daida itatadai:

—Aapi gia maiviaacamudai toma laachi saalicami pasigifimuaagi isgifiooga
maitamaaquimudai saalicami. Cascada agai ismaacada gifitaagi aapi vuitapi vaamioma
Arsoimaasi ivuaadami isaapi —astatadai aSuusi.

12 Aida abiaadara aPilaato gaagaimi isducatai dagituagi isimiagi ASuusi. Damos ajudidiu
iiflaquimi dai potatadai:

—Isaapi dagituagi isimiagi goovai aida gia aapi maitaramiigugada abaitacaaacamigada
ARoomara oidacami. Tomasioora sioora raica aaliadagi agai arsaayuda abaitacaaacamigada
aromamano —tatadai ajudidiu.

13 Moscaacai aPilaato imaasi gatajai sai vusaidana aSuusi. Daida aPilaato daiva ami
siaaco gatacacai ismaacada gapiar vuupai sabai isgapiar caatacami ischu aapa. Ami
Gabatara taagidu ismaacada evreo fiiooquidacada itaiya alidi odai daapacami. 14 Aida aramo
tasai abaidara asiaa duudagaiistuigaco ajudidiu tatagitoifia aidasi Diuusi caagacara vuvaitu
Ejiipituaifidara daida cayoga dan duitadai. Amaasi aPilaato itatadai ajudidiu:

—Tan caaca ganraiga —tatadai.

—Muucuna, muucuuna, siisafii curusiaba —tatadai ajudidiu.

Taida aPilaato itatadai:

—¢Ipalidimasi aapima ifisaana siisana curusiaba ganraiga? —tatadai aPilaato.

Damos abaitacraacamigada apapaali aa noragi daida itatadai:

—Mosalianmaduga aatama garraiga. Mosaagi abaitacaaacamigada aromamano —tatadai.

16 Gomaasicada aPilaato taagi aSuusi ajudidiu sai gataaanana siisaragai curusiaba. Tai
agai vaidacai aSuusi.

17 Tai vuusai aSuusi dai bacati gacurusiga. Dai imai maa oodami moodaamu ismaacada
tangidu Golgotara evreo fiiooquidacada. 18 Dai ami siisa asandaaru aSuusi curusiaba. Dai
abaana aSuusi siisisa apa gooca. Amoco saalisa padara amai curusiaba dai agamai ogisa
padara amai curusiaba dai aSuusi araana. 19 Dai curusiaba moo daama dai amo oojai
ismaacada gatajai aPilaato daida icaiti: “Idiavar aSuusi Nasareetara oidacami raigada
ajudidiv”, caiti aoojai. 20 Dai ooja aflicoqui evreo fiiooquicada dai giliego flicoquicada dai
latifii fliooquicada. Dai maaca siaaco siisa agai ASuusi miaaga abaabaqui cascada muidutai
ajudidiu naidi gooojai. 21 Cascada abaitacaaacamigada apapaaligada ajudidiu, itatadai
aPilaato.

—Maitiooja aapi “Raigada ajudidiu”, baiyoma poduu ooja. “Aagi pocaiti idi caali saida
arraigada ajudidiu” —astatadai.

22Damos aPilaato aa noragi daida itatadai:

—Isduu ooja aana poduu viimu goo —astatadai aPilaato.

23Dai casiisacai asandaaru aSuusi curusiaba dai ampagi yuucusida aSuusi dai gantaacogi
aagl vaatara amaacova sandaaru. Daida bai aSuusi vaasaragada tavaaducada. Maisoomi
agai mosaran daga. 24 Daida asandaaru aipacoga gaaagidi dai pocaiti:

—Maisaranamu aatama govaasaragai. Baiyoma naanaituda aatama volao dai poduucai
naida agai isioora ajiagi govaasaragai —caiti asandaaru.

Aidasi apaduiimaasi aida apaduiistumaasi aagai Diuusi fiifiiooquituldiadamigada daida po-
duu ooja: “Gantaacogi agai gifiyuucusi aagi agai ganvaatara naanaitudacai volao gifiyuucusi
vaatara”, asduu oojisi. Poduucai idui asandaaru.

25 Suusi curusigada abaana guucacatadai Suusi daada aamadu Suusi duusulida aamadu
Maria Caliopasi oofiigada, asmadu Maria Madalifia. 26 Daida aSuusi taa gadaa dai aana
abaana caaacatadai. Dai aliasi gifioigadaifia. Daidi itatadai aASuusi gadaa.

—Gifidaada, mocaaca gamaara —tatadai aSuusi gifiaagaitai.

27 Amaasi povaifitatadai aSuusi.

—Mocaaca gadaada, ifitatadai.

Dai aida abiaadara aSuusi adaada gifiquiiyara oidatu.

28 Daida mai aSuusi iscaapadui vaasi istumaasi gaaagaitadai isapaduiiiagi vai caagacara
vuvaquiagi oodami. Daida aSuusi icaiti.

—Tonomo aana —caiti.

Daida gomaasicada apadui istumaasi oojisi Diuusi fliooquidara isapaduufii agaitadai.

29Dai ami daacatadai amo aayi suudacami uuvasi varagada ascocami. Daida asandaaru
bai amo visiocoli dai vadaitu auuvasi varagadacada dai amo tootoicami cuugara dai
avisiocoli dai miaadara dadasdi aSuusi sai visiusuna. 30 Taida aSuusi visiusu auuvasi
varagada aacocada daida icaiti:

—Caapadui vaasi istumaasi apadufiia agaitadai —caiti ASuusi.

Amaasi coidamacoga cuiqui aSuusi dai muu.

31 Aida aramo tasai abaidara asiaa duudagai istuigaco ajudidiu tatagitoifia aidasi Diuusi
caagacara vuvaitu Ejiipituaifidara. Daida ajudidiu maitipaliditadai iscurusiaba viiagi
acoidada ibastaragai tasara. Vaamioma siaa gaduu aida tasara cascada. Dai cascada
daanaitadai agai aPilaato sai gataaanana omisaragai nonoosacada agai ismaacada cucu-
rusiaba siisisapi dai istaaapaifidagi tuutucugada cucurusiaifidara. 32 Amaasi asandaaru iji

dai oominonoosacada apagadada daida agamai aapa ismaacada aSuusi abaana siisapi amai
curusiaba. 33 Damos aidasi miaadara nanaidi agai aSuusi taa agai iscasi armuuquiada dai
cascada maioomi nonoosacada ASuusi.

34 Vaascara amo sandaaru bai amo uusi tavaaducami muucacami cuugada dai agaicada
sai oonomada uuta tai vuusai aarada anmadu suudagi abaidara. 351diismaacada ooja aana,
aana gia fiaidi dai saalicada arvaavoi. Dai caa maata aana vaida arvaavoi daida poduu ooja
aana masai vaavoitudana aapima aapa. 36 Aidasi apadui vaasi gomaasi aida apadui istumaa
ooja Diuusi fliooquituldiadamigada dai poduu ooja: “Maimuulifia agai tomali amo oda agai”.
37Dai 0oja aapa Diuusi fiiooquituldiadamigada dai poduu ooja: “Dai naidamu aoodami massai
tuucugada agai”, asduu ooja.

38 Amaasi amo caali Osee taagiducami Arimateeara oidacami ii dai tai oigaragai aPilaato
sai dagitona ishaaquia agai aSuusi tuucugada. Daida aOse arvaavoitudadamicatadai,
tomasi asto vaavoitudai agai. Aabaidi agai ajudidiu cascada. Taida aPilaato maa oigaragai
isbaaquiagi agai aSuusi tuucugada. Taida aOsee ii dai bacai tuucugada aSuusi. 39 AOsee
aamadu ii Nicodemo. ANicodemo agai dai tucara diviji ASuusi. Dai bacati agai amo
coobai dan baivustaama kilo chigian uuvadami. Achigian uuvadami mirracada aamadu
aloesicada duflisicatadai. Mirra arasabai daida aloesi aramo uusi. 40 Daida AOsee anmadu
aNicodemo baacai atuucugada aSuusi dai biisa yuucusicada ismaacada sarabi agai achigian
uuvadami poduucai isduucai ganviidacana ajudidiu yaasapaitai acoidada. 41 Maaca siaaco
siisa noodami aSuusi curusiaba ami oidacatadai mui uusi ismaacada iibiatai. Dai ami
oidacatadai amo tajoi ismaacada idui noodami aitara dai ami yaasa agai amo muuquiada.
Damos maiquiaa yaasa tomali amaadutai tajoviara. 42 Dai ami asto agai aSuusi tuucugada.
Alia miaaga atajoi cascada dai cayoga aayi siuu duucu abiaadara siaa duutudaifia ajudidiu
aibastaragai tasai.

20

1Dai tumifioco maiquiaa maasicai Maria Madalifia ii maaca siaaco caatacatadai aSuusi tu-
ucugada. Dai aidasi aayi agai taa isaodai ismaacada acada cuupicatadai atajoi camaianaasi
daacatadai. 2 Amaasi maa aAMaria maaca siaaco daraacatadai aSimufii Piiduru aamadu
aana. ASuusi aliasi gifioigadaifia aana. Daida AMaria povartatadai:

—Casi matibacai garbaitacaaacamiga atajooviaifidara dai maimaata aatama masiaaco
ASto —gartatadai AMaria.

3 Amaasi aPiiduru anmadu aana vuvaja dai iji. 4 Amapai voopoigi aatama vagoocatai.
Damos vaamioma maldaga aana siaPiiduru dai apaga aayi maa tajoovai. 5 Dai gai
nanaaava aana tuucavi. Dai taa ayuucusi ismaacada acada biisapicatadai aASuusi tuucugada
ismodaraaja damos maivaa aana. 8 Gooquiara aayi aPiiduru dai tuucavi vaa. Dai Piiduru
taa aapa ayuucusi ismodaraaja. 7 Dai taa aapa aicuusi isaacada acada biisapicatadai aSuusi
mooda ismaiabaana daja agaa yuucusi baiyoma acovai daacatadai dai biisapica daja.
8 Amaasi vaa aana aapa dai taa istumaasi apaduitadai dai vaavoitu. 9 Aatama maiquiaa
maata caacatadai istumaasi ooja Diuusi fifliooquituldiadamigada Diuusi fliooquidara dai
pocaiti sai aliasi gaaagai isaSuusi apamu duaacagi coidada saagidiaifidara. 10 Amaasi aa
suuli aatama quiiyamu.

11 Damos aMaria anaasi quiidigana vii atajoi abaana dai suaacai soigaaaldacai
maitaagacai aSuusi tuucugada. Daida quiaa suaacaitai gai nanaaava tucavi tajovai. 12 Dai
taa gooca Diuusi tataaafiicaruda tooto yuucuscami vai daraaja ami siaaco caatacatadai
atuucugada aSuusi. Amo Diuusi taaafiicaruda moovasa amadara daacatadai dai agamai
taatapasi amadara. 13 Taida aDiuusi tataaafiicaruda itatadai aMaria:

—¢Tuipasi suaacai? —astatadai.

Taida AMaria itatadai:

—Baaquiamata gifibaitacrnaacamiga dai maimaata aana masiaaco imitu —astatadai
aMaria.

14 Mospotatadai aMaria dai aa nanaaava dai taa aASuusi vai ami caaca damos maimai agai
siarSuusi. 15 Amaasi aSuusi tacacai dai potatadai:

—¢Tuipasi suaacai? ¢Poora gaagai aapi? —astatadai aASuusi.

Daida aMaria povalidi siagai araasicami nuucadacami daida itatadai:

—Aapi caali, pasbaacai amuuquiada ifiaagidafii pasiaaco dal nai aana baaquiagi
—astatadai.

16 Taida aSuusi itatadai:

—Maria —astatadai.

Taida aMaria aa nanaaava daida itatadai evreocada:

—Rabofii —astatadai.

Ismaacada itaiya alidi mamaatatuldiadami.

17 Taida aSuusi itatadai:

—Casi maitifitaatamada. Maiquiaa tasai aana maaca siaaco daja gifiooga. Baiyoma
imadafii dai aagidafii gifiaadufii ifiscaimia ifiagai aana maaca siaaco daja Diuusi garooga
—astatadai aASuusi.

18 Amaasi ii AMaria Madalifia dai garaagida agai iscataa aSuusi dai istumaasi aagidi agai.

19 Agai vaa tasara tucara garaamapagi aatama amo quiiyara. Dai cucuupacatadai cucu-
uparagai. Abaiditadai aatama ajudidiu cascada. Tai todian duucai vaa aSuusi dai aran
caquiva agai. Dai garviaatuli dai povartatadai:

—Ganiibastacan tadacavurai ganiibadaga —gartatadai aSuusi.

20 Garaagidacai gomaasi aSuusi gartaagi ganoovovi daida gaoonomaba gartaagi aapa
siaaco saasifii. Tatai aatama saalicada baigaraali taagacai aSuusi. 21 Amaasi aSuusi apamu
povartatadai:

—Ganiibastacan tadacavurai ganiibadaga. Poduucai isduucai gifiootoi gifiooga tami oidi
daama saida iduuna aana istumaasi agai ipalidi poduucai ganootoi aana aapima saida
iduuna aapima istumaasi agai ipalidi —gartatadai agai.

22 Amaasi aSuusi garvuijago vusiji dai povartatadai:

—Diuusi Ibaada ganaamadu daacana. 23 Isaapima oigaldi asoimaascamigada aoodami
casiatgaoigaldi asoimaascamigada agai. Dai isaapima maioigaldi asoimaascamigada
aoodami casiatamaigaoigaldi asoimaascamigada agai —gartatadai ASuusi.

24 Damos Tomés amoco aatama garadufii abaivastaama dan gooca mamaatardamigada
ASuusi maitarama daacatadai aidasi divia aSuusi. Cuatai aagaifia oodami ATomas. 25 Dai
gooquiara aatama potatadai ATomas:

—Taa aatama garbaitacaaacamiga —tatadai aatama.

Damos ATomds povartatadai:

—Ismaitaagi aana masiaaco daadagarai aclaavocada noonovidara dai ismaivaasa aana
gifimaasaviga siaaco daadaga noonoviara aclaavocada dai ismaivaasa aana gifioovi siaaco
saasifii oonomaba maitistuidi antada aana isvaavoitudagi —gartatadai ATomas.

26 Bomamaco tasaicada apamu garaamapagi aatama mamaatardamigada aSuusi amo
quiiyara. Dai aida ATomds modaacatadai aatama garaamadu. Vai cucuupicatadai cucuu-
paragai tai vaascara vaa aSuusi dai aran caquiva. Dai garviaatuli agai dai povartatadai:

—Ganibastacan tadacavurai ganiibadaga —gartatadai aASuusi.

27Daida aSuusi itatadai ATomas:

—Vaasafii tami gamasaviga dai naida gifimaataca. Dai vaasafii ganoovi dagacara
gifioonoma. Cascada camaipoaliada aapi ismaitarvaavoi, baiyoma vaavoitudafi —tatadai
ASuusi.

28 Aida gia aa noragi Tomds daida itatadai:

—Gifibaitacaaacamiga, gifiDiuusiga —tatadai ATomds.

29 Taida aSuusi itatadai:

—Tomas sivi gia vaavoitudai aapi gifitaagacai. Saalicada baiganalidi agai ismaacada
vaavoitudai tomasi maitifinaidi —tatadai aSuusi.

30 Daida aSuusi idui mui naana maasi gagarducami aatama garvuitapi ismaacada
maioojisi idi liivruara. 3! Damos vaasi istumaasi oojisi idi liivruara casi gaooja vai po-
duucai vaavoitudana aapima isSuusi araCristo daida arDiuusi marada ismaacada tavai
tavaagiaifidara. Daida isvaascara oidaca agai aapima Diuusi aamadu vaavoitudacai Suusi

Cristo.
21

1Dai aapa amo imidagai aSuusi apamu gamaasitu aatama garvuitapi maaca ugidana agaa
suudagi Tiveriiasi. Dai poduucai idui agai: 2 amapai daraaja aSimufii Piiduru aamadu
ATomds ismaacada Cuatai aagaifia oodami aamadu Nataniel Canaaara oidacami. Canaa
aramo ali quii Galilea davaariara. Daida modaraaja aapa Sevideo maamarada dai aapa
gooca garaadufii ASuusi mamaatardamigada. 3 Taida aSimufii Piiduru povartatadai:

—Maaca vuvaida ifiagai aana vatopa —tatadai.

Tatai aatama aa noragi daida itatadai:

—Aatama aapa imia ragai aapi gasamadu —tatadai.

Amaasi iji aatama dai taatasai amo vaarcuara. Dai amo tucagi gaagai aatama vatopa dai
tomali namoco maivuusaitu. 4 Dai camaasidatai gamaasitu aSuusi agaa suudagi ugidana
damos maimai aatama isarSuusi agai. 3 Amaasi aSuusi povartatadai:

—Gifaadufii, ;maitamasi vuusaitu tomali amoco? —gartatadai agai.

Tatai aatama aa noragi daida itatadai:

—Tomali amoco —tatadai aatama.

6 Taida aSuusi tatadai:

—Daitudavurai avatop vuicaru saslisa apadara govaarcu dai poduucai vuvaidamu
aapima vatopa —gartatadai aSuusi.

Dai podui aatama dai camaitistui isvusaidagi avatop vuicarui mui vatopa vuucaticatai.
7 Amaasi aana itatadai aPiiduru:

—Goovai argarbaitacaaacamiga —tatadai aana.

Moscaa aSimuiii Piiduru isargarbaitacaaacamiga agai dai otoma gaai gayuucusi dai suu-
dara gai. Aaquiapioma Piiduru uupai gayuucusivuvaidacai vatopa. 8 Avaarcu maisi maacasi
daja agaa suudagi ugidiaifidara namo sien metro aasi. Dai aatama ismaacada vaarcuara vii
vaifistugai aatama avatopa vuicarui suudacami vatopa dai uugidiara vuusaitu. 9 Amaasi
mostaaapai aatama davaarapi dai taa tutupali maacami dai dan caata amo vatopa dai an
vaata paana aapa. 19 Taida aSuusi povartatadai:

—Baigovai avargimvuida chiaaqui vatopa ismaacada utudami vuvaitu aapima
—gartatadai aASuusi.

11 Taida aSimufii Piiduru tasai avaarcuara dai tavaima avatopa vuicarui agaa suudagi
ugidana. Caa suudacami vatopa gagarducami avatop vuicarui asta amo siento dan goo
coobai dan baivastaama dai vaica ajaga vatopa. Dai tomasi muidu avatopa vaascara
maiaacai avatop vuicarui. 12 Amaasi aASuusi povartatadai:

—Baigovar iimi tataida uuga —gartatadai aSuusi.

Daitomali amaadutai aatama maitaparaaliistacacagi aSuusi sioora agai casga maatacatai
isagai arSuusi. 13 Amaasi aSuusi taicovai caquiva dai vui apaana dai avatopa gaicami dai
gartaacogi agai.

14 Aidacada casi arvaicojo isaSuusi gamaasitu garvuitapi duaacai abiaadara.

15 Cauugitocai aatama taida aSuusi tacacai aSimuiii Piiduru dai potatadai:

—Simufii, Joonasi marada, ;vaamiomapasi gifioigadai aapi isgogaa? —tatadai aSuusi.

Taida aPiiduru aa noragi daida itatadai:

—Aja, gifibaitacraacamiga caa maata aapi ifisaana gaoigadai —tatadai aPiiduru.

Taida aSuusi itatadai:

—Aida gia nuucadacaiii aapi aoodamiismaacada gifivaavoitudai. Aapi arapan ducami amo
pastuuru.

16 Dai aapapa tacacai aSuusi aPiiduru daida itatadai:

—Simuiii, Joonasi marada, ¢gifioigadaipasi aapi? —tatadai.

Taida aPiiduru aa noragi daida itatadai:

—Aja gifibaitacaaacamiga caa maata aapi ifisaana gaoigadai —tatadai agai.

Taida aSuusi itatadai:

—Aida gia nuucadacafii aapi aoodami ismaacada gifivaavoitudai —tatadai agai.

17Tai Apamu tacacai aSuusi aPiiduru daida itatadai:

—Simuiii, Joonasi marada, ;gifioigadaipasi aapi? —tatadai aSuusi.

Taida soigaali APiiduru catacacaitai ASuusi vaicojo isbai oigadai agai daida itatadai:

—Gifibaitacaaacamiga caa maata vaasi istumaasi. Caa maata aapi ifisaana gaoigadai
—tatadai aPiiduru.

Taida aSuusi itatadai:

—Aida gia nuucadacafii aapi agai ismaacada gifivaavoitudai. 18 Aana gaaagidi sai saalicada
aidasi vaamioma argaali aapi aagi gaaada gayuucusi dai aimarai tomasiaaco imia aliadagi.
Damos siaascada cacaalimu aapi saalifiamu gaaaca vai amai gaaadidamu gayuucusi dai
gavaidacamu maaca siaaco maitipalidi aapi siimiagi —tatadai aSuusi.

19 Potatadai aSuusi aPiiduru vai poduucai maatana isducatai muuquia agai agai vaida
poduucai oodami caaga siaa duutuadagi Diuusi. Daida gooquiara potatadai:

—Ifioidafii —tatadai aASuusi.

20 Tai aa nanaaava aPiiduru dai gifitaa isgooquiara imaitadai aana. ASuusi aliasi
gifioigadaifia aana. Dai aana abaana daivacai gauu aSuusi aida tucara masigataagida
agaitadai. Dai aana tacacai asmaacada agai dai taagida agai. 21 Aidasi aPiiduru gifitaa tacaca
Agai aSuusi daida itatadai:

—Gifibaitacaaacamiga, ;tumaasi apadufii agai idi caalicada? —tatadai aPiiduru.

22 Taida aSuusi aa noragi daida itatadai:

—Ifisaana ipaliadagiisgoovaioidacagiasta siaasca apamu divia aana, tumaasi Argavaatara
aapi? Mosai apiacaaga gifivaavoitudada aapi —tatadai aSuusi.

23 Amaasi avaavoitudadami aipaco aagaifia ansai aana maimuuquiaa ifiagai. Damos
ASuusi maiaagai ismaimuuquia ifiagai aana baiyoma potatadai agai aPiiduru: “Ifisaana
ipaliadagi isgoovai oidacagi asta siaasca apamu divia aana, ¢tumaasi aArgavaatara aapi?”
—tatadai aASuusi.

24 Dai aana ooja vaasi gomaasi idi liivruara. Dai vaasi istumaasi ooja aana saalicada
Arvaavoi.

25Dai oidaga mui vaamioma istumaasiismaacadaidui aSuusi. Daida isgaoojamudai vaasi
gomaasi liliivruara aana pifialidi ismaiaajiacamudai vaasi oidigara aliliivru ismaacada
apaduuilimudai.

Mosacaasi.

Ruucasi ooja istumaasi ivuaadana Suusi Cristo
ojootosada caimacai Suusi Cristo tavaagiamu

1 Gifiadufii Teoopilo aana arRuucasi dai casiant gaooji aana dai gaaagidi vaasi istumaasi
idui aamaduistumaasi mamaatatuldifiaaSuusi oodami. Dai gaaagidi aana isducatai graaga
aSuusi graa duifidaga dai isducatai ivuaadana 2 asta aidasi tasai agai tavaagiamu. Aidasi
maiquiaa ii aSuusi tavaagiamu aagidi agai guvucadadacada Diuusi Ibaada gaojootosa
istumaasi gaaagai isidufiiagi. Agai aragai vaa ismaacada aco vuvaitu aSuusi aaquioma
abiaadara. 3 Aidasi muu aSuusi apamu duaaca dai agai vaa divia dai vuidara caquiva
gaojootosa dai goo coobai tasai aitu didividitai. Poduucai maasitu aSuusi isduaaca. Dai
aagadi aSuusi gaojootosa ismaasi siaaco taaanai Diuusi.

4 Aidasi quiaa daacatadai aSuusi gaojootosa aamadu aagidi sai maiiimana
Jerusaleenaifidara, dai potatadai:

—Nanaracavurai aapima asta siaascada apadui ismaacada ganaagidi Diuusi gifiooga
isiapadufiiagi, agai vaa ismaacada ganaagidi aana. 5 Saalicada aVuaana ganvapacoi
suudagicada mosaapa chiaaqui tasaicada vapacofiicamu aapima Diuusi Ibaadacada sai
agai ganaamadu daaca agai. Poduucai divimu Diuusi Ibaada dai vaascara ganaamadu
aimardamu —astatadai aSuusi.

6 Dai aidasi ganampaidacatadai agai Oliivosi giidiara taida aojootosicami itatadai aASuusi:

—Mamaatatuldiadami, ¢sivisi arsiaascada vuvaida agai aapi aromamano vai camai-
tataaanaifia agai tanai Isireli davaariara dai baiyoma aapi taaanadagi? —astatadai
Aojootosicami.

7Taida aSuusi aa noragi daida itatadai:

—Aapima maitaranvaatara masmaatacagi siaascada tomali istuigaco idufiiagi gifiooca
istumaasi aagi agai viaa saalicami sidufiiagi. 8 Siaascada tavafiiagi Diuusi Ibaada
aapima ganaamadu viaacamu aapima guvucadada dai fiiooquimu gifivaatara siaasi tami
Jerusaleenara acaasi aipacoga sicooli Jerusaleena, siaaco Judeea taagidu, dai gamai
davaariara vaasi siaaco Samaalia taagidu dai asta maacasi oidigi ugidarioma —astatadai
ASuusi.

9 Aidasi caaagidi aSuusi imaasi tasai tavaagiamu. Dai quiaa taagigi aojootosicami tai
divia amo icomai dai iifia aASuusi tai camaivaamioma taa agai. 10 Dai quiaa taagigi agai
tavaagiamu dai todian duucai taa gooca cacaali tooto yuucuscami vai abaana guuca. Agai
dada aidasi quiaa tasadimi aSuusi tavaagiamu. 11 Dai potatadai:

—Cacanli Galileeara oidacami, ¢tuimasi mosguucacatai tavaagiamu naeeyi? agai vaa
Suusi ismaacada tasai tavaagiamu aapima gansaagidaifidara apamu divimu poduucai
isducatai taagigi aapima aidasi tasai agai tavaagiamu —astatadai acacaali.

12Tai iji nojootosicami ami giidiaifidara Jerusaleenamu. Agiidi miaanai caaca Jerusaleena
paragoo miil vaan caisapi aasi. 13 Aidasi caaayi agaiJerusaleenara goocua daama vaaquiara
tacaviaco taatasai. Ami ganuulifiacatadai aPiiduru, Jacovo, Vuaana, Aandarasi, Piili, Tomds,
Bartolomé, Mataivo, aamadu Jacovo Alfeo marada, asmadu Simufii ismaacada vuvaida
aliditadai aromamano, anmadu Uudasi Jacovo suculida. 14 Vaascatai agai ganampaidifia
mamaadaragai vaatara, Suusi susuuculida anxmadu dai Maria Suusi daada aamadu dai aa
ooqui aapa.

15 Amo imidagai aidasi ganampagi avaavoitudadami tai saagida caquiva aPiiduru, ami
daraajatadai amo siento dan amo coobai oodami. Taida aPiiduru potatadai:

16 —Gifiaaduiii, poduucai gaaagaitadai siapaduiiiagi ismaacada aaquioma aagai Davicaru
guvucadadacada Diuusi Ibaada. Davicaru aagai Uudasicaru. Uudasicaru aragai ismaacada
vuaa agai ismaacada maisapicami baacai aSuusi. 17 Daida aramoco garadufiicatadai dai
viaacatadai saalicami garaa duifidagara. 18 Dai gasavaali namo davaarai atumifisicada is-
maacada aa namaqui abaitaguucacami aUudasicaru soimaasiiduucaiagai. Tai Uudasicaru
gasagia dai vaiguugu dai taapai voocada tai vuvaaja ijida. 19 Aidasi mai Jerusaleenara
oidacami Aselidama taatai adavaaraiismaacada itaiya alidi oodamicada Davaarai aaracara.
20 Poduucai ooja Davicaru liivruara Salmosi taagiducara aagaitai Uudasicaru:

Aagi viaana vaaquida. Maitiipucana sioora ami oidacagi.
Dai siamai baimu saalicamigada.
Asduucai ooja Davicaru.

21 Tanai aatama garsaagida oidaga aamoco cacaali ismaacada garanmadu ajioopaifia
vaas tasai aidasi daacatadai aSuusi aatama garaamadu. 22 Aidasi abiaadara aVuaana
vacoi aSuusi garaamadu ajioopaifia goovai asta aidasi tasai agai tavaagiamu aatama
garsaagidaifidara. Aliasi gaaagai isgaaga aatama amoco goovai saagidaifidara ismaacada
naidi isduaaca Suusi vaida araagiadamicana Suusi duaacarada aatama garaamadu
—astatadai Piiduru.

23 Amaasi aco vuvaitu gooca. Amoco Osee Barsavasi taagidu mai Justo aagaifia aapa. Dai
agamai Matiia taagidu. 24 Dai aduucai gamamagi:

—Aapi caliodami Diuusi garooga, caa maata vaascatai iibaada. Gartaagidafii ismaacada
idi vagoocai aco vuusaitu aapi 25 sai baana saalicamigada Uudasicaru dai garsoicaifia
idi aa duifidagiara ismaacada garmaa aapi. Agai arDiuusi ootosadacatadai dai dagito
gasanalicamiga dai ii ami siaaco aacatadai alia soimaasi iduucai —asduucai gamamagi.

26 Dai tacavi daitu amo tumifisi tai gamaita Matiia. Dai otoma vaana abaivustaama dan
AMOCO ojootosicami.

2

1 Aidasi aayi agaa siaa duudagai Pentecostési taagiducada mosamapacara daraajatadai
avaavoitudadami vaascatai amapai. 2 Tai todian duucai gaa caidatu tavaagiaifidara apan
caiti siaascada cavami avaardagi dai vaasiaacatai gigiduli ami quiiyara siaaco daraajatadai
agai. 3Amaasi gamaasitu amo istumaasi tai maascami dai aipaco daama daraiva ismaacada
ami daraajatadai. 4 Tai divia Diuusi Ibaada dai vaascatai avaavoitudadami aamadu daaca
agai tai agai ganaagacai fiifiio nAma maa fiiooqui. Vaascatai fiifiio aamo fiiooqui ismaacada
maimaatacatadai ismaacada maa Diuusi Ibaada.

5 Aida Jerusaleenara oidacatadai judidiu vaasi aipadara dai maiamo fiiooqui flioocaitadai
dai alia siaa duutudai Diuusi. © Aidasi caa agai isgaa caidatu ganampagi ami siaaco
daraajatadai avaavoitudadami dai maitaa isducatai gantatasgituagi caacatai isasamadutai
fiioocai fliooquidacada. 7 Dai vaascatai vupuiirutuan tada dai aipaco ganaagidi:

—Goovai ismaacada pomaa fiioocai arGalileeara oidacami. 8 ¢Dai ducatai aatama
aamadutai caa aagi garfiiooqui? 9 Tami daraaja oodami Partiaifidara, dai Meediaifidara,
dai Elamaifidara, dai Mesapotaamiaifidara, dai Judeeaifidara, dai Capadusiaifidara, dai
Poontoaiiidara, dai Aasiaifidara, 10 dai Filijiaifidara, dai Panfiiliaifidara, dai Ejiipituaifidara,
daiaamapacaraaifidara Apilica vaasofiiomaifidara Sirefii. Tami daraaja aamoco Romaifidara
aapa dai aamoco arjudidiu vaavoitudaitai vaavoidaragada ajudidiu dai aa gia arjudidiu
daadada cascada arjudidiu goovai. 11 Tami daraaja aapa oodami Carataaifidara, dai Araavi-
aifidara dai vaascatai aatama caa isgarfiiooquicada aagai gocacaali istumaasi gagarducami
istumaasi aagi Diuusi ivueeyi —ascaiti ajudidiu ismaacada ami dada.

12 Dai vupuiirutuan tada dai aipaco gantacacai daida icaiti:

—¢Istuisi Apadui gomaasi? —ascaiti.

13 Dai aa mosparunai daida icaiti:

—Alia navaacofii goovai cascada pomaa fiioocai —ascaiti aoodami.

14 Amaasi guuquiva abaivustaama dan gooca ojootosicami taida aPiiduru gagara fiioo
daida itatadai:

—]Judeeara oidacami aamadu vaascatai ismaacada Jerusaleenara oidaga maatavurai
aapima idi dai caagavar caaca ismaacada ganaagida ifiaagai aana. 15 Aatama
maitarnavaacoidada masducatai gantataagitoi aapima. Tami oidacami mainavaacorai
aaqui quiaamoco tuustaamara. 16 Idi aragai ismaacada aagidi Joeelicaru garaaqui
aadufiicaru. Agai arDiuusi fiiooquituldiadamigadacatadai dai pocaiti:

17 Pocaiti Diuusi: “Cayoga ugitacai oidigi divimu gifilbadaga dai anmadu daacamu vaasi
oodami aipaco oidacami.

Vaasi ganmaamara fliooquimu aana gifivaatara.

Dai ganmaamara cacaali taagimu mui naana maasi istumaasi mainaidi aa oodami.

Dai fiiooquida ifiagai aana acacaaliocoidada coosigadara.

18 Amaasi ootosamu aana gifilbadaga vai asmadu daacana gifipipioofiiga.

Siagai fliooquimu aana gifivaatara.

19 Tacavi tavaagiana gantaagidamu aana mui naana maasi istumaasi.

Dai oidigi daama gantaagidamu aana mui naana maasi aarai aasmadu tai, aamadu gapi
cuubusi dai poduucai maatamu aapima iscaugitia agai oidigi.

20 Tucaagamucamu gotasai. Dai masaadai moaarai gaduufiimu dai gooquiara aimu istu-
igaco divia agai ataaanadami.

Dai vaascatai siaa duutuada agai.
21 Amaasi vaascatai ismaacada gifidaanadagi caagacara vuvaidamu aana”, ascaiti Diuusi.
Ascaiti Joeelicaru.

22 Caacavurai aapima judidiu ismaacada ganaagida ifiagai aana. Suusi arNasareetara
oidacamicatadai dai agai aramo caali ismaacada maa Diuusi gaa guvucadagai saida iduuna
mui naana maasi gagarducami aapima ganvuitapi dai idi maasicada Diuusi gantaagiisootoi
aSuusi. Vaasiimaasi caa maata aapima. 23 Vaascara aidamasi gantaagi aSuusi maisatugai
aapima dai taagi acacaali ismaacada maisiaa duutudai Diuusi sai curusiaba siisana dai
poduucai gatajai aapima muaaragai. Vaasi imaasi camaatacatadai Diuusi. Aagi agai
capomaasi gatagito aaqui abiaadara sai poduucai apaduuna. 24 Agai vaa Diuusi apamu
duaacali ASuusi. Tomali amo istumaasi maitistui issoobidagi aSuusi isduaacagi, tomali
muuquigami. 25 Dai aagai Davicaru aSuusi dai poduucai ooja:

Vaascara naidi aana acaliodami Diuusi aana gifiaamadu daja gifisaalisa padara.
Gifinuucada agai vai tomali amaadutai maisoimaasi gifivuiididi.

26 Cascada alia baigifialidi aana dai aagai ansai baigifialidi.

Cascada maiduaadicui aana istuma daivufiiagi gifituucugacada siaascada muuquia aana.
27Damos aapi gifiDiuusiga maiviaamu gifiibadaga aa coidada ibaada saagida.

Dai maitidagito issiaa tuidiagi gifituucuga.

Aana aragai ismaacada oigadai aapi.

28 Gifiduaacaldamu aapi.

Aana gifisamadu aimarai aapi cascada alia baigifialidi aana.

Asduucai ooja Davicaru.

29 Giflaadufii caaga maata aapima siaaqui muu garadufii Davicaru dai quiaa maasi
masiaaco yaasa. 30 Davicaru arDiuusi fiicoquituldiadamigadacatadai dai canga maatacatadai
isDiuusi aagidi vaasi gaibadacada sai amaadutai cajiudada arCristoca agai dai bajia agai
Davicaru saalicamigada. 31 Idi vaa caaga maatacatadai Davicaru naijadacan caitifia
aaquioma abiaadara cascada aagaitadai agai aSuusi duaacarada daida icaiti maiviimu
Cristo Ibaada coidada saagida tomali maisiaa tuidimu tuucugada. 32 Diuusi duaacali
agai vaa Suusi dai vaascatai aatama arnaijadami vaasi imaasi. 33 Diuusi vaidacai aSuusi
tavaagiamu saisonuana daacana dai poduucai maa amo gaa saalicami. Dai sivi ootoiaSuusi
Diuusi Ibaada, poduucai isducatai ganaagidi aSuusi oogada. Vaasi idi ismaacada naidi
aapima dai caa Diuusi Ibaada idui. 34 Davicaru maitaragai ismaacada tasai tavaagiamu.
AagiDavicaru icaiti:

Acaliodami Diuusi itatadai gifitaaanadamiga:

“Daacafii gifisaalisa padara 35 asta siaascada cabaidui aana vai camaitistuidiagi vaamioma
gasasaayu”.

Ascaiti Davicaru.

36 Vaasi judidiu saalicada gaaagai ismaatacamudai isagai vaa Suusi ismaacada siisa
aapima curusiaba cadaiDiuusiagaisaida arCristocanaismaacada vaamioma taaanada agai
oidigi daama —astatadai Piiduru.

37 Aidasi caa agaa gomaasi aayi soialiaragai dai tacacai agai aPiiduru aamadu agaa
ojootosicami:

—¢Tatumaa duuna? —ascaiti aoodami.

38 Amaasi aPiiduru aa noragi daida itatadai:

—Ama duucaiavar gantatagito dai camaisoimaasi ivuaada vai Diuusi ganoigaldana vaasi
gansoimaascamiga. Ganvapaconavurai aapima vaascatai Suusi saalicamigadacada siDi-
uusi ootosamu galbadaga vai ganaamadu daacana. 39 Idi fiiooqui araapima ganvaatara
aamadu ganmaamara dai agai ismaacada maacasi daraaja dai vaascatai ismaacada
acaliodami garDiuusiga vapaida alidio —astatadai aPiiduru.

401di fiiooquicada axmadu vaamioma aa fiiooquicada fiioo aAPiiduru dai caaga maa fiiooqui
dai potatadai:

—Caagacaraavar vuvaaqui gaagavituldaragadaaifidara aoodami soimaasi ivuaadami
—astatadai aPiiduru.

41Poduucai tudo vaascatai ismaacada aagi fiicoquida ganvapacoi. Aida tasara urava para
vaica miil oodami agaa ismaacada vaavoitudai. 42 Dai vaascatai apiavaavoitudai istu-
maasi mamaatatuldifia aojootosicami. Dai amo tagitoidagai viaacana dai gamamadaifia
ganaampaiditai siuu duucu gaugia agadagi.

43 Daida ivuaadana aojootosicami mui naana maasi gagarducami vai vaascatai dudu-
aadicuifia. 44 Dai vaascatai ismaacada vaavoitudaitadai saalicada caaga ganuraavacatadai
dai amapai viaacatadai ganvustuidaga. 45 Dai gaagaraifia ganvustuidaga dai atumifisi

Arvaascatai vaataracana. Isamaadutai vaamioma tagitocagi vaamioma maacaifia agai.
46 Dai vaas tasai ganampaidifia agaa quiuupaigadara judidiu. Dai amapai gacuaadana
quiiquiara baiganaliaracada dai tomali amoco maivaamioma gaducada gaalidifia. 47 Dai
vaascatai siaa duutudaifia Diuusi dai vaasi oodami caagacara naidifia dai vaas tasai
ampaidimi Diuusi ismaacada cacaagacara vuvaidimi aamadu agaa ismaacada cavaavoitu-
dai.

3

1 Amo imidagai coi gaasaco tasai taataidimitadai Piiduru anmadu Vuaana amapai agaa
quiuupaigadarajudidiu. Caaayi siuu duucu gamamadaifia agai. 2 Vaas tasai ami dadaajaifia
Amo caali. Agai maitistutuidifia isaimardagi poduucai vuusai agai. Agaa quiuupaigadaamu
judidiu baa ajioopaifia aa, dai dadaasaifia quitaagifia caa tioodicara taagiducana sai
gataanaifia tumifisi oidicami ismaacada vaapaquidagi ami. 3 Aidasi taa acaali soimaascada
APiiduru aamadu aVuaana aidasi vaapaquia agaitadai agai agaa quiuupaigadara judidiu
tai amo oidicami. 4 Amaasi vui nanaaava aPiiduru aamadu aVuaana acaali taida aPiidiru
potatadai:

—Garvuidara ifianaaava —astatadai.

5 Amaasivuinanaaava acaali poaliditaiisoida agaiistumaasi. 8 Damos aPiiduru potatadai:

—Maitan viaa tumifisi vaascara gaoidamu aana istuma viaa. Suusi Cristo ismaacada
Nasareetara oidacatadai guvucadadacada caquivafii dai aimarda —astatadai aPiiduru.

7 Amaasi bai aPiiduru acoocoada novida saalisa padara dai vafiigi. Tai bovasdara
guupucatu aacasoda aamadu tataaanasigada. 8 Amaasi taca tual daa agai dai caquiva. Dai
gaaagacai aimarai dai vaa agaa aamadu agaa quiuupaigadara judidiu. Dai tuali dadaimi.
Dai alia caaga fliooquimi Diuusi vui. 9 Dai canaiditai vaascatai iscaaimarai dai caaga fiioocai
Diuusi vui alia duduaadimu, 10 dai camaitaa isducatai gantataagituagi tomali istaiyagi
naiditai iscadueeyi acoocoada. Caaga maatacatadai agai isagai aragai vaa ismaacada
dadaajaifia daida taanaifia oidicami agaa quiuupaigadara judidiu quitaagifia tioodicara.

11 Caduaadacai acaali ismaacada maitistutuiditadai isaimardagi mosaamadu aimaraifia
agai aPiiduru aamadu aVuaana. Dai vaasi aoodami camaitaa istumaasi gantataagituagi dai
voopoi ami agaa quinupaigadaamu judidiu siaaco Solomofii portaaligada taagidu. 12 Dai
taagacai aPiiduru isganampagi vaascatai potatadai:

—Aapima judidiu, ¢tuimasi garnanaidi ducami isaatama aagi duaaidamudai idi caali
dai imitu garguvucadagacada siapa caa tuutiacatai? 13 Baiyoma Suusi guvucadadacada
atdueeyi idi caali. Diuusi maa gamara Suusi adaasicami ismaacada vaamioma viaa guvu-
cadagai. Dai agai vaa Diuusi arDiuusigadacatadai aapa garadufii Avraafiicaru dai Isaacaru
dai Jacocaru. Dai Suusi aragai vaa ismaacada taagi aapima dudunucami. Dai aidasi
dagitua agaitadai Pilaato aSuusi mosgajiaadara vipieeyi aapima. 14 Maiaagidi aapima
isdagitomudaiagaiismaacada caa tuiga dai maitargapiar caatacamibaiyoma aagidi aapima
isdagitua agai amo gamuaacami. 15 Poduucai muaa aapima ismaacada gamaacai ibadagai
utudui. Taida Diuusi duaacali agai coidada saagidaifidara, vaasiaacatai idi aatama daraaja
naijadami. 16 Agai vaa Suusi guvucadadacada bai guvucadagai idi caali ismaacada naidi
dai maata aapima. Vaavoitudai aatama dai idi caali Suusi guvucadadara cascada cacaaga
dueeyi goovai. Canaidi aapima iscadueeyi.

17 Gifiaadufii judidiu caaga maata aana isaapima aamadu ganbaitaguucacamiga muaa
aSuusi maicaaga maatacatai mastuma vueeyi. 18 Poduucai baidui Diuusi ismaacada
aaquiacoga aagai fiifiiooquituldiadamigada. Agai vaa aagaitadai isalia soimaa taata agaitadai
aCristo. 19 Cascada ama duucaiavar gantataagito aapima dai aagoavar suuligi gosoimaa
voiyaifidara. Vaavoitudavurai Diuusi vai agai ganoigaldana vaasi gansoimaascamiga
amaasi acaliodami Diuusi baiganaaliatudamu. 20 Dai ganootosdamu Diuusi Suusi apamu.
Agaivaa arCristoismaacada aaquiacoga aco vuusaitu Diuusi aapima ganvaatara. 21 Vaascara
tavaagiara viimu Suusi Cristo asta siaascada baidui Diuusi vaasiaacatai istumaasi isd-
ucatai aagaitadai aaquiacoga afifliooquituldiadamigada ismaacada aagi agai aco vuvaitu.
22Poduucai tudu aaquiacoga potatadai Moseesacaru garaadufiicaru: “Ootosamu Diuusi amo
flicoquituldiadami aapima ganvaatara vaascatai aapima ganaadunuma saagidaifidara podu-
ucai isducatai gifiootoi agai aana. Aagiadavurai vassiaacatai istumaasi agai ganaagiadagi.
23 Vanascatai ismaacada maiaagidi Diuusi fiicoquituldiadamigada ugititudamu Diuusi dai aco
vuvaidamu judidiu saagidaifidara”, astatadai Moseesacaru.

24 Poduucai tudu vaasi Diuusi fiifiiooquituldiadamigada Samueli baigovacoga aagai istu-

maasi daivufiia agaitadai sivi. 25 Aapima arcajiudada vaasi Diuusi fiiflicoquituldiadamigada.



HECHOS 3:26 166 HECHOS 4:24

Dai vaasi aftiooqui ismaacada ootoi Diuusi gafiifiiooquituldiadamigacada aAraapima ganvaatara.
Dai vaasi istumaasi ismaacada Diuusi baidui ganaadufiicaru axmadu araapima ganvaatara.
Dai asta ismaacada aagidi Diuusi garadufii Avraafiicaru aidasi potatadai: “Aana
baiaaliatudamu vaasi oodami oidigi daama oidacami aapi gacajiudagacada”. 26 Aidasi
duaacali Diuusi gamara aapaga ganootosi aapima sai baiganaaliatudana masai aapima
camaisoimaasi ivuaadana —astatadai Piiduru.

4

1 Quiaa fiiooquiditadai aPiiduru aamadu aVuaana aoodami tai dada apapaali judidiu
aamadu abaitacaaacamigada agaa quinupiara sandaaru axmadu asaduseo. Asaduseo aragai
ismaacada maivaavoitudai duaacaragai. 2 Dai alia baacoi vaascatai mamaatatulditai
APiiduru anmadu aVuaana aoodami isduaacaradacada aASuusi camaata vaascatai isoidaga
duaacaragai coidada vaatara. 3 Amaasi vui agai aPiiduru aamadu aVuaana dai casi
arurunococatadai dai camaiaacatadai urufiiisbai dufiiagi dudunucamiara cascada cuu agai
asta siaadiqui. 4 Muidutai agai ismaacada gantagito caa afiiooqui vaavoitu. Vaasiismaacada
vaavoitu baitoma aayi taan miil, gocaaqui aayi goaa cacaali.

5 Dai siaadiqui ganampagi Jerusaleenara vaasi adudunucamigada ajudidiu aamadu
apipiscali asmadu amamaatatuldiadami Diuusi saalicamigada. 6 Dai ami daacatadai aapa
Aanasi baitacraacamigada papaali, judidiu aamadu Caifési, asmadu Vuaana, aamadu
Alijandaro, aamadu vaasi ismaacada araadufida abaitacaaacamigada papaali. 7 Dai vai
APiiduru anmadu aVuaana dai araana tuutui dai tacacai:

—¢Tuma guvucadagaicada dai voora saalicamigadacada ivueeyi aapima gomaasi?
—astatadai agai.

8 Amaasi Diuusi Ibaada axmadu daacatadai aPiiduru taida aPiiduru itatadai:

—Dudunucamigada dai pipiscaligada judidiu 9 sivi casi gartacacai aapima isducatai
caagacara vuusai idi caali coocoada dai isducatai dueeyi goovai. 10 Aapima ganvuitapi
aagamu aatama vai maatana vaascatai Isireliara oidacami. Idi caali vaascatai aapima
ganvuitapi caaca caduaadacatai Suusi Cristo guvucadadacada. Agai aragai vaa is-
maacada Nasareetara oidacatadai dai aapima siisa curusiaba tai Diuusi duaacali coidada
saagidaifidara. 11 Asuusi apan ducami aodai ismaacada siooma gaaagai amo vaaqui vaatara
daiaapimaapan ducamiabaabaquitadamiismaacada gajiaadara viaa aodai. 12Diuusi ootoi
aSuusi Cristo oidi daama sai aagi agai viaacana guvucadagai iscaagacara vuviaadagi vaasi
oodami oidi daama oidacami. Maitiipu amai vaasi oidigara ismaacada viaa guvucadagai
iscaagacara vuviaadagi oodami —astatadai aPiiduru.

13 Amaasi taa adudunucami aPiiduru ansmadu aVuaana dai maata taa isacacaali maitavapi
daraiva oojiara dai maitarmamaatatuldiadami dai vaascara maiduduaadimu fiifiio. Daida
adudunucami maitaa istumaasi gantatagituagi. Dai amaasi maata taa sidi aragai is-
maacada aamadu ajioopaifia aSuusi. 14 Dai acaali ismaacada cadueeitadai ami aamadu
caaacatadai aPiiduru asmadu aVuaana cascada maitistutuiditadai adudunucamiisvuidara
fiioocada tomali amo fiiooqui. 15 Daida adudunucami aagi gaaataga aliditadai cascada ootoi
aojootosicami sai vuvaacana ampaidaragiaifidara, 16 daida icaiti:

—¢Taduuna gocacaali? Caa maata vaascataiJerusaleenara oidacami sida idui gocacaaliidi
istumaasi gaducami dai maitistutuidi aatama ispotaiyagi ismaitarvaavoi. 17 Abaacatamu
aatama vai sivi abiaadara camaiaagidifia goovai tomali amaadutai istumaasi ivuaadana
aSuusi dai istumaasi gamamaatatuldifia agai vai camaivaamioma aipaco imana idi maasi
—ascaiti adudunucami.

18 Amaasi vai adudunucami aPiiduru aamadu aVuaana dai aagidi sai camaiaagaifia
istumaasi ivuaadana aSuusi dai mamaatatuldifia. 19 Damos aa noragi aPiiduru aamadu
aVuaana daida itatadai:

—¢Tuma tatagitoi aapima baisi arcaagai Diuusi vaatara isganaagida aatama aapima dai
maiaagidagi Diuusi? 20 Mosmaibaiga ismaiaaga aatama tastuma naidi aatama dai caa
—astatadai aPiiduru axmadu aVuaana.

21 Baitoma vaasi aoodami caaga fiifiio Diuusi vaatara duaadacai acoocoada cascada
adudunucami alia aabaiditadai aoodami cascada maitapanaalidi isgaviaarsagi aPiiduru
asnmadu aVuaana dai mosabaqui dai dagito saiiimana. 22 Acaali ismaacada cadueeyi Diuusi
guvucadadacada viaacatadai vaamioma isgoo coobai uumigi.

23 Amaasi cadagitocai agai aPiiduru aamadu aVuaana agai mosiji maaca siaaco daraa-
jatadai aaadufida dai vaasi aagidi istatadai abaitaguucacamigada papaali asmadu judidiu
pipiscali. 24 Aidasi caa agai imaasi vaascatai amapai daanai Diuusi daida icaiti:

—Garcaliodamiga Diuusi, aapiapa arDiuusi ismaacada idui tavaagi dai davaarai dai gaa
suudagi dai vaasiistumaasi. 25 Gapioofiiga Davicaru aagai istumaasi aagidi aapi sai aagana
dai pocaiti:
¢Tuisida bacocoi vaasi oodami naana maasi fiioocadami Diuusi vui?
¢Dai tuisi tatagitoi noodami mui naana maasi maicacaagaducami?

26 srarai oidigi daama oidacami aamadu aa baitaguucacami ganampagi dai fiiooquiada agai
Diuusi aamadu Cristogada.

27 Saalicada arvaavoi istanai Jerusaleenara ganampagi Eroodasi aamadu Ponsio Pilaato
aamadu judidiu dai aa ismaacada maitarjudidiu dai vuidara suuli gamara Suusi ismaacada
maisoimaasi idui dai aco vuusaitu aapi garDiuusiga. 28 Gomaasicada idui agai vaasiaacatai
ismaacada ipali aapi garDiuusiga siapadufiiagi. 29 Sivi gargaviarsa agaitadai adudunucami
cascada garmaacafii aatama gapipioofiiga guvucadagai tatai fiioocadagi gafiiooqui maisiu
duaadimudacada. 30 Dai duduaaididagi acoococoidada gaguvucadagacada daidaivuaadagi
istumaasi gagarducami gamara Suusi guvucadadacada. Agai vaa Suusi argaaco vuusaida
aapi —ascaiti naadufida vaavoitudadami.

31 Aidasi canaato mamagi agai gigivuli aquii siaaco daraajatadai agai tai divia Diuusi
Ibaada vaascatai asmadu dai poduucai maiduduaadicuitai aagaifia agai Diuusi fiiooquida.

32Dai camuiducatadai vaavoitudadami dai vaascatai viaacatadai amo tagitoidagai. Dai
vaascatai amapai viaacatadai ganvustuidaga cascada tomali amaadutai maiaagaifia siagai
artuidada amo istumaasi. 33 Vaascatai aojootosicami apiaaagaifia siooma guvucadagaicada
Suusi duaacaragada vai Diuusi caagacara naidifia vaascatai. 3435 Vaascatai ismaacada viaa-
catadai dadaavarai isbaabaqui aapa gaagaraifia agai dai vuaapaifia atumifisi. Dai maacaifia
agail aojootosicami atumifisi. Atumifisi arvaascatai vaataracana. Isamaadutai vaamioma
tagitocagi vaamioma maacaifia agai cascada vaascatai viaacana istumaasi tagito. 36 Dai
ami agai asmadu daacatadai amo caali Levicaru cajiudada agai Osee taagiducatadai. Agai
arSipiliara vuusaicami. Taida aojootosicami Bernabé taatai ismaacada itaiya alidi amo
baialiatudadami. 37 Agai gagaara amo davaarai ismaacada viaacatadai agai dai vuaapi
atumifisi aojootosicami.

5

1 Dai ami daacatadai aapa amai caali Ananiiasi taagiducami dai Safira taagiducatadai
oofiigada. Dai vagoocatai viaacatadai agai amo davaarai dai gagaara. 2 Acaali aa maa
atumifisi aojootosicami ducami iscavaasi taagidamudai dai viidada viaa aagi gavaatara. Dai
aoofiigada maatacatadai aapa. 3 Amaasi itai aPiiduru:

—¢Ananiiasi tuipasi dagito isvaquiagi aDiaavora gaibadagara dai gayaatagitu Diu-
usi Ibaada vui? Aapi aa viaa tumifisi aagi gavaatara masmaacada gaaa namaqui
gadavasragacada. 4 ¢Maitisi arvaavoi isaapi argatuidacatadai adavaarai? Dai aidapasi
gagaara adavaarai ¢maitisi Arvaavoi isaapi argatuidacatadai atumifisi? ;Tuipasi podui?
Yaatagi aapi Diuusi maisiu oodami —astatadai aPiiduru.

5 Moscaa aAnaniiasi gomaasi dai muucucatai gai. Dai vaascatai ismaacada mai gomaasi
saalicada duduaadimu. ¢ Amaasi dada aamoco gagaali dai caaga biisa amuuquiada dai
baacai dai yaasa.

7 Vaica ooracada vaa Ananiiasi oofiigada maimaatacatai agai istumaasi apadui cu-
naadacada. 8 Taida aPiiduru itatadai:

—Giflaagidafii, ¢acaaquicada masgagaara adavaarai? —astatadai aPiiduru.

—Aja, acaaquicada —astatadai nooqui.

9 Amaasi aPiiduru itatadai:

—¢Tuimasi pomaasi gantatagito aapima isyaatagidagi Diuusi Ibaada? Quiidigaifidara
iimai ismaacada baacai dai yaasa gacuna. Dai sivi aapi gabaaquia agai aapa —astatadai
APiiduru.

10 Tai agai otoma muu dai aacasoda abaana gai agai aPiiduru. Amaasi vaapa agagaali dai
taa aooqui muuquiada dai vuusaitu dai maa yaasa cunada abaana. 11 Tai alia duduaadimu
avaavoitudadami aamadu vaascatai ismaacada mai gomaasi.

12 Mui istumaasi gagarducami ivuaadana aojootosicami roodami saagida dai vaascatai
ganampagi ami agaa quiuupiara siaaco Salomoifii portaaligada taagidu. 13 Tomasi
tomali amaadutai maitipaliditadai isganampaidagi avaavoitudadami aamadu vaascara
caaga Tfioocaitadai agai vaatara. 14 Muidutai cacaali aamadu ooqui vaavoitu isSuusi
Cristo arcaagacara vuviaadami. 15 Amaasi vuvaitu aoodami coococoidada caayana

dai vopoicariara tuaa dai vapaacosiara sai siuu duucu daivufiiagi aPiiduru sai tomasi
mosacaasi aacagida aana tomasi amaadutai daama. 16 Vaasi miimianai aali quiiquiaifidara
daivimi muidutai Jerusaleenara vuucati coococoidada axmadu aa ismaacada alia soimaa
taatamituldi aDiaavora tataaafiicaruda tai vaascatai dudueeyi Diuusi guvucadadacada.

17 Amaasi abaitacaaacamigada papaali judidiu aamadu vaasi asaduseo ismaacada
uraavacatadai abaitacaaacamigada papaali vui baacoi aojootosicami. 18 Dai vui agai dai
maamaisa. 19 Damos tucara divia amo Diuusi taaafiicaruda dai cuucupioco cuucuparagada
amaisacarui dai vuvaitu aojootosicami daida itatadai:

20 —Jimivurai dai agaa quiuupaigadara judidiu guuquiva dai ami aagida noodami isdu-
catai istutuidi agai isoidacagi vaascara Diuusi aamadu —astatadai.

21 Amaasi caacai aojootosicami imaasi, siaadiqui aaqui vaapa agaa quiuupaigadara
judidiu dai aagidi aoodami Diuusi fiicoquida.

Vaida abaitacaaacamigada papaali aamadu ismaacada uraavacatadai poaliditadai
isquiaa maisacariara daraajatadai aojootosicami cascada ampagi agai avaamioma
tataaanadami. Agai arpipiscali judidiu. Dai gooquiara ootoi sandaaru sai vuaapana
maisacaruifidara aojootosicami. 22 Aidasi aayi asandaaru maisacariara maitaa
Aojootosicami, 23 dai apamu aa suuli dai maa potatadai:

—Caaga cuucupi vaasi cuucuparagada amaisacarui dai vuidara guuca asandaaru dai
nuucada. Amaasi cupioco agai tatai tomali amoco maitaa tuucavi —astatadai asandaaru.

24 Amaasi caacai imaasi abaitacaaacamigada agaa quiuupiara sandaaru aamadu
abaitacaaacamigada papaali judidiu aamadu aa papaali tataaanadami aipaco gantacacai
daida icaiti:

—¢Istumaasi daivufiia agai vaasi gomaasicada? —ascaiti.

25 Tai amaasi divia amo caali dai potatadai:

—Acacaali ismaacada maamaisa aapima agaa quiuupaigadara judidiu guucacatai ma-
maatatuldi aoodami —astatadai acaali.

26 Amaasi ii abaitacaaacamigada agaa quiuupiara sandaaru aamadu sandaaru dai
vuaa. Damos alia aabaiditadai asandaaru soodami ismaicarsagi agai cascada maisoi
vuimi aojootosicami. 27 Amaasi vuaa dai vuitapi tuutui avaamioma tataaanadami taida
abaitacaaacamigada papaali judidiu potatadai:

28 —Saalicada gandai aatama masai camaitaaagidifia Suusi Cristo mamaatatuldaragada.
¢(Mostuma dul aapima? Camaatatuli aapima vaasi Jerusaleenara oidacami
ganmamaatatuldaraga. Dai aatama gapiara garsusuuligai gamuaatudacai acaali ismaacada
Suusi aagai aapima —astatadai abaitacaaacami.

29 Amaasi aPiiduru aamadu aa ojootosicami ismaacada oi agaa quiuupiaifidara fiifiio
daida itatadai:

—Aliasi gaaagai isaagida aatama Diuusi aapaga sioodami. 30 Aatama quiaa vaavoitudai
garaadufiicaru Diuusigada. Agai apamu duaacali aSuusi. ASuusi aragai ismaacada gatajai
aapima curusiaba siisaragai dai muaaragai. 31 Tai tavaagiamu vaiiigi Diuusi aSuusi
dai saalisa padara dai saida artaaanadamicana daida arcaagacara vuviadamicana vaida
istuidana aatama judidiu isama duucai gartatagituagi dai camaisoimaasi ivuaadagi dai
poduucai garoigaldamu Diuusi garsoimaascamiga. 32 Dai vaasi imaasi arnaijadami aatama
aamadu Diuusi Ibaada ismaacada ootoi Diuusi sai vaascatai aamadu daacana ismaacada
angiditai caa —astatadai aPiiduru.

33 Amaasi caacai agaa gomaasi alia baacoi dai cooda aliditadai. 34 Amaasi caquiva amo
sonara caaacami Gamalieli taagiducami. Agai aramo fariseo daida armamaatatuldiadami
Diuusi saalicamigada. Dai vaasi aoodami alia siaa duutudaifia. Dai agai gatajai masai
vuvaidana laachi aojootosicami. 35 Dai otoma potatadai agai agaa tataaanadami:

—Giflaadufli, aatama arjudidiu, gantagitovar naida masdufiiagi gocacaali.
36 Gantagitovurai aapima catavapi apadui isoidacatadai amo caali Teudasi taagiducami.
Dai pocaititadai saida aramo caali gaa guvucadagai viaacami tai of maaco siento cacaali.
Matai muaa. Tai vaascatai ismaacada oidatucuitadai vaasi aipaco iji. Dai vaasi ugidagai.
37Dai gooquiara aidasi gatajai agaa taaanadami acaldaragai oodami oidacatadai amai caali
Uudasi taagiducami agai arGalileeara oidacamicatadai. Tai muidutai oi. Matai muaa aapa.
Dai vaascatai ismaacada oidatucuitadai aipaco iji. 38 Cascada aana anganaagidi masai
dagitona idi cacaali. Maitavar oifiiada. Siadufiiada gomaasi aramo istumaasi ismaacada
ivueeyi oodami vaasi ugitimu goovai. 39 Siadufiiaada gomaasi aramo istumaasi ismaacada
ivueeyi Diuusisiaadaraistuidacaiugititudana aapima. Gantagitovar naida maisiu soimaasi
ivuaada Diuusi vui —ascaiti Gamalieli.

40 Tai vaascatai bai aa isducatai aagidi aGamalieli. Amaasi vai agai aojootosicami. Dai
gaviaacarai sai camaivaamioma fiioocaifia Suusi vaatara. Dai gooquiara dagito sai iimana.
41 Aojootosicami vuvaacacai vuitapiaifidara avaamioma tataaanadami baiganaliatugai dag-
itocai Diuusi issoimaa taatagi agai gaaagiditai aSuusi mamaatatuldaragada. 42 Dai vaas
tasai gamamaatatuldifia agaa quinupaigadara judidiu dai quiiquiara dai gaaagidifia isSuusi
Cristo aragai ismaacada Diuusi aco vuusaitu saida aracaagacara vuviadamicana.

6

1 Amaasi tuigaco vaamioma muidaimi avaavoitudadami dai agai ismaacada fiioocaitadai
giliego fiiooquida aagidi aojootosicami sai agai ismaacada fioocaitadai judidiu fiiooquida
maicaaga oidi cuaadagai avipiuudu giliego gataacogiditai cuaadagai vaas tasai. 2 Taida
abaivustaama dan gooca ojootosicami aagidi avaavoitudadami sai ganampaidana dai
potatadai:

—DMaitaaagai isdagitocai gaaagiada aatama Diuusi fliooquida, cascada maitistutuidi
aatama isgantaacogiadagi cuaadagai. 3 Cascada garaaduiii, gaagavurai aapima cuvaracami
cacanli gansaagidaifidara ismaacada sastuduga dai aagiadagi Diuusi Ibaada dai vaascatai
siaa duutuadagi dai nuucatulda idi aa duifidagai. 4 Aatama apiagamamadada ragai dai
apiagamamaatatuldiada ragai Diuusi fiiooquida —astatadai agai.

5 Tai vaascatai bai aa dai naidacai aco vuusaitu Tiivafii agai alia caaga vaavoitudai dai
aagidi Diuusi Ibaada anmadu Piili, axmadu Porocoro, aamadu Nicanoro, aamadu Tiimofii,
asmadu Parameenasi, asmadu Micuraasi amo caali Antioquiiara oidacami ismaacada
aaquioma vaavoitudaifia judidiu vaavoidaragada dai sivi cavaavoitudai Suusi Cristo.
6 Matai vaascatai vaidacai siaaco daraajatadai aojootosicami tai agai gamamaagi dai daama
darai gannoonovi.

7 Dai vaasi aipaco ii Diuusi fiiooquida. Jerusaleenara vaamioma muidaimi
avaavoitudadami dai muidutai apapaali judidiu vaavoitu aapa.

8 Tiivafii aramo caali ismaacada Diuusi caagacara naiditadai. Dai agai viaacatadai guvu-
cadada Diuusi Ibaada. Cascada ivuaadana agai mui naana maasi gagarducami aoodami
saagida. 9 Amaasi dada aamoco cacaali amo judidiu quiuupaigadaaifidara. Aquiuupai
arcacaali vaataracatadai ismaacada aaquioma aa oodami gansosoiga duucai viaacana dai
sivi camosajioopaitadai agai, dai aa Sirefiiaifidara, dai Alijandariaifidara dai Silisiaifidara,
dai Aasiaifidara dai alia fiifiio aTiivafii vui. 10 Tiivafii fiioocaitadai maatadagaicada ismaacada
maa Diuusi Ibaada, cascada camaitistutuiditadai agaa isvaamioma vuidara suuligiagi.
11 Amaasiagaa aa namaqui aa sai potaana sai caa agaiisTiivafii soimaa fiioocai Moseesacaru
mamaatatuldaragada vui dai Diuusi vui. 12 Dai poduucai sisiolitu agai noodami aamadu
apipiscali, assmadu amamaatatuldiadami Diuusi saalicamigada. Dai vaascatai vuidara suuli
aTiivafii. Dai bai. Dai baacai avaamioma tataaanadamigada ajudidiu vuidara. 13 Amaasi
AAPAPA gaa agai aa yaatavogami saida itaana:

—Idi caali vaascara vui fiioocaifia agaa quiuupai siaaco siaa duutudai aatama Diuusi.
Dai vaascara vuidara caatacana Moseesacaru saalicamigada. 14 Caaatata aatama iscaiti
Tiivafii sai ASuusiismaacada Nasareetara oidacatadai daituda agaitadai agaa quiuupai. Dai
garmaatatulda alidi amamaasi vaavoidaragai ismaacada maiapa maasi ismaacada garvii
Moseesacaru —ascaiti ayaatavogami.

15 Amaasi atataaanadami aamadu vaascatai ismaacada ami daraajatadai taagacai
aTiivafii gantagito taa isapa maasi vuivasada amo Diuusi taaafiicaruda.

7

1 Amaasi abaitacraacamigada papaali judidiu itatadai aTiivafii:

—¢Baisi Arvaavoi vaasiacatai imaasi? —astatadai.

2Tai agai aa noragi daida itatadai:

—Canga baigifialiaracada gannaidi aana aapima gifiaadufii aamadu tataaanadami.
Gificaacavurai. Diuusi garooga aragai ismaacada vaamioma viaa guvucadagai istomali
amo amai. Dai gamaasitu garadufii Avraafiicaru vuitapi aidasi quiaa oidacatadai agai
Mesopotaamiara aidasi maiquiaa ii agai Araanamu dai maaca oidaca agai. 3 Dai potatadai:
“Dagitofii gadavaaraga aamadu vaasi gaaadufii dai iminai aana gatasgidana oidigi pasiaaco
oidacagi”, astatadai Diuusi aAvraafiicaru. 4 Taida aAvraafii vuusaida Calideeaifidara dai ii
Araanamu dai ami oidaca agai. Tai gooquiara muuida oogada. Tai vuaa Diuusi aAvraafii
tami idi davaariara siaaco oidaga aapima sivi. S5 Dai maioi tomalaachi davaarai tami

tomali siaaco caisa agai. Dai vaascara caaagiditadai Diuusi isoida agai. Sai siaascada
muquiaa agai saida arcajiudada vaataraca agai. Aida aAvraafii maiquiaa maamaracatadai.
6 Dai aagidi aapa Diuusi aAvraafii sai cajiudada oidaca agai maacasdara oidacami duucai
gadavasragana dai sai soiduucai oidaca agai dai masai soiduucai naijada agai agai
maaco siento uumigi. 7 Dai potatadai Diuusi aapa: “Soimaa taatatuldamu aana agai
ismaacada taaafiia agai aa duifidagai gansosoiga duucai dai gooquiara vuvaaquimu
gacajiudaga abiaadara dai gifisiaa duutuadamu agai idi davaariara”, astatadai Diuusi.
8 Diuusi baidui amo fiiooqui Avraafiicaru anmadu. Dai tajai sai iquiitana gatuucuga dai
poduucai tagitocana ismaacada aagidi Diuusi. Cascada aidasi vuusai Isaacaru Avraafiicaru
marada bo mamacova tasaicada poduucai iquiita Avraafiicaru Isaa aapa, dai poduucai
idui aapa Isaacaru gamara Jacocaru dai Jacocaru podui aapa abaivustaama dan gooca
gamaamara ismaacadaaifidara vuvaaja vaasi judidiu.

9 Garadufii Jacocaru maamarada alia caadai gansuculi Osee cascada gagaali agai AOsee
aa cacaali sibaaadara oidacami tai agai baacai aOsee Ejiipitu davasriamu dai gagaali
Potifara. 10 Dai agai alia soimaa taatamituldifia AOsee dai maisa. Dai vaascara Diuusi
asmadu daacatadai AOsee dai caagacara vuusaitu maisacaruaifidara, dai maa saituducami
tagitoidagai. Paraofii caagacara naiditadai aOsee, Diuusi poduucai ipali cascada. Paraoifii
arrai Ejiipitara dai dai agai AOsee ali mooyi sai soifia taaanaifia ami davaariara dai Paraofii
quiidiara aapa.

11 Amaasi divia gaa biuugigai tai alia soimaa taata Ejiipitara oidacami asmadu Canaanara
oidacami. Dai garaadufiicaru aaqui oidacami ismaacada Canaanara oidacatadai ca-
maitatagaitadai istumaa ugiagi. 12 Aidasi mai Jacocaru isoidacatadai taligi Ejiipitara
gaamucu ootoi gamaamara. Agai argaraaqui aadufiicaru. Dai agai tomali amo imida-
gai maiquiaa ajioopaifia Ejiipituamu. Dai aidasi taa agai aOsee Ejiipitara maimai sida
arsuculidacatadai. 13 Dai gooquiara apaamu iji agai taida aagidi aOsee sioora agai. Dai
poduucai maiaParaofiiistuma oodamicatadai aOsee. 14 Amaasi nAOsee ootosi fiiooqui grooga
Jaco sai dividana vaasi maamarada aamadu, vaasicada arvai coobai dan baivustaama dan
taamacatadai agai. 15 Poduucai ii Jaco Ejiipitara oidatu. Dai gooquiara movaasi muu.
Dai movaasi coi aapa aa garaadufiicaru. 16 Tai gooquiara acajiudada vuucai ganaadufiicaru
ooda Siqueemamu dai yaasa atajoovaiismaacada savaali sAvraafiicaru AAmori maamarada
Siqueemara.

17 Aida tuigaco cayooga aayitadai istumaasi ismaacada bai duitadai Diuusi Avraafiicaru
asmadu vaasi gatagitoidacada. Dai ajudidiu ismaacada Ejiipitara oidacatadai alia muidaimi
dai saalicada muida. 18 Aida utuudama daiva Ejiipitara amo baitacaaacami dai agai
maimaatacatadai nAOsee. 19 Dai idi baitacaaacami naana duucai vupuiirumada aliditadai
garaaduflicaru dai alia soimaasi ivuiididitadai dai dadaagitoldi cacaali maamarada
daadadaaifidara utu vuvaaquiada sai coona. 20 Aidasi gataaanaitadai abaitacaaacami
maicaa tuigacada aida vuusai Moseesa. Aliducatai abiaadara baigaaldacai taa Diuusi. Taida
adaadada nuucagi ganquiiyara vaica masaadai. 21 Aidasi caviaacatadai adaadada isvuu-
saidagi AMoseesa quiidiaifidara camaitistutuiditai isastuagi taida aooqui Paraofii marada
bai dai gaali gamara duucai. 22 Cascada mamaatatuldifia Ejiipitara mamaatatuldiadami
aMoseesa vaasi istumaasi mamaatacatadai Ejiipitara oidacami. Dai caaga maata fiioocai
aMoseesa dai alia saituduga aapa.

23 Aidasi caviaacatadai aAMoseesa goo coobai uumigi diviji agai ajudidiu Goosiena,
agai arjudiucatadai aapa cascada. 24 Dai ami taan AMoseesa amo caali Ejiipitara oidacami
ismaacada soi vuaadatadai amo judiu. Dai soifia aliditadai AMoseesa ajudiu cascada muaa
agaiacaali Ejiipitara oidacamitai aduucai aa noragi ismaacada soimaasiivuaadatadai agai.
25Moseesa poaliditadai isajudidiu camaatacatadai isDiuusi ootosa agai agai sai vuvaidana
aoodami Ejiipituaifidara dai vaascara maimaatacatadai agai. 26 Dai siaadiqui taa AMoseesa
gooca judidiu vai aliasi gancocoodaitadai dai agai baiaaliatuda alidi cascada itatadai:
“Aapima aramo oodami ¢tuimasi soi ganvueeyi?” astatadai. 27 Amaasi agai ismaacada soi
vueeyi agamai nuituca Moseesa daida itatadai: “;Toora gadai aapi taaanadami duucai dai
dunucami duucai aatama garvaatara? 28 ;Gifimuaa pasialidi aana aapa poduucai pasduucai
muaa aapi tacavo aEjiipitara oidacada?” astatadai. 29 Tai maaida AMoseesa caacai iscaiti
acaali. Dai vuusai Ejiipituaifidara dai maacasi ii Madianamu. Dai ami oidacatu maacasdara
oidacami duucai. Dai maamarai gooca.

30Dai cadaivunucai goo coobai uumigi, ami oidigana miaanai agiidi siaaco Sifiai taagidu,
gamaasitu amo Diuusi taaafiicaruda AMoseesa vuitapi taiyara ismaacada maacatadai amo
uusi iipuadara. 31 Taida aMoseesa maitaa isducatai gatagituagi taagacai gomaasi. Dai
aidasi miaadara caquiva agai dai caagioma naida agai, caa agai Diuusi fiiooquida ismaacada
itatadai: 32 “Aanaana arDiuusigada gaaaqui aadufiicaru Avraafiicaru aamadu alsaacaru
aamadu Jacocaru”, ascaiti afiiooqui. Amaasi aMoseesa gigivuquimi duaadimucai dai

camaitapaali isvui nanaavagi vaamioma. 33 Taida Diuusi itatadai AMoseesa: “Movai

pasiaaco caaca aapi godavaarai aracovai gifivuusaida cascada uupasafii gasusuusaca dai

poduucai siaa gifiduutuda. 34 Aana caa maata siaa soimaa taataca vaasi gifimaamara Ejiipitara
oidacami, aana caa isaijigai agai cascada tavai aana dai caagacara vuvaida ifiagai. Imifii tudu
gaootosamu aana Ejiipituamu”, astatadai Diuusi fiiooquida AMoseesa.

35 Tomasi AMoseesa aadufida maicaagacara naiditadai AMoseesa dai potatadai: “¢Toora
dunucami dai taaanadami duucai gadai?” astatadai. Vaascara Diuusi ootoi aMoseesa
taaanadamiduucai dai caagacara vuviadami, poduucai ootosi agai fiiooqui gataaafiicarucada
ismaacada gamaasitu ataiyara. 36 Dai Moseesa aragai ismaacada vuvaitu garaadufiicaru
Ejiipituaifidara dai idui mui naana maasi gagarducami Diuusi guvucadadacada ami
davaariara dai siaaco Gaa Suudagi Vagicara taagidu aapa dai oidigana aapa goo coobai
uumigi pomaasi ivueeyi agai. 37 Dai aMoseesa agai daida itatadai ajudidiu: “Diuusi
ganootosda agai amoco ismaacada fiioocada agai agai vaatara aagi aapima ganaadunuma
saagidaifidara, poduucai isduucai gifiootoi agai aana. Dai aagiadavurai agai”, astatadai
Moseesa. 38 Dai AMoseesa agaiismaacada oidigana aimaraitadai aamadu aoodami, dai agai
fiiooqui Diuusi taaafiicaruda agiidi Sifiaiara dai asmadu daacatadai garaadufiicaru aapa dai
Diuusi aagidi Moseesa fiiooqui sai garaagidana isducatai gaaagai isoidaca aatama.

39 Damos garaadufiicaru maitipali isaagidagi, baiyoma mosgajiaadara vipieeyi agai is-
maacada mamaatatuldi Moseesa dai apamu noonoigia aliditadai Ejiipituamu. 4% Amaasi
itatadai agai aAarofii: “Aatama ipalidi pasgarduifidagi didiuusi vai garnuucadacana aatama
maimaata siaaco dui AMoseesa ismaacada garvuvaitu Ejiipituaifidara”, ascaiti aoodami.
41 Amaasi idui agai amo ali caisi vaaca mara maasi, dai coi vustaaqui dai dadasdifia
avaaca maraismaacada idui agai dai diuusi aagaifia. Dai alia baiganaliditadai agaiagaicada
ismaacada idui agai gannoonovicada. 42 Amaasi Diuusi acovai ii agai saagidaifidara,
dai dagito sai siaa duutudaifia agai sisiaavugai gandiuusiga duucai, dai amo Diuusi
fiooquituldiadamigada ooja iscaiti Diuusi sai pocaiti:
¢Coimasi aapima judidiu vustaaqui dai gifidadasdifia aidasi goo coobai uumigi oidigana

ajioopaitadai aapima?

43 Baiyoma baa ajioopaifia aapima gandiuusiga Moloqui amo icuusi vaaquiara daida idui
aapima amo istumaasi amo siaavugai maasi dai Rempafii taatai, agai ardidiuusi
ismaacada aapima aagiidui dai siaa duutudaifia.

Cascada ganvuvaidamu aana gandavaaragaifidara dai ganootosamu maacasi Bavilonia
baitaqui.

Ascaiti Diuusi.

44 Garaadufiicaru viaacatadai oidigana amo icuusi vaaqui siaaco bai daraasacana agai
aojoodai caacaparacada ismaacadara ooja Diuusi ismaacada arsaslicami. Diuusi tajai
aMoseesa aicuusi vaaqui sai poduucai iduuna isducatai naiditadai agai amai sibaacoga
siaaco taagi Diuusi. 45 Dai garaadufiicaru vii aicuusi vaaqui ismaacada idui Moseesacaru
aa gooquiardadioma garaadufiicaru, dai agai ismaacada oiditadai aJosue baacaticatadai
alcuusi vaaqui aidasi voopoji agai davaasragada aa ama maa fiioocadami. Diuusi vuvaitu agai
ismaacada ami oidacatadai sai ami oidacana aJosue axmadu agaa oodami. Daida aicuusi
vaaqui movaasi viaacatadai noodami dai ami siaa duutudaifia Diuusi asta aidasi gatajai
abaitacaaacami Davicaru. 46 Diuusi alia caagacara naiditadai Davicaru vaida aDavicaru
idufiia aliditadai nmo vaaqui Diuusi vaatara. Garadufii Jacocaru vaavoitu Diuusi garooga
AapA. 47 Damos aSalomofii agai daida idui Diuusi vaaquida. 48 Tomasi Diuusi ismaacada
arabaitacraacami maioidaga quiquiuupiara ismaacada ivueeyi oodami. Poduucai isdu-
catai aagai Diuusi fiiooquituldiadamigada sai pocaiti Diuusi:

49 Aanaana agai ismaacada taaanai tavaagi dai vaasi oidigi aapa.

¢Maasca agai avaaqui ismaacada gifiduifida agai aapima?

Aana anmaitagito siaaco gifiibastagi.

50 s Maitansi aagi idui aana vaasi gomaasio?

Ascaiti Diuusi.

51Daida aTiivaiii apiafiiooquidi Aoodami daida itatadai:

—Aapima aasfiiflitu ganducami maitataacaidaga apan ducami aapima ismaacada
maivaavoitudai Diuusi. Dai vaascara vuidara vaatacana aapima Diuusi Ibaada apan
tuutuiga aapima ganaaqui aadufiicaru. 52 Ganaadufiicaru soimaa taatatuli dai asta
coi vaasi Diuusi fiifiiooquituldiadamigada ismaacada aaquioma dada dai aagidi Diuusi
fiooquida.  Agai vaa fiifiiooquituldiadami aagai isdivia agai acaa tuigacada ismaacada
tomali amo imidagai maisoimaasi ivueeyi. Dai aidasi divia agai aapima gataagi masai
muaana. 53 Diuusi ganaagidi gatataaafiicarucada isducatai gaaagai masoidacagi mai aapima
maiaagidi —astatadai Tiivafii.

54 Dai aidasi caa aoodami imaasi saalicada baacoi aTiivafii vui dai cacarafidimi
gantaatamu. 55 Damos Diuusi Ibaada aamadu daacatadai aTiivafii tai agai tavaagiamu
nanaava dai taa Diuusi isvaamioma dadadacai sitasai dai aSuusi saalisa padara caaca
Diuusi. 36 Amaasi itatadai aTiivafii noodami:

—Dafii naidi aana tavaagi vai cupioquifii dai agai ismaacada viaa amo saalicami saalisa
padara caaca Diuusi —astatadai Tiivafii.

57 Amaasi aoodami cuu gannaanaca maicaaca aliditai, dai vaascatai gagara iifiaquimi dai
vui voopoi aTiivaifii 58 dai bai dai vuusaitu ami Jerusaleenaifidara dai maicacarai. Dai agai
ismaacada maisai nuucatuli gansosoa amo gaali Saulo taagiducami. 59 Dai aidasi quiaa
maisaitadai aoodami taida aTiivafii aduucai daanagi ASuusi:

—Suusi baacaifii gifiiibadaga —ascaiti.

60 Dai gooquiara gatootonacada caquiva dai gagara iifia daida icaiti:

—Taaanadami maiti gapiara vuupada gooodami idi soimaascamicada —ascaiti.

Dai mospotai dai muu.

8

1 Daida aSaulo baiaa aapa masmuaagi aTiivafii. Dai aida acara sigamuaatu aTiivafi
aJerusaleenara oidacada vui suuli avaavoitudadami dai soimaa taatatuli. Tai vaasi
avaavoitudadami aipaco iji Judeeamu dai Samaaliamu mosacaasi aojootosicami maiiji
abiaadara. 2 Dai anmoco cacaali ismaacada siaa duutudaitadai Diuusi yaasa aTiivaiii dai
saalicada sosuaafii agaicada. 3 Vaida aSaulo apiasoi vuaadatadai avaavoitudadami, dai
vaasi quiiquiara vapaacaifia dai tavaimaticatai vuvaidifia cacaali dai ooqui gataaafiia aliditai
maamaisaragai.

4 Damos avaavoitudadami ismaacada iji Jerusaleenaifidara tomasiaaco siaaco
ajioopaitadai agai gaaagidimi isSuusi Cristo arcaagacara vuviaadami. 5 Amaadutai
avaavoitudadami Piili taagiducatadai dai ii amapacara Samaalia davaariara. Dai ami
gaaagidi isSuusi Cristo arcaagacara vuviaadami. 6 Vaida aoodami ganampaidifia dai caaga
gantagito caacana istumaasi aagidifia Piili. Dai naidi agai aapa istumaasi gagarducami
ismaacada ivuaadatadai aPiili Diuusi guvucadadacada. 7 Muidutai agai ismaacada
viaacatadai Diaavora tataaafiicaruda duduaadi APiili vaida aDiaavora tataaafiicaruda
vuvacaifia oodamiaifidara iifiaquidatai, dai muidutai ismaacada maitistutuiditadai
isoifiiadagi AAMOCO ganaaca siaapa aamoco gancaacaji vaasi duduaadi agai. Dai aamoco
ismaacada maitistutuiditadai isajioopadagi vaasi duduaadi agai. 8 Dai poduucai vaasi
aoodami baiganaali.

9 Dai ami oidacatadai amo caali Simufii taagiducami, ismaacada aaquioma
arcandaracamicatadai dai mosyaatagidifia agai aoodami potatadaitadai saida
armaatacami. 10 Vai vaasi aoodami amaduga maasi aaliducami dai gagarducami vaasi
gantagito caacana istumaasi aagaifia agai daida icaitifia:

—Goovai gia viaa Diuusi guvucadada —ascaitifia aoodami.

11 Tavapi yaatagidifia aSimufii gacaadaragacada cascada gantagito caacana aoodami
dai aagidifia. 12 Dai aidasi vaavoitu aoodami aagiditai aPiili isDiuusi soicai oodami sai
caagacara oidacana dai isSuusi Cristo arcaagacara vuviaadami, muidutai ooqui dai cacaali
ganvapacoi. 13Dai asta ASimufii ismaacada arcandaracamicatadai vaavoitu dai gavacoi, dai
aamadu aimaraifia aPiili dai maitatagaifia isducatai gatagituagi naiditai aPiili isivuaadana
naana maasi gagarducami Diuusi guvucadadacada.

14 Aidasi mai aojootosicami ismaacada Jerusaleenara daraajatadai isSamaaliara oida-
cami vaavoitu Diuusi fiicoquida, gaamucu ootoi aPiiduru anxmadu aVuaana. 15 Dai aidasi
aayli agai Samaaliara gamamagi avaavoitudadami vaatara, sai Diuusi Ibaada diviana
avaavoitudadami aasmadu. 16 Tomali amaadutai agai maiquiaa ansmadu daacatadai Diuusi
Ibaada. Mosvapacofiicatadai agai Suusi saalicamigadacada. 17 Cascada aPiiduru aamadu
aVuaana daama darai gannoonovi tai poduucai divia Diuusi Ibaada avaavoitudadami
aamadu.

18 Dai aidasida aSimufii taa isdivia Diuusi Ibaada avaavoitudadami anmadu aidasi daama
darai aojootosicami gannoonovi, 19 amaasi aSimufii itatadai:

—Aana ganmaquiaagi tumifisi varai aapima gifimaaca guvucadagai nai siaascada aana
daama darasadagi gifinoonovi tomastuma oodami vai didivadagi Diuusi Ibaada agai
aamadu —astatadai aASimufii.

20 Amaasi aPiiduru itatadai:

—Ponlidi aapi sai istumaasi gaoidi Diuusi gasaapadai tumifisicada cascada ugitana
gatumifisiga aapi gaamadu. 2! Aapi maiviaa tomalaachi saalicami idi guvucadagiara
maitacaagadu gaibadaga Diuusi vuitapi. 22 Dagitofii vaasi gasoimaascamiga dai daafii Diu-
usi sabai gaoigaldana agai gasoimaascamiga ismaacada viaa aapi gaibadagara. 23 Gifitagito
naidi aana isaliasi arsoimaasi iducami aapi dai gasoimaascamiga gamaisacan duu
—astatadai aPiiduru.

24 Amaasi aSimufii aa noragi daida itatadai:

—Daanadavurai aapima Diuusi aanacada nai maipovai ifidufiia aana masducatai aagai
aapima —astatadai ASimuifii.

25 Amaasi aPiiduru anmadu aVuaana aatagi aoodami dai aagidi aapa Diuusi fiiooquida,
dai gooquiara iji muiyapara Samaalia davaariara dai gaaagidimi isSuusi Cristo arcaagacara
vuviaadami dai gooquiara noonora Jerusaleenamu.

26 Amaasi cadaivunucai imaasi amo Diuusi taaafiicaruda fiiooqui Piili daida itatadai:

—Caquivafii dai imi govoiyamu ismaacada Jerusaleenaifidara caata Gaasamaco dai
idi vaa voi agai dai oidigana daivunuga siaaco maitiipu oidacami —astatadai aDiuusi
taaafiicaruda.

27 Taida APiili caquiva dai ii dai voiyara aayi amo caali Etiopiiara oidacami. Agai
artaaanadamicatadai daida arnuucadacamicatadai aCandaasi tumifisigada. ACandaasi
aramo ooqui daida arbaitacaraacamicatadai Etiopiiara dai vaasi cacaali ismaacada aata
vuaadana Candaasi vaatara cacaapuflicatadai cascada acaali capuufiicatadai aapa. Daida
acaali cagaquiiyamaco imaitadai Jerusaleenaifidara siaaco siaa duutudaitadai agai Diuusi.
28Vaida acaali amo careeta araana daitugaitadai dai aagaimi oojai ismaacada ooja Isaiacaru
Diuusi fiiooquituldiadamigada. 29 Amaasi Diuusi Ibaada itatadai Piili:

—Imifii dai abaan caquiva gocareeta —astatadai.

30 Dai aidasi miaadara caquiva aPiili caa agai acaali isaagaimi oojai ismaacada ooja Isaia
tai agai tacacai daida itatadai:

—¢Maatapas caa gooojai pasmaacada aagai? —astatadai aPiili.

31Taida acaali aa noragi daida itatadai:

—¢Ducatai maata caacana aana maitiipucatai sioora gifiaagidagi istaiya alidi goovai?
—astatadai acaali.

Dai vai aPiili sai abaana daivana.

32Vaida acaali aagaitadai aoojai Diuusi fiiooquidara siaaco icaiti:

Aidamasi baacai dai muaa agai maiaijigai apan duucai amo cafiiiru ismaacada maisuaacai
masiuu duu muaagi.

Dai apan duucai cafiiiru mara ismaacada maisuaacaifia masiuu duuca iicadagi,

Poduucai agai maisosua dai muu.

33 Soi dui agai maiviaacatai agai istuisi soimaa taatagi. ¢Sioora istuidacai acaldana
siaaquiatai vaavoituda agai?

Ascaiti Diuusi fiiooquidara.

34Taida ataaanadami tacacai aPiili daida itatadai:

—Gifioigadacai gifiaagida, ¢voora aagai goDiuusi fiiooquituldiadamigada aagi agai amai sio?
—astatadai.

35 Amaasi aPiili gaaagacai aagidi afliooqui ismaacada aagai acaali oojiara dai aagidi ama
maasi aapa aagaitai aSuusi. 36 Dai aidasi aayi agai amapacara siaaco daacatadai suudagi,
taida ataaanadami itai:

—Tami daja suudagi. ¢Baisi Arcaagai isvacuafiica aana? —astatadai agai aPiili.

37 Taida APiili itatadai:

—Passaalicada vaavoitudadagi aida gia istutuidi aapi —astatadai aPiili.

Taida acaali aa noragi daida itatadai:

—Aana angia vaavoitudai isSuusi Cristo arDiuusi marada —ascaiti acaali.

38 Amaasi acaali gatajai caasaragai acareeta, dai vagoocatai taaapai siaaco daacatadai
asuudagi, taida aPiili vacoi acaali. 39 Dai aidasi apaamu taatasai agai abiaadara taida
Diuusi Ibaada vaidacai aPiilj, taida ataaanadami camaitaa vaamioma, damos apiaimai agai
gavoogaamu bhaigaaliatugaitai. 40 Amaasi aPiili aayi Asootara dai vaasi aamapacara aijimi
dai gaaagidimi acaagacara vuvaidaragai mospovuimi dai aayi Sesareeara.

9

1 Asaulo maidagitocai soi vueeyi avaavoitudadami. Dai pocaitifia sai coodia agai
cascada naidamu agai abaitacaaacamigada papaali judidiu 2 dai tai oojai ismaacadara

maa agai oigaragai sai imana agai judidiu quiquiuupaigadaamu Damascara dai gaagana
ismaacada apiavaavoitudai Suusi Cristo mamaatatuldaragada dai sai maamaisapicamu
vuaapana Jerusaleenara vaasi amaduga maasi ooqui dai cacaali. 3 Damos aidasi voiyamu
imaitadai agai camiaadara Damasco, tai todian duucai vapadoli sicoli agai amo cuudagi
tavaagiaifidara. 4 Taida aSaulo davaarapi gai, dai caa amo fliooqui ismaacada itatadai:

—Saulo, Saulo, ¢tuipasi soi gifivueeyi? —astatadai.

5 Amaasi aSaulo itatadai:

—¢Poora aapi taaanadami? —astatadai.

Taida afiiooqui aa noragi daida itatadai:

—Aanaana arSuusi agai vaa ismaacada soi vueeyi aapi. Aagi gatomitascai aapi apan
duucai amo vooyisi ismaacada cuituscai tootoicami cuugada —astatadai afiiooqui.

6 Amaasi aSaulo gigivuquimi duaadimucai daida itatadai:

—Taaanadami, ;tumaasi ipalidi aapi isidufiia aana? —astatadai.

Taida ataaanadami itatadai:

—Caquivafii dai ai Damascara masimaaca gaaagidamu istumaasi gaaagai pasidufiiagi
—astatadai ataaanadami.

7 Acacanli ismaacada aamadu iimaitadai aSaulo alia duduaadimu caacacai afiiooqui dai
maitasgacai tomali amaadutai. 8 Amaasi aSaulo caquiva davaarapidara, damos maitistui
isnanaavagi tomalaachi. Taida aaadufida vaidacai Damascoamu. 9 Daida aSaulo vaica tasai
maitistui isnanaavagi dai maitauu dai maitaii tomalaachi istumaasi.

10 Dai ami Damascara oidacatadai amo vaavoitudadami Ananiiasi taagiducami tai agai
vuitapi gamaasitu aSuusi daida itatadai:

—Ananiiasi —astatadai.

Tai agai aa noragi daida itatadai:

—Taaanadami tami andaja —astatadai Ananiiasi.

11 Amaasi atraanadami itatadai:

—Caquivafii dai imi siaaco caayi Saalifiicara taagidu dai Uudasi quiidiara naida amo
caali Tarsuaifidara Saulo taagiducami gamamadiava. 12 Gataataquiara taa agai amo caali
Ananiiasi taagiducami sai vaa dai daama darai ganoonovi saida istui agai isnanaavagi
apamu —astatadai aASuusi.

13 Taida AAnaniiasi moscas imaasi daida itatadai:

—Taaanadamimuidutai gifiaagidifia gocaali dai vaasi soimaascamiismaacada ivuiididifia
goovai ismaacada gavaavoitudai Jerusaleenara. 14 Dai sivi divia goovai tami apapaali
baitaguucacamigada saalicamigadacada, dai maamaisapicami vuuquia agai vaascatai is-
maacada gavaavoitudai aapi —astatadai Ananiiasi.

15 Amaasi ataaanadami itatadai:

—Imifii casiant aco vuusaitu aana aSaulo vai aagidana agai aa ama maasi fiioocadami dai
rarai dai judidiu aapa ifisaana cangacara vuvaidi oodami. 16 Aana taagidamu isalia viaa agai
issoima taatagi gifivaavoitudaitai —ascaiti ASuusi.

17 Amaasiii Ananiiasi aquiiyamu siaaco daacatadaiaSaulo dai ami vaacacai daama darai
ganoonovi daida itatadai:

—Gifiadufii Saulo, ASuusiismaacada gamaasitu aapi gavuitapi voiyaifidara agai atgifiootoi
pasai apamu nanaavana dai sai Diuusi Ibaada gaamadu daaca agai —astatadai Ananiiasi.

18Tai otoma suuli vatopa coocomida maasi vuupujiaifidara dai casiistui agaiisnanaavagi.
Dai otoma caquiva dai gavacoi sai naidifia aoodami iscaama duucai gatagito agai dai
camaisoimaasi ivuaada agai. 19 Dai gooquiara gauu dai bai gaguvucadaga apamu dai
anaasi daja chiaaqui tasai avaavoitudadami axmadu Damascara.

20 Otoma gaaagacai gamamaatatuldimi aSaulo judidiu quiquiuupaigadara Diuusi
fiiooquida dai gaaagidi sai Suusi arDiuusi marada. 21 Dai vaascatai ismaacada caa
maitatagaitadai isducatai gantatagituagi daida icaiti:

—¢Maitasi  aracaali  goovai ismaacada Jerusaleenara aimaraifia dai gaagaifia
avaavoitudadami dai soi vuaadana? ¢Dai maitasi aragai vaa ismaacada tami divia
dai maamaisapicami vuuquia agaitadai vaavoitudadami aapa dai taagida agai
abaitaguucacamigada papaali Jerusaleenara? —ascaiti noodami.

22 Damos aSaulo vaamioma maiduaadicuitai gaaagidi Diuusi fiiooquida dai gaaagidifia
aapa saida aSuusi araCristo, taida ajudidiu Damascara oidacada camaitaa isducatai
gantatagituagi.

23 Dai bai tavapicada ajudidiu ganaagi dai muaa agai aSaulo. 24 Damos aSaulo mai.
Dai Damasco sicoli cuupicatadai gaa bidaaviquicada vaida ajudidiu abidaaviqui cuucu-
paragadara soobidacana tasara dai tucara siaaco vuusiagi sai muaa agaitadai. 25 Damos
avaavoitudadami gaa asaarai araana dai aSaulo dai bidaaviquiamu saali tavaafii amo
imidagai tucara tai poduucai caagacara vuusai aSaulo.

26 Aidasi aayi aSaulo Jerusaleenara agai urava aliditadai avaavoitudadami
damos avaavoitudadami aabaidifia vaascara maivaavoitudaifia agai siaSaulo casi
arvaavoitudadami aapa cascada. 27 Damos aBernabé gia vaidacai dai vaan caasi
aojootosicami dai aagidi isducatai taa aSaulo aSuusi Cristo voiyara, dai isducatai
flicoqui aSuusi, dai isducatai aSaulo maiduaadimudacada aagidi Diuusi fiooquida
Damascara oidacami. 28 Taida aSaulo anaasi Jerusaleenara vii dai aamadu aimaraifia
avaavoitudadami. 29 Dai maiduaadicuitai gaaagidifia Diuusi fiiooquida, dai aamadu
gaaatagaifia agai ajudidiu ismaacada fioocaitadai giliego fiiooquida, damos ajudidiu
gaagaitadai isducatai muaagi aSaulo. 30 Dai aidasida avaavoitudadami mai gomaasi
otoma vaidacai agai aSaulo Sesareeamu dai abiaadara ootoi Tarsuamu.

31 Aida camaitiipucatadai sioora soi duucai naijadagi avaavoitudadami Judeeara dai
Galileeara dai Samaaliara oidacami cascada baiganaliditai oidaga agai dai vaamioma casga
vaavoitudaimi dai siaa duutudaifia Diuusi. Dai Diuusi Ibaada aamadu daacatadai vai
vaamioma muidaimi vaavoitudadami.

32 Aidasida aPiiduru didividitadai avaavoitudadami diviji agai aapa avaavoitudadami
Liidiara oidacada. 33 Vai ami oidacatadai aapa amo caali Eneeasi taagiducami ismaacada
capara mamacova uumigi moscaatacatadai maitistutuidifia agai isaimardagi cascada.
34Taida aPiiduru itatadai:

—Eneeasi casiapatdueeyi Suusi Cristo guvucadadacada, vafiigifii dai bai duufii gavaacosi
—astatadai aPiiduru.

Taida Eneeasi otoma vafii. 35 Dai vaascatai Liidiara oidacada dai Sarofiiara oidacada
taagacai imaasi dagito aaquida ganvaavoidaraga dai vaavoitu Diuusi.

36 Aida Jopara oidacatadai amo ooqui vaavoitudadami Tavita taagiducami dai giliego
fiiooquicada arDoorcasi. Idi ooqui vaascara caaga ivuaadana dai soicaifia asoituutuigami.
37Dai amo imidagai alia cooco aooqui dai muu, matai vaatasi dai gooquiara goocua daama
vaaquiara tacaviaco taa. 38 Dai Jopaifidara miaaga Liidiamu siaaco daacatadai aPiiduru,
taida avaavoitudadami mai isami daacatadai aPiiduru dai ootoi gooca cacaali sai maa
aagidana aPiiduru sai otoma diviana.

39 Taida aPiiduru otoma oi acacaali. Aidasi aayi agai matai otoma vaidacai siaaco
caatacatadai amuuquiada, tai vaasi avipiuudu sicoli guuquiva dai suaafiimi dai vuvaitu
yuupurui dai vaapasaragai ismaacada idui aDoorcasi maiquiaa muucucai dai tatagidi
aPiiduru. 40 Amaasi aPiiduru quiidigamu ootoi vaascatai ismaacada ami daraajatadai
dai gatootonacada caquiva dai gamamagi, dai vui nanaava agai aooqui muuquiada daida
itatadai:

—Tavita vafiigifii —astatadai aAPiiduru aooqui.

Tai agai cupioco gavuupuji dai taa aPiiduru dai saali daiva. 41 Taida aPiiduru noviaifidara
bai dai vafiigi, dai otoma vai aaadufida anmadu avipiuudu dai vaan caasi duaacami. 42 Vaasi
gomaasi mai vaascatai Jopara oidacami dai muidutai vaavoitu Suusi Cristo. 43 Taida
APiiduru anaasi Jopara vii bai tavapi amo vaqueetatadami quiidiara Simuifii taagiducami.

10

1 Sesareeara oidacatadai amo caali Cornelio taagiducami ismaacada taaanaitadai amo
siento sandaaru masmaacada Italianu aagaifia. 2 Dai Cornelio aamadu vaasi aadufida alia
siaa duutudaifia Diuusi, dai agai soicaifia mui tumifisicada ajudidiu dai vaascara gama-
madaifia. 3Dai amo imidagai coi gaasaco tasai caaga taa ACornelio amo Diuusi taaafiicaruda
ismaacada vaa siaaco daacatadai agai daida itatadai:

—Cornelio —astatadai aADiuusi taaafiicaruda.

4Vaida aCornelio mosnaidi aDiuusi taaafiicaruda duaadimucai. Dai amaasi tacacai daida
itatadai:

—¢Tumaasi tagito aapi? —astatadai Cornelio.

Amaasi aDiuusi taaafiicaruda itatadai:

—Diuusi alia baigaalidi gamamadaragacada dai vaasicada ismaacada ivueeyi aapi
soicaitai soituutuigami. 5 Ootosafii cacaali Jopamu vai vaidana Simufii Piiduru, 6ismaacada
amai Simufii quiidiara gauulifiaca. Agai arvaqueetatadami dai gaa suudagi ugidiana oidaga.
APiiduru graagidamu istumaasi gaaagai pasidufiiagi —astatadai aADiuusi taaafiicaruda.

7 Aidasi ii ADiuusi taaafiicaruda taida aCornelio vai gooca gapipioofiiga dai amo sandaaru
ismaacada siaa duutudai Diuusi vaida aCornelio baigaaliditai naidifia. 8 Dai aagidi vaasi
istumaasi taa agai. Dai gooquiara ootoi Jopamu.

9 Dai siaadiqui aidasi camiaadimitadai agai Jopara dan duucu aasi tasai aPiiduru vaaqui
daama daida mamada agai. 19Dai agai alia biuugimucatadai damos quiaa bai vuiididitadai
cuaadagai, tai gamaasitu agai vuitapi amo istumaasi. 11 Taa agai isgacupioco tavaagi dai
davaarapi uucami taaapanai amo istumaasi apa maasi Amo gaa tua icuusi vamaacova sii-
sisoda vuupuli. 12 Dai ami tua icuusiara daraitugai naana maasi cacaisi maaco taataracami
dai gagar coocoyi dai ujuurugi aapa. 13 Dai amaasi caa agai amo fiiooqui ismaacada itatadai:

—Caquivafii Piiduru dai cooda dai uga —astatadai afiiooqui.

14 Taida aPiiduru aa noragi daida itatadai:

—Chio taaanadami, tomali amo imidagai maitarugacami aana istumaasi judidiu maiviaa
oigaragaiiscuaadagi —astatadai aPiiduru.

15 Taida afliooqui Apamu fiioo daida itatadai:

—Istumaasi Diuusi aagai saida arcuaadagai maitaaagai paspocaitiadagi sai maicaagadu
—astatadai afiiooqui.

16 Atua icuusi vaicojo tavai daida tasai tavaagiamu apamu. 17 Aidasida aPiiduru
tatagitoitadai istaiya alidi agai ismaacada gamaasitu vuitapi, tai quitaagifia aayi acacaali
Cornelio ojootosada gatacacaimi agai siaaco oidaga Simufii daida aayi. 18 Dai aacai gagara
gatacacai sabai ami gauulifiacatadai amo caali Simufii Piiduru taagiducami. 19 Dai quiaa
tatagitoitadai aPiiduru agiara ismaacada vuitapi gamaasitu, taida Diuusi Ibaada itatadai:

—Dafli gagaagiava vaica cacaali. 20 Tavafiifii dai oida dai maivuaama aliatugada aanaanta
ootoi —astatadai Diuusi Ibaada.

21 Taida aPiiduru tavai dai ii siaaco guucacatadai acacaali Cornelio ojootosada daida
itatadai:

—Aanaana agai masmaacada gaagai aapima. ;Matumaasi aagaimi? —astatadai.

22 Taida acacaali aa noragi daida itatadai:

—~Garbaitacaaacamiga Cornelio atgarootoi. Agai aramo caali caa tuigacami dai siaa
duutudai Diuusi. Daivaasiajudidiu caagacara naidi dai oigadai. Tai amo Diuusi taaafiicaruda
aagidi aCornelio sai gavaidana pasai aapi imana quiidiamu sai agai caacana pastumaasi
viaaca isaagidagi —astatadai acacaali.

23Taida aPiiduru miaadagi, tai agai anaasi vii aida tucara aPiiduru aamadu. Dai siaadiqui
iji tai oi APiiduru dai oi aapa aamoco avaavoitudadami Jopara oidacami.

24 Dai siaadiqui aayi agai Sesareeara siaaco nanaracatadai aCornelio aamadu muidutai
aadufida dai aa ismaacada caaga aamaducatadai agai vaasi vapai. 25 Aidasi aayi aPiiduru
quiiyara tai vuusai aCornelio dai miaadagida agai dai vuidara gatootonacada caquiva dai
siaa duutuda agaitadai. 26 Damos aPiiduru caquivatu daida itatadai:

—Caquivarfii. Aana anaapa arcaali gaapan duucai —astatadai.

27 Dai apiaaatagaimi agai aCornelio aamadu dai vaa tuucavi dai ami taa mui oodami
ismaacada ganampaidacatadai. 28 Amaasi aPiiduru itatadai aoodami:

—Aapima caaga maata isjudidiu vaavoidaragada maitamaacai oigaragai isuurapacadagi
ama maa fioocadami tomali isvapacadagi quiidiara. Damos Diuusi gifimaatatuli ansai
dagitona aana govaavoidaragai. Dai sioora Diuusi caagacara naidi aana maiviaa istuisi
gajiaadara vipiaadagi. 29 Cascada mosgifivai antai maifiioocacai maacadara ii. Dai maataca
ifialidi aana taimasida gifivai —astatadai aPiiduru.

30 Taida aCornelio aa noragi daida itatadai:

—Casi apadui maacova tasai icaduucu liena coi gaasaco tasai tanasi gifiquiiyara daa-
catadai aana dai gamamadaitadai maitaugacai, dai tax aana amo caali vai dadadacai
yuucusida. 3! Vaida ipifitatadai: “Cornelio, Diuusi caa gamamadaraga dai maata aapa
istumaasi ivueeyi aapi soicaital soituutuigami. 32 Ootosaifii tudu Jopamu sioora vaidagi
aSimufii Piiduru amai Simufii quiidiara avauulifiaca. Agai arvaqueetatadami dai gaa
suudagi ugidiana oidaga. Dai siaascada divia agai gaaagidamu amo istumaasi ifitatadai
acaali”, ascaiti aCornelio. 33 Cascada otoma ootoi aana masai gagaagana, dai aapi caaga dui
diviacai. Dai sivi tami daraaja aatama dai siaa duutudai Diuusi dai caaca aralidi afiiooqui
ismaacada garootosi Diuusi aapicada —astatadai aCornelio.

34 Amaasi gaaagacai fiioo aPiiduru daida itatadai:

—Sivi camaata naidi aana isDiuusi maivaamioma caagacara naidi aamoco, agai vaascatai
amadugan duucai naidi. 35 Diuusi alia caagacara naidi tomastuma oodami ismaacada
siaa duutudai dai maisoimaasi ivuaadagi. 3¢ Diuusi ootosi amo fiiooqui ajudidiu Suusi
Cristocada sai caagacara oidacana Diuusi vuitapi dai oodami vuitapi daida Suusi Cristo
arbaitacaaacamigada vaasi oidi daama oidacami. 37 Aapima caaga maata istumaasi apadui
judidiu davaaragadara, aidasi casi gaaagidi aVuaana Diuusi fliooquida dai casi gavapa-
conacai vaasi gomaasi Galileeaifidara gaaaga. 38 Dai caaga maata aapima aapa isducatai
maa Diuusi aSuusi ismaacada Nasareetara oidacatadai guvucadada Diuusi Ibaada, dai
isducatai aimaraitai caaga ivuaadana agai dai duduaaidifia vaascatai ismaacada soimaa
taatacana Diaavora tataaafiicarudacada. DiuusiIbaada axmadu daacatadai aSuusi cascada
pomaasi ivuaadana agai. 39 Dai aatama arnaijadami vaasi istumaasi ivuaadana aSuusi
siaasi Judeea davaariara acaasi Jerusaleenara aapa matai gooquiara curusiaba siisa dai
muaa. 40Damos Diuusi bo vaica tasaicada duaacali apamu, dai garmaa oigaragai tastagiagi.
41 Damos maisiu vaasi oodami maa agai oigaragai istagiagi mosaca aatama ismaacada
Diuusi acovai vuvaitu aaquioma abiaadara tasaida arnaijadamicana dai aatama aamadu
gauu dai gaii caduaacacai agai coidada saagidaifidara. 42 Dai agai gartajai tasai aagidana
oidigi daama oidacami Diuusi fiiooquida dai aagidana aapa tastumaasi naidifia dai tastumaa
caacana sai Diuusi aagidi aSuusi sai agai naidana acoidada dai aduduaacada ismaacada
arcaaga ivuaadami dai ismaacada armaicaaga ivuaadami. 43 Aaquioma abiaadara aagai
vaasi aDiuusi fiiflicoquituldiadamigada aSuusi dai pocaiti sai sioora vaavoitudagi isaSuusi
arcaagacara vuviadami Diuusi oigalda agai vaasi soimaascamigada.

44 Quiaa fiioocaitadai aPiiduru, tai divia Diuusi Ibaada dai aamadu daaca agai vaascatai
ismaacada caa istumaasi aagaitadai aPiiduru. 45 Taida ajudidiu vaavoitudadamiismaacada
oiditadai aPiiduru camaitaa isducatai gantatagituagi naiditai isDiuusi Ibaada divia dai
asnmadu daaca agaiaapa agaiismaacada maitarjudidiu. 46 Dai caa agaiisnaana maasifiiooqui
fiioocai agai dai siaa duutudai Diuusi. 47 Amaasi aPiiduru itai:

—¢Baigas potaana aapima isidi oodami maitistutuidi isvapacofiicagi canaidi aapima isdi-
via Diuusi Ibaada vaascatai aamadu poduucai isduucai divia aatama garaamadu? —ascaiti
APiiduru.

48 Amaasi tajai aPiiduru aoodami sai ganvapaconana isduucai gatajai Suusi Cristo. Dai
gooquiara agai goguaama oi aPiiduru sai anaasi viaana chiaaqui tasai.

11

1 Amaasi aojootosicami anmadu avaavoitudadamiismaacada Judeeara daraajatadai mai
isagai ismaacada maitarjudidiu vaavoitu Diuusi fiiooquida aapa. 2 Dai aidasi apamu ii
APiiduru Jerusaleenamu vaida ajudidiu ismaacada arvaavoitudadami fiiooquidi, 3 daida
itatadai:

—¢Tuipasi diviji ismaacada maitarjudidiu dai asmadu gauu? —astatadai ajudidiu vaavoi-
tudadami aPiiduru.

4Taida aPiiduru aagidi vaasi isducatai apadui daida itatadai:

5—Aana Jopara daacatadai, dai aidasi gamamadaitadai aana taa aana amo istumaasi apa
maasi amo gaa tua icuusi, vai tavaagiaifidara taaapanai dai aajai maaca siaaco daacatadai
aana dai vaa maacova siisisoda vuupuli atua icuusi. 6 Dai aidasi caaga nanaidi aana
astumaasi oidaga araana, vai ami daraajatadai cacaisi maaco taataracami, dai coocoyi dai
ujuurugi aapa. 7Dai caa aana amo fiiooqui vaida ipifitatadai: “Caquivafii Piiduru dai cooda
daiuga”. 8Damos aanaitatadai: “Chio taaanadamitomali amoimidagai anmaivapasaiaana
gifitafliara istumaasi judidiu maiviaa oigaragai iscuaadagi”, antatadai aana. 9 Tai amaasi
afiiooqui tavaagiaifidara apamu gififiiooqui daida ipifitatadai: “Istumaasi Diuusi aagai saida
arcuaadagai maitaaagai paspocaitiadagi sai maicaagadu”, caiti afliooqui. 10 Taida atua
icuusi vaicoojo tavai dai apamu tasai tavaagiamu. 11 Dai quiaa vaaqui daama daacatadai
aana tai ami dada vaica cacaali daida gifigaagaimi agai arojootosicami Sesareeaifidara.
12 Taida Diuusi Ibaada gifiaagidi ansai oidana maivuaam ifialiatugaitai, tai idi naadami
vaavoitudadami gifiof aapa dai vaascatai aatama vaapa amo caali quiidiara, 13 ismaacada
garaagidi isducatai taa agai amo Diuusi taaafiicaruda sai caaca daida itatadai: “Ootosafii
cacaali Jopamu vai maa vaidana Simufii Piiduru. 14 Siagai gaaagidamu isducatai caagacara
vuusia aapi anmadu vaasi gaaadufii”, astatadai aDiuusi taaafiicaruda. 15 Dai aidasi gifiaagacai
fliooqui aana divia Diuusi Ibaada vaascatai agai asmadu poduucai isducatai divia aatama
garaamadu tuucamidara. 16 Amaasi antai tagito aana iscaiti gartaaanadami: “Vaavuava
sida aAVuaana suudagicada gavapacoi damos vapacofiicamu aapima Diuusi Ibaadacada sai

agaiganaamadudaaca agai”. 17 IsDiuusimaa agai aapa istumaasi garmaa aatamaismaacada
vaavoitu Suusi Cristo ¢noora aana sivuidara fiioocaifia Diuusi? —astatadai aPiiduru.

18 Aidasi caa imaasi avaavoitudadamiismaacada Jerusaleenara daraajatadai camaifiifiio
APiiduru vui. Mossiaa duutudaimi Diuusi daida icaiti:

—Iscapovadui di isDiuusi maa oigaragai ismaacada maitarjudidiu aapa isama duucai

gantatagituagi agai dai poduucai vaascara oidacagi Diuusi asmadu —ascaiti ajudidiu.

19 Aidasi muaa aoodami aTiivafii, ganaagacai soi vuimi aapa agaa vaavoitudadami, tai
aamoco dagavunu voopoi asta Penisiara uucami dai aa Sipiliamu dai aa Antioquiiara
uucami dai ami aagidi Diuusi fiiooquida mosaca ajudidiu dai aa oodami gia chio. 20 Damos
ami Antioquiiara dada aa vaavoitudadami Sipiliaifidara dai Sirefiiaifidara dai aagidi
aoodami daiismaacada maitarjudidiu aapa isSuusi Cristo arcaagacara vuviadami. 21 Diuusi
Ibaada anmadu daacatadai avaavoitudadami dai poduucai muidutai agaa dagito ganaaqui
vaavoidaraga dai vaavoitu isSuusi Cristo arcaagacara vuviadami.

22 Dai aidasi mai avaavoitudadami Jerusaleenara imaasi ootoi aBernabé asta Antio-
quiiara uucami. 23 Dai aacai Bernabé taa isducatai Diuusi alia casgacara naiditadai
avaavoitudadami dai alia baigaali, dai maa fiiooqui daida itatadai sai vaasi ganibadacada
apiavaavoitudaifia Diuusi. 24 Bernabé aramo caali caa tuigacami dai vaasi gaibadacada
vaavoitudaifia agai vai Diuusilbaada asmadu daacatadai dai poduucai muidutai vaavoituli
Agai Diuusi fiiooquida.

25 Dai gooquiara ii Bernabé Tarsuamu dai gaaga agai aSaulo, dai taagacai vaidacai An-
tioquiiamu. 26 Dai anaasi daraaja agai avaavoitudadami aamadu amo uumigi suudacami
dai gamamaatatuldi Diuusi fiiooquida. Antioquiiara agai siaaco aapaga gaaaga gofliooqui
iscristianu aagadagi vaavoitudadami.

27 Aida tuigaco iji aamoco Diuusi fiifiicoquituldiadamigada Jerusaleenaifidara Antioqui-
iamu. 28 Tai amoco Agavo taagiducami caquiva avaavoitudadami saagida daida itatadai
sai imia agai amo gaa biuugigai vaasi oidigi daama. Gomaasi maatacatadai agai
aagiditai Diuusi Ibaada, tai saalicada povadui aidasida arbaitacaaacamicatadai aClaudio.
29 Taida avaavoitudadami Antioquiiara ganaagi dai ootosda agai soifii agaa vaavoitu-
dadami Judeeara, dai ampagi vaascatai siaajasi istui. 30 Dai ootosi atataaanadamigada
avaavoitudadami Judeeara Bernabécada dai Saulocada.

12

1 Aida tuigaco arai Eroodasi gaaagacai soi vuaadatadai avaavoitudadami. 2 Dai gatajai
muaaragai aJacovo Vuaana siaagida amo mastaicada. 3 Dai aidasi taa agai isalia baiganaali
ajudidiu pomaasi iduucai agai maisapicami bai aapa aPiiduru. Gomaasi apadui siaa
duudagara istuigaco tatagitoifia ajudidiu aidasi Diuusi caagacara vuvaitu Ejiipituaifidara.
4 Aidasi cabai agai aPiiduru maisacariara cuu siaacoga saalicada casga nuucadicatadai maa-
macova amapai ajioopaitadai asandaaru maacovapara dai nuucada amaamaisapicada.
Cadaivunucai asiaa duudagai aAEroodasi vuusaida aliditadai aPiiduru maisacaruaifidara
dai vaasi aoodami vuitapi gataaafiia agaitadai muaaragai. 5 Vaida aPiiduru maisapicatadai
dai caaga nuucadicatadai. Vaida avaavoitudadami saalicada gamamadaitadai agai vaatara.

6 Aidasi vuusaida agaitadai aAEroodasi aPiiduru aoodami vuitapi aida tacavioma tucara
coosocatadai aPiiduru vai aipadara guucacatadai gooca sandaaru nuucadacami vaida
APiiduru vulicatadai gooca cadeenacada avagoocai sandaaruaifidara, dai aa sandaaru
quiidigamadara guucacatadai dai nuucadacatadai amaamaisapicada. 7 Tai todian duucai
gamaasitu amo Diuusi taaafiicaruda aPiiduru vuitapi dai vaasi maasiuli amaisacarui daida
aDiuusi taaafiicaruda taata aAPiiduru amaapiadara dai nanaitu daida itatadai:

—Otoma ivafigi —astatadai.

Tai otoma uupai acadeena ismaacada acada vulicatadai aPiiduru noonovida. 8 Taida
aDiuusi taaafiicaruda itatadai:

—Gaisatudafii gagivuura dai gaaada gasusuusaca —astatadai.

Dai aidasi capodui aPiiduru taida itatadai aADiuusi taaafiicaruda:

—Gatuifii gasuaa daida ifioida —astatadai.

9 Amaasi vuusai aDiuusi taaafiicaruda vaida aPiiduru oidi maimaatacatai siarvaavoi
ischio aapa agaiismaacada ivuiididi aADiuusi taaafiicaruda. Baiyoma taataqui aliditadai agai.
10 Damos dagavusai agai siaaco guucacatadai atuucamidara nuucadacami dai gooquiara
siaaco guucacatadai agaa nuucadacami dai aidasi aayi agai siaaco caaca amo gaa vaifiomi
cuuparagai caayamacoga caacada acuuparagai aagi gacupioco, tai vuvaja agai dai amapai

iji laachi dai amaasi aagi viaa aDiuusi taaafiicaruda aPiiduru. 11 Amaasi aPiiduru mai
siarvaavoi daida itai:

—Sivi gia camai aana siarvaavoi isootoi Diuusi gataaafiicaru sai caagacara gifivuusaidana
AEroodasi maisacarduaifidara dai vaasi asoimaascamiaifidara ismaacada idufiia agaitadai
ajudidiu aanacada —ascaiti aPiiduru.

12 Amaasi quiaa povaaliditadai agai dai ii AMarfa quiidiamu daada AVuaana Marcusi.
Vai ami mui ganampaidacatadai oodami dai gamamadaitadai aPiiduru vaatara. 13 Dai
aidasi aayi aPiiduru soosoi acuuparagai caayamadara caacada tai vuausai amo ali taji Rooda
taagiducami dai naida agai soora agai. 14 Dai maatacai aPiiduru fiicoquida maicupioqui
baigaaldacai baiyoma apamu tuucavi maa dai aagida agai agaa sai quitaagifia caaca
APiiduru. 15 Amaasi agai itatadai:

—Vuiirutupatiqui aapi —astatadai.

Damos aali taji apiaaagidi saida arvaavoi. Amaasi agai icaiti:

—Siaadara arPiidurucana goovai, ibaada liena goovai —ascaiti.

16 Vaida aPiiduru apiasoofiiditadai amaasi cupioco agai dai taagacai sida arPiiduru alia
duduaadimu. 17 Damos aPiiduru ganovicada aagidi sai dodoligicana dai aagidi isducatai
vuusaitu Diuusi maisacaruaifidara daida itatadai agai noodami:

—Aagidavurai imaasi aJacovo dai agaa vaavoitudadami aapa —astatadai.

Dai amaasi ii abiaadara sibaacoga.

18 Dai camaasicai asandaaru camaitaa isducatai gantatagituagi maimaatacai siadui
aPiiduru. 19 Amaasi aEroodasi tajai asandaaru sai gaagana aPiiduru dai aidasi ca-
maitaa agaitaida aAEroodasi vapai asandaaru ismaacada nuucadacatadai amaamaisapicada
dai tacacai istuma dui dai gooquiara gatajai coodaragai. Dai gooquiara ii aEroodasi
Judeeaifidara dai Sesareeara oidaca agai.

20 AEroodasi vui baamucatadai aTiiroara oidacami, amaasi agai ganaagi dai vaan gu-
uquiva agai aEroodasi vuidara, damos aapaga aa namaqui agai tumifisicada Amo sonara
caaacamigada aAEroodasi sai aagidana agai aEroodasi sai camaibaamucana vui, agai cucu-
uspaifia cuaadagai aAEroodasi davaaragadaaifidara cascada ipaliditadai isbai dufiiagi fiiooqui.
21Taida aEroodasi ootosi fiiooqui dai aagidi ismaa tasara iimia agai. Daida aEroodasi aida
tasara gaai cacangaducadioma gayuucusi dai rai daicarduara daiva. Dai sida tavapi aatagi.
22Taida noodami ganaagacai ijifia daida icaiti:

—Idi ismaacada fiioocai maitavaramo caali, amo diuusiava —ascaiti aoodami.

23 Damos aidasi quiaa iifiacaitadai agai tai divia amo Diuusi taaafiicaruda dai coocotuli
aEroodasi maisiaa duutudacai agai Diuusi cascada vatopadagai agai dai muu.

24 Muiyapara gaaagidi avaavoitudadami Diuusi fiiooquida dai muidutai vaavoitudaimi.

25 Aidasida aABernabé anmadu aSaulo canaato ganaa duifidaga iji Jerusaleenaifidara Antio-
quiiamu dai vaidaticatadai axpa AVuaana Marcusi.

13

1 Antioquiiara avaavoitudadami saagida oidacatadai Diuusi fiiflicoquituldiadamigada dai
aa armamaatatuldiadamicatadai. Agai arBernabé dai Simufii tucucada, dai Luusio
Sireefiiara oidacami, dai Manameena ismaacada axmadu gaa aAEroodasi ismaacada arcaigi
Galileeara, dai Saulo. 2 Dai amo imidagai siaa duutudaitadai agai Diuusi maitaugacai taida
Diuusi Ibaada itatadai:

—Acovai avar gifivuusaitulda Bernabé aamadu Saulo vaida iduuna goovai aaa duifidagai
ismaacada viaa aana goovai vaatara —ascaiti ADiuusi Ibaada.

3 Amaasi agai gamamagi maitaugacai dai daama darai gannoonovi dai diosagi dai ootoi.

4 Dai gooquiara Diuusi Ibaada ootoi aBernabé aamadu aSaulo Seliisiamu tai agai iji.
Dai ami taatasai amo vaarcuara dai iji Sipiliamu agai aramo amapacara sicolimadicami
gaa suudagi. 5 Amaasi aacai adavaarai ugidiana siaaco Salamifia taagidu, agai ganaagacai
mamaatatuldi aoodami Diuusi fiiooquida judidiu quiquiuupaigadaana, vaida AVuaana aapa
oiditadai amo piooiii duucai. © Dai vaasi aipacoga iji agai adavaariara siaaco sicolimadi
asuudagi dai aayi amapacara siaaco Pafosi taagidu dai ami taa amo judidiu Barsuusi
taagiducami dai agai aramo caadaracami. Dai agai mosyaatagidifia aoodami dai pocaitifia
saida aramo Diuusi fiiooquituldiadamigada. 7 Daida acaadaracada anmadu daacatadai acaigi
Serjio Paulo, ismaacada aramo caali saitudugami gatagitoidagara. Daida acaigi ootosi
fiiooqui aABernabé aamadu aSaulo sai iimana quiidiamu caaca aliditadai agai Diuusi
fliooquida cascada. 8 Amaasi acandaracada Barsuusi Elimasi vui fliooquimi Bernabé aamadu

Saulo daida aliditai acaigiisvaavoituda agai. 9 Amaasi aASaulo masmaacada Paavora aagaifia
anpa Diuusi Ibaada aamadu daacatadai agai, vai agai gatagito nanaidi acaadaracada 10daida
itatadai:

—Yaatagidaracami maicaaga ivuaadami, Diaavora adufida dai vuidara caatacami vaasi
gocangaducada. ¢Dai tuipasi sobicai oodami sai maivaavoitudana Diuusi? 11 Sivi Diuusi
gagangamu simainaijadamu aapi tomali tasai cuudagida —astatadai aSaulo.

Mospotai agai taida acandaracada mainanaava mostuca oidigi agai vaatara, dai gaagaifia
agai sioora baa aimardagi noviaifidara mainaaadana agai cascada. 12 Aidasi taa acaigi
imaasi vaavoitu Diuusi fiiooquida maitatagaitadai agai siaaldagi caacatai istumaasi gama-
maatatuldi acacaali.

13 Amaasi aPaavora anmadu aaadufida taatasai amo vaarcuara Pafosiara dai iji Perjiamu,
Panfilia davaariara, taida AVuaana anaasi viaa gaaadufii dai aagai Jerusaleenamu. 14 Tai
gooquiara agai iji Perjiaifidara Antioquiiamu Pisidia davaariara. Dai ami amo imida-
gai ibastaragai tasara vaapa agai judidiu quiuupaigadara dai ami daraiva. 15 Amaasi
casi gaaagacai oojai siaaco ooja Moseesacaru gasaalicamiga dai ismaacada ooja Diu-
usi fiifiiooquituldiadamigada taida abaitaguucacami quiuupaigadara judidiu ootosi fiiooqui
adadidacami ami quiuupiara masaida itaandana:

—Garaadufii masmaquia aliada aapima gooidacami fiiooqui istutuidiana ismaquiagi
—astatadai.

16 Tai otoma caquiva aPaavora dai ganovicada aagidi sai dodoligicana daida itatadai:

—Gificaacavurai aapima judidiu dai vaascatai ismaacada siaa duutudai Diuusi.
17 Diuusigada ajudidiu acovai vuvaitu garaaqui aadufiicaru dai muidali aidasi quiaa
Ejiipitara oidacatadai agai maacasdara oidacami duucai dai gooquiara vuvaitu agai
ami davaariaifidara gaguvucadacada. 18 Dai goo coobai uumigi oidigana oidacatadai
agai tomasi soimaasi ivuaadana agai Diuusi vaascara maioojogi. 19 Dai Diuusi ugititu
cuvaracami naana maasi fiioocadami ismaacada Canaanara oidacatadai dai maa adavaarai
garaaquiaadufiicaru. 20Dai gooquiara maaco siento uumigi dan taajucami Diuusi darasdifia
dudunucami garaadufiicaru asta aida uucami sioidacatadai aDiuusi fliooquituldiadamigada
Samueli. 21 Tai aida uumiara garaadufiicaru gatai sai Diuusi daasagi amoco saida arraicana
dai taaanaifia agai, dai sai camaitaaanaifia adudunucami. Tai Diuusi dai aSaul saida
arraicana dai gataaanaifia goo coobai uumigi agai arSisi marada Benjamin cajiudada.
22 Dai gooquiara Diuusi vuusaitu Saul sai camaitataaanaifia dai maa asaalicami aDavi dai
Agai gataaanaifia daida icaiti Diuusi: “Baigifialiditai naidi aana goDavi Isai marada dai
goovai ivuaadamu istumaasi ipalidi aana”, ascaiti Diuusi. 23 Dai Suusi arcajiudada agai
vaa Davicaru, aSuusi ismaacada acovai vuusaitu Diuusi sai caagacara vuvaidana ajudidiu
poduucai isducatai bai dui agai fiiooqui garaadufiicaru aamadu. 24 Dai aidasi maiquiaa
divia aSuusi, AVuaana aagidi vaasi judidiu dai potatadai sai gaaagai isvapacofiicagi dai ama
duucai gantatagituagi dai camaisoimaasiivuaadagi. 25 Aidasi cayoga aayiistuigaco muquia
agai AVuaana agai itatadai noodami: “Aanaan maitaragai masmaacada aapima tatagitoi,
gifigooquiara divia agai amai ismaacada aana tomali maiviaa saalicami isuupasdagi
susuusacada gigiaragada”, astatadai AVuaana.

26 Aapima gifiaadufii Avraafiicaru cajiudada aamadu aapima masmaacada siaa duu-
tudai Diuusi, aapima ganvaataraava idi flicoqui caagacara vuvaidaragai. 27 Ismaacada
Jerusaleenara oidacatadai aamadu dudunucamigada maimaatacatadai sioora arSuusi.
Dai tomali maimaata caacana afiiooqui ismaacada gaaagaifia quiquiuupiana vaascara
ibastaragai tasara oojaiismaacada ooja aDiuusi fiifliooquituldiadamigada, dai poduucai aidasi
gatajai adudunucamigada aJerusaleenara oidacami muaaragai aSuusi poduucai apadui
isducatai aagaitadai aaquida Diuusi fiifiiooquituldiadamigada. 28 Tomasi maitaa agai tomali
AmMo istumaasi soimaascami aSuusi vui, vaascara aagidi agai aPilaato sai gataaanana
muaaragai. 29 Dai aidasi casi idui agai vaasi isducatai ooja aDiuusi fiifliooquituldiadamigada
aagaitai aSuusi, tavafii agai curusiaifidara dai yaasa. 39 Damos Diuusi duaacali coidada
saagidaifidara. 31 Daida aSuusi caduaacacai mui tasai gamamasdifia vuitapi agaiismaacada
oidatucuifia Galileeaifidara Jerusaleenamu, dai sivi agai vaa mamaatardamigada aagidi
aoodami istumaasi ivuaadana dai mamaatatuldifia aASuusi.

32 Dai poduucai aapa aatama ganaagidi acaagaducada fiicoqui ismaacada aagidi Diuusi
garaaqui aadufiicaru. 33 Dai aatama arcajiudada agai. Dai aidasi Diuusi duaacali aSuusi
aida casiidui agai aatama garvaatara ismaacada aagidi agai garaaqui aadufiicaru poduucai
isducatai 0ojisi Salmosi goocara siaaco icaiti: “Aapiapa argifimara dai sivi vaama cai aana
vaasi oodami vuitapi vai maatacana isaapi argifimara”, ascaiti Diuusi. 34 Diuusi aagidi
aSuusi sai duaacalda agai coidada saagidaifidara sai maiduvana tuucugada, daida icaiti



HECHOS 13:35 181 HECHOS 14:5

Diuusi fiiflicoquituldiadamigada: “Ganmaaquimu aana aistumaasi caagaducada ismaacada
aagidi aana Davicaru”, ascaiti. 35 Cascada poduucai aagai Cristo amai Salmosiara: “Maid-
agitomu aapi isduvagi tuucugada gapioofiiga ismaacada alia oigadai aapi”. 36 ADavicaru
gia soi ismaacada oidacatadai aidasi oidacatadai agai, poduucai isducatai tajai Diuusi,
dai gooquiara muucucai agai taida aibaada ii maaca siaaco daraajatadai aaadufidacardu
damos tuucugada gia duva. 37 Damos agai ismaacada duaacali Diuusi agai gia maid-
uva tuucugada. 38 Gifiaadufii aapima gaaagai ismaatacagi isSuusi Cristocada ismaacada
muu curusiaba agaicada Diuusi oigaldi vaasi oidigi daama oidacami soimaascamigada.
39 Agaicada agai vai Diuusi oigaldi soimaascamigada sioora vaavoitudagi isSuusi Cristo
arcaagacara vuviadami. Moseesacaru saalicamigadara maitiipucatadai oigaldaragai.
40 Gannuucadacavurai aapima, vai maipoduucai apaduuna aapimacada isducatai ooja
ADiuusi fiifiiooquituldiadamigada aidasida icaiti:
41Dafii aapima parunadami, gantagitovar naijada ugitivurai.
Aanaana arDiuusi daida iduufiimu aana mui naana maasi gagarducami quiaa oidacatai
aapima.
Dai maitaagimu aapima istaiyagi dai vaascara maivaavoitudamu tomamasi ganaagidi.
Ascaiti aADiuusi fiifliooquituldiadamigada —astatadai APaavora aoodami quiuupiara.

42 Dai aidasi vuvaja aPaavora anmadu aaadufida judidiu quiuupaigadaaifidara, tai agai
ismaacada maitarjudidiu aagidi sai agamai ibastaragai tasara aagidana Paavora apamu go-
maasi fiiooqui. 43 Aidasi caugidagai ampaidaragai quiuupiara tai muidutai judidiu aamadu
aa ismaacada maitarjudidiu damos vaavoitu judidiu vaavoidaragada oi APaavora ansmadu
Bernabé, vai agai mamaacaifia fiiooqui dai aagidifia sai gaaagai isapiavaavoitudadagi
isDiuusi alia oigadai.

44 Dai agamai acaldiara ibastaragai tasara baitoma vaasi Antioquiiara oidacami
ganampagi dai caaca agai Diuusi fiicoquida. 45 Damos aidasi taa ajudidiu isganampagi
mosaaqui oodami alia aagacoi dai vui fiooquimi agai aPaavora dai sigalnaasi fiiooqui
suuligidimi. 46 Tai amaasi aPaavora aamadu Bernabé maiduduaadicuitai fiifiio daida
itatadai:

—Aliasi graagaitadai isganaagida aatama Diuusi fiiooquida aapaga aapima ismaacada
arjudidiu, damos aapima sivi caamapiadara vipieeyi Diuusi fiiooquida cascada camaiviaa
aapima saalicami isvaascara oidacagi Diuusi anmadu, sivi iimimu aatama agai aamadu
ismaacada maitarjudidiu. 47 Aagi poduucai gartajai gartaaanadamiga Suusi Cristo daida
apartatadai:

Aanaant ganootoi amo cuudagi duucai agai vaatara ismaacada maitarjudidiu
Mai mamaatatulda isducatai caagacara vuvaquia agai vaascatai

Asta oidigi ugidiarioma oidacami vaasi.

Astatadai gartaaanadamiga —astatadai aAPaavora.

48 Dai aidasi caa imaasi agai ismaacada maitarjudidiu alia baiganaali daida icaitimi sai
Diuusi fiiooquida alia caagadu, dai vaascatai vaavoitu ismaacada Diuusi acovai vuvaitu
sai vaascara oidacana agai anmadu. 49 Dai poduucai vaasi agai davaariara gaaa Diuusi
fiiooquida. 50 Damos ajudidiu aataga aamadu amo ooqui ismaacada caaga vaavoitudai
ajudidiu vaavoidaragada dai vaasi noodami siaa duutudaifia agai dai aataga aapa acacaali
aamadu ismaacada taaanai ami Antioquiiara. Ajudidiu aapanaquidi sai soimaasi taatat-
uldana agai aPaavora aamadu Bernabé dai sai adaifia abiaadara. 5! Amaasi aPaavora
aamadu Bernabé gigigi davaarai ganaacasoaifidara sai maatacana aoodami ismaacada
adaji ismaicaaga idui aagi poduucai ganviidacatadai agai. Dai iji Iconiamu. 52 Damos
avaavoitudadami Antioquiiara alia baiganaliditai vii aamadu daacatai Diuusi Ibaada.

14

1 Amaasi aPaavora aamadu Bernabé vaapa judidiu quiuupaigadara Iconiara, dai alia
caaga fiiflio agai tai muidutai vaavoitu vaasi mosamaduga maasi judidiu aamadu ismaacada
maitarjudidiu. 2 Damos ajudidiu ismaacada maivaavoitu soimaasi aapanaquidi agai is-
maacada maitarjudidiu dai soimaasi tatagitoituldifia vui avaavoitudadami. 3 Cascada
aPaavora aamadu Bernabé anaasi vii bai tavapi. Dai maiduduaadicuitai fiioocaifia agai
vaavoitudaitai Diuusi. Dai Diuusi apiamaacaifia guvucadagai saida ivuaadana mui naana
maasi gagarducami. Dai poduucai Diuusi tatagidi aoodami siarvaavoi ismaacada aagidi
aPaavora aamadu Bernabé isDiuusi caagacara vuvaida alidi. 4 Damos Iconiara oidacami
aipaco ganvupui vaatacatadai. Aamoco vuidara vaatacatadai ajudidiu dai caaga fiioocaifia
Aojootosicami vaatara vai aa vuidara vastacana aojootosicami dai caaga fiioocaifia ajudidiu
vaatara. 3 Amaasi ajudidiu aamadu ismaacada maitarjudidiu vaascatai ismaacada vuidara

vaatacatadai aojootosicami ganaagi aamadu abaitaguucacami dai soimaasi fiiooqui aagida
agai dai maicarsa agai ojoodaicada. ¢ Damos aidasi mai aAPaavora anmadu Bernabé voopoi
abiaadara Listiramu dai Derviamu, Licaonia davaariara, dai vaasi sicolo 7 siaaco gaaagaifia
AApa isSuusi Cristo arcaagacara vuviadami.

8Listara oidacatadai amo caali ismaacada maitistutuiditadai isaimardagi. Aagi poduucai
vuusai agai dai mosdaacana. Dai tomali amo imidagai maitarimacami agai. 9 Dai agai
daacatai caacatadaiistumaasi aagai APaavora. Amaasi APaavora gatagito taa isvaavoitudai
agai isDiuusi istutuidi isduaaidagi. 10 Dai amaasi gagara itatadai:

—Saali caquiva —astatadai aPaavora.

Taida acaali tacavi tuali tuudai dai caquiva dai gaaagacai aimarai. 11 Dai aidasi taa
aoodami ismaacada idui aAPaavora iifiaquimi ganfiiooquicada daida icaitimi:

—Didiuusi apa maasi cacaali titaaapai aatama garsaagida —ascaiti aoodami.

12 Daida icaiti saida aBernabé ardiuusi ismaacada Upiteli aagaifia agai, daida aPaavora
aradiuusi ismaacada Mercurio aagaifia agai. APaavora fiiooquiditadai Aoodami cascada Mer-
curio taatai agai. 13 Taida aUpiteli paaligada ismaacada mosvaacacara Listirara caacatadai
quiuupaigada, agai vuaa tuturu ansmadu yoosigai dai agai assmadu aoodami cooda agaitadai
atuturu aPaavora anmadu Bernabé vaatara dai poduucai siaa duutuda agaitadai. 14 Damos
aidasida aojootosicami aPaavora aamadu Bernabé mai gomaasi, saasasaimi ganyuucusi
aagi poduucai ivuaadana agai sai naidifia aoodami ismaitarcasgai issiaa duutuadagi
oodami didiuusi duucai, dai vaapa agai aoodami saagida dai iiflaquimi daida icaitimi:

15 —scacanli, tuimasi povueeyi? Aatama arcacaali aapa ganapan duucai, dai cascada
dada aatama dai ganaagida ragai sai gaaagai masdagituagi gomaasiismaacada maitarsoifii,
dai gaaagai masvaavoitudagi aDiuusi ismaacada duaaca agai ismaacada idui tavaagi
asnmadu davaarai aamadu agaa suudagi dai vaasi istumaasi oidaga. 16 Aaquioma Diuusi
dagito anoodami saida ivuaadana istumaasi ipalidi. 17 Tomasi vaascara tatagidifia agai
sioora aistumaasi cacaagaducamicada ismaacada ivuaadana agai aoidacami vaatara, agai
garootosdi duuqui dai caaga garmaacai cuaadagai dai tastuucada vagiam araliadagi —as-
caitimi.

18 Damos tomasi aagidi agai vaasi imaasi maitistui isdaidagi aoodami iscoodagi agai
atuturu ismaacadacada siaa duutuda agaitadai agai APaavora axmadu Bernabé.

19 Tai amaasi ami dada aamoco judidiu Antioquiiaifidara dai Iconiaindara dai avanaqui
aoodami dai maicacarai aPaavora. Dai aidasi poaliditadai agai iscamuaa tavaimacai
maacasi dai Listira ugidiana viaa. 20 Dai aidasida avaavoitudadami ganampagi aPaavora
sicoli tai agai vafii dai ii apamu Listiramu dai siaadiqui iji abiaadara agai axmadu Bernabé
Derviamu.

21 Dai ami gaaagidi Diuusi fiiooquida dai sioora arcaagacara vuviaadami tai muidu-
tai vaavoitu, tai agai apamu iji Listiramu dai Iconiamu dai Antioquiiamu. 22 Dai
vaasi amui vaamioma baiaaliatudaimi agai avaavoitudadami dai maacaimi fiiooqui daida
itatadaimisaigaaagaiisapiavaavoitudadagidaisaiviaacatadaiissoimaa taatagi muinaana
maasi dai poduucai istuidacai iimiagi siaaco gataaanai Diuusi. 23 Dai vaasi aipacoga
siaaco ajioopaitadai agai avaavoitudadami saagida daraasaimi aamoco tataaanadami
avaavoitudadami vaatara dai aidasi darasaifia agai maitaugacai gadaanaifia Diuusi dai
potatadaifia saida ivuaadana istumaasi Diuusi ipalidi.

24 Dai gooquiara iji dai Pisidia davaariamu saali dagavusai dai aayi Panfilia davaariara.
25 Dai gaaagidimi Diuusi fliooquida Pelijiara, dai amaasi iji Ataliamu. 26 Dai ami taatasai
Aamo vaarcuara dai iji Antioquiiamu Siria davaariara, siaadara vuvaaja agai aidasi iji taida
avaavoitudadami gadaanadagi Diuusi sai nuucaticana aa duifidadara vai sivi canaatoli.
27Dai aidasi aayi agai Antioquiiara ampagi vaasi vaavoitudadami dai aagidi vaasi istumaa
dui Diuusi agaicada aidasi gamamaatatulditadai agai Diuusi fiicoquida, dai isducatai Diuusi
soiisaagida agai Diuusi fiicoquida agai ismaacada maitarjudidiu dai isducatai agai vaavoitu
Aapa. 28 Daida aAPaavora aamadu Bernabé anaasi vii avaavoitudadami aamadu tavapi.

15

1 Aida tuigaco aamoco cacaali ismaacada iji Judeeaifidara Antioquiiamu aagidimi
avaavoitudadami sai sioora caagacara vuvaaquia aliada sai gaaagaitadai isiquitaagi
gantuucuga poduucai isducatai viituli Moseesacaru. 2 Taida aPaavora anmadu Bernahé
alia fiifiio acacaali anxmadu aagaitai gomaasi, dai aagidi sai camaipoduucai gantatagitoifia,

mataita acovai vuvaitu Paavora aamadu Bernabé dai aa sai iimana Jerusaleenamu dai maa

bai duuna idi fiiooqui n0jootosicami dai abaitaguucacamigada avaavoitudadami axmadu.

3 Avaavoitudadami Antioquiiara agai dai ootoi, dai voiyamu iimaitai Penisia sai Samaalia
dadaavariamu saali dagavusai agai dai aagidimi avaavoitudadami isducatai agai is-
maacada maitarjudidiu dagito ganaaqui vaavoidaraga dai vaavoitu Diuusi, tai vaascatai
avaavoitudadami alia baiganaali caacai gomaasi.

4 Aidasi aayi aAPaavora asmadu Bernabé Jerusaleenara taida avaavoitudadami anxmadu
aojootosicami aamadu abaitaguucacami baiganaliaracada miaadagi, daida aPaavora
asmadu Bernabé aagidi vaasi istumaasi idui Diuusi aipaco siaaco ajioopaitadai agai.
5Damos anmoco afariseo ismaacada vaavoitu guuquiva daida itai:

—Gnaagiava isiquitaagi tuutucugada vaascatai vaavoitudadami ismaacada
maitarjudidiu dai gaaagai istaaafiiagi vai aagidifia vaasi istumaasi viituli Moseesacaru
—ascaiti afariseo.

6Tai ganampagi aojootosicami aamadu abaitaguucacami dai bai dufiia agai afiiooqui. 7 Dai
catavapi gaaataga agai tai caquiva aPiiduru daida itai:

—Giflaadufli caaga maata aapima sai bai aaqui Diuusi acovai gifivuusaitu aana aapima
gansaagidaifidara ansai aagidana aana agai ismaacada maitarjudidiu Diuusi fiiooquida sai
agai vaavoitudana aapa. 8 Dai Diuusi maata vaascatai iibaada dai ootoi galbadaga sai
aamadu daacana agai ismaacada maitarjudidiu aapa poduucai isduucai garootosi agai
aatama vaascatai dai poduucai Diuusi gartaagi isoigadai agai aapa. 9 Diuusi mosamadugan
duucai garnaidi aatama aamadu agaiismaacada maitarjudidiu cascada oigaldi agai soimaas-
camigada aapa vaavoitudacai agai. 10 Sivi tuimasi maivaavoitudai aapima ismaacada idui
Diuusi, dai tuimasi poduucai taaanai aapima agai istumaasi tomali aatama maitistutu-
idi isganaagidagi tomali garaaqui aadufiicaru maitistui. 1! Maitavar poduucai. Aatama
vaavoitudaiisDiuusi caagacara garvuvaitu dai caagacara garnaidi dai Suusi garoigadaiapan
duucai agai —astatadai aPiiduru.

12 Tai vaascatai agaa mosdodoli vii, vaida aAPaavora axmadu Bernabé aagidi vaasi istu-
maasiidui agai Diuusi guvucadadacada agaiismaacada maitarjudidiu saagida. 13 Dai aidasi
canaato fiioo APaavora axmadu Bernabé taida aJacovo itai:

—Gifiaadufii, gificaacavurai. 14 Casi garaagidi goSimufii Piiduru siaaquida abiaadara
caagacara naidi Diuusi agai ismaacada maitarjudidiu dai acovai vuvaitu aamoco agai
saagidaifidara sai siaa duutudaifia Diuusi daida Armaamaradacana. 15 Bai aaqui poduucai
ooja Diuusi fiiflicoquituldiadamigada cascada gaaagaitadai siapadufiiagi caacavurai aapima
isducatai ooja amaadutai Diuusi fiiooquituldiadamigada:

16 Pocaiti Diuusi:

Aapaga naana maasi dagavuiiia agai dai gooquiara apamu divimu aana judidiu saagida.

Agai arismaacada aaqui abiaadara acovai vuvaitu aana.

Dai gooquiara mui uumigicada camaitifisiaa duutudaifia agai cascada aagidamu aana
sal apamu gifisiaa duutudaifia poduucai isducatai gifisiaa duutudaifia agai aidasi
oidacatadai Davicaru.

17 Apamu divimu aana dai aagidamu sai gifiaagidifia.

Poduucai idufiimu aana vai vaasi oodami ismaacada maitarjudidiu gifitatagitoifia daida
argifimaamaracana dai gifiaagidifia.

18 Pocaiti Diuusi ismaacada garmaatatuli vaasi idi istumaasi aaqui abiaadara.

Ascaiti Diuusi.

19 Cascada aana pocaiti maitaaagai issoi vuaadagi ismaacada maitarjudidiu. Agai cadag-
ito aaquida ganvaavoidaraga dai vaavoitu Diuusi. 20 Mosacaasi gaaagai tasoojidagi sai
camaicuaadana baabaidi ismaacada dadasdi amoono ismaacada siaa duutudai oodami
Diuusi duucai, dai sai maigoogosi ganducamicana, dai camaicuaadana baabiada vus-
taaquibaicuadaismaacada maivuusanaiaasrada siaascada coiyagi, dai tomali maicuaadana
anrada. 21 Aaqui abiaadara aipacoga oidaga sioora gamamaatatuldi Moseesacaru
saalicamigada vaascara ibastaragai tasara judidiu quiquiuupaigadara gaaagaifia gomaasi
—astatadai Jacovo.

22 Amaasi aojootosicami aamadu abaitaguucacami anmadu vaascatai avaavoitudadami
apanaali isacovai vuvaidagi aamoco aagi gansaagidaifidara dai ootosagi Antioquiiamu
asmadu Paavora dai Bernabé. Dai aco vuusaitu Uudasi masmaacada Barsavasi aagaifia
AApa, dai aco vuusaitu Siilasi aapa agai arbaitacaaacamigada avaavoitudadami. 23 Dai
agaicada ootoi amo oojai ismaacada icaiti:

“Aatama ojootosicami aamadu baitaguucacami aamadu gogaa vaavoitudadami
ganviaatuldi aapima garaadufii ismaacada maitarjudidiu ismaacada Antioquiiara oidaga
dai Siria dai Silisia dadaavariara oidaga. 24 Mai aatama sai aamo oodami iji tabiaadara
ismaacada aatama maiootoi. Dai agai gansoobi ganfiiooquicada masi aapima maimaata

isducatai gantatagituagi. Agai povai gantatadai sai gaaagai masiquitaagi gantuutucuga
dai aagidagi Moseesacaru saalicamigada. 25 Cascada caagadu aali aatama isaco vuvaidagi
AAMOCO aatama garsaagidaifidara sai maaca gannaidana aapima aamadu garaadufii
Paavora dai Bernabé ismaacada alia oigadai aatama. 26 Paavora dai Bernabé muiyapara
ajioopaifia masiaaco cooda agaifia gamamaatatulditai goovai isSuusi Cristo arcaagacara
vuviadami. 27 Cascada ganootosi aatama Uudasi anmadu Siilasi vai aagi goovai ganaagidana
vaasi idi ismaacada ganooji aatama. 28 Garaagidi Diuusi Ibaada tastuma dufiiagi. Aatama
garvaatara aapa caagadu cascada maitantaaanai aatama mui naana maasi, mosacaasi
chiaaqui istumaasi ismaacada gaaagai. 29 Masai maicuaadana baabaidi ismaacada
gadadasdi amoono ismaacada siaa duutudai oodami Diuusi duucai, tomali maicuaadagi
asrada, tomali baabiada vustaaqui baicuada ismaacada maivuusanai aarada siaascada
coiyagi, dai tomali maigoogosi ganducamicagi. Masaagiadagi vaasi idi istumaasi aida gia
cacaaga ivueeyi aapima. Gartaagadamu”, ascaiti abaitacaaacamigada.

30 Matai ootoida taiiji vamaacova Antioquiiamu. Dai ami ampagi vaasiavaavoitudadami
dai maa aoojai. 31 Taida avaavoitudadami alia baiganaali naidacai aoojai. 32 Uudasi aamadu
Siilasi arDiuusi fiifiiooquituldiadamigada dai baiaaliatu avaavoitudadami ganfiiooquicada tai
agai vaamioma vaavoitu. 33 Bai tavapi anaasi daraaja vamaacova dai aidasi caiimia
agaitadai agai taida avaavoitudadami diosagi dai potatadai: “Diuuscada avar viaatulda
Jerusaleenara oidacami agai ismaacada ganootoi”, astatadai. 34 Damos aSiilasi ipali isviiagi.
35Daida aPaavora aamadu Bernabé aapa anaasi vii Antioquiiara. Dai muidutai aa aamadu
anaasi gaaagidifia Diuusi fiiooquida.

36 Cabai tavapicada Paavora potatadai ABernabé:

—Tinda apamu maa dadida garaadufii aipacoga tasiaaco casi gaaagidi Diuusi fiiooquida.
Dai naida asducatai daraaja —astatadai.

37Bernabé vaidaquia aliditadai aVuaana Marcusi 38 agaiismaacada of aidasi tuucamidara
iji agai aipacoga dai gaaagidimi Diuusi fiiooquida dai Panfiliaifidara aa gai dai camaisoicaifia
cascada aPaavora maitipaliditadai isvaidaquiagi. 39 Dai alia cavaami fiifiio dai maibai
dui dai ajacovai iji. Bernabé vaidacai Marcusi dai taatasai amo vaarcuara dai iji Sipil-
iamu. 40 Taida aPaavora vaidacai Siilasi. Taida avaavoitudadami gadaanai Diuusi sai
nuucaticana taida iji. 41 Dai Siiliana dai Silisiana dagavusai dai vaamioma baiaaliatudaimi
avaavoitudadami.

16

1Paavora aamadu Siilasi Derviara aayi dai Listirara. Dai ami taa amo vaavoitudadami
Timoteo taagiducami. Agai armaradacatadai amo ooqui judiu daida arvaavoitudadami
aapa daida aoogada argiliego. 2 Avaavoitudadami ismaacada Listirara dai Iconiara oida-
catadai caaga fiioocaitadai Timoteo vaatara. 3 APaavora ipali isvaidaquiagi ATimoteo damos
tajai sai iquitana gatuucuga maibaacoituda aliditai ajudidiu ismaacada ami oidacatadai
tomasi vaascatai maatacatadai siargiliego oogada. 4 Tomasiaaco siaaco dagavusquimi
aPaavora aamadu Siilasi aagidimi agai avaavoitudadami isducatai ooji aojootosicami
aamadu abaitaguucacami Jerusaleenaifidara avaavoitudadami Antioquiiara vaatara sai
vaascatai avaavoitudadami aagidifia. 5 Dai poduucai avaavoitudadami siooma caaga
vaavoitu, dai vaas tasai vaamioma muidaimi avaavoitudadami.

6 Dai Diuusi Ibaada maidagito isgaaagida agai Diuusi fiiooquida Aasia davaariara. Cascada
mosdagavusai agai Pilijia dai Galasia dadaavariamu. 7 Dai ugidiana Misia aayi dai abi-
aadara Bitifiiamaco iimia aliditadai damos DiuusiIbaada maidagito isgaamu iimia agai. 8 Dai
Misia ugidiana saali dagavusai, dai taaapai siaaco Troasi taagidu gaa suudagi ugidiana
siaaco aajai vaarcu. 9 Dai ami amo imidagai tucara taataquimi aPaavora amo caali
Masedoniaifidara sai vuidara caaca dai daanai daida itatadai: “Diimi Masedoniamu dai
garsoifia”, astatadai. 10 Cascada otoma bai gardui aatama dai iimia ragai Masedoniamu,
cacaaga vaavoitu aatama isgarvaidi Diuusi tasai gaaagidana ami davaariara fiiooquida.

11 Anaasi Troasiara nmo vaarcuara taatasai aatama dai saali iji Samotrasia davaariamu
siaaco sicolimadi suudagi. Dai gan siaadiqui Nedpolisiara aayi aatama dai ami taaapai
vaarcuaifidara. 12 Dai abiaadara iji aatama Pilipoosiamu ami arromamanu davaaragada,
agaiaramapacara Masedoniara siaaco oidaga mui quiiqui. Daiamidaraaja aatama chiaaqui
tasai. 13 Amoimidagaiibastaragaitasara vuvaaja aatama Pilipoosiaifidara maisi maacasi gaa

aqui ugidiana, siaaco duudatai gamamadaifia noodami anaasi daraiva aatama dai aagidi
aatama Diuusi fiiooquida a0oqui ismaacada ganampagi ami. 14 Amoco Lidia taagiducatadai.
Agai arTiatiirara oidacami daida argaagardami yuucusi moraduacami. Dai idi ooqui alia
siaa duutudai Diuusi. Dai caacatadai agaiafiiooqui tai Diuusi soi sai aagidana agaiismaacada
aagidi Paavora. 15 Dai gavacoi agai aamadu vaascatai ismaacada quiidiara oidacatadai dai
gooquiara gardaafiimi agai dai povartatadai:

—Masi aapima saalicada vaavoitudadagi isvaavoitudai aana Diuusi, varai iimi dai
gifiquiiyana daraaja asta masiaascada iji tabiaadara —astatadai agai.

Dai maitardagito tascho taiyagi.

16 Amo imidagai caiimaitadai aatama siaaco gamamadaifia dai vuidara aayi aatama
amo ali ooqui ismaacada viaacatadai amo Diaavora taaafiicaruda dai agai aaquiasdara
maatacana istumaasi daivufiia agai. Dai viaacatadai agai gatutuidacami dai aali ooqui
mui gamaitacaifia tumifisi gatutuidacami vaatara. 17 Idi ali ooqui garoidatucuifia Paavora
aamadu aatama dai iiflaquidana daida icaitidana:

—Idi cacaali arpipioofiigada Diuusi ismaacada arabaitacaaacami, dai goovai ganaagidi
aapima isducatai cangacara vuvaquiagi —caitidana aali ooqui.

18 Mui tasai povueeyi agai tai amo imidagai oojogi Paavora dai ajaco caquiva daida
itatadai ADiaavora taaafiicaruda ismaacada viaacatadai aali ooqui:

—Suusi Cristo guvucadadacada angaaagidi vuusaifii goooquiaifidara —astatadai.

Taida aDiaavora taaafiicaruda otoma vuusai.

19 Dai aidasi aali ooqui tutuidacami maata taa iscamaitistutuidi isgamaitacadagi tumifisi
agaicada vui agai aAPaavora aamadu Siilasi dai vuucai dai vaan tuutui dudunucamiara
plaasana. 20-21 Daida itatadai agai adudunucami:

—Idi cacaali ismaacada arjudidiu gardavasragana dada dai garaagidi tasviaa sidufiiagi
istumaasi aatama maitistutuidi. Aatama arromamanu dai gardaidi gartataaanadamiga
gomaasi. Dai poduucai baacoitudai goovai oodami ganfiiooquicada —astatadai.

22 Tai vaasi aoodami vui baacoi, taida adudunucami gatajai sai uupasdana yuucusida
dai gaviaarsana uusicada. 23 Dai catavapi gaviacarai dai maamaisa. Dai tajai amaisacarui
nuucadacami sai caaga nuucadacana. 24 Aidamasi potatadai amaisacarui nuucadacami
agai tuucavi vavaisanana uucami vaapai maisacariara. Dai uusi maisacariara vaapai
aacasoda dai anaasi viaa.

25 Aran tucara aidasi aPaavora aamadu Siilasi gamamadai dai siaa duutudai Diu-
usi gannaidagacada vaida agaa maamaisapicada moscaacatadai. 26 Tai todian duucai
cavami gigiduli davaarai dai oifiitu bibidaviqui ojoodagada utioma daraajada. Tai gocada
gacucupioco vaasi cucuparagada amaisacarui, dai uupai vaasi amaamaisapicada cadeena-
gada ismaacada acada vuupulicatadai agai. 27 Dai aidasi nanaa amaisacarui nuucadacami
taa iscucupioquifii amaisacarui cucuparagada vuusaitu gamastaga dai acada aagi gamuaa
agaitadai poaliditai isvuvaja amaamaisapicada. 26 Damos aPaavora iifioqui daida itatadai:

—Maitigamuaa tamiata daraaja vaascatai —astatadai.

29 Taida amaisacarui nuucadacami gatai amo cuudagi dai maraitai vaa duaadimutu-
gaitai dai gigivuquimi dai vuidara gatootonacada caquiva agai aPaavora aamadu Siilasi.
30 Dai otoma vuvaitu dai tacacai daida itatadai:

—¢éCacaali tuma duuna aana dai caagacara vuusaifia? —astatadai.

31Taida aAPaavora aamadu Siilasi aa noragi daida itatadai:

—Vaavoitudafii aapi isSuusi Cristo arcaagacara vuviadami dai poduucai caagacara vuu-
saimu aapi aamadu vaascatai ismaacada gaquiiyara oidaga —astatadai.

32 Daida aPaavora aamadu Siilasi aagidi Diuusi fliooquida vaascatai ismaacada
amaisacarui nuucadacami quiidiara oidacatadai. 33 Dai quiaa artucaracatadai vaida
amaisacarui nuucadacami vacuafidi tuutucugada masiaaco saasarai uusicada. Dai otoma
agai anmadu vaascatai ismaacada quiidiara oidacatadai ganvapacoi. 34 Dai gooquiara
vaidacai gaquiiyamu dai bibi. Dai agai asmadu vaascatai ismaacada quiidiara oidacatadai
alia baiganaliditadai vaavoitudacai.

35 Sjaadiqui quiaamoco adudunucami ootosi fliooqui sandaarucada amaisacarui nuu-
cadacami sai dagitona agai APaavora aamadu Siilasi. 36 Taida amaisacarui nuucadacami
potatadai aPaavora:

—Adudunucami casi gifiootosi fliooqui ansaida gandagitona. Diuusi gannuucaticana
—astatadai.

37Damos aPaavora itatadai asandaaru:

—Aatama arromamanu aapa matai vaascara vaasi oodami vuitapi gargaviaacarai
maitardagitocai tasfliooquia aatama, dai garmaamaisa. Dai sivi astocai gardagitua alidi agai
poduucai gia cho. Vai aagi dadana agai dai garvuvaidana —astatadai APaavora asandaaru.

38 Taida asandaaru maa aagidi idi fiiooqui adudunucami tai agai alia duduaadimu
maatacaiisagaiarromamanu aapa. 39Dai cascadaiji agai maaca siaaco daraajatadai acacaali
dai daafiimi sai oigaldana. Dai vuvaitu dai daafiimi sai vuvacana Piliposiaifidara. 40 Tai
Agaivuvaja maisacaruaifidara daiiji Lidia quiidiamu dai aagidi avaavoitudadamiisducatai
vuvaitu adudunucami maisacaruaifidara sai camaiduduaadicuifia avaavoitudadami, dai
gooquiara iji agai abiaadara.

17

1Dai iimacai aPaavora aamadu Siilasi Ampipoliisiana dai Apolooniana saali dagavusai
daiboodara aayi Tesalonicara ami caaacatadai amo judidiu quiuupaigada. 2 Taida aAPaavora
ii ajudidiu quivupaigadaamu poduucai isduucai ivuaadana agai vaascara. Dai vaica acaldi
anaasi daraaja agai. Dai vaascara ibastaragai tasara aamadu gaaatagaifia agai ajudidiu
isducatai icaiti Diuusi fliooquidara 3 isaCristo viaacatadai issoimaa taatagi, dai muquiaagi
dai apamu duaacagi. Dai potatadaifia agai:

—Agai vaa Suusiismaacada ganaagidi aana araCristo, agai vaa ismaacada aaqui abiaadara
nanara aapima —astatadai aPaavora.

Vai anmoco judidiu pocaitifia sai maitarvaavoi.

4 Tai anxmoco vaavoitu dai uraava aPaavora dai Siilasi. Dai mui giliego ismaacada siaa
duutudai Diuusi vaavoitu aapa, dai mui ooqui aapa ismaacada aoodami alia siaa duutu-
daifia. 5 Cascada alia baacoi ajudidiu ismaacada maivaavoitu. Dai ampagi cacaali soimaasi
ivuaadami ismaacada mosajioopaifia caayana dai alia siaa caitimi agai ganampaidacai
vaida aoidacami maisiooma daraajatadai cascacai. Taida acacaali soimaasi ivuaadami
asmadu ajudidiu Jasofii quiidiara dada dai daitu cuuparagai dai vaapa dai gaagaimi
aPaavora aamadu Siilasi dai vuvaida agaitadai abiaadara dai tasgida agaitadai agai
aoodami. 6 Dai maitaa agai ami dai cascada tavaimacai Jasofii aamadu aa vaavoitudadami
dai vuucai dudunucamiara, dai ami ijifia daida icaiti:

—Acacaali ismaacada naana dui vaasi oidigi ganfiiooquicada caaayi tami Tesalonicara
aapa. 7 Tai goJasofii miaadagi gaquiiyara. Dai vaasi agai ivueeyi mui naana maasi
istumaasi agaa taaanadami romanu maitamaacai oigaragai. Agai pocaiti sai oidaga amai
gaa baitacaaacami Suusi taagiducami —ascaiti.

8 Taida aoodami aamadu adudunucami moscaa gofiiooqui dai sisioli. 9 Dai tai
adudunucami Jasofii asmadu agaa vaavoitudadami tumifisigada dai potatadai sai apamu
maquia agaitadai siaascada vuvaaquiagi abiaadara aPaavora dai Siilasi, tai agai gamaa
mataida dagito isiimiagi.

10 Taida avaavoitudadami otoma vuvaitu aPaavora aamadu Siilasi tucara dai ootoi
Bereamaco. Tai agai mosaayi Bereara dai iji judidiu quinupaigadaamu. 11 Ajudidiu ami
oidacada vaamioma caaga tuutuiga singaa Tesalonicara oidacada agai mosbaiganaliaracada
caacana istumaasi aagidifia APaavora aamadu Siilasi. Dai vaas tasai gaagaifia Diuusi
fiooquidara dai naida agaifia sabaiga arvaavoi ismaacada aagidifia APaavora aamadu Si-
ilasi. 12 Dai poduucai muidutai judidiu aamadu giliego vaavoitu, vaasi amaduga maasi
cacaali anmadu ooqui ismaacada aoodami alia siaa duutudaifia. 13 Dai aidasi mai ajudidiu
Tesalonicara oidacami siaPaavora gaaagidi Diuusi fiiooquida Bereara aapa, gaamu iji dai
sisiolitu aoidacami. 14 Damos avaavoitudadami otoma ootoi aPaavora coostamu, taida
aSiilasi aamadu Timoteo anaasi vii. 15 Agai ismaacada oi APaavora Ateenasiara uucami
dagito dai aa suuli. Taida aPaavora ootosi fiiooqui agaicada aSiilasi axmadu Timoteo sai
gaamu iimana siaotoma istutiadagi.

16 Dai aidasi Ateenasiara daacatadai aPaavora dai nanaracatadai aSiilasi axmadu Tim-
oteo ami naidi agai mui amoono ismaacada siaa duutudai oodami Diuusi duucai cascada
alia soigaaliditadai agai dai baamucan tada. 17 Cascada aPaavora aagidifia Diuusi fiicoquida
Ajudidiu ismaacada ganampaidifia quiuupiara dai aa aapa ismaacada ami siaa duutudaifia
Diuusi. Dai vaas tasai aagidifia agai Diuusi fiiooquida agai ismaacada plaasana daraajagi.
18 Dai aamoco agai arepicureo mamaatardamigada dai aa aragai ismaacada mamaatarai
estotoico mamaatatuldaragada. Dai ganaagacai fiifiio agai axmadu aPaavora dai aamoco
icaiti:

—¢Istumaasi goovai ismaacada aagai goaatagaracada? —ascaiti.

Vai aa icaiti:

—Garaagiadan caiti goovai sibaaadara didiuusi —ascaiti.

APaavora aagaifia aASuusi dai duaacarada cascada pocaiti agai. 19 Dai bai agai APaavora dai
baacaimaaca siaaco Aliopago taagidu, amisiaaco bai vuaadana fiiooqui adudunucami daida
itatadai agai aPaavora:

—Maataca aralidi aatama istumaasi utuducami garmaatatulda alidi aapi. 20 Garaagidaiii
istumaasi maimaata aatama dai cascada maataca aralidi aatama istaiya alidi aapi goocada
—astatadai.

21 Vanascatai Ateenasiara oidacami dai sibaadara vuvacacami ismaacada anaasi oida-
catadai, maitivuaadana ama maasi moscaacana istumaasi utuducami dai gaaagidifia aapa.

22 Amaasi aAPaavora caquiva vaascatai saagida ami Aliopagara daida itai:

—Cacanli Ateenasiara oidacami vaasiaacatai naidi aana masalia siaa duutudai aapima
gandidiuusiga. 23 Aidasi aimaraifia aana dai nanaidifia vaasi anmapacara siaaco oidaga
moomono, taa aana Amapacara siaaco aduucai oojisi: “Tami araDiuusi vaatara ismaacada
maimaata aatama”. Idi vaa ismaacada siaa duutudai aapima maimaatacatai gooviava
araDiuusi ismaacada ganaagidi aana.

24 Agai araDiuusi ismaacada idui oidigi dai vaasiaacatai istumaasi oidaga agai
arbaitacaaacami ismaacada taaanai tavaagi dai vaasi oidigi. Agai maiquiquiuupiana
oidaga ismaacada ivueeyi oodami. 25 Agai maitagito isivuaadagi oodami tomali amo
istumaasi agai vaatara. Agai vaa aragai ismaacada garmaacai ibadagai dai avaali dai vaasi
istumaasi.

26Vaasinaana maasi oodami vuvaaja aoodamiaifidara ismaacada idui Diuusi aapaga. Dai
Diuusi tajai sai vaasi oidigi daama oidacana, dai vaascara aagaifia siaacoga dai siaascada.
27Daida icaiti Diuusi: “Aana andarai aoodami oidigi daama sai matia alidifia sabai oidaga
Diuusi”, ascaiti Diuusi. Vaascara maimaacasi daja Diuusi mosalia miaanai daja agai
vaascatai. 28 Diuusicada duduaaca aatama dai ajioopai dai oidaga. Ganaaqui aadufiicaru
sastuduacada pocaiti: “Aatama armaamarada Diuusi”, ascaiti. 29 Vaavoava siarDiuusi
maamarada aatama cascada maitaaagai taspoduucai tatagitoda aatama isamo moono
istutuidi siarDiuusicagi ismaacada ivueeyi oodami isducatai gantatagitoi agai oorocada,
isplaatacada isodaicada. 30 Aaquioma pocaiti Diuusi: “Oidacatadai oodami ismaacada
maitifimaata cascada maitifiaagidifia antai aana vaascara maioojogi dai sivi taaanai aana
vaascatai aipaco oidacami sai ama duucai gantatagitona dai camaisoimaasi ivuaadana”,
ascaiti Diuusi. 31 Amo imidagai amo dunucami naida agai vaasi oodami ismaacada arcaaga
ivuaadami dai ismaacada armaicaaga ivuaadami gomaasi idufiia agai agai Diuusi vaatara
dai caaga idufiia agai. Diuusi aagai siaascada. Agai arSuusi ismaacada acovai vuusaitu
Diuusi. Diuusi duaacali aSuusi coidada saagidaifidara dai poduucai caaga maata vaascatai
siarvaavoi ismaacada aagai Diuusi —astatadai APaavora.

32 Aidasi caa agai coidada duaacarada anmoco mosparunai dai aa icaiti:

—Baiyoma isapadaamara garaagida gomaasi —ascaiti aoodami.

33 Amaasi aPaavora anaasi viaa dai ii. 34 Tai aamoco cacaali of APaavora dai vaavoitu.
Dai agaisaagida imaitadai Dionisio ismaacada aramo dunucami Aliopagara, dai amo ooqui
Démalisi taagiducami, dai aa aapa.

18

1Dai gooquiara ii APaavora Ateenasiaifidara Coriintoamu. 2 Dai ami taa agai amo judidiu
Aquilasi taagiducami. Agai arPonto davaariara oidacamicatadai. Aida vaasaquioma ami
divia aAquilasi axmadu oofiigada Prisiilasi Italiaifidara. Agaa baitacaaacami Claudio tajai
sai vuvacana vaasi ajudidiu Roomaifidara cascada agai viaacatadai isvuvaquiagi aapa.
Taida aPaavora ii dai diviji. 3 Dai taa aAPaavora isagai viaacatadai agai vaa aa duifidagai
ismaa viaacatadai aAPaavora isivuaadagi icuusi baabaqui cascada anaasi axmadu vii agai
dai anmadu gaaata vuaada agai. 4 Daida aPaavora vaascara ibastaragai tasara aimaraifia
ajudidiu quiuupaigadaamu. Dai ami gaaagidifia Diuusi fiiooquida tai muidutai vaavoitu
siaasi judidiu acaasi agai ismaacada maitarjudidiu aapa.

5 Aidasi Siilasi anmadu Timoteo aayi Masedoniara aida abiaadara aPaavora maiti
vuaadana ama maasi mosgaaagidifia Diuusi fiiooquida. Dai saali aagidifia APaavora ajudidiu
daida itatadaifia:

—ASuusi ismaacada ganaagidi aana araCristo ismaacada nanara aapima —astatadai
APaavora.

6 Tai agai vui baacoi dai sigalnaasi fiiooqui aagidi taida aAPaavora itatadai:

—Angi aapima argandufii masiaascada coiya aapima maiiimimu Diuusi aamadu. Aana
gia camaitargifidufii —astatadai aAPaavora.

Cascada aPaavora gigigi gayuucusi aagi poduucai gaaagidifia agai ismaitardufiida. Dai
apamu fiioo APaavora daida itatadai:

—Sivi baitaqui imimu aana agai ismaacada maitarjudidiu axmadu —astatadai.

7Daida aPaavora vuusai ajudidiu quinupaigadaaifidara dai ii amo caali quiidiamu Justo
taagiducami ismaacada alia siaa duutudai Diuusi. Agai quiuupai abaana oidacatadai. 8 Dai
amo caali Calisipo taagiducami ismaacada arbaitacaaacami quiuupiara, vaavoitu isSuusi
Cristo arcaagacara vuviadami. Dai vaascatai ismaacada quiidiara oidacatadai vaavoitu
aapa. Dai muidutai Coriintoara oidacami moscaa dai vaavoitu dai ganvapacoi. 9 Dai amo
imidagai tucara APaavora gacoosigara naidi Diuusi saida itatadai:

—Maitiduaadicuda apiaigaaagidida gififliooqui maitidagitocai aagada. 10 Aana
angaamadu daja dai tomali amaadutai maisoimaasi gataatatuldamu, aana viaa mui
oodami tami Coriintoara —astatadai Diuusi.

11 Tai cascada aAPaavora Coriintoara vii amo uumigi dan taajucami dai gaaagidifia Diuusi
fiiooquida Aoodami saagida.

12 Aidasi Galiofii artaaanadamicatadai Acaayara ajudidiu vui baacoi APaavora dai baacai
ami siaaco daacatadai ataaanadami 13 daida itatadai:

—Idi caali gaaagidifia sai gaaagai issiaa duutuadagi Diuusi damos daidarsi isducatai
ivueeyi goovai —astatadai agai ataaanadami.

14 Paavora cafiiooquia agaitadai taida aGaliofii itatadai ajudidiu:

—Daiii siarsoimaasiiducamicamudai goovai aida gia bai ganduifidamudai aana. 15Damos
aapima aagai istumaasi aapima aagi gandaidi, aagiavar bai duufii aapima. Aana anmaiva-
pacai gomaasiara —astatadai.

16 Dai vuvaitu abiaadara. 17 Tai vaascatai agiliego bai Sostifia ismaacada baitacaaacami
judidiu quiuupaigadara dai anaasi vuitapi ataaanadami gaicacarai vaida ataaanadami
mosnaidi dai maivuama alidi.

18 APaavora quiaa anaasi vii mui tasai. Dai gooquiara diosagi agai avaavoitudadami
dai iji Paavora aamadu Prisiilasi dai Aquiilasi Sincasliamu. Dai ami ivisu aPaavora
gamoo sai naidifia noodami isaagidi agai istumaasi bai dui vaasaquioma Diuusi anmadu.
Dai abiaadara taatasai amo vaarcuara dai iimia agai Siilia davaariamu. 19 Dai aidasi
aayi agai Efeesiara taida aPaavora anaasi viaa Prisiilasi aamadu Aquiilasi dai ii judidiu
quivupaigadaamu dai aagidi Diuusi fiiooquida ajudidiu ismaacada ami ganampaidifia dai
agai alia fiifiio APaavora axmadu aagaitai imaasi. 20 Daida ajudidiu daafiimi APaavora sai
viaana tavapioma damos agai maivii. 21 Dai diosagi daida itatadai:

—Viaa aana isJerusaleenara daacagi siaa duudagara ismaacada camiaadimi, vaascara
apamu divimu aana dai gannaidamu isDiuusi ipaliadagi —astatadai.

Dai tasai amo vaarcuara dai Efeesiaifidara ii. 22 Dai aidasi aayi agai Sesareeara taida
aPaavora ii Jerusaleenamu dai viaatulda agai avaavoitudadami, dai otoma tavai Antio-
quiiamu. 23 Dai anaasi vii aAPaavora bai tavapi. Amaasi apamu ii dai divida agai vaasi
avaavoitudadami vaasi aamapacara Galaasiara dai Pilijiara. Dai aagidimi apamu Diuusi
fiooquida dai poduucai soiquimi sai vaamioma caaga aagidifia Diuusi.

24 Aida aayi Efeesiara amojudiu Apoolosi taagiducami. AgaiarAlejandaaliara oidacamidai
agai caaga maata fiioocai dai caaga maata Diuusi fliooquida. 25 Alia canga maatatuldicatadai
agai Diuusi fiiooquida. Dai baialiaracada fiioocaifia. Dai saali aagaifia istumaasi idui
aSuusi. Dai maimaatacatadai agai amai vacuanaragai mosacaasi AVuaana vacuanaragada
maatacatadai agai. 26 Daida aApoolosi maiduaadicuitai fiioocaifia judidiu quiuupaigadara.
Aidasi caa Prisiilasi aamadu Aquiilasi acovai vuusaitu dai siooma casga maatatuli Diuusi
fiiooquida. 27 Aidasi imia agaitadai Apoolosi Acaaya davaariamu taida avaavoitudadami
soi dai ootosi nmo oojai agaa vaavoitudadami dai potatadai sai baiganaliaracada mi-
aadagidana aApoolosi. Dai aidasi AApoolosi aayi Acaayara caaga soi agai avaavoitudadami
ismaacada Diuusi alia oigadai dai vaavoituli. 28 Daida aApoolosi aagidi vaascatai vuitapi
isducatai maicaaga ivueeyi ajudidiu ganvaavoidaragara. Dai alia fiioo dai mamaatatuldi
iscaiti Diuusi fiiooquidara isSuusi Cristo aragai vaa ismaacada nanaracatadai agai. Cascada
Agai maitistutuiditadai isvui fiioocadagi.

19

1 Apoolosi quiaa Coriintoara daacatadai taida aAPaavora anmapacara ucoidigana daivu-
sai dai Efeesiara aayi dai ami taa chiaaqui vaavoitudadami. 2 Daida itatadai agai
avaavoitudadami:

—¢Aidasi vaavoitu aapima diviasi Diuusi Ibaada dai ganaamadu daaca agai? —astatadai.

Tai agai aa noragi daida itatadai:

—Tomali maicajiomacatadai aatama isoidaga Diuusi Ibaada —astatadai.

3Taida aPaavorai itatadai:

—¢Maacada vacuanaragaicada ganvapacoi aapima? —astatadai.

Tai agai aa noragi daida itatadai:

—AVuaana vacuanaragadacada —astatadai.

4Taida aPaavora itatadai:

—AVuaana vapaconaifia oodami sai naidifia aa isagai caama duucai gantatagito dai ca-
maisoimaasiivuaada agai. Dai agai potatadaifia asapa sai gaaagaiisvaavoitudagiismaacada
gooquiarioma divia agaitadai. Agai arSuusi Cristo —astatadai APaavora.

5 Aidasi caa agai ganvapacoi sai naidifia aa isagai vaavoitu Suusi Cristo
mamaatatuldaragada. 6 Aidasida aPaavora daama darai ganoonovi divia Diuusi Ibaada
agaiaamadu. Taiagai ganaagacaifiifiio Ama maasi fiiooquicada ismaacada maimaatacatadai
agai dai aagai istumaasi aagidi Diuusi. 7 Vaasicada arpara baivustaama dan gooca agai.

8 Daida aPaavora vaica masaadai aitu aimaraitai judidiu quiquiuupaigadaamu dai
maiduaadicuitai gaaagidifia isDiuusi soicai oodami sai caagacara oidacana. Tai aamoco
gia vaavoitu. 9 Damos aa maivaavoitu maiama duucai gantatagitua aliditai. Dai sigal-
naasi fioocai idi mamaatatuldaragai vui noodami vuitapi. Amaasi APaavora acovai ii dai
vaidacai avaavoitudadami amo escueelamu siaaco gamamaatatuldifia Tirano. Dai vaas
tasai mosvusacaifia Tirano vai amaasi aPaavora aamadu agaa anaasi aatagaifia dai aagaifia
Diuusi fiiooquida. 10 Poduucai idui agai goo uumigi dai poduucai vaasi Aasia davaariara
oidacami caa Diuusi fiiooquida vaasi amaduga maasi judidiu dai ismaacada maitarjudidiu.
11 Dai Diuusi maa guvucadagai aPaavora saida iduuna mui naana maasi gagarducami.
12 Taida aoodami vuidacai acoococoidada ganpafiifiituga dai gantaagifiagiacaru ismaacada
acada taata agai aPaavora tuucugada tai mosagaicada dudueeyi acoococoidada dai asta
Diaavora tataaafiicaruda vuvacaifia oodamiaifidara.

13 Dai aamoco judidiu ismaacada mosaipaco ajioopaifia vuvaidimi Diaavora
tataaafiicaruda oodamiaifidara vuvaida aliditadai agai Suusi guvucadadacada dai potatadai
ajudidiu aADiaavora tataaafiicaruda:

—Gantaaanai aatama Suusi guvucadadacada agai vaa ismaacada aagaifia APaavora masai
vuvacana —astatadai.

14 Poduucai ivuaadana cuvaracami cacaali agai armaamarada amo caali Isiiquiva
taagiducami. Agai aramo baitacaaacamigada tataaanadami judidiu quiuupaigadara.
15 Aidasi potatadai acacaali ADiaavora tataaafiicaruda tai agai aa noragi daida itatadai:

—Maata aana aSuusi dai maata sioora arPaavora. ;{Damos aapimo moora? —astatadai.

16 Cascada acanli ismaacada viaacatadai aDiaavora tataaafiicaruda vuidara gai acacaali dai
vaamioma istui isvaascatai dai cavami capiacarai agai taida acacaali maiyuucustugaitai
voopoi ami quiiyaifidara dai saasaquitugai tuutucugada. 17 Dai vaasi Efeesiara oidacami
mai gomaasijudidiu dai ismaacada maitarjudidiu aapa cascada vaascatai alia duduaadimu,
dai alia siaa duutudaimi Suusi Cristo.

18 Dai muidutai ismaacada vaavoitu dada dai gaaagidimi istumaasi soimaascami is-
maacada ivuaadana agai aaquioma. 19 Dai muidutaiismaacada arcacaadaracamicana vuaa
ganlilivruga dai vaascatai vuitapi mamaaji. Dai gooquiara aasitu alilivru namagada sai aayi
para taajucami siento miil piisu. 20 Dai poduucai muidutai taa gomaasi dai muiyapara mai
oodami Diuusi fiiooquida.

21 Cadaivunucai vaasi gomaasi taida aPaavora apaali isimiagi Masedoniamu dai
Acaayamu dai abiaadara Jerusaleenamu. Daida icaiti:

—Cadaivunucai amui gaaagai isimia aana Roomamu aapa —ascaiti.

22 Dai caootosacai gooca gaaaduifii ismaacada soicaifia aa duifidadara Masedoniamu agai
arTimoteo anmadu Erastusi, dai agai anaasi vii Aasiara bai tavapi.

23 Aida alia sisioli Efeesiara oidacami Diuusi fiicoquidacada. 24 Amo caali Demetrio
taagiducami sisiolitu aoodami. Agai ivuaadana plaata quiquiuupai aaliducami apa maasi
ismaasi Diana quiuupaigada dai araana daasaca Diana. Diana aramo odai uvisi ismaacada
siaa duutudai Efeesiara oidacami Diuusi duucai. Dai vaascatai ismaacada anmadu gaaata
vuaadana acaali alia mui gamaitacaifia tumifisi. 25 Dai agai ampagi vaasi gapipioofiiga
aamadu aa ismaacada viaacatadai pomaasi aa duifidagai aapa, daida itatadai:

—Giflaadufii, caaga maata aapima isalia caagacara oidaga aatama idi aa duifidagaicada.
26 Dai canga naidi aapima dai caa siaPaavora gaaagidifia sai idi moono ismaacada
ivueeyi oodami maitardidiuusi. Dai poduucai vaavoituldi agai muidutai, maisiuu

mosaca tami Efeesiara oidacami vaasi Aasia davaariara oidacami aapa. 27 Vaasi idi aliasi
arduaadimudagai maisiuu mosaca garaa duifidaga siaa gaduuifiian tada dai vaasi oodami
camaitagitomu goquiuupaigada gaducada gardiuusiga Diana. Vaasi Aasiara oidacami
aamadu vaascatai vaasi oidigi daama oidacami siaa duutudai idi gaducada gardiuusiga
Diana. Dai sivi siaa gadufiian tada gogaducamigada goovai —astatadai Demetrio gaaadufii.

28 Dai moscaacacai noodami gomaasi alia baacoi dai iiflaquimi daida icaitimi:

—Gaducada gardiuusiga Diana, gaducada —ascaiti.

29 Dai vaasi Efeesiara oidacami alia siaa caitimi. Dai vui Gaayo aamadu Aristarco agai
argooca cacaali ismaacada Masedoniara oidaga dai oiditadai aPaavora. Taida aoodami
cavami ganaagacai tavaimacai maaca uucami siaaco ganampaidifia aoodami. 30 Daida
APaavora vaquia aliditadai dai fiiooquida agaitadai noodami damos avaavoitudadami maid-
agito. 31 Aamoco ismaacada ardudunucami Aasiara ismaacada amiigugada aPaavora agai
AApA 0otosi fliooqui dai daafiimi sai maivaacana ami. 32 Dai ami siaaco ganampagi aoodami
AAIMOCO iifiacai AmMoO istumaasi vai aa ama maasi dai alia siaa caiti vaasi oodami dai baitoma
vaascatai maimaatacatadai istuisida ganampagi. 33 Damos aamoco ismaacada aoodami
saagida guucacatadai aagidi aAlejandro astuisida ami ganampagi. Taida ajudidiu baitaqui
caiaAlejandro. Vai agai fiiooquia agaitadai cascada vafiigi ganovi sai dodoligicana vaascatai.
34Dai aidasi mai agai isAlejandro arjudiu vaascatai ijifia para goo oora daida icaiti:

—Gaducada gardiuusiga Diana, gaducada —ascaiti.

35 Amaasi amo dunucami anaasi Efeesiara oidacami cadodoligitudacai vaascatai itatadai:

—Giflaadufii Efeesiara oidacami, canga maata vaasi oidi daama oidacami isaatama nu-
ucada goodai moono ismaacada tavaagiaifidara gai. Agai ismaacada Diana taagidu. Agai
argardiuusiga. Dai nuucada aatama quiuupaigada aapa. 36 Canga maata aapima istomali
amaadutai maitistutuidi ispotaiyagi ismaitarvaavoi vaasi gomaasi, cascada dodoligivurai.
Maitavar istuma vuaada masmaicaaga gantatagitodagi aapaga. 37 Idi cacaali masmaacada
vuaa aapima maitagaaasidi goovai tomali amo istumaasi goquiuupiaifidara dai tomali
maisigalnaasi fiioocai gardiuusiga vui. 38 SiaDemetrio axmadu agaa aata vuaadami viaacagi
AmMo istumaasi namo oodami vui cascada oidaga dudunucami sioora bai dufiiagi gomaasi.
Dai caaga istutuidi isvan caasagi. Dai ami dudunucamiara istutuidi isaipaco gapiara
ganvuupadagi. 39 Dai siarama maasicagi ismaacada tagito aapima aapadaamara avar bai
duuiii noodami ampaidaragadara. 40 Masgartacacagi istuisida siaa caitimi aatama sivi
maitiipu istumaasi gaaagida aatama cascada aliasi arduaadimudagai. Daida adudunucami
caaga istutuidi isvaama gartuutusagi dai potaiyagi tasai aatama vui baacoi —astatadai
adunucami.

41Dai capotaacai ootoi vaascatai sai noonoigana.

20

1 Mosugitacai asisioligai taida aPaavora ootosi fiiooqui avaavoitudadami sai
ganampaidana sai agai maquia agai fiiooqui. Dai gooquiara coocomitu dai dioosagi dai ii
aamapacara Masedoniara. 2 Dai gadiviji muiyapara Masedonia davaariara dai aagidimi
avaavoitudadami apamu Diuusi fiiooquida dai poduucai soiquimi sai vaamioma caaga
angidifia Diuusi. Dai abiaadara Gilisia davaariara aayi. 3 Dai anaasi daja vaica masaadai
dai gooquiara catasadia agaitadai amo vaarcuara dai imia agaitadai Siriamu, damos mai
isajudidiu cabai duitadai fiiooqui dai soobida agai cascada apaali agai isaa gasiagi davaarapi
saali Apamu Masedoniamu saali. 45 Damos aamoco ismaacada oiditadai Paavora baitaqui
iji dai Trooasiara garnanaracatadai. Agai arSGpatera Bereeara oidacami, asmadu Aristarco,
dai Segundo, Tesalonicara oidacami, aamadu Gaayo Deliviara oidacami, asmadu Timoteo,
aamadu Tiquico, dai Tréfimo aapa agai arAasia davaariara oidacami. ¢ Cadaivunucai asiaa
duudagai istuigaco gacuaadana apaana maicopodatudicami taatasai aatama vaarcuara
dai Pilipoosiaifidara iji. Dai bo taama tasaicada aayi aatama agaa Trooasiara dai anaasi
daraaja aatama cuvaracami tasai.

7Dai tumifioco ganampagi avaavoitudadami dai gaugia agai. Aida aristuigaco tatagitoifia
agaiisducatai muu Suusi Cristo curusiaba. Vaida aAPaavora mamaatatuldi Diuusi fiiooquida.
Aliasi gnraagaitadai isimiagi agai siaadiqui cascada apiafiioocai agai aran tucara uu-
cami. 8 Dai amo vaaqui vaico daama tuutucaviacamiara tacaviaco ganampaidacatadai
avaavoitudadami dai muiducatadai cuucudagi. ® Dai amo gaali Eutico taagiducami amo ali
quitaagifia daacatadai dai alia tavapi gafiiooqui APaavora vaida agaali alia coosimucatadai
dai coi dai abiaadara matan gai. Dai aidamasi vafiigi agai camuucucatadai. 10 Tai otoma
tavai aAPaavora dai cuiqui agaali daama dai coomitu dai potatadai agai aoodami:

—Maitavar duduaadicuda duaacava —astatadai aAPaavora.

11 Dai apamu tasai tacavi dai gasaasasi paana dai gauu dai apiafiioocai maasico uucami
daida ii. 12 Matai baacai agaali duaacami dai alia baiganaldacai vii aoodami.

13 Tatai aatama baitaqui iji amo vaarcuara Asoonara uucami. Dai ami vaana ragai aatama
apamu aPaavora. Agai apaali isdavaarapi saali imiagi cascada aagi poduucai garaagidi agai.
14Dai aidasi aayi aatama Asoonara ami daacatadai APaavora dai garaasmadu tasai vaarcuara
tatai iji Mitiliifliamu. 15 Dai iji aatama abiaadara dai siaadiqui miaanai dagavusai aatama
Quiiyosi. Dai gan siaadiqui aayi aatama Samoosiara dai Trojiiliara gariibasi. Dai gan
siaadiqui Mileetara aayi aatama. 16 Alia otoma aiya aliditadai APaavora Jerusaleenara dai
ami daaca aliditadai Pentecosteesico sistuidiagi. Amaasi aramo siaa duudagada judidiu.
Cascada maitipaliditadai aAPaavora istavapi daacagi Aasiara dai maiaayi Efeesiara.

17 Aidasi quiaa Mileetara daacatadai aPaavora ootosi agai fiiooqui Efeesiara vaavoitu-
dadami baitaguucacamigada sai dadana. 18 Dai aidasi dada agai taida aPaavora itatadai:

—Caaga maata aapima isducatai daacatadai aana vaascatai oidacami aamadu, aidasi
tuucamidara abiaadara divia aana Aasiara. 19 Vaascara aidasi gansaagida daacatadai aana
arpioofiigadacatadai Diuusi. Dai maigaducada gifialidifia aana. Dai alia suaacaifia aana
naiditai oodami ismaivaavoitudai. Dai tomasiaacoga siaaco aimaraifia aana gifisobicaifia
ajudidiu cascada alia soimaa taatacana aana. 20 Dai maidagitocai aagaifia aana vaasi
istumaasi ismaacada arcaagaducami aapima ganvaatara. Dai gamamaatatuldifia aana
vaasi oodami vuitapi dai ganquiiquiana vaasi amaduga maasi judidiu dai ismaacada
maitarjudidiu. 21 Dai aana ganaagidifia sai graagai issma duucai gantatagituagi dai ca-
maisoimaasi ivuaadagi dai vaavoitudagi isSuusi Cristo arcaagacara vuviadami. 22 Sivi
imimu aana Jerusaleenamu. Gifiootosai Diuusi Ibaada. Dai maimaata aana istumaasi
ifidufiiagi. 23 Mosacaasi maata aana istomasiaaco ifisiaaco aimardagi gifiaagidifia Diuusi
Ibaada masai gifimaisa agai Jerusaleenara dai sai alia soimaa taata ifiagai aana. 24 Damos
aana gia maivuam ifialidi gomaasicada. Aana gia maisoigifialidi gifituucugacada. Mosacaasi
istumaasi argifivaatara arnaatuagi aaa duifidagai ismaacada gifimaa gartaaanadamiga Suusi
Cristo daida idufiiagi vaasi istumaasi gifivii agai ansaida iduuna. Aaa duifidagai ismaacada
gifivii agai argaaagidagi caagaducada fiiooqui isDiuusi oigadai vaascatai.

25 Casi gaaagidi aana aapima gansaagida idi fliooqui isDiuusi soicai oodami sai caagacara
oidacana dai sivi caaga maata aana sai tomali amaadutai aapima camaitifitagia agai
apamu. 26 Cascada anganaagida ifialidi aana sivi sai camaitargifidufii masmaiiimiagi Diuusi
aamadu masiaascada coiyagi. 27 Casi ganaagidi aana maiastocai tomali amo istumaasi
mosvaasi ganaagidi aana istumaasi ipalidi Diuusi tasmaatacagi daida ivuaadagi. 28 Cascada
gannuucadacavurai aapima aagi dai nuucadacavurai vaascatai avaavoitudadami aapa
apan duucai cafiiiru pastuurugada caaga nuucadacana gasosoiga. Caaga maata aapima
isDiuusi Ibaada gandarai masai nuucadacana avaavoitudadami ismaacada acovai vuvaitu
Diuusi cascada caagavar mamaatatulda. Suusi Cristo Diuusi marada muu dai aasi aarada
agai vaatara dai poduucai cangacara vuvaitu saida aramo siaagama ducamicana. 29 Caaga
maata aana sai ifisiasascada imiagi dadimu aa dai siaa dufiia agadamu agai vaavoidaragada
apan duucai saasayi omaligami daivai dai maivieeyi cafiiiru. 30 Todian duucai aapima
gansaagidaifidara baitaqui guuquivamu aamoco dai gamamaatatuldiadamu yaatagi baiy-
oma siismaacada arvaavoi. Dai poduucai iduufiimu agai sai oidatucuifia aa daida
armamaatardamigadacana. 31 Gannuucadacavurai tudu. Gantagitovurai aapima ifisaana
aitu vaica uumigi ganmaacaitai fiiooqui tasara dai tucara. Maidagitocai ganmaacaifia aana
fliooqui vaascatai asmadutai dai suaacaifia aana aapimacada.

32 Sjvi gifiaadufii ganviaamu aana Diuusi anmadu vai agai gannuucadacana dai Diuusi
fiiooquida aamadu aapa ismaacada garaagidi isgaroigadai Diuusi. Idi vaa fiiooqui guvu-
cadaliga dai agaicada siooma caaga aagidi aapima Diuusi. Dai agaicada aapa viaa aatama
mui naana maasi cacangaducami ismaacada maacai Diuusi agai ismaacada acovai vuvaidi
agai. 33 Aidasi ganaamadu aimaraifia aana maitataanaifia aana tumifisi tomali yuucusi.
34Baiyoma caaga maata aapima ifisaana aagi gaaata vuaadana dai gaagaifia istumaasi tagito
aana gifivaatara daiismaacada gifiaamadu ajioopaifia aapa. 35 Vaascara ganmamaatatuldifia
aana ispoduucai gaaagai isgaaata vuaadagi dai soicadagi soituutuigami. Vaascara avar
tatagitoda istumaasi caiti Suusi Cristo: “Siooma baigaalidifia ismaacada gamaacai siis-
maacada baajai mastumaasi oidi”, ascaiti Suusi Cristo —astatadai Paavora.

36 Mosaagacai APaavora gomaasi gatootonacada caquiva vaascatai aamadu dai gamam-
agi. 37 Dai vaascatai suaafiimi dai cocomituquimi dai uusupigaimi diosaidacai. 38 Dai alia
soiganaali potaadacai aPaavora sai camainaijada agai vaamioma. Dai of asta siaaco caaca
Avaarcu.

21

1Dai anaasi viaacai avaavoitudadami taatasai aatama vaarcuara dai saali iji Coosiamu.
Dai siaadiqui iji aatama Roodasiamu dai abiaadara Paataramu. 2 Paatarara taa aatama
amai vaarcu Penisiamaco imadami tatai agiara taatasai aatama dai iji. 3 Dai dagavusai
aatama amapacara siaadara maasi Sipiliamu, Sipili aramapacara siaaco sicolimadi su-
udagi. Dai dagavusai aatama tai Sipili oogisa padara vii. Dai apiaiimai aatama Siiliara
uucami. Tiiroana viaa agaitadai istumaasi cusuvuti avaarcu cascada ami aayi agai.
4 Tatai anaasi taaapai aatama dai taa aamoco vaavoitudadami. Dai anaasi vii aatama
cuvaracami tasai. Tai Diuusi Ibaada fiiooqui avaavoitudadami tai agai potatadai APaavora
sai maitaaagai isimia agai Jerusaleenamu. 5 Dai mosaacai cuvaracami tasai iji aatama.
Tai vaasi avaavoitudadami dai oofiigada dai maamarada garoi gaa suudagi ugidiara uu-
cami dai anaasi ooratana gartootonacada guuquiva aatama dai gamamagi. ¢ Amaasi
coocomitu aatama avaavoitudadami dai dioosagi dai taatasai aatama vaarcuara tai agai iji
ganquiiquiamu.

7 Dai Tiiroaifidara apiaiimai aatama vaarcuara Tolemaidara uucami dai ami taaapai
aatama dai viaatuli garaadufii dai anaasi daraaja amo tasai agai asmadu. 8 Dai siaadiqui
Paavora aamadu aatama ismaacada oiditadai iji abiaadara dai aayi Sesareeara. Dai ami
iji Piili quiidiamu agai aramoco ismaacada gaaagidifia Diuusi fiiooquida. Dai agai aramoco
tatacogiadami acuvaracamiaifidara aapa. Tatai anaasi vii aatama agai ansmadu. 9 Daida
APiili maamaracatadi maacova ooqui. Dai agai maiquiaa arcuucunacami. Daida aooqui
aagaifia istumaasi aagidifia Diuusi. 10 Cadaraajatadai aatama chiaaqui tasai tai ami divia
amo caali Agavo taagiducami. Agai Judeeaifidara divia dai agai aagai istumaasi aagidifia
Diuusi. 11 Dai agai bai Paavora givurada dai acada vuupu gaaacaso dai ganoonovi daida itai:

—Pocaiti Diuusi Ibaada sai Jerusaleenara ajudidiu aduucai vulia agai idi givurai tuida-
cami dai taagida agai ismaacada maitarjudidiu —ascaiti aAgavo.

12Dai moscaacai aatama anmadu Sesareeara oidacami gomaasi vaascatai daafiimi aatama
APaavora sai maiimana Jerusaleenamu. 13 Damos aPaavora garaa noragi dai povai
gartatadai:

—¢Tuimasi suaanai dai soigafiaaliatudai?  ;Ducatai ipalidi aapima isama duucai
gifitagitoituldagi? Masifivuliagi isgifimuaagi aapa Jerusaleenara gaaagiditai aana isSuusi
Cristo arcaagacara vuviadami. Aana gia maivuam ifialidi —ascaiti APaavora.

14 Aidasi taa aatama ismaitistui isnma duucai tagitoituldagi dagito aatama daida icaiti:

—Apaduuna istumaasi ipaliadagi Diuusi —caiti aatama.

15 Cadaivunucai chiaaqui tasai bai gardui aatama dai iji Jerusaleenamu. 16 Tai
garoi anmoco vaavoitudadami Sesareeaifidara. Dai amaadutai agai aramo caali Nasoofii
taagiducami. Agai arSipiliara oidacami dai aaqui abiaadara arvaavoitudadami. Dai agai
quiidiara viiya ragaitadai aatama.

17 Aidasi aayi aatama Jerusaleenara garaaduiii baiganaliaracada garviaatuli. 18 Siaadiqui
Paavora garoi aidasidividamu aatama Jacovo. Amidaraajatadai vaasi baitaguucacamigada
avaavoitudadami aapa. 19 Taida aPaavora viaatuli dai aagidi vaasi istumaasi idui agai
Diuusi guvucadadacada ismaacada maitarjudidiu saagida. 20 Dai aidasi caa agai gomaasi
caaga fioocai Diuusi vaatara. Tai amaasi abaitaguucacami potatadai APaavora:

—Garadufli, damos caaga maata aapi siaaquidu vaavoitudadami judidiu saagida
dai vaascatai pocaiti sai aliasi gaaagai isvaasi vaavoitudadami apiaasagiadagi vaasi
Moseesacaru saalicamigada. 21 Dai aamo oodami aspocaitifia pasai aapi mamaatatuldi
vaasi judidiu ismaacada sibaaco oidaga sai maiaagidifia Moseesacaru saalicamigada, dai
poviapas caitifia aapa sai maitaaagai isiquiacadagi ganmaamara cacaali tuutucugada,
tomali maiaagidifia garviituldaraga. 22 ¢Istumaasi apaduufiimu? Mosmaatama aoodami
iscadivia aapi dai ganampaidamu agai dai maataca aliadamu isducatai gamamaatatuldifia
aapi. 23 Sivi mosgaaagidamu aatama istumaasi gaaagai pasidufiiagi. Tanai daraaja
garaadufli saagida maacova cacaali ismaacada bai dui amo fiiooqui Diuusi anxmadu dai
maiquiaa naatocai idui. 24 Vaidacaifii aapi judidiu quivupaigadaamu daida iduuiii istu-
maasi gaaagai isidufiiagi siaascada bai dufiiagi amo istumaasi Diuusi aasmadu poduucai is-
duucai garmaatatuli Moseesacaru dai gaaata iflamaquida aapi agai vaatara quiuupiara. Dai
gooquiara casiiduucai gomaasi casi istutuidi agai isiicagi gancuucupa poduucai tasduucai
ivueeyi aatama. Dai casiiduucai aapi gomaasi maatamu vaascatai ismaitarvaavoi mascaiti
ganaidi, baiyoma mosaapi aapa aagida mamaatatuldaragada Moseesacaru. 25 Moscaooji
aatama amo oojai avaavoitudadami ismaacada maitarjudidiu dai poduucai ooji aatama sai

camaivuam analidifia mamaatatuldaragadacada Moseesacaru tomali judidiu viituldara-
gadacada, dai sai maicuaadana aapa baabaidi ismaacada gadadasdi uuvisi ismaacada siaa
duutudai oodami Diuusi duucai, tomali aarada, dai tomali amo caisi baabiada baimuada
ismaacada gacueeyi dai sai maigoogosi ganducamicana —astatadai abaitaguucacami
APaavora.

26 Taida aPaavora vaidacai amaacova cacaali judidiu quiuupaigadaamu dai siaadiqui
Paavora anmadu agaa maacova idui istumaasi gaaagaitadai sidufiiagi siaascada bai dufiiagi
Amo istumaasi Diuusi aamadu. Dai gooquiara vaa Paavora agaa quiuupaigadara judidiu
dai aagida agai ataaanadami agaa quiuupaigadara judidiu istuigaco naatocai idufiia agai
ismaacada bai dui agai Diuusi aamadu, dai amaasi vuaapa agai agai aapa aamadutai
istumaasi daasda agai Diuusi.

27 Dai cayoga aacai cuvaracami tasai tai aamoco judidiu Aasia davaariara oidacami taa
aPaavora agaa quinupaigadara judidiu dai sisiolitu vaasi oodami dai bai APaavora. 28 Dai
ijifia daida icaitimi:

—Aapima judidiu, garsoifiavurai. Idi aracaali ismaacada aipaco aimaraifia dai vui
fiioocaifia judidiu dai mamaatatuldaragada Moseesacaru dai idi judidiu quiuupaigada vui
aapa dai sivi asta vaapai goovai aa oodami ismaacada maitarjudidiu agaa quiuupaigadara
judidiu dai poduucai maisiaa duutuli idi quiuupai siaaco siaa duutudai judidiu Diuusi
—ascaiti ajudidiu.

29 Ajudidiu Aasia davaariara oidacami Jerusaleenara naiditadai aAPaavora vaasaquioma
Tréfimo aamadu. Troéfimo arEfeesiara oidacami. Ajudidiu Aasia davaariara oidacami
poxliditadai isaPaavora vaidacai cascada pocaiti.

30Taivaasi oidacami sisioli dai voopoigitai dada ami dai bai APaavora dai tavaimacai qui-
idigamu dai otoma cuu cuucuparagada quiuupai. 31 Dai camuaa agaitadai sai amaadutai
aagidi agaa taaanadamigada sandaaru sai vaasi Jerusaleenara oidacami siaa caiti. 32 Tai
Agai otoma vaidacai gasandaaruga aamadu atataaanadami dai voopoigitai taapai ami
siaaco daraajatadai noodami. Daiaidasida aoodami taa agaa taaanadamiaamadu sandaaru-
gada camaigaaga vaamioma aPaavora. 33 Taida agaa taaanadami maa dai maisapicami bai
aPaavora dai gatajai masai vurana gooca cadeenacada dai gooquiara gatacacai sioora agai
dai astuma dui. 34 Vaida noodami alia sisiocai dai axmoco aagai amo istumaasi vai aa ama
maasi dai poduucai maitistutuidi agaa taaanadami iscaacagi dai matiagi astuma siadui
cascada tajai agai gasandaaruga sai baacaifia APaavora madana siaaco oidaga agai. 35-36 Dai
mosaacai tasadicaruda sandaaru quiida, alia muidutugaitai oodami dai baiya agai Paavora
dai iiflaquimi daida icaitimi:

—Muaavurai, muaavurai —ascaitimi vaascatai.

Cascada asandaaru viaacatadai ismootiadagi APaavora sai maibaana agaa.

37 Dai aidamasi cavaasa agaitadai aAPaavora tuucavi agai itatadai agaa taaanadamigada
asandaaru:

—¢Gifimaquiagipasi oigaragai isfliooquia aana? —astatadai APaavora.

Taida ataaanadami itatadai:

—¢Nioocaipasi aapi giliego? 38 ;Aida gia aapi maitaracaali Ejiipitara oidacada ismaacada
aaquioma gaaagacai cocoda dudunucami dai gooquiara vaidacai maaco miil gacoodacami
oidigamu? —astatadai agaa taaanadami.

39 Taida aPaavora itatadai:

—Aana arjudiu. Tarsara vuusaicami aana dai anaasi aroidacami. Agai aramapacara
gaducami Silisia davaariara. Damos gifimaacafii oigaragai nai fiiooquida aana gooodami
—astatadai APaavora.

40 Taida agaa taaanadami maa oigaragai. Taida aPaavora caquiva tasadicariara. Dai
vafiigi ganovi sai dodoligicana vaascatai. Dai aidasi cadodoli vii agai taida aPaavora fiioo
evreocada daida itatadai:

22

1—Giflaadufii, caacavurai aapima istumaasi ganaagida ifiagai aana dai poduucai gifisoifia
iflagai —astatadai Paavora.

2Dai moscaacai aoodami isfiiooquidi agai evreocada vaamioma dodoli vii taida aAPaavora
itatadai:

3 —Aana arjudiu. Tarsara vuusaicami aana. Agai aramapacara Silisia. Damos
tanai Jerusaleenara gaa aana. Gamalieli argifimamaatatuldiadamicatadai. Agai caa saali
gifimaatatuli saalicamigada garaaqui aadufiicaru. Dai aana vaascara gifiaajagai isidufiiagi

vaasi gifiguvucadacada istumaasi ipalidi Diuusi, poduucai isducatai ganaajagai aapima
sidufiiagi sivi. 4 Aana aaquioma alia soi vuaadana vaascatai ismaacada vaavoitudai isSu-
usi Cristo arcasgacara vuviadami. Dai coodaifia aana aamoco dai aa vuuyifia aana dai
vupuraifia cadeenacada dai maamaisapaifia vaasi amaduga maasi ooqui dai cacaali. 5 Dai
caanga maata abaitacaaacamigada papaali judidiu dai vaasi adudunucami quiuupiara dai
agail arnaijadami isagai vaa gifimaa oojai garaadufii judidiu Damascara oidacami vaatara.
Noojiara gifimaa agai oigaragai ansai imana Damascamu dai gaagana vaavoitudadami dai
vuaapa ifiagaitadai aana tanai Jerusaleenara masai soimaa taatatuldana.

6 Mosimaitadai aana dai camiaadimi Damascara dai cayoga danduucu tai todian duucai
gifisicoli vapadolian dui amo gaa cuudagi tavaagiaifidara. 7 Antai aana davaarapi gai dai cai
aana amo fiooqui vai povaifitatadai: “Saulo, Saulo, ¢tuipasi soi gifivueeyi?” ifitatadai afiiooqui.
8 Antai tacacai aana daida itatadai: “¢Poora aapi?” Tai agai povaifitatadai: “Aana anarSuusi
Nasareetara oidacami agai vaa ismaacada soi vueeyi aapi”, ifitatadai ataaanadami. 9 Agai
ismaacada gifiaamadu iimaitadai taa acuudagi dai alia duduaadimu damos maimaata cai
Agai afliooqui ismaacada gifiaagidi agai. 10 Antai aana potai: “¢Tumaa duuna aana?” Taida
ataaanadami ipifitatadai: “Vafiigifii dai apiaimada Damascamu siami graagidamu aa vaasi
pastumaasi viaa sidufiiagi”, ifitatadai. 11 Daida agaa cuudagicada mainaaadatai vii aana
cascada gifiaadufii viaacatadai isgifinoviana baacaticagi Damascara uucami.

12Dai ami oidacatadai amo caali Ananiiasi taagiducami. Agai aramo caaliismaacada caaga
aagidi Moseesacaru mamaatatuldaragada. Dai vaasi ajudidiu ismaacada Damascara oida-
catadai alia caaga fiioocaifia agai vaatara. 13 Ananiiasi divia dai gifinaida agai. Dai mosaayi
dai povaifitatadai: “Gifiadufii Saulo casi istutuidi aapi isnaaadagi apamu”, mospotai agai
antai otoma nanaava aana dai taa acaali ismaacada gifiaagiditadai. 14 Tai agai povaifitatadai:
“Agai vaa Diuusi ismaacada siaa duutuli garaaqui aadufiicaru aaqui abiaadara acovai
gavuusaitu aapi pasai maatacana istumaasi agai idufiia alidi tanai oidigi daama, dai pasai
naidana aapa agai ismaacada tomali amo imidagai maisoimaasi idui, dai pasai caacana
AApA isagai vaa gafiiooqui. 15 Dai sivi cataa aapi dai cacaa dai sivi caaga fiiooquimu aapi
agai vaatara vaasi oodami vuitapi dai aagidamu aapi pastuma taa dai pastuma cai. 16 sDai
sivi tatumaa nanara aatama? Caquivafii dai vaavoituda Suusi Cristo vai agai gaoigaldana
gasoimaascamiga nai gavacuanana”, ifitatadai acaali.

17 Dai aidasi divia aana tami Jerusaleenara ii aana quiuupiamu dai gamamagi tai
ami Diuusi gifitaagi amo istumaasi. 18 Taa aana ataaanadami Suusi vaida ipifitatadai:
“Siaascada caaga fiiooquia aapi aana gifivaatara tanai Jerusaleenara maivaavoituda agai
aoodami cascada otoma cavami gaaagacai vuusai tanai Jerusaleenaifidara”, ifitatadai
ataaanadami Suusi Cristo. 19 Antai aana potatadai: “Dafii trhaanadami caaga maata agai
ifisaana vaasi quiquiuupaigadaana judidiu aimaraifia dai maamaisapicami vuudana is-
maacada gavaavoitudai dai gavaifia aana. 20 Dai aidamasi mumueeyi gafiiooquituldiadamiga
Tiivafii agai isSmaacada caaga fiioocaifia aapi gavaatara aana aapa ami daacatadai dai bai aa-
gaitadai aana masmuaagi dai asta nuucada aana sosoada agaiismaacada mumueeyitadai”,
antatadai aana. 21 Damos ataaanadami povaifitatadai: “Imifii aapi gaootosana ifiagai aana
maacasi ismaacada maitarjudidiu saagida”, ifitatadai ataaanadami —astatadai APaavora.

22 Canga cancatadai aoodami asta aagacai agai isDiuusi ootosa agai ismaacada
maitarjudidiu saagida taida ganaagacai ijiifia daida icaitimi:

—Muaavurai gocaali. Siooma arcaagai ismaioidaca goovai —ascaiti aoodami.

23 Dai alia baacoicatadai agai cascada apiaiifiacai dai tacavi susuligai ganvaapasaraga dai
tacavi daitudai davaarai. 24 Taida agaa taaanadamigada sandaaru gatajai masai tuucavi
vaasana aPaavora dai gaicarsana sai fiioocana dai aagana istuisida vui baacoi aoodami.
25 Damos aidasi cavuracatadai agai dai gaicarsa agaitadai taida aPaavora itatadai amai
taaanadamigada asandaaru ismaacada ami caaacatadai:

—Viaamasi aapima saalicami isgaicarsagi amo romano dai tomali maitacacacai
dudunucamiara istuma dui —astatadai aPaavora.

26 Dai moscaacacai ataaanadami gomaasi ii dai maa aagidi agaa taaanadami daida
itatadai:

—Ganuucadacafii gomaasicada ismaacada idufiia agai. Idi caaliava arromano
—astatadai.

27Taida agaa taaanadami divia siaaco daacatadai APaavora daida itatadai:

—¢ Vaavoisi siarromano aapi? —astatadai agaa taaanadami.

Taida aPaavora itatadai:

—Aja —astatadai APaavora.

28 Taida agaa taaanadami potatadai:

—Gaaa namaqui aana mui tumifisi dai romanutu —astatadai agaa taaanadami.

Taida aAPaavora aa noragi daida itatadai:

—Aana gia arromamano gifidaada —astatadai aAPaavora.

29 Gomaasicada agai ismaacada gaicarsa agaitadai aPaavora dagito dai maigovioma iji.
Dai camaatacai agaa taaanadami isvuu amo caali ismaacada arromano alia duaadimu.

30 Siaadiqui agaa taaanadami caaga maataca aliditadai istucada gapiara vuupai
ajudidiu aPaavora cascada uupai cadeena ismaacada acada vuracatadai dai tajai
abaitaguucacamigada papaali judidiu aamadu vaasi ismaacada vaamioma taaanai sai
ganampaidana dai vuusaitu aAPaavora dai vaascatai vuitapi cai.

23

1 Taida aPaavora vui nanaava vaasi abaitaguucacami ismaacada ganampagi daida
itatadai:

—Giflaadufii, aaqui abiaadara oidaga aana dai caaga ivueeyi Diuusi vuitapi asta sivi
uucami cascada caaga bai tadaga gifiibadaga —astatadai aAPaavora.

2Taida aAnaniiasi ismaacada arbaitacaaacamigada papaali judidiu tajai agai ismaacada
miaadarioma guucacatadai APaavora sai tafiiana gaagana. 3 Damos aPaavora itatadai:

—Diuusi soimaasi gataatatuldamu aapi. Aapi aagai amo istumaasi dai nama maasi
ivueeyi. Mosdaja aapi dai naida agaiisbai maicaaga iduiaanaisducatai aagai Moseesacaru
saalicamigadara dai vaascara gataaanai aapi masaida gifigaagana dai gomaasi daidarsi
saalicamiara —astatadai aPaavora.

4Tai agai ismaacada ami guucacatadai potatadai:

—¢Ducatai vui fiioocai aapi baitacaaacamigada papaali ismaacada ivueeyi Diuusi aa
duifidada? —astatadai.

5 Taida aAPaavora potatadai:

—Gifiaadufii, maimaatacatadai aana isgoovai arbaitacaaacamigada papaali judidiu mo-
spocaiti Diuusi fiiooquidara: “Maitavar vui fiicocada gandudunucamiga”, caiti Diuusi
—astatadai APaavora.

6Daida APaavora maata taaisaamoco adudunucamiarsaduseo dai aa arfariseo, dai gagara
fiioo daida itai:

—Giflaadufii, aana arfariseo aana vaavoitudai fariseo vaavoidaragada cascada. Dai
gifidaada arfariseo. Dai aana vaavoitudai coidada duaacarada cascada gifivuaa aapima tanai
dai vaama gificai —astatadai aPaavora.

7 Aidasi potai agai afariseo aamadu asaduseo aagi ganvupui fiicoquimi. 8 Asaduseo pocaiti
sai maioidaga duaacaragai, dai maitiipu Diuusi tataaafiicaruda dai ismaiiibadaga oodami.
Damos afariseo vaavoitudai vaasi gomaasi cascada aamoco aagai amo istumaasi vai aa
ama maasi. 9 Dai vaascatai iifiacai. Tai guuquiva aamoco mamaatatuldiadami Diuusi
saalicamigada ismaacada vaavoitudai agai vaa vaavoidaragai ismaacada vaavoitudai
afariseo, daida icaiti.

—Idi caali maitarsoimaasi iducami siarvaavoi isfiiooqui Amo Diuusi taaafiicaruda isamo
ibaada aapa maitarcaagai tasvuidara vaatacagi Diuusi —ascaiti amamaatatuldiadami Diu-
usi saalicamigada.

10 Dai idi aatagiara alia baacoicatadai aoodami cascada agaa taaanadamigada sandaaru
alia duaadicuitadai massoi dufiiagi APaavora, cascada ootosi agai fliooqui sandaaru sai
dadana dai vuusaidana aPaavora aoodami saagidaifidara dai baacaifii apamu sandaaru
quiidiamu.

11 Sjaadiqui tucara divia Diuusi dai sonuana caquiva aPaavora dai potatadai:

—Maitiduaadicuda Paavora poduucai pasduucai caaga fiioo aapi aana gifivaatara tanai
Jerusaleenara poduucai aapa pafiiooquia agai Roomara —astatadai Diuusi.

12 Sjaadiqui aamoco judidiu bai dui fiiooqui dai muaa agai aAPaavora. Dai poduucai bai
dui sai maidaaca agai cuaadagai tomali suudagi asta siaascada muaa aPaavora sai Diuusi
gangavia agai ismaipodufiia agai. 13 Acacaali ismaacada poduucai bai dui arvaamioma
isgoo coobai. 14 Dai agai iji siaaco daraajatadai abaitaguucacamigada papaali axmadu aa
tataaanadamigada judidiu daida itatadai:

—Cabai dui aatama tasai maidaaca ragai cuaadagai asta tasiaascada muaa aPaavora
sai Diuusi gargaagana tasmaipodufiiagi. 15 Daidi sivi aapima aamadu aa ismaacada

arvaamioma tataaanadamigada judidiu aagidavurai agaa taaanadamigada romamano sai
baigovai vuaapana Paavora dai poviavar taanda masai vaamioma caaga maataca agai
istuma dui agai. Tatai aatama soobidaca ragai maiquiaa aana tatai muaa ragai —astatadai
AcACAAlLL

16 Damos amarada Paavora siaagida mai gomaasi dai ii sandaaru quiidiamu dai aagida
agai aPaavora. 17 Taida APaavora vai amo sandaaru taaanadamigada daida itatadai:

—Vaidacaifii idi ali gaali maaca siaaco daja agaa taaanadami aagidasa agai goovai amo
fiooqui —astatadai aAPaavora.

18 Taida ataaanadami vaidacai siaaco daacatadai agaa taaanadami daida itatadai:

—Paavora maisapicada gifiaagidi ansai gavuapidana idi ali gaali gaaagidasa alidi goovai
Amo fiooqui —astatadai.

19 Taida agaa taaanadami noviaifidara bai aali gaali dai acovai vaidacai daida itatadai:

—¢Tumaasi gifiaagida alidi aapi? —astatadai agaa taaanadami.

20 Taida ali gaali itatadai:

—Ajudidiu cabai dui sai gaaagida agai pasai sioroco baacaifia goPaavora maaca siaaco
daraaja atataaanadamigada judidiu sai siooma caaga maataca agai istuma dui agai.
21 Damos maitivaavoituda. Vaamioma isgoo coobai cacaali assoobidaca agai voiyara dai
maiquiaa aana sai muaa agai dai poduucai bai dui sai maidaaca agai cuaadagai tomali
suudagi asta siaascada muaa sai Diuusi gaagavia agai ismaipodufiia agai. Dai sivi cabai
ganduuduna dai mosnanara istaiya aapi —astatadai aali gaali.

22 Taida agaa traanadami dioosagi aali gaali dai potatadai sai maiaagidifia tomali
amaadutai iscaaagidi gomaasi.

23 Taida agaa traanadami vai gooca sandaaru tataaanadamigada dai tajai sai bai du-
una gooca siento sandaaru gantaataracada ajioopadami, dai vaicoobai dan baivustaama
sandaaru caapayu daama ajioopadami, dai goo siento sandaaru ismaacada vuu ajioopai
lalansa sai iimana anmadu aPaavora Sesareeamu aida tucara tustaamara. 24 Dai gatajai
AApa sai bai duuna caapayu sai daitugaifia APaavora dai tajai aapa sai casgaducami
tangidana agaa dunucami Pailisi. 25 Dai agaicada ootoi amo oojai dai oojiara itatadai:

26 “Gaa dunucami Pailisi, aana arCalaudio Liisiasi dai aana aliasi siaa gaduutudai dai
gaviaatuldi. 27 Ajudidiu camaisapicami bai idi caali dai muaa agaitadai antai mai aana
isgoovai arromano cascada otoma ii aana asmadu gifisandaaruga dai maa soi. 28 Damos aana
maataca ifialiditadai mastuucada gapiara vuupai cascada vaidacai aana dudunucamigada
judidiu nampaidaragadaamu, 29 dai mosotoma mai aana masai gapiara vuupai maivaavoitu-
daitai goovai viituldaragada, dai mosmaitiipucatadai istuisi muaagi tomali istuisi maisagi.
30 Damos mai aana isajudidiu cabai dui dai muaa agai cascada antotoma gaootosi, dai
caaagidiaana aapa agaiismaacada gapiara vuupaisai gaamuiimana dai gaaagidana istuma
viaaca agai goPaavora vui. Mosacaasi”, astatadai 0ojiara.

31 Taida asandaaru bai aPaavora tucara poduucai masduucai aagidi dai baacai An-
tipatrisiara uucami. 32 Siaadiqui asandaaru gantaataracada ajioopadami apamu dada
ganquiiara daida acaapayu daama iimaicada apiavaidaticatadai aPaavora. 33 Dai aacai
Sesareeara maa aoojai adunucami dai bo taagi APaavora aapa. 34 Taida adunucami aapaga
nanaidi aoojai dai gooquiara tacacaiaPaavora saaco oidacami, dai camaatacaiisiarSiliisiara
oidacami 35 potatadai:

—Gacascamu aana siaascada dadiagi agai ismaacada gapiara gavuupai —astatadai
adunucami.

Dai gatajai masai nuucadacana agaa rai Eroodasi quiidiara.

24

1 Bo taama tasaicada ami divia Ananiiasi agai arbaitacaaacamigada papaali judidiu.
Dai aamadu iimaitadai aapa aamoco ajudidiu baitaguucacamigada dai amai ismaacada
arfliooquituldiadami agai Tértulo taagidu. Dai vaascatai vuidara guuquiva agaa taaanadami
dai gapiara vuaaja agai aPaavora. 2 Matai mosvuaa aPaavora vaida aTértulo gapiara
vuupaimi dai potatadai Tértulo aPailisi:

—Alia baigaralidi aatama aapi garbaitacaaacamigacada alia saituduga aapi cascada
cangancara oidaga aatama, dai vaasiaacatai siooma casgadu vaasi oodami vaatara
taaanadamicatai aapi, 3 cascada saalicada baigaralidi aatama vaascatai aipaco oidacami.
4 Maisi tavapi gasoobida aralidi aatama, cascada gadaanai aana pasai garoigadana dai
garcaacana laachi. 5 Moscamai aatama isidi caali arcaisi imisaliacami gaducami dai vaasi

aipaco sisioquitudai judidiu. Dai goovai arbaitacaaacamigada noodami ismaacada vaavoi-
tudai mamaatatuldaragada aSuusi Cristo Nasareetara oidacada cascada nasareno aagai
agai. 6Daigocanli vaapasa aliditadai aamoco ismaacada maitarjudidiu agaa quiuupaigadara
judidiu dai poduucai maisiaa duutuli goovai garquiuupaiga, tatai aatama bai dai van caasa
ragaitadai gardudunucamiga vuidara. 7 Damos aLiisiasi agaa taaanadamigada sandaaru
anai divia dai guvucadagaicada garvoopoji. & Daida icaiti sai sioora gapiara vuupadagi
sai dadana aapi gaamadu. Mostacacafi aapi aagi dai poduucai caaga maatacamu aapi
isiarvaavoi vaasi ismaacada gaaagidi aatama —astatadai Tértulo.

9 Taida ajudidiu ismaacada ami guucacatadai potatadai aapa sai vaasi gomaasi arvaavoi.
10 Amaasi agaa taaanadami sisigi APaavora sai fiioocana taida APaavora potai:

—Caaga maata aana isaapi ardunucamigada idi oodami aaqui abiaadara cascada
baigifialiaracada aagi gifisoifiamu aana aapi gavuitapi. 11 Caaga istutuidi aapi ismatiagi
ismaiquiaa baivito baivustaama dan gooca tasai isaayi aana Jerusaleenara dai siaa du-
utuda ifiagai Diuusi. 12 Dai aana maivui fiioocai tomali amaadutai tomali maisisiolitudai
aana oodami agaa quiuupaigadara judidiu tomali aali quiquiuupiara tomali Amapacara
Jerusaleenara. 131di oodami maitistutuidi isvuusaidagi tomali amo naijadami ispotaiyagi
sida arvaavoi gomaasi istucada gapiara gifivuupai goovai. 14 Damos amo istumaasi
saalicada ganaagidi aana. Aana anaagidi Diuusi agai vaa ismaacada aagidifia gifiaaqui
aadufiicaru. Aagidi aana Diuusi apan duucai agai ismaacada vaavoitudai Suusi Cristo ma-
maatatuldaragada. Ajudidiu pocaiti sai maitarvaavoi idi vaavoidaragai. Aana vaavoitudai
AApPA VaaSi ismaacada ooja Moseesacaru dai ismaacada ooja Diuusi fiifliooquituldiadamigada.
15 Aana aapa vaavoitudai apan duucai ajudidiu isduduaaca agai vaasi coidada caaga tuu-
tiacada dai maicaaga tuutiacada aapa. 16 Cascada gaagai aana isducatai caagacara oidacagi
dai maisiaa aradagi Diuusi vuitapi dai oodami vuitapi.

17 Chiaaqui uumigi sibaaco aimaraifiaaana dai apamu divia gifidavaaragana dai vuaapida
ifiagai aoidacami tumifisi ismaacada ootosi aa sibaadara oidacami dai aana aapa gamaquia
ifiagai soifii. 18 Gomaasi ivuaadatadai aana agaa quiunupaigadara judidiu aidasida gifitaa
aamoco judidiu Aasia davaariara oidacami. Dai casi iduitadai aana istumaasi gaaagai
sidufiiagi siaascada bai dufiiagi amo istumaasi Diuusi asmadu poduucai isduucai garviituli
Moseesacaru. Dai maitiipucatadai mui oodami gifisamadu dai tomali maisisiocaitadai
oodami. 19 Agai vaa Aasia davaariara oidacami ismaacada pocaiti ansai aana maisiaa duu-
tuli agaa quiuupai tudu gaaagaiisdadimudai dai gapiara gifivuajamudai tami isviaacagi agai
amo istumaasi gifivui. 20 Maaca Jerusaleenara vaama gificai ajudidiu ganbaitaguucacamiga
vuidara. Dai sivi vai aagana idi ismaacada Jerusaleenaifidara dada sabai taa naijadami
issoimaasi idui aana. 21 Maatas pocaiti agai aapa issoimaasi idui aana aidasi gagara fiioo
aanadaipotai: “Aana anvaavoitudai coidada duaacarada cascada vaama gificacasai aapima
sivi”, antatadai aana —caiti Paavora.

22 APpailisi cacanga maatacatadai vaasi istumaasi ismaacada vaavoitudai agai ismaacada
vaavoitudai Suusi Cristo cascada aidasi moscaa istumaasi aagai APaavora camaivaamioma
tacacai dai potatadai:

—Sianscada diviagi agaa taaanadamigada sandaaru Liisiasi bai ganduifidamu aana idi
fiooqui —astatadai.

23 Daida aPailisi tajai amo sandaaru taaanadamigada sai apianuucadacana aPaavora dai
vaascara dagitona saida ivuaadana istumaasi ipaliada agai dai dagitona aapa sai daividifia
aadufida dai soicaifia istumaasicada tagitocagi APaavora.

24 Dai bo chiaaqui tasaicada apamu divia aPailisi dai vaidati gaoofiiga Durusila. Agai
arjudiu. Daida aPailisi ootosi fliooqui aPaavora sai diviana dai aagidana Suusi Cristo
mamaatatuldiaragada. 25 Aidasi Paavora aagidi isducatai gaaagai iscaagacara oidacagi
sai gannuucadacana dai maisoimaasi ivuaadana, dai aagidi aapa sai amo imidagai Di-
uusi naida agai vaasi oodami ismaacada arcaaga ivuaadami dai ismaacada armaicaaga
ivuaadami. Taida aPailisi aidasi caa agai gomaasi alia duaadimu daida itatadai:

—Imadafii, aapa daamara ifisiaascada istutiadagi nai gaootosdagi fiiooqui —astatadai
APailisi.

26Daida aPailisi povaaliditadai aapa sixPaavora maquia agai tumifisi sai dagitonaisimiagi
cascada duudatai vapaidifia agai dai aatagidifia. 27 Dai poduucaiaitu goo uumigi. Taida aayi
istuigaco gataagi aPailisi gasaalicamiga matai dai Poolisio Festo. Daida aPailisi ipaliditadai
iscaagacara naijadagi ajudidiu cascada maisapicami viaa agai aAPaavora.

25

1Taida aFesto aayi Judeeara dai baiya agai gasaalicamiga. Dai bo vaica tasaicada Sesa-
reeaifidara tasai Jerusaleenamu. 2 Dai ami abaitaguucacamigada papaali judidiu aamadu
atataaanadamigada judidiu aagidi Festo sai Paavora argapiara caatacami. 3 Dai daafiimi
dai potatadai sai oigadana dai ootosana sioora vuaapagi APaavora ami Jerusaleenara. Agai
cabai duitadai dai soobida agai aPaavora voiyara dai muaa agai cascada potatadai agai
aFesto. 4 Taida aFesto aa noragi daida itatadai:

—Paavora maisapi Sesareeara dai aana gaamucu imia ifialidi chiaaqui tasaicada,
5 cascada aapima masmaacada viaa saalicami gaaagai masgifioidagi Sesareeamu. Dai sia
Paavora arsoimaasi iducami ami istutuidi aapima isgapiara vuaajagi —astatadai Festo.

6 Daida aFesto anaasi Jerusaleenara vii para mamacova tasai dai apamu ii Sesa-
reeamu dai siaadiqui vaa dudunucami quiidiara siaaco gataaanada agai agai dai gatajai
masai vuaapana aPaavora. 7 Aidasi aPaavora vaa ami taida ajudidiu ismaacada dada
Jerusaleenaifidara miaadara guuquiva dai gapiara vuupaimi sai naana maasi idui alia
soimaascami. Damos maitiipucatadai tomali amo naijadami. 8 Taida APaavora caquiva dai
Angl gasoifia agai dai pocaiti:

—Aana gia maisoimaasi ivueeyi saalicamigada judidiu vui tomali agaa quiuupaigada
judidiu vui, tomali abaitacaaacamigada romamano vui —astatadai APaavora.

9Vaida aFesto ipaliditadai iscaagacara naijadagi ajudidiu cascada itatadai agai aPaavora:

—¢Imiapasi alidi Jerusaleenamu nai maaca gatacaca naana maasiistumaasi dai naidamu
aana isgapiar gadufii ischo aapa? —astatadai aFesto.

10 Taida aAPaavora aa noragi daida itatadai:

—Tamian caaca siaaco gataaanai dudunucami ismaacada daraasai abaitacaaacamigada
romamano dai tami agai masiaaco istutuidi isgifitacacagi. Caaga maata aapi ifisaana
maitivueeyi tomali amo istumaasi soimaascami ajudidiu vui. 11 Siadufiiada arvaavoica
issoimaasi idui aana mascascada gifimuaa aliada tomamas gifimuaa. Dai ismaitarvaavoicagi
gomaasi istumaasi gapiara gifivuupai tomali amaadutai maiviaa saalicami isgifitaagidagi
ajudidiu. Aana ipalidi masvaama gificaasagi agaa baitacaaacamigada romamano vuidara
—astatadai APaavora.

12Taida aFesto gaaataga anmadu gamaacadamiga fliooqui daida aa noragi aPaavora daida
itatadai:

—Capocaiti aapipasaidaipalidiisgatacacagiagaabaitacaaacamiagaiaamadu tudu imimu
aapi —astatadai.

13 Cadaivunucai chiaaqui tasai tai ii amai rai aamadu ooifiigada Berenisa Sesareeamu dai
viaatulda agai Festo. 14 Dai anaasi daraaja bai tavapi taida arai Festo aagidi Agilipo sai
maisaca amo caali Paavora taagiducami dai potatadai:

—Govaa caali aragai ismaacada maisapicami viaa aPailisi. 15 Aidasi Jerusaleenara
daacatadai aana taida abaitacaaacamigada papaali anmadu atataaanadamigada judidiu
gifiaagidi sai Paavora argapiara caatacami dai gifiaagidi ansai gataaanana muaaragai.
16 Antai aana aa noragi dai potatadai sai adudunucamigada romamano maita maacai
oigaragai ismuaagi amo gapiara caatacami asta siaascada vupuidara guuquiva agapiara
caatacada anmadu ismaacada gapiara vuupai, dai poduucaiagapiara caatacada aagiistutuidi
isgasoifiagi. 17 Cascada aidasi dada agai mainanara aana vaamioma mossiaadiqui vaa aana
dudunucami quiidiara dai gatajai aana masai vuaapana acaali. 18 Damos agai ismaacada
dada dai gapiara vuaaja agai maigapiara vuaa tomali amo istumaasi poduucai isduucai
tatagitoitadai aana. 19 Mosacaasi ismaacada aagaitadai agai mosaagi ganvaavoidaraga
sai Paavora maisiaa duutuli vaavoidaragada judidiu. Dai mosaagaitadai aapa acaa Suusi
ismaacada camuu sai Paavora pocaiti sai duaaca. 20 Dai camaimai aana isducatai idufiiagi
AmMo istumaasi pomaasi, dai tacacai aana aPaavora sabai imia alidi Jerusaleenamu ansai
maaca tacacana aana gomaasi. 21 Damos agai ipalidi masvan caasagi agaa baitacaaacami
Augusto vuidara, cascada gatajai aana masai apiamaisacana asta siaascada istui aana
isootosdagi agaa baitacaaacami —astatadai Festo.

22 Taida aAgilipo potatadai Festo:

—Aana aapa caaca ifialidi acaali —astatadai aAgilipo.

Taida aFesto aa noragi daida itatadai:

—Sioroco caacamu aapi —astatadai Festo.

23Dai siaadiqui aidasi aayi Agilipo anmadu Berenisa dai dudunucami quiidiara vaapa dai
gagar rai gantuidigi. Dai agai aamadu iimaitadai aapa abaitaguucacamigada sandaaru dai
avaamioma tataaanadami Sesareeara. Taida aFesto gatajai masai vuaapana aPaavora 24 dai
potai:



HECHOS 25:25 199 HECHOS 26:20

—Aapi gaarai Agilipo dai vaasi cacaaliismaacada tanai garaamadu ganampagi, taminaidi
aapima idi caali. Idi aragai ismaacada gapiara vuupai muidutai ajudidiu vaasi apanaasi
Jerusaleenara siaasi tanai Sesareeara dai maidagitocai gifiaagidi sai idi caali casi gaaagai
ismuquiagi. 25 Damos aana poalidi istiipu istuisi muaagi. Dai aagi goovai ipali masvan
caasagi agaa baitacaaacami Augusto vuidara, cascada capoduucai tagito aana ifisiootosdagi.
26 Dai aana maimaata istumaasi oojidagi abaitacaaacami cascada gatajai aana masai
vuaapana tami aapima ganvuitapi. Siooma caaga aapicada rai Agilipo pai aapi tacaca
istuma dui goovai dai poduucai viaacamu aana istumaasi oojidagi agaa baitacaaacami.
27 Alia vuiirugami alidi aana ismosapiaduucai ootosagi amo maisapicami dai maiaagidagi
mastuisi gapiara vuupai —astatadai Festo.

26

1Taida Agilipo potatadai Paavora:

—Casi istutuidi aapi isfiiooquiagi aagi gavastara —astatadai Agilipo.

Taida aPaavora vafiigi ganovi dai gaaagacai fiioo dai pocaiti:

2 —Alia baigifialidi aana istutuiditai isgaamadu gaaatagagi aapi rai. Dai gifisoifiagi
vaasiaacatai istumaasi gapiara gifivuupai ajudidiu. 3 Dai caaga maata aapi aapa vaasi
viituldaragada judidiu dai vaasi tastuucada garvupui fiioocaifia, cascada gadaanai aana pasai
maioojodaitai gificaacana.

4Vaasi ajudidiu maata isducatai oidacatadai aana aliducatai abiaadara aagi agai saagida
gifidavaaragana dai Jerusaleenara. 5 Dai maata vaasi isgaalicatai abiaadara arfariseo
aana. Gomaa fariseo vaamioma caaga aagidi judidiu vaavoidaragada. Dai vaasi ajudidiu
caaga istutuidi isaagagi vaasi gomaasi isipaliadagi. 6 Dai Diuusi bai aaqui aagidi garaaqui
aadufiicaru sai duduaacalda agai coidada nai aana vaavoitudai gomaasi cascada gapiara
gifivuupai sivi. 7 Dai vaasi acajiudada abaivustaama dan gooca cacaali maamarada Isire-
licaru agai vaa argaraaqui aadufiicaru dai agai quiaa nanara ispoduucai idufiiagi Diuusi
cascada siaa duutudai agai dai aagidi Diuusi tasara dai tucara. Dafii tudu aapi rai Agilipo
gomaasi vaavoidaragaicada gapiara gifivuupai agai vaa judidiu. 8 Tuimasi poduucai tatagitoi
aapima ismaibaiga isvaavoitudagi isDiuusi istutuidi isduduaacaldagi coidada.

9 Aaquioma aana aapa poduucai tatagitoifia isgaaagai isidufiiagi mui naana maasi Suusi
Nasareetara oidacami vui. 10 Dai poduucai idui aana Jerusaleenara. Saalicamigadacada
abaitaguucacamigada papaali maamaisa aana mui vaavoitudadami. Dai aidamasi
coodaifia aana caaga bai aagaifia. 1! Dai muiyoco imidagai aana soi vuaadana
avaavoitudadami sai potaana sai camaivaavoitudai. Gomaasi ivuaadana aana judidiu
quiquiuupaigadara. Dai alia oomaliacana aana agai vui dai asta aimaraifia aana aa
dadaavariamu dai soi vuaadana.

12 Gomaasiara imaitadai aana Damascamu. Abaitaguucacamigada papaali gifimaa oojai
asta aagi agai gifiootoi. 13 Dafii aapi rai, voiyara imaitadai aana dan duucu taa aana amo gaa
cuudagi vaamioma dadadacadami sitasai vai garsicoli dadadacai aana axmadu ismaacada
gifiaamadu iimaitadai. 14 Tatai vaascatai davaarapi suuli aatama antai aana caa amo fiiooqui
evreocada vai povaifitatadai: “Saulo, Saulo, stuipasi soi gifivueeyi? gatomitascai aapi aagi
apan duucai amo vooyisi ismaacada cuituscai tootoicami cuugada”, ifitatadai afiiooqui.
15 Antai aana potai: “¢Poora aapi?” antatadai aana. Tai agai povifitatadai: “Aana anarSuusi
agai vaa ismaacada soi vueeyi aapi. 16 Vafiifii tudu. Divia aana aapi gaamadu pai gifisoifia
dai aagada pastumaasi taa sivi dai pastuma tagiagi siaascada divia aana apamu gaamadu.
17 Sivi angaootosai ismaacada maitarjudidiu saagida dai masiaascada gamuaa agadagi
aana gasoifiamu dai siaascada judidiu saagida aimarda aapi ganuucadacamu aana aapa.
18 Gaootosai aana ismaacada maitarjudidiu saagida pai maatatulda sai camaisoi duucai
oidacana vai baiyoma caagacara oidacana, vai camaitivuaadana isducatai gataaanai Di-
aavora vai baiyoma ivuaadana isducatai gataaanai Diuusi. Vai agai vaavoitudana ifisaana
arcaagacara vuviadami dai poduucai Diuusi oigaldamu soimaascamigada dai maaquimu
saalicami vai axmadu daraajana ismaacada Diuusi acovai vuvaitu”, ifitatadai aSuusi.

19 Dafii aapi rai Agilipo, poduucai aagi aana istuma caa tavaagiaifidara aidasi divia Suusi
aana gifiaamadu. 20 Dai apaga aagidi aana gomaasi Damascara oidacami dai gooquiara
Jerusaleenara oidacami, dai vaasi Judeea davaariara dai ismaacada maitarjudidiu aapa.

Aagidifia aana sai gaaagai isama duucai gantatagituagi dai camaisoimaasi ivuaadagi dai
angidagi Diuusi, dai sai caagacara oidacana sai naidifia aa iscaama duucai gantatagito agai
dai camaisoimaasi ivuaada agai. 21 Mosgomaasicada gifibai ajudidiu agaa quiuupaigadara
judidiu dai gifimuaa agaitadai. 22 Diuusi gifisoicai nai apiaquiaa aagidi aana vaascatai
istumaasi Diuusi gifimaatatuli vaasi atataaanadami dai ismaacada maitartataaanadami.
Aana mosacaasi aagai ismaacada ooja Diuusi fiifliooquituldiadamigada aamadu Moseesacaru
istuma daivufiia agai. 23 Agai poduucai ooja sai gaaagaitadai issoimaa taatagi Suusi, dai
muquiagi dai saida arapagadadaca agai ismaacada duaaca agai coidada saagidaifidara,
dai gaaagida agai sai caagacara vuvaidaragai arvaascatai vaatara vaasi amaduga maasi
garaadufii asmadu aa oodami —astatadai APaavora.

24 Mospotai Paavora aagi gasoicaitai, taida aFesto gagara fiioo daida itatadai:

—Vuiirutupatiqui aapi Paavora.  Mosaasi mamaatarai aapi cascada cavuiirutu
—astatadai Festo.

25 Damos aPaavora aa noragi daida itatadai:

—Maitant vuiirutu aana baiyoma goovai ismaacada aagai aana saalicada arvaavoi.
26 Tami daja gorai Agilipo dai goovai caaga maata vaasi gomaasi cascada maiduaadicuitai
aagaiaana goovai vuitapi. Aana saalicada vaavoitudai isgoovai caaga maata vaasi gomaasi.
Goovai maitaramo istumaasi astoquicami. 27 Rai Agilipo, ¢vaavoitudaipasi aapi ismaacada
aagai Diuusi fiifliooquituldiadamigada? Caaga maata aana isvaavoitudai aapi —astatadai
Paavora.

28 Taida aAgilipo potatadai:

—Moschiaaqui fiiooquicada baitoma gifivaavoituli aapi isSuusi Cristo arcasgacara vuvi-
adami —astatadai Agilipo.

29 Taida aAPaavora potatadai:

—Chiaaqui ismuicada daanada ifialidi aana Diuusi sai maisiu mosaca aapi vaavoitu-
dadana isducatai vaavoitudai aana mosvaascatai ismaacada gificaa sivi poduucai vaavoi-
tudana aapa, damos maivuupulicagi cadeenacada gifiapan duucai —ascaiti APaavora.

30 Aidasi potai aAPaavora caquiva arai asmadu Festo asmadu Berenisa aamadu vaascatai
ismaacada ami daraajatadai. 3! Dai acovai iji dai aagi gaaataga agai dai pocaiti:

—Idi caali maitarsoimaasiiducami maitiipu mastuisi muaagi, tomali maitaaagai ismais-
apica goovai —ascaiti.

32 Taida aAgilipo potatadai Festo:

—Idi caali caaga baigacamudai masdagituagi ismaipotaimudai goovai saida ipalidi
masvan caasagi agaa baitacaaacami vuidara —astatadai.

27

1 Aidasi povanaali agai isgarootosagi Italiamu matai taagi APaavora anxmadu agaa maa-
maisapicada amo taaanadamigada sandaaru Julio taagiducami. Agai artaaanadamigada
sandaarugada agaa baitacaaacami Augusto. 2Dai taatasai aatama amo vaarcuara ismaacada
arAdaramitara oidacami dai casi arimadamicatadai muiyapara Aasia. Dai Aristarco
garoiditadai aapa, agai Tesalonicara oidaga. 3 Siaadico Sidooniara garuuli aatama. Dai
Julio caagacara naidi Paavora dai dagito sai maa naidana gaaadufii. Daida aaadufida
baiganaliaracada miaadagi tai ami gaibaasi agai. 4 Avaarcu avaalicada aimarai. Dai abi-
aadara iimacai garvuidara vustaimi avaali cascada Sipili aabagi dagavusai aatama. Agai
aramapacara sicolimadicami suudagi. 5 Dai dagavunucai aatama agaa suudagi Silisia
abaana dai Panfilia abaana saali dai Miriara aayi Lisia davaariara.

6 Tai ami ataaanadamigada sandaaru taa amai vaarcu Alijandaliaifidara imadami dai
Italia amaco imaitadai. Dai ami gartaataitu tasai apiaiimaifia. 7Bai mui tasai moscaa duucai
iimai aatama dai alia sijaitai aayi Ganido abaana. Vai quiaa garvuidara vustai avaali cascada
dagavusai aatama Salomofii dai Calieta aabagi saali iji. Agai aramapacara sicolimadicami
suudagi. & Dai apiaquiaa sijaitai iimai Calieta abaana aayi aatama amapacara siaaco Caaga
Uulifiacarui taagidu Lasea abaana.

9 Camui tasai apadui tasi mosiimaitadai dai camiaadimi toomoco cascada aliasi
arduaadimudagai isapiaiimadagi, cascada Paavora maa fiiooqui, 10 dai potatadai:

—Cacanli aana poalidi isgarimidaga aliasi arduaadimudagaica agai dai siaa gaduufiimu
siaasi govaarcu moduucai cusuuvida, dai asta aatama istutuidi iscoiyagi —astatadai Paa-
vora.

11 Damos asandaaru traanadamigada vaamioma aagi avaarcu soigacami dai avaarcu
taaanadamigada siaPaavora. 12 Dai ami maicasgaducatadai isdaivufidagi toomoco dai



HECHOS 27:13 201 HECHOS 27:41

baitoma vaascatai povanaliditadai issiooma arcaagai isiimiagi abiaadara dai naida agai
sabaig istuidacai aana Peifiisiara dai ami daivufidagi toomoco. Ami aramai amapacara
siaaco gugucai vaarcu Calieta davaariara. Dai ami maisi aajai avaali.

13 Caava apamu maisi cavami sur amacoaifidara vai cascada povanaliditadai agai is-
sistutuidi isapiaiimadagi. Tatai iji dai Calieta davaarai abaana saali iimai. 14 Damos
otoma alia cavami ava davaari amadara. 15 Dai gaa suudagi amaco garnuituscai. Dai ca-
maitardagito tasbaitaaco iimiagi cascada mosdagito agai sai garbaacaifia. 16 Dai amapacara
sicolimadi suudagi Calauda taagidu tatai aabagi dagavusai aatama. Dai alia sijaita tasagi
aatama aali vaarcu ismaacada tavaimaticatadai avaarcu gaducada. 17 Aidatasi cacasga
vuu aali vaarcu gooquiara gagar taataropifidicada vuu agaa vaarcu sai maisiaa gaduuna.
Dai duduaadicuitadai aatama isgarbaaquiagi avaali Silite amacoga siaaco oidaga oorai
duupiacami cascada tavafii aatama aicuusi ismaacada acada nuituscai avaali avaarcu. Dai
mosapiaduucai dagito aatama sai garbaacaifia aavaali. 18 Daisiaadico apiaquiaa alia cavami
vustai aavaali cascada gaa suudagi arana suuligaimi agai cuaadagai sai maisi vaatatugaifia
avaarcu dai camaidupiquidana suudara. 19Dai gansiaadico vaascataiaatama suudara suuli
vaasiistumaasi oidacatadai vaarcu arana. 20 Dai catavapi apadui tasi mainaidi tasai tomali
sisiaavugai. Dai alia cavami avarai quiaa cascada camaitagitocatadai aatama isvuvaquiagi.

21 Dai catavapi apadui tasi maitacueeyi aatama taida APaavora caquiva vaascatai saagida
daida itai:

—Cacanli siooma arcaagaicamudai isgifiaagidamudai aapima dai maivuvaquimudai
Calietaifidara simaisoi gaduufiimudai govaarcu dai tomali aatama maisoimaa taatamu-
dai dai maisiaa gaduufiimudai mosaaqui istumaasi. 22 Dai sivi aana ganaagidi masai
maisoiganalidifia. Tomali namaadutai aapima maimuquiaa agai. Tomasi govaarcu siaa
gadui. 23 Aana arDiuusi marada dai aagidi aana, dai tucara taan aana amo Diuusi
taaafiicaruda 24 vai povaifitatadai: “Paavora maitiduaadicuda viaapa isvuidara caquivagi
Agaa baitacaaacamigada romamano. Cascada aapi asmadu vaascatai ismaacada gaaamadu
iimal caagacara vuvaquia agai”, ifitatadai aDiuusi taaafiicaruda. 25 Cascada baigavar
ganaliada aapima vaascatai. Aana gia vaavoitudai Diuusi dai caaga maata aana ispovai
gadufiia agai isducatai gifiaagidi aADiuusi taaafiicaruda. 26 Siaa gaduufiimu govaarcu dai
aatama amapacara sicolimadicamiara suudagi viimu —astatadai Paavora.

27Dai cagooca acaldi gaa suudara iimaitadai aatama dai Adaliana iimaitadai aatama gaa
tucara vai aipaco garbaa ajioopai avaali. Dai aran tucara maata taa agai ismaacada nuucati
avaarcu iscayoga aayi davaarai. 28 Dai apavi agai suudagi saa tuucavaga saida aramo
coobai dan baivustaama dan naadami metro dai baitaquioma apamu apavi sai casi Aramo
coobai dan cuvaracami metro. 29 Dai agai duduaadicuitadai isavaarcu gaagaviagi ojoodai
gaa suudagi ugidiana cascada gooquiamadara avaarcu taaapafii maacova gagar vapaifiomi
vapatacami suudara sai caquivana. Dai aliasi ipaliditadai isotoma masiagi. 30 Dai aamoco
agai ismaacada nuucati avaarcu vuvaquia aliditadai avaarcuaifidara cascada catavafidimi
aali vaarcu suudara, duucami istuvafida agadagi agagar vapaifiomi vapatacada baitaadara.
31Damos aPaavora aagidi agaa trhaanadamigada sandaaru anmadu asandaaru dai potatadai:

—Ismaiviiyagi idi cacaali vaarcuara aapima maitistuidimu iscaagacara vuvaquiagi
—astatadai Paavora.

32Taida asandaaru iquiaca aali vaarcu taataropifidada dai dagito sai suudara gaasana.

33 Dai sialimada aPaavora daafiimi vaascatai saida ugaana dai potatadai:

—Caaayi gooca acaldi ismaicaaga gacueeyi aapima nuucaticatai govaarcu. 34 Gandaanai
aana masai ugaana tomasi laachi. Aliasi gaaagai isgaugiagi dai caagacara vuvaquiagi.
Maitavar vuam analiada tomali amaadutai maitasiaduufiimu —astatadai Paavora.

35Dai mospotai dai bai amo paana dai gamamagi vaascatai vuitapi dai saasarai dai gauu.
36 Dai vaascatai bai ganaali dai gauu aapa. 37 Vaascatai aatama argoo siento dan vaicoobai
dan baivustaama dan naadamicatadai vaarcuara. 38 Dai aidasi gauu vaascatai gaa suudara
suuli ataligi ismaacada baivito sai vaamioma maivaatatuna avaarcu.

39 Dai aidasi camaasi anuucadacami vaarcu camaimai tasiaaco daraajatadai. Damos
naidi agai amo aqui maasi dai ooraga ugidiana dai ami imituda agaitadai avaarcu isistu-
idiagi. 40 Dai iquiaca agagar taataropifidada agagar vapaifiomi vapatacada ismaacada acada
caacai avaarcu dai anaasi suudara viaa. Dai uupai ataataropifidi ismaacada acada vupurai
atavla ismaacada acada imitudai agai avaarcu siajacoga ipaliadagi. Dai vafiigi agaa icuusi
baitaadara saida aavaali imitudana davaari amacoga. Daida avaarcu davaari amacoga im-
imi. 41 Dai todian duucai aayi amapacara siaacoga goocapadara imai suudagi dai ooratana

sai baitaadara dai anaasi vii dai camaitistui isoifiiagi dai gooquiamadara cataataquimi gu-
vuacatai asuudagi. 42Vaida asandaaru cooda agaitadai amaamaisapicada sai maicaagacara
vuvacana susuligidatai suudara dai noonoigana. 43 Damos agaa taaanadami caagacara
vuusaida aliditadai APaavora cascada maidagito mascoodagi. Dai tajai vaascataiismaacada
susuligicui sai anpaga suudara suuligana dai aana davaarai. 44 Sai agaa tavla daama iimana
siapalaalachi vaarcu oomiquigada daama. Dai poduucai vaascatai caagacara aayi davaarai.

28

1Dai cangacara vuvacacai mai aatama isami sicolimadicara suudagi Malta taagidu. 2 Dai
ami oidacami caaga tuutuiga. Dai alia aapidicatadai dai duucui cascada gaapi ganai agai dai
garmiaadagi tasai garuucadana. 3 Taida APaavora vui chiaaqui cuaagi gaquiada dai taiyara
tuaajaimi tai vuusai amo cooyi cuaagiaifidara tofidacai dai noviana bai aPaavora. 4 Aidasi
taa noodami isnoviaifidara sagigi acooyi aipaco ganaagidimi daida icaiti:

—Idi caali gia saalicada argamuaacami. Tomasi caagacara vuusai goovai suudagiaifidara
vaascara Diuusi maidagitomu isoidaca goovai —ascaiti aoidacami.

5 Taida aPaavora taiyara gigigi ganovi sai gaasana acooyi dai maitasiadui. € Vaascatai
nanaracatadai isvaiguuguagi siapa todian duucai muquiaagi. Dai catavapi nanaracadatai
tal maitasiadui tai cascada vaascatai ama duucai gantatagito dai pocaiti sai Paavora aramo
diuusi.

7 Dai maisi maacasi abiaadara oidacatadai agaa taaanadami Maltara. Agai Puvulio
tangidu. Agai canga garmiaadagi tatai siooma daraaja aatama vaica tasai anaasi. 8 Vaida
Puvulio oogada coococatadai dai caatacatadai oiditai tofidagai dai aarai bitavigai. Taida
aPaavora dividamu dai aapaga gamamagi dai daama darai ganoonovi tai agai dueeyi.
9 Dai aidasi capovadui tai agaa coococoidada ismaacada anaasi Maltara oidacatadai dada
dai vaasi dudueeyi. 10 Dai aliasi garsiaa duutuli dai gooquiara aidatasi caiimia ragaitadai
garmaa agai vaasiaacatai istumaasi gaaagai voiyara.

11Dai cavaica masaadai daraaja aatama Maltara daida taatasai amo vaarcuara ismaacada
anaasi daivufitu toomoco. Avaarcu Alejandaliaifidara divia dai Cocoatai taagidu. 12 Dai
aayi aatama Siracuusiana dai ami daraaja vaica tasai. 13 Dai abiaadara apiaiimai aatama
davaarai sonuana daida aayi Rejiara. Dai siaadico cacaaga ava dai gargooquiamadara
vustai aavaali, dai gan siaadiqui aayi aatama Puteoliara. 14 Dai ami taa aatama chiaaqui
vaavoitudadami tai agai garvai tasai aamadu daraajana amo acaldi. Dai gooquiara abi-
aadaraijiaatama Roomamu. 15 Aidasi maigaraadufii Roomara tasaajimi, vuvaja dai voiyara
garaayi. Dai Apiporara taagidu amapacara tai ami garaayi aamoco dai aa garaayi siaaco
Vaica Tavernasi taagidu. Taida aPaavora alia baigaali tasgacai dai siaa duutuli Diuusi.
16 Dai aidatasi aayi Roomara taida agaa taaanadamigada sandaaru taagi amaamaisapicada
amai sandaaru taaanadamigada. Dai Paavora gia dagito sai acovai oidacana aasmadu amo
sandaaru ismaacada nuucada.

17 Dai bo vaica tasaicada aPaavora ootosi fiiooqui abaitaguucacamigada judidiu sai
ganampaidana. Dai aidasi casi ganampagi agai taida aPaavora fiiooqui dai potatadai:

—Gifiaadufii, tomasi maitistuma dui aana ajudidiu vui tomali garaaqui aadufiicaru vi-
ituldaragada vui taida ajudidiu vaascara gifitaagi romamano Jerusaleenara, dai vaama
gifical. 18 Taida atataaanadami maitaa tomali amo soimaascami istuisida gifimuaagi cascada
gifidagitua aliditadai. 19 Damos ajudidiu vui baacoi dai viaacatadai aana ispotaadagi sai
Agaa baitacraacamigada romamano gifitacacana, tomasi maiviaa aana istuisida gapiara
vuupadagi gifiaadufii. 20 Cascada ganvai aana sivi dai gannaida ifiagai dai ganaatagida ifiagai.
Aana anvaavoitudai ganapan duucai anmadu vaasi garaadufii judidiu isaaqui abiaadara
Diuusi pocaiti sai ootosa agai amo caagacara vuviadami dai vaavoitudai aana vaasiisDiuusi
duduaacalda agai coidada cascada vuli aana idi cadeenacada —astatadai Paavora.

21Tai agai potatadai:

—Tami maididivai tomali amo oojai Judeeaifidara isgaaagadagi aapi, tomali amaadutai
garaadufii judidiu ismaacada daivai maacadara maitaraagidifia tomali amo istumaasi
soimaasiaapi gavui. 22 Caa maata aatama istomasiaacoga fiiooquidifia oodami idi utuducada
vaavoidaragai cascada amo imidagai gacaaca aralidi aatama pasiaalidi aapi —astatadai
ajudidiu.

23 Dai poduucai tudu bai dui istuigaco ganampaidagi. Dai aidasi aayi istuigaco bai
dui agai tai ganampagi mui oodami ami siaaco gauulifiacatadai aPaavora. Tai agai
fiiooqui quiamoco abiaadara urunoco uucami. Dai aagidi isducatai Diuusi soicai oodami

sai caagacara oidacana Paavora aagidi ismaacada ooja Moseesacaru aamadu aa Diuusi
fiifliooquituldiadamigada dai gomaasicada ipaliditadai isvaavoituldagi isSuusi arcaagacara
vuviadami. 24 Dai aamoco vaavoitu ismaacada aagidi aPaavora dai aa gia maivaavoitu.
25Dai maiamo tagitoidagai viaacatadai dai iimimi. Taida APaavora potatadai:

—Aliasi arvaavoi ismaacada aagidi Diuusi fiiooquituldiadamigada Isaia garaaqui
aadufiicaru. Agai aagidifia istumaasi Diuusi Ibaada aagidifia ismaacada pocaiti:

26 Imadafii aapi dai potanda aoodami:

Caacamu aapima dai maimaata caacamu.

Naijadamu aapima dai maimaata naijadamu ducami iscuupicagi ganvuupuji.

27 Maitantagito caa aapima.

Mainaijada alidi aapima tomali maicaaca alidi,

Tomali maianma duucai gantatagitua alidi ifisaana caagacara ganvuvaidana.

Ascaiti Diuusi Ibaada Isaia sai potaana. 28 Ipalidi aana masmaatacagi —ascaiti Paavora—,
sai sivi baitaqui ismaacada maitarjudidiu viaacamu isducatai maatiagi isDiuusi caagacara
vuvaida alidi agai aapa dai agai gia caaga gantagito caacamu —ascaiti Paavora.

29 Aidasi potai aAPaavora taida ajudidiu iji dai aipaco ganaatagidimi.

30 Taida aPaavora anaasi vii gooca uumigi amo quii rentagidicamiara. Dai ami mi-
aadagidifia vaascatai sioora daividifia. 31 Tomali amaadutai maidaidifia isgaaagiada agai
isDiuusi soicai oodami sai caagacara oidacana dai isSuusi Cristo arcasgacara vuviadami
cascada maiduaadicuitai gaaagidifia agai gomaasi.

Mosacaasi.

Idi oojai ooji Paavora avaavoitudadami Roomara
oidacami

1 Aana arPaavora Suusi Cristo pioofiigada. Dai ganoojidi aana aapima vaavoitudadami
Roomara oidacami. Diuusi gifimaa saalicami ansaida arootosicamicana aana dai acovai
gifivusaitu ansaida gaaagidifia aana sai Diuusi caagacara gavuvaidi.

2 Anquioma Diuusi fiifliooquituldiadamigada ooja Diuusi fliooquidara sai Diuusi aagai sai
poduucai apadufiia agaitadai. 3 Agai aagai sai divia agai gartaaanadamiga Suusi Cristo
Diuusi marada ismacada tavai tavaagiafidara. Agai oodami duucai vuusai daida araral
Davicaru cajiudada. 4 Suusi Cristo muu dai apamu duaaca coidada saagidaifidara. Go-
maasicada caaga gamai issaalicada arDiuusi marada dai viaa guvucadagai dai tomali
amo imidagai maisoimaasi idui. 3 Cristo caagacara gififiaidi cascada gifiaagidi ansaida
Arootosicamicana aana, Diuusi ipali cascada. Dai gifiootoi agai ansaida gaaagidifia Diuusi
fiooquida sai poduucai vaasi naana maasi oodami saagida oidacana sioora vaavoitudadagi
dai aagiadagi. © Dai aapima aramo oodami ismaacada Diuusi acovai vuvaitu masaida
armamaatardamigadacana Suusi Cristo.

7 Diuusi ganoigadai daida acovai ganvuvaitu masaida armaamaradacana. Aana ipalidi
isDiuusi garooga aamadu gartaaanadamiga Suusi Cristo caagacara gannaijadagi dai
ganiibastudacan taadacagi.

8 Suusi Cristo caagacara gifivusaitu cascada viaa aana saalicami isfiioocadagi Diuusi
asmadu. Dai aagidi aana Diuusi isalia baigifialidi aana vaasi aapimacada. Tomasi-
aaco siaaco aimarai aana gaaagai ganvaavoidaraga cascada. 9 Aana ivueeyi Diuusi aa
duifidada vaasi gifiguvucadagacada maioojodaitai gaaagidi aana isSuusi Cristo Diuusi marada
arcaagacara vuviadami. Diuusi caa maata ifisaana aliasi gantatagitoi vaascara siuu duucu
gamamadadagi. 10 Aaqui abiaadara daanai aana Diuusi sai gifimaacana oigaragai isagai
ipaliadagi sai aana istuidana ismaaca gandividagi. 11 Gannaida ifialidi aana, dai vaamioma
gansoifia ifialidi mai vaamioma caaga oidaca isducatai Diuusi ipalidi mai vaamioma caaga
vaavoituda aapima. 12 Siaascada naida aana masaa caaga vaavoitudai aapima dai aapima
naida siaa canga vaavoitudai aana aipaco baigaraaliatudamu aatama.

13 Gifiaadufii aana ipalidi ismaataca aapima ismuiyoco imidagai gannaidamua ifialidifia
aana damos maiquia istui. Aana ipalidi ismuidutai aapima Roomara oidacami vaavoi-
tudagi Suusi Cristo dai aagiadagi apan duucai sibaacoga oidacami siaaco gaaagidifia
aana Diuusi fiicoquida aapa, cascada imia ifialidi aana dai gannaida ifialidi. 14 Aana viaa
isaagidagi Diuusi fliooquida agiliego dai aa ama maasi fiioocadami, dai sastuduacami dai
maisastuduacami. 15 Poduucai aapa saalicada ipalidi aana isganaagidagi aapima Roomara
oidacami isSuusi Cristo arcaagacara vuviadami.

16 Aana maisiaa arai isgaaagiadagi isSuusi Cristo arcaagacara vuviadami. Siaascada
gaaagiadagi aana gomaasi vaascatai sioora vaavoitudai caagacara vuvacai Diuusi gu-
vucadadacada. Apaga Diuusi fiiooquida arjudidiu vaataracatadai damos sivi arvaascatai
vaatara. 17 Diuusi fiiooquidara aagai sai sioora vaavoitudagi isSuusi Cristo arcaagacara vuvi-
adami Diuusi caagacara naidifia ducami istomali amo imidagai maisoimaasi ivuaadamu-
dai. Aaquioma poduucai ooja Diuusi fiifiicoquituldiadamigada dai pocaiti: “Sioora vaavoi-
tudagi Diuusi, Diuusi caagacara naidifia ducami istomali amo imidagai maisoimaasi
ivuaadamudai, dai agai vaascara oidacamu Diuusi aamadu”.

18 Caaga gamaata isDiuusi alia soimaa taatamituldi vaasi soimaasi ivuaadami. Agai
soimaasi ivueeyi dai poduucai maidadagitoi aa isvaavoitudagi istumaasi arvaavoi.
19-20 Asoimaasi ivuaadami caaga maata isoidaga Diuusi. Tomasioora naidi vaasi istumaasi
oidaga oidi daama dai poduucai caa maata isoidaga Diuusi tomasi mainaidi oodami
Diuusi. Aidasi abiaadara Diuusi idui oidigi caaga gamaata isoidaga Diuusi, dai isagai
tomastuigaco viaa guvucadagai, cascada agaiismaacada maivaavoitudai agai aagi ardufiida
isDiuusi soimaasi taatatuldagi. 2! Tomasi caaga maata asoimaasi ivuaadami isoidaga
Diuusi vaascara maisiaa duutudaifia isducatai gaaagai, tomali maipocaitifia agai sai
baiganalidi Diuusicada. Baiyoma agai tatagitoi istumaasi maicacaagaducamidai vaamioma
maimaata caacana istumaasi cacaagaducami. 22 Tomasi poalidi agai isalia sastuduga
damos vaamioma vupuiirutu. 23 Dai agai gaaagai isiaa duutuadagi Diuusi ismaacada

tomastuigaco oidaga dai vaascara maisiaa duutudai baiyoma idui agai momoono uusicada
dai ojoodaicada aapa maasi oodami, dai aapa maasi ujuurugi, dai aapa maasi cacaisi, dai
Aapa maasi coocoyi, dai siaa duutudaifia poaliditai isagai ardidiuusi.

24 Cascada Diuusi gajiaadara viaa agai dai dagito saida ivuaadana agai istumaasi sigal
nanaascami istumaasi aagi agai ipali isivuaadagi, dai sai googosi ganducamicana. 25 Agai
maivaavoitudai istumaasi aagai Diuusi tomasi caa maatacatadai isiarvaavoi. Baiyoma
vaavoitudai istumaasi maitarvaavoi. Diuusi idui oodami, dai ujuurugi, dai coocoyi,
damos aoodami idui moono ismaacada aapa maasi oodami dai ujuurugi dai coocoyi dai
siaa duutudaifia. Dai maisiaa duutudaifia Diuusi sioora aliasi gaaagai issiaa duutuadagi
VAASCATA.

26 Cascada Diuusi gajiaadara viaa agai dai dagito sai googosi ganducamicana. Asta ooqui
dagito cacaali dai aagi googosi ganducamicana. 27 Dai cacaali aagi poduucai ivueeyi aapa dai
Diuusi alia soimaasi taatamituldi cascada coocorai poduucai ivuaadatai.

28 Aidasida asoimaasi ivuaadami camaitipali isvaavoitudagi Diuusi tai Diuusi gajiaadara
viaa dai dagito sai tatagitoifia naana maasi maicacaagaducami daida ivuaadana mui
naana maasi istumaasi maitaaagai isivuaadagi. 29 Agai arsoimaasi ivuaadami dai googosi
ganducami dai maicaa tuutuiga dai viaaca alidifia mui naana maasi istumaasi viaa aa
dai coimudada tuutuiga, daida argacoodacami, dai oomaliga, dai yaatavoga, dai naana
caiti naidifia aa 30 dai aagataraga istumaasi maitarvaatara, dai caadai agai Diuusi, dai
gagarducada ganalidifia, dai maisiaa duutudaifia aa, dai vaascara tatagitoifia isducatai
soimaasi ivuaadagi, dai maisiaa duutudaifia gandaada, 31 dai maimaata caa istumaasi
cacaagaducami, dai maitivueeyi istumaasi aagai, dai maioigadai oodami, dai maioigaldi
aa, dai maisoiganalidi aacada. 32 Tomasi caa maata agai istumaasi Diuusi tajai oodami
saidaivuaadana dai maata agaisaisioora soimaasiivuaadagi maitistutuidiisiimiagi Diuusi
asmadu dai vaascara apiasoimaasi ivueeyi dai baiganalidifia agai siaascada aa pomaasi
ivuaadagi aapa.

2

1Cascada isnmaadutai pocaitiadagi sai aliasi arsoimaasi ivuaadami aoodami ismaacada
gaaagai tami sai gaaagai issoimaasi taatagi ducami ispocaitiadagi sai agai aapa gaaagai
issoimaasi taatagi. Agai arsoimaasi ivuaadami aapa apan duucai agai cascada. 2 Dai
caa maata aatama iscaaga ivueeyi Diuusi siaascada soimaasi taatamituldiadagi ismaacada
soimaasi ivueeyi. 3 Sioora pocaitiadagi sai aliasi arsoimaasi ivuaadami aa dai vaascara
apan duucai ivueeyi maitaaagai ispoaliadagi sai Diuusi maisoimaasi taatatulda agai agai
apan duucai soimaasi taatatulda agai agaa soimaasi ivuaadami. 4 Oodami maitaaagai
istatagitodagi ismaicaaga ivueeyi Diuusi baiyoma aliasi gaaagai istatagitodagi isDiuusi
maiquia soimaasi taatatuli dai alia caa tuiga vui sai ama duucai tatagitona. 5 Damos
iscatavapi daivufiiagi vai agai vaascara ama duucai gantatagitua Diuusi vaamioma soimaasi
taatatuldamu, siaascada diviagi agai dai naidagi ismaacada arcasga ivuaadami dai is-
maacada armaicasga ivuaadami. 6 Siaascada diviagi Diuusi agai baidufiia agai vaascatai
asnmadu. 7 Sioora apiaivuaadagi istumaasi Diuusi ipalidi ipaliditai isDiuusi baigaaliadagi
agai vui dai isvaascara oidaca agai Diuusi aamadu, Diuusi maaquia agai oigaragai sai
vaascara oidacana agai aamadu. 8 Damos Diuusi aliasi soimaasi taatatuldamu agai is-
maacada vuidara vaata Diuusi dai maivaavoitudai Diuusi fiiooquida baiyoma soimaasi
ivueeyi agai. 9 Saalicada soimaasi taatamu vaascatai ismaacada soimaasi ivueeyi, apaga
ajudidiu dai gooquiara agai ismaacada maitarjudidiu. 10 Damos agai ismacada ivueeyi
istumaasi Diuusi ipalidi, Diuusi baigaaliadamu agaicada dai iibastudacan tadacamu, apaga
ajudidiu dai gooquiara agai ismaacada maitarjudidiu.

11 Diuusi naida agai vaasi oodami ismaacada arcaaga ivuaadami dai ismaacada
armaicaaga ivuaadami. Dai Diuusi soimaasi taatamitulda agai vaasi asoimaasi ivuaadami.
12-15 Djuusi soimaasi taatatuldamu agai ismaacada maitarjudidiu soimaasi ivuaadami-
catai agai tomasi maimai agai Moseesacaru saalicamigada ismaacada maa Diuusi. Caa
maata agaiistumaasi arcaagaducami dai istumaasi armaicaagaducami, vaasi oodami caaga
maatacana siaascada soimaasi ivuaadagi. Dai Diuusi soimaasi taatatuldamu ajudidiu
soimaasiivuaadamicataiagai. Agai maata Moseesacaru saalicamigada ismaacada maa Diu-
usidai vaascara maiaagidi cascada. Caaga maata agaiistumaasiarcaagaducami dai vaascara
maitivueeyi. Ismaacada aagidi Diuusi fliooquida agai gia caagacara vuvaidi Diuusi. Dai
agaiismaacada maiaagidi Diuusi fiiooquida tomasi maata agai gia maicaagacara vuvaidamu
Diuusi. 16 Amo imidagai Diuusi otosa agai Suusi Cristo sai naidana ismaacada arcaaga

ivuaadami dai ismaacada armaicasga ivuaadami. Agai maata asta istumaasi tatagitoifia
oodami. Vaasi gomaasi agai ismaacada gaaagidi aana.

17 Diuusi maa Moseesacaru judidiu adufida gasaalicamiga cascada ajudidiu povanalidi
sai Diuusi caagacara naidi dai cascada gagarducada ganalidi. 18 Agaicada ismaacada ooja
Moseesacaru caa maata agai istumaasi Diuusi ipalidi isivuaadagi oodami dai caa maata is-
tumaasi arcaagaducami dai istumaasi armaicaagaducami. 19-20 Agai maata vaasi istumaasi
aagai Moseesacaru saalicamigadara cascada poalidi agai saida istutuidi ismamaatatuldagi
agai ismaacada maimaata Diuusi fliooquida. 21 Dai ismaacada poalidi saida istutuidi isma-
maatatuldiagi aa agai gaaagai isivuaadagi poduucai isducatai gamamaatatulda aliadagi.
Ismaacada gamamaatatuldi sai maitaaagai isgaaasiadagi agai maitaaagai isgasasiadagi
aapa. 22 Dai ismaacada gamamaatatuldi sai maitaaagai isgoogosi ganducamicagi agai
maitaaagai isgoogosi ganducamicagi aapa. Dai ismaacada caadai momoono ismaacada
siaa duutuadagi oodami maitaaagai isgaaasiadagi istumaasi oidaga quiquiuupiara siaaco
oidaga amomoono. 23 Dai agai ismaacada gagarducada ganalidi pocaititai sai Diuusi aagidi
adufida Moseesacaru istumaasi ooja agai dai caa maata agai istumaasi aagai saalicamiara
dai vaascara maiaagidi poduucai alia soiduucai naidi Diuusi. 24 Pocaiti Diuusi fiiooquidara:
“Aapima ismaacada arjudidiu soimaasi ivueeyi cascada agai ismaacada maitarjudidiu vui
fiioocai Diuusi”.

25 Vaavoava saida arcasgai isiarjudidiucagi isangiadagi agai Moseesacaru saalicamigada
damos ismaiaagiada agai aida gia ducami ismaitarjudidiucagi agai. 26 Damos isagai
ismaacada maitarjudidiu aagiadagi Moseesacaru saalicamigada Diuusi caagacara
naijadamu agai ducami isiarjudidiucagi. 27 Siaascada ajudidiu maiangiadagi Moseesacaru
saalicamigada tomasi caoojisicami viaa agai dai ismaacada maitarjudidiu asgiadagi
Moseesacaru saalicamigada poduucai gamaata isajudidiu maicaaga ivueeyi. 28 Maisiu
vaasi ajudidiu arDiuusi maamarada tomasi iquitaqui agai tuutucugada poduucai isduucai
aagai Moseesacaru saalicamigadara. 29 Baiyoma Diuusi maamarada aragai ismaacada
Diuusi maacai ibadagai utudui dai poduucai agai camaitivuaada alidi istumaasi soimaasi
dai Diuusi Ibaada aamadu daja agai ismaacada vaavoitudai dai aagidi Diuusi. Dai Diuusi
caagacara naijadamu agai tomasi oodami maicaagacara naidi.

3

1 Vaascara aliasi arsoifii isarjudidiucagi oodami daida arsoifii isajudidiu iquitaquicagi
tuutucugada. 2 Diuusi acovai vuvaitu ajudidiu sai agai oojana fiiooquida dai nuucadacana
ao0ojai. 3 Vaavoava sai asmadutai ajudidiu maivaavoitu Diuusi, damos Diuusi gia vaascara
iduufiimu istumaasi aagai. 4 Agai vaascara ivueeyi istumaasi aagai, tomasi vaasi oodami
yaatavoga. Pocaiti Diuusi fiiooquidara:

Tomasi oodami poalidi ismaitarvaavoi istumaasi aagai Diuusi,
Vaascara naidamu agai isiarvaavoi istumaasi aagai Diuusi.
Ascaiti Diuusi fiiooquidara.

5-6 Damos isamaadutai pocaitiadagi sai siaascada soimaasi ivuaadagi oodami sai poduu-
cai gamaata isDiuusi caa tuiga dai cascada maitaaagai issoimaasi gartaatamituldiada agai,
tomasi pocaiti aamoco vaascara maitarvaavoi. Diuusi vaascara caaga ivueeyi siaascada
soimaasi taatatuldi oodami.

7-8 Aamo oodami gifiiooquidi dai pocaiti ansai gamamaatatuldi aana sai graagaiissoimaasi
ivuaada oodami sai poduucai siooma caaga gamaata isDiuusi maitarsoimaasi ivuaadami.
Agai pocaiti ansai gamamaatatuldi aana sai isyaatagada amoco poduucai siooma caaga
gamaata isDiuusi maitarsoimaasi ivuaadami. Diuusi maiyaatagai cascada. Sai cascada
Diuusi maitaaagai issoimaasi taatamituldiagi ismaacada soimaasi ivueeyi. Damos Diuusi
caaga iduufiimu siaascada soimaasi taatatuldiagi agai ismaacada pocaitiadagi.

9 Aatama judidiu maivaamioma caaga tuutuiga siaa oodami. Camaata aatama isvaasi
oodami oidigi daama oidacami arsoimaasi ivuaadami. 10 Pocaiti Diuusi fliooquidara:
Tiipu tomali amaadutai maisoimaasi ivuaadami.
11 Tiipu tomali namaadutai ismaacada maata caacagi Diuusi fliooquida.
Dai tomali amaadutai maimaataca alidi iscaiti Diuusi fiiooquidara.
12Vaascatai gajiaadara vipieeyi Diuusi,
Dai vaascatai arsoimaasi ivuaadami.
Tomali amaadutai maitivueeyi istumaasi Diuusi ipalidi.
13-14Vaascatai aryaatavogami daida aroomaligami.
Dai mosaagi soimaasi fiiooqui aagaifia agai.

15 Tomastucada gancoodaifia oodami.

16 Gomaasicada soiduucai gannaidifia oodami aipacoga.
17 Dai mosgancocoda alidifia agai.

18 Maiaabaidi agai Diuusi.

Ascati Diuusi fiiooquidara.

19 Caa maata aatama isDiuusi maa Moseesacaru asaalicami sai oodami aagiditai caacana.
Diuusi saalicada soimaasi taatulda agai sioora maiaagiadagi dai agai maiviaacamu isd-
ucatai gansoifiagi. Dai poduucai aapa vaasi oodami oidigi daama oidacami arsoimaasi
ivuaadami Diuusi vuitapi. 20 Moseesacaru saalicamigadacada maata aatama isiarsoimaasi
ivuaadami. Diuusi caagacara naidi oodami ducami istomali amo imidagai maisoimaasi
ivuaadamudai vaavoitudaitai agai Suusi Cristo maisiu aagiditai caacatai Moseesacaru
saalicamigada.

21 Aidasi maiquiaa divia aCristo tami oidigi daama ajudidiu ganaajagaifia iscaagacara
oidacagidaiaagiadagi vaasi Moseesacaru saalicamigada, agai poalidifia sai poduucaiistutu-
idi isiimiagi Diuusi axmadu. Dai gooquiara Diuusi ootoi aCristo tami oidigi daama sai agai
maatatuldana aoodami isducatai istutuidi Diuusi iscaagacara naijadagi oodami ducami
istomali amo imidagai maisoimaasi ivuaadamudai. Diuusi fiifliooquituldiadamigada casi
gaaagiditadai isDiuusi poduucai idufiia agaitadai. 22 Tomasioora ismaacada vaavoitudai
isSuusi Cristo arcaagacara vuviadami. Diuusi caagacara naijadamu agai ducami istomali
amo imidagai maisoimaasi ivuaadamudai. 23 Tomali amo oodami maitivueeyi istumaasi
Diuusi ipalidi vaascatai soimaasi ivueeyi cascada. 24 Diuusi oigaldi agai ismaacada vaavoi-
tudai isSuusi Cristo aracaagacara vuviadami dai caagacara naidi ducami istomali amo
imidagai maisoimaasi ivuaadamudai. Diuusi poduucai ivueeyi oigadaitai agai. Diuusi
maitataanai namagada caagacara vuvaidaragai. 25 Vaasi oodami aliasi soimaasi ivueeyi
cascada gaaagaitadai isDiuusi soimaasi taatatuldagi damos Diuusi ootoi aSuusi Cristo
tami oidigi daama sai muucuna curusiaba dai soimaasi taatatuli dai poduucai noodami
camaitaaagai issoimaasi taatagi soimaasi ivuaadatai. Diuusi caagacara vuvaidi agai is-
maacada vaavoitudai gomaasi. Vaasi gomaasi idui Diuusi sai poduucai maatana aoodami
isDiuusi caaga idui oigaldacai aaquida soimaasi ivuaadami. 26-28 Dai isDiuusi apiacaaga
ivueeyi sivi oigalditai dai caagacara naiditai vaascatai ismaacada vaavoitudai isSuusi
Cristo arcaagacara vuviadami maisiu agai ismaacada pocaiti sai caaga aagidi Moseesacaru
saalicamigada cascada maitiipu istuisida gagarducada ganaliadagi tomali amaadutai.

29 Diuusi arDiuusigada ajudidiu dai agai ismaacada maitarjudidiu aapa. 30 Mosali amo
Diuusi oidaga dai agai oigaldi dai caagacara naidi vaascatai ismaacada vaavoitudai isSuusi
Cristo arcaagacara vuviadami tomasi aramoco ismaacada iquitaa gatuucuga ischo aapa.
31 Tomasi arvaavoi iscaagacara vuvacai oodami vaavoitudaitai isaSuusi Cristo arcaagacara
vuviadami vaascara aliasi gaaagai isaagiadagi Diuusi saalicamigada.

4

1 Avraafiicaru argaraaqui adufiicaru. Sivi naidamu aatama isducatai Diuusi caagacara
naidi agai ducami istomali amo imidagai maisoimaasi ivuaadamudai. 23 IsAvraaiii
iduufiimudai Amo istumaasi caagaducami sicascada caagacara naijadamudai Diuusi aida
gia viaacamudai Avraafii istuisida gaducada gaaliadagi. Damos Diuusi fliooquidara pocaiti:
“Avraafii vaavoitu Diuusi cascada Diuusi caagacara naidi agai”. Cascada Avraafii maiviaa
istuisida gaducada gaaliadagi. 4 Isamoco iduufiiagi namo aa duifidagai aamuda gaaagai isaa
namaquidagi, mastumaasi aa namaquidagi maitaroidicami. S5 Diuusi ipalidi isnoodami
cangacara oidacagi damos maisiu poduucai oigaldi dai caagacara naidi Diuusi aoodami
baiyoma Diuusi oigaldi dai caagacara naidi amo soimaasi ivuaadami ismaacada vaavoi-
tudagi Diuusi. ¢ Davicaru aagai sai alia baigaalidifia namo oodami siaascada Diuusi oigaldagi
dai caagacara naijadagi vaavoitudacai agai Diuusi. Dai pocaiti Davicaru:
7Baiganalidi aoodami ismaacada Diuusi oigaldi soimaascamigada.

8 Baiganalidi aoodami ismaacada Diuusi camaisoimaasi taatatulda agai.
Ascaiti Davicaru.

910 Avraafii saalicada baigaali aidasi Diuusi oigali agai dai caagacara naidi ducami
istomali nmo imidagai maisoimaasi ivuaadamudai vaavoitudacai agai Diuusi maiquiaa
iquitacai agai gatuucuga. Pouduucai caaga gamaata isDiuusi oigaldi dai caagacara
naidi agai ismaacada iquitacai gatuucuga siaasi agai ismaacada maiiquitacai gantuucuga.
11 Avraafiicaru cavaavoitu Diuusi dai gooquiara iquita gatuucuga sai poduucai naidifia aa
isDiuusi cacaagacara naidi agai, vaavoitu agai Diuusi cascada. Dai poduucai Avraafiicaru

aradufidacatadai agai ismaacada vaavoitudai Diuusi maiiquitacai gatuucuga dai poduucai
anpa gamaata isDiuusi oigaldi dai caagacara naidi agai. 12 Avraafiicaru aradufidacatadai agai
ismaacada iquitacai gantuucuga vaavoitudacai Diuusi apan duucai Avraafiicaru vaavoitu-
daitadai.

13 Diuusi aagidi aAvraafiicaru sai vaasi oidigi artuidadaca agaitadai, agai aamadu ca-
jludada, Diuusi poduucai aagidi Avraafiicaru vaavoitudacai agai dai maisiu aagidacai
Diuusi saalicamigada. 14 Aamoco pocaiti sai vaasi oidigi artuidadaca agai agai ismaacada
angidi Diuusi saalicamigada dai maisiu agai ismaacada vaavoitudai Diuusi damos gomaasi
maitarvaavoi. Isiarpoduucaicamudai aida gia maitarsoifiicamudai vaavoidaragai, tomali
maitarsoiflicamudai ismaacada aagai Diuusi. 15 Siaascada aatama garaajagadagi isangiadagi
Diuusisaalicamigada saiagai caagacara garnaidifia dai sai caagacara garvuvaidana agaiviaa
issoimaasi gartaatamituldiadagi maicaaga aagiditai aatama. Ismaitiipucamudai saalicami
aida gia maitiipucamudai oodami maiaagidaracami.

16 Diuusi cangacara naidi aoodami vaavoitudacai agai daida aoodami maigamaitacai
caagacara vuvaidaragai. Caaga maata aatama isDiuusi caagacara garnaidi tomasi ivueeyi
aatama judidiu viituldaragada ischo aapa, isvaavoitudada aatama Diuusi apan duucai
Avraafiicaru. Poduucai agai argaradufiicaru, 17 cascada pocaiti Diuusi sai Avraafiicaru
aroogada ducami mui oodami naana maasi fiioocadami. Diuusi caagacara naidi tomastuma
oodami isvaavoitudagi Diuusi apan duucai Avraafiicaru. Diuusi alia viaa guvucadagai dai
agaiduduaacaldi coidada daisiaascada Diuusiaagadagisaida apadunia agai amo istumaasi
ismaacada maiquiaa apadui ducami iscaasi aapa duufiimudai.

18 Cascada aidasi Diuusi aagidi Avraafiicaru sai oofiigada marata agaitadai saida
amarada cajiudada saalicada muiduca agaitadai taida Avraafiicaru caaga vaavoitu tomasi
maibaigaca maascatadai gomaasi. 19 Tomasi Avraafiicaru viaacatadai amo siento uumigi
daida Saara aroofiigada dai viaacatadai maaco coobai dan baivustaama uumigi aliasi
arcacaaliocoidadacatadai agai dai camaibaigaca maascatadai ismaamaracagi. 20 Damos
Avraafiicaru apiacaaga vaavoitudaitadai Diuusi dai asta vaamioma vaavoitu. Dai tomasi
maiquiaa viaacatadai agai istumaasi aagidi Diuusi vaascara caaga fiioo agai Diuusi vaatara.
21Saalicada caaga vaavoitudai agai isDiuusi istutuidi isiduiiiagi istumaasi aagai. 22 Cascada
Diuusi oigaldi Avraafiicaru soimaascamigada dai Diuusi pocaiti sai camaitarsoimaasi id-
ucami Avraafiicaru. 23 Aidasi Diuusi aagidi Avraafiicaru sai oigali agai dai caagacara naidi
ducami istomali amo imidagai maisoimaasi iduufiimudai mosvaavoitudacai agai Diuusi,
maisiu mosacaasi Avraafiicaru aagidi agai gomaasi. 24 Diuusi garaagidi aatama aapa. Diuusi
garoigaldi dai caagacara garnaidi aatama aapa ismaacada vaavoitudai Diuusi ismaacada
duaacali gartaaanadamiga Suusi Cristo coidada saagidaifidara. 25 Agai muu dai poduucai
garoigaldi garsoimaascamiga dai duaaca dai poduucai Diuusi pocaiti sai camaitarsoimaasi
iducami aatama.

5

1 Poduucai Diuusi caagacara garnaidi ducami istomali amo imidagai maisoimaasi
ivuaadamudai vaavoitudacai aatama dai poduucai ganiibastacan tadacagi gariibadaga.
Suusi Cristo muu dai poduucai garoigaldi garsoimaascamiga cascada. 2 Dai poduucai
istutuidi aatama ismamadadagi dai poduucai apiacasgacara garnaidi Diuusi. Dai alia
baigaralidi aatama nanaracatai sinascada Diuusi garvaidaquiagi tavaagiamu tasai aamadu
daraajana. 3 Dai gaaagai isbaigaraliadagi aatama siaascada soimaa taatamadagi, gomaasi
garsoicai aatama issoimaa taatamadagi dai maivui fiioocadagi Diuusi dai tasai vaamioma
ivuaada aralidifiaistumaasi Diuusiipalidi. 4Dai siaascada soimaasitaatamadagi dai maivui
flioocadagi poduucai baigaalidi Diuusi aatamacada. Dai siaascada Diuusi baigaliadagi
aatamacada gomaasi garsoicai tasai nanaracana aatama siaascada Diuusi garvaidaquiagi
tavaagiamu daisaalicada vaavoitudai aatama isDiuusi saalicada idufiia agai istumaasi aagai
fiiooquidara. 5 Dai siaascada vaavoitudai aatama Diuusi tomali amo imidagai maisiaa
garaaratudadamu agai, agai vaascara ivueeyi istumaasi aagai cascada. Diuusi ootoi
galbadaga sai garanmadu daacana dai Diuusi Ibaada garmamaatatuldi sai Diuusi aliasi
garoigadai.

6 Aatama maitistutuiditadai isaagi caagacara garvuvaidagi. Tai Suusi Cristo divia aidasi
Diuusi ipali dai muu sai caagacara vuvacana soimaasi ivuaadami. 7 Baitoma maitiipu
tomali amaadutai oidigi daama sioora muquia aliadagi sai caagacara vuusaifia amai
tomasi caa tuiga ismaacada gamuaatuda agadagi. Damos isalia caa tuigacagi amo oodami
ismaacada gamuaatuda agadagi aida gia oidacan tada amaadutai sioora muquia aliadagi

agaivaatara. 8Damos Cristo muu tasai aatama caagacara vuvacana tomasi quiaa arsoimaasi
ivuaadamicatadai aatama 9 dai poduucai Diuusi gartaagi isaliasi garoigadai dai caagacara
garnaidi ducami istomali amo imidagai maisoimaasi ivuaadamudai cascada aatama ca-
maiviaa issoimaa taatagi Diaavora aamadu. 10 Aidasi maiquiaa vaavoitu aatama Diuusi,
agai garvuidara caatacatadai soimaasi ivuaadatai aatama damos Suusi Cristo muu tasai
aatama caagacara vuvacana dai poduucai Diuusi camaitarvuidara caata. Sivi siooma caaga
istutuidi Diuusi iscaagacara garvuvaidagi duaacacai Suusi Cristo dai camaivuidara vaata
aatama Diuusi. 11 Cascada alia baigaralidi aatama Diuusi vui.

12 Adé&nacaru arapagadada oodami ismaacada oidacatadai oidigi daama dai
soimaasi idui agai dai cascada muu cascada vaasi oodami soimaasi ivueeyi dai cooyi.
13 Ismaitiipucamudai saalicami tomali amaadutai maitistutiadamudai ispocaitiadagi
ismaiaagidi saalicami vaascara aidasi maiquiaa maa Diuusi gasaalicamiga Moseesacaru
aoodami casoimaasi ivuaadatadai. 14 Damos aoodami vaascara coodana aapa aidasi
abiaadara oidacatadai Addnacaru asta aida uucami sioidacatadai Moseesacaru poduucai
isduucai cooyi Moseesacaru abiaadara dai sivi quiaa cooyi cascada gamaata issoimaasi
ivuaadana agai tomasi maiapan duucai soimaasi ivuaadana agai Addnacaru. Maiaapan
tuutuiga Adénacaru asmadu Cristo ismaacada divia agaitadai.

15 Adanacaru soimaasi idui dai cascada muu agai dai vaasi cajiudada coi aapa damos Suusi
Cristo muu dai poduucai Diuusi oigaldi dai caagacara naidi muidutai. Poduucai maiapan
dui Suusi Adan. 16 Asoimaascami ismaacada idui Addn maiapa maasi caagacara vuvaidaragai
ismaacada garmaacai Diuusi. Addnacaru soimaasi idui dai cascada soimaasi ivueeyi vaasi
oodami vai Diuusi soimaasi taatamituldi damos Cristo muu vai cascada Diuusi caagacara
naidi ducami istomali amo imidagai maisoimaasi ivuaadamudai, dai caagacara vuvaidi
tomasi aoodami aliasi arsoimaasi ivuaadami. 17 Addnacaru soimaasi idui dai cascada
vaasi oodami viaa iscoiyagi, Suusi Cristo muu dai vaascatai ismaacada Diuusi caagacara
naidi ducami istomali amo imidagai maisoimaasi iduufiimudai agai oidacamu Suusi Cristo
asmadu tavaagiara tomastuigaco.

18 Adénacaru soimaasi idui dai cascada soimaasi ivueeyi vaascatai vai Diuusi soimaasi
taatamituldi. Damos Suusi Cristo idui amo istumaasi caagaducami vai cascada Diuusi
caagacara naidi aoodami ducami istomali amo imidagai maisoimaasi iduufiimudai dai
poduucai tomastuigaco oidacamu Diuusi asmadu. 19 Adénacaru maiaagi Diuusi vai cascada
vaascatai soimaasi ivueeyi damos Suusi Cristo aagi Diuusi vai Diuusi caagacara naidi
oodami ducami istomali amo imidagai maisoimaasi ivuaadamudai.

20 Diuusi maa oodami gasaalicamiga sai poduucai maatana oodami isalia maiaagidi
Diuusi. Damos aidasi aoodami vaamioma soimaasi ivuaadatadai vaamioma oigaldi Diuusi
agai dai oigadai. 21 Aoodami apiasoimaasi ivuaadatadai dai cascada viaacatadai iscoiyagi.
Damos Suusi Cristo muu sai poduucai aoodami caagacara vuvacana dai tomastuigaco
oidacana Diuusi axmadu dai cascada Diuusi caagacara naidi aoodami ducami istomali amo
imidagai maisoimaasi iduufiimudai dai poduucai taagi agai oodami isalia oigadai.

6

1-3 Damos maitaaagai isapiasoimaasi ivuaadagi vai poduucai Diuusi oigaldiadagi dai
poduucai gamaata issaalicada oigadai agai oodami. Gantagitovurai isvaascatai aatama
ismaacada casi garvapacoi Suusi Cristo guvucadadacada poduucai arapan ducami iscoimu-
dai aatama agai aamadu dai viaa aatama guvucadada agai dai istutuidi aatama isca-
maisoimaasi ivuaadagi. Suusi Cristo vaamioma viaa guvucadagai isaDiaavora, cascada
maitaaagaiissoimaasi ivuaadagi.

45 Aatama quiaa arsoimaasi ivuaadamicatadai dai aidasi garvapacoi aatama ducami
isyaasapicamudai aamadu Cristo dai ducami isduduaacamudai aatama coidada
saagidaifidara asmadu Cristo Diuusi guvucadadacada dai poduucai viaa aatama ibadagai
utudui. 6 Dai ducami iscoi aatama curusiaba Suusi Cristo aamadu dai poduucai
camaitivueeyi aatama mosacaasi istumaasi ipalidi aatama poduucai isduucai ivuaadana
aaquioma, 7 amo muuquiada camaisoimaasi ivueeyi cascada. 8 Ducami iscacoi aatama
Cristo anmadu saalicada ducami iscaduduaaca Cristo aamadu dai caviaa ibadagai utudui.
9 Caa maata aatama sai Cristo duaaca coidada saagidaifidara dai camaimuquia agai
tomali amo imidagai cascada. 10 Oodami soimaasi ivueeyi cascada Cristo curusiaba
muu poduucai Diuusi soimaasi taatatuli Suusi Cristo dai camaiviaa isapamu muquiagi.
Damos sivi Suusi Cristo tomastuigaco oidaga Diuusi aamadu ivueeyi Diuusi aa duifidada.
11Siaascada soimaasiidufiia aliada aapima gaaagai maspoaliada aapima masaida arcoidada



ROMANOS 6:12 210 ROMANOS 7:9

ducami damos isidufiia aliada aapima Diuusi aa duifidada Suusi Cristo aamadu gaaagai
maspoaliadagi masai maitarcoidada.

12 Casiavar maitandadagitoda isaDiaavora soimaasi ganduifituldagi dai poduucai ca-
maisoimaasi ivuaadamu aapima. 13 Maitavar ivuaada istumaasi aDiaavora ipaliadagi
baiyomavar ivuaada istumaasi Diuusi ipaliadagi ducami iscacoimudai aapima dai apamu
duduaaca. 14 ADiaavora camaitantaaanadamu. Aapima camaiviaa isaagiadagi vaasi is-
maacada aagai Moseesacaru saalicamigadara dai caagacara vuvaquiagi, mosgaaagai is-
vaavoitudagi Suusi Cristo vai poduucai Diuusi ganoigaldi dai caagacara gannaidi.

15 Vaascara maitaaagai isapiasoimaasi ivuaadagi tomasi maiviaa isaagiadagi vaasi is-
maacada aagai Moseesacaru saalicamigadara. 16 Caa maata aapima sai isamaadutai
baidufiiagi dai gaaata dufiia agadagi amo pioofii duucai agai gia viaa isaagiadagi gaaamu.
Poduucai aapa sioora aagiadagi aDiaavora gaaamu duucai tomali amo imidagai maiimia
agaiDiuusi aamadu. Damos sioora aagiadagi Diuusi caagacara oidacamu daiimiagai Diuusi
asmadu. 17 Damos baigifialidi aana Diuusicada isaapima ismaacada aaquioma aagidifia
aDiaavora gooquiara cavaavoitu Diuusi dai sivi aagiditai caa Diuusi fliooquida. 18 Dai
sivi camaitarpipioofiigada aapima aDiaavora baiyoma arpipioofiigada aapima Diuusi dai
caagacara oidaga. 19 Aagai aana gapipiooiliga dai gaaamu mai poduucai siooma caaga
maata caaca aapima. Aaquioma aagidifia aapima aDiaavora daida ivuaadana mui naana
maasi soimaascami damos sivi graagaiisaagiada aapima Diuusi daida ivuaadagi istumaasi
caagaducami.

20 Aidasi quiaa aagidifia aapima aDiaavora maiviaacana aapima isivuaadagi istumaasi
caagaducami. 21 Istumaasiivuaadana aapima maitarsoifii poduucai baiyoma mosmaitistu-
tuiditadai aapima isiimiagi Diuusi aamadu mossiaa aarai aapima sivi agaicada ismaacada
ivuaadana. 22Damos sivi camaiaagidi aapima aDiaavora baiyoma aagidi aapima Diuusi
gomaasi gia arsoifii dai poduucai aapima aracovai vuvaidada Diuusi dai tomastuigaco
oidacamu aapima Diuusi aamadu. 23 Agai ismaacada aagidi aDiaavora maiimia agai
Diuusi aamadu damos agai ismaacada aagidi Diuusi, Diuusi maaquimu agai oigaragai
istomastuigaco oidacamu Diuusi asmadu vaavoitudaitai agai Suusi Cristo.

7

1 Giflaadufii aapima caaga maata isamo oodami istutuidi isivuaadagi istumaasi aagai
saalicamiara siaasi uucami oidacagi siaascada coiyagi amaasi gia cho. 2 Amo ooqui cu-
nacami viaa isaamadu oidacagi gacuna siaasi uucami oidacagi cunada, poduucai aagai
saalicamiara cascada. Damos siaascada muquiagi cunada aooqui camaiviaa isasgiadagi
gosaalicami ismaacada poduucai aagai sai Amo ooqui cunacami viaa isaamadu oidacagi
gacuna. 3Damos isaooqui vaanagi amai caali quiaa oidacatai cunada agai soimaasi ivueeyi.
Daiismuquiagi cunada agai istutuidi isvaanagi amai caali dai maisoimaasi ivueeyi.

4 Giflaadufii poduucai aapa aidasi muu Suusi Cristo camaiviaa isivuaadagi istumaasi
aagai Moseesacaru saalicamigada dai aidasi vaavoitudai Suusi Cristo poduucai arducami
iscoimudai aapima Suusi Cristo asmadu curusiaba dai cascada maiviaa isivuaadagi istu-
maasiaagai Moseesacaru saalicamigada dai caagacara vuvaquiagi, dai ducamiisduduaaca-
mudai aapima coidada saagidaifidara aamadu Cristo Diuusi guvucadadacada dai poduucai
viaa ibadagai utudui dai Cristo asmadu oidaga daida ivueeyi Diuusi aa duifidada. 5 Aidasi
quiaa ivuaadatadai aapima istumaasi aDiaavora ipalidi aidasi mai aapima Moseesacaru
saalicamigada vaamioma soimaasi ivuaada aliditadai dai poduucai camaiiimia agaitadai
aapima Diuusi aamadu. 6 Damos sivi ducami iscacoimudai Cristo aamadu cascada maiviaa
isivuaadagi istumaasi aagai Moseesacaru saalicamigada. Aaquioma ivuaadatadai aapima
Diuusi aa duifidada aagiditai Moseesacaru saalicamigada. Agai arcaalimudada saalicami.
Damos sivi ivueeyi aapima Diuusi aa duifidada viaacatai ibadagai utudui Diuusi Ibaada
guvucadadacada.

7 Can maata aapima isMoseesacaru saalicamigada maitarsoimaascami.  Vaascara
ismaioidacamudai saalicami maimaatacamudai aana istumaasi arsoimaascami.
Issaalicamiara maiaagadamudai sai maitaaagai isviaaca aliadagi gavustuidaga aida
gia maimaatacamudai aana gomaasi. 8 Aidasi maiquiaa maatacatadai aana asaalicami
maimaatacatadai aana istumaasi arsoimaascami damos aidasi mai aana asaalicami aida
gia aana viaaca ifialiditadai gavustuidaga aana arsoimaasi ivuaadamicatadai cascada.
Ismaioidacamudai saalicami maimaatacamudai oodami istumaasi arsoimaascami.
9 Aidasi maiquiaa maata caacatadai aana asaalicamigada Moseesacaru aana alia

baigifialidifia damos aidasi camai aana istumaasi aagai Moseesacaru saalicamigadara
aida gia mai aana ismaiaagiditadai asaalicami daida arsoimaasi ivuaadamicatadai,
dai poduucai maiimia ifiagaitadai aana Diuusi aamadu. 10 Dai poduucai asaalicamiara
gnraagaitadai ismaatamudai aana isducatai caagacara oidacagi baiyoma mai aana
ismaiimia ifiagaitadai Diuusi aamadu. 11 Poduucai aDiaavora gifiyaatagi gifitagitoli ansaida
istutuidi aana isaagiadagi vaasi Moseesacaru saalicamigada dai caagacara vuusiagi damos
maitistui aana isaagidagi vaasi Moseesacaru saalicamigada dai cascada maiimia ifiagaitadai
Diuusi aamadu.

12 Saalicamiara maiaagai tomali amo istumaasi soimaascami vaasi istumaasi gaaagai
ami arcaagaducami. 13 Asaalicami maitarduiiida ismaiimi ifiagaitadai aana Diuusi anmadu,
aDiaavora ardufiida, agai soimaasi iduifituldi oodami cascada. Aoodami maiaagidi Diuusi
saalicamigada dai poduucai soimaasi ivueeyi dai maiiimia agai Diuusi asmadu dai poduu-
cai gamaata ismaicaagadu issoimaasi ivuaadagi.

14 Diuusi maa asaalicami Moseesacaru dai asaalicami alia caagadu. Damos aana pi-
oofiigada gifiducami aDiaavora dai cascada soimaasi ivuaada ifialidi aana. 13 Aana saalicada
ivuaada ifialidi istumaasi caagaducami, damos maitistutuidi, baiyoma ivueeyi aana istu-
maasi maioojoidi. 16 Caa maata aana ismaicaaga ivueeyi dai maata aana isasaalicami alia
caagadu tomasi maiaagidi aana. 17 Poduucai aana maisoimaasi ivuaada ifialidi damos
aDiaavora soimaasi gifiduifituldi cascada maitargifidufii aana. 18 Dai caa maata aana ifisaana
arsoimaasi ivuaadami maitifiaamadu daacatai Diuusi. Aana caaga ivuaada ifialidi damos
maitistutuidi. 19 Aana maitivueeyi istumaasi caagaducami tomasi caaga ivuaada ifialidi
baiyoma apiasoimaasi ivueeyi aana tomasi maisoimaasi ivuaada ifialidi. 20 Poduucai
isivuaada aana istumaasi maitipalidi, ADiaavora agai dai soimaasi gifiduifituldi.

21 Gomaasi apavueeyiaanacada siaascada caaga ivuaada ifialiada aana baiyoma soimaasi
ivueeyi. 22 Aana oojoidi Diuusi saalicamigada 23 damos oidaga amo istumaasi ismaacada
gifisobicai isaagiada aana Diuusi saalicamigada. Agai araDiaavora ismaacada soimaasi
gifiduifituldi dai gifimaisacan duu.

24 Sanlicada soigifialidi aana. Sioora arpipiooifiigada Diaavora maiajioopai Diuusi ansmadu
cascada aliasi tagito aana sioora caagacara gifivusaidagi vai gifidagituagi aADiaavora nai ca-
maisoimaasi ivuaada aana. 25 Baigifialidi aana Diuusicada isSuusi Cristo gartaaanadamiga
istutuidi iscaagacara gifivuusaidagi. Aana aagiada ifialidi Diuusi saalicamigada damos
aDiaavora soimaasi gifiduifituldi.

8

1 Sioora vaavoitudai Suusi Cristo dai camaisoimaasi ivueeyi isduucai ivuaadana
maiquiaa vaavoitudacai Suusi Cristo baiyoma ivueeyi istumaasi Diuusi Ibaada ipalidi,
agai gia Diuusi caoigali dai maisoimaasi taatatuldamu. 2 Sioora vaavoitudai Suusi Cristo
agai viaa guvucadada Diuusi Ibaada ismaacada garmaacai ibadagai utudui. Diuusi
Ibaada guvucadada caagacara gifivusaitu taida aDiaavora gifidagito nai imia ifiagai aana
Diuusi anmadu cascada camaitaaagai issoimaasi ivuaada aana. 3 Aoodami maitistutuidi
iscaagacara vuvaquiagi Moseesacaru saalicamigadacada, maiaagidi agai saalicami cascada.
Damos Diuusi ootoi gamara sai agai caagacara vuvaidana aoodami. Suusi Cristo arDiuusi
marada dai oodami duucai vuusai damos tomali nmo imidagai maisoimaasi idui agai.
Oodami arsoimaasi ivuaadami cascada Suusi Cristo curusiaba gamuaatu ducami isagai
arsoimaasi ivuaadamicamudai dai oodami camaisoimaasi ivuaadami duucai vii. 4 Diuusi
idui gomaasi tasai poduucai istutuidifia aatama isaagiadagi istumaasi aagai saalicamiara
camaitivueeyi aatama istumaasi aatama aagi ipalidi baiyoma ivueeyi aatama istumaasi
ipalidi Diuusi Ibaada.

5-6 Sioora ivueeyi istumaasi aagi agai ipalidi agai mostatagitoifia istumaasi iduiiia alidi.
Agai maiviaa ibadagai utudui. Damos sioora ivueeyi istumaasi ipalidi Diuusi Ibaada agai
mostatagitoifia istumaasi Diuusi Ibaada ipalidi isivuaada agai. Dai agai gia viaa ibadagai
utudui dai ganiibastacan taadacana. 7-8 Sioora ivueeyi istumaasi aagi agai ipalidi vui vaata
Diuusi. Agai maitipalidi tomali maitistutuidi isaagiadagi Diuusi saalicamigada cascada
Diuusi maitistutuidi ishaigaliadagi agaicada.

9 Damos Diuusi Ibaada aapima ganaamadu daja cascada maitivueeyi aapima istu-
maasi aagi ipalidi baiyoma ivueeyi aapima istumaasi ipalidi Diuusi Ibaada. IsDiuusi
Ibaada maianmadu daacagi oodami agai maivaavoitudai Suusi Cristo. 10 Damos isaCristo
aamadu daacagi oodami Diuusi caagacara naijjadamu agai ducami istomali amo imidagai
maisoimaasi ivuaadamudai cascada tomastuigaco oidacamu ibaada. 1! Diuusi duaa-
cali Suusi Cristo coidada saagidaifidara daida isDiuusi Ibaada ganaamadu daacagi aida

gia siaascada coiya aapima Diuusi ganduduaacaldamu. Diuusi Ibaada ganaamadu daja
cascada.

12 Gifiaadufli aatama viaa isivuaadagi istumaasi Diuusi Ibaada ipalidi dai maisiu is-
tumaasi aatama aagi ipaliadagi. 13 Damos isaapima ivuaadagi istumaasi aapima aagi
ipaliadagi aida gia maiiimimu aapima Diuusi anmadu. Baiyoma isDiuusi Ibaada gu-
vucadadacada ivuaada aapima istumaasi Diuusi Ibaada ipalidi aida gia camaisoimaasi
ivuaadamu aapima.

14 Sjoora vaavoitudadagi isDiuusi Ibaada soicai sai caaga tatagitoifia, agai arDiuusi maa-
marada. 15 Diuusi Ibaada divia dai gananmadu daaca agai cascada maitaaagai isaabiada
aapima Diuusi apan duucai amo pioofii aabaidifia gaaamu. Aapima armaamarada Diuusi,
Diuusi Ibaada ipalidi cascada. Cascada gaaagai isgarooga aagada aatama Diuusi. 16 Dai
Diuusi Ibaada garmaatatuli sai aatama saalicada arDiuusi maamarada. 17 Aatama arDiuusi
maamarada cascada garmaaquimu agai istumaasi viaa poduucai isduucai maacai agai
Suusi Cristo. Aatama vaascara oidaca ragai Suusi Cristo aamadu tavaagiara cascada viaa
aatama issoimaa taatamadagi poduucai isduucai soimaa taata agai.

18 Vanscara siaascada tatagitoda aatama isDiuusi garmaquia agai mui naana maasi
cacangaducami dai istumaasi soimaa taatamai aatama sivi maitaristumaasi. 19-21 Aidasi
Adénacaru soimaasi idui Edeenara aida abiaadara divia aDiaavora oidigara dai Diu-
usi soimaa taatatuli Adédnacaru dai ootoi oidigara muuquigami dai darai uuparai dai
mui naana maasi istumaasi maicacaagaducami. Siaascada Suusi Cristo diviagi apamu
tami oidigi daama dai vaasi vaavoitudadami aamadu daraajamu poduucai gamaatamu
isavaavoitudadami saalicada arDiuusi maamarada amaasi ugitimu uuparai, dai vaasi
soimaascami, dai muuquigami dai vaasi istumaasi maicaagadu oidigi daama, aDiaavora
camaitaaanada agai cascada. Daida avaavoitudadami camaisoimaasi ivuaadamu tomali
amo imidagai. 22 Caa maata aatama iscoocodagai, dai soimaa taataragai, dai muuquigami
dai vaasi istumaasi soimaascami oidaga oidigi daama. 23 Dai aatama ismaacada vaavoi-
tudai Suusi Cristo soimaa taatamai aapa tomasi Diuusi Ibaada garaamadu daja dai api-
asoimaasi taatamai dai nanara siaascada gamaatamu isvaasi vaavoitudadami saalicada
armaamarada tavaagiara dai aatama casi ipalidi isajiagi siaascada Diuusi garmaaquiagi
ibadagai utudui dai camaicoocorda ragai dai camaicoodamu aatama. 24 Sioora caagacara
vuvaquia aliadagi gaaagai isvaavoitudadagi dai nanaracagi siaascada Diuusi caagacara vu-
vaidagi soimaasi ivuaadami saagidaifidara damos istumaasi canaijada oodami maitaaagai
isapiananaracagi. 25 Baiyoma istumaasi mainaijada agai gia gaaagai isnanaracagi
dai isnanaracagi vaavoitudaitai amo istumaasi gomaasi garsoicai isnanaracagi maivui
fioocaitai Diuusi.

26 Dai Diuusi Ibaada garsoicai aapa ismamadadagi aatama maimaata isducatai dai
maimaata istumaasi aagidagi Diuusi. Diuusi Ibaada daanai Diuusi aatama garvaatara
maifiiooquicada mosaijigai agai. 27 Diuusi caa maata istumaasi tatagitoi oodami dai caa
maata istaiya alidi Diuusi Ibaada siuu duucu agai daanai Diuusi avaavoitudadami vaatara
istumaasi Diuusi ipalidi.

28 Can maata aatama sai isoigaada aatama Diuusi dai isivuaada istumaasi Diuusi ipalidi
aida gia vaasi istumaasi apavuaadagi aatamacada arsoifii aatama aagi garvaatara. Diuusi
poduucai ipalidi saida arsoifiicana aatama garvaatara cascada. 29 Tucamidara abiaadara
Diuusi maata sioora acovai vuvaituda agai saida aramaamaradacana. Diuusi aaqui
abiaadara aagai sai sioora vaavoitudagi apan tuutiaca agai Diuusi marada ismaacada
tavai tavaagiaifidara dai poduucai Diuusi marada arsiaagida ducamica agai. 30 Dai acovai
vuvaidacai aagidi sai aagiditai caacana istumaasi aagiadagi agai dai sioora aagiditai
caaca istumaasi aagai Diuusi. Diuusi caagacara naidi agai ducami istomali amo imidagai
maisoimaasi ivuaadamudai. Dai Diuusi aagai sai amo imidagai oidacamu agai aamadu
tavaagiara tomastuigaco.

31Vaasi gomaasicada caa maata aatama isDiuusi saalicada garsoicai dai tomali amaadutai
maivaamioma istutuidi isDiuusi. 32 Diuusi ootoi gamara tami oidigi daama dai dagito
sai soimaa taatana muucucai curusiaba tasai poduucai caagacara vuvacana aatama dai
Diuusi saalicada garmaquia agai vaasiistumaasi tagito aatama poduucai isduucai ootoi agai
gamara sai caagacara garvuvaidana. 33 Diuusi casi acovai garvuvaitu dai caagacara garnaidi
ducami istomali nmo imidagai maisoimaasi iduufiimudai aatama cascada maitiipu sioora
istutiadagiisgapiara garvuupiadagi Diuusi vuitapi tassoimaasi ivueeyi. 34 Cascada maitiipu
sioora gataaafiiagi masai soimaasi gartaatatuldana. Suusi Cristo muu dai gooquiara Apamu
duaaca dai sivi saalisa padara daja Diuusi dai daanai Diuusi aatama garvaatara. 35 Aliasi
garoigadai Suusi Cristo dai tomastuigaco garoigaada agai, tomasi soigaralidi aatama,

siapa coococofiicagi, siapa soimaa taatamadagi, siapa arsoituutuigamicagi siapa gargagavia
agadagi aa, siapa garcooda agadagi aa, 36 poduucai 0ojisi Diuusi fiiooquidara:

Sioora ivuaadagi istumaasi Diuusi ipalidi aa aoodami cooda agaifia.

Agai poalidifia saida arcaagai iscoodadagi apan duucai vustaqui.

Asduu oojisi Diuusi flicoquidara. 37 Damos vaascara vaasi gomaasi maitarsobicai isvaavoi-
tudadagi aatama baiyoma garsoicai isvaamioma caaga vaavoituda aatama dai Suusi Cristo
garoigadai daida garsoicai aapa. 38 Tomali amo istumaasi maisobicai Diuusi isgaroigaadagi
tomali Diuusi tataaafiicaruda, tomali ADiaavora tataaafiicaruda, tomali istumaasi apavueeyi
sivi tomali istumaasi apadufiia agai gooquiara, tomali aDiaavora 39 tomali amo istumaasi
ismaacada oidaga tavaagiara tomali amo istumaasi ismaacada oidaga oidigi daama, tomasi
coiaatama vaascara Diuusi garoigadai cascada ootoi gamara Suusi Cristo tami oidigi daama
sai agai caagacara garvuvaidana.

9

1-3 Gifiaadufii judidiu aliasi ipalidi aana isvaavoitudagi aapima Suusi Cristo. Tucara dai
tasara alia soigifialidifia aana aapimacada. Suusi Cristo aamadu Diuusi Ibaada caaga maata
issaalicada arvaavoi ansai aana ipalidi isDiuusi gajiaadara gifiviaagi isgomaasi arsoifiicagi
iscaagacara vuvaquia aapima. 4 Aapima arjudidiu dai Diuusi gamaamara duucai gannaidi
dai ganaadufiicaru naidifia isducatai Diuusi dadadacai gansaagida. Diuusi aagidi ganadufii
Avraafiicaru dai Davicaru saida idufiia agai mui naana maasi cacaagaducami cajiudada
vaatara, dai Diuusi maa saalicami Moseesacaru, dai Diuusi aagidi isducatai gaaagai issiaa
duutuadagi Diuusi, dai Diuusi aagidi isamo imidagai ootosa agaitadai amo caagacara
vuviadami. 5 Avraafiicaru dai Isaacaru dai Jacocaru arganaadufiicaru. Agai ismaacada
Diuusi ootoi saida arcaagacara vuviadamicana agai arjudiu aapa daida arDiuusi dai agai
taaanaivaasiistumaasi oidaga oidigi daama dai tavaagiara. Dai aana ipalidi isoodami caaga
fioocadagi Diuusi vaatara tomastuigaco.

6 Tomasi maivaavoitudai muidutai judidiu dai maitarDiuusi maamarada, vaascara vaasi
istumaasi aagadagi Diuusi vaasi apavueeyi. 7 Maisiu vaasi Avraafiicaru cajiudada vaavoitu-
dai apan duucai agai dai maisiu vaascatai viaaca agai istumaasi Diuusi aagidi Avraafiicaru
sai maquia agai, mosaca Avraafiicaru cajiudada ismaacada vuvaja Isaaifidara. 8 Poduucai
gamaata sai maisiu vaasi Avraafiicaru cajiudada arDiuusi maamarada mosacaasi agai
ismaacada vaavoitudai ismaacada Diuusi aagidi Avraafiicaru, agai arDiuusi maamarada.
9 Diuusi aagidi Avraafiicaru sai amo uumigicada divia agaitadai apamu sai amaasi Saara
marata agaitadai.

10-13 Ajdasi Reveca nonoacatadai Diuusi aagidi sai cucuatai maamaraca agai sai
amoco Esau taagiduca agai dai agamai Jaco daida agaducadioma arpioofiigadaca agaitadai
aliducada tomasi maiquiaa vuvaja dai maiquiaa ivuaadana tomali amo istumaasi
casgaducami tomali soimaascami. Daida Isaa aroogada aaali. Dai Diuusi aagidi sai
oigadaiJaco dai caadai Esau. Poduucai gamaata isDiuusi istutuidiisacovai vuvaidagi sioora
ipaliadagi.

14 Vaascara vaasi gomaasicada maitaaagai isaatama pocaitiadagi sai Diuusi maicaaga
ivueeyi. 15 Diuusi potatadai Moseesacaru: “Aana soigifialiadamu dai caagacara naijadamu
sioora ipaliada aana”. 16 Poduucai gamaata isDiuusi caagacara naidi oodami maisiu
mosipaliditai oodami sai caagacara naidifia tomali caagacara oidacatai baiyoma Diuusi
soigaalidi oodamicada cascada caagacara naidi. 17 Diuusi fiicoquidara pocaiti sai Diu-
usi potatadai araigada Ejiipitara oidacami: “Aana gadagito isiarraica aapi vai poduucai
gamaatana ifisaana alia viaa guvucadagai dai poduucai gamaatana vaasi oidigi daama
sioora aana”. 18 Dai Diuusi soigaalidi siooracada ipalidi agai dai Diuusi maidadagitoi
isaagiadagi sioora ipaliada agai.

19 Isamaadutai gifitacacagi: “IsDiuusi maidadagitoi isaagiadagi oodami tuisi gapiara
vuupai Diuusi oodami ismaiaagiadagi”. 20-21 Ducami isajaayi fiioocadamudai vaascara
maitaaagaiispotataada agaiaajaatadami: “¢Tuipasi poduucaiidui gifiuusu?” Damos oodami
maitaaagai isfiiooquiadagi Diuusi. Diuusi idui oodami cascada viaa saalicami isivuaadagi
oodamicadaisducataiipaliadagi. Caa maata vaascataiisDiuusiidui oodamicascada oodami
maiviaa saalicami ispotataadagi Diuusi: “¢ Tuipasi poduucai gifidui?”

22 Tucamidara caquivacai oidigi abiaadara Diuusi maivui baamucui ismaacada soimaasi
ivueeyi dai maisoimaasi taatamituldi vaascara amo imidagai soimaa taatatuldamu podu-
ucai gamaata isDiuusi alia viaa guvucadagai. 23 Vai poduucai gamaata isaliasi garoigadai
Diuusi aatama ismaacada acovai garvuvaitu agai dai caagacara garnaidi daida garvuuquia
agai tavaagiamu. 24 Diuusi acovai vuvaitu anmoco ajudidiu saagidaifidara dai aa ismaacada

maitarjudidiu saagidaifidara. 25 Osea ooja Diuusi fiiooquidara istumaasi aagai Diuusi sai

pocaiti:

Ismaacada maitarjudidiu saagida gaagamu aana aa vaida argifimaamaracana.

Dai oigaadamu aana agai tomasi aaquioma tomali amaadutai maioigadaifia.

26 Dai ismaacada aaquioma potatadai aapima maitargifimaamara.

Sivi povantaadamu aana aapima argifimaamara. Aana aragai dai tomastuigaco oidaga.

Ascaiti Diuusi. 27 Isafa pocaiti aagaitai ajudidiu: “Tomasi judidiu alix muidu vaascara

chiaaqui caagacara vuvaquimu. Poduucai isduucai maibaiga isacaldi aorai poduucai

AAPA maitistutuidi isacaldi ajudidiu ismaacada oidaga oidigi daama saalicada muidu agai

cascada. 28Siaascada Diuusi gaaagacaisoimaa taatatulda agadagi oodami oidigi daama agai

otoma naatomu”. 29 Dai aaquioma pocaiti aapa Isafa:

Diuusi agai dai taaanai vaasiaacatai.

Isagai maicaagacara vuvaidamudai chiaaqui aida gia aatama apan duufiimudai Sodoomara
oidacami dai Gomorara oidacami.

Ascaiti Isafa.

30 Vaasi gomaasicada gamaata sai tomasi ismaacada maitarjudidiu maivuam analidifia
isvaavoitudagi Diuusi sai agai caagacara naidifia dai todian duucai vaavoitu vai Di-
uusi caagacara naidi. 31 Vaida ajudidiu ganaajagaifia isaagiadagi vaasi Moseesacaru
saalicamigada sai poduucai Diuusi caagacara naidifia agai ducami istomali amo imida-
gai maisoimaasi ivuaadamudai vaascara agai maitistui iscaaga aagiadagi Moseesacaru
saalicamigada. 32 Agai maitatagitoifia ismosvaavoitudacai Suusi Cristo Diuusi caagacara
naidifia ducami istomali nmo imidagai maisoimaasi ivuaadamudai, baiyoma poalidifia
agai sai aagiditai Moseesacaru saalicamigada Diuusi caagacara naidifia ducami istomali
amo imidagai maisoimaasi ivuaadamudai cascada vui baacoi agai Suusi Cristo. 33 Dai Isaia
ooja isduucai aagidi Diuusi:

Ootosdamu aana aCristo ajudidiu dai muidutai agai vui baacoimu aCristo.
Damos sioora vaavoitudagi maiviaacamu istuisi siaa aradagi.
Poduu ooja Isaia isduucai aagidi Diuusi.

10

1 Gifiaadufii saalicada ipalidi aana iscangacara vuvaquiagi ajudidiu cascada mamadai aana
sai Diuusi caagacara vuvaidana. 2 Caa maata aana isagai saalicada siaa duutudai Diuusi dai
ganaajagai isivuaadagi istumaasi Diuusi ipalidi damos maimaata. 3 Agai maimaata caa is-
Cristo muu curusiaba sai Diuusi oigaldana soimaascamigada dai caagacara naidifiaducami
istomali amo imidagai maisoimaasi ivuaadamudai cascada maivaavoitudai Suusi Cristo.
Baiyoma ganaajagai isaagiadagi vaasi Moseesacaru saalicamigada poaliditai sai poduucai
Diuusi caagacara naijada agai ducami istomali amo imidagai maisoimaasi ivuaadamudai.
4 Maiquiaa diviacai Cristo ajudidiu ganaajagaitadai isaagiadagi vaasi Diuusi saalicamigada
agai poalidifia isaagiditai saalicamigada Diuusi caagacara naidi ducami istomali amo im-
idagai maisoimaasi ivuaadamudai. Damos Diuusi ootoi Cristo tami oidigi daama sai agai
caagacara naidifia oodami ducami istomali amo imidagai maisoimaasi ivuaadamudai dai
sivi gaaagai isvaavoitudagi Cristo maisiu saalicami.

5 Moseesacaru poduucai ooja sai isamaadutai istutiadagi isaagiadagi vaasi saalicami
dai maisoimaasi ivuaadagi tomali namo imidagai sai poduucai istutuidi iscaagacara vu-
vaquiagi. ¢ Damos Diuusi caagacara vuvaidi oodami mosvaavoitudacai Suusi Cristo.
Gantagitovurai isSuusi Cristo cadivia tavaagiaifidara, 7 daida ismuu agai dai apan du-
aaca coidada saagidaifidara. 8 Dai aana gaaagidi aipacoga sai Diuusi caagacara vuvaidi
oodami mosvaavoitudacai Suusi Cristo dai tomasioora istutuidi isvaavoitudagi siuu du-
ucu ipaliadagi. 9 Sioora pocaitiadagi sai Suusi Cristo artaaanadamigada daida isvaavoi-
tudadagi sai Diuusi duaacali Suusi Cristo coidada saagidaifidara Diuusi caagacara vu-
vaidi. 10 Mosvaavoitudacai Diuusi caagacara naidi oodami ducami istomali amo imidagai
maisoimaasi ivuaadamudai, dai sioora aagiadagi aa sai vaavoitudai Diuusi caagacara
vuvaidi.

11Pocaiti Diuusifiiooquidara sai sioora vaavoitudagi Suusi Cristo maiviaacamu istuisi siaa
aradagi. Cristo ivueeyi istumaasi aagai cascada. 12 Diuusi amadugan duucai caagacara
vuvaidi ajudidiu dai ismaacada maitarjudidiu. Diuusi amadugan duucai taaanai dai
nuucada ajudidiu dai ismaacada maitarjudidiu dai soigaalidi vaasicada sioora aagiadagi
sai oigaldana soimaascamigada. 13 Pocaiti Diuusi flicoquidara: “Vaascatai sioora vaavoi-
tudagi dai daanadagi Diuusi, Diuusi caagacara vuvaidamu”. 14 Damos ismaacada maiquia
vaavoitudai Diuusi siaadara aagidifia sai oigaldana soimaascamigada. Dai ismaacada

maiquia caa Diuusi fiiooquida siaadara vaavoitudana. Dai ismaitiipucagi sioora aagiadagi

Diuusi fiiooquida, ¢ducatai caacana agai? 15 Dai ismaitiipucagi sioora ootosagi oodami

saida gaaagidifia Diuusi fiiooquida poduucai tiipu sioora gaaagiadagi. Damos Diuusi gia

caootoi gafiifiiooquituldiadamiga. Cascada pocaiti Diuusi fiiooquidara: “Baiganalidifia oodami
sinascada taagiagi amo Diuusi fiiooquituldiadamigada ismaacada gaaagiadagi sai Diuusi
iibastudacan tadatuda alidi oodami iibaada”.

16 Damos maisiu vaascatai vaavoitu Diuusi fiooquida. Isafacaru potatadai
Diuusi: “GifiDiuusiga baitoma tomali amaadutai maivaavoitu aidasi aagidi aatama
gafiifliooquituldiadamiga gafliooqui aoodami”, astatadai Isafacaru. 17 Tomali amaadutai
maitistutuidiisvaavoitudagi Suusi Cristo asta siaascada caa isDiuusi fiifliooquituldiadamigada
aagiadagi isSuusi Cristo caagacara gavuvaidi.

18 Damos ajudidiu gia caa Diuusi fiicoquida. Pocaiti Diuusi flicoquidara:

Tomasiaacoga gaaagai Diuusi fiiooquida.

19 Daida ajudidiu saalicada maata Diuusi fiicoquida pocaiti Moseesacaru:

Diuusi caagacara vuvaidamu ismaacada maitarjudidiu dai maimaatacatadai Diuusi
fiiooquida vai poduucai baacoifia ajudidiu.

20 Dai Isaia maiduaadicuitai fiioo dai aagai istumaasi aagidi Diuusi:

Tomasi maitatacacai ismaacada maitarjudidiu isducatai istutuidi isgifimatiagi vaascara
ootoi aana gififiiooquituldiadamiga sai aagidana isducatai istutuidi isgifimatiagi tai agai
gifimai.

Ascaiti Diuusi. 2! Dai aagai Isaia istumaasi aagidi Diuusi aagaitai ajudidiu:

Vaascara oigadai aana gifimaamara dai daanai sai ama duucai gantatagitona sai ca-
maisoimaasiivuaada agai dai siaa gifiduutudana.

Damos agai gajiaadara gifiviaa dai maitifiaagi.

Ascaiti Diuusi.

11

1 Aana maipocaiti sai Diuusi gajiaadara viaa ajudidiu. Siaadara pocaitifia aana. Aana
Aapa arjudiu di. Dai aana arcajiudada gifiaadufiicaru Avraafii dai Benjamin. 2 Diuusi aaqui
abiaadara acovai vuvaitu ajudidiu cascada maigajiaadara vipieeyi. Tagitovurai isducatai
oojisi Diuusi fiiooquidara. Eliiasi gamamadai dai pocaiti: 3 “GifiDiuusiga ajudidiu alia
soimaasi ivueeyi. Agai coi gafiifiiooquituldiadamiga dai suuli aaltar siaaco siaa gaduutudaifia
agai dai mosaca aana vii dai gifimuaa alidi agai aana aapa”, ascaiti Eliiasi. 4 Damos Diuusi
potatadai: “Quiaa oidaga cuvaracami mil oodami ismaacada gifisiaa duutudai. Aana
nuucada agai dai agai maisiaa duutudai amoono ismaacada Baal taagidu”, ascaiti Diuusi.
5 Dai sivi aapa oidaga aamoco ismaacada siaa duutudai Diuusi. Diuusi caagacara naidi
agai cascada acovai vuvaitu. 6 Agai maitivueeyi tomali istumaasi caagaducami istucada
caagacara naijadagi Diuusi. Baiyoma Diuusi ipali cascada caagacara naidi.

7Ganaagidamu aana istumaasi apadui. Ajudidiu matia aliditadai isducatai caagacara vu-
vaquiagi damos chiaaquiatai mai, mosaca agaiismaacada Diuusiacovai vuvaitu. Dai Diuusi
dagito isagaa maimaata caacana dai cascada maimai agai. 8 Pocaiti Diuusi fiiooquidara:
“Diuusi dagito sai agai maimaata caacana istumaasi aagai fifliooquituldiadamigada cascada
maimai agai dai sivi maiquiaa maata caa agai”, ascaiti Diuusi fiiooquidara. 9-10 Pocaiti
Davicaru aapa:

Agai cueeyi caagaducami cuaadagai cascada poalidi sai Diuusi caagacara naidi, damos
maitarvaavoi.

Dai agai maimaata isDiuusi soimaa taatatulda agai. Agai soimaasiivueeyi cascada.

Dai tomastuigaco soimaa taatacamu agai.

Ascaiti Davicaru.

11 Dai vaascara Diuusi maigajiaadara viaa ajudidiu, tomasi soimaa taatamai. Damos
ajudidiu gia gajiaadara viaa Suusi Cristo aidasi divia agai dai caagacara vuvaida agaitadai
dai cascadaismaacada maitarjudidiu saagida gaaagaiisSuusi Cristo arcaagacara vuviadami
dai muidutai vaavoitudai saida ajudidiu naiditai gomaasi vaavoituda alidifia aapa. 12 Aidasi
ajudidiu soimaasi ivuaadatadai dai gajiaadara viaa Suusi Cristo poduucai aida abiaadara
Diuusi caagacara naidi agai ismaacada maitarjudidiu vaasi oidigara oidacami dai siaascada
apamu vaavoitudagi ajudidiu Diuusi saalicada aliasi caagacara naijadamu vaasi oodami
oidigi daama oidacami.

13 Sivi ganaagidamu aana amo fiiooqui aapima ismaacada maitarjudidiu. Caa maata
aapima isDiuusi gifiootoi ansai aana aagidana ismaacada maitarjudidiu sai Suusi Cristo

arcaagacara vuviadami. Istumaasi ganaagidi saalicada graagai masmaatacagi. 14 Dai
saalicada ipalidi aana isgifiaadufii judidiu vaavoitudagi Suusi Cristo dai poduucai caagacara
vuvaquiagi naiditai isaapima vaavoitudai. 15 Diuusi gajiaadara viaa ajudidiu ismaacada
maivaavoitudai dai aida abiaadara ootoi gafiifiooquituldiadamiga ismaacada maitarjudidiu
saagida cascada agai casi istutuidi isarmaamaradacagi Diuusi. Dai siaascada ajudidiu
apamu vaavoitudagi Diuusi vai Diuusi caagacara naijadagi ducamiisduduaacamudai agai.
16 Diuusi acovai vuvaitu ajudidiu aadufidacardu cascada vaasi ajudidiu aracovai vuvaidada
Diuusi aapa.

17Diuusi cagajiaadara viaa anmoco judidiu cajiudada ismaacada maivaavoitu dai axmoco
aapima ismaacada maitarjudidiu ismaacada cavaavoitudai casi arDiuusi maamarada vai
caagacara gannaidi poduucaiisduucai casgacara naidi agaiajudidiuismaacada vaavoitudai.
18 Diuusi fiifliooquituldiadamigada ismaacada ganaagidi Diuusi fiicoquida arjudidiu daida
acaagacara vuviadami arjudiu aapa cascada aapima ismaacada maitarjudidiu maitaaagai
issoiduucai naijadagi ajudidiu.

19 Damos isaapima ismaacada maitarjudidiu pocaitiadagi sai Diuusi gajiaadara viaa
ajudidiu sai poduucai aapima armaamaradacana Diuusi 20 gaaagai istatagitodagi
aapima sai ajudidiu maivaavoitudai sai cascada Diuusi gajiaadara viaa agai. Damos
aapima arDiuusi maamarada vaavoitudaitai. Cascada aapima maitaaagai isgagarducada
ganaliadagi. Baiyoma gaaagai issiaa duutuadagi Diuusi vai agai maigajiaadara ganviaagi
aapima. 21 Diuusi gajiaadara viaa ajud